
TÜRKMENISTANYŇ
DÖWLET  SENASY

Janym gurban saňa, erkana ýurdum,
Mert pederleň ruhy bardyr köňülde.
Bitarap, garaşsyz topragyň nurdur,
Baýdagyň belentdir dünýäň öňünde.

Gaýtalama:
Halkyň guran Baky beýik binasy,
Berkarar döwletim, jigerim-janym.
Başlaryň täji sen, diller senasy,
Dünýä dursun, sen dur, Türkmenistanym!

Gardaşdyr tireler, amandyr iller,
Owal-ahyr birdir biziň ganymyz.
Harasatlar almaz, syndyrmaz siller,
Nesiller döş gerip gorar şanymyz.

Gaýtalama:
Halkyň guran Baky beýik binasy,
Berkarar döwletim, jigerim-janym.
Başlaryň täji sen, diller senasy,
Dünýä dursun, sen dur, Türkmenistanym!

SÖZBAŞY

Hormatly Prezidentimiz Serdar Berdimuhamedow: “Ylmyň we tehnikanyň 
örän çalt depginler bilen ösmegi, täze tehnologiýalaryň döremegi, dünýäniň bilim 
giňişligine ýurdumyzyň işjeň goşulyşmagy bilim edaralarynda okatmagyň usulyýetini 
kämilleşdirmegi talap edýär” diýip belleýär. Şu nukdaýnazardan institutda ýaşlara 
berilýän bilimiň we terbiýäniň döwrüň talabyna hem-de şöhratly pederlerimiziň 
döreden dünýä nusgalyk ýörelgelerine kybap gelmegi ugrunda işler alnyp barylýar. 
Munuň üçin bolsa milli bilim ulgamyny ösdürmegiň aýratynlyklaryny nazarda tutup, 
ýaşlaryň häzirki zaman ylmyndan, täzeçil usullardan ussatlyk bilen baş çykaryp 
bilmegine aýratyn ähmiýet berilýär.

Institutda beýleki döwletleriň abraýly ýokary okuw mekdepleri bilen 
hyzmatdaşlygy giňeltmek, bilelikde simpoziumlary, ylmy-amaly maslahatlary, 
bäsleşikleri guramak işleri alnyp barylýar. Ylmy-tejribe işlerini geçirmek üçin sanly 
aragatnaşyk ulgamlaryny ulanyp, öňdebaryjy halkara uniwersitetleri hem-de beýleki 
abraýly bilim edaralary bilen gatnaşyklar işjeňleşdirilýär.

Gahryman Arkadagymyzyň halypa-şägirtlik taglymatyndan ruhlanyp zähmet 
çekýän Seýitnazar Seýdi adyndaky Türkmen döwlet mugallymçylyk institutynyň 
halypa mugallymlary tarapyndan ýaş alymlary we talyplary ylmy gözleglere 
ugrukdyrmak hem-de taslama işlerine höweslendirmek boýunça ylmy-usuly işler 
yzygiderli amala aşyrylýar.

Institutda ösüp barýan ýaş nesilleriň hemmetaraplaýyn bilimli, öz ugry boýunça 
milli ýörelgelerden we dünýäniň ösen tejribesinden oňat baş çykarýan ýokary 
derejeli mugallymlar bolup taýýarlanmagy ugrunda işler durmuşa geçirilýär.

Türkmen halkynyň Milli Lideri Gahryman Arkadagymyz 2022-nji ýylyň 9-njy 
iýunynda Seýitnazar Seýdi adyndaky Türkmen döwlet mugallymçylyk institutynyň 
mugallymlary we talyplary bilen geçiren duşuşygynda: “Soňky ýyllarda ýurdumyzda 
kompýuter tehnologiýalarynyň, multimedia ulgamlarynyň, öňdebaryjy dünýä 
tejribesiniň iň täze gazananlaryny peýdalanmak arkaly döwrebap okuw mekdepleriniň 
tutuş ulgamyny döretmek boýunça giň gerimli işleri geçirýäris. Biz Seýitnazar 
Seýdi adyndaky Türkmen döwlet mugallymçylyk institutynyň halkara ölçeglere 
laýyk gelýän täze binasyny hem gurarys” diýip belledi. Hormatly Prezidentimiziň 
Karary bilen 2023-nji ýylyň 1-nji sentýabrynda institutyň täze binasynyň düýbi 
tutuldy. 2026-njy ýylyň 1-nji sentýabrynda ony ulanmaga bermek barada işler 
ýaýbaňlandyryldy. Bu taryhy wakalar institutyň professor-mugallymlaryny hem-de 
talyp ýaşlaryny diýseň buýsandyrýar we Watanymyzyň gülläp ösmegi ugrunda 
alnyp barylýan işlerde uly üstünliklere ruhlandyrýar.

Institutyň professor-mugallymlarynyň ylmy makalalary ýerleşdirilen “Berkarar 
döwletiň täze eýýamynyň Galkynyşy: ylym-bilim ulgamynda batly gadamlar” atly 

ylmy makalalaryň ýygyndysy Türkmenistanyň Garaşsyzlygynyň şanly 33 ýyllyk 
baýramyna özboluşly sowgat bolar.

Ýygyndyda institutyň ýaş alymlarynyň we halypa professor-mugallymlarynyň 
Türkmenistanda ylmyň ileri tutulýan ugurlaryna bagyşlanan temalar boýunça ýerine 
ýetiren işleriniň netijeleri boýunça taýýarlan ylmy makalalarynyň 100-den gowragy 
ýerleşdirildi.

Şu pursatda Seýitnazar Seýdi adyndaky Türkmen döwlet mugallymçylyk 
institutynyň professor-mugallymlarynyň we talyp ýaşlarynyň adyndan halkyň 
Milli Lideri, Alym Arkadagymyzy, Arkadagly Gahryman Serdarymyzy mukaddes 
Garaşsyzlygymyzyň şanly 33 ýyllyk baýramy bilen gutlaýarys.

I  BÖLÜM

YNSANPERWER  YLYMLARY

Narbibiş Şammaýewa, filologiýa ylymlarynyň doktory

SÖZLERIŇ  SEMANTIKI  MODELI

Hormatly Prezidentimiziň ýurdumyzyň ylmy derejesini dünýä ülňülerine gabat 
getirmek üçin edýän gündelik aladalary netijesinde, dil bilimi bilen täze habar beriş 
serişdeleriniň utgaşygynda, dil biliminiň täze döwrebap ugurlary kemala geldi. Dil 
biliminiň nazaryýetinde kompýuter ulgamyny dil maglumatlary bilen üpjün etmek, 
dil birliklerini galyplara salmak, modelirlemek täze, döwrebap ugurlar hasaplanýar. 
Dili aýratyn bir ulgam hökmünde göz öňüne getirsek, onda onuň gurluşy özara 
biri-biri bilen berk bagly böleklerden ybarat bitewiligi emele getirýär.

Sözleriň semantiki modelini düzmegiň esasy maksady diliň sözleriniň agramly 
bölegini innowasion tehnologiýalaryň üsti bilen elýeterli etmekden hem-de dil 
biliminiň esasy düşünjelerini leksikografiýanyň kada-kanunlaryna laýyklykda diliň 
elektron goruna algoritmleriň üsti bilen ýerleşdirmek bolup, ýaş dilçi we informatika 
hünärmenleriniň ylmy gözleg ugurlaryny takyklamagy göz öňünde tutýar.

Söz diliň esasy birligi hökmünde daş-töweregimizi gurşap alan zatlara, 
hadysalara, hereketlere at bermek hyzmatyny ýerine ýetirýär. Sözüň daşky formasy 
harp birikmelerinden ybarat bolup, sözüň içki formasy onuň manysydyr. Sözüň 
manysy daşky gurşawdaky zatlaryň, hadysalaryň ýa-da hyýaly wakalaryň aňymyzda 
şöhlelenmegi esasynda emele gelýär. Daşky dünýäniň adam aňynda şöhlelenmegi 
netijesinde emele gelen düşünjäni aňlatmak üçin serişde hökmünde söz formasy 
ulanylýar.

Diliň ösüşine täsir edýän daşky we içki faktorlar esasynda emele gelen 
täze düşünjeleri sözler bilen atlandyrmak zerurlygy ýüze çykýar. Diliň öz içki 
serişdeleriniň hasabyna sözleriň manysyny üýtgedip almak netijesinde täze adalgalar 
ýasalýar.

Sözleriň adalga hökmünde dil biliminiň çäginde ylmy taýdan öwrenilmeginde 
D. S. Lotte, T. Rondo, N. W. Ýuşmanowa, A. M. Terpigorew, W. W. Winogradow, 
G. O. Winokur, A. A. Reformatskiý, W. N. Leýçik ýaly dilçi alymlaryň hyzmaty 
uludyr [6]. Adalga ulgamynyň esasy düşünjeleri şu wagta çenli öwrenilip gelnen 
bolsa-da, köp meseleler ýörite ylmy derňewe çekilmedik hasaplanýar. Olardan 
ilkinjileriň biri hem biziň temamyz bilen berk baglanyşykly adalga hökmünde 
ulanylýan sözleriň semantiki modelleriniň düzülişi baradaky meseleler bolup durýar.

Dil biliminde adalgalar barada aýdylanlardan ugur alyp, olaryň häsiýetli 
alamatlaryny ýüze çykaralyň. Adalgalar ulgamlaýyn häsiýete eýe bolup, olar 
dilde atlandyrma hyzmatyny ýerine ýetirýärler. Adalgalar kesgitlilik häsiýetine 
eýedir, olaryň manylary anyk bolmaly, kontekste bagly bolmaly däl. Adalganyň 
durnukly belli bir maksat esasynda ulanylmagy, konnotassiýanyň ýoklugy, adalgalar 
ulgamynda manysynyň ýeke-täk bolmagy we gysgalygy bilen başga sözlerden 
düýpli tapawutlanýarlar.

Dilde her adalganyň ýörite özüniň aýratyn ulanylýan ýeri bar, söz düzümi 
bilen aňladylýan adalganyň ulanylýan ýeriniň has-da takyk bolmalydygyny olaryň 
adalgadan ýasalmagy talap edýär. Olar adalganyň manysyny takyklaýarlar. Mysal 
üçin, türkmen diline ornaşan “bank” sözi bilen bagly birnäçe adalgalara seredip 
geçeli: banking – bank işi; banking accommodation – bank hyzmatlary; banking 
community – bank topary; banking operations – bank hyzmaty; banking transactions 
– bank ylalaşygy; bank of issue – emissiýa banky; bankrupt – bergidar, lut galan; 
bankruptcy – bergidarlyk, synmaklyk; bank credit – bank krediti; bank personnel – 
bank işgärleri; bank account – bank hasaby; bank cheque – bank çeki. Görşümiz 
ýaly, “bank” sözi bilen ýasalan adalgalaryň ulgamlaýyn häsiýete eýedigi ýüze 
çykaryldy. Olar sözleriň ýöriteleşen düşünjäni aňlatmagy; düşünjeleriň toparlara 
bölünmegi; ulgamda söz düzümleriniň adalga hökmünde agdyklyk etmegi; ulgamyň 
sözlük düzüminiň durnuklylygy; jemgyýetiň ösüşine görä adalga ulgamynyň haýal 
özgerişi bilen berk bagly bolup, ulgamyň dildäki ornuny kesgitleýär.

Şeýlelikde, derňewe çekilen “bank” sözi bilen emele gelen adalgalaryň 
aýratynlygy, onuň ulgamlaýynlygy bolup, munuň hem düýp sebäbi iňlis dilinde 
gepleýän ýurtlaryň ykdysadyýetiniň taryhda irden bäri düzgün-tertip boýunça ösüp 
gelmegi we adalgalaryň kada laýyk ulanylmagy bilen baglydyr.

Biziň ylmy seljermämizde ulanylýan adalgalaryň häsiýetli aýratynlyklarynyň 
biri hem, söz düzümi görnüşinde olar adalganyň manysyny takyklaýarlar. Adalgalaryň 
arasynda dominant söz hökmünde ulanylan “bank” sözüniň emele getirýän söz 
düzümleri 10-dan geçýär. “Bank” sözi bilen bagly düşünjäniň hemme alamatlarynyň, 
many öwüşginleriniň ýüze çykarylmagy gipero-giponimik gatnaşyklary anyklamaga 
we ýygnanylan adalgalary semantik meýdanlara, tematik toparlara bölmäge ýardam 
edýär.

Sözleriň semantiki modelleri düzülende, dil bilimine degişli maglumatlaryň 
hemmesi, sözüň dildäki häsiýetli aýratynlyklary, manylary we olaryň görnüşleri, 
sözleriň many gatnaşyklary, köpmanylylyk, gipero-giponimik, semantiki meýdanlara 
gatnaşygy, düşünje zolaklaryna, tematiki toparlara degişliligi baradaky maglumatlar 
sözüň semantiki modellerinde algoritm görnüşinde öz ornuny tapmaly. Dil 
birlikleriniň paradigmatik gatnaşyklary sözleri toparlara bölmegiň esasy usullarynyň 
biri hasaplanýar. Paradigmatik gatnaşyklar boýunça dil birlikleri şu aşakdaky 
toparlara bölünýärler: a) manydaş sözler, sinonimler; b) gapma-garşy manyly sözler, 

antonimler; ç) ýazylyşy we aýdylyşy bir, manysy dürli sözler, omonimler; d) tematik 
toparlar; e) semantik meýdan; f) semantik zolaklar; g) iýerarhik gatnaşyklar; 
e) semantik toparlar we ş.m.

Şu ýokarda agzalan toparlar dilde her sözüň öz ornunyň bardygyny subut edýär 
we diliň ulgamdygyny tassyklaýar.

Modelirlemek usuly dil biliminde nazary we amaly barlag usuly hökmünde 
köp wagtdan bäri ulanylyp gelinýär. Dilçi alym dil hadysalaryny umumylaşdyryp 
oňa kesgitleme berýär, dil birlikleriniň arasyndaky gatnaşyklary tapawutlandyryp 
olara at berýär (mysal üçin, işlik – bu gymyldy-hereketi aňladýan söz bolup, ol 
“näme edýär” diýen soraga jogap bolup gelýär);

Umuman aýdanymyzda, model – bu dil birlikleriniň arasyndaky gatnaşyklary 
abstragirlemek ýa-da aňymyzda umumylaşdyrmak arkaly galyba salmak diýmekdir. 
Dil birliginiň modeli ýa-da türkmençe aýdanymyzda “galyby” şol dil birligini 
aňladýar we onuň ýerine-de ulanylyp bilner.

Sözleriň semantiki modelini düzmegiň ilkinji ädimi hökmünde, ýokarda 
agzalyp geçilen, sözüň manysynyň özara gatnaşyklaryny ýüze çykarmak we şol 
gatnaşyklar esasynda dominant sözler boýunça parametrlere bölmek, mysal üçin 
“bank” düşünjesine degişli “bank işi” parametrini alsak, onda “bank hyzmatlary” 
inwariantyny takyklap, “bank ylalaşygy; bank krediti; bank şertnamasy” ýaly 
differensial many bölejiklerini wektorlar boýunça modula salýarys. Soňra many 
böleklerine degişli dürli konnotatiw öwüşginleri bilen bilelikde paketlere ýerleşdirip, 
bitewi “bank” düşünjesiniň modelini emele getirýäris.

Lingwistik gözleglerde statistiki usullaryň ulanylyşy dürli görnüşlerde 
bolýar. Bu görnüşleriň biri, esasanam, dil ulgamyny we teksti emele getirmegiň 
mehanizmini öwrenmekde diliň elementleriniň matematiki modelleşdirilmegi bolup 
durýar. Umuman, alymlaryň pikirlerine görä “modelleşdirmek” – bu nazary ýa-da 
amaly bilimi bir zadyň kömegi bilen almak usuly. Bu işde kömekçi obýekt ulanylýar, 
obýekt öwrenilende täze ylmy maglumatlary berip bilýän model emele gelýär.

Lingwistikany esaslandyryjy meselelere giňişleýin seredilip, ýetilen sepgitleriň 
netijesini kompýuter galybyna algoritmleriň üsti bilen salyp, elektron sözlükleri, 
elektron terjime programmalaryny, elektron okuw öwrediji programmalary, diliň 
elektron goruny döretmek meselelerini çözmek üçin bize täze pikirli informatika 
bilen dil bilimini utgaşdyryp öwrenýän ýaş bilermenler gerek. Kompýuter, internet 
ulgamlary, olaryň programmalary dil biliminiň gazananlary esasynda üpjün 
edilýär, şonuň üçin dil biliminiň meseleleri düýpli öwrenilip, algoritmler esasynda 
düzülen modeller arkaly dildäki baglanyşyklaryň galyba salynmagy hökmany 
hasaplanýar.

Gurbangeldi Muhammedow, taryh ylymlarynyň kandidaty

MAGTYMGULY  PYRAGYNYŇ  WE  GARAMAN  AÝNYNYŇ  
DÖREDIJILIGINDE  “MÜSÜR”  BARADA

Berkarar döwletiň täze eýýamynyň Galkynyşy döwründe Gahryman 
Arkadagymyzyň başyny başlan beýik özgertmeleriniň, hormatly Prezidentimiziň 
alyp barýan öňdengörüjilikli syýasatynyň netijesinde halkymyzyň baý taryhy, 
edebi mirasy halkara derejesinde öwrenilýär. Ýurdumyzda türkmen şahyrlarynyň 
döredijiligini öwrenmäge, dünýä jemgyýetçiligine tanatmaga gönükdirilen 
asylly işler alnyp barylýar. “Pähim-paýhas ummany Magtymguly Pyragy” diýip 
atlandyrylan 2024-nji ýylda Gündogaryň akyldary Magtymguly Pyragynyň doglan 
gününiň 300 ýyllyk ýubileýine bagyşlanyp geçirilmegi meýilleşdirilen çäreler hem 
muňa doly güwä geçýär.

Arkadagly Gahryman Serdarymyz özüniň “Ýaşlar – Watanyň daýanjy” atly 
kitabynda Magtymguly Pyragy hakynda: “Şahyryň eserleri indi üç ýüz ýyla golaý 
wagt bäri halka hyzmat edip gelýär. Şeýle hem ol edebiýat meýdanynda ençeme 
şahyrlar, şol sanda, edebiýat bilen meşgullanýan türkmen ýaşlary üçin hem uly 
döredijilik mekdebine öwrüldi” diýip, akyldar şahyryň döredijiliginiň, onuň edebi 
mekdebiniň örän uly ähmiýetini nygtaýar [1, 192 s.].

Iki asyrdan gowrak wagt bäri dünýä derejesinde öwrenilip gelinýän Magtymguly 
Pyragynyň döredijiligi ýüzlerçe alymlaryň alyp barýan ylmy işleriniň temasy, 
ýaş şahyrlaryň ylham çeşmesi bolup hyzmat edýär. Şahyryň paýhas ummanyna 
deňelýän döredijiligini öwrenmäge bagyşlanan halkara we döwlet derejesinde 
ylmy maslahatlaryň geçirilýändigine, monografiýalaryň, makalalar ýygyndylarynyň 
neşir edilýändigine garamazdan, akyldaryň köp öwüşginli döredijiligi özüniň syrly 
sahypalaryny açmagyny dowam etdirýär. Magtymguly Pyragynyň döredijiliginde 
taryhçylaryň ünsüni çekýän esasy aýratynlyklaryň biri, onda taryhy wakalaryň, 
şahsyýetleriň ömür beýanlarynyň ussatlyk bilen beýan edilmegi, ýer-ýurt atlarynyň 
ýerlikli ulanylmagydyr. Gündogar edebiýatynda Rumystan, Türküstan, Bulgar, 
Eýran, Turan, Çyn-Maçyn, Hindistan ýaly giňden ýaýran toponimler, türk, tatar, arap 
ýaly etnonimler giňden ýaýrandyr. Bu gadymy ýer-ýurt we millet atlary Magtymguly 

Pyragynyň goşgy setirlerinde hem ýygy-ýygydan duş gelýär. Agzalan ýer-ýurt we 
millet atlary Gündogar edebiýatynda ýörgünli hem her bir okyja düşnükli bolup 
görünse-de, olaryň her birine aýratynlykda syn bermek şahyryň döredijiliginde öňe 
sürülýän garaýyşlara içgin aralaşmaga, pikirlere çuňňur düşünmäge mümkinçilik 
berýär. R. Nazarowyň “Magtymguly Hindistan bilen Hytaý hakynda” atly 
makalasynda Magtymguly Pyragynyň goşgularynda duş gelýän Çyn-Maçyn we 
Hindistan hakyndaky maglumatlar seljerilip, şahyryň bu iki gadymy ýurt baradaky 
garaýyşlary beýan edilipdir [4, 350-357 ss.].

XV asyrda Anadolyda ýaşap geçen şahyr Garaman Aýnynyň we XVIII asyrda 
türkmen topragynda ýaşan Magtymguly Pyragynyň goşgularynda gadymy Müsür 
barada berilýän maglumatlary deňeşdirip öwrenmek, olaryň döredijiligine içgin 
aralaşmaga mümkinçilik berýär.

Türkmen edebiýatynda ömri we döredijiligi heniz içgin öwrenilmeli şahyrlaryň 
biri bolan Garaman Aýnynyň ömür ýoly we döredijiligi hakynda osmanly 
imperiýasynda ýazylan taryhy çeşmelerde ýeterlik derejede maglumat gabat 
gelmeýär [6, 218 s.]. Şonuň üçin hem awtoryň ömür ýoluny we döredijiligini 
öwrenmek üçin biziň günlerimize gelip ýeten ýeke-täk eseri bolan “Diwan” atly 
kitaby maglumat çeşmesi bolup durýar.

Garaman Aýny, takmynan, XV asyryň 10–20-nji ýyllarynda Merkezi 
Aziýanyň Termez şäherinde dünýä inipdir. Şahyryň Anadola göçüp baran wagty 
(XV asyryň 30–40-njy ýyllary) sebitde bitewi türkmen döwletini dikeltmek ugrunda 
Garamanogullary we Osmanly beglikleriniň arasynda bäsdeşligiň dowam edýän 
ýyllaryna gabat gelipdir. Şahyr Garamanly Kasym beg (1474–1483) bilen dostlukly 
gatnaşykda bolupdyr we bu bäsdeşlikde Garamanogullary begligini goldapdyr.

Mälim bolşy ýaly, 1481-nji ýylda osmanly soltany Muhammet Fatyh II aradan 
çykandan soň, uly ogly Baýezid II (1481–1512) tagta geçipdir. Soltanyň kiçi ogly, 
Konýa şäheriniň häkimi bolan şazada Jem bolsa, Anadolynyň Gündogar ýerlerine 
çekilip, öz tarapdarlarynyň goldawy bilen göreşi dowam etdiripdir [6, 218 s.]. 
Garamanly Kasym beg bilen birlikde, onuň ýakyn dosty bolan şahyr Garaman 
Aýny hem bu göreşde şazada Jemi goldapdyrlar. XV asyryň ahyrynda osmanly 
soltanlygynda bolup geçen taryhy wakalar, döwrüň ösen medeniýet merkezleri bolan 
Konýa, Antalýa, Stambul şäherleri, meşhur şahsyýetleriň ömür ýoly we taryhda 
bitiren işleri şahyryň döredijiliginde giňden beýan edilýär. Garaman Aýnynyň 
“Diwan” atly kitaby türk alymy Ahmet Mermer tarapyndan çapa taýýarlanyp, 
2020-nji ýylda neşir edilipdir. Kitapda goşgular mesnewi, gazal görnüşlerinde bolup, 
olara at dakylman, olaryň üstünde tertip belgisi goýlupdyr. Şonuň üçin hem bu 
makalada gürrüňi ediljek goşgular san belgisi bilen görkeziler. Gadymy Müsüriň 
taryhy, geografiýasy bilen baglanyşykly maglumatlar Gündogaryň akyldar şahyry 
Magtymguly Pyragynyň goşgularynda juda ussatlyk bilen beýan edilýär.

Şahyr “Mal ýagşy” atly goşgusynda:
Her kimiň özüne Müsürdir jaýy,
Ýadyndan çykmaýyr baýramy-toýy

– diýen setirlerinde ynsan üçin iň rahat ýer hasaplanylýan “her kimiň öz jaýy” onuň 
üçin Müsüre deňelýär. Taryhda ilkinji döwletleriň ýüze çykan ýerleriniň biri bolan 
bu toprak Garaman Aýnynyň döredijiliginde hem hut şu görnüşde suratlandyrylýar. 
Şahyr “Diwanyň” 190-njy goşgusynda:

“Eý ýer ýüzünde ýekta ümmül-bilad olan Müsür,
Jennet-syfat jahanda eý bul-ybad olan Müsür”

– diýmek bilen, Gadymy dünýä taryhynda ilkinji döwletleriň, medeniýetleriň mekany 
bolan Müsüri “Ümmül-bilad” (ýurtlaryň enesi) diýip atlandyrýar [5, 386 s.]. Nil 
derýasynyň aşaky akymynda, ekerançylyk üçin amatly, mes toprakly ýerde ýerleşen 
Müsür biziň eýýamymyzdan öňki IV müňýyllygyň ahyrynda – III müňýyllygyň 
başlarynda adamzat taryhynda ilkinji döwletleriň ýüze çykan, medeniýetiň gülläp 
ösen we beýleki ýurtlara giňden ýaýran ojaklarynyň biridir. Medeniýetiň ösüşinde 
gadymy piramidalaryň ýurdunyň şeýle öňe gitmeginiň sebäpleri, ilkinji nobatda, 
ol ýeriň tebigy şertleri bilen düşündirilýär. Şahyrlaryň ikisiniň hem döredijiliginde 
Müsür bolçulygyň mekany, kuwwatly döwletleriň höküm sürýän ýurdy hökmünde 
suratlandyrylýar.

Ýusup pygamberiň Müsürde bendilikden soltanlyga barýan ömür ýoly 
hakyndaky rowaýat Gündogar edebiýatynda giňden ýaýrandyr. Magtymguly Pyragy 
“Söýmüşem seni” atly goşgusynda:

Ýakup ýurt etdi Kengany,
Ogludyr Müsür soltany

diýmek bilen, Ýakup pygamberiň ogly Müsürde soltan bolan Ýusup pygamber 
hakyndaky rowaýatdan söz açylýar. Bu rowaýat Garaman Aýnynyň “Diwanyndaky” 
400 belgili gazalda:

Ne idem Müsür iliniň soltanlygyny
Çü Ýusuf düşmişem Kengandan aýry

– diýen setirlerde beýan edilýär [5, 523 s.]. Ýokarda mysal getirilen setirlerde 
awtorlar Ýusup pygamberiň Müsürde şa bolup, soňra şalygy terk edip, öz Watany 
Kengana dolanyp gelşi hakyndaky rowaýatdan söz açýarlar. Ýusup pygamberiň öz 
döwrüniň ykdysady taýdan iň ösen, harby taýdan kuwwatly döwleti bolan Müsüri 
terk edip gaýtmagy, adam üçin ata Watanyň iň ösen döwletden hem yssydygyny, 
onuň çalyşmasyzdygyny aňladýar. Bu setirlerde aýtmak islenilýän many türkmen 
halkynda giňden ýaýran “Müsürde şa bolandan, Kenganda geda bol” diýen nakylda 
jemlenýär.

Gündogar edebiýatynda Müsür temasy hakynda gürrüň edilende 
(XIII–XIV asyrlarda Garamanogullary begliginde ýazylan), XVI asyrda pars 
dilinden türkmen diline terjime edilen “Garamannama” dessanynda beýan edilýän 

bir rowaýaty bellemek ýerliklidir. 1277-nji ýylda Garamanogly Muhammet beg 
(1261–1277) Rum Seljukly döwletiniň paýtagty Konýany eýeläp, özüni seljukly 
neslinden diýip atlandyran Syýawuşy tagta çykarypdyr. Garamanly begi bu wakalar 
dowam edýän wagtynda seljukly soltany Kyýaseddin Keýhysrow III (1266–1283) 
ýazan hatynda, gadymy Müsür hakynda örän gyzykly we çuňňur manyly rowaýaty 
beýan edipdir. Rowaýatda Müsür kuwwatly döwletiň, faraonlar bolsa güýçli 
hökümdaryň nyşany hökmünde suratlandyrylypdyr. Mehmet beg bu rowaýaty beýan 
etmek bilen özüniň alyp baran syýasatynyň özenini düşündirmäge synanyşypdyr 
[7, 109 s.].

Müsürde Memlukly türkmen döwletiniň höküm süren we Kiçi Aziýada gurlan 
türkmen beglikleri bilen dostlukly gatnaşyklary saklan döwründe ýaşan Garaman 
Aýnynyň döredijiliginde “Müsür” hakyndaky goşgular möhüm orun eýeleýär. 
“Diwanda” ylmyň, medeniýetiň, senetçiligiň we söwdanyň ösen merkezleriniň biri 
bolan bu ýurda bagyşlanan aýratyn goşgynyň ýerleşdirilendigini hem bellemek 
gerek. 190 belgi bilen belgilenen bu gazalda:

Her kim ki sakin bolsa, bolmaz ilinde gamgyn,
Eý madeni neşatun wiý kan-i şad bolan Müsür

– diýmek bilen, ýokarky setirlerdäki watançylyk hakyndaky garaýyşlar berkidilýär 
[5, 386 s.].

Orta asyrlarda harby-syýasy taýdan iň güýçli döwletleriň biri bolan memluklylar 
Anadoly ýerlerini eýelemäge we ol ýerde agalyk etmäge ymtylypdyrlar [8, 53-61 ss.]. 
Şonuň üçin hem Kiçi Aziýada gurlan türkmen beglikleri bilen dostlukly gatnaşyk 
saklap, olary öz tarapyna çekmäge synanyşypdyrlar. Osmanly şazadasy Jem 
dogany Baýezid II garşy alyp baran uzak wagtlyk göreşiniň dowamynda memlukly 
soltanyndan ýardam isläp, Müsüre sygnypdyr. Bu wakalar şahyr Garaman Aýnynyň 
döredijiliginde öz beýanyny tapypdyr. Bu bolsa şahyryň goşgularynyň ýaşan 
döwrüniň taryhy wakalaryny öwrenmekde gymmatly taryhy çeşmedigini görkezýär.

Orta asyr Gündogar edebiýatynda ýörgünli bolan “Müsür”, “Kengan”, 
“Rumystan” ýaly adalgalaryň Magtymguly Pyragynyň döredijiliginde ýygy-
ýygydan duş gelmegi türkmen edebiýatynda ýazuw we agzeki görnüşde nesilden-
nesle geçip gelýän baý taryhy hem-de geografik düşünjeleriň bolandygyna şaýatlyk 
edýär. Magtymguly Pyragynyň döredijiligindäki Müsüriň beýany türkmen nusgawy 
edebiýatynda rowaýatlaryň, dessanlaryň, şahyrlaryň goşgularynyň üsti bilen nesilden-
nesle geçip gelýän maglumatlara esaslanýar. Garaman Aýnynyň goşgularynda gabat 
gelýän Müsür hakyndaky baý maglumatlar bolsa onuň ýaşan döwründe bolup geçen 
taryhy wakalaryň, Memlukly soltanlary bilen türkmen beglikleriniň arasynda dowam 
eden dostlukly gatnaşyklaryň beýanynyň netijesidir.

Begenç Hydyrow, filologiýa ylymlarynyň kandidaty

MILLI  TERBIÝÄNIŇ  YLHAM  ÇEŞMESI

Arkadagly Gahryman Serdarymyzyň ýadawsyz aladalarynyň netijesinde ösüp 
gelýän ýaş nesillerimiziň döwrebap ylym-bilim almaklary, ökde hünärmenler bolup 
ýetişip, berkarar Watanymyzyň ählitaraplaýyn ösüşlerine mynasyp goşantlaryny 
goşmaklary üçin giň mümkinçilikler döredilýär. Bedew bady bilen ösüşiň täze 
sepgitlerine barýan berkarar ýurdumyzda merdana ata-babalarymyzyň, mähriban 
enelerimiziň asylly ýörelgeleri bilen ýaş nesillerimizi terbiýeläp ýetişdirmek 
meselesine aýratyn ähmiýet berilýär. Berkarar döwletiň täze eýýamynyň Galkynyşy 
döwründe ösüp gelýän ýaş nesillerimize milli ýörelgelerimiz, durmuş mysallary 
esasynda edep-terbiýäniň berilmegi olaryň geljekde ata Watanymyza, il-günümize 
wepaly, jemgyýete gerekli adamlar bolup ýetişmeginde uly ähmiýete eýe bolup 
durýar. Ýaşlara milli ruhda terbiýe bermekde iň täsirli ugurlaryň biri bolan çeper 
edebiýatyň terbiýeçilik güýji, peýdaly täsiri örän uly hasaplanýar. Sebäbi her bir 
çeper eseriň öňünde okyjylaryň ruhy dünýäsine çuňňur täsir edip, olary belent 
maksatlara ruhlandyrmak, watansöýüjilik, zähmetsöýerlik ýaly asylly häsiýetlere, 
gowulyga tarap özgertmek duransoň, terbiýe meselesinde hem çeper edebiýat esasy 
hyzmaty ýerine ýetirýär.

Çeper eseriň terbiýeçilik ähmiýeti baradaky söhbetimizi Alym Arkadagymyzyň 
giň okyjylar köpçüligine peşgeş eden mukaddes eserleri bilen dowam etmekçi 
bolýarys. Mälim bolşy ýaly, Milli Liderimiziň okyjylaryň gyzgyn söýgüsini gazanan 

“Älem içre at gezer” we “Döwlet guşy” romanlary halkymyzyň ygtybarly ýankitabyna 
öwrüldi. Bu romanlaryň dünýäniň dürli dillerine terjime edilmegi mukaddes 
eserleriň umumadamzat gymmatlygyna öwrülendiginden habar berýär. Romanlaryň 
bitewilikdäki edebi-terbiýeçilik ähmiýeti hakyndaky gürrüňe geçmezden ozal, 
millilik hem umumadamzat gymmatlygy düşünjesini aýdyňlaşdyrmakçy bolýarys. 
Umumadamzat gymmatlygy bolup durýan sungat ozaly bilen haýsy hem bolsa 
bir halkyň döreden kämilliginiň aňrybaş derejesindäki eserlerdir. Başgaça aýtsak, 
olaryň islendigi sungat derejesinde kemal tapan döredijilikdir. Sungatyň bolsa 
serhedi ýok. Haçan-da ol ýa-da beýleki görnüşdäki sungat eseri ynsan durmuşynyň 
çuňluklaryna siňip, sagdyn hem belent ideýalary çeper teswirläp bilýän bolsa, onda 
onuň umumadamzat gymmatlygyna öwrülip bilmek mümkinçiligi uludyr. Çeper 
eseriň mazmun hem çeperçilik babatdaky sazlaşygy, pikirleriň sagdynlygy hem 
geriminiň giňligi onuň dünýä dillerinde ýaňlanmagyna şert döredip, milli çägi 
aradan aýyrýar. Dünýä edebiýatyndan şeýle derejedäki eserleriň ençemesini mysal 
getirip bolar. Şu babatda umumadamzat gymmatlygyna milli duýgularyň üsti bilen 
ýetmek tejribesi düýpli öwrenilmeli meseleleriň biri bolmagynda galýar. Millilik we 
umumadamzat gymmatlygy düşünjeleri biri-birini inkär etmeýär. Edebi gahrymanyň 
ýa-da tutuş eseriň milli häsiýeti onuň umumadamzat gymmatlygy bolmagyna 
päsgelçilik döretmeýär. Gaýtam onuň uly mertebä galmagyny şertlendirýär. Bu 
pikire türkmen edebiýatynda Magtymguly Pyragynyň we beýleki ussat ýazyjy-
şahyrlaryň döredijiligi delil bolup hyzmat edýär.

Alym Arkadagymyzyň “Älem içre at gezer” we “Döwlet guşy” romanlary 
umumadamzat gymmatlygy derejesinde ýazylan örän şowly çeper eserlerdir. Bu 
romanlardaky ilhalar ynsan Berdimuhamet mugallymyň, ýaş Mälikgulynyň ýalkymly 
keşpleri – olaryň dogumlylygy, watansöýüjiligi, janypkeşligi, gaýduwsyzlygy, 
dogry hem birsözlüliligi, wepalylygy hiç kimi biparh goýmaýar. Olaryň taryhy 
şahslar bolmagy, şeýle hem Türkmenistanyň Milli Lideriniň pederleri bolmagy 
romanlaryň gymmatyny, olary okamaklyga bolan okyjy höwesini has hem artdyrýar. 
Mähriban Arkadagymyzyň bu mukaddes eserleri milli edebiýatymyzyň watançylyk, 
edep-terbiýe, çeperçilik ugruny has baýlaşdyrdy we olary örän kämil derejä 
ýetirdi. Berkarar döwletiň täze eýýamynyň Galkynyşy döwründe baş wezipämiz 
türkmen halkynyň özboluşly milli ýörelgeleri esasynda bagtyýar ýaşlarymyzyň 
arassa ahlakly, ynsanperwer adamlar bolup ýetişmekleri ugrunda jemgyýetiň 
öňünde durýan terbiýeçilik wezipesini kesgitlemekden ybaratdyr. Ine, şu pursatda 
Gahryman Arkadagymyzyň milli terbiýäniň ylham çeşmesi bolup durýan ajaýyp 
romanlary türkmen jemgyýetine nusgalyk ýol görkeziji bolup, göwünlerimizi 
ganatlandyrýar. Söýgüli gahrymanlarymyzyň nusga alarlyk ajaýyp keşpleri, dogumly 
hem dogruçyl, il-halkyňa kömek bermek, parahatçylygy goramak, asuda durmuşyň 
gadyryny bilmek we beýleki ynsanperwer hereketleri umumadamzat gymmatlygy 

derejesinde çeper beýan edilýär. Dünýä okyjysyny dost-doganlyk gatnaşyklaryna 
çagyrýar.

Alym Arkadagymyzyň “Älem içre at gezer” hem-de onuň gönüden-göni 
dowamy bolup durýan “Döwlet guşy” romanlary türkmeniň milli gymmatlyklaryna 
eýlenen çuňňur many-mazmunly, uly terbiýeçilik ähmiýetli eserlerdir. Bu mukaddes 
eserlerde Mälikguly aganyň we Berdimuhamet mugallymyň çeper keşpleri arkaly 
türkmen halkynyň özboluşly milli ahlak keşbi ýokary derejede ussatlyk bilen 
açylyp görkezilýär. “Döwlet guşy” romanynda durmuşyň gaýnap duran ýerinden 
alnan taryhy-edebi gahrymanlaryň üsti bilen eziz Watanymyza bolan çäksiz söýgi 
giňişleýin teswirlenilýär. Munuň şeýledigini Berdimuhamet Annaýewiň Watanyň 
bähbidi üçin edýän bimöçber işleri, onuň ata pentlerine wepaly ogly Mälikgulynyň 
uruş ýyllarynda çeken tutanýerli zähmeti aňryýany bilen subut edýär. Roman ýaş 
nesillerde çuňňur watançylyk duýgusyny oýarmak babatda bahasyna ýetip bolmajak 
terbiýeçilik ähmiýetine eýedir.

Romanda agzybirlik meselesi hem milli terbiýäniň ajaýyp mekdebi hökmünde 
orta çykarylýar. Berdimuhamet aganyň maşgalasynyň hem-de onuň obadaşlarynyň 
agzybirlik ýörelgesine eýerişleri obada ýüze çykýan her bir meseläniň çözgüdinde 
göze ilýär. Kömege mätäç bolan Allamyrat pälwana we onuň ýetim galan agtyklaryna 
bütin obanyň hossarlyk etmegini munuň aýdyň subutnamasy hökmünde mysal 
getirip bolar. Bu meselede ýaş bolsa-da, Mälikguly hem çetde galmaýar. Ýaşajyk 
Mälikguly Käkilik alnyp gidilenden soň, onuň yzynda galan, ekleýjisini ýitiren üç 
jigisine, ýarawsyz kakasy Allamyrat aga çyn ýürekden hossar çykýar. Bu baradaky 
parçany tolgunman okamak mümkin däl. Şonda Ýazly aganyň guwanyp, başy 
gök diräp aýdan sözleri edepli-terbiýeli Mälikgula hakyky häsiýetnama bolup 
ýaňlanýar: “Mälikgulyny menem keseden synlap ýörün – diýip, Ýazly aga 
Mälikgula buýsanç bilen bakdy. – Sag bol, ogul. Her bir hereketiň, her bir sözüň 
Berdimuhamedi ýatladyp dur. Ogul ata ýoluny seniň ýaly mynasyp alyp gitmeli...” 
[2, 144 s.]. Romandaky şeýle tolgundyryjy pursatlar milli ölçegiň çäginden has 
alyslara çykýar. Çeper eserde beýan edilýän wakanyň türkmeniň durmuşyndan 
alnandygyny ýaňzytmanymyzda-da, göze görnüp duran hakykat. Emma ondaky 
ideýa, gozgalýan mesele gerimi taýdan juda uludyr. Şeýle pursatlaryň XX asyrda 
gaty köp halklaryň durmuşynda bolup geçendigini bilýäris. Diýmek, wakanyň 
durmuşy häsiýetiniň özi agyr döwri başdan geçiren halklary birleşdirýär, olaryň 
şol wagtky derdini deň çekişýär. Şu ýerde ýene bir gozgalmaly möhüm mesele 
bar. Alym Arkadagymyzyň “Älem içre at gezer” hem “Döwlet guşy” romanlary 
ynsanyň durmuşy gatnaşyklaryny juda çeper hem ynandyryjy beýan edýän eserler 
bolup orta çykýar. Ynsan gatnaşyklary ähli döwürlerde-de çylşyrymly mesele 
bolupdy. Ol dünýä derejesinde alanymyzda häzir hem şeýle. Hut şu nukdaýnazardan 
romanlardaky gahrymanlaryň özara gatnaşyklary – Berdimuhamet Annaýewiň 
gysga, emma juda manyly ömri hem ýaş, ýetginjek Mälikgulynyň durmuşdaky orny, 

onuň dogruçyl hereketleri, gönümelligi, işjeňligi, bilimliligi hem bilesigelijiligi, ýaş 
ýüregiň nähilidir bir özgerşi islemegi okyjyny biparh goýmaýar. Iň gymmatly hem 
buýsançly ýeri şol keşpler okyjynyň aňynda häzirki bagtyýar döwrümizde hem 
röwşen geljegimizde Milli Liderimize hem-de Arkadagly Gahryman Serdarymyza 
öwrülýär. Bu juda täsin edebi täzelikdir, örän seýrek çeperçilik hadysadyr. “Döwlet 
guşy” romanynda okyjy Milli Liderimiziň kämillik mekdebini görýär, olar bilen 
ýüzbe-ýüz bolýar. Eseriň baş gahrymanlary bilen duşuşanymyzda aňymyzyň bir 
ýerinde Mähriban Arkadagymyzyň nurana keşbi ýalkym saçyp dur. Hut şu ahwalyň 
özi hem çeper eseriň juda kämilliginiň subutnamasydyr. “Döwlet guşy” romanynda 
ynsan gatnaşyklaryndaky çylşyrymlylyga düşünmäge ymtylýan, mydama adalatyň 
tarapynda çykyş edýän, adamlara kömek etmäge howlugýan, türkmençilikde 
aýdylyşy ýaly juda üşükli Mälikgulynyň hereketleri bagtyýar ýaşlarymyzyň gündelik 
durmuşynda nusga alarlyk keşpdir.

Romanda zähmet terbiýesi hem esasy milli ýörelgeleriň biri hökmünde 
çuňňur teswirlenipdir. Romanyň baş gahrymany Mälikguly ýaşlygyndan arassa 
zähmete uly hormat goýýar, bagtyýar durmuşyň halal zähmetdedigine akyl ýetirýär. 
Mälikgulynyň uruş ýyllarynda hakyky zähmet gahrymançylygyny görkezmegi 
türkmen ýaşlary üçin görelde mekdebidir. Mukaddes eseriň “Güýz ýaldyrakdan 
başlanýar” babynda Mälikgulynyň päk zähmete garaýşy şeýle beýan edilýär. 
“Mälikguly bereketli güýz paslyny gowy görýär” [2, 467 s.] ýa-da “Mälikguly bir 
zada haýran galýar: ol aladaňdandan tä garaňky düşýänçä, yhlas bilen işleýär welin, 
barybir, bahardaky deýin ýadanok. Haýsydyr bir güýç oňa ganat, tekge berýän 
ýaly, joşgunyny, hyjuwyny artdyrýar, işledigiçe işläsi gelýär, süren ýerlerine – 
bitirýän işlerine seredip, tükeniksiz lezzet alýar” [2, 468 s.]. Mälikgulynyň zähmete 
gatnaşygy, onuň çekýän asylly zähmetinden lezzet almagy ýaş okyjylarymyzda päk 
hem ýadawsyz zähmete söýgini ösdürýär. Hut şonuň üçin hem kitaby okadygymyzça 
zähmetsöýerlik dogrusyndaky aňymyzda orun alan düşünjelerimiz barha çuňlaşýar. 
Ýaş nesillerimizde zähmetsöýerligi terbiýelemek her bir maşgalanyň baş maksady 
bolup, olary durmuşa taýýarlap, döwletli geljegine ýagty gapyny açmakdyr. Eserde 
ynsanyň zähmetiň eçilýän rehnetine, bagtyna näçe ir akyl ýetirse, şonça-da durmuşda 
özüniň eýeleýän ornuna, maksadyna ir akyl ýetirýändigi çeper mysallar arkaly 
nygtalýar.

Romanda türkmen halkynyň ahlak kadalarynyň ulgamynda perzendiň ata-enä 
bolan hormat-sylagynyň derejesi durmuşda her bir ynsanyň adamkärçiligine, ahlak 
keşbine baha bermegiň esasy ölçeg daşy bolup hyzmat edýär. Mähriban käbäňe we 
kyblaňa hormat goýmagyň, olary başyňa täç edip, ezizlemegiň belent nusgasyny 
ýaş Mälikgulynyň özüni alyp barşynda, hereketlerinde aýdyň görmek bolýar. 
Ata-enesiniň aýdanlaryny wagtynda göwnejaý berjaý etmek bilen Mälikguly olaryň 
isleglerini öňünden aňyp, ata-enesiniň göwnünden turmaga çalyşýar. Ol: “Mähriban 
ejeňi, mähriban kakaňy begendirmekden, olaryň hoşuna gelýän işi bitirmekden 

ogul üçin başga gowy näme bolup biler!” [1, 47 s.] diýen çuňňur manyly mukaddes 
ýörelgä eýerýär. Türkmen ýaşlarynyň söýgüli gahrymany Mälikgulynyň özüni 
alyp barşyndaky sypaýylyk, mylakatlylyk, tutanýerlilik, wepalylyk, mähremlik, 
mylaýymlyk ýaly kämil hem ajaýyp sypatlar her bir okyjyny tolgundyrýar. Ýaş 
nesillerde özleriniň söýgüli gahrymanyna meňzemek islegi joşa gelýär. Munuň özi 
bolsa romanyň terbiýeçilik ähmiýetini has-da ýokarlandyrýar.

Bilşimiz ýaly, romanyň ilkinji sahypalaryndan başlap Mälikgulynyň öz deň-
duşlarynyňka meňzemeýän gylyk-häsiýetleri okyjyny özüne çekip ugraýar. Onuň 
ýaşlygyna seretmezden, ýaşuly adamlaryňky ýaly paýhasly pikirleri, garaýyşlary, 
her bir göwnejaý hereketleri bada-bat özüne imrikdirýär, kem-kemden okyjynyň 
göz öňünde zandy halal, kalby päk, ýuka ýürek, il-gün bilen bagry berk badaşan 
gahrymanyň ilhalar çeper keşbi janlanyp başlaýar. “Ol agrasdy, az sözlüdi. 
Salykatlydy, her bir işi ýedi ölçäp, bir kesmegi gowy görýärdi...” [1, 97 s.] diýen 
sözler muňa şaýatlyk edýär. Mälikgulynyň bilesigelijiligi çäksiz bolansoň ol okamaga 
teşnelik bilen ýapyşýar. Diňe mekdepde geçilýän sapaklary däl, eýsem kakasynyň 
kitaphanasyndaky kitaplaryň hem köpüsini okap çykýar. Berdimuhamet aga oglunyň 
ýiti zehinine biçak guwanýar, onuň yhlaslylygyna, bilim-sowat öwrenmekde 
erjelligine tüýs ýürekden buýsanýar. Romany uly höwes hem gyzyklanma bilen 
okadygyňsaýyn Mälikgulynyň ata pentlerine, nesihatlaryna, umuman alanyňda, 
atanyň görüm-göreldesine, ýordum-ýörelgesine bütinleý bilen berlen wepaly 
ogul bolup ýetişendigine buýsanjyň artýar. Mälikguly her bir işde ussat kyblasy 
Berdimuhamet agany görelde-nusga edinýär, oňa buýsanýar, çäksiz hormat goýýar. 
Mälikgulynyň kalbynda, aňynda, bütin barlygynda merdana Pederiniň aýdan 
sözleri, pentleri, özüne bildiren mukaddes ynamy doly orun alypdyr. Getirilen 
maglumatlardan aýdyň görnüşi ýaly, ilhalar ynsan, watançy esger Berdimuhamet 
mugallymyň kämil terbiýe mekdebi onuň maşgalasynda, öz mähriban çagalarynda 
ýüze çykýar. Ýaş nesillerimiziň durmuşynda ajaýyp göreldä öwrülýär.

Mähriban Arkadagymyzyň ýyllaryň dowamynda päk kalbyna siňdiren 
we ýokary çeperçilik derejede beýan edip, öz halkyna sowgat eden ajaýyp eserleri 
merdi-merdanalyk, watançylyk, edep-ekram, zähmetsöýerlik, ynsanperwerlik 
we beýleki asylly sypatlar barada kämil durmuş sapaklaryny berýän ajaýyp 
terbiýe mekdebi hökmünde diňe şu günki okyjylar üçin däl, geljekki nesillere-de 
nusgalykdyr.

EDEBIÝAT

1. Gurbanguly Berdimuhamedow. Älem içre at gezer. – A.: TDNG, 2011.
2. Gurbanguly Berdimuhamedow. Döwlet guşy. – A.: TDNG, 2014.



21

Jepbarguly Hatamow, taryh ylymlarynyň kandidaty

SELJUKLYLAR  NESILŞALYGYNYŇ  NEBEREBAŞYLARY

Diňe türkmen halkynyň taryhynda däl, eýsem dünýä taryhynda düýpli yz 
galdyran Beýik Seljukly döwletini esaslandyran nesilşalygyň neberebaşylary, 
olaryň taryhy hyzmatlary taryhçy alymlary köpden bäri gyzyklandyrýar. Seljukly 
taryhy we olaryň neberebaşylary barada taryh ylmyna aýratyn-da türk taryhçylary 
saldamly goşant goşdular. Türk taryhçylary Ibrahim Kafesoglu, Osman Turan, 
Mehmet Altaý Köýmen, Faruk Sümer, Ärdogan Merçil, Ali Sewim, Oguzhan Çakir, 
Hakan Bozdemir, Türkmenistanly alymlary Tirkeş Hojanyýazow, rus alymlary 
Wasiliý Bartold, Wladimir Gordlewski, Wladimir Zaporožets, fransuz alymy 
Klod Kaýen, gazak alymy Karl Baýbakow we beýlekiler seljukly taryhyny hem-
de onuň neberebaşylarynyň taryhyny öwrenenleriň arasynda atlary ilki tutulmaga 
mynasypdyr. Seljuklylar zamanyndan biziň günlerimize gaty köp taryhy çeşmeler 
gelip ýetipdir. Olary öwrenip, Seljuklylar nesilşalygynyň gözbaşynda duran 
taryhy şahslar barada türkmen we daşary ýurtly alymlaryň birnäçesi öz pikirlerini 
aýtsalar-da, entek bu meseläniň öwrenilişinde iňkise goýýan çig ýerleriniň bardygyny 
duýmak bolýar.

Asly oguzlaryň kynyk taýpasyndan bolan seljuklylaryň, olaryň neberebaşylaryndan 
ylma belli bolanlarynyň ilkinjisi Kerekuçi Hojadyr. Abulgazynyň kitabynda Kerekuçi 
hojanyň ady Keranja Hoja görnüşinde berilýär [1, 50 s.]. Kerekuçi Hojanyň ady 
käri bilen baglanyşykly lakamy sebäpli taryhy çeşmelere siňen bolmagy hem 
mümkin. Çünki ol gara öýüň agaç işlerini bejerýän ussa bolupdyr. Aýratyn-da ol 
seljuklylaryň ýazlaga göç edýän mahaly ýanlary bilen alyp gidýän gara öýlerini 
ýasamaga ussat bolupdyr. Gara öýüň süňňüni ýasap, öýüň uk-tärimlerini toplap, 
düýä urmak üçin rejelenen ýüke kerege diýlipdir, ussasyna bolsa kerekeçi diýlipdir. 
Soltanşa Atanyýazow bu sözüň ger işliginden emele gelip, gara öýüň gerilýän, 
ýaýradylýan tärimleriniň, süňňüniň adydygyny, bu sözüň yzyndaky -e we -ge 
bolsa yzly-yzyna gelip, işiň netijesini aňladýan goşulmalardygyny ýazýar. Diýmek, 
gerege – “gerilýän närse”, “tärim”. Kaşgarly hem keregü sözüni “gara öýüň süňňi” 
manysynda ulanypdyr [3, 168 s.]. Türkmenlerde “kerekäň taldan bolsun, bagtyň 
maldan” diýen nakyl hem bar eken. Türk taryhçysy Ibrahim Kefasoglu seljuklaryň 
aslyny Kerekuçy atly bir çadyrça baglamagy unamaýar, olaryň asylly gelip çykyşly 
hanedandygyny belleýär [7, 5 s.]. Emma pikirini delillendirmeýär. “Oguznamalarda” 
Kerekuçi Hojanyň Tugşurmyş atly oglundan Sarçyk (Dukak), Arslan we Togrul 
atly ogullarynyň bolandygy aýdylýar [13, 97 s.]. Abulgazyda Tugşurmyşyň ady 
Tugurmyş görnüşinde berilýär [1, 50 s.]. Tugşurmyşyň ogullary iliniň öňüne düşen, 
edermen, batyr alplar bolup ýetişýärler. Aýratyn-da onuň uly ogly Sarçyk “demir 
ýaýly” manysy bolan Dukak lakamly bolup, Oguz döwletinde sübaşy (goşunbaşy) 

derejesine ýetipdir. Döwletiň hökümdarynyň ýakyn maslahatçysyna öwrülipdir. 
Sarçyk Dukak ýaş aradan çykypdyr. Ondan Seljuk atly ýekeje ogul galypdyr.

Taryhy çeşmelere esaslanyp, taryhçy alymlar Seljuk ibn Dukagyň X asyryň 
başlarynda doglandygyny XI asyryň başlarynda 100 ýaşdan hem köp ýaşap 
ýogalandygy barada pikiri öňe sürýärler [9, 97 s.]. Käbir alymlaryň pikirlerine 
ýüzleneliň. Akademik Wasiliý Bartold “Türkmen halkynyň taryhynyň oçerkleri” 
atly işinde Seljuk begiň 107 ýaşda Jentde aradan çykandygyny we şol ýerde 
jaýlandyklaryny ýazypdyr [4, 566 s.]. Tanymal türk taryhçysy Ibrahim Kafesoglu 
Seljuk begiň Jent şäherinde 1009-njy ýylda 100 ýaşdan hem geçip ýogalandygyny 
belleýär [7, 11 s.]. Ýene bir görnükli türk taryhçysy Mehmet Altaý Köýmen Seljuk 
begiň 1007-nji ýylda 107 ýaşynda aradan çykandygyny aýdýar [10, 34 s.]. Şeýle 
pikiri Jihan Piýadeoglu hem gaýtalaýar [12, 14 s.]. Enwer Behnan Şapolýo Seljuk 
begiň 900–1007-nji ýyllarda ýaşap geçendigini, 985–1007-nji ýyllarda ilkinji 
seljuk döwletini döredendigini aýdýar [14, 23 s.]. Fransuz alymy Klod Kaen bolsa 
ýazary belli bolmadyk “Mäliknama” eserine salgylanyp, Seljugyň 1009–1010-njy 
ýyllarda ýogalandygyna ynanýar [2, 177 s.]. Sergeý Agajanow Seljugyň 107 ýaşynda 
1009–1010-njy ýyllarda Jentde ýogalandygyny, şol ýerde hem jaýlanandygyny subut 
etmäge synanyşypdy [2, 177 s.].

Görnüşi ýaly, alymlaryň köpüsi Seljuk begi 107 ýaşan hasaplaýarlar. Seljugyň 
we ogullarynyň doglan wagtlary barada anyk maglumatyň ýokdugy üçin biz onuň 
agtyklarynyň doglan wagtyndan çen tutup, olaryň ata-babalarynyň takmyn doglan 
wagtlaryny kesgitlemek dogry bolar diýip pikir edýäris.

Seljukly döwletiniň düýbüni tutujylar bolan Togrul beg bilen Çagry begiň 
dünýä inen wagty anyk saklanypdyr. Olar Seljuk begiň uly ogly Mikaýylyň ogullary. 
987-nji ýylda Çagry beg, 990-njy ýylda Togrul beg dünýä inýär. Köplenç, ata bilen 
uly ogluň ýaş tapawudynyň 20–25 ýyl bolýandygyny hasaba alyp, Mikaýylyň doglan 
wagtyny (987 – 25 = 962) takmynan 962-nji ýyl töweregidir diýsek hakykatdan 
uzaklaşmarys. Eger Seljuk beg 900-nji ýylda doglan bolsa, onuň birinji ogly Mikaýyl 
62 ýaş töwereginde doglaýdymyka? Seljuk begiň Mikaýyldan soň ýene dört oglunyň 
bolandygyny hem hasaba alsak, onuň soňky ogullary has-da garran wagty dünýä 
injekler. Ýokardaky ataly-ogluň ýaş tapawudy baradaky hasaplarymyz esasynda 
Seljuk beg Mikaýyldan 20–25 ýaş uly bolupdyr diýsek (962 – 25 = 937), onda ol 
takmyndan 937-nji ýylda doglan boljak. Taryhy çeşmelerde kakasy Sarçyk Dukagyň 
hem ýaşan ýyllaryny goşup, Seljugy uzak ýaşan diýlip ýalňyş görkezilen bolmagy 
mümkin. Biziň Seljuk begiň 937-nji ýyl töweregi doglupdyr diýen çaklamamyzy 
tassyklaýan ýene-de käbir delilleri getirmegi makul bildik.

Ýazuw çeşmelerinde Seljuk begiň kakasy Sarçyk Dukagyň Oguz ýabgulygynda 
sübaşy bolandygy, onuň sözüne döwletiň hökümdary hem gulak asandygy, sözüni 
diňlemedik ýerinde ýabgu bilen darkaşa giren pursatlarynyň hem bolandygy, garaz, 
gaty abraýly döwlet adamsy bolandygy barada maglumatlar Ibn Hassul, Mirhond, 

Ibn Esir, Sadreddin Huseýini ýaly taryhçylaryň eserlerinde saklanypdyr. Ibn Esir 
ony şeýle häsiýetlendirýär: “Oguz türkmenleriniň serkerdesi olaryň arasynda sözi 
diňlenilýän, aýdan zadynyň tersine gidilmeýän ýa-da buýran işi aýdylyşy ýaly 
ýerine ýetirilýän şeýle täsirli adamdy” [6, 186 s.]. Ibn Esir Sarçyk barada bir 
wakany hem beýan edýär: “Günleriň birinde türkmenleriň Beýgu diýilýän patyşasy 
esgerlerini jemläp, yslam ýurtlaryna söweşe gidermen boldy. Emma Dukak muňa 
garşy çykdy. Ikisiniň arasyndaky bu jetleşik uzaga çekensoň, türkmenleriň patyşasy 
gödek söz diýip, onuň göwnüne degdi. Dukak bolsa eli bilen onuň ýüzüne urdy 
we ýüzüniň hamyny sypjyrdy. Türkmen patyşasynyň hyzmatkärleri munuň daşyny 
gabap, tutjak boldular. Emma Dukak olara baş bermedi we öz tarapdarlary bilen 
söweşe girdi. Soňra iki tarap aýrylyşdy we bu ikisini ýaraşdyrdylar” [6, 187 s.]. Bu 
waka Sarçyk Dukagyň döwletde gepi diňlenilýän, beýgu bilen darkaş gurup bilýän 
adamdygyny görkezýär. Şu ýerde Sarçygyň beýgu diýlip atlandyrylýan hökümdara 
gulluk edendigine üns bermegimiz gerek. S. G. Agajanow ylmy derňewlerinde Oguz 
ýabgulygynda iki merkeziň bolandygy, döwletiň baş hökümdary ýabgu Ýaňykentde, 
ikinji derejeli hökümdar beýgu bolsa ikinji merkezi şäher bolan Köne Guzyýada 
oturandygyny anyklapdy [2, 172 s.]. Seljuklylaryň uly güýç hökmünde kemala 
gelen ýeri Sygnak we Garajyk şäherleriniň töwerekleri, ýagny Syrderýanyň orta 
akymlarydyr. Bu ýerler orta asyr Farab, häzirki Gazagystanyň Türkistan sebitleridir 
[2, 174 s.]. Şeýlelikde, Sarçyk Ýaňykentdäki ýabgunyň däl-de, ikinji paýtagtdaky 
beýgunyň goşunbaşysy bolan bolmagy gaty mümkin.

Biz Sarçyk Tugak barada gürrüňimizi uzaltmagymyzyň sebäbi onuň meşhur 
Seljugyň kakasy bolandygy bilen baglanyşyklydyr. Sarçyk ir ýogalandan soň beýgu 
ony ýanyna alyp, özi terbiýeläpdir. Beýgu Seljugy aýratyn hormat, sylag we üns bilen 
ösdürip ýetişdiripdir [2, 173 s.]. Seljuk beýgunyň köşgünde başarjaň, harby tälimli 
ýigit bolup ýetişipdir. Seljugyň harby başarnygyny göz öňünde tutup, beýgu ony 
hem kakasy ýaly sübaşy wezipesine belläpdir. Ýaş alpyň beýle derejelere ýetmegine 
görüplik edýänler-de tapylypdyr. Seljuk bir gezek beýgunyň ogullaryndan geçip, 
hökümdaryň ýanyna baryp oturypdyr. Bu ýagdaý beýgunyň aýalyna ýaramandyr. 
Ol ýaş Seljugyň edýän hereketlerini synlap, adamsyna “geljekde bu oglan seniň 
tagtyňa dawa eder” diýip, ony öldürmegi maslahat beripdir [10, 12-13 s.]. Özüne 
garşy dildüwşükden habar tapan, ýaş hem bolsa gaty töwekgel Seljuk hiç zatdan 
çekinmän, özüne wepaly türkmenleri mal-mülki bilen yslam ülkelerine ýakyn bolan 
Jent şäheriniň ýanyndaky ýaýla göçüripdir. Ol Jende gaýtmagyny öri meýdanlaryň 
ýetmeýänligi bilen düşündiripdir. Seljuk beýguny terk edip gaýdanda, 100 atly 
bilen düýeleriň 1500-sini, 50 müň dowardyr atlary sürüp gaýdypdyr [11, 451 s.]. 
Jent Oguz ýabgulygynyň yslam ýurtlary bilen araçäkleşýän ýerinde bolup, döwletiň 
uj şäheridi [10, 20 s.]. Bu ýerde musulmanlar köp eken. Seljuk beg Jende gelip, 
taýpadaşlary bilen bilelikde yslamy kabul edipdirler.

Taryhçy alymlaryň arasynda Seljuk begiň Jende göçen wagty barada dürli 
pikirleriň bolmagy we bu meseläniň çözgüdini Seljuk begiň doglan wagtyny 
kesgitlemekde delil hökmünde ulanylyp boljakdygy üçin biz hem käbir pikirlerimizi 
aýtmagy makul bildik. Ýokarda aýdylanlardan görnüşi ýaly, Seljuk beg Jende 
ýaş wagty, garramanka göçüp gelipdir. Emma Seljuklylar meselesini ylmy 
taýdan öwrenen Ibrahim Kafesoglunyň pikiriçe, Seljuk beg 985-nji ýylda Jende 
göçüpdir [2, 176 s.]. Eger Kafesoglunyň Seljugyň X asyryň başlarynda doglandygy 
we 985-nji ýylda Jende göçüp gelendigi baradaky pikirini kabul etsek, onda ol 
85 ýaşly garran wagty göçüp gelip, musulmançylygy kabul eden boljak. Seljugyň 
Jentde gazy hökmünde musulman däller bilen alyp baran gazawatlary ynandyryjy 
boljak däl. Galyberse-de, çeşmelerde onuň ýaş ýigit wagty Jende göçendigi açyk 
aýdylýar ahyryn! Tanymal türk taryhçysy Mehmet Altaý Köýmen Seljugyň Jende 
göçen wagty “eger 25 ýaşynda göçen bolsa 925–935-nji ýyllarda, 30 ýaşynda göçen 
bolsa 935–940-njy ýyllarda bolupdyr” diýen pikiri öňe sürýär [10, 34 s.]. Ol hem 
Seljugyň 900-nji ýylda dogulmagyndan ugur alyp ýalňyşypdyr. Göçen wagtyny 
ýalňyşsa-da Köýmeniň Seljugyň 25–30 ýaşlarynda Jende göçendigini duýmasy 
ähmiýetli.

Biziň pikirimizçe, Seljuk beg 960-njy ýyllarda Jent töwerekleriniň ýaýlasyna 
göç edip, yslamy kabul edipdir. Çünki bu döwür Horezmden tä Ýedisuwa çenli 
ýerleriň ilatynyň köplügi yslamy kabul edipdiler. 960-njy ýyl Garahanly türkmen 
kaganlygynyň ilatynyň uly böleginiň yslamy köpçülikleýin kabul eden ýylydyr. 
Oguz ýabgulygynyň musulman däl hökümdary bilen oňuşmadyk Seljuk beg 
yslamy kabul etse Jendiň töweregindäki musulman hökümdarlary, galyberse-de 
din ugrunda göreşiji gazylaryň onuň arkasynda durjakdygyna gowy düşünipdir. 
Şeýlelikde, biziň pikirimiz boýunça 937-nji ýyl töweregi doglan Seljuk beg 
25 ýaşlarynda (937 + 25 = 962) 962-nji ýyl töweregi Jent şäheriniň golaýyndaky 
ýaýla göçen bolmaly. Orta asyrlardan galan taryhy çeşmelerde onuň musulman däl 
türkler bilen dynuwsyz söweş alyp baryp, Mälikul Gazy unwany bilen meşhurlyk 
gazanandygy, gazylara baş bolup kapyrlara garşy göreşendigi barada maglumatlar bar.

Jendiň töwereklerinde 20 ýyl gowrak güýç toplan Seljuk beg 985-nji ýylda 
gozgalaňa baş galdyrypdyr. Onuň Oguz ýabgulygynyň salgyt toplaýjylaryna 
“musulmanlar kapyrlara salgyt bermezler” diýip kowandygy, tarapdarlary bilen 
Jent şäherini basyp alandygy, ýabgulygyň bu ýerlerdäki ähli wekillerini kowandygy 
we sebiti musulmanlar üçin arassalandygy taryhy çeşmelerde bellenilýär [6, 187 s.]. 
Taryhçylaryň käsiniň Seljuk begiň Jende göçüp gelen wagtyny kesgitlänlerinde 
kynçylyk çekmesiniň sebäbi, onuň Jendiň golaýyndaky ýaýla göçüp gelmesi bilen 
985-nji ýyldaky gozgalaň netijesinde Jent şäherini basyp almasynyň wagtyny 
gatyşdyrmaklarydyr.

Seljuk begiň Jent şäherini basyp almagy Oguz ýabgusy Aly han we onuň ogly 
Gylyç Arslan unwanyny alan Şamälik atly ogluny gaty gazaplandyrypdyr. Aly han 



25

Şamäligi Jendiň häkimi belläp, ony Seljuga garşy göreşe ugradypdyr. Şamälik bilen 
seljuklylaryň duşmançylygy onlarça ýyllar dowam edipdir. Seljuk beg Mälikul 
Gazy Yslam dünýäsiniň Jentdäki garaşsyz uj begine öwrülipdir. Ol Şamälige 
garşy üstünlikli göreşip, abraý gazanypdyr, dürli ýerlerden gazylar köpçülikleýin 
onuň hyzmatyna gelipdirler. Uly döwletleriň hökümdarlarynyň öz duşmanlaryna 
garşy göreşde kömek soramaklary-da onuň kuwwatly hökümdara öwrülendiginden 
habar berýär. Mysal üçin, 992-nji ýylda Garahanly kagany Samanylar döwletiniň 
paýtagty Buharany basyp alanda Samany döwletiniň hökümdary Seljuk Gazydan 
kömek soraýar. Seljuk beg uly ogly Mikaýylyň din ugrundaky söweşleriň birinde 
ýogalandygy sebäpli ikinji ogly Arslanyň (Ysraýylyň) ýolbaşçylygynda kömek 
berýär [6, 187 s.].

Samanylar döwleti duşmany kowmakda beren kömegi üçin Nur Buhara sebitini 
seljuklylara berýär. Arslan (Ysraýyl) şondan soň ýabgu unwanyny alyp, ogullary, 
Gutulmyş, Resul Tegin we tarapdarlary bilen Nur Buhara sebitine göçüp gelýär. 
Seljuk beg bolsa Mikaýylyň ogullary Çagry beg we Togrul begi öz ýanyna alyp, 
beýleki ogullary bilen bilelikde Jentde galýar. Arslanyň yzyna düşen seljuklylar 
geljekde ýabgulylar adyny alýarlar. Seljukly neberebaşylary iki bölek bolup, biri 
Jentde, beýlekisi Nur Buharada ýaşaýarlar.

Seljuk beg bilen bagly meseleleriň biri-de onuň ogullary baradaky meseledir. 
Seljuk begiň nebereleri barada maglumat köp, emma rejeli görnüşde Ibrahim 
Kafesoglunyň dört sahypalyk makalasy has ähmiýetlidir. Onda Seljuk begiň 
Mikaýyl, Arslan, Ahmet, Musa atly 4 oglunyň bolandygy görkezilýär [8, 13 s.]. 
Taryhy çeşmeleriň käbirinde Seljuk begiň 3, käsinde 4, ýenekilerinde bolsa 
5 oglunyň bolandygy barada maglumatlar bar. Şolara esaslanyp, taryhçy alymlar 
hem bu meselede dürli pikirleri öňe sürýärler. Mehmet Altaý Köýmen Seljuk begiň 
bir oglunyň ýaşlykda ölüp, Mikaýyl, Arslan (Ysraýyl) we Musa atly 3 oglunyň 
galandygyny bellese [10, 31 s.], Ibrahim Kafesoglu dördünji oglunyň Ýusupdygyny 
belläpdir [7, 12 s.]. Osman Turan bolsa Mikaýyl, Arslan (Ysraýyl), Musa, Ýunus, 
Ýusup atly bäş oglunyň bolandygyny tekrarlapdyr [15, 85-86 s.]. Käbir taryhçylar 
seljuklylar Mawerannahra göçüp gelenlerinden soň 1025-nji ýylda Arslan (Ysraýyl) 
ýabgunyň Mahmyt Gaznaly tarapyndan Hindistanyň Kelenjar galasyna sürgün 
edilenden soň Ynanç beýgu unwany bilen seljuklara Aly Tegin tarapyndan hökümdar 
bellenilen Ýusuby Musanyň ogly hasaplap, ýalňyş pikiri orta atýarlar [2, 197 s.]. 
S. G. Agajanowyň Mikaýylyň Çagry beg bilen Togrul begden başga Ýusup atly 
oglunyň hem bolandygy baradaky pikiri bilen hem ylalaşmaýarys. Ybraýym 
Ynal onuň pikiriçe Mikaýylyň Ýusup atly oglundan bolan agtygy [2, 218-219 s.]. 
Aslynda Seljuk begiň üçünji ogly Ýusupdyr. Musanyň bolsa Hasan we Böritegin 
atly ogullary bardyr. Ýusup atly ogly ýokdur. Seljuk beg uly ogly Mikaýyl 
ýogalandan soň onuň dul galan aýalyny (Çagry beg bilen Togrul begiň ejesini) 
üçünji ogly Ýusuba dakypdyr. Ýusup bilen Mikaýylyň öňki aýalyndan Ybraýym 

Ynal dünýä inipdir. Ýusubyň Ersigun, Artaş atly ogullary hem bar. Şeýlelikde, 
Ybraýym Ynal Çagry beg bilen Togrul begiň enebir, ýöne ata başga doganydyr. 
Türk taryhçysy, professor Osman Turan Rawendiniň we Zahyreddin Nişapurynyň 
işlerine salgylanyp, Alp Arslandan gaçyp Wizantiýa giden Ärbasganyň (Elbasanyň) 
Ýunusyň ogludygyny aýdýar [15, 49 s.]. Şeýlelikde, Seljuk beg Mälikul Gazynyň 
Mikaýyl, Ysraýyl, Ýusup, Musa, Ýunus atly bäş oglunyň bolandygy baradaky pikiri 
esasly hasaplaýarys. Mikaýylyň bolsa 990–992-nji ýyllar aralygynda ýogalandygyny 
çaklamak mümkin. Sebäbi 990-njy ýylda Mikaýylyň kiçi ogly Togrul beg dogulýar. 
992-nji ýylda bolsa Seljuk beg ikinji ogly Arslanyň ýolbaşçylygynda Samanylar 
döwletine kömek ýollaýar. Eger 992-nji ýylda Mikaýyl diri bolan bolsa, bu kömegiň 
başynda Mikaýyl bolardy.

Seljuklar iki bölege bölünip, Arslan ýabgunyň Mawerannahrda öz alplary bilen 
ähli goňşy hökümdarlaryny çekindiren derejede kuwwatlanan wagtlary Seljuk beg 
1009-njy ýylda, takmyndan 72 ýaşynda Jentde ýogalypdyr. Beýik Seljukly döwletini 
esaslandyran agtyklary Çagry begiň we Togrul begiň 73 ýaşynda, neberesi Soltan 
Sanjaryň 71 ýaşynda ýogalandygyny nazarda tutsak hem Seljuk begiň 72 ýaş 
töwereginde ýogalmagy onuň ýaşy baradaky pikirimiziň dogrudygyna ynamymyzy 
artdyrýar.

Biz şu ýerde Jent şäheriniň ýerleşýän ýeri barada taryh ylmynyň soňky 
gazananlary barada käbir maglumatlary aýtmagy makul bildik. Oguz döwletinde 
ikinji uly şäher bolan Jendiň ýerleşýän ýeri ýaňy-ýakyna çenli taryh ylmynda 
Horezm arheologik-etnografik ekspedisiýasynyň ýolbaşçysy S. Tolstow tarapyndan 
takyk anyklanan hasap edilýärdi. 1946-njy ýylda S. Tolstow Gazagystandaky Jangala 
ýadygärligini orta asyr Jent şäheriniň galyndylarydygyny tassyklapdy. Jangala 
Ýaňykentden günorta-gündogar tarapda, Syrderýanyň çep tarapynda, derýadan 
uzagrak ýerde, häzirki Kazalinsk şäherine golaý ýerde ýerleşýär. Jendiň ýerleşýän 
ýeri hakyndaky meselä gaýdyp gelner hem öýdülmän, ol uzak ýyllaryň dowamynda 
gutarnykly çözülen hasaplanypdy. Emma 2009-njy ýylda gazagystanly arheologlar 
D. A. Woýakiniň ýolbaşçylygynda Jangalada gazuw-agtaryş işlerine başladylar we 
2012-nji ýylda Jangalanyň Jendiň galyndylary däldigini subut etdiler. Oguzlaryň 
taryhy boýunça dünýäde tanalýan gazak arheology, akedemik Karl Baýbakow hem 
ilkibada bu täzelige haýran galypdyr we Jangalanyň iň soňky medeni gatlagyna 
çenli barlamagy arheologlardan haýyş edipdir. Arheologlar iň soňky medeni 
gatlaga çenli barlap, Jangaladan XIV asyrdan öňki döwre degişli ýekeje tapyndy 
hem tapmandyrlar. Karl Baýbakow we Dmitriý Woýakin tapyndylary öwrenip, 
Jangalanyň mongol çozuşlaryndan soň dörändigini subut etmegi başardylar [5]. 
Şeýlelikde, Jendiň ýerleşýän ýeri hakyndaky mesele açyk bolmagynda galýar.

Şeýlelikde, Seljuk beg Malikul Gazy 937-nji ýyl töwereginde doglup, 
25 ýaşlarynda, takmyndan 962-njy ýylda, Jent töwereklerine göç edipdir we şol 
ýerde yslamy kabul edip, gazylaryň hasabyna tarapdarlaryny köpeldip, 985-nji ýylda 

Jent şäherini basyp alypdyr. Mälikul Gazy Seljuk beg uzak ýyllaryň dowamynda 
garaşsyz beg hökmünde yslam dini ugrunda göreşipdir. Ogullary onuň bu ýolda 
ýardamçylary bolupdyr. 1009-nji ýylda onuň ýogalandygy we Jentde jaýlanandygy 
belli bolsa-da, orta asyrlardaky Jent şäheriniň galyndylaryny tapmak häzirlikçe 
taryhçylara başartman gelýär.

Peýşembaý Aýdogdyýew, filosofiýa ylymlarynyň kandidaty

“GORKUT  ATA”  EPOSYNDA  HALKYŇ  MIFOLOGIK  
WE  DINI  GARAÝYŞLARYNYŇ  ÝÜZE  ÇYKYŞY

Halkyň jemgyýetçilik ýa-da tebigy hadysalar baradaky irki garaýyşlary eposlara 
siňip, biziň günlerimize ýetipdir. Şeýle gymmatly eserleriň biri-de “Gorkut ata” 
eposydyr. “Indi 200 ýyl bäri meşhur türkologlaryň ünsüni özüne çekip gelýän, 
dünýäniň medeni gymmatlyklarynyň arasynda mynasyp orny eýeleýän “Kitaby 
dädem Gorkutda” türkmen halkynyň gelip çykyşy, erkin, azat durmuş ugrundaky 
göreşleri, medeni durmuşy, däp-dessurlary, ynanç-ygtykatlary şerbete ýugrulan dil 
bilen täsirli suratlandyrylýar” [1, 6 s.].

“Gorkut ata” eposynda jemgyýetiň we tebigatyň ösüşi bilen baglanyşykly 
soraglara haýsy-da bolsa belli bir filosofik ýa-da dini taglymatyň talaplaryna 
laýyk yzygiderli jogap berilmeýär. Ol şeýle-de bolaýmaly. Sebäbi “Gorkut ata” 
filosofik eser däl, ol halk döredijilik eseri. Onda filosofik soraglar we onuň jogaplary 
wakalaryň, gahrymanlaryň, sýužetleriň üsti bilen berilýär. Olarda şol wagtky halkyň 
dünýägaraýşy jemlenýär.

“Gorkut ata” eposynda şöhlelenýän dünýägaraýyşlaryň iň gadymylaryň 
biri mifologik garaýyşdyr. “Mif adamzadyň ruhy ösüşiniň zerur we wajyp 
basgançagydyr. Ol ruhy döredijiligiň ilkinji taryhy görnüşidir. Aňyň mifologik 
basgançagy adamzadyň pikirlenmesiniň anyk ýagdaýyň çäkli çyzygynyň daşyna 
çykanlygyny aňladýar. Şondan soň adamzat dünýä, onuň döremeginiň sebäpleri, 
ýagşylyk we ýamanlyk, ýaşaýyş we ölüm ýaly zatlar barada pikirlenip başlaýar” 
[4, 164 s.]. Mifologik aňa köp hudaýlylyk mahsusdyr.

Mif döredijiliginiň başlangyç döwründe mifologik aňa hadyslary, predmetleri 
bitewileýin şöhlelendirmek mahsus bolupdyr. Şöhlelendirmäniň şeýle usulyny 
ulanmak bilen adamlar dünýädäki ähli zatlar, predmetler birmeňzeşdirler we 
birmeňzeş häsiýete eýedirler diýen pikire gelipdirler. Netijede bolsa dünýädäki ähli 
zatlar, predmetler, hadysalar bitewi bir zat hasaplanypdyr. Şol sebäpli-de islendik 
jandaryň, predmetiň başga bir jandara ýa-da predmete öwrülmegi, adamlaryň 
haýwanlardan, adatdan daşary güýçlerden emele gelmegi, ýarym haýwan ýarym adam 
jandarlaryň ýaşamagy mümkin öýdülipdir. Şeýle mifler “Gorkut ata” eposynda-da 
bar. Onuň “Besat Depegozi öldürdigi boýny beýan eder” şahamçasynda mifologik 
aňa mahsus bolan aýratynlyklaryň birine, ýagny ähli zatlaryň islendik zada öwrülip 
bilýändigini ykrar edýän ideýa duşýarys. Bu boýda ynsanyň ýokary keramatly 
güýçler bilen birleşip bilmeginiň, hatda birleşmäniň netijesinde haýwana-da, ynsana-
da meňzemeýän jandaryň emele gelmeginiň mümkindigi baradaky pikir öňe sürülýär 
[2, 177 s.].

Keramatly ýokary güýçler bilen ynsanyň garyndaşlyk açmagynyň mümkindigi 
baradaky pikir “Gorkut ata” eposynyň çowdur nusgasynyň “Igdir” şahamçasynda-da 
ýüze çykýar. Bu şahamçada halk mifologiýasynyň nusgawy görnüşi şöhlelenipdir.

Şahamça eseriň esasy gahrymanlarynyň biri Salyr Gazanyň peri bilen gatnaşygy 
barada gürrüň berýär. Eserde gürrüň berlişi ýaly, Salyr Gazan yslam dininiň keramatly 
güýçleriniň biri bolan perä öýlenmegi başarýar. Peri keramatly ýokary güýçlere 
degişli bolsa-da, eposda ol adamlara mahsus bolan aşyk bolmak, gaharlanmak, 
öýkelemek ýaly häsiýetlerden halas bolmadyk güýjüň keşbinde suratlandyrylypdyr 
[3, 181 s.].

Daşky dünýäni janlandyrmak, olara adam häsiýetlerini bermek ýaly ymtylyşlaryň 
ýene-de biri eposyň “Besat Depegozi öldürdigi boýny beýan ederde” duşýar. 
Boýda ynsan çagasyna haýwanyň – arslanyň aňly düşünjeli ideg edip, terbiýeläp 
biljekdigi ykrar edilýär. Biz bu ykrar etmäni oguzlaryň gadymy dini-mifologik 
garaýşynyň eposda şöhlelenmesi hökmünde kabul edip bileris. Sebäbi halkyň 
gadymy zamanlarda aňyna sinen ynamlary soň-soňlar hem halk döredijiliginde 
ýaşamagyny dowam edipdirler. Gadymy döwürlerde biziň ata-babalarymyzyň dürli 
haýwanlary özleriniň tirebaşlary – totemleri hasaplandygy ylymda belli zat. Şeýle 
totemleriň biri-de gök böri bolupdyr. Onuň keşpleri dürli folklor eserlerinde “Gurt 
biziň gudamyz…”, “Gurt göreniň ýüzi mübärek” ýaly nakyllarda biziň günlerimize 
çenli saklanyp gelipdir.

Şeýle mysallar “Gorkut ata” eposynda-da bar. Ol mysallaryň biri Salyr Gazanyň 
üsti bilen berilýär. Salyr Gazan: “Gurd ýüzi mübärekdir, gurd-len bir habarlaşaýym” 
[2, 45 s.] – diýip, gurda ýüzlenýär.

Bütin tebigatyň, älem jahanyň we jemgyýetiň bütewi bir substansiýa hökmünde 
kabul edilmesiniň we olara janly zatlar hökmünde baha berilmesiniň bir wagtlar 
oguzlaryň dünýägaraýşlaryna mahsus bolandyklaryna Salyr Gazanyň aňly-düşünjeli 
zat hökmünde suwa, gurda, ite ýüzlenmesi-de şaýatlyk edýär. Bu ýagdaýa çykgynsyz 
güne düşen gahrymanyň içki ýagdaýýny has çuň aňlatmak üçin ulanylýan çeper 
serişde hökmünde seretmek kyn. Sebäbi şeýle wakalara eposyň başga ýerlerinde-de 
duşsa bolýar. Salyr Gazanyň ogly Orazyň:

“Agaç-agaç diýrsem saňa, arlanma, agaç,
...Böýük-böýük suwlaryň köpüsi, agaç,
Gara-gara deňizleriň gämisi, agaç,
...Başyn ala bakar olsam, başsyz, agaç,
Diýbiň ala bakar olsam,diýpsiz, agaç,
Meni saňa asarlar göretmegil, agaç,
Göterjek olursaň, ýigitligim seni tutsun, agaç,
Bizim ilde gerek idiň, agaç [2, 52 s.]” – diýip agaja ýüzlenmesinde-de 

biziň pikirimizçe, oguzlaryň politeistik garaýyşlarynyň täsiri duýulýar.
Mifler köp nesilleriň ýaşaýşynyň dowamynda döredilipdir. Adamlaryň 

durmuşynda bolup geçýän özgerişler mifologiýanyň hem täze garaýyşlaryň 
talaplaryna laýyklykda üýtgemegine, uýgunlaşmagyna sebäp bolupdyr. Şu sebäpli-
de epos öwrenilende oňa differensirlenen usulda çemeleşmek maksadalaýykdyr. Bu 
meseläni çözenimizde biziň, ilki bilen, eposda şöhlelenýän yslam dini taglymaty 
bilen mifologik garaýyşlaryň arasyndaky gatnaşyga üns bermegimiz zerurdyr. Çünki 
eposda yslam dini taglymatlary bilen birlikde oguzlaryň-türkmenleriň köne dini 
ynamlaram, realistik garaýyşlaram öz beýanlaryny tapypdyr.

Yslamdan öňki döwürlere degişli garaýyşlar eposda üýtgeşmelere, özgertmelere 
sezewar edilen bolsalar-da, olaryň yslam dini taglymaty bilen garşylygy doly 
ýitmändir. Şu nukdaýnazardan biziň ilki täze dini taglymat bilen köne mifologik 
garaýyşlaryň arasyndaky garşylyklara üns bermegimiz gerek.

Filosofik nukdaýnazardan mifologik aň bilen yslam dinini tapawutlandyrýan 
tapawutlar aşakdaky alamatlardan ybaratdyr: mifologik garaýyş adamlary tebigata 
garşy goýmaýar. Ol panteistik häsiýetde bolup, ýaş çaganyň dünýä bolan gatnaşyklary 
netijesinde emele gelen psihologiýasyny ýada salýar.

Dünýäni mifologik kabul etmegiň esasy bolup, tebigat hadysalaryna politeistik 
düşündiriş bermeklik we ol hadysalara çokunmaklyk, barlygyň ruhy we maddy 
jähtlerini tapawutlandyrmazlyk, ata-babalaryň ruhlaryna we totemlerine uýmaklyk 
çykyş edýär. Şeýle hem adamlaryň älem-jahan hadysalaryndan astral garaşlylygyny 
ykrar etmekligem mifologik we köphudaýlylyk garaýşynyň çykmasynyň bir 
görnüşidir.

Yslam dininde ýeke hudaýlylyk taglymaty logiki taýdan gutarnykly häsiýetdedir. 
Eger-de beýleki dünýä dinleriniň käbirlerinde, meselem, hristiançylykda ‘hudaý 
ogul’, “hudaý ata”, “keramatly ruh” şekillerinde köphudaýlylygyň käbir elementleri 
dowam edýän bolsa, yslam dininde beýle gapma-garşylyklar ortadan aýrylypdyr. 
Onda hemişe Allatagalanyň ýeke täk özi iň ýokary güýç bolup hereket edýär 
[5, 109 s.].

Eposdan anyk görnüşi ýaly, eserde köne mifler döredijilik esaslary hökmünde 
ulanylypdyr. Olar yslam dini talaplaryna laýyklykda üýtgetmeklige çalşylypdyr. Şeýle 
zerurlyk täze dünýägaraýyş bilen köne dünýägaraýşyň arasynda gapma-garşylyk 
ýüze çykanda zerur bolupdyr.

“Gorkut ata” eposy şeýle gapma-garşylyklardan halas däldir. Onda mifologik 
we dini aňlaryň gapma-garşylyklary-da, olaryň özboluşly çözgütleri-de bar. Şeýle 
çözgütleriň aýdyn mysallarynyň birine biz eposyň “Döwhe goja ogly däli Domrul” 
boýunda duş gelýäris. Bu boýy seljermek arkaly gadymy mifologik garaýyşlaryň 
täze şertlerde, ýagny yslam dininiň agalyk edýän döwründe nähili üýtgeşmelere, 
ösüşlere, uýgunlaşmalara sezewar bolandyklaryna göz ýetirmek bolýar. Boýuň 
döremegine çeşme bolup hyzmat edýän mifiň asyl nusgasynda köp hudaýly gadymy 
grek dininiň jan alyjy hudaýy Tanat hereket eden bolsa, “Däli Domrulda” onuň 
ornuny jan alyjy perişde Ezraýyl eýeleýär. Bu iki gahrymanyň arasyndaky tapawut 

örän uludyr. Grek dininiň hudaýy Tanat özbaşdak hereket edýär. Ol jan almak, 
alnan jany yzyna gaýtarmak ýaly işleri özbaşdak, öz ygtyýary, erki boýunça amal 
edip bilýär. Ezraýylda beýle hukuk ýokdur. Ol jan almany ýa-da ýalkamany diňe 
Allanyň buýrugy boýunça amal edýär. Eposda Ezraýylyň keşbinde yslam dininiň 
esasy ynançlarynyň biri ýüze çykýar. Ol ynanç dünýädäki ähli zatlary hudaýyň 
buýrugyna boýun edýär we adam güýjüne ýokary baha berýän grek mifiniň mazmuny 
dogry gelmeýär. Şeýle dogry gelmezlik eserde aýyl-saýyl ýüze çykýar. Boýuň baş 
gahrymany Däli Domrul Allanyň buýrugyny ýerine ýetirmäge gelen Ezraýylyň 
garşysyna çykmagy, hatda ony ilkibada ýeňmegi hem başarýar. Emma ýeňiş, grek 
mifinde bolşy ýaly, adamyň tarapynda galmaýar. Boýuň soňunda tekepbir ynsan 
gudratly Allanyň güýjüni gerdeninde synap görüp:

– Mere, Ezraýyl, aman!
Taňrynyň birligine ýokdur güman,
...Şeraplu idim, duýmadym,
Ne sözledim, bilmedim,
Beglige usanmadym, ýigitlige toýmadym,
Janym alma, Ezraýyl, medet! [2, 124 s.] – diýip toba gelýär.

Boýda şeýle usul bilen, ýagny mifologiýada hereket edýän hudaýy perişdä 
öwürmek we boýun egmezek perişdäni Allatagala boýun egdirmek, onuň garşysyna 
hiç kimiň, hatda iň güýçli ynsanyň hem çykyp bilmejekdigini nygtamak, şeýle hem 
toba gelen bendesini Allanyň ýalkajakdygyny ýaňzytmak bilen gadymy mifiň täze 
din bilen gapma-garşylygy aradan aýrylýar.

“Gorkut atanyň” çowdur nusgasynyň “Gorkudyň gabry gazylgy” şahamçasam 
oguzlaryň mifologik we dini garaýyşlaryny öwrenmekde çeşme bolup biler. Bu 
boýda müňýyllyklaryň dowamynda adamlary gyzyklandyryp gelen adamyň düýp 
mazmuny, onuň ýaşamagynyň, ömrüniň manysy hakyndaky mesele – ölüm we 
ýaşaýyş meselesi gozgalýar. Boýuň dowamynda Gorkut atanyň keşbiniň üsti bilen 
oguzlaryň ölüme we ýaşaýşa bolan garaýyşlary suratlandyrylýar [3, 183 s.].

Gorkut atanyň (diýmek, oguzlaryň hem) ynanjyna görä, il-halkyň alkyşy, 
ýagşy dilegi uly güýje eýe. Oguzlar haklyň alkyşyna, dileglerine Allatagallanyň 
gulak asjakdygyna berk ynanypdyrlar. Ol ölümi hem ýeňip biler. Seýle ynanjyň 
halk arasynda bolandygyna şaýatlyk edýän delillere eposyň birnäçe ýerinde 
duşmak bolýar. Eposyň käbir boýlarynda halk köpçüliginiň dileglerini kabul edip, 
Allatagalanyň perzentsiz oguz beglerine ogul-gyz berşi suratlandyrylýar. Mysal 
üçin, Derse hanyň aýaly ärine alkyşyny almaklygy ündäp, oňa şeýle diýýär:

– Haý, Derse han!
Maňa gazap itme!
Ynjynyb ajy sözler söýleme.
Ýerinden öri turgyl.
Ala çadyryň ýer ýüzine dikdirgil.

Atdan aýgyrdan, deweden bugra, goýundan goç öldürgil.
Içoguzyň, taşoguzyň beglerin üstüňe ýygnak etgil.
Aç görseň doýurgyl, ýalaňaç görseň, donatgyl,
...Uly toý eýle, hajat dile.
Ola kim bir agzy dogalynyň alkyşy-ile,
Taňry bize bir batman aýal were-diýdi [2, 22 s.].

Allatagalla perzent meselesinde rehimli bolsa-da, ölüm meselesinde Gorkut 
ata eglişik etmeýär. Ol nirä barsa-da ölümi ýatladýan ses oňa ynjalyk bermeýär. 
Gorkut ata bu ýagdaýa geň galýar. “Gorkut pir “ölümden kutumak bolmydyr” 
diýdir-te wesýet etedir” [3, 186 s.].

Ölümden (diýmek, ykbaldan hem) gaçmak meselesi yslam dini taglymatyna 
dogry gelýän däldir. Eserde “Ölümden gaçyp gutulyp bolmaz, ol nirede bolsamam 
seni tapar” diýlen netije çykarylýan bolsa-da, şeýle meseläniň eposda şöhlelenmesi 
“Gorkut atanyň” kemala gelen döwründe yslam dininiň oguzlaryň arasynda yrga 
bolandygyny tassyklaýar.

Şeýlelik bilen, “Gorkut atadaky” mifologik garaýyşlar bilen yslam dini 
taglymatynyň arasynda ýüze çykýan garşylyklar, köplenç halatda, köne mifleri 
täze dini talaplaryna laýyklykda uýgunlaşdyrmak, ösdürmek arkaly çözülipdir 
diýen netijä gelmek bolar. Eposda mifleriň uýgunlaşmasynyň ýüze çykmasy bir 
tarapdan oguzlaryň türkmenleriň arasynda yslamyň barha çuň kök urýandygyny 
tassyklasa, ikinji tarapdan, yslam dini taglymatynyň talaplaryny ödemeýän şeýle 
garaýyşlaryň saklanyp galmagy oguzlaryň-türkmenleriň dünýägaraýşynda mifleriň 
ornunyň ýokary bolandygyna şaýatlyk edýär.

IŇLIS  DILINDE  ÝÖRITE  SORAG  SÖZLEMLERINIŇ  
ULANYLYŞ  AÝRATYNLYKLARY

Dil öwrenmekde sorag sözlemleriniň aýratyn orny bar. Iňlis dilinde dürli 
hili sorag sözlemleri duş gelýär. Şol sorag sözlemleriniň biri hem ýörite sorag 
sözlemleridir (Special questions).

Ýörite sorag sözlemleri belli bir jogaby we doly maglumaty talap edýän 
sorag sözlemleridir. Şeýle sorag sözlemleri sözlemiň haýsy-da bolsa bir agzasyna 
degişli bolup gelýär we ýörite bir sorag sözi bilen başlanýar. Sözlemiň başynda 
goýulýan sorag sözi sözlemiň islendik agzasyny çalşyp bilýär we şol barada gerekli 
maglumaty talap edýär, ýagny ol sözlemiň haýsy-da bolsa bir agzasyna degişli 
sorag bolup durýar. Sözlemiň her bir agzasyna sorag goýmak üçin ulanylýan sorag 
sözleri bar [1].

Iňlis dilinde ýörite sorag sözlemlerinde ulanylýan sorag sözleriniň iki toparyny 
tapawutlandyrmak gerek: 1) sorag çalyşmalary (who – kim, whose – kimiň, what – 
näme, which – haýsy); 2) sorag hallary (where – nirede, when – haçan, why – näme 
üçin, how – nähili). Sorag çalyşmalary sözlemiň eýesine, habaryna, doldurgyjyna 
we aýyrgyjyna sorag goýmakda ulanylsa, sorag hallary diňe ahwalat sözlerine 
sorag goýmak üçin ulanylýar.

Sözlemiň eýesine sorag goýlanda sorag sözlemi who (kim) ýa-da what 
(näme) diýen sorag çalyşmasy bilen başlanýar. Who (kim), esasan, adamlara 
degişli ulanylýar, what (näme) bolsa haçan-da predmet görkezýän at tarapyndan 
aňladylanda ulanylýar:

Who is on duty today? Kim şu gün nobatçy ?
Who knows the answer? Jogaby kim bilýär ?
What usually stands here? Bu ýerde, adatça, näme durýar ?
Sözlemiň eýesine ýa-da eýäniň aýyrgyjyna sorag goýlanda sorag sözleminde 

sözleriň tertibi göni bolýar, ýagny ol habar sözlemindäki ýaly göni söz tertiplidir. 
Sorag sözleminiň başynda sorag sözi sözlemiň eýesi bolup, ikinji orunda hem 
sözlemiň habary durýar. Who (kim), what (näme) sorag sözleri sözlemiň habary 
bilen üçünji ýöňkemede birlik sanda ylalaşýar:

Who speaks so loudly? Kim şeýle sesli gepleýär ?
What makes such a noise? Näme şeýle ses edýär ?
Which letter comes after it? Ondan soň haýsy harp gelýär ?
Sözlemiň eýesine ýa-da eýäniň aýyrgyjyna sorag goýlan ýörite sorag 

sözlemlerine, adatça, gysga jogap berilýär. Bu gysga jogap sözlemiň eýesinden we 
kömekçi işlikden ybarat bolýar. Kömekçi işlik şol jogapdaky eýe bilen ýöňkeme, 
san we zaman boýunça doly ylalaşýar:

Who knows English well? – Jeren does.
Which of them works at school? – He does.
Who knows this girl? – We do.
To Be'", "To Have'" işlikleri bilen gelýän sorag sözlemlerinde hem şu düzgün 

saklanylýar:
Who is on duty today? – I am.
Who has got this book? – She has.

Sözlemiň aýyrgyjyna goýulýan ýörite sorag sözlemleri Which (haýsy), What 
(haýsy), What kind of (nähili), Whose (kimiň) ýaly sorag çalyşmalary bilen 
başlanýar. Which (haýsy) sorag çalyşmasy adamlaryň ýa-da predmetleriň belli bir 
mukdaryny anyklamak üçin ulanylýar. Şu manyda Which (haýsy) sorag sözüniň 
yzyndan “of ” predlogy hem durýar:

Which of (haýsysy)
Iňlis dilindäki “of ” predlogy türkmen dilindäki “-yň/-iň” goşulmasynyň 

manysyny berýär. Predlogyň yzyndan gelýän at, adatça, belli artikl bilen gelýär 
(the). Artikliň ornuna aýyklaýjy eýelik çalyşmasy ýa-da görkezme çalyşmasy hem 
gelip biler. Eger-de adyň ornuna at çalyşmasy gelse, bu çalyşma obýektiw düşümde 
durýar:

Which of the students lives here?
Which of your sons studied here?
Which of them goes with you?
Eýäniň aýyrgyjyna sorag goýlanda Whose (kimiň) diýen sorag çalyşmasy 

hem ulanylýar. Bu sorag çalyşmasy, adatça, adamlara degişli ulanylýar we eýäniň 
aýyrgyjy bolup duran eýelik çalyşmasynyň ornuna gelip degişliligi aňladýar:

Whose son knows English? – My son does.
Whose brother lives here? – Her brother does.
Haçan-da sorag doldurgyjynyň ýa-da ahwalat sözleriniň aýyrgyjyna goýlanda 

What (haýsy), What kind of (nähili) sorag sözi bilen başlaýar. What (haýsy) sorag 
çalyşmasy bir zadyň hilini görkezip gelende ol “What kind of’ diýen birikmede 
gelýär. Bu birikmede ol “nähili” diýen manyny berýär. Onuň özbaşdak we birikmede 
ulanylyş tapawudyny deňeşdirip göreliň:

What room does he live in? – He lives in Room Tventy.
Ol haýsy otagda ýaşaýar ? – Ol ýigriminji otagda ýaşaýar.
What kind of room does he live in?
Ol nähili otagda ýaşaýar ?
He lives in a very comfortable room.
Ol örän amatly otagda ýaşaýar.
Sözlemiň doldurgyjyna, doldurgyjyň aýyrgyjyna, habara we onuň böleklerine 

hem-de ahwalat sözlerine goýulýan sorag sözlemlerinde sözleriň tertibi göni 
bolmaýar. Bu sorag sözlemleri kömekçi işlikleriň kömegi bilen ýasalýarlar we ol 
kömekçi işlik sözlemiň eýesinden öňde durýar. Olar doly jogaby hem talap edýärler. 
Bu sorag sözlemleriniň gurluşyny mysallarda göreliň:

1) Doldurgyjyň aýyrgyjyna sorag:
What kind of story does she usually tell you?
She tells an interesting story.
2) Ahwalatyň aýyrgyjyna sorag:
What kind of house does he live in?

He lives in a big house.
Sözlemleriň habaryna sorag goýlanda hem sorag sözlemi WHAT (näme) diýen 

sorag sözi bilen başlaýar. Eger-de sözlemiň habary gymyldy – hereketi aňladýan 
işlik bolup, oňa sorag goýulsa, ol işlik “do” işligi bilen çalşylýar:

What does he do at this office?
He works at this office.
Sözlemiň habary “To Be” işligi bilen gelýän goşma habar bolanda, sorag 

goşma habaryň at bölegine goýulýar:
What is this? This is a book.
What is that? That is a pen.
Goşma habaryň at bölegine who (kim) sorag sözi bilen hem sorag goýup bolýar. 

Bu sorag sözi adamyň adyny ýa-da onun kimdigini anyklamak üçin ulanylýar:
Who is this man? – He is Mr. Smith.
Who is that boy? – He is my brother.
Iňlis dilindäki “What is he?” we “Who is he?” sorag sözlemleriniň ikisi hem 

türkmen diline “Ol kim?” diýlip terjime edilýär. Emma bu sözlemler biri-birinden 
aňladýan manylary boýunça tapawutlydyr. Olaryň tapawudyny mysallarda deňeşdirip 
göreliň:

What is he? – Ol kim? (käri boýunça)
– He is a teacher. – Ol mugallym.
Who is he? – He is John Brown. Ol kim ? (Ol Jon Braun).
Who is he? – He is my brother. Ol kim ? (Ol meniň doganym).
Sözlemiň doldurgyjyna sorag goýlanda ýörite sorag sözlemi What (näme) 

ýa-da Whom (kimiň) diýen sorag sözi bilen gelýär. What (näme) jansyz predmetlere 
degişli ulanylsa, Whom (kimiň) adamlara degişli ulanylýar. Whom (kimiň) sorag 
çalyşmasy Who (kim) sorag çalyşmasynyň obýektiw düşüm formasydyr:

What do you see on the table?
– I see a book on the table.
Whom do you mean?
– I mean Mr. Smith.
Sözlemiň ahwalatyna sorag goýlanda ahwalat sözüniň sözlemde ýerine ýetirýän 

hyzmatyna görä sorag sözi ulanylýar. When (haçan) wagt ahwalatyna, Where 
(nirede) orun ahwalatyna, Why (näme sebäpli) sebäp ahwalatyna, How (nähili) 
hal-ýagdaý ahwalatyna sorag goýmakda ulanylýar:

When do you come home? – I come home at 5.
Where does he live? – He lives in Aşgabat.
Why did he come here? – He came to help you.
How does he speak English? – He speaks English well.
Gepleşik dilinde ýörite sorag sözlemleriniň gysgaldylan görnüşleri hem giňden 

ulanylýar. Bu sorag sözlemlerinde sözlemiň dürli agzalary düşürilip aýdylýar. 

Sözlemiň düşürilip aýdylýan bölegi diňleýji üçin gepleşigiň umumy mazmunyndan 
düşnükli bolýar:

Darling, why don’t you let your hair grow? – How grow?
What about the bags? – Leave them in the boat.

Netije

1. Şeýlelikde, biz iňlis diliniň ýörite sorag sözlemleriniň özlerine mahsus 
bolan ulanylyş aýratynlyklarynyň bardygyny gördük. Bu sorag sözlemleri, adatça, 
sorag sözleri bilen başlanýarlar we aşak düşýän heň bilen aýdylýarlar. Sözlemiň 
eýesine we eýäniň aýyrgyjyna gönükdirilen ýörite sorag sözlemleri öz gurluşy 
boýunça sözlemiň beýleki agzalaryna gönükdirilen sorag sözlemlerinden özleriniň 
göni söz tertibi boýunça tapawutlanýarlar. Göni söz tertipli sorag sözlemlerine 
gysga jogap berilýär. Sözlemiň habaryna, doldurgyjyna, ahwalatyna we olaryň 
aýyrgyjyna gönükdirilen sorag sözlemlerinde söz tertibi göni bolmaýar hem-de 
olara doly jogap berilýär.

2. Sözlemiň aýyrgyjyna gönükdirilen sorag sözlemlerinde ulanylýan What 
(haýsy) sorag sözi hil görkezip gelende manysyny üýtgedip, “What kind of ” (nähili) 
diýen birikmede gelýär. “Who” (kim) sorag çalyşmasy sözlemiň doldurgyjyna 
gönükdirilen sorag sözlemlerinde obýektiw düşüm (Whom) görnüşinde gelýär. 
Sözlemiň awhalat sözlerine sorag goýlanda sorag hallary ulanylýar. Bu sorag hallary 
ahwalat sözleriniň sözlemde ýerine ýetirýän hyzmatlaryna baglylykda ulanylýar.

IŇLIS  DILINDE  DEŇEŞDIRME  HABAR  
EÝERJEŇ  SÖZLEMLERI

Iňlis dilinde habar deňeşdirme eýerjeň sözlemleri “to be, to feel, to look, to seem 
we to sound” baglaýjy işlikler bilen ulanylýar [1-7]. Ylmy barlagyň dowamynda 
iňlis dilinde deňeşdirme habar eýerjeň sözlemler seljerildi we olaryň duş gelşi, 
manylary hem-de ulanyşlary baradaky maglumatlara giňişleýin häsiýetnama berildi.

Iňlis dilinde “to be” baglaýjy işliklerden soň deňeşdirme eýerjeňli sözlemler 
ýygy-ýygydan duş gelýär.

Meselem: It was as if flames of fire were running under his skin.
Şeýle sözlemleri deňeşdirme habar eýerjeň sözlemleri diýip atlandyrmak 

maksadalaýyk bolar.

Bu sözlemleriň gurluşynda hökmany dört elementiň bolmagy zerur:
1) baş sözlemiň eýesi funksiýasyny ýerine ýetirýän atlaşan birlik;
2) baglaýjy ýa-da ýarym baglaýjy işlik;
3) eýerjeň sözlemi baglanyşdyrýan baglaýjy;
4) eýerjeň sözlemiň özi.
Deňeşdirme habar eýerjeň sözlemlerde, esasan, as if (as though, like, as, the 

way) ýaly baglaýjylar ulanylýar.
Iň köp ulanylýan baglaýjy işlikler bolsa to be, to feel, to look, to seem işlikleridir.
Deňeşdirme habar eýerjeň sözlemleriniň iň köpsanlysy gurluşynda “to be” 

baglaýjy işligi bar bolan sözlemlerdir. Meselem: It was as if her consciousness 
had eaten up its surroundings.

Şeýle sözlemlerde, köplenç, “it” çalyşmasy sözlemiň eýesi hökmünde ulanylyp, 
ol suratlandyrylýan situasiýany aňladýar. Bu sözlemlerde baglaýjy hökmünde, 
köplenç, as if/as though baglaýjylary ulanylýar. Eýerjeň sözlem tarapyndan 
aňladylýan deňeşdirmäniň hakykat dälligi bolsa, awtoryň subýektiw kabul etmesini, 
deňeşdirmäniň emosional tarapyny aňladýar.

Meselem: It was as if my eyes had opened for the first time since I was born.
It was as if the life had receded from her.
As if/as though baglaýjysynyň sinonimi hökmünde deňeşdirme habar eýerjeň 

sözlemlerde “like” baglaýjysynyň ulanylýan ýagdaýlary hem duş gelýär.
Meselem: It was like bottom had dropped out of my life, the center if it.
It was like they hated women and used them.
Käbir ýagdaýlarda as if/as though baglaýjysynyň ýerine “as” baglaýjysy 

ulanylýar.
Meselem: It was as it should have done by Burke.
Deňeşdirme habar eýerjeň sözlemleriň gurluşynda, köplenç, ýarym baglaýjy 

işlik “to look” ulanylýar.
Şeýle gurluşly deňeşdirme habar eýerjeň sözlemlerde baş sözlemiň eýesi 

hökmünde “it” çalyşmasy ulanylýar. Meselem: He was so clean shaven that it 
looked as if he had never had to shave at all.

Bu sözlemleriň gurluşynda baş sözlemiň eýesi hökmünde şahs aňladýan 
birlikler gaty seýrek duş gelýär. Meselem: The woman looked as if she would do 
what she had said. The old man looked as if he had not been out if the house in 
years. Beýle mysallar, köplenç, keşpler suratlandyrylanda we şahsyýete psihologik 
häsiýetnama berlende ulanylýar.

Meselem: The Professor looked as if not only his trousers but his pants were 
coming down.

Keşp suratlandyrylanda baş sözlemiň eýesi hökmünde somatizmler (adam 
bedeniniň atlary) ýygy-ýygydan ulanylýar.

Meselem: Ann’s eyes looked as though they what pop out of her head.
His nose looked as if he had been washed in by a blow.
Baş sözlemiň eýesi hökmünde jansyz zatlary aňladýan atlar gaty seýrek duş 

gelýär. Beýle sözlemler, köplenç, tebigat suratlandyrmalarynda ulanylýar.
Meselem: The sky looked as if it would not clear before morning.
The place looks as if it hasn’t been dusted for years.
Öwrenilýän sözlemleriň aýratyn görnüşi baglaýjy “look” işligi ýokluk 

formada ulanylanda ýüze çykýar we onda eýerjeň sözlemdäki aňladylýan zadyň 
hakykatdygyna ynamsyzlyk ýüze çykýar.

Meselem: But he didn’t look as if he knew. I was more fortunate than he. He 
doesn’t look as if he’s not anywhere to go.

Deňeşdirme habar eýerjeň sözlemlerde ýygy-ýygydan ulanylýan baglaýjy 
işlikleriň ýene-de biri “seem” baglaýjy işligidir. “Seem” baglaýjy işligi “look” 
baglaýjy işliginden tapawutlylykda çak edilýän meňzeşligi aňladýar. Şonuň üçin 
hem “seem” baglaýjysy bilen ulanylýan sözlemlerde obrazlylygyň hakykat däl 
häsiýeti has aýdyň ýüze çykýar.

Meselem: It seemed as if his body had sprung away from him. It seemed as if a 
great sledgehammer had struck him on the chest, his heart beat jumped erratically.

“Seem” baglaýjyly deňeşdirme habar eýerjeň sözlemlerinde şahs aňladýan 
sözler baş sözlemiň eýesi hökmünde gaty seýrek duş gelýär.

Meselem: The baby seemed so light as if she were disappearing.
Bu sözlemlerde deňeşdirme baglaýjy hökmünde, köplenç, as if/as though 

baglaýjysy ulanylýar (ýokarky mysallara seret). Emma käwagtlar “like” baglaýjysy 
hem duş gelýär. Meselem: It seems like there’s about ten years between me finishing 
and her speaking.

Deňeşdirme habar eýerjeň sözlemleriň köpüsinde ýarym baglaýjy işlik “feel” 
ulanylýar. Bu işlik baglaýjy funksiýasyndan başga adamyň duýgusyny we adamyň 
psihiki aýratynlygyny aňladýar.

Meselem: Esmeralda felt as if her body was melting in his arms.
Bu sözlemleriň ýene-de bir aýratynlygy, olam bolsa baş sözlemdäki işligiň 

eýerjeň sözlemde hem gaýtalanýanlygydyr. Meselem: He felt as an army commander 
might feel just before launching a surprise attract. What she wanted was to make 
other people feel as she felt.

“Feel” baglaýjysy bilen baglanylýan deňeşdirme habar eýerjeň sözlemlerinde, 
esasan, as if as though baglaýjylarynyň ulanylýandygyna garamazdan, bu sözlemleriň 
“like” baglaýjysy bilen ulanylýan görnüşleri hem duş gelýär.

Meselem: I feel like I’m putting on weight. It makes me feel like I never knew 
anything before.

Derňew edilýän sözlemleriň gurluşynda iň seýrek ulanylýan baglaýjy işlik 
“sound” işligidir (be, book, feel, seem, sound).

Meselem: It sounds as though there were three or four men down there.
Bu sözlemleriň aýratynlygy baş sözlemiň eýesi şahs aňladýan söz bolanda, ol 

aýratyn mana eýe bolup gepleýän adamyň (subýektiň) gürleýşiniň täsirini aňladýar.
Meselem: She sounded as though it was really something important.
Şeýle many baş sözlemiň eýesi hökmünde at çalyşmasy ulanylanda hem ýüze 

çykýar.
Meselem: You sounded as if you were auditioning for the BBC.
Düzüminde sound işligi bolan deňeşdirme habar eýerjeň sözlerinde, köplenç, 

ellipsis (eýäniň düşürilmegi) gabat gelýär. Meselem: Sounds as if you spent all 
the time in the W.C.

Netijede, deňeşdirme habar eýerjeň sözlemleri berk sintaktiki gurluşly sözlemler 
bolup, olaryň manysy bolsa ulanylan baglaýjy işliklere baglydyr.

SOSIAL  DÖWLETIŇ  MILLI  NUSGASY

Mukaddes Garaşsyzlygymyzyň şanly ýyllarynyň dowamynda türkmen halky 
jemgyýetiň ähli gurşawlarynda belent sepgitlere ýetdi. Döwlet gurluşynda, syýasy 
ulgamynyň kämilleşmeginde hem bimöçber üstünlikler gazanyldy. Jemgyýetiň syýasy 
gurşawyny kämilleşdirmegiň çäklerinde döwlet dolandyryşynyň döwrüň talaplaryna 
mynasyp görnüşleri durmuşa ornaşdyrylýar. Ygtybarlylygy, döwrebaplylygy bilen 
tapawutlanýan sosial döwlet gurulýar. Türkmenistanda sosial döwletiň milli 
nusgasynyň kemala gelmegi buýsançly ösüşleriň esasy görkezijisidir.

Sosial döwletiň häzirki zaman nusgasynyň teoriýa esasyny Milli Liderimiziň 
sosial döwletlilik taglymaty düzýär. Alym Arkadagymyzyň öňe süren “Döwlet 
adam üçindir!” diýen şygary hem-de Arkadagly Gahryman Serdarymyzyň yglan 
eden “Döwlet diňe halky bilen döwletdir!” şygarly filosofik ýörelgesi bolsa bu 
taglymatyň ideýa özenini emele getirýär, onuň amalyýet ugurlaryny kesgitleýär. 
Şeýlelikde, türkmeniň häzirki zaman sosial döwletlilik taglymaty Milli Liderimiziň 
we Arkadagly Serdarymyzyň bu babatda dünýä tejribesini hem-de meýillerini 
çuň we giňişleýin seljermesiniň, milli tejribäni hemmetaraplaýyn öwrenmeginiň, 
olaryň ýitizehinliliginiň we öňdengörüjiliginiň netijesinde kemala geldi. Taglymata 
tapgyrlaýynlyk we döwrebaplaşmak, millilik we umumadamzatlylyk, takyklyk we 
toplumlaýynlyk, nazarylyk we amalylyk mahsusdyr.

Sosial döwlet türkmen nusgasy bu ugurda toplanan oňyn dünýä tejribesine 
daýanýar. Ol sosial döwlet ideýalarynyň, teoriýalarynyň, nusgalarynyň kabul 
ederlikli taraplaryny, netijeli ýörelgeleridir usullaryny özünde jemleýär. Kemala 
gelen dünýä ülňüleriniň talaplaryny dolulygyna şöhlelendirýär.

Şol bir wagtyň özünde-de, sosial döwletiň türkmen nusgasy milli tejribä 
esaslanýar. Çünki ýurduň geosyýasy mümkinçilikleri, ykdysady kuwwaty, ilatyň däp-
dessurlary, halkyň milli gymmatlyklary, döwlet dolandyryşynyň we aýratynlyklary 
oňa aýgytlaýjy täsirini ýetirýär.

Işiň gidişinde sosial döwletiň ynsanperwerlik ýörelgeleri seljerildi.
Iň gadymy halklaryň biri bolan türkmen rehimdarlyk, hemaýatkärlik, haýyr-

sahawatlylyk, sahylyk ýaly meselelerde örän baý tejribe toplan halkdyr. Şeýle 
garaýyşlardyr çemeleşmeler durmuş eleginden geçip, özüniň durmuşa ukyplylygyny 
subut edenligi bilen tapawutlanýar. Ol ýörelgeler milli ruhuň taryhy ösüşiniň tutuş 
dowamynda onuň özenini düzüpdir.

Türkmeniň rehimdarlyk, hemaýatkärlik, haýyr-sahawatlylyk, sahylyk ýaly 
gylyk-häsiýetleriniň binýady Oguz han nesilbaşymyzyň şahsy görüm-göreldesi 
esasynda tutulypdyr. “Gorkut atamyzda” Derse hana bagtly bolmak üçin “ajy doýur, 
ýalaňaja don ýap, borçlaryny borjundan boşat” diýip maslahat berilýändir. Mäne 
babamyz “Namaz üçin ne goýýarsyň ýere baş, Ajy doýrup bilim berip bilmeseň” 
diýip wesýet edipdir. “Göroglyda” Jygaly beg “Bir garyp aglap duranda, ýanynda 
gülüji bolma!” diýip nesihat edýär. Beýik gumanist Döwletmämmet Azadynyň 
“Wagzy-Azadynyň” tutuş süňňüne jemgyýetçilik (durmuş, nesilara we ş.m.) 
gatnaşyklary baradaky wagyzlary siňdirilendir.

Haýyr-sahawatlylyk, mätäje hemaýat etmek ýaly durmuş meseleleriniň çözgüdi 
türkmen ruhunyň parlak ýyldyzy Magtymguly Pyragynyň pähim-paýhas ummanynda 
hem mynasyp orny tutýar. “Berkarar döwletiň islärin” (“At islärin”) diýip gursagy 
telwas eýlän beýik akyldarymyz “Häkim bolsaň halkyňy gün kibi çoýgul” (“Gul 
bolgul”) diýip maslahat berýär. Şahyryň pikiriçe, “Gözel ilden gider döwlet, Ilde 
sahawat bolmasa (“Söhbet bolmasa”), “Baýlar ýaraşygy haýyr-u sahawat” (“Gadryn 

nä bilsin”). Hut şonuň üçin-de “Bu jan saglygynda haýyr gazangyl” (“Tapmas 
sen”) diýip çagyrýar. Beýik danamyz haýyr-sahawatlylygy her bir ynsan üçin parz 
hasaplaýar:

Jahanda ötdi ne janlar,
Munda kyl haýyr-yhsanlar,
Eý ýaranlar, musulmanlar,
Anda tagty rowan geler (“Ahyrzaman geler”).

Magtymguly, ger doýursan bir ajy,
Mälimdir tapar sen bir ýerde hajy (“Läle getirmiş”).

Türkmeniň sosial döwletlilik pelsepesi aýtgylardyr nakyllar ýaly beýleki halk 
döredijilik eserlerine hem siňdirilendir.

Görşümiz ýaly, “Birek-birege hemaýat etmek, hormat goýmak, birek-biregiň 
gadryny bilmek, ejize ganym bolmazlyk halkymyzda mydama ýörelge bolup 
gelipdir”, şol sebäpläm “Ýagşylyk, haýyr-sahawat – bular biziň halkymyz üçin 
mukaddes düşünjelerdir” [2].

Sosial döwletiň milli nusgasy sosial döwletiň ylmy-usuly edebiýatda kabul 
edilen esasy alamatlarynyň bitewilikde jemlenendigi, dünýä ülňüleriniň talaplarynyň 
doly berjaý edilýändigi bilen häsiýetlendirilýär.

Garaşsyz, baky Bitarap Türkmenistanda sosial döwletiň kanunçylyk binýady 
döredildi. Konstitusiýamyzda döwletimiziň bu ýagdaýyny kepillendirýän düzgünler 
öz beýanyny tapýar: “Türkmenistan her bir adamyň durmuş taýdan goraglylygyny 
kepillendirýän döwletdir” (5-nji madda), “Türkmenistanda jemgyýetiň we 
döwletiň iň ýokary gymmatlygy adamdyr. Adamy goramak, goldamak we oňa 
hyzmat etmek döwlet häkimiýet edaralarynyň baş wezipeleridir” (4-nji madda) 
[3, 14 s.]. Türkmenistanyň ilaty durmuş taýdan goramak hakynda kodeksi, “Durmuş 
hyzmatlary hakynda” Türkmenistanyň kanuny ýaly birnäçe durmuş maksatly 
kadalaşdyryjy hukuknamalary kabul edildi. Durmuş syýasatynyň meseleleri ähli 
hukuk namalarynda-da dolulygyna şöhlelelendirilýär.

Sosial döwletiň kesgitleýji şerti bolan milli ruhly demokratiýa häzirki zaman 
türkmen jemgyýetinde barha dabaralanýar. Hukuk döwletiniň alamatlarydyr 
düzüjileri döwrebap kämilleşdirilýär. Sosial döwlet syýasatyny amal etmäge 
ýerli öz-özüni dolandyryş edaralarynyň, raýat jemgyýetiniň edaralarynyň işjeň 
gatnaşmagy üçin zerur şertler üpjün edilýär. Gurbanguly Berdimuhamedow 
adyndaky Howandarlyga mätäç çagalara hemaýat bermek boýunça haýyr-sahawat 
gaznasy [4], onuň Diýarymyzda we Türkmenistanyň çäklerinde daşarda hem alyp 
barýan ynsanperwerlige ýugrulan asylly işleri munuň aýdyň mysalydyr.

Sosial döwleti gurmak işinde, durmuş syýasatynyň meseleleri boýunça halkara 
hyzmatdaşlygyna möhüm orun berilýär. BMG we onuň düzüm bölekleri, beýleki 
halkara guramalary, dünýäniň döwletleri bilen özara bähbitli, adamzadyň ösüş 

meýillerine hem-de maksatlaryna laýyk gelýän gatnaşyklar ösdürilýär. Hormatly 
Prezidentimiz: “Biz Birleşen Milletler Guramasynyň Durnukly ösüş maksatlaryny 
durmuşa geçirmegiň çäklerinde ýurdumyzda ilaty elýeterli hem-de ýokary hilli 
lukmançylyk we bilim hyzmatlary bilen üpjün etmek, howanyň üýtgemegine 
uýgunlaşmak hem-de onuň täsirini azaltmak boýunça netijeli işleri alyp barýarys” 
diýip belleýär [1]. Hemişelik Bitarap Türkmenistan durmuş maksatly, sebit we 
umumadamzat bähbitli başlangyçlary bilen çykyş edýär.

Diýarymyzda kemala gelýän bazar ykdysadyýetine-de özüniň durmuş 
maksatlylygy mahsus. Onuň durmuşy nazarlanýanlylygy barha pugtalandyrylýar. 
Döwlet býujetiniň çykdajylarynyň 70-80%-i, maýa goýumlarynyň 50% töweregi 
durmuş maksatlaryna gönükdirilýär. Salgytlaryň we nyrhlaryň elýeterliligini üpjün 
etmäge gönükdirilen döwlet kadalaşdyryş çäreleri barha döwrebaplaşdyrylýar. Iş 
orunlary yzygider döredilýär. Mysal üçin, diňe 2023-nji ýylda “göz öňünde tutulan 
2688 iş ornunyň ýerine 7607 täze iş ýeri döredildi” [1]. Zähmet haklarynyň, talyp 
haklarynyň möçberi birsyhly ýokarlandyrylýar.

Ilatyň durmuş üpjünçilik ulgamy günebir kämilleşdirilýär. Pensiýalaryň, kömek 
pullarynyň gerimi giňeldilýär. Durmuş ätiýaçlandyryş ulgamynyň mümkinçilikleri 
artdyrylýar. Oba we şäher ilatynyň durmuş infrastrukturasy maksatnamalaýyn 
döwrebaplaşdyrylýar. Täze obalardyr şäherler dünýä nusgalyk ýaşaýyş-durmuş 
amatlyklary bilen tapawutlanýar. Ýaşaýyş jaýyny gurmak we satyn almak 
üçin niýetlenen uzakmöhletleýin döwlet karz ulgamynyň işi nusgalyk derejede 
kämilleşdirilýär.

Düýpli bilim özgertmelerini nazarlaýan konsepsiýalar durmuşa geçirilýär. Ilatyň 
ählumumy sowatlylygy, hünär bilimleriň elýeterliligi üpjün edilýär. Hünärmen 
taýýarlamagy täze ugurlarynyň çygry giňeldilýär. Durmuş işi boýunça ýokary bilimli 
hünärmenleri taýýarlamagyň ýola goýulmagy-da munuň aýdyň subutnamasydyr. 
Türkmenistanlylaryň saglygyny bejermek, dikeltmek, keselleriň öňüni almak, 
bedenterbiýe we sport bilen meşgullanmagy üçin ähli döwrebap mümkinçilikler 
döredilýär.

Arkadag Serdarly bagtyýar ýaşlaryň döwrebap okamagy, döretmegi, işlemegi 
üçin şertleri döretmäge gönükdirilen toplumlaýyn çäreler tapgyrlaýyn amal edilýär. 
Watanyň daýanjy bolan ýaşlaryň mynasyp durmuşda ýaşamagy döwlet syýasatynyň 
ileri tutulýan ugry hökmünde kesgitlenilýär.

Kabul edilýän ähli umumy milli, sebitleýin, pudaklaýyn maksatnamalaryň 
durmuş maksatlylygy, durmuşa gönükdirilmegi, durmuş mynasybeti döwlet 
edaralarynyň üns merkezinde saklanýar.

Milli Liderimiziň we Arkadagly Serdarymyzyň sosial döwletlilik taglymatynyň 
nazaryýetinden we amalyýetinden hasyl bolan sosial döwletiň ynsanperwer milli 
nusgasy dünýä giňişliginde barha dabaralanýar.

Netijede, sosial döwlet düşünjesiniň çylşyrymly bolmagy we giň ýaýramagy 

bilen bagly köptaraplaýyn öwrenilýär. Sosial döwlet düşünjesi häzirki zaman syýasy 
we sosiologik ylymlarynda iň bir köp ulanylýan düşünje hasaplanylýar. Sosial 
döwlet – bu syýasaty adamyň mynasyp ýaşaýşyny we erkin ösüşini üpjün edýän 
şertleriň döredilmäge gönükdirilen döwletdir.

GARAŞSYZ,  BAKY  BITARAP  TÜRKMENISTAN  
DÖWLETINIŇ  MAÝA  GOÝUM  SYÝASATY  

WE  ONUŇ  AÝRATYNLYKLARY

Gahryman Arkadagymyzyň başlangyjy bilen, Arkadagly Gahryman 
Serdarymyzyň mynasyp dowam etmeginde Türkmenistan Watanymyzda ykdysady 
ösüşler düýpli derejede alnyp barylýar. Ýurdumyzda işlenilip taýýarlanylan 
ykdysady strategiýa bazar gatnaşyklarynyň çuňlaşdyrylmagyna ilatyň ýaşaýyş-
durmuş derejesiniň gowulandyrylmagyna, milli ykdysadyýetimiziň uly depginler 
bilen ösmegine amatly şertleri döredýär.

Taryhy ölçeglerde örän gysga möhletde ykdysadyýetiň türkmen milli modeli 
kemala geldi. Ýurdumyzyň ykdysady ösüşlerinde esasy iteriji güýç bolup maýa 
goýum syýasaty çykyş edýär. Köpugurly işlerde ykdysady syýasatyň maýa 
goýum babatyndaky esasy maksady milli ykdysadyýeti döwrebaplaşdyrmakdan 
we diwersifikasiýalaşdyrmakdan ybaratdyr. Çünki ýurdumyzyň ykdysadyýetiniň 
önümçilik we durmuş maksatly ugurlaryna gönükdirilýän maýa goýumlary 
Türkmenistanyň önümçilik binýadyny düýpgöter özgerdýän, şeýle-de ähli 
pudaklarda täze desgalaryň, durmuş-medeni maksatly binalaryň uly toplumlarynyň 
emele gelmegine şert döredýär. Bu bolsa, öz gezeginde, döwletiň baş maksadyna – 
halkymyzyň ýaşaýyş-durmuş derejesiniň has-da ýokarlanmagyna mümkinçilik berýär. 
Şeýle bolansoň döwlet maksatnamalarynyň, iri taslamalaryň yzygiderli we üstünlikli 
durmuşa geçirilmegi netijesinde halkymyzyň girdejileriniň ýokarlanmagyna, iş 

orunlarynyň täze tapgyrlarynyň döredilmegine, BMG tarapyndan yglan edilen 
Durnukly ösüş maksatlarynyň gyşarnyksyz berjaý edilmegine täze mümkinçilikler 
döreýär.

Arkadagly Gahryman Serdarymyz: “... maýa goýum mümkinçilikleri netijeli 
ulanylyp, milli ykdysadyýetimiziň bäsdeşlige ukyplylygyny ýokarlandyrmak we 
maýa goýumlaryň möçberini artdyrmak utgaşykly we toplumlaýyn esasda ýola 
goýulmalydyr” diýip bellemek bilen, ýurdumyzda alnyp barylýan maýa goýum 
syýasatynyň wajyplygyny tekrarlaýar [2].

Hormatly Prezidentimiziň döwletiň maýa goýum syýasatynyň möhüm ugurlary 
Türkmenistanyň bar bolan ägirt uly tebigy serişdeleri, şeýle hem ýurdumyzyň 
geografik taýdan amatly ýerleşmegi we üstaşyr mümkinçilikleri babatda dünýä 
bazarlarynda bar bolan bäsdeşlik artykmaçlyklaryna esaslanýar. Şunda ýurdumyzyň, 
sebitiň we yklymyň wajyp ulag-logistik ulgamyna öwrülmegi, gazylyp alynýan 
çig mal ýataklaryny senagat taýdan gaýtadan işlemek hem-de ýerli çig mal 
serişdelerinden ýokary goşmaça binýady bolan taýýar önümleri öndürmek milli 
ykdysadyýetiň wajyp ugurlarynyň hatarynda durýar.

Häzirki döwürde hormatly Prezidentimiz tarapyndan amala aşyrylýan ykdysady 
strategiýa türkmen ykdysadyýetiniň mundan beýläk ösüşiniň tehnologik özgertmeleriň, 
innowasion ykdysadyýetiň geljegi bilen baglydygyny görkezýär. Munuň üçin döwlet 
tarapyndan alnyp barylýan maýa goýum syýasatynyň milli ykdysadyýetimiziň 
durnukly ösüşini üpjün edýän uzak möhletleýin maksatlardan we wezipelerden ugur 
almagy möhüm şertleriň biri bolup, şunda öndürilýän bäsdeşlige ukyply önümleriň 
möçberleriniň artmagyna mümkinçilik berýän diwersifikasiýa, senagatlaşdyrmak, 
sanlylaşdyrmak syýasatyna giň orun berlen ýagdaýynda netijeli bolýar. Bu şertleriň 
kabul edilen maýa goýum maksatnamasynda göz öňünde tutulmagy bolsa ony 
taýýarlamak işine oýlanyşykly çemeleşendiginden, garaşylýan netijeleriň hakykat 
ýüzünde özüniň ornuny tapjakdygyndan nyşandyr. Başgaça aýdylanda, jemi içerki 
önümiň artmagy maýa goýum syýasatynyň ýokary netijeliliginiň esasy görkezijisi 
bolmak bilen, şol sanda ol importy çalyşýan we eksporta gönükdirilen önümleriň 
möçberiniň artmagynda özüniň aýdyň beýanyny tapýar. Häzirki wagtda dünýäde 
emele gelen ýönekeý bolmadyk şertlerde ýurdumyzyň ykdysady ösüşi çaltdyrmagyň 
ygtybarly ýoly hasaplanýan maýa goýumlary işjeňleşdirmek boýunça kabul edilen 
maksatnama munuň şeýledigini aňryýany bilen subut edýär.

Ykdysady nukdaýnazardan teswirlenende, ýurtda maýa goýum işjeňliginiň 
artdyrylmagy, ilkinji nobatda, ykdysadyýeti ösüşiň täze hil derejesine çykarmaga 
mümkinçilik berýän ugurlaryň biridir. Has takygy, maýa goýumlar önümçiligiň düýpli 
döwrebaplaşdyrylmagyna, ykdysadyýetiň dürli pudaklaryna sanly tehnologiýalaryň 
giňden ornaşdyrylmagyna, milli ykdysadyýetiň diwersifikasiýalaşdyrylmagyna itergi 
berýär. Aslynda, ýurtda işe girizilýän önümçilik kuwwatlarynyň sany näçe köp 
boldugyça, importy çalyşýan, eksporta gönükdirilen, bäsdeşlige ukyply önümleriň 

öndürilişi şonça-da artýar. Bu bir tarapdan ykdysadyýetiň ösüşe ukyplylygyny 
görkezýän bolsa, beýleki tarapdan, ol milli ykdysady strategiýada ileri tutulýan 
ugurlaryň dogry kesgitlenendigine şaýatlyk edýär. Şeýlelikde, häzirki döwürde 
hormatly Prezidentimiz tarapyndan alnyp barylýan syýasy we ykdysady strategiýa 
diňe ykdysady taýdan gurply döwletiň gurmaga, döretmäge ukyplydygyny, adaty 
döwletiň iň ýokary gymmatlygy diýlip ykrar edilen ýurtda bagtyýar durmuşyň 
höküm sürýändigini iş ýüzünde tassyklaýar.

“Türkmenistanyň durmuş-ykdysady ösüşiniň 2022–2052-njy ýyllar üçin Milli 
maksatnamasynda”, “Türkmenistanyň Prezidentiniň ýurdumyzy 2022–2028-nji 
ýyllarda durmuş-ykdysady taýdan ösdürmegiň Maksatnamasynda”, “Türkmenistanyň 
2021–2030-njy ýyllar üçin daşary söwda Strategiýasynda” bellenilen baş maksatlara 
ýetmekde maýa goýum syýasaty aýratyn orun eýeleýär. 2022-ni ýylyň maýa 
goýum Maksatnamasyna laýyklykda, ýurdumyzyň ykdysadyýetine goýulmagy 
meýilleşdirilýän maýa goýumlaryň möçberi 36,1 milliard manada barabar boldy, 
onuň 60,2 göterimi önümçilik ugruna, 39,8 göterimi bolsa durmuş-medeni maksatlara 
gönükdirildi. Şeýlelikde, ykdysadyýetiň önümçilik ulgamyna goýulýan maýa 
goýumlaryň yzygiderli artdyrylmagy ýurduň ykdysady kuwwatyny berkitmäge, 
milli pulumyzyň kadaly hereketini ýola goýmaga, importyň ornuny tutýan önümleri 
özümizde öndürmäge, eksporty artdyrmaga, ilatyň iş üpjünçiligini ýokarlandyrmaga, 
maşgala girdejisini köpeltmäge ähli amatlyklary döredýär.

“Türkmen maýa goýum kompaniýasy” ýapyk görnüşli paýdarlar jemgyýetiniň 
döredilmegi ýurdumyzyň Senagatçylar we telekeçiler birleşmesiniň işine-de oňyn 
täsirini ýetirdi. Kiçi we orta telekeçiligi, aýratyn-da, döwlet bilen hususy ulgamyň 
arasynda hyzmatdaşlygy ösdürmäge amatly şertler döretdi. Oba ýerlerinde hususy 
eýeçiligi ösdürmäge maýa goýumlaryň goýulmagy azyk howpsuzlygyny berkitmek 
bilen birlikde, ýer-suw, zähmet serişdeleriniň, pul gaznalarynyň rejeli, tygşytly we 
ýokary netijeli ulanylmagyna esas bolup hyzmat edýär.

Türkmenistanda maýa goýum işleriniň özüne çekijiligini artdyrmagyň we 
netijeliligi ýokarlandyrmagyň ugurlary:

 – maýa goýumlaryny çekmek üçin amatly şertleri döretmekden;
 – maýadarlaryň hukuklaryny goramak ulgamyny kämilleşdirmekden;
 – döwlet serişdeleriniň maýa goýumlarynda peýdalanylyşynyň netijeliligini 

ýokarlandyrmagyň ýörelgelerini işläp düzmekden;
 – ýurdumyzda durmuşa geçirilýän özgertmelere maglumat goldawyny bermek 

we halkara derejesinde Türkmenistanyň abraýyny ýokarlandyrmaga gönükdirilen 
çäreleri durmuşa geçirmekden;

 – daşary ýurtly maýadarlar bilen ýerli kärhanalaryň arasynda söwda 
logistikasyny kämilleşdirmek we önümçilik-ýerlemek gatnaşyklary ösdürmekden;

 – ilatyň wagtlaýyn erkin serişdelerini maýa goýumlarynyň çeşmesi hökmünde 
çekmäge höweslendirmekden;

 – döwlet we paýdarlar täjirçilik banklaryny maýa goýum işlerine giňden 
çekmekden;

 – daşary ýurt maýa goýumlaryny çekmek üçin dünýäniň oňyn tejribelerini 
giňden ornaşdyrmakdan;

 – ýurdumyzyň sebitlerini ösdürmäge, goşmaça iş ýerlerini döretmäge, daşary 
ýurt maýa goýumlaryny çekmäge gönükdirilen erkin ykdysady zolaklarda daşary 
ýurtly maýadarlar bilen bilelikdäki kärhanalaryň işini ýola goýmakdan;

 – daşary ýurt maýa goýumlarynyň pudaklaryň we sebitleriň ösüşiniň esasy 
ugurlaryna çekilmegini gazanmakdan ybarat [6, 51 s.].

Geljek 30 ýylda öňde durýan maksatlara ýetmek üçin Türkmenistanda uly 
möçberlerde maýa goýum taslamalaryny durmuşa geçirmek we olaryň netijeliligini 
artdyrmak göz öňünde tutulýar. Uzakmöhletleýin döwürde Türkmenistanda döwletiň 
maýa goýum syýasatynyň maksatlary hökmünde şu aşakdakylar:

 – Türkmenistanda amatly maýa goýum ýagdaýynyň yzygiderli kämilleşdirilmegi;
 – ýurda çekilýän maýa goýumlarynyň möçberlerini artdyrmak üçin netijeli 

çemeleşmeleriň we gurallaryň ornaşdyrylmagy;
 – hususylaşdyrmak maksatnamalarynyň we döwlet-hususy hyzmatdaşlygynyň 

mehanizmleriniň daşary ýurt maýa goýumlaryny çekmegiň ileri tutulýan ugurlary 
bilen utgaşykly alnyp barylmagy;

 – ykdysadyýetiň pudaklaryna innowasion-tehnologik taýdan goldaw berilmegi 
kesgitlenildi [6, 55 s.].

Ýurdumyzda kabul edilen maksatnamalaryň üstünlikli amala aşyrylmagy 
maýa goýumlaryň ýokary depginli ösüşini gazanmaga mümkinçilik berýär. Ýagny 
2021-nji ýylda ýurdumyz boýunça özleşdirilen maýa goýumlaryň möçberi 31,7 mlrd 
manada deň boldy, maýa goýumlaryň uly bölegi (2021-nji ýylda 53,7%) önümçilik 
däl pudaklara gönükdirildi. Durmuş üpjünçilik desgalarynyň we inženerçilik 
ulgamlarynyň müňlerçesi gurlup ulanylmaga berildi.

Arkadagly Gahryman Serdarymyz 2023-nji ýylyň 10-njy fewralynda 
Türkmenistanyň Ministrler Kabinetiniň giňişleýin mejlisinde milli ykdysadyýetimiziň 
ileri tutýan ugurlary boýunça meýilleşdirilen işleriň ýerine ýetirilişi barada düýpli 
maglumat berdi: “Geçen ýyl bellän meýilnamalarymyzyň ählisini diýen ýaly 
ýerine ýetirmegi başardyk. Döwrebap kanunlary işläp taýýarlamak hem-de olary 
durmuşa ornaşdyrmak boýunça işler dowam etdirildi. Biz milli ykdysadyýetimiziň 
ýokary ösüş depginini saklap galdyk. Jemi içerki önümiň ösüşi 6,2 göterim, şol 
sanda senagatda 6,3, söwdada 8,9, oba hojalygynda bolsa 5,7 göterim boldy. Maýa 
goýumlar 14,2 göterim ösdi. Önümleriň eksporty, öňki ýyl bilen deňeşdirilende, 
43,6 göterim artdy” [1].

Ýurdumyzda 2023-nji ýylda ykdysadyýetiniň ösüşini maliýeleşdirmegiň ähli 
çeşmeleriniň hasabyna 37 milliard 400 million manat möçberde düýpli maýa 
goýumlaryň goýulmagyna garaşylýar. Önümçilik desgalarynyň gurluşygyna 

20 milliard 800 million manat maýa goýumy gönükdirmek meýilleşdirildi. Bu 
bolsa ýurdumyz boýunça maýa goýumlaryň umumy möçberiniň 55,6 göteriminden 
ybaratdyr. Durmuş maksatly desgalaryň gurluşygyna 16 milliard 600 million manat 
möçberde düýpli maýa goýumlary gönükdirildi. Munuň özi maýa goýumlaryň 
umumy möçberiniň 44,4 göterimine barabardyr.

“Türkmenistanyň Prezidentiniň ýurdumyzy 2022–2028-nji ýyllarda durmuş-
ykdysady taýdan ösdürmegiň Maksatnamasyny” we “Oba milli maksatnamasyny” 
üstünlikli durmuşa geçirmek maksady bilen, 2023-nji ýyl üçin maýa goýum 
Maksatnamasynyň taslamasynyň işlenip taýýarlanyldy hem-de bu Maksatnama 
laýyklykda, milli ykdysadyýetimizi maliýeleşdirmegiň ähli çeşmeleriniň hasabyna 
maýa goýumlaryň möçberi 37,4 milliard manada deň boldy.

Hormatly Arkadagly Gahryman Serdarymyz maýa goýum syýasatyny alyp 
barmakda: “Daşary ýurt döwletleri, Halkara pul gaznasy, Bütindünýä banky, 
Aziýanyň Ösüş banky, Ýewropanyň Täzeleniş we ösüş banky, Yslam Ösüş banky 
ýaly halkara maliýe institutlary bilen hyzmatdaşlyk has-da işjeňleşdirilmelidir. 
Bilelikde maýa goýum forumlary we işewürlik maslahatlary geçirilmelidir” [2].

Häzirki döwürde maýa goýumlary ykdysadyýetimizi diwersifikasiýa ýoly 
bilen ösdürmegiň esasy guraly bolup hyzmat edýär. Tutuş ýurdumyz boýunça ähli 
çeşmeleriň hasabyna özleşdirilen maýa goýumlaryň möçberiniň 29 millard (jemi 
içerki önümiň 26,2 göterimi) bolmagyna garaşylýar.

Häzirki wagtda Türkmenistanda önümçiligiň dürli ugurlarynda, şeýle-de 
medeni-durmuş maksatly pudaklaryň ählisinde iri maýa goýumlaryny özleşdirmek işi 
güýçli depgin bilen amala aşyrylýar. Ýurdumyzyň Hökümetiniň maýa goýumlaryny 
gönükdirmegiň ugurlaryny rejelemek, hojalyk işi bilen meşgullanmaga aňrybaş 
amatly şertleri döretmek boýunça toplumlaýyn tagallalary durnukly we depginli 
ykdysady ösüşleri gazanmakda özüniň oňyn netijelerini berýär. Dünýäniň senagat 
taýdan ösen ýurtlarynda toplanan tejribe milli ykdysadyýetiň bütindünýä hojalygyna 
ynamly we sazlaşykly aralaşmagynyň, durnukly we netijeli ykdysady ösüşleri 
gazanmagyň ilkinji şerti bolup durýandygyny görkezýär. Munuň üçin bolsa häzirki 
zaman şertlerinde iri daşary ýurt kapitalynyň, aýratyn hem, göni maýa goýumlaryň 
bolmagy zerurdyr.

“Daşary ýurt maýa goýumlar hakynda” Türkmenistanyň kanunyna laýyklykda, 
uzakmöhletleýin esasda hyzmatdaşlyga gyzyklanma bildirýän kärhanalaryň ählisi 
üçin, olaryň emlägiň haýsy görnüşine degişli bolandygyna garamazdan, ykdysady 
hereketleriň erkinligi kepillendirilýär.

Dünýä ykdysady gatnaşyklarynda ygtybarly tarapdan özüni subut eden maýa 
goýum syýasaty Türkmenistan döwletimizde alnyp barylýan ykdysady ösüşleriň 
baş sütüni bolup durýar. Bu bolsa ýurdumyzyň milli ykdysadyýetiniň berkemeginde 
we ösmeginde esasy daýançdyr.

Ogulbagt Baýramowa, mugallym

GAHRYMAN  ARKADAGYMYZYŇ  
“PÄHIM-PAÝHAS  UMMANY  MAGTYMGULY  PYRAGY”  

ŞYGRYNDA  ŞAHYRANA  ŞAHSYÝET

Türkmen halkynyň Milli Lideri Gahryman Arkadagymyzyň “Pähim-paýhas 
ummany Magtymguly Pyragy” goşgusy Garaşsyzlyk döwrüniň şygryýetinde 
Magtymguly Pyragynyň şahyrana şahsyýetiniň liriki portretler galereýasynyň 
naýbaşy sungat eseridir.

Gahryman Arkadagymyzyň Beýik şahyrana şahsyýete bagyşlan bu ajaýyp 
eseri sungata mahsus akyl, kalp, ruh bitewüliginden kemala gelip, söz syrlylygy, 
many bollugy, simwoliki dili, çeper hronotopy, transendental mazmuny, tekst 
işjeňligi, hasratly (nostalgik) psihologizmi, intellektual paýhasy, fenomen şahyrana 
şahsyýetliligi, sinergiýa güýji, emosional täsiri, duýgy labyzlylygy... we sinergetik 
çeper aňy bilen Garaşsyzlyk döwrüniň şygryýetinde çeper aň öwrülişigini amal 
ediji söz sungatydyr.

Islendik obýekti öwrenmegiň usulyýetini şol obýektiň özüniň kesgitleýändigi 
üçin Gahryman Arkadagymyzyň bu şygryny sinergetik nukdaýnazardan derňesek, 
dogry hem maksadalaýyk bolar. Sebäbi şygryň durnuksyz (fluktasiýa), dagynyk 
(dissipatiw) gurluşy, leksemalaryň, dil birlikleriniň, dikleýin (paradigmatik) we 
gönüleýin (sintagmatik), töwerekleýin (simmetrik) we halkalaýyn (asimmetrik) 
gatnaşyklarynda öz-özünden döreýän semantik gatlaklary, many şahalanmasy 
(bifurkasiýa), many çekilmesi (attraktor), many bölünmesi (fraktal) gönüden-göni 
sinergetiki usulyň öwrenýän meselesidir. Sinergetika häzirki wagtda edebiýaty 
öwreniş ylmynda has ilerleýän usul bolmak bilen, ol manylaryň öz-özünden 
döreýşini, ýüze çykyşyny öwrenmekligi maksat edinýär [12]. Şygryýeti sinergetik 
nukdaýnazardan derňemeklik, çylşyrymly şahyrana dile – çeper aňa bolan öňki 
garaýyşlarymyzy çuňlaşdyrmaga, şygryýet babatdaky düşünjelerimizi giňeltmäge 
mümkinçilik berýär.

Geliň, Gahryman Arkadagymyzyň sözden bina edilen sungatynyň sinergetik 
dilini okamaga synanyşalyň.

Ähli şygyr äleminiň wepaly hyzmatkäri –
Pähim-paýhas ummany Magtymguly Pyragy [1].

Ähli şygyr erkin söz düzüminiň leksiki manysy şu güne çenli döredilen ähli 
şygyrlar diýen manyny berse, ol älem sözüniň sintagmatik gatnaşygyndan many 
meýdany döreýär we birnäçe many şahalary (bifurkasiýa) emele gelýär. Birinji many 
şahasy, Ähli şygyr älemi – geçen we geljekki şygyr dünýäni, älemi aňladýar. Şygryň 
halkalaýyn (asimmetrik) Ähli şygyr äleminiň wepaly hyzmatkäri – Magtymguly 
Pyragy many gatnaşygyndan, dünýägaraýşy boýunça weli şahyryň geçmiş, şu gün, 
geljek baradaky intellektual paýhasynyň umumadamzat bähbitlidigi baradaky ikinji 
bir many şahasy ýüze çykýar. Şahyryň şygryýetiniň özenini düzýän uly älem – 
kosmiki dünýä, kiçi älem – adam ýa-da beýleki älemler: azatlyk älemi, parahatlyk 
älemi, gözellik älemi ýaly älemler hem esasy many şahalarynyň ýene biridir [10].

Şygyr bendiniň birinji setirinde emele gelýän ikinji many meýdany-da, şygyr 
äleminiň hyzmatkäri diýen morfologik-sintaktik baglanyşykly söz düzüminiň 
gönüleýin (sintagmatik) gatnaşygydyr. Bu sözleriň hersini aýratynlykda alanyňda, 
has takyky sözler durnukly ýagdaýda wagty aňladýan leksiki, sözlük manylary, olar 
dagynyk (dissipatiw), durnuksyz (fluktasiýa) ýagdaýa geçende, birden, öz-özünden 
edil gipnotiki ukudaky ýaly jadyly hala, başga, hatda öz leksiki manysyndan 
düýbünden başga manylara göçýärler, eýe bolýarlar.

Meselem, “HYZMATKÄR [hyzmatkä: r], at. 1. Biriniň garamagynda, hususy 
hojalygynda hyzmat edýän, zähmet çekýän adam, hyzmatçy. 2. Biriniň bähbidini 
goraýan, birine hyzmat edýän adam” [11, 597 s.].

Görşümiz ýaly, kontekstde hyzmatkär sözüniň leksiki manysy çekilip (attraktor), 
şygryň hyzmatkäri many böleginiň (fraktalynyň) döremegine sebäp bolýar. Sebäbi 
Gahryman Arkadagymyzyň intellektual paýhasynda Magtymguly Pyragynyň 
şahyrana şahsyýet mertebesi berk ornaşan.

Belli edebiýatçy, filologiýa ylymlarynyň doktory Muhammetguly Aman-
sähedowyň “Magtymguly Pyragynyň döredijiligi tutuş türkmen üçin şahyrana 
şahsyýetiň mekdebi bolup hyzmat etdi” [8, 193 s.] diýip belleýşi ýaly, Magtymguly 
Pyragynyň edebi mekdebi özünden öňki çeper aňy umumylaşdyryjy we özünden 
soňky çeper aňa düýpli täsir ediji ruhy güýje eýe bolan şahyrana şahsyýetiň 
mekdebidir.

Şeýle bolansoň taýýarlykly çeper aň ýeke söz hyzmatkär arkaly aňasty aňdaky 
impulslary oýaryjy telmih (allýuziýa) aňlatmak ukybyna eýe bolýar duruberýär 
we öz-özünden Magtymgulynyň hyzmat-gulluk parallelizm häsiýetli çeper-filosofik 
konsepsiýasyna yşarat edýär. Bu çeper-filosofik konsepsiýa Magtymguluda: hyýaly 
döwlete hyzmat (“Bir döwlete gulluk etsek bäşimiz”), umumadamzada hyzmat 
(“Älem barça hyzmatda, adam ýatyr gaflatda”), Mutlaga hyzmat (“Kabul kylsaň 

men guly, daýym hyzmat kylaýyn”) görnüşinde işlenilýär [9]. Şol bir wagtyň 
özünde hyzmat – gulluk konsepsiýasy tutuş şygryň many gurluşyny, transendental 
mazmunyny düzýän sinergetik güýje eýe bolan sözdür. Ýagny sözleriň transendental 
manysynyň netijesinde tekstde töwerekleýin (simmetrik) many gatnaşygy: 
Magtymguly – türkmen, türkmen – Magtymguly hyzmatdaşlygy, gullugy, gatnaşygy 
ýüze çykýar we milli bitewülige öwrülýär. Milli liriki şahsyýetiň şahyrana şahsyýete 
hasratly (nostalgik) psihologizmi okyjynyň üçýüzýyllyk edebi-ruhy, edebi hakydany 
bitewi syzmaklygyna, duýmaklygyna getirýär. Bu bolsa diňe sungata mahsus bolan 
belentlikdir, beýiklikdir.

Uly-kiçi her bir işde kaýyldyr ol gullugyna,
Külli türkmen halky üçin ömür janly tildigine...

Baş egip külli türkmeniň eziz jana-janyna,
Müň togap bilen biz barýarys ýanyna.
Barymyzy şärik edýär ägirt şöhrat-şanyna...
Hormat goýýas päk ruhunyň baýramyna-toýuna,
Tagzym edýäs zer ýalkymly pikirine-küýüne.
Köpetdagyň eteginde galdy bu gün örboýuna,
Onuň Alyjenaby Magtymguly Pyragy.

Gahryman Arkadagymyz Magtymguly Pyragy babatda umman simwolyny 
ulanýar. Beýik şahyrana şahsyýetiň “Daga urup dargaýan ummanda lemmer 
etdiň meni”; “Neýsan guýdy, umman − gaýnadym-joşdum” ýaly setirleriniň edebi 
täsirinden, aňlanylan başlangyçlaryň çeper aňda täzeden gaýdyp geliş ýagdaýyndan 
döreýän bu simwolika şygryň duýgy labyzlylygyny artdyrýar. Ol şygryň maktagyndan 
tä matlagyna çenli duýgynyň dili bolup hyzmat edýär.

Gahryman Arkadagymyzyň wada bermek, söz bermek frazeologizmini 
nusgawyýadaky peýmany ygtybary görnüşinde ulanmagy, şygryň ruhuny bir 
bitewi, umumy duýýanlygyndan gelip çykýar. Gahryman Arkadagymyz berkarar 
bolan türkmen döwletiniň, türkmen milletiniň Mizemez binalaryň peýmany-
ygtybaryndan – Beýik Magtymgulynyň ynamly ähtinden, wadasyndan, sözünden 
bina bolan barlykdygyny şahyrana dilde aňladýar. Elbetde, mizemez bina söz düzümi 
Beýik şahyrana şahsyýetiň “Türkmen binasy” şygryna yşarat edýän telmihdir 
hem. Mizemez binanyň many şahalanmasy (bifurkasiýasy) Magtymgulynyň tutuş 
döredijiligini häsiýetlendirmek ukybyna-da eýe. Logiki ösüşiň dowamynda, 
halkalaýyn (asimmetrik) many gatnaşygy mizemez binalary – Külli türkmen halky 
üçin ömür janly tile öwürýär. Bu ýerde islendik halkyň bar bolşuny kepillendirýän 
halk – dil ruhy-syýasy, ruhy-filosofik bitewüligiň Magtymguly fenomeni arkaly 
mümkin bolandygy obrazly aňladylýar.

Ýeri gelende, janlylyk düşünjesi Gahryman Arkadagymyzyň çeper aňynda dutar 
janly – Dutar janly diýilýändir türkmene, janly rowaýat, janly ýadygär – Geçmişden 
janly ýadygär ýaly metaforalar hataryny emele getirmegi, real dünýäni syzyşyň 
täze milli estetiki ülňüleriniň kemala gelendigini aňladýar [2; 5].

Gahryman Arkadagymyz “Ynsan kalbynyň öçmejek nury” [4] kitabynda 
Magtymguly Pyragynyň edebi-syýasy, edebi-taryhy, edebi-döredijilik ýoluny edebi-
teoretik we çeper-filosofik nukdaýnazardan esaslandyran bolsa, bu şygrynda Beýik 
şahyrana şahsyýeti fenomenal mertebä göterýär.

Alynmyşdyr asmanlaryň keramatly belligine...
Kömegine mätäçlere – Taňrynyň hemaýaty...
Ähli-mekan zamanlaryň çyn-hakyky raýaty –
Halkynyň hem adamzadyň sadyk-sytdyh guludyr...
Onuň Alyjenaby Magtymguly Pyragy –

ýaly setirler gönüden-göni Magtymgulynyň sopuçylyk dünýägaraýşyndan emele 
gelen transendental mazmunly, ýagny birnäçe ylahy tekstleri özünde jemleýän 
setirlerdir. Munuň özi Gahryman Arkadagymyzyň Milli Liderlik şahsyýetinde millet 
we ymmat düşünjeleriniň bitewüleşendigine şaýatlyk edýär. Bu durmuşy hem edebi 
kanunalaýyklykdyr. Gahryman Arkadagymyz türkmen milletiniň şöhratly geçmişi, 
bagtyýar şu güni we röwşen geljegi ugrunda bitiren asyrlara barabar işleri, alyp 
barýan il-ýurt bähbitli, umumadamzat ähmiýetli döwletli tutumlary çeper aňynyň hem 
dünýägaraýyşlar ulgamynyň esasy böleklerini düzýär. Gahryman Arkadagymyzyň 
milli dünýägaraýşyndaky Garaşsyzlykdyr Bitaraplyk taglymaty we ol taglymatlardan 
gelip çykýan döwletlilik: “Döwlet adam üçindir!”, parahatçylyksöýüjilik: “Ösüş 
arkaly parahatçylyk”, “Diolog – parahatçylygyň kepilidir” ýaly milli çeper-filosofik 
konsepsiýalar netijesinde millet we ymmat mynasybetinden, sazlaşygyndan, 
utgaşygyndan dörän täze-modern fenomenal beýiklige ýeten şahyrana şahsyýet bilen 
ýüzbe-ýüz bolýarys. Fenomenal şahyrana şahsyýete bolsa şygyr setirlerinden görnüşi 
ýaly, “menlik” däl, “bizlik”, “böleklik” däl, “bitewülik” mahsus. Bu ontologik, 
gnoseologik jähtden häzirki zaman adamsynyň kemala geliş ýagdaýynyň çeper aňda 
özboluşly şöhlelenmesidir. Çeper aňda häzirki zaman adamsynyň – täze gahrymanyň 
obrazynda millet we ymmat düşünjeleriniň mynasybetiniň kemal tapandygy, 
Gahryman Arkadagymyzyň nusgalyk kitaplarynda ündeýän ahlaky ündewlerinden, 
öwütlerinden, sargytlaryndan äşgär. Gahryman Arkadagymyzyň “Ömrümiň manysy” 
kitaby bolsa türkmen halkynyň dünýä nusgalyk asylly ýörelgelerini beýan edýändigi 
bilen aýdylanlara anyk subutnamadyr [7].

Gahryman Arkadagymyzyň çeper aň özboluşlylgyny, stil aýratynlygyny ýüze 
çykarýan, gürrüňi edilýän şygrynda hem many gatlaklarynyň emele gelmegine 
sebäp bolýan dominant sözleriň biri-de rowaýatdyr. Bilşimiz ýaly, Gahryman 
Arkadagymyz nusgalyk kitaplarynda rowaýatlary özboluşly peýdalanmagyň täze 
bir edebi ýoluny döretdi. “Türkmenistan – Beýik ýüpek ýolunyň ýüregi” kitaby 

Garaşsyzlyk döwrüniň edebiýatynda, şol bir wagtyň özünde çeper edebiýatyň 
taryhynda boýdan-başa rowaýatlara ýugrulan eser hökmünde edebi täzeçilligi bilen 
tapawutlandy [6]. Gahryman Arkadagymyzyň ajaýyp türkmen halylaryna bagyşlan 
“Janly rowaýat” kitabynyň ady bolsa aýdylanlara ýene bir delildir. Seljerýän 
şygrymyzda, Müňýyllykdyr asyrlaryň nurana rowaýaty – Magtymguly Pyragydyr. Bu 
“Magtymguly hakdaky rowaýatlar” (bu ýerde “Magtymguly hakdaky rowaýatlar” 
göz öňünde tutulýar) diýen many bölünmesi (fraktaly) döreýär.

Gahryman Arkadagymyzyň Ähli mekan-zamanlaryň çyn-hakyky raýaty – Hemişe 
hem hemme ýerde şol bir Magtymguludyr – diýen setirlerinde göz öňünde tutulýan, 
çeper wagtyň we çeper giňişligiň (çeper hronotopuň) çäksizligi, zamansyzlygy-da 
şahyrana şahsyýetiň älem mertebesi bilen baglanyşyklydyr. Magtymguly fiziki hem 
metafiziki älemiň raýaty.

Aslynda, “RAÝAT [yra:ýat], at. Belli bir döwletiň resmileşdirilen ýaşaýjysy, 
bir döwletiň raýatlygyndaky adam” [11, 217 s.]. Liriki portretiň ösüş pursatynda 
Magtymgulynyň Ähli mekan-zamanlaryň çyn-hakyky raýaty bolmagy logiki 
mazmun, dikleýin (paradigmatik) many gatnaşygy bilen baglanyşykly. Sebäbi 
ikinji bentde zemini Magtymguly Asmanlaryň keramatly belligine alynmyşdy, indi 
ol dördünji bentde ylahy dünýäniň raýatlygyna-da eýe. Gahryman Arkadagymyz 
Magtymguly Pyragynyň şahyrana şahsyýetiniň liriki portretinde täze bir obrazy – 
raýatlyk obrazyny döretdi. Özem ol raýatlyk çyn-hakyky raýatlyk. Bu sinonimik 
hataryň gönüleýin (sintagmatik) gatnaşygy ynam manysyna translirlenýär. Ynam 
bolsa ynsanlara güýç, söýgi, ganat bagş edýär.

Şeýlelikde, söz sungatynyň syrlaryndan emele gelen sinergiýa okyjynyň aňyna, 
kalbyna, ruhuna dokunyp, ebedi yz galdyryjy ýaşaýyş çeşmesiniň birine öwrülýär.

Umuman, Gahryman Arkadagymyzyň ýokary sinergiýaly “Pähim-paýhas 
ummany Magtymguly Pyragy” şygry Garaşsyzlyk döwrüniň we türkmen 
edebiýatynyň taryhynda Magtymguly Pyragynyň şahyrana şahsyýetiniň liriki 
portretinde fenomenal şahyrana şahsyýet mertebesini döredenligi bilen ýokary 
gymmata eýedir.

Beşerowa Ýazgül, mugallym

MAGTYMGULY  PYRAGYNYŇ  DÖREDIJILIGINDE  
TELMIH  EDEBI  TÄRINIŇ  ULANYLYŞY

Beýik şahyr Magtymguly Pyragynyň goşgularyny okanyňda onuň Gündogar 
bilen Günbataryň durmuş pelsepesini, döredijilik uslybyny, ylmy esaslaryny, dini 
we dünýewi taglymatyny, ynam-ygtykat meselelerini doly ele alandygyna göz 
ýetirýärsiň. Şahyr diňe bir “San bolsam” atly şygrynyň özünde ençeme meşhur 
maşryk akyldar-ulamalarynyň, danyşmentleriniň, edebi şahsyýetleriniň hem-de 
olaryň eserleriniň adyny agzap geçýär. Munuň özi şahyryň Gündogaryň edebi we 
şahyrana uslybyny, çeperçilik tärlerini doly özleşdirendigini subut edýär.

Magtymguly Pyragynyň edebi döredijiligi çeperçilik jähetden öwrenilende, 
esasan-da, Gündogar edebi ýörelgeleri esasynda ele alynsa maksadalaýyk bolar. 
Biz ylmy işde şahyryň döredijiliginde telmih edebi täriniň ulanylyş aýratynlygyny 
we ýaýrawyny seljermekligi göz öňünde tutduk.

Telmih edebi täri türki halklaryň edebiýatynda we arap-pars edebiýatynda 
iň meşhur çeperçilik täri bolmak bilen ol her bir şahyryň şygyrlarynyň çeperçilik 
derejesini kesgitleýän mähek daşy hasaplanylýar. Jelaleddin Rumy, Sagdy, Hafyz, 
Nowaýy, Jamy ýaly meşhur Gündogar şahyrlarynyň döredijiliginde çeperçiligiň 
telmih görnüşi has köp duş gelýär. Telmih setirleri arkaly bir waka ýa-da ahwal, 
rowaýatdyr tymsal üm-yşarat edilýär.

Şu wagta çenli edebi adalgalar babatynda edilen göwrümli işleriň iň esasysy 
hasaplanylýan edebiýatçy alym R. Rejebowyň “Edebiýat ylmyna degişli terminleriň 
sözlügi” diýen işinde telmih täri görkezilmändir. Bu ýagdaý edebi adalgalaryň 
goruny döwre görä täzeden baýlaşdyrmak meselesini häzirki zaman edebiýaty 
öwreniş ylmynyň uly wezipesi hökmünde ýüze çykarýar. Emma muňa seretmezden 
“Magtymgulynyň düşündirişli sözlüginde” telmih edebi tärine şu görnüşde giňişleýin 
häsiýetnama berlipdir: “TELMIH (a. telmi:h) 1 تلميح) bir zada ýüzleýje seretmek, 
bir tarapa yşarat etmek, bark urmak, nazar salmak; 2) şygryýet ylmynda şahyryň 
öz goşgusynda meşhur bir rowaýata, nakyla, kyssa ýa-da belli bir eserden bölege 
yşarat edip, çuň many aňlatmaga ymtylmagy [8, 830 s.].



54

Bu häsiýetnamanyň birinji düşündirişi telmih edebi täriniň söz köküni ýüze 
çykarýar. Çünki telmih edebi adalgasy arap dilindäki “göz ujy bilen seretmek, 
üm etmek” diýen manyny aňladýan “talmih” işliginiň لمح (lmh) kökündendir 
[11, 765 s.]. Ikinji düşündirişde edebi görnüşiň çeperçilik aýratynlygy kesgitlenilip, 
şahyr Enweriniň “Neba: şed muntazam be kilk-e to molk // Hadi:se-e Rostem 
est-o Rahş-e Rostem” (Ýurduň düzgün-tertibi seniň buýruk-permanyňsyz bolmaz 
// Rüstem bilen Rahş hakyndaky gürrüň ýalydyr) diýen setirleri mysal getirilýär 
hem-de “Bu bentde şahyr ýurduň tertip-nyzamy diňe seniň permanyňa baglydyr 
diýmek isleýär we şu pikirini güýçlendirmek maksady bilen Rüstem we Rahş atly 
atyna yşarat edýär. Rowaýata görä, Rüstemiň güýçli aty Rahş diňe Rüstemiň 
buýrugyna boýun synýar eken” diýip düşündiriş berilýär [8, 830 s.].

Häzirki wagtda käbir ylmy-edebi kitaplarda telmih edebi adalgasynyň 
“salgylanma” görnüşinde ulanylýandygyna hem duş gelmek bolýar. R. Mustakowyň 
“Magtymguly we Gündogar edebiýaty” diýen işinde bu edebi adalga “Salgylanma 
ýa-da allýuziýa – bu bir wakany, bir eseriň gahrymanyny ýa-da meşhur hekaýatyň bir 
bölegini gytaklaýyn ýa-da yşarat bilen ýatlap geçip, şahyryň öz aýtjak bolýan pikirini 
gysga görnüşde beýan etmegidir” diýip düşündiriş berilýär hem-de salgylanmanyň 
öňki sýužetleri, hekaýatlary beýan etmek däbinden düýpli tapawutlanýandygy 
agzalyp geçilýär [9, 115 s.]. Hakykatdan hem, salgylanma, ýagny telmih edebi täri 
arkaly gaty az serişdäniň üsti bilen köp maglumatlar berilýär.

Ýeri geleninde, telmih çeperçilik usulynyň rus edebiýatynda “allýuziýa”, 
umuman, Günbatar edebiýatynda “allusion” edebi adalgasy bilen ugurdaş 
gelýändigini bellemelidiris. “Allusion” edebi tärine Gündogar halklaryna hem 
tanyş bolan “Ahillesiň dabany” (That’s my Achille’s heel), “Seniň burnuň ösýär” 
(Ýour nose is growing) ýaly mysallary getirmek bolar. “Ahillesiň dabany” Ýunan 
edebiýatynda iň köp ulanylýan ganatly jümleleriň biridir. Munuň aňyrsynda ýatan 
rowaýat köpümize tanyş bolsa gerek. Rowaýat görä, Ahillesiň “dabanyndan başga 
ýerine ok, ýarag täsir etmändir. Sebäbi Ahilles doglanda ejesi onuň iki aýagyndan 
tutup, deňiz suwuna düşürýär” [1, 108 s.]. Şonuň üçin bir kişiniň iň ejiz ýerini 
suratlandyrmakda bu edebi täre ýygy-ýygydan ýüzlenilýär.

“Seniň burnuň ösýär” diýen setirler bolsa italýan ýazyjysy Karlo Kallodiniň 
“Pinokiýo” eseriniň gahrymanynyň keşbi bilen baglanyşykly bolup, “nämedir bir 
zat barada ýalan sözlenilýändigini” ýaňzytmakda ulanylýar.

Indi gürrüňimiziň esasy özenine dolanalyň. Magtymguly Pyragynyň 
döredijiliginde bu edebi täriň ulanylyşyny ýüze çykarmakda “allýuziýa”, 
“salgylanma” adalgalarynyň içinden “telmih” edebi adalgasyny saýlap almaklyk 
ýerlikli bolar. Çünki, birinjiden, “telmih” edebi tärinden tapawutlylykda, 
“allýuziýanyň” çägine haýsydyr bir eserden alnan bölekler, salgylanmalar hem 
degişli edilýär. Şeýle-de allýuziýada “kakdyrma”, “degişme” äheňleri hem 
duýulýar. Telmih bolsa birki sany syrly jümläniň aňyrsynda giden wakany saklaýar. 

Bu Magtymguly Pyragynyň döredijiligine muwapyk ýagdaý. Ikinjiden, Gündogar 
edebiýatynyň ägirdiniň döredijiligini Gündogara mahsus edebi edähetiň çäginde 
derňemeklik dogry bolar diýip hasaplaýarys.

Ylmy-derňew esasynda Magtymguly Pyragynyň döredijiliginde telmih edebi 
täriniň şu ugurlar boýunça ulanylýandygyny ýüze çykardyk:

1. Dini we edebi şahsyýetler hem-de olaryň eserleri bilen bagly hekaýatlar.
2. Taryhy şahsyýetler bilen bagly rowaýatlar.
3. Gündogar aşyk-magşuklary hakyndaky kyssalar.
Telmih edebi täriniň dini we edebi şahsyýetler hem-de olaryň eserleri bilen 

bagly wakalary salgy bermegi şahyryň döredijiliginde iň ýaýbaň ugurlaryň biridir. 
Bu ýagdaýa esaslanýan telmihleriň köp ulanylmagy şahyryň dünýewi we dini 
sowatlylygynyň ýetikdigini, ozaly bilen yslam dininiň gymmatly kitaby Gurhany 
ilik-düwme özleşdirendigini subut edýär. Şahyryň döredijiliginde “Kyssasy 
Rabguzy”, “Rownakyl-Yslam”, “Atabetül-Hakaýyk”, “Gülüstan”, “Şanama” ýaly 
köpsanly eserleriň wakalary häli-şindi ýatlanyp geçilýär. Şahyryň:

Adam seždesinde tekepbir urdy
Azazylga towky düşen günler, heý! [7, 45 s.].

Harut, Marut atly iki perişde,
Babyl guýusynda çaýa düşdüler [7, 194 s.].

Şibli kimin bir dagy ýandyrdygym, bilmezmiň?! [6, 122 s.].

Umytly bol Ýusup dek
Sabyrly bol Eýýup dek [6, 300 s.].

Bilmedim Ýunus kimin derýada balyk ýutganyn [6,78 s.] –

ýaly müňlerçe setirleriniň aňyrsynda haýsydyr bir waka göz öňünde tutulýar. Meselem:

“Daglar ýeriň myhydyr,
Depe özün dag saýar, – [5, 326 s.] 

diýen bentde daglary ýeriň myhyna meňzetmek ýöne bir owadan, çeper meňzetme 
bolman, eýsem ol gönüden-göni Gurhanyň 78-nji süresiniň 6-njy aýatyna (“Ýeri 
rahatlyk düşegi edip ýaratmadykmy we daglary onuň myhy-goragçysy etmedikmi?”) 
yşarat edýär [8, 831 s.]. Bu waka bilen bagly Nasyreddin Rabguzynyň meşhur 
“Kyssasy Rabguzy” (“Kysasyl-enbiýa”) eserinde şeýle parça bar: “Ol (Allatagala) 
ýedi gat Ýeri ýaradandan soň hem ýer karar tapmady. Ol titräp başlady. Oňa karar 
tapdyrmak üçin Allatagala gudraty bilen oňa daglary basdy. Allatagala aýtdy: 
“biz Ýeri size düşek etmedikmi, daglary Ýeriň parahat durmagy üçin onuň myhy 
etmedikmi?” [10, 14 s.].

Süleýman, sen mura bir gulak goýgul” – 
diýen setirlere ynsa-jynsa hökümi ýöreýän Süleýman pygamber garynja ýaly kiçijek 
jandarlaryň hem arzyny diňläpdir diýip düşünsek, ýüzleý pikir ýöretdigimiz bolar. 
Çünki bu setirleriň aňyrsyndaky waka Nasyreddin Rabguzynyň “Kyssasy Rabguzy” 
eserinde açyk-aýdyň berilýär. Rowaýata görä garynjalaryň şasy Menzere hezreti 
Süleýmanyň goşunynyň gelýänini görüp, öz golastyndaky garynjalary gaçyryp 
goýberýär. Süleýman bu ýagdaýyň hikmetini soranynda bolsa: “Men garynjalaryň 
ulusydyryn, şepagatçysydyryn. Şonuň üçin men olara bela geleninde özümi belanyň 
öňüne tutýaryn” diýip jogap berýär [10, 108 s.].

“Mansur belasyna bolsam giriftar,
Giderem sen sary süýreýip hamym” [6, 58 s.] – 

diýen setirleriň aňyrsynda Nowaýynyň poemasynda duş gelýän şeýh Mansur 
baradaky gürrüň ýatyr. “Ane-l hakk”, ýagny “men Hudaý” diýeni üçin ony  
922-nji ýylda pajygaly ölüme sezewar edipdirler [2, 34 s.].

Şahyryň “Daş döker” atly şygrynda:
Bilgin uzak gitmez aýy dostlugy,
Gahry gelse depäň üzre daş döker [5, 349 s.] – 

diýen setirler bar. Bu setirler gönüden-göni Jelaleddin Rumynyň “Mesnewisindäki” 
“Hoşniýetli aýy bilen dostlaşan samsyk hakynda hekaýat” diýen kyssasyna 
esaslanýar. Hekaýatda beýan edilmegine görä bir adam aýyny ýylandan halas 
edýär. Şondan soň aýy onuň janpenasyna öwrülýär. Bir gezek yssy howada ýaňky 
adam bagyň kölegesinde uka giden mahaly aýy onuň maňlaýyna gonan siňegi 
kowmak maksady bilen bir ullakan daşy alýar-da, ýatan bendäniň kellesinden 
inderýär. Kyssadan “Eger samsyk bilen bolsaňyz ülpet // Ahyrsoňy iner başyňdan 
külpet” diýen netije gelip çykýar [4, 114 s.]. Aýy edebiýatda güýç-kuwwaty uly 
bolsa-da akyl taýdan ejiz keşbiň çeper simwoly hasaplanylýar. Halk arasynda hem 
“hantamaçylyk gatnaşygy, bolgusyz zada esaslanýan dostluk, ýüzleý dostluk” [4] 
diýen manyda tanalýan “aýy dostlugy” diýen düşünje bar.

Taryhy şahsyýetler bilen bagly rowaýatlary salgy berýän telmihler:
Görogly Reýhana niçik ýalbardy,
Amandyr diýene dyýanat ýagşy [4, 27 s.] – 

diýen setirlerde şahyr gönüden göni “Görogly” eposynyň “Arap Reýhan” şahasynda 
Göroglynyň ahmal galyp, Reýhan Araba ýesir düşmegi hem-de “Armanlyja 
Görogludyr / Arap gardaş, aman, aman!” – diýip aman dilemegi bilen bagly 
wakalary nazara alypdyr [3, 348 s.].

Ýa-da bolmasa:
Lukman kibi dertler dermanyn kylsaň,
Süleýman dek döwni permana kylsaň,
Isgender dek ýeriň ýüzüni alsaň,
Ýere ýegsan bolup ýer dek bolar sen! [6, 124 s.].

Kyrk şähri gyzyldan dolduran Karun,
Gözi gumdan doldy, puldan dolmady [5, 249 s.] 

ýaly köpsanly setirleriň aňyrsynda meşhur halk rowaýatlary ýatyr.
Magtymguly Pyragynyň döredijiliginde ýüzlenilýän telmih edebi täriniň ýene 

bir uly topary halkyň hakydasyna siňip giden gündogar aşyk-magşuklary – dessan 
gahrymanlary hakyndaky ýazuwly we halky ýordumlaryň üstünden eltýär.

“Nejd dagynda gezen Mejnun yşkynda
Ýanar otly Leýli bolup galyp men” [5, 33 s.].

“Züleýha görüp Ýusuby
Artdy yşky, ýok hasaby,
Ýüzden alypdyr hyjaby,
Syýa zülpi handan isär” – [5, 225 s.].

“Perhatdyr istäp Şirini
Çekendir yşkyň jebrini...” [5, 225 s.].

“Wamyk Uzranyň yşkynda
Seýra gezmedi köşkünde” [5, 225 s.].

“Perhat Şirin bilen döwran sürmedi,
Seýpelmelek gaýra köňül bermedi,
Aşyk Tahyr Zöhre diýip durmady,
Mahyma bagş etmeý güli dünýä, heý!” [5, 612 s.]

ýaly ýene-de ýüzlerçe setirlerde ulanylan telmih edebi usuly Gündogar aşyk-
magşuklarynyň “Garybyň gul bolup satylmagy”, “Perhadyň daglary gazmagy”, 
“Tahyryň derýadan akmagy”, Mejnunyň yşk derdeserinden ýeldirgäp çöle çykmagy”, 
“Aslynyň otda ýanmagy”, “Ýusubyň Müsüre soltan bolmagy”, “Züleýhanyň yşky” 
ýaly meşhur yşky ahwallaryny beýan edýän kyssalara ýüzlenýär.

Beýik şahyryň döredijiliginde telmih edebi täriniň ulanylyşy boýunça ylmy-
derňew işini geçirmek has giňişleýin gözleg işini talap edýär. Telmih edebi täriniň 
halk rowaýatlaryny we tymsallaryny, aýtgylaryny, nakyllaryny salgy berýän 
tarapyny çuňňur öwrenmek häzirki wagtda edebiýat ylmynyň derwaýys meselesi 
bolup durýar.

Döwrankuly Narbaýew, taryh ylymlarynyň kanditaty  
Gülbahar Weýisowa, mugallym

MAGTYMGULY  PYRAGYNYŇ  
DÖREDIJILIGINDE  WATANÇYLYK  WE  

PARAHATÇYLYKSÖÝÜJILIK  ÝÖRELGELERI

Berkarar döwletiň täze eýýamynyň Galkynyşy döwründe Arkadagly Gahryman 
Serdarymyzyň parasatly baştutanlygynda milli medeni mirasymyzy hemmetaraplaýyn 
öwrenmeklige we wasp etmeklige aýratyn mümkinçilikler döredilýär.

Türkmenistanyň Halk Maslahatynyň başlygy, türkmen halkynyň Milli Lideri, 
Gahryman Arkadagymyzyň “Pähim-paýhas ummany Magtymguly Pyragy” atly 
ajaýyp goşgusyndan ugur alnyp täze 2024-nji ýylyň şeýle atlandyrylmagy we 
Halkara TÜRKSOÝ guramasynyň 2024-nji ýyly “Türki dünýäniň beýik şahyry we 
akyldary Magtymguly Pyragy ýyly” diýlip yglan etmegi halkymyzda uly buýsanç 
duýgusyny döretdi.

Gahryman Arkadagymyzyň “Abadançylygyň röwşen gadamlary” atly kitabynda 
belleýşi ýaly “Magtymguly atamyzyň:

Bir suprada taýýar kylynsa aşlar
Göteriler ol ykbaly türkmeniň –

diýen arzuwlary Garaşsyzlyk zamanasynda hasyl boldy [2, 339 s.].
Gündogaryň beýik akyldary we nusgawy şahyry Magtymguly Pyragynyň 

doglan gününiň 300 ýyllygy uly dabaralara beslenip, 2023-nji – Arkadag Serdarly 
bagtyýar ýaşlar ýylynyň bütin dowamynda we 2024-nji ýylyň başyndan başlanan 
“Pähim-paýhas ummany Magtymguly Pyragy” ýylynda ýurdumyzda hem-de daşary 
döwletlerde ulgamlaýyn esasda geçirilýän çäreler yzygiderli dowam edýär.

Watançylyk we parahatçylyksöýüjilik temasyna bagyşlanan eserleri islendik 
halkyň edebiýatyna nazar aýlanyňda-da, islendik ýazyjy-şahyryň döredijiligine 
yüzleneniňde-de tapyp bolar. Nusgawy eserlerimiziň biri bolan “Gorkut ata” 
bolsa tutuşlygyna watansöýüjilik terbiýesine ýugrulandyr. Irki döwürlerden bäri 
ata-babalarymyz dürli taryhy we çeper gahrymanlary nusga gorkezmek arkaly 
nesillere terbiýe beripdirler, olardan watanperwer goç ýigitleri ýetisdiripdirler. 

Gorkut atanyn, Salyr Gazanyň, Däli Domrulyň, Baýyndyr hanyň, Bamsy Beýregiň, 
Gaňly gojanyň, Banu Çeçegiň, Burla hatynyň gahrymançylygy, edermenligi, 
watansöýüjiligi, danalygy, dogruçyllygy hem-de hoşniýetliligi ynsanda belent 
adamkärçilik sypatlaryny terbiýelemäge gönükdirilen kämil ýörelgelerdir.

Gündogaryň beýik akyldary we nusgawy şahyry Magtymguly Pyragynyň 
goşgularynda dabaralandyrylýan watançylyk we parahatçylyksöýüjilik ýaly ajaýyp 
häsiýetleriň waspy asyrlardan aşyp, biziň döwrümize mizemez ruhy tereňligi bilen 
gelip ýetipdir. Onuň döredijiliginde watançylyk häsiýetli eserleriň ajaýyp nusgalary 
uly orun tutýar.

Gahryman Arkadagymyz “Ynsan kalbynyň öçmejek nury” atly kitabynda 
Beýik akyldar şahyrymyz barada şeýle ajaýyp pikirler aýdýar: “Magtymguly 
Pyragy türkmen halkynyň taryhynyň iň çylşyrymly döwründe ýaşan, agzybirlik, 
garaşsyzlyk, özbaşdak döwlet gurmak ýaly beýik maksatlara öz döredijiligi bilen 
gulluk eden ynsanperwer şahyrdyr” [1, 20 s.].

Magtymguly Pyragynyň adamzady ynsanperwerlige, hoşniýetlilige, ahlak 
arassalygyna ruhubelentlige, agzybirlige çagyrýan, akyl-parasada ýugrulan dürdäne 
setirleri türkmen halkynyň egsilmez ruhy gymmatlygydyr, tükeniksiz hazynasydyr. 
Akyldar şahyr öz döwrüniň öňe süren ýiti meseleleriniň oňyn çözgüdini gözläp, 
durmuşda bolýan nogsanlyklary, olaryň pajygaly netijelerini berk ýazgarypdyr. 
Türkmenleriň bir döwlete birikmek, goňşy halklar bilen dostlukly ýaşaşmak 
hakyndaky tagallalary şahyryň eserleriniň içinden eriş-argaç bolup geçýär.

Magtymguly Pyragynyň türkmen halkynyň öňündäki iň uly hyzmatlarynyň 
biri onuň parahatçylyksöýüjilik, agzybirlik ugrundaky tagallasydyr. Akyldar şahyr 
örän çylşyrymly döwürde ýaşap, türkmenleri agzybirlige, özara birleşip döwlet 
döretmäge çagyrypdyr.

Ol özüniň ajaýyp goşgy setirlerinde şeýle belläp geçýär:

Pyragy, yşka ugraşdym,
Derýa girdim, möwje düşdüm,
Hor galmasyn puşdan-puştum
Berkarar döwlet islärin [3, 100 s.].

Ýa-da
Gurdugym aslynda bilgil, bu zeminiň myhydyr,
Erer ol erkin mydam, budur türkmen binasy [3, 254 s.].

Magtymguly il-gününi, Watanyny diňe bir gowy görmek bilen çäklenmän, 
onuň özbaşdaklygyny saklamak, gerek bolsa janyny gurban etmek ýaly watançylyk 
pikirlerini öňe sürüpdir. Şonuň üçin ýigidiň edermenligini, mertligini, Watan 
bähbidini il-halk bähbidi bilen içgin baglanyşdyrýar. Şu jähetden, ol halkyň erkin 
durmuşy ugrunda gaýratly göreşen ýigitleri wasp edip, gara nebislerine hyzmat 
eden namartlary, gorkaklary bolsa pugta ýazgarýar.

Akyldaryň “Başy gerekdir” goşgusy hem muňa aýdyň mysaldyr:

Mert oldur ki, bolsa köňli rehimli,
Göwresi giň gerek, özi pähimli,
Giň ýerde garga deý bolsun wehimli,
Ýerinde hünäri, işi gerekdir.

Gaplaň kimin baryp girse meýdana,
Tilki kimin bazy berer her ýana,
Duranda gaýa dek durup merdana,
Alar ýerden at salyşy gerekdir [3, 198 s.].

Watany söýmek, il-günüň derdi bilen ýaşamak meselesinde Magtymguly üçin 
öz maşgalasy – atasy, agalary görelde mekdebi bolupdyr. Aýratyn-da, özbaşdak 
döwlet bolmak meselesinde şahyryň atasy Azadynyň, onuň agalarynyň bitiren 
hyzmatlary uludyr. Magtymgulynyň “Bular gelmedi”, “Gözlär men”, “Terk eýleme 
bu mekany” goşgularynda hem onuň agalaryny Muhammetsapadyr Abdyllanyň 
il-halkyň bähbidini arap, başyny orta goýup, Ahmet şanyň çakylygy bilen ýola 
düşmekleri hakda söz açylýar.

Watansöýüjilik dünýä durmuşynyň iň wajyp meseleleriniň biridir. Akyldar 
Pyragy halky bir agza bakdyryp bilýän güýçli paýhasy hem-de zehini bolan 
şahsyýetiň gerekdigini tekrarlapdyr. Dana Pyragy türkmen tire-taýpalarynyň özara 
agzybir bolup “ykbalynyň göterilmegi” baradaky pikirlerini şygyrlarynda beýan 
edipdir.

Jeýhun bilen Bahry-Hazar arasy,
Çöl üstünden öser ýeli türkmeniň.
Gül-gunçasy, gara gözüm garasy,
Gara dagdan iner sili türkmeniň [3, 12 s.].

Edebi mirasynda dünýewi ylmyň ähli meselelerine jogap tapyp bolýanlygy üçin 
Magtymguly Pyragy bu günki galkynýan türkmeniň ruhy ylym atasydyr. Akyldaryň 
umyt baglan ajaýyp gylyk-häsiýetli, okamaga, öwrenmäge, bilmäge, döretmäge 
ymtylýan nesilleri bu günki gün hemişelik Bitarap Türkmenistanyň guwanjydyr, 
daýanjydyr, geljegidir. Hemişelik Bitaraplygymyzyň gadyr-gymmatyny bilýän 
bagtyýar ýaşlary kemala getirmekde Magtymguly Pyragynyň döredijiligi gymmatly 
çeşmedir. Magtymguly özüniň mähriban halkynyň ykbalyna biparh bolmandyr. 
Onuň bar arzuwy türkmenleriň özbaşdak döwlet gurmak hakyndaky pikiri bolupdyr. 
Magtymgulynyň kalbynda şahyrana keşpler we setirler bilen bir hatarda adalatlylyk 
duýgusynyň, durmuşy üýtgetmäge, wakalaryň barşyna täzelik goşmaga bolan 
isleginiň we bu mümkinçilige bolan pugta ynamynyň berk bolandygy baradaky 
düşünjeler ýaş nesliň aňynda orun tapmalydyr.

Magtymguly öz zamanasynyň agysyna aglan şahyr, şonuň üçin ol öz töwereginde 
görüp-eşidýän wakalaryndan, aldym-berdimli durmuş hadysalaryndan akylly-başly 
baş çykarjak bolýar. Türkmen topragyna daşarky duşmanlarynyň talaňçylykly 
çozuşlarynyň dowam edýän döwründe tire-taýpalarynyň özara oňşuksyzlygyny 
berk ýazgarýar.

Magtymguly türkmenin öz arasyndaky çaknysyklarynyň ýok edilip, türkmeniň 
bitewüliginiň gazanylmagy netijesinde duşman ordasynyň türkmen topragyna ganly 
toýnagynyň düşmeginiň soňuna çykyljakdygyna ynanýar. Şol maksada ýetmek üçin 
ol gije-gündiz doga kylmaga, nalyşly dileg etmäge taýýar. Emma ol bu zatlar bilen 
gowy günlere ýetip bolmajaklygyna düşünýär. Şonuň üçin ol şygyrlarynda umyt-
arzuwa beslenen hyjuw bilen göwün ýüwürdýär:

Hyzyr gezen çölde iller ýaýylsyn,
Ýurt binamyz gaýym bolsun, goýulsyn.
Çile-mest ýerlerimiz barça aýylsyn,
Bir suprada eda bolsun aşymyz [3, 207 s.].

Agzybirligiň döwleti ojakdygyna, bereketli saçakdygyna düşünen Magtym-
gulynyň baş maksady türkmenleriň hemmesini bir saçagyň başyna jemlemek. 
Şahyryň bu arzuwlary pikir-oýlanmalary göwün ýüwürtmeleri, ahyr netijede onuň 
ýagdaýdan dogry çykalga tapmagyna getirýär.

Türkmenler baglasa bir ýere bili,
Gurudar Gulzumy, derýaýy Nili,
Teke, ýomut, gökleň, ýazyr, alili
Bir döwlete gulluk etsek bäşimiz! [3, 207 s.].

Magtymgulynyň türkmen halkynyň birleşen güýjüne ynamy örän ýokary 
bolupdyr. Ol bitewi döwlet guran agzybir türkmenleriň Gulzum, Nil ýaly derýalara-da 
jylaw salyp biljek gudratly güýje öwrüljekdigine ynanýar.

Magtymguly özüniň bir döwlete birleşmek baradaky umydynyň amala 
aşmazlygynda öz halkyny günäkärlemeýär, oňa igenmeýär. Ol halkyny gahryman-
çylyga, ar-namyslylyga, watansöýüjilige, mertlik-batyrlyga çagyrýar. Magtymguly 
Watanyň ar-namysy üçin başyny goýan gerçekleriň keşbinde hakyky watançynyň 
ýüzüni görýär. Magtymguly watansöýüjilik ruhuna ýugrulan hyjuw bilen gaýnap-
joşýan adamy gahryman, hakyky türkmen hasaplaýar.

Magtymguly Pyragynyň döredijiliginde Watan, gahrymançylyk, agzybirlik, 
il-ýurt hakyndaky şygyrlary has-da görnükli orun eýeleýär. Ol öz ýurduny, halkyny 
ýürekden söýüpdir henm-de türkmeniň berkarar döwlet gurup, agzybirlikde, 
asudalykda, jebislikde rahat ýaşamagyny arzuw edipdir.

Hor galmasyn puştdan puştum,
Berkarar döwlet islärin [3, 100 s.]

diýmek bilen, özbaşdak döwlet gurmagy adamlaryň aňyna ornaşdyrypdyr. Birleşip, 
bir agza bakan halkyň güýjüniň egsilmezdigini, onuň agzybirliginde, jebisliginde 
alynmajak galasynyň ýokdugyny il-gününe ündäpdir.

Gahryman Arkadagymyz ynsanperwerlik, parahatçylyk yörelgelere uly ähmiýet 
bermek bilen: “Häzirki şertlerde anyk kesgitlenen syýasy ölçeglere, sagdyn, oňyn 
pragmatizme, umumy ykrar edilen hem-de hemmelere düşnükli bolan adamzat 
gymmatlyklaryna esaslanýan halkara gatnaşyklaryň täze filosofiýasynyň kemala 
getirilmegine mätäçlik çekýändigimize ynanýaryn. Men şeýle filosofiýany “Dialog 
– parahatçylygyň kepili” diýip atlandyrardym” [2, 331 s.] diýip belleýär.

Özbaşdak döwlet bolmak, bir başa gulluk etmek baradaky pikirler Magtymguly 
Pyragynyň eserlerinin agramly bölegini eýeleýär. Muňa şahyryň “Ýykmaýan 
ärden” atly goşgusyndaky: “Agyr döwletler aýrylar, bir agza bakmaýan ärden” 
diýen setirlerini mysal hökmünde getirmek bolar. Şahyryň goşgy setirlerinde 
beýan edilýän döwletlilik hakyndaky pikir-garaýyşlary Esasy Kanunymyzyň 1-nji 
maddasynda: “Türkmenistan demokratik, hukuk we dünýewi döwlet bolup, onda 
döwlet dolandyryşy prezident respublikasy görnüşinde amala aşyrylýar” diýen 
konstitusion-hukuk kadasy bilen özara sazlaşygy emele getirýär.

Halkymyz ýaş nesliň terbiýesine, onuň ahlak, edep-ekram, bilim, ylmy garaýşyna, 
ukyp-başarnyk durumyna hemişe üns berip gelýär. Agzybirlik, parahatçylyk, asuda 
durmuşda ýaşamak baradaky ynsanperwer ýörelgeler bolsa halkymyzda elmydama 
üns merkezinde saklanypdyr. Munuň şeýledigini Magtymguly Pyragynyň halallyk, 
geçirimlilik, kiçigöwünlilik, ynsanperwerlik ýaly dürli temalarda döreden eserlerinde 
has aýdyň görünýär. Şahyryň: “Hoş mylaýym boluň, kem suhan bolmaň // Menden 
zynhar, iliň bile kaş bolmaň!” diýen setirleri parahat, agzybir durmuşa çagyryşdyr.

Magtymguly Pyragynyň eserlerinde beýan edilýän ählumumy adamzat 
gymmatlyklary häzirki döwürde milli kanunçylygymyzyň esasyny kesgitleýär. 
Munun özi Garaşsyz, hemişelik Bitarap Türkmenistan döwletimizde kabul edilýän 
kadalaşdyryjy hukuk namalary arkaly halkymyzyň milli gymmatlyklaryny we 
bähbitlerini gorap saklamakda möhüm ähmiýete eýedir.

Mamajan Agamyradowa, uly mugallym

TÜRKMEN  HALKYNYŇ  SAÇAK  BILEN  BAGLANYŞYKLY  
DÄP-DESSURLARY

Türkmen halkynyň mukaddeslik derejesine göterilen zatlaryň biri-de saçakdyr. 
Saçak – çörek dolamak we ýumşak saklamak üçin ulanylýan, keramatly düýe 
malynyň ýüňünden ýörite dokalýan ýa-da nah matadan, eýlenen deriden tikilýän 
hojalyk goşudyr.

Gahryman Arkadagymyz bu barada “Bereketli türkmen saçagy” atly kitabynda: 
“Çörek saklanýan saçak düýäniň ýüňünden taýýarlanylypdyr. Gadymy ynanç-
yktykata görä, ol göz degmeden gorapdyr. Şeýle saçaklarda çörek uzak wagtlap 
gatamandyr we heňlemändir” [1] diýip, örän jaýdar belläp geçýär.

Alym S. Atanyýazow özüniň “Türkmen diliniň sözköki sözlügi” atly kitabynda 
“Saçak çörek dolanýan we naharda orta ýazylýan mata, deri ýaly närsäni aňladýan 
söz bolup, ol dürli-dümen iýmitleri seçmek bilen bagly döräpdir” [2] diýip belleýär. 
Saçak türkmen nusgawy edebiýatynda we käbir türkmen şiwelerinde “desterhan”, 
“kendirik”, “köýmet”, “supra” diýlip hem atlandyrylýar. Meselem, gelin-gyzlaryň 
şahyrana döredijiligindäki:

Allan-allan aýlardan,
Suw alaýyn çaýlardan,
Arkama köýmet göterip,
Gyz soraýyn baýlardan [3]

diýen hüwdi bendinde “köýmet” sözi saçak manysyny aňladýar.
Türkmen halky “Dulum doly, göwnüm doly” diýmek bilen, saçaga rysgalbaşy 

hökmünde garaýar. Ony aýap, ýörite, arassa ýerde saklaýar. Saçak bilen baglanyşykly 
yrymdyr ynançlary, däp-dessurlary berjaý edýär.

Ene-mamalarymyz saçagy keramatly düýe malynyň ýüňünden dörtburç 
görnüşinde dokaýarlar. Erbet gözden goramak yrymy bilen onuň daşyna alaja öýme 
aýlaýarlar. Nah matadan we eýlenen deride bolsa dörtburç ýa-da tegelek görnüşde 
saçak taýýarlaýarlar.

Türkmen saçagy hemişe öýüň töründe goýulýar. Saçak hiç wagt boş goýulmaýar. 
Saçak arassa ýerde we onuň daşyna üýşenleriň saçakda goýlan nygmatlardan 
datmagyna amatly edilip ýazylýar. Saçagyň başyna öňe nahar getirilmänkä geçip 
oturylýar. Türkmençilikde saçaga nahar äberilensoň, ony garaşdyrmak oňlanmaýar. 
Saçak başynda gowy arzuwlar, niýetler, dilegler edilýär. Saçagy basmak, saçakdan 
ätlemek bolmaýar. Saçak umumy kir ýuwulýan gapda däl-de, ýörite ýa-da nahar 
iýilýän gaplarda ýuwulýar.

Türkmen halky saçagynyň bereketini gazanyp bilýän adama “Saçagy nanly 
oglan” diýýärler. Saçagyna hormat goýýan, oňa sygynýan, ony aýawly saklaýan 
maşgala döwletli, agzybir we arassa, halal maşgala hasaplanýar.

Ata-babalarymyz saçak bilen bagly birnäçe atalar sözüni we nakyllary 
döredipdirler. Olardan: “Saçagyň bereketi artsyn”, “Saçagyň toýda ýazylsyn”, 
“Ogul atadan öwrener saçak açmagy, gyz eneden öwrener geýim biçmegi”, “Saçaga 
seredenden dost bolmaz”, “Saçak başynda eliňi çek, märekede-diliňi” [5] we şuňa 
meňzeşleri görkezmek bolar.

Saçak agzybirligiň nyşany. Haýsy öýde maşgala agzalarynyň ählisi bir saçagyň 
başyna üýşýän bolsa, şol maşgala agzybir, döwletli, berk maşgaladyr.

Saçak garyndaşlyk gatnaşygynyň naýbaşysynda goýulýan mukaddeslikdir. Hut 
şonuň üçin hem türkmen halky dogan-garyndaşy, ýakyny bilen saçakly gatnaşýar. 
Ene-ata öz mukaddes parzlaryndan biri bolan ogul öýermekligi hem saçakdan 
başlaýar. Ol gudaçylyga gideninde içi keramatly çörekden doly saçagy alyp gidýär, 
eger gyzly öý onuň ogluna gyzyny berip, garyndaşlyk açjak bolsa, gudanyň getiren 
çöregini alyp galyp, şonuň bilen sandaş çöregi hem salyp goýberýär. Gudaçylygyň, 
ogul-gyzyň bagtynyň açylmagy, täze maşgalanyň peýda bolmagy keramatly saçagyň 
açylmagy bilen başlanýar. Toý saçagy türkmen halk döredijiliginde örän çeper 
beýan edilýär. Oňa:

Çanakda suw çaýkanmaz,
Ýorga geler, gyzyma.
Injikleri bir tutam,
Bugra geler, gyzyma.
Horasanyň ak unundan,
Çelpek geler, gyzyma.
Maň goýnuň döşünden,
Saçak geler, gyzyma.
Bedew atyn säkdirip,
Gara murtun ykdyryp,
Kethuda geler, gyzyma.
Arkasyna torba baglan,
Juwan geler, gyzyma [3].

diýen sanawajy mysal getirmek bolar.
Saçak jebisligiň nyşany. Il agzybir, jebis bolsa, onda döwlet pugtadyr, 

kuwwatlydyr. Türkmen halkynyň akyldar şahyry Magtymguly Pyragy “Ýaşymyz” 
we “Türkmeniň” atly goşgularynda:

Hyzyr gezen çölde iller ýaýylsyn,
Ýurt binamyz gaýym bolsun, gurulsyn,

Çille mest nerlerimiz barça aýylsyn,
Bir sufrada eda bolsun aşymyz [4].

ýa-da

Köňüller, ýürekler bir bolup başlar,
Tartsa ýygyn, erär topraklar-daşlar,
Bir suprada taýýar kylynsa aşlar,
Göteriler ol ykbaly türkmeniň [4].

diýmek bilen, türkmen saçagynyň üsti bilen agzybirligi, parahatçylygy, dost-
doganlygy ündeýär.

Saçak ilçiligiň hem nyşanydyr. Türkmen halky “Myhman ataňdan uly” diýlen 
gadymy nakyla eýerip, oýne myhman gelende ilki bilen özüniň keramat saýýan 
saçagyny onuň öňüne goýýar. Türkmen iline daşdan gelen myhmany duz-çörekli 
saçagy bilen garşylaýar. Türkmeniň mele-myssyk çöregi hem-de milli saçagy gelen 
myhmanda uly täsir galdyrýar.

Ýokarda toplanan maglumatlar türkmen halkynyň asyrlaryň dowamynda 
milli ýörelgelere, däp-dessurlara, edim-gylymlara eýerip, çörek, duz we olar bilen 
baglanyşykly zatlary keramatlaşdyryp, ony mukaddeslik derejesine göterendigine 
göz ýetirmek bolýar.

“PAÝHAS  ÇEŞMESI”  KITABYNDA  BAGLAÝJYSYZ  GOŞMA  
SÖZLEMLERIŇ  ULANYLYŞ  AÝRATYNLYGY

Berkarar döwletiň täze eýýamynyň Galkynyşy döwründe Gahryman 
Prezidentimiz Serdar Berdimuhamedowyň ylym, bilim barada edýän tagallalarynyň 
netijesinde birnäçe işler amala aşyrylýar. Türkmen halkynyň geçmişini, dilini, 
medeni miraslaryny öwrenmäge degişli ençeme ylmy işler alnyp barylýar. Türkmen 
diliniň taryhy, sözlük düzüminiň baýlaşmagy, grammatik gurluşy öwrenilýär, üsti 
ýetirilýär.

Gahryman Arkadagymyzyň, ýiti zehininden dörän çuň many-mazmuna eýe 
bolan eserlerinde hem halkyň ruhy baýlygy türkmen dili, onuň gadymylygy barada 
ençeme pikirler aýdylýar. Gahryman Arkadagymyzyň “Enä tagzym – mukaddeslige 
tagzym” eserinde türkmen dili barada şeýle diýýär: “Biziň ene dilimiz türkmen dili 
dünýäniň iň baý dilleriniň biridir [1, 115 s.]. Türkmen dili, onuň taryhy ösüşlerini, 
halk döredijilik eserleriniň dil aýratynlygyny öwrenmek bilen bagly ençeme ylmy 
maglumatlar toplanýar we ylmy işler, ylmy derňewler alnyp barylýar.

Ata-babalarymyzyň durmuş tejribesinden, pähim-paýhasyndan dörän nakyllar 
halkyň bäşmüňýyllyk taryhyň önümidir, terbiýe mekdebidir. Halk döredijiligine 
degişli bolan nakyllaryň sözlem gurluşynda hem tapawutlar bar. Ençeme nakyllary 
özünde jemleýän “Paýhas çeşmesi” kitabynda berlen nakyllar dürli hili sözlem 
gurluşyny, aýratynlygyny özünde jemleýär. Olaryň sözlem gurluşyny seljermek, 
häzirki döwürde ulanylýan sözlemler bilen deňeşdirmek aýratynlyklaryny ýüze 
çykarmak bilen halkyň baý mirasynyň grammatik aýratynlygyny öwrenmek zerurdyr. 
“Paýhas çeşmesi” kitabynda berlen nakyllarda ýönekeý we goşma sözlemleriň dürli 
görnüşleri duş gelýär.

Türkmen dilinde goşma sözlemler meselesi çylşyrymly we köptaraplydyr. 
Häzirki zaman türkmen diliniň sintaksis bölüminde öwrenilýän goşma sözlemleriň 
hem ösüş taryhy, özboluşly aýratynlygy bar. Goşma sözlemler öňräk edilen işlerde 
düzmeli we eýerjeňli goşma sözlem görnüşinde derňelýär. Soňky ýyllarda edilen 
işlerde olar düzmeli, eýerjeňli, baglaýjysyz goşma sözlem görnüşde öwrenilýär 
we seljerilýär. Baglaýjysyz goşma sözlemler öň düzmeli goşma sözlemiň içinde 
derňelýärdi. Olar baglaýjylar we heň arkaly baglanyşýan düzmeli goşma sözlem 
görnüşde öwrenildi. Baglaýjysyz goşma sözlemiň düzüminde baglaýjy kömekçiler 
ulanylmaýar. Olary emele getirýän ýönekeý sözlemler özara heň arkaly baglanyşýar. 
Muny “Paýhas çeşmesi” kitabynda ulanylan nakyllarda görýäris. Meselem: “Dogan 
doganyň daşy, perzent – ýüregimiň başy” [2, 103 s.] “Çaýşyk ýola sygmaz, akylsyz 
gola” [2, 95 s.] “Guş uçuşyndan belli, akmak söz açyşyndan” [2, 131 s.] “Akylly 
aýnamaz, altyn çüýremez” [2, 252] “Dag başy dumansyz bolmaz, är başy hyýalsyz” 
[2, 351 s.] “Tamdyra gyzanda ýap, gepi gerdişinde aýt” [2, 463 s.] ýaly nakyllar 
aýdyňlygy bilen subut edýär. Nakyllarda getirilen iki ýönekeý sözlem özara heň 
arkaly baglanyşyp, ýazuwda ol otur arkaly tapawutlandyrylýar.

Baglaýjysyz goşma sözlemleriň nakyllarda köp duş gelmeginiň sebäbini 
türkmen diliniň taryhynda baglaýjy kömekçileriň ýüze çykyşyna, ulanylyşyna degişli 
işlerde düşündiriş berilýär. Dilde baglaýjy kömekçileriň soňrak ýüze çykandygy 
bilen düşündirýärler. Nakyllar bolsa halk tarapyndan has irki döwürde döredilendigi 
üçin olar baglaýjysyz ulanylýar diýlen netijä gelmäge esas döredýär.

Türkmen dili türkologiýa ylmynda baglaýjysyz dil hasaplanyp geldi. Ýazuw 
ýadygärliklerinde iň gadymy türki dillerde hem baglaýjy kömekçiler bolmandyr. 
Gadymy türki dillerde söz we sözlemleriň özara gatnaşygy heň arkaly berlipdir. 

Oguz-orhon ýazuw ýadygärliklerinde hem baglaýjy kömekçiler ulanylmandyr. 
Baglaýjy kömekçiler soňky döwrüň önümi hasaplanylýar. Olaryň XI asyrdan 
başlap ulanylyp ugrandygy barada maglumat berilýär. Häzirki türkmen dilinde 
bolsa baglaýjy kömekçiler işjeň ulanylýar.

Düzmeli goşma sözlemlerdäki ýönekeý sözlemleriň düzmeli baglaýjylar arkaly 
baglanyşmagy düzmeli goşma sözlemiň görnüşlerini kesgitlemekde esasy ýörelge 
hasaplanylýar. Goşma sözlemleriň düzüminde ugurdaşlygy, garşylygy, bölünişigi 
görkezýän baglaýjy kömekçiler giňden ulanylýar. Düzmeli goşma sözlemdäki 
ýönekeý sözlemler nähili baglaýjylar arkaly baglanyşan bolsa şol hili düzmeli goşma 
sözlemi emele getirýär. Eýsem baglaýjysyz goşma sözlemleriň many toparlaryny 
nähili kesgitlemeli? Ine, şu tarapdan hem olaryň arasynda tapawutlar ýüze çykýar. 
Dilde düzmeli ýa-da eýerjeňli goşma sözlemdäki baglanyşyk grammatik serişdeleriň 
gatnaşmagy netijesinde ýüze çykýar. Baglaýjysyz goşma sözlemlerde bolsa goşma 
sözlemi emele getirýän ýönekeý sözlemler özara heň arkaly, ikinji bir tarapdan many 
tarapdan baglanyşýar. Goşma sözlemi düzýän ýönekeý sözlemleriň grammatik we 
many gatnaşygy barada aýdylanda, ol baglaýjylar arkaly ýüze çykýan sözlemlerde 
has berkdir. Meselem: Gün çykdy we howa maýlady. Howa bulutlaşdy, emma 
ýagyş ýagmady. Sözlemleriniň mysalynda muňa göz ýetirmek bolýar. Baglaýjysyz 
goşma sözlemdäki ýönekeý sözlemiň baglanyşygy bolsa gowşakdyr. Şeýle-de 
bolsa baglaýjysyz goşma sözlemi düzmeli ýa eýerjeňli goşma sözleme öwürjek 
bolmak nädogrudyr. Meselem: “Oglan gyssanar, tudana wagtynda bişer” görnüşde 
berlen sözlemi eýerjeňli goşma sözleme öwürmek bolmaz. Ony “Oglan gyssanar, 
emma tudana wagtynda bişer” görnüşde düzmeli goşma sözleme öwürmek 
düýbünden nädogry hasaplanýar. Şonuň üçin baglaýjysyz goşma sözlemlerdäki 
many gatnaşygyny göz öňünde tutup, olaryň aşakdaky görnüşleriniň bardygyny 
belleýäris. Baglaýjysyz goşma sözlemler degşirme heňi, sanama heňi, şertlendirme 
heňi, düşündirme heňi arkaly baglanyşýarlar.

Degşirme heňi arkaly baglanyşýan baglaýjysyz goşma sözlem.
Bu hili goşma sözlemler, köplenç, iki ýönekeý sözlemden düzülip, ýönekeý 

sözlemde aýdylýan pikir özara degşirilýär. Ýönekeý sözlemlerdäki waka, ýagdaý 
bir-birine garşy goýulýar. Meselem: “Il agasyz bolmaz, don ýakasyz” [2, 27 s.], 
“Geňeşli ýerde kemlik ýok, geňeşsiz ýerde – deňlik” [2, 24 s.], “Gögermedik 
ekinden ýer örtener, oňmadyk başçydan – il [2, 25 s.]. “Döwletliden döwlet ýokar, 
bidöwletden – mähnet” [2, 105 s.], “Sabyr edenler gara daşy ýer eder, bisabyrlar 
haýyr işi şer eder” [2, 446 s.]. Şu hili ýönekeý sözlemlerdäki hereket birinji ýönekeý 
sözlemiň tersine many aňladýar.

Sanama heňi arkaly baglanyşýan baglaýjysyz goşma sözlem.
Bu görnüşdäki baglaýjysyz goşma sözlemlerde ýüze çykýan hereket bir-birleri 

bilen baglanyşykly ýa bir wagtda ýüze çykýan many gatnaşyklaryny gözkezýär. 
Meselem: “Ene gezer, gyz gezer, garyp öýün kim bezär” [2, 109 s.], “Göz gördi, 

köňül söýdi” [2, 403 s.], “Ölme eşegim ýaz çykar, ýorunja dyzdan bolar” [2, 437 s.], 
“Är dogry, ýol dogry” [2, 114 s.]. Şu sözlemlerdäki ýönekeý sözlemler yzly-yzyna 
getirilip, bir wagtda ýüze çykýan ýagdaýy, wakany gözkezýär.

Şertlendirme heňi arkaly baglanyşýan baglaýjysyz goşma sözlem.
Baglaýjysyz goşma sözlemiň bu görnüşinde hem iki sany ýönekeý sözlem 

bolup, birinji ýönekeý sözlemdäki hereket ikinji ýönekeý sözlemdäki hereketiň 
ýüze çykmagyny şertlendirip gelýär. Ýagny sözlemiň birinji bölegi şert aňlatsa, 
ikinji bölegi şondan gelip çykýan netijäni aňladýar. Meselem: “Ekersiň – orarsyň, 
eklärsiň – görersiň” [2, 305 s.]. “Ekseň – orarsyň, berseň – alarsyň” [2, 43 s.]. “Agaç 
egildi – döwüldi, ýigit uýaldy – öldi” [2, 277 s.].

Düşündirme heňi arkaly baglanyşýan baglaýjysyz goşma sözlem.
Baglaýjysyz goşma sözlemiň bu görnüşinde sözlemiň ikinji bölegi birinji 

böleginiň manysyny düşündirýär. Meselem: “Göze bela gülden geler, başa bela – 
dilden” [2, 135 s.], “Halky ýersiz goýma, har bolarsyň, gabygy ýersiz dökme zar 
bolarsyň” [2, 150 s.], “Howlugan galar uýada, saralan ýeter myrada” [2, 150 s.], 
“Ýagşy niýet, ýarym döwlet” [2, 482 s.], “Daga beýik diýme, yhlas etseň çykarsyň”, 
“Duşmany güýçli diýme, gaýrat etseň ýykarsyň” [2, 353 s.], “Dostuňy saklama-
nepden galmasyn”, “Duşmanyň saklama – syryň bilmesin” [2, 213 s.].

Görşümiz ýaly, baglaýjysyz goşma sözlemler özüniň ulanylyşy boýunça ýönekeý 
sözlemlerdäki baglanyşyk bilen tapawutlanýar. Goşma sözlemiň bu görnüşinde iki 
we ondan köp ýönekeý sözlemler özara heň arkaly baglanyşýar. Düzmeli goşma 
sözlemlerde ýönekeý sözlemler düzmeli baglaýjylar arkaly biri-birine baglanyşýan 
bolsa, eýerjeňli goşma sözlemlerde baş we eýerjeň sözlem eýerjeňli baglaýjylar 
hem-de goşulmalar arkaly baglanyşýar. Baglaýjysyz goşma sözlemde olary emele 
getirýän ýönekeý sözlemler leksik-grammatik serişdeler, heň arkaly baglanyşýarlar. 
Baglaýjysyz goşma sözlemleriň esasy aýratynlygyny öwrenmek, seljermek gerek. 
Olaryň beýleki türki dillerde ulanylyşyny deňeşdirip öwrenmek, aýratynlyklaryny 
ýüze çykarmak zerurdyr.

Baýram Akatow, filologiýa ylymlarynyň kandidaty

MAGTYMGULY  MEKDEBI  WE  DÜNÝÄ  EDEBIÝATY

Magtymgulynyň döredijiligi daşary ýurtlarda, hususanam, garagalpak, özbek, 
gazak, gyrgyz, türk, azerbaýjan, tatar, başgyrt, täjik, pars, ukrain, rus... halklarynyň 
arasynda-da meşhurdyr [1-4]. Daşary ýurtly ýazyjy-şahyrlar Magtymgulynyň 
döredijiliginiň many-mazmun, ideýa-estetiki, çeperçilik gözelliklerine hormat goýup 
okapdyrlar we ondan täsirlenip çeper eserler döredipdirler.

Garagalpak edebiýatynda Berdimyrat Berdak, Ajynýaz, Günhoja; özbek 
edebiýatynda Hüweýda, Ergeş Jumanbulbul, Yslam şahyr; gazak, gyrgyz 
edebiýatlarynda G. Ormanow, M. Alymbaýew, G. Žaýlybaý, S. Jusiew; azerbaýjan 
edebiýatynda F. Alyýew, H. Ilsöýer; tatar, başgyrt edebiýatlarynda A. Gimranowa; rus 
edebiýatynda W. Ýerofeýew; belarus edebiýatynda O. Loýko; ukrain edebiýatynda 
Ý. Şporta; latyş edebiýatynda Nora Kalna; ermeni edebiýatynda W. Oganesýan ýaly 
şahyrlar Magtymguludan täsirlenip eserler döredipdiler.

Magtymguly mekdebiniň täsiri ozaly bilen goňşy halklaryň arasynda, aýratynam, 
türki halklaryň şygryýetinde has aýdyň ýüze çykýar. Magtymguly Pyragynyň 
türki halklaryň edebiýatyna ýetiren täsirini filologiýa ylymlarynyň doktory Ahmet 
Mämmedow düýpli öwrenip, döwürleýin metbugatda çykyşlar etdi, alymyň düýpli 
ylmy-derňew işleriniň netijeleri “Magtymguly türki halklaryň edebi gatnaşyklar 
ulgamynda” atly ylmy işde jemlenipdir.

Garagalpak halky irki döwürlerden bäri Magtymgulynyň döredijiligine uly 
sarpa goýýar. Garagalpak şahyrlary hem halkyň söýgüsine seslenip, Magtymgulynyň 
sarpasyny belent tutupdyrlar. I. Belýaýewiň 1904-nji ýylda «Туркестанские 
ведомости» gazetinde neşir edilen “Gyzykly golýazma” atly makalasynda habar 
bermegine görä, Magtymgulynyň goşgulary diňe bir türkmenleriň arasynda däl, 
eýsem Aral sebitlerinde ýaşaýan garagalpaklaryň arasynda-da giňden ýaýrap, uly 
söýgä mynasyp bolupdyr. Garagalpak halky Magtymgulynyň döredijiligi bilen 
şahyryň özi aýatdaka žrawlaryň, baksylaryň, rowaýatçylar, kyssahanlaryň üsti 
bilen tanşyp başlan bolmaly. Sebäbi eýýäm XIX asyrda garagalpak edebiýatynda, 
bagşyçylyk sungatynda bu täsir aýdyň duýlup başlaýar.

Magtymgulynyň goşgulary garagalpak toýlarynda aýdym edilip aýdylypdyr. 
Berdak, Ajynýaz, Günhoja, Öteş ýaly nusgawy şahyrlar, Abbas Dabylow, Sadyk 
Nurumbetow ýaly XX asyr şahyrlary Magtymgulynyň goşgularynyň ideýa, many-
mazmun, çeperçilik gözelliklerinden joşgun alyp goşgular ýazypdyrlar. Şahyrlaryň 
köpüsi Magtymgulyny özleriniň halypasy hasaplapdyrlar. Berdak, Ajynýaz ýaly 
şahyrlar Magtymgulynyň goşgularyny garagalpak diline erkin terjime edipdirler. 
Halk arasynda çuňňur ornaşan bu terjimeler garagalpak şahyrlarynyň eserleri bilen 
goşulyşyp gidipdir. Ajynýazdyr Berdagyň käbir goşgularynda Magtymgulynyň 

goşgularyndan bitin setirler gabat gelýän bolsa, käbir goşgulary dolulygyna şu 
şahyrlaryň adyna berlipdir.

Garagalpak alymy Babyş Ysmaýylow tarapyndan toplanyp, Özbegistan Ylymlar 
akademiýasynyň Garagalpagystan filialynyň Taryh, dil we edebiýat institutynda 
saklanýan golýazmada: “Magtymgulynyň kitaby bar. Gazak-garagalpagyň ýygnak-
märekesi bolup, şonda molla Iskender, Aýapbergen dagy okap berýärdiler. Şondan 
öwrendik” diýlip maglumat berlen. Meşhur garagalpak şahyry Aýapbergen 
Musaýewiň diňe bir halk arasynda Magtymgulynyň şygyrlaryny okap bermek 
bilen çäklenmän, eýsem ondan täsirlenendigine onuň goşgularynyň çeper formasy, 
Magtymgulynyňka ýakyn mazmuny şaýatlyk edýär.

Magtymgulynyň goşgulary eýýäm XIX asyryň ikinji ýarymyndan başlap 
özbek halkynyň, aýratynam, horezmli özbekleriň arasyna giňden ýaýrapdyr, halk 
aýdymlaryna öwrülipdir. Magtymgulynyň Özbegistana ýaýramagynyň birinji ýoly 
golýazmalardyr. Özbek halkynyň arasyndan toplanan golýazmalarda Magtymgulynyň 
goşgulary gabat gelýär. Özbek şahyrlary Yslam şahyr, Fazyl Ýuldaş ogly, Ergeş 
Jumanbulbul dagynyň döredijiliginde Magtymgulynyň täsiri aýdyň duýulýar. 
Magtymgulynyň “Hasy näbilsin”, “Näbilsin”, “Gadryn näbilsin” ýaly adamyň 
gylyk-häsiýetini açýan goşgulary Hüweýdanyň “Na bilur” atly gazaly bilen forma 
taýdan däl-de, many-mazmun taýdan ýakyndyr. Şeýle stilde ýazylan şygyrlaryň 
Hüweýdada tapylmagy bu iki şahyryň biri-birine täsir edendigini aňladýar. 
Huweýdanyň döredijiligi umumygündogar, umumytürki däplerine, çagataý diline 
ýakyn. Şu mesele babatynda Magtymguly bütinleý başga täze ýoluň gözbaşynda 
durýar. Şeýle-de bolsa Magtymguly bilen Huweýdanyň käbir şygyrlarynyň 
tematikasy, formasy, ideýa-estetikasy bir-birine ýakyndyr. Magtymguly, Zelili, Seýdi 
ýaly şahyrlar ýaşlygyň, ýigitligiň gadyryny bilmek garrylygyň hupbatlary hakynda 
goşgulary ýazypdyrlar. Magtymgulynyň “Garrylykdyr ýaranlar” atly goşgusyndaky 
pikirler bilen Huweýdanyň şu temadan ýazan goşgularyna umumylyklar bar. 
Şahyrlar ýaşlygyň, ýigitligiň gadyryny bilmäge, garrylygyň kynçylyklaryna sabyrly 
bolmaga çagyrýarlar. Yslam şahyr Magtymgulynyň ençeme eserlerini ýatdan bilip, 
köpçülige ýetiripdir. Yslam şahyr dessan aýtmazdan öň Magtymgulynyň goşgularyny 
aýdypdyr. Ol: “Magtymguludan aýtsam halk köp gelýär, ýaşlar hem, garrylar 
hem köp ýygnanýarlar” diýipdir. Aýratynam, Yslam şahyryň zähmetkeş halkyň 
aladasyny edip ýazan sosial-jemgyýetçilik häsiýetli, şeýle-de adalat, agzybirlik, 
watançylyk, mertlik baradaky goşgulary Magtymgulynyň döredijiligine ýakyndyr. 
Yslam şahyr Magtymgulynyň köp eserlerini türkmen şahyry bolan Atanyýazdan 
öwrenipdir. Yslam şahyr Magtymgulynyň şygyrlarynyň käbir ýerlerini özgerdipdir. 
Ýöne bu ýagdaý şygyrlarynyň çeperçiligine ýaramaz täsir edipdir.

Gadymdan bäri türkmen halky bilen syýasy, medeni, ykdysady gatnaşykda 
bolan gazak halky Magtymguly Pyraga uly sarpa goýýar. Türkmenistanda gazak 
edebiýatynyň ongünlüginiň geçirilýän döwründe gazak ýazyjysy M. Alymbaýew 

“Türkmen nusgawy şahyrlarynyň, ozaly bilen, Gazagystanda örän meşhur bolan 
Magtymgulynyň döredijilik ussatlygyna, pelsepewi çuňlugyna haýran galmazlyk 
mümkin däl” diýip nygtaýar. Gazak ýazyjysy Gabit Müsrepow taryhyň kyn 
günlerinde-de Magtymgulynyň ýürekdeş sesiniň Maňgyşlaga, Abylyň pikirleriniň 
türkmen obalaryna baryp lezzet berendigini belläpdir. Magtymgulynyň goşgulary 
Maňgyşlakda ýaşaýan türkmenleriň, şeýle-de şahyra aýratyn hormat goýýan 
garagalpaklaryň üsti bilen gazak halkyna ýaýran bolmaly. Garagalpak edebiýatçysy 
Babyş Ysmaýylowyň pikiriçe, Garagalpagystanda ýaşaýan gazaklaryň arasynda 
Magtymguly juda meşhur bolupdyr.

Gazak edebiýatyna Magtymgulynyň täsiri uly bolupdyr. Beýleki täsirler 
bilen birlikde, Magtymgulynyň özüne bagyşlanylyp ýazylan goşgular munuň 
aýdyň subutnamasydyr. Şahyrlar G. Ormanow “Magtymgulynyň mekanynda”, 
M. Alymbaýew “Magtymguly”, G. Žaýlybaý “Magtymguly mukamy” ýaly şahyrana 
eserlerinde Magtymgulynyň şahsyýetine uly hormat bilen ýüzlenipdirler. “XXI asyr 
türki halklaryň poeziýasy” atly tapgyrlaýyn neşirde çap bolan kitabyň “Türkmen 
poeziýasy” atly bölüminiň sözbaşysynda “Magtymkuly men Kemine ýesimderi 
kazak okarmandaryna ýerteden tanys ýekenin aýta ketu kerek” diýilýär. Şoňa görä, 
Magtymgulynyň gazak şygryýetine täsiriniň boljakdygy bigümandyr. Bu täsir 
XVIII asyryň aýaklarynda, XIX asyryň birinji ýarymynda ýaşan gazak şahyrlarynyň 
eserlerinde has aýdyň ýüze çykýar.

Gyrgyz edebiýatynda Magtymguly barada ýazylan makalalar, aýdylan pikirler, 
şahyrana eserler bar. Akyldaryň kitaplary Bişkekde ik-üç ýola çap edilip, gyrgyz 
okyjylaryna hödürlenildi. Bu halkyň meşhur şahyrlarynyň biri S. Jusiýew şahyra 
niýetläp, “Magtymguly” şygryny döretdi. Goşgy şahyryň doglan gününiň 225 ýyllyk 
toýunyň Aşgabatda geçirilişini teswirleýär. Şol toýa S. Jusiýewiň özi hem gatnaşyp 
goşgy ýazypdyr. Awtor Magtymgulynyň şol döwürde-de dünýäniň gaty köp 
halklarynda tanalýandygyny:

Dälsiň diňe türkmenleriň şahyry
Borsuň bu gün millionlaryň şahyry –

– diýip, onuň mundan beýlägem adynyň dünýä ýaýyljakdygy hakynda pikir 
ýöredýär: Ol bu garaýşyny:

Pyragy sen albanlaryň şahyry,
Rumyn, bolgar, mongollaryň şahyry –

– ýaly kesgin setirler bilen kebşirleýär. Goşgynyň şol döwrüň ruhuna görä 
ýazylandygyny aýtmak gerek. Her niçik, ondan gyrgyz halkynyň, gyrgyz şahyrynyň 
türkmen topragyna söýgüsi, türkmeniň beýik paýhasyna goýýan gadyry açyk-aýdyň 
duýulýar.

Gyrgyz halkynyň meşhur žrawlarynyň biri Toktogulyň döredijiligi hem 
Magtymgulynyň döredijiligi bilen bir hörpden gopýar. Toktogul “Batyrdyň körkü 
žürekte” diýip, Magtymgulynyň pikirlerini ösdürýär. Çünki batyrlyk adamyň ruhy 
dünýäsi bilen berk baglanyşykly düşünje. Türkmeniň pähimdar şahyry ýagşy bilen 
ýamany, ýagşylyk bilen ýamanlygy okyjysynyň hem göz öňüne getirip bileri, anyk 
saýgarary ýaly röwüşde çeper lybasa salýar.

Azerbaýjan halkynyň şygryýetinde Magtymguly, Mollanepes, Seýdi, Zelili 
ýaly türkmen şahyrlary häli-şindi ýatlanylýar. Şahyr A. Kerimiň “Iki säwgi” 
atly goşgusy türkmen söz ussadynyň “Söýmüşem seni” goşgusyndan ülňülenip 
ýazylypdyr. Magtymgulynyň goşgusynda, esasan, geçen aşyk-magşuklaryň yşk 
muhabbet “taryhyna” görä pikir ýöredilip, hut şolaryň biri-birine bolan yhlas-telwasy 
nygtalyp görkezilýär. Azerbaýjanyň meşhur şahyry H. Ilsöýeriň “Magtymgula” 
atly goşgusynda nusgawy şahyrymyzyň ruhy janlandyrylýar, türkmen ýurdunda 
onuň mertebesiniň tutulýandygy şahyrana röwüşde suratlandyrylýar. H. Ilsöýer 
gürrüňi Magtymgulynyň syýahatlaryndan başlaýar. H. Ilsöýer Aşgabatdaky akyldar 
şahyryň adyny göterýän şaýolunyň ugrunda, şäheriň edil ýüreginde bina edilen 
Magtymgulynyň heýkelini uly iliň, gelip gidýän myhmanlaryň buýsanjynyň, 
şatlygynyň çeşmesi hökmünde ýatlaýar.

Türkmen–tatar, türkmen–başgyrt edebi gatnaşyklary, esasan, Magtymgulynyň 
ady bilen başlanyp, onuň ady bilen dowam edýär. Magtymgulynyň goşgularynyň 
1960-njy ýyldaky neşirini çapa taýýarlan, onuň terjimeçileriniň biri bolan, kitaba 
ýörite giňişleýin sözbaşy ýazan tatar sahyry S. Şakiriň “Magtymguly” diýen 
goşgusynda akyldaryň syrly dünýäsine aralaşmaga çalşylýar. S. Şakiriň pikirine görä, 
hemme şahyrlar, hatda öz halkynyň ýadynda hem känbir saklanybermeýär. Şahyr 
Magtymgulynyň paýhasyny “On dördi gijäniň Aýy” edip goýýar. Şol Aý doly – 
tegelek bolup, ol çar tarapdan görünýär. Sebäbi onuň öňüni tutjak tümlügi şahyr çuň 
mazmunly şygyrlary bilen dargadyp goýberýär. S. Şakir Magtymgulynyň “Garaw 
bardyr ýersiz urlan taýakda, // Garyp, sen ýyglama şir dek bolar sen” setirlerini 
goşgusynyň içinde getirip, şahyryň şol arzuw-hyýalynyň hakykata öwrülendigini 
aýratyn nygtaýar. Magtymgulynyň goşgularynyň köp halklaryň durmuşyna ýetirýän 
täsiri tatarystanly ýazara heýjanalyk berýär. Magtymguly bilen geçen asyryň başky 
ýyllaryndan bäri onuň döredijiligi arkaly tanyş tatar halkynyň wekili hökmünde 
S. Şakiriň türkmeniň pähimdaryny “tataryň hem beýik şahyry” hasaplamagy diýseň 
ýerliklidir.

Başgyrdystanly şahyr A. Gimranowanyň goşgusy-da “Magtymguly” diýlip 
atlandyrylýar. Ol sekiz bogunly setirlerden, umumylykda dört bentden durýar. Onuň 
goşgularyndan, belli derejede yslamyň taryhyny-da, türkmen halkynyň taryhyny-da, 
türk dünýäsiniň edebiýat taryhyny-da yzarlamak mümkin. Eserlerinde muny anyk-
duýarlykly edip bilýänligi we goşgulary bilen kowumdaşlarynyň durmuşyny 

dogruçyl beýan edip, olaryň ýadynda hemişelik galandygy sebäpli, A. Gimranowa 
ony “uly bagtyň” – ählumumy ykrarynyň eýesi hasabynda suratlandyrýar.

Astrahanly şahyr W. A. Ýerofeýew “Munda Magtymguly şygyr ýazypdyr” 
goşgusyny, ýazyjy Bladislaw Bahrewekiý “Şahyr” powestini döredipdir. Kumyk, 
ýakut, burýat, kabarda, balkar, başgyr, tatar, şeýle-de Kawkaz, Stawropol, Astrahan 
ýaly Russiýanyň düzümindäki ýerlerde ýaşaýan türki halklar, Magtymguly bilen, 
esasan, şol rus diliniň üsti arkaly tanşyp bilýärler, şol dildäki eserlere salgylanyp 
makalalar ýazylýar. W. Ýerofeýewiň “Munda Magtymguly şygyr ýazypdyr” 
atly goşgusy hem-ä o jelegaýlarda türkmenleriň ýaşaýandygyny, hemem olaryň 
Magtymguly ýaşap ýörkä Astrahana barandygy baradaky ähtimallygyny ýene-de 
bir gezek ýatladýar. Goşgy taryhy jähtde ýazylyp, türkmen-rus gatnaşyklarynyň 
uzyn taryhyny yzarlaýar.

Belarusuň Ylymlar akademiýasynyň habarçy-agzasy, edebiýaty öwreniji alym, 
O. A. Loýko özüniň “Pyragynyň heýkeli” goşgusynda:

Paýhas baryn jemläp serde,
Sözüň şasy, sözüň täji,
Eläp otyr giň galbirde,
Harpygyndan saýlap çäji.

– diýip, heýkeltaraşlyk sungatynyň döreden eserinden täsirlenip, dana 
Magtymgulynyň obazyny döretdi. Belarus şahyrynyň gazet sahypasynda çap bolan 
goşgularynyň üsti ýetirilip, türkmen temasyndan düzülen on iki goşgusy onuň 
“Durmuş ulgamlary” atly ýygyndysynda “Dutaryň owazy” ady bilen bir topluma 
birikdirilipdir. O. A. Loýko:

Dok däneler şineleýär,
Halk kalbynyň jümmüşinde.
Onsoň birden bahar gelýär,
Kyrk çilläniň doň gyşynda.

– diýen setirlerinde Magtymgulynyň şygryýet mirasynyň halkyň ylham joşgunynyň 
çeşmesidigini keramata ukyply tegbigatyň mysalynda kyrk çilläniň aňzakly 
döwründe gül bolup açylyşyna meňzedip döreden çeper metaforasynda janlandyrýar.

Latwiýaly şahyr, žurnalist, terjimeçi N. Kalnanyň Magtymgulynyň 
döredijilginden, ykbalyndan, şygryýet äleminden täsirlenmeler netijesinde döreden 
eserler ýazypdyr. N. Kalnanyň “Pyragynyň monology” atly goşgusynda akyldaryň 
obrazy döredilip, ylham atyny segredip ýören Magtymgulynyň başyna inen 
yşgyň ýowuzlygy teswirlenýär. Magtymgulynyň “Yhsan kaýsy bilinmez” diýen 
goşgusyndaky “Derdim köpdür diýarymdan, döwrümden, // Haýyr kaýsy, yhsan 
kaýsy, bilinmez” diýen setirleriniň, şeýle hem şahyryň “Weýran eýledi”, “Reýgan 
eýledi” goşgularynyň ideýalaýyn mazmuny Nora Kalnananyň döredijiliginde ýüze 
çykýar.

Netije. Magtymguly Pyragynyň mekdebi dünýä edebiýatynyň, aýratyn-da, şygyr 
sungatynyň ösüşine uly täsir edipdir. Bu täsir türki halklaryň belli şahyrlarynyň 
döredijiliginde has aýdyň ýüze çykýar. Belli şahyrlar öz eserlerinde Magtymgulynyň 
goşgularynyň many-mazmun hem çeperçilik kämilliklerinden, gözelliklerinden 
täsirlenipdirler. Munuň özi Magtymguly mekdebiniň umumadamzat gymmatlygyna 
öwrülendigini aňladýar.

TÜRKMEN  DILINDE  SINTAKTIK  SINONIMLER

Hormatly Prezidentimiziň taýsyz tagallalary netijesinde Berkarar döwletimiziň 
täze eýýamynyň Galkynyşy döwründe ähli ugurlar boýunça belent sepgitlere ýetilýär, 
durmuşyň ähli ugurlarynda bolşy ýaly, ylym-bilim ulgamynda hem uly özgertmeler 
amala aşyrylýar. Häzirki günüň talabyna laýyk gelýän türkmen diliniň ulanylyş 
gerimini giňeltmek, onuň sözlük düzümini baýlaşdyrmak, grammatik gurluşyny 
kämilleşdirmek boýunça-da ýurdumyzda birnäçe işler alnyp barylýar.

Dilimiziň kämilleşmegi bilen sözleýşimizde manylary bir, emma dürli gurluşa 
eýe bolan sözlemler, söz düzümleri peýda boldy. Bu bolsa ene dilimiziň sözlük 
düzüminiň baýlaşmagyna, sözleýiş medeniýetimiziň ösmegine öz täsirini ýetirýär. 
Häzirki zaman türkmen dilinde sinonimiýa hadysasy diňe leksiki nukdaýnazardan 
öwrenildi. Ýöne sintaktik birlikler hasaplanýan söz düzümleriniň, sözlemleriň 
arasynda-da sinonimik gatnaşyklar ýüze çykyp bilýärler. Meselem:

Obadaky waka.
Obada bolan waka.
Adamzat hemme zady başarýar.
Adamzadyň başarmajak zady barmy ?!
Dil bir öl ýere biten zat, nämäni diýmez.
Dil bir süňksüz et, ýagşyny hem diýer, ýamany hem [14. 102 s.].

Diliň şekil we mazmun esaslary bilen baglanyşykly ýüze çykýan omonimleriň 
geçen asyryň 50-nji ýyllarynda grammatik nukdaýnazardan hem özboluşly 
häsiýete eýedigi ýüze çykaryldy. Edil şonuň ýaly sinonimler hem diňe bir leksiki 
nukdaýnazardan däl-de, grammatik nukdaýnazardan hem öwrenilmeli zerur 
meseleleriň biri hasaplanylýar.

Häzirki zaman türkmen dilinde sintaktik sinonimler adalgasy J. Amansaryýew, 
G. Gulmanowyň “Lingwistik terminleriň rusça-türkmençe sözlüginde’’ duş gelýär. 
Onda bu hadysa şeýle düşündiriş berilýär:

“Sintaktik sinonimler manysy we gurluşy boýunça biri-birine ýakyn bolan 
sözlem gurluşy. Meselem: Jaň kakylandan soň, sapak başlandy // Jaň kakylan 
badyna, sapak başlandy. // Jaň kakylyp, sapak başlandy’’ [6, 188 s.].

Şol bir gurluşa eýe bolan sözlemler gaýta-gaýta ulanylanda diňleýjini ýa-da 
okyjyny ýadadýar. Sözlemleri dürli röwüşde beýan etmek okyjyda, diňleýjide şol 
beýan edilýän waka ýa-da hadysa gyzyklanmany artdyrýar, pikiriň täsirli ýüze 
çykmagyna ýardam edýär. Mazmun taýdan biri-birine ýakyn, ýöne dürli grammatik 
gurluşa eýe bolan söz düzümlerine we sözlemlere sintaktik sinonimler diýilýär. 
Sintaktik sinonimler stilistikada, onuň hem iň esasy kategoriýalarynyň biri bolan 
ekspressiwlik-emosionallyk üçin ulanylýar.

Sintaktik sinonimleriň esasy alamatlary şu aşakdakylardyr:
1. Sözlemiň ýa-da söz düzüminiň manysynyň meňzeş bolmagy. Meselem:

Eşit, adam, dogan ilden,
Gaýry mähriban ýurt olmaz [9, 311 s.].

Ýat illerde mysapyrlyk çekenden,
Ursa, sökse horlasa-da il ýagşy [9, 475 s.].

Akyldar şahyr Magtymguly Pyragynyň şygyrlaryndan alnan ýokarky 
mysallardan görşümiz ýaly, setirleriň ikisinde-de manydaş pikirler, ýagny her 
bir ynsan üçin öz dogduk mekanyndan mähriban ýeriň ýokdugy hakynda pikir 
ýöredilýär. Ýöne şol birmeňzeş pikir dürli röwüşde beýan edilipdir.

2. Sözlem agzalarynyň sintaktik funksiýasynyň üýtgemegi. Meselem:

Göz öňünde Humaýyň keşbi janlandy.
Göz öňünde Humaýyň keşbini janlandyrdy.

Munda birinji sözlemde eýe bolup gelen söz, ikinji sözlemde ýeňiş doldurgyjy 
bolup geldi.

3. Sözlemleriň aýdylyş äheňi taýdan tapawutly bolmagy. Meselem:

Sende duýgy bir barmy ?
Sende duýgy ýok ahyry!

Bu sözlemde birinji sözlem sorag intonasiýasy bilen ýüze çykarylan bolsa, 
ikinji sözlem ýüzlenme intonasiýasy bilen aňladyldy.

Sintaktik sinonimler hem iki topara bölünýär:
1. Söz düzümleriniň arasyndaky sinonimiýa.
2. Sözlemleriň arasynda ýüze çykýan sinonimiýa.
Türkmen dilinde söz düzümleri iki topara, erkin we durnukly söz düzümlerine 

bölünýär. Söz düzümleriniň arasyndaky sinonimdeşlik diýlende, erkin söz 
düzümleriniň arasynda ýüze çykýan sinonimiýa göz öňünde tutulýar. Durnukly 
söz düzümleri bir söze barabar birlik hasaplanýandygy üçin bular dil biliminiň 
leksikologiýa bölüminde öwrenilýär. Erkin söz düzümleriniň arasynda ýüze çykýan 
sinonimdeşlik düşüm goşulmalarynyň we kömekçi sözleriň üsti bilen hasyl bolýar. 
Düşüm goşulmalaryna derek sözsoňy kömekçileriň ýa-da düşüm goşulmalarynyň 
biriniň beýlekisine derek çalşyrylyp ulanylmagy söz düzümleriniň manysyna hiç 
hili zeper ýetirmeýär.

Meselem: Çagalaryň biri – çagalardan biri.
Tanşanyma şat – tanşanym üçin şat.

Häzirki zaman türkmen dilinde eýelik düşümi goşulmaly we goşulmasyz 
görnüşde ulanylýar. Eýelik düşümiň goşulmaly we goşulmasyz ulanylyşy hem erkin 
söz düzümleriniň arasynda ýüze çykýan sinonimiýany hasyl edýär.

Meselem: Bägülüň ýapragy – bägül ýapragy,
Pagtanyň çigidi – pagta çigidi,
Obanyň gyzlary – oba gyzlary we ş.m.

Sözlemlerde sinonimiýa hadysasy ýönekeý sözlemleriň, goşma sözlemleriň 
arasynda, ýönekeý we goşma sözlemleriň arasynda ýüze çykyp bilýär. Biz şu maka-
lamyzda ýönekeý sözlemleriň sinonimiýasy hakynda gürrüň etmegi makul bildik.

Ýönekeý sözlemleriň sinonimiýasy bir hili mazmundaky sözlemleriň dürli hili 
şekilde emele gelşidir. Ýönekeý sözlemlerde sinonimik gatnaşyklar:

a) habar sözlemleriniň arasynda;
b) habar we sorag sözlemleriniň arasynda;
ç) buýruk we sorag sözlemleriniň arasynda;
d) tassyklaýjy we inkärleýji sözlemleriň arasynda ýüze çykýar [10, 142 s.].
Habar sözlemleriň sinonimiýasyna adaty we inwersiw şekilde ýüze çykarylýan 

sözlemleri mysal getirmek mümkin. Adaty şekilde gelen sözlemlerde sözleýjiniň 
hadysa, waka bitarap halaty beýan edilýär. Inwersiw şekilde gelen sözlemlerde bolsa 
sözleýjiniň duýguly halaty beýan edilýär. Munda sözlem agzalary öz orunlaryny 
üýtgedýärler we pikiriň has täsirli ýüze çykmagyna kömek edýärler.

Meselem: Derrew yzyňa gaýtmaly bolarsyň. (adaty. ş)
Yzyňa gaýtmaly bolarsyň derrew. (inwersiw. ş)

Siz ýalňyşýarsyňyz. (adaty. ş)
Ýalňyşýarsyňyz siz. (inwersiw. ş).

Ýokarda mysal getirilen sözlemlerde mazmun taýdan şol bir pikir aňladylýar, 
ýöne sözlem agzalarynyň orunlary üýtgäp sinonim sözlemleri hasyl edýär.

Sözlemde sözlem agzalarynyň haýsy-da bolsa biriniň gaýtalanyp, doly däl 
sözlemler görnüşinde ulanylmagy pikiriň has täsirli aňladylmagyna, diňleýjiniň 
ünsüni aýdyljak bolýan pikire gönükdirmäge ýardam edýär. Gaýtalama habar 
sözlemlerinde ekspressiwligi emele getiriji esas hökmünde gatnaşýar we sinonim 
sözlemleri-de hasyl edip bilýär. Meselem:

Sagyňa seretseňem gülzarlyk, çepiňe seretseňem gülzarlyk.
Nirä seretseň gülzarlyk.

Sorag sözlemleri hem habar sözlemleri bilen sintaktik sinonimiýanyň ýüze 
çykmagyna gatnaşyp bilýär. Sorag sözlemi sorag heňi bilen aýdylyp, esasan, bir 
zady soramagy bildirip gelýär. Sorag sözleminde sorag aňladýan sözler we serişdeler 
beýleki sözlerden tapawutlanyp, belent heň bilen aýdylýar. Sorag sözlemleriniň 
hemmesi jogap talap etmeýär. Jogap talap etmeýän sözlemler bolsa sorag mazmunly 
däl-de, habar hem buýruk mazmunyny güýçli derejede beýan edýär. Şeýlelikde, 
sorag sözlemleri bilen habar hem buýruk sözlemleriniň arasynda sinonimik gatnaşyk 
ýüze çykýar. Habar sözlemlerine sinonim bolan ritoriki sorag sözlemleri sözleýişde 
has köp ulanylýar. Olar aňladyljak bolunýan pikiri has täsirli ýüze çykarmaga 
gatnaşýarlar. Meselem:

Hemme kişiniň bagtly bolasy gelýär.
Bagtly bolmagy kim islemeýär ?

ýa-da
Bagtsyzlygy kim isleýär ?

Ýokardaky sözlemleriň birinjisi pikir aňladyşy taýdan habar sözlemi, ikinji 
we üçünjisi bolsa sorag sözlemi bolup geldi. Sözlemleriň üçüsinde-de şol pikir 
aňladyldy. Ýöne sözlemler özleriniň gurluşy taýdan, pikir aňladyşy taýdan 
tapawutlanyp, sinonim sözlemi emele getirdi. Sinonim sözlem hökmünde alnan bu 
sözlemlerde stilistik taýdan az-kem tapawut duýulýar. Birinji sözleme seredeniňde, 
ikinji we üçünji sözlemlerde emosionallyk güýçli aňladylýar.

Buýruk sözlemleri hem örän seýrek ýagdaýda ritoriki sorag sözlemleri bilen 
sinonim bolup bilýär we pikiri täsirli ýüze çykarmaga kömek edýär.

Meselem: Başarsa, dagy goparsyn!
Başarsa, dagy goparmaýarmy?!

Tassyklaýjy we inkärleýji sözlemleriň arasynda hem sintaktik sinonimiýa 
ýüze çykyp bilýär. Tassyklaýjy sözlemlerde haýsy-da bolsa bir pikir tassyklanýar. 
Tassyklaýjy sözlemleriň habary işliklerden, atlardan we beýleki söz toparlaryndan 
bolup, dürli şekillerde gelip biler. Inkärleýji sözlemlerde bolsa pikir tassyklanman, 
tersine, inkär edilýär we beýle sözlemler ýokluk serişdeleri, goşulmalar we 
inkärlemegi bildirýän modal sözler arkaly aňladylýar [12, 45 s.].

Tassyklaýjy we inkärleýji sözlemleriň arasynda sinonimiýa hadysasy aşakdaky 
ýaly ýüze çykýar. Meselem:

Ogulnäzikde-de talant ýok däl (inkärleýji. s).

Bu sözlem şekil taýdan inkärleýji sözlem bolup, aşakdaky mazmundaky 
tassyklaýjy sözleme sinonim bolup bilýär.

Ogulnäzikde-de talant bar (tassyklaýjy. s).

Ýa-da ýene bir mysal:

Biz onuň göwnüni götermesek bolmaz. (inkärleýji. s)
Biz onuň göwnüni götereli. (tassyklaýjy. s)
Her bir zadyň çykalgasy bolmaly. (tassyklaýjy. s)
Çykalgasyz hiç bir zat bolmaly däl. (inkärleýji. s).

Dil biliminde pikiri dürli öwüşginli beýan etmekde manydaş sözlemleriň-de 
aýratyn ähmiýeti bar. Sinonim bar ýerde saýlamak mümkinçiligi bolýar. Sinonim 
sözlemler arkaly sözleýän adam öz pikirini diňleýjä täsirli edip ýetirip bilýär. Sinonim 
sözlemler hem edil sinonim sözler ýaly, sözleýiş medeniýetimizi ösdürmekde, diliň 
sözlük goruny baýlaşdyrmakda uly ähmiýete eýedir.

TÜRKMENISTANYŇ  DEŇHUKUKLY  HALKARA  
HYZMATDAŞLYK  ÝÖRELGESI

Garaşsyz, baky Bitarap ýurdumyzyň daşary syýasatynda ajaýyp üstünlikler 
gazanylyp, dünýä halklary bilen ikitaraplaýyn hem-de köptaraplaýyn bähbitli 
hyzmatdaşlyklar ösdürilýär. Hormatly Prezidentimiz Serdar Berdimuhamedow 
Garaşsyz, baky Bitarap Türkmenistan döwletimiziň dünýä ösüşi bilen bilelikde 
aýakdaş gitmegini üpjün etmek maksady bilen ýurdumyzyň halkara giňişligindäki 
işjeňligini artdyrmaga aýratyn yhlas siňdirýär.

Döwlet Baştutanymyz Serdar Berdimuhamedowyň we türkmen halkynyň Milli 
Lideri, Gahryman Arkadagymyz Gurbanguly Berdimuhamedowyň baştutanlygynda 
ýurdumyzyň depginli we yzygiderli daşary syýasat strategiýasyny durmuşa geçirmegi 
Türkmenistanyň ählumumy we sebitleýin geosyýasatda möhüm ähmiýete eýe 
bolan halkara abraýy dowamly pugtalandyrylýar, halkara gatnaşyklar ulgamynda 
döwletimiz mynasyp orun eýeleýär.

Hormatly Prezidentimiz Serdar Berdimuhamedowyň we Gahryman 
Arkadagymyzyň baştutanlygynda türkmen halky özüniň durmuş-ykdysady, 
syýasy we medeni ösüşinde, şu ösüşiň ähmiýeti, çuňlugy, köptaraplylygy, 
many-mazmunynyň baýlygy boýunça asyrlara barabar ýol geçdi. Türkmenistan 
Watanymyz Garaşsyzlygyny gazanandan soň, aýratynam, Beýik Galkynyşlar we 
beýik täze özgertmeler döwründe bu ugurda uly üstünliklere eýe boldy. Şu gün 
Türkmenistan dünýäniň 153 döwleti bilen diplomatik gatnaşyklary alyp barýar, 
Halkara konwensiýalarynyň we ylalaşyklarynyň işlenip düzülýän, kabul edilýän 
konferensiýalaryna gatnaşýar.

Türkmen diplomatiýasynda döwletlilik ýörelgesi möhüm gymmatlyk 
hökmünde çykyş edýär. Halklarlar hem-de döwletler üçin iň ýokary derejeli 
gymmatlyk ynsanperwerlik, hoşniýetlilik, deňhukuklylyk, birek-birege sarpa 
goýmak, abadadançylyk we asudalykdyr. Gahryman Arkadagymyz türkmen halkyna 
peşgeş beren “Ömrümiň manysy” kitabynda şeýle belleýär: “Biz halkymyzyň milli 

ýörelgesine daýanyp, berkarar döwletimiziň dünýädäki abraý-mertebesini barha 
belende göterýäris, ony kuwwatly, synmaz döwlete öwürýäris” [1].

Hormatly Prezidentimiz dünýä döwletleriniň birnäçesinde resmi we iş saparlarynda 
bolup, olar bilen özara bähbitli gatnaşyklara uly üns berendigi, Türkmenistan 
döwletimiziň halkara derejesindäki işjeňliginiň görlüp-eşidilmedik derejede 
artandygyna göz ýetirmäge mümkinçilik berýär. Hormatly Prezidentimiz döwlet 
baştutanlary bilen bolan duşuşyklarda özara bähbitli hyzmatdaşlyk gatnaşyklaryny 
ösdürmegiň derwaýys meselelerini ara alyp maslahatlaşyp, döwletimiziň daşary 
syýasatynda uly galkynyşy emele getirdi. Şeýle-de daşary ýurtlardan ýokary 
derejedäki döwlet we hökümet delegasiýalary Türkmenistana gelýärler. Munuň 
özi döwletimiziň halkara-hukuk binýadynyň barha pugtalanýandygynyň alamatydyr.

Ähli döwürlerde her bir halkyň akyl-paýhasy, onuň zähmeti, gymmaty eden 
işleri bilen ölçelýär. Türkmenler gadym döwürden başlap beýleki halklaryň 
däp-dessurlaryna, dinine hormat goýupdyrlar. Muňa ylmy dilde tolerantlyk 
diýilýär. Türkmenleriň çawy dünýä dolan Hytaýdan Ortaýer deňzine çenli ýerlere 
hojaýynçylyk eden ýerlerinde-de beýleki hanlyklaryň içki işlerine goşulmandyrlar.

Taryhy çeşmelerde daşary ýurt diplomatlarynyň gysga wagtlaýyn saparlarynyň 
bolanlygy barada ýatlanyp geçilýär. Diňe Wenesian respublikasynyň hemişelik 
rezidensiýasy bolupdyr. Ýöne XVI asyrda osmanlaryň harby çykyşlary diplomatik 
gepleşikleri bilen sazlaşdyrylýar. Istambula Fransiýanyň, Germaniýanyň, 
Wengriýanyň, Horwatiýanyň, Sefewiler döwletiniň, Hindistanyň ilçileri gelip 
başlaýar. Osman imperiýasynyň alymlary döwlet däplerini we dessurlaryny özünde 
jemleýän “Kanunnamany” taýýarlaýarlar. XVII asyryň ortalaryna çenli osman 
türkmenleriniň diplomatiýasy birtaraplaýyn häsiýete eýe bolupdyr. Stambul hemişe 
daşary ýurt missiýalaryny kabul edýärdi, ýöne öz ilçilerini ibermeýärdi. Ençeme 
asyrlaryň dowamynda bu düzgün özüni ödeýärdi. Özgäniň pikirine hormat goýmak, 
tebigy açykýüreklilik, oňyn, deňhukukly hyzmatdaşlyga taýýarlyk, sabyrlylyk – 
bularyň ählisi türkmeniň özboluşly milli aýratynlygynyň özenini düzýär.

Türkmenistanyň taryhyny goňşy halklaryň taryhyndan düýpgöter üzňe göz 
öňüne getirmek mümkin däl. Sebäbi geçmişde hiç bir halk, şol sanda türkmen 
halky-da beýleki halklardan aýrybaşgalykda, özara gatnaşyksyz ýaşap bilen däldir.

Garaşsyz, baky Bitarap Türkmenistanyň soňky ýyllardaky belent depginli 
ösüşleri, onuň dünýä arenasyndaky barha artýan işjeňligi döwletimiziň daşary 
syýasatynyň, diplomatiýasynyň hil taýdan ýokary galýandygy bilen adalatly 
baglaşdyrylýar. Bu gün biziň Watanymyz Türkmenistan halkara hyzmatdaşlygyna 
dolulygy bilen goşulýan döwletleriň biridir. Özi-de bu hyzmatdaşlyga köpüň biri 
bolup gatnaşýan ýurt däl-de, şeýle hyzmatdaşlygy dörediji ýurtdur. Onuň mysallary 
köpdür, olaryň biri hem halklaryň dostlukly gatnaşyklarynda köpri bolup hyzmat 
eden Beýik Ýüpek ýoludyr.

Gahryman Arkadagymyzyň belleýşi ýaly: “Şu günki gün biziň ýurdumyz Orta 
Aziýa, Aziýa-Ýuwaş ummany sebitleriniň, Ýewropanyň, Orta we Ýakyn Gündogaryň 
ýurtlary bilen özara bähbitli ýakyn hyzmatdaşlyk gatnaşyklaryny ösdürýär” [2]. Şeýle 
gatnaşyklar çuňlaşýar, köpugurly häsiýete eýe bolýar, ýagny türkmen diplomatiýasy 
dünýä diplomatiýasynyň düzüm bölegi bolup, Türkmenistanyň abraýyny belende 
göterýär. Döwletleriň daşary syýasatynyň maksatlaryny we wezipelerini amala 
aşyrmak, daşary ýurtlarda döwletiň we onuň raýatlarynyň bähbitlerini goramak 
boýunça çäreleri guramak we olary oňyn çözmek aslynda diplomatiýanyň esasy 
wezipeleri bolup durýar. Şeýle wezipeler döwlet we häkimiýet ýolbaşçylaryndan 
başlap, daşarky aragatnaşyk guramalarynyň egnine düşýär. Bular resmi işler 
hasaplanylýar we özboluşly möhüm resmi syýasatdyr.

Gahryman Arkadagymyz “Türkmeniň döwletlilik ýörelgesi” kitabynda “Her bir 
halk üçin ösüş dünýäniň gymmatlyklaryny kemala getirmegiň usuly hökmünde öz 
milli gymmatlyklaryny we paýhasyny aňyýetini kämilleşdirmäge ymtylmagyndan 
başlanýar” diýip, taryhyň dürli döwürlerinde ösüşleriň we medeniýetleriň gülläp 
ösmegine türkmeniň paýhas kämilliginiň, aňyýetiniň itergi berendigini belleýär [3].

Gadymy we orta asyrlarda Gündogar we Günbatar döwletleriň diplomatik 
däpleri ösen bolupdyr. Hökümdarlar döwletiň abraýyny goldamak maksady bilen, 
degişli dabaralara aýratyn ähmiýet beripdirler. Ýolda ilçilere uly howplaryň 
abanýandygy sebäpli, iri wekiliýetler ýüzlerçe adamdan ybarat bolupdyr. Eýýäm 
gadymy döwürlerde kabul edişligiň däpleri saýlanyp alnypdyr.

Irki orta asyrlarda kabul edişlik däpleri ilçini garşy almak, resmi kabul edişlik 
we diplomatik hatlaryny hem-de sowgatlaryny alyşmak çärelerden düzülipdir. 
Şeýle-de daşary ýurtly ilçiler döwlet serhedinde garşy alnypdyr. Meselem, Parfiýa 
döwletiniň patyşasyna Hytaýdan iberilen ilçiler serhetde ýigrimi müň atly goşun bilen 
garşylanypdyr. Seljuk döwletiniň weziri bolan Nizam al-Mülküň “Syýasatnama” 
eserinde diplomatik däpleriň äsgermezlik edilmegine ýol berilmeli däldigi barada 
ýörite bellenilýär. Bu düzgünleriň ýerine ýetirilmezligi döwlet işleriniň ýaramaz 
ýagdaýdadygyna şaýatlyk edýär.

Ilçiler hanyň kabul edişliginde iň gowy jaýlarda ýerleşdirilipdir. Resmi 
kabul edişligiň wagty wekiliýetiň derejesine we saparyň möhümligi bilen bagly 
bolupdyr. Haýsydyr bir wekiliýetiň gelmegi baradaky habar öňünden aýdylypdyr. 
Daşary ýurtly ilçilerini garşylamak üçin Gündogar hem-de Günbatar döwletleriň 
dolandyryjylarynyň köşklerinde berk taýýarlyk görlüpdir. Şeýle taýýarlyk işleri 
hökümdaryň baýlyklaryny, beýikligini we kuwwatyny görkezmäge gönükdirilipdir. 
Ilçiler ýörite taýýarlanan çadyra barýan ýoluň ugrunda gymmat bahaly daşlardan we 
demirlerden, derilerden ýasalan önümler, ýaraglar goýlan hatarlarynyň arasyndan 
geçipdirler.

Ilçi eldegrilmesizlik halkara hukugyndan peýdalanypdyr. Ol özüni näçe edepsiz 
alyp barsa-da oňa degmändirler. Ýewropa ilçileriniň türkmen döwletleri baradaky 

hasabatlary biziň şu günlerimize çenli ýetipdir. Bu hasabatlar ýeke-täk taryhy 
çeşmeler bolup durýar. Ýewropa ýurtlary bilen gatnaşyklaryň ösmegi netijesinde 
daşary ýurt diplomatlary bilen kabul edişlikler, duşuşyklar, kabul edişlikdäki 
terjimeler, hat aragatnaşygy alyp barmaklyk, daşary ýurt habarlary bilen tanyşmak, 
synlary we habarlary taýýarlamak ýaly işler köpelýär.

Orta asyrlaryň ilçileri, syýahatçylary Günbatar hem-de Gündogar baradaky 
düşünjeleriň çägini giňeldipdirler. Mysal üçin, gadymy hytaý sene ýazary Syma 
Sýan 1100 ýyl mundan ozal Parfiýa çenli gelip ýeten tanymal ilçi we “Günbatara 
ilki ýol açan” Çžan Sýan ýurduna dolanyp barandan soň Udi imperatora “günbatar 
ýurtlary” barada gürrüň berendigini habar berýär.

Taryhy maglumatlardan belli bolşy ýaly, dünýä döwletleriniň ösüşi haýsydyr 
bir döwlet bilen alyp baran ykdysady, syýasy medeni gatnaşyklary esasynda ösüp, 
dünýä dolandygy anykdyr. Umumadamzat ähmiýetine eýe bolan parahatçylykda we 
hoşniýetli goňşuçylykda ýaşamak, asylly däplerimiz bilen bagly bolan meselelerdäki 
hyzmatdaşlyga hormatly Prezidentimiz Serdar Berdimuhamedow we Gahryman 
Arkadagymyz aýratyn üns berýärler. Türkmenistanyň bitarap daşary syýasat 
ýörelgesiniň işjeň ilerlemegi hem-de onuň halkara bileleşiginiň ähli derejelerinde 
görlüp-eşidilmedik goldawa eýe bolmagy dünýä syýasatynyň täze alamatlarynyň 
ýüze çykmagy hakynda eýýäm şaýatlyk edýär.

Dünýä halklary bilen ysnyşykly we köptaraply gatnaşyklary ösdürmek 
döwletimiziň daşary syýasatynyň möhüm ugry bolup durýar, özara düşünişmek we 
ynanyşmak ýörelgeleri esasynda hyzmatdaşlyga aýratyn ähmiýet berilýär. Munuň 
özi parahatçylygy we howpsuzlygy saklamagyň hem-de pugtalandyrmagyň esasy 
şerti bolup durýar. Şunuň bilen baglylykda, Merkezi Aziýada amatly geosyýasy 
we ykdysady şertleri döretmäge hemmetaraplaýyn ýardam bermek, şeýle hem giň 
halkara hyzmatdaşlygyň möhüm meselelerini netijeli çözmek Türkmenistanyň 
strategiýasynyň, aýratyn-da, diplomatik strategiýasynyň esasyny düzýär. Şundan 
ugur almak bilen, Türkmenistan döwletler bilen diňe ikitaraplaýyn esasda däl-de, 
eýsem köptaraplaýyn diplomatiýanyň çäklerinde hem dostluk, hoşniýetli goňşuçylyk, 
özara bähbitli hyzmatdaşlyk hereketlerini üstünlikli ösdürýär.

Begmuhammet Begseýidow, filosofiýa ylymlarynyň kandidaty,  
Leýli Şammaýewa, mugallym

AHLAKLYLYK  TERBIÝÄNIŇ  ÖZENIDIR

Türkmeniň her bir güni toý-baýrama beslenen Watanymyzda uly-uly ösüşler 
bolup geçýär. Hormatly Prezidentimiz, Gahryman Arkadagly Serdarymyz 
ýurdumyzda ylmyň, bilimiň ösmegine aýratyn üns bermek bilen, ýaş nesliň bilimli 
we ahlak taýdan arassa bolmagyna hyjuw hem-de höwes döredýär.

Gymmatlyklar taryhy häsiýetlidirler, ýagny olar hemişe üýtgäp, özgerip bir 
görnüşden başga bir görnüşe geçip durýandyrlar. Şonuň üçin täze döwür, täze 
durmuş-ahlak ýörelgeleri Watan, borç, ynsanperwerlik, raýatlyk garaýşy, ynam ýaly 
düşünjeleri täzeçe dünýägaraýyşda kemala getirmek zerurlygy ýüze çykarýar. Ýöne 
ata-babalarymyzyň aňyndan, päk kalbyndan syzylyp çykýan watansöýüjilik, dostluk, 
mähir-muhabbet, agzybirlik, halallyk, adyllyk, rehim-şepagat, ynam, kanagat, 
mertlik, edermenlik ýaşulyny sylamak, ýaş-kiçä hormat goýmak, geçirimlilik, 
adamkärçilik ýaly ahlak sypatlary milli öwüşginliligi bilen köpleriň ünsüni çekýär. 
Ahlak sypatlary adam döräli bäri dowam edip gelýär. Ol adamyň şahsy hem 
toparlaýyn durmuşyny kesgitleýän, tertipleşdirýän, kadalaşdyrýan düzgünlerdir. 
Ahlak her bir adamyň durmuşynda, özara gatnaşygynda ýüze çykýar.

Ilkibaşda, ahlak sözüniň manysy umumy ýaşaýyşda, jemgyýetde indiwiduallygy 
we agressiwligi ýeňip geçmäge goşant goşýan ýaşaýyş düzgünler hökmünde 
garalypdyr. Jemgyýetiň ösmegi bilen bu many ýagşylygy we ýamanlygy, 
duýgudaşlygy we dostlugy, durmuşyň manysyny öwrenmek bilen doldurylýar.

Ahlak jemgyýetde adamlaryň özüni alyp baryş kadalary baradaky düşünjeleri 
özünde jemleýär. Ylymda, hususan-da, filosofiýa ylmynda ahlak:

– şahsyýetiň hususy häsiýetleri (watanperwerlik, ar-namys, wyždan, halallyk, 
adyllyk, gaýratlylyk, edermenlik, jomartlyk, sahylyk, ynsanperwerlik, päkýüreklilik, 
namartlyk we ş.m.);

– jemgyýetçilik gymmatlyklarynyň toplumy (adalatlylyk we adalatsyzlyk, 
ýagşylyk, ýamanlyk, bagt, söýgi, dostluk we ş.m.) manysynda düşündirilýär.

Adamlaryň ahlak terbiýesi, olaryň jemgyýetde, köpçülikde hem-de ýekelikde 
özlerini alyp barşyny, hereketlerini, gylyk-häsiýetlerini, akylyny kesgitleýän esasy 
ölçeglerdir. Sebäbi, ahlak jemgyýetçilik aňynyň iň gadymy görnüşleriniň biridir. 
Ol adamzat jemgyýetiniň ýüze çykmagy bilen peýda bolýar. Şol peýda bolan 
ahlak sypatlara, däp-dessurlara adamlar hemişe boýun bolup gelipdirler we oňa 
eýeripdirler. Öz halkynyň, ata-babalarynyň öwüt-nesihatlaryna, däp-dessurlaryna 
eýermeklik, uýmaklyk bolsa, şol milletiň beýik medeniýetliliginden nyşandyr.

Konfusiniň belleýşi ýaly, “Adamkärçilikli, asylly adam özüniň borjy hakda 
pikir edýär, pes adam bähbidi hakda oýlanýar” [3, 68 s.].

Ibn Sina “Zähmet ähli kesellerden halas edýän asylly tebipdir” diýýär [3, 441 s.].
Türkmen halky örän gadymy hem-de taryha baý halkdyr. Öz şöhratly taryhynda 

dünýä gymmatlyklaryna uly goşant goşandyr. Şeýle hem ahlak terbiýesini bermekde 
baý tejribe toplandyr.

Türkmen halky asyrlarboýy agzybir ýaşamagyň, asudalygyň tarapdary bolup, 
özünde ajaýyp ahlak sypatlary terbiýeläp gelipdir.

Türkmeniň bu ajaýyp ahlak sypatlary bolsa onuň belent ynsanperwerliginiň 
ýokary derejede bolandygyny görkezýär. Şeýle ahlak sypatlary kemala getirmek 
baradaky pikirleri türkmeniň beýik akyldary Magtymguly Pyragynyň döredijiliginde 
has aýdyň beýan edilýär. Şahyr öz döredijiliginde ata-babalaryň pähim-paýhasly 
öwüt-ündewlerini nesilden-nesle geçmegini we onuň esasynda terbiýe bermegi 
wesýet edýär. Ony şahyryň “Zor bolar” diýen goşgusynda görmek bolar:

Magtymguly sözle herne bileniň,
Özüňe kemlik bil, aýtman öleniň.
Taraşlap şaglatgyn köňle geleniň,
Senden soňkulara ýadygär galar [4, 335 s.].

Şahyryň döreden ajaýyp dürdäneleri şu wagta çenli özüniň derwaýyslygyny 
saklap gelýär. Özüniň ýaşan döwrüniň kyn bolanlygyna garamazdan, Magtymguly 
türkmen halkyny agzybirlige, dost-doganlyga, bütewilige çagyrýar:

Köňüller, ýürekler bir bolup başlar,
Tartsa ýygyn, erär topraklar-daşlar,
Bir suprada taýýar kylynsa aşlar,
Göteriler ol ykbaly türkmeniň [3, 230 s.].

Magtymguly atamyz özüniň “At islärin” goşgusynda bolsa agzybirligiň, 
jebisligiň netijesinde özbaşdak döwleti gurup boljakdygyny belläpdir. Ol berkarar 
döwleti gurmaklygy arzuw edipdir:

Pyragy, yşka ugraşdym,
Derýa girdim, möwje düşdüm,
Hor galmasyn puştba-puşdum,
Berkarar döwlet islärin – 

diýen setirlerinde bu ýagdaý has aýdyň beýan edilýär. Şeýle hem beýik akyldar 
“Döker bolduk ýaşymyz” goşgusynda:

“Teke, ýomut, gökleň, ýazyr, alili
Bir döwlete gulluk etsek bäşimiz” – diýip ýazýar [3, 40 s.].

Ata-babalardan miras galan ajaýyp ahlak häsiýetleri häzirki döwürde, biziň 
üçin esasy wezipeleriň biri hem ýaş neslimizi arassa ahlakda, halal, watansöýüjilik 
ruhunda terbiýelemekden ybaratdyr.

Watansöýüjilik ýokary ahlak sypatlarynyň biridir. Watansöýüjilik Watanyňy 
söýmek, oňa wepaly bolmak her bir ynsan üçin mukaddes borçdur. Watansöýüjilik 
mähriban Garaşsyz hem baky Bitarap ýurdymyzy goramak, ony mundan beýlägem 
has-da pugtalandyrmakdyr, berkitmekdir, ösdürmekdir. Watansöýüjilik ene topragy, 
milli däp-dessurlary, ýurdumyzy, il-gününi söýmekdir. Biziň her birimiz ata 
Watana gulluk etmelidiris. Uludan-kiçä hemmämiz agzybirlikde Watanymyzyň 
gülläp ösmeginiň hatyrasyna zähmet çekmelidiris, öz Watanymyzy başymyza täç 
etmelidiris.

Gahryman, Arkadagly Serdarymyzyň Türkmenistanyň Prezidentlige saýlanan 
ilkinji güni “Watan diňe halky bilen Watandyr!”, “Döwlet diňe halky bilen döwletdir!” 
diýen pähim-paýhasa esaslanýan ynsanperwer syýasaty, Watan hakynda aýdan 
sözleri biziň ählimiziň eziz Watanymyza buýsanç duýgusyny oýarýan taglymat 
bolmalydyr [1].

Häzirki Berkarar döwletiň täze eýýamynyň Galkynyşy döwründe Alym 
Arkadagymyz Gurbanguly Berdimuhamedow: “Ömrümiň manysynyň dowamaty” 
atly kitabymda-da ýaşlarymyzyň ylym-bilime, pähim-paýhasa, şöhratly peder-
lerimiziň asylly ýörelgelerine gyzyklanmalarynyň ýokary bolmalydygyna aýratyn 
ähmiýet berdim.

Ylym-bilim bilen Watanymyza wepaly gulluk etmek beýik mertebedir” diýip 
belleýär [10–15].

Şeýle hem Milli Liderimiz: “Ömrümiň manysynyň dowamaty” kitabymda 
her bir ynsanyň sagdyn bolmagy, ýaşaýyş hakdaky garaýyşlarynyň giňelmegi, 
zehinleriniň açylmagy we döwre, döwlete hem-de bagtyýar geljege mynasyp 
adamlar bolup ýetişmegi üçin örän ähmiýetli bolan terbiýäniň on iki görnüşi, ýagny:

1) watançylyk terbiýesi;
2) döredijilik we zehin terbiýesi;
3) akyl we pikir terbiýesi;
4) ylym terbiýesi;
5) medeni aň-düşünje terbiýesi;
6) kär-hünär terbiýesi;
7) sungat terbiýesi;
8) syýasy terbiýe;
9) maliýe-ykdysady terbiýe;
10) jemgyýetçilik terbiýesi;
11) dil terbiýesi;
12) ekologiýa, tebigata söýgi terbiýesi barada anyk durup geçdim” diýip 

belleýär [2, 191 s.].
Gahryman, Alym Arkadagymyz häzirki döwürde türkmen ýaşlaryna berilýän 

terbiýäniň täze görnüşlerini esaslandyrdy. Görkezilen bu ugurlar boýunça ýaşlary 

terbiýelemek işinde gazanyljak üstünlikler bolsa geljekde Watanymyzy ösüşiň täze 
belentliklerine çykaryp biljek giň dünýägaraýyşly, zähmetsöýer, maksada okgunly, 
ylymly-bilimli, gujur-gaýratly şahsyýetleriň täze nesliniň kemala gelmegine ýardam 
eder.

Parahat Jumaýewa, uly mugallym

MAGTYMGULYNYŇ  ŞYGYRLARYNDA  ZENAN  
ÝARAŞYGY  HAKYNDA

Adamzat taryhynyň islendik döwründe zenanlaryň keşp-ýaraşygy babatda, 
zehini, gujur-gaýraty, namys-ary, mertebesi, şöhraty-şany dogrusynda döredilen 
ýazgylar, taryhyň gatbar-gatbar sahypalaryna ornap galypdyr.

Türkmen zenanlarynyň näzenin nowça keşbi, mährem ene durky şahyrlaryň 
şygyrlarynda, ýazyjylaryň kyssalarynda, bagşy-sazandalaryň repertuarlarynda öz 
beýanyny tapypdyr.

Dünýä belli akyldar şahyrymyz Magtymguly Pyragynyň dürden ýalkymly 
sözlerinde zenan ýaraşygy şeýle duýguly, inçe synçylygy bilen meňzetmelere, 
deňeşdirmelere ýugrulypdyr, hatda ajy aýralygyň gürrüňi edilip durlan pursatda hem:

Ýara ýaraşar sürmeçe,
Sypatyň söýlärem ençe,
Lebi şeker, agzy gunça,
Ol zülpi tardan aýryldym [1, 162 s.]

– diýip zenanyň gelşigini görkezýär.
Aýryldym gunça-gülümden,
Syýa saçy sünbülimden,
Hoş owazly bilbilimden –
Şirin güftardan aýryldym [1, 162 s.]

– diýen setirlerinde hem zenanlary wasp edýär.
Seljermelere görä şahyryň zenan ýaraşygyny beýan edişini üç topara bölüp 

görkezmek maksadalaýykdyr.

Birinjisi husny-jemal ýaraşygy: zenanyň saçy, gaşy, ýüzi, gözi, kirpigi, 
dodaklary we ýaňagy degişli bolup, bulara meňzetmeleri has inçeden yzarlanýar. 
Şahyr, zenanyň saçyny – sümmül, ýüzüni, husnuny – güne taý, gaşyny – ýaý, 
gözüni – humaý, kirpigini – ok, dodaklaryny – şeker, ýaňagyny – alma şekilinde 
suratlandyrýar:

Her saçlary bir sümbül,
Göýä ki menem bilbil, [1, 149 s.]

ýa-da
Aşyk aýdar: “Eý dildar,
Görki güne taý dildar, [1, 205 s.]

ýene-de:
Owwal ahyr kadyr Allam,
Senden bir medet istärin,
Badam gabak, alma ýaňak,
Bir zyba senem istärin [2, 360 s.]

– diýen setirleri zenanyň husny-jemal ýaraşygyny wasp edende aý, gün, gunça, 
humaý, şeker, bal, keman, ok ýaly sözleri deňeşdirme hökmünde ulanyp, ony has 
mahabatlandyrýar.

Ikinjisi hereket ýaraşygy: bu topara zenanyň ýöreýşi, oturşy, turşy, gülşi, 
sözleýşi, bakyşy degişli bolup, olar, köplenç, tebigatyň eçilen gözelliklerine, 
aýratynam, guşlara meňzedilýär:

Humaý oturyşly, laçyn turuşly,
Kebuter topukly, maral görüşli,
Täze helal gaşly, merwerit dişli,
Tawus guş zynatly, Dawut towuşly,
Tezerw şiweli, käkilik ýörişli,
Tugun guş tumarly, tarlaň bakyşly [1, 204 s.]

– diýen setirlerinde “Humaý oturyşly” sözi bilen başa döwlet guşy gonan şekilli, 
“laçyn turuşly” diýmek bilen, zenanyň oturyp-turşunyň laçynyňky ýaly çalasyn 
hereketlidigini beýan edipdir. Şeýle-de “maral görüşli” – keýigiň balkyldap duran 
gözleriniň gytaklaýyn garaýşy ýaly zenanlaryň bakyşyny, “täze helal gaşly” – täze 
dogan aý ýaly inçe ýaý gaşlydygyny”, “tugun guş tumarly” el guşuňky ýaly tumarly, 
“tawus guş zynatly” – tawus ýaly kaşaň geýnüwli görünýändigini wasp edipdir. 
Zenanlaryň“ Dawut towuşly” – Dawut pygamberiň sesi ýaly ýakymly seslidigini, 
“tezerw şiweli” – bu ýerde sülgün gepleýişlidigini, “käkilik ýörişli” – käkilik 
guşunyň ýorgalap ýöreýşi ýaly manylaryny berip, zenanyň oturşy, turşy, ýöreýşi, 
bakyşy, görşi, umuman, hereket ýaraşygyny suratlandyrýar.

Üçünjisi häsiýet ýaraşygy: bu topara türkmen maşgalasynda zenan edep-ekramy 
milli edep-terbiýäniň gözbaşy hökmünde suratlandyrylýar:



88

Gözel bardyr gözellerden zyýada,
Anuň hyzmatynda durasyň geler;
Edepli-ekramly mylaýymzada,
Tä ölünçäň bile ýöresiň geler.

Ýokardaky bentde zenan edep-ekramy, mylaýymlygy, owadanlygy, merdi-
merdana ýigitleriň taýy, söýgä wepadarlygy görkezilip, olara dünýe malyny harç 
etseňem, döküp hazynanyň baryn berseňem az diýip, olaryň mertebesini belende 
galdyrýar.

Magtymguly Pyragy zenan edebi, ekramy, milli aýratynlygy türkmen 
gözelleriniň, türkmen maşgalasynyň esasy bolup durýandygyny aýdyp:

Dünýä ýüzi meňzär duzsuz tagama,
Söz içinde gelin-gyz hem bolmasa.

– bu iki setirde çuň many, giň mazmun bar, mundan aňyrda timarlara-da, taraşlara-da 
söz ýoklugyny aýtsa bolar.

Türkmen ojaklarynyň görki, bezegi, göwün hoşy gyzlarymyzyň, öýlere nur 
ýagdyrýan sanjak ýaly gelinlerimiziň, edep-terbiýäniň gönezligi, edep mekdebi 
bolup oturan enelerimiziň waspy belentden ýaňlanýar.

Şemşat Meredowa, mugallym

RUS  DILINDE  KÄBIR  FONEMALARYŇ  AÝDYLYŞYNA  
INTERFERENSIÝANYŇ  TÄSIRI

Täze dili öwrenmek döwri özleşdirýän we ene dilleriniň ulgamlarynyň özara 
täsir etmek şertlerinde geçýär. Dil biliminde bu hadysa interferensiýa diýlip 
atlandyrylýar.

Interferensiýa (latyn dilinden: inter – “arasynda, özara” we ferens – “saklaýan, 
göterýän” manysynda) – bu bir diliň beýlekisine täsiriniň netijesini, ýagny bir diliň 
kadalarynyň başga dilde ýazmaça ýa-da dilden ulanylmagynyň netijesini aňladýar [1]. 
Interferensiýa ähli dil derejelerinde ýüze çykyp biler. Alymlar interferensiýanyň 
birnäçe görnüşini kesgitleýärler: fonetik, semantik, leksiki, grammatik, orfografiki, 
lingwistik we stilistik.

Ylmy çeşmelerde berlişi ýaly, interferensiýa položitel we otrisatel (oňaýly 
we oňaýsyz) täsirli hadysalar bilen häsiýetlendirilýär. Dilçi alymlaryň köpüsi 
interferensiýany iki diliň arasyndaky oňaýsyz täsir hökmünde düşündirýärler, çünki 
ol dilleriň biriniň gurluşynyň üýtgemegine sebäp bolýar. Diýmek, dil biliminde 



89

interferensiýa meselesini öwrenmek örän wajypdyr. Ol daşary ýurt, şol sanda rus 
dilini öwrenýänleriň sözleýşinde ýalňyşlyklary çaklamaga we olary düzetmek işini 
aňsatlaşdyrmaga mümkinçilik berýändigi sebäpli gözleg üçin uly gyzyklanma 
döredýär. Ony öwrenmek diňe bir dilçiler üçin däl, eýsem mugallymlar we dilleri 
öwrenmäge meýilli ähli öwrenijiler üçin hem möhümdir.

Interferensiýa hadysasyny ilkinjileriň hatarynda rus dilçi alymy I. A. Boduen 
de Kurtene seljeripdir. Ol “interferensiýa” düşünjesini kesgitlemese-de, rýazan 
şiweleriniň aýratynlyklaryny öwrenende, dilleriň biri-birine bolan özara täsiriniň 
netijesinde olaryň garyşyk häsiýete eýe bolýandygy baradaky pikiri öňe sürüpdir. 
Alym täsirlenmäniň netijesinde ene diliniň elementlerini “girizýän” ikinji dilde 
“täzeden gurmak” ýagdaýynyň ýüze çykýandygyny we onuň esasynda şol diliň 
aýratyn böleklerine mahsus bolan tapawutlanma derejeleriniň “gowşamagyna” sebäp 
bolýandygyny belläp geçipdir [2].

Alym I. A. Boduen de Kurteneniň dilleriň şu hili ýakynlaşýandygy baradaky 
pikirlerini soňra rus alymy L. W. Şerba dowam edip ösdüripdir. Dilleriň özara 
täsiriniň netijesinde ikisiniň hem kadalarynyň üýtgeýändigini göz öňünde tutup, 
alym dil bilimine “ikitaraplaýyn garyşyk dil” diýen düşünjäni girizipdir [3].

Dürli dilleriň ulgamlarynyň özara täsirini gürleýjiniň sözleýşinde bir dil 
ulgamyndan beýlekisine geçmäge synanyşanynda yzarlap bolýar. Bu ýagdaý bir 
milli dilden beýlekisine, milli dilden bir şiwe dile ýa-da milletara, edil şonuň ýaly 
halkara aragatnaşyk diline geçende bolup biler. Üstesine-de, “dilleriň ulgamlarynyň 
arasyndaky aralyk näçe uly bolanda, ýagny olaryň hersiniň özüne mahsus tapawutly 
görnüşleri has köp bolanda, interferensiýanyň sebäbini we onuň belli bir şertlerde 
ýüze çykma meselesini öwrenmek hem şonça kyn bolýar” [2]. Rus we türkmen 
dilleriniň arasyndaky tapawudyň köplügini, ozaly bilen, bu dilleriň dürli diller 
maşgalasyna degişli bolandygy hem delillendirilýär.

Dil biliminde fonetik interferensiýa iki diliň fonetik ulgamlarynyň we 
kanunlarynyň özara täsiri netijesinde öwrenijiniň aňynda döreýän ikinji dil 
ulgamynyň we onuň kadalarynyň ýoýulmagyna düşünilýär [1].

Fonetik interferensiýa öwrenýän diliň sözleriniň ses görnüşini we manysyny 
ýoýýan ýalňyşlyklardyr, meselem, rus diliniň «автобус», «мальчик», «школа», 
«тёплый», «цирк», «друг» sözleriniň türkmen ýaşlarynyň käbiriniň: [афтовыс], 
[малчык], [ышгол], [тиjoплий], [сирк], [дурук] diýip ýalňyş aýdyşlary ýaly.

Türkmen diliniň fonetikasyndan tapawutlylykda rus diliniň çekimli-çekimsiz we 
çekimsiz-çekimsiz sesleriniň özara täsir etmeginde, olaryň käbiriniň artikulýasiýasy 
üýtgeýär. Bu ýagdaý çekimli we çekimsiz sesleriniň arasynda ýumşamak-gatamak, 
çekimsiz sesleriniň biri-birine ýanaşyk bolmagy ýa-da sözleriň ahyrynda gelmegi 
netijesinde açyk-dymyk çekimsizleriň arasynda dil hadysalary bolup geçýär. Rus 
diliniň bu dil hadysalarynyň mazmunyny we çözgüdini akkomadasiýa, assimilýasiýa, 
dissimilýasiýa ýaly fonetik kanunlary düşündirýär.

Rus diliniň beýleki bir fonetik kanuny şol bir rus çekimli sesleriniň sözde 
basymly-basymsyz bogunda ýerleşişine görä, dürli aýdylyşyny düşündirýär. Rus 
ýazuwynda sözleriň basymy goýulmaýar, bu bolsa dilçi alym L. W. Şerbanyň 
belleýşi ýaly: “...eger bir bogunly bolmadyk sözleri dogry eşidip tanamasaň, olar 
seniň üçin tapmaça ýalydyr” [3].

Muňa düşünmek üçin käbir mysallara seredip geçeliň. Rus çekimli [a], [o], [e] 
sesleri türkmeniň [a], [o], [e] çekimli sesleri bilen deň däl. Rus diliniň bu çekimli 
sesleri basyma baglylykda dürlüçe aýdylýar: basym astynda (güýçli pozisiýada) 
bu sesler örän uzyn we çekilip aýdylýar, meselem: «окнό», «авáрия», «хорошό», 
«теплéе». Emma basymsyz ýagdaýda (gowşak pozisiýada) olaryň aýdylyşy 
düýbünden başga, sebäbi bu ýerde reduksiýa hadysasy bolup geçýär. Bu hadysa 
çekimlileriň sesiniň gowşamagyna we onuň hiliniň üýtgemegine täsir edýär. 
Ýokarda berlen mysallarda görnüşi ýaly, basymsyz ýagdaýda ýerleşen [a], [o], [e] 
reduksirlenen çekimliler özüniň hakyky sesini ýitirip gysga aýdylýarlar.

Şu ýerde görnükli rus dilçi alymy N. S. Trubeskoýyň öz döwründe ikinji diliň 
fonetikasyny öwrenende ýüze çykýan esasy mesele baradaky pikirine ünsüňizi 
çekmek isleýäris. Ol: “Aksentli geplemek aslynda dil öwrenijiniň ol ýa-da beýleki 
sesi aýdyp bilmeýändigine däl-de, eýsem, has dogrusy, onuň bu ses barada nädogry 
pikir ýöredýändigi, öwrenýän we ene dilleriniň fonologiki ulgamlarynyň arasyndaky 
tapawudy bilmeýändigi bilen baglydyr” diýip delillendiripdir [4]. Alymyň bu pikiri 
talyplaryň dilleri öwrenmek meselesinde, ozaly bilen, gyzyklanýan dilleriniň fonetik 
ulgamlaryny we ses kanunlarynyň aýratynlyklaryny düşünip öwrenmegini, sesleriň 
hersiniň aýratynlykda we ýanaşyk gelmeginde dogry aýdylyşyny berjaý etmegini 
tassyklaýar.

Aslynda häzirki zaman rus diliniň fonetikasyny öwrenmek başga milletli 
öwrenijiler üçin kyn meseledir. Çünki dil öwreniji talyp öwrenýän diliň seslerini 
dogry duýmakda kynçylyk çekýär. Olary ýalňyş aýdýar, köphalatda ene diliniň 
fonemalary we olaryň artikulýasiýasy bilen çalyşýar. Şeýlelikde, öwrenijiniň dilinde 
fonetik interferensiýanyň döreýiş ähtimallygy ýüze çykýar.

Ýokarda berlen mysallardan görnüşi ýaly, köp bogunly sözlerde basymly 
bogundan ozalky we soňky gowşak pozisiýasynda çekimlileriň aýdylyş hili ýitirilýär. 
Diýmek, rus diliniň fonetikasyny öwrenmekde özboluşly aýratynlyklaryň ilkinjisi 
hem onuň sesleriniň uzyn-gysga, inçe-ýogyn, giň-dar, dodaklanýan-dodaklanmaýan 
ýaly häsiýetlerde aýdylmagyny bilmek, oňa düşünmek we şol päsgelçiligi ýeňmek 
bilen baglanyşyklydyr.

Mundan başga-da rus sözlerinde çekimli sesleriň açyk-dymyk we sonorly 
çekimsiz seslerden soň durmagyna, üstesine-de, sözüň başynda, ortasynda we 
soňunda ýerleşmegine görä, olaryň aýdylyşy, artikulýasiýasy üýtgeşik bolýar, 
meselem: [ма:л] – [м’ja:л], [ра:т] – [р’ja:т], [поэ:т] – [поjо:т] we ş.m.

Ýalňyşlyklaryň häsiýetleri ep-esli derejede diňe bir öwrenýän dil ulgamynyň 
ikinji derejeli bolmagy bilen çäklenilmän, eýsem ene diliniň käbir aýratynlyklary 
bilen hem kesgitlenilýär. Munuň üçin talyplar aýratyn sesleriň adaty bolmadyk 
artikulýasiýasyny özleşdirmeli. Rus sesleriniň artikulýasiýasy öwrenilen döwründe 
talyplaryň türkmen dilinde bolmadyk seslere duş gelmegi mümkin we olary ene 
diliniň sesleri bilen çalyşmaga meýillik bildirýänleriň bolmagy hem örän ähtimal.

Şoňa görä-de rus diliniň fonetikasynyň esaslaryny öwrenýänler rus 
fonemalarynyň aýdylyş aýratynlyklaryny nazara almalydyrlar. Meselem, rus çekimli 
[a] fonemasy aýdylanda, onuň artikulýasiýasy şeýleräk bolýar: agyz boşlugynda 
howa üçin giň geçelge emele gelýär, dil asuda ýagdaýda, dodaklar öňe süýşmeýär. 
Eger rus [a] fonemasy ýumşak çekimsiz sesleriň arasynda bolsa, onda ol has öňe 
çykýan ses hökmünde aýdylýar. Onuň aýdylyş artikulýasiýasy eýýäm başga: agyz 
boşlugy birneme daralýar, dil biraz öňe hereket edýär we onuň ujy aşaky dişlerde 
ýerleşýär. Muňa mysal hökmünde «мать-мять», «сад-сядь» sözleri artikulýasiýasyna 
görä aýdylyşy: [ма:т’ – м’ja:т’], [са:т – с’ja:т’] bolar.

Ýöne şu ýerde başga bir kynçylyk hem ýüze çykýar: öwreniji talyp rus sesiniň 
nähili bolmalydygyny eşidýär we düşünýär, ýöne ony dogry aýdyp bilmeýär. Bu 
ýagdaýda fonetik interferensiýa çekimsiz sesler bilen baglanyşykly.

Rus diliniň fonetik ulgamynyň köpsanly çekimsizleriniň islendik ýagdaýda 
ýanaşyk gelmegi adaty ýagdaý. Iki-üç dürli sesiň birleşip, sazlaşykly ses ýaly 
aýdylmagy-da şeýleräk. Sebäbi rus gepleşik akymyndaky sesler yzygiderli özara 
baglanyşyp, biri-birine täsir edýär we artikulýasion sazlaşygy netijesinde biri-biriniň 
ses hilini başgaça kesgitleýär, meselem: «конечно» – [коне:шно], «солнце» – 
[со:нце], «что» – [што], «грустный» – [гру:сныj], «счастье» – [шa:ст’jэ].

Türkmen dilinde bolsa çekimsiz sesleriň utgaşmasy çäklidir. Mundan başga-
da türkmen dilinde sözler birnäçe çekimli sesleriň kombinasiýasynda ýüze çykýar, 
sözleriň başynda (rus dilinden alynma sözlerden başga) iki-üç çekimsiz sesleriň 
ýanaşyk gelýäni ýok diýen ýaly.

Şol sebäpli ene diliniň fonetik ulgamynyň täsiri bilen, öwreniji talyplar çekimsiz 
sesleriň arasyna çekimli sesleri goýýarlar, meselem, «картина», «книга», «стол» 
sözlerini: [карытина], [кинига], [сытол] diýip ýa-da rus diliniň iki çekimsiz sesiniň 
utgaşmagy bilen başlanan sözlerde olaryň başyna çekimli goşup: «стол», «шкаф» 
sözlerini: [ыстол], [ышкаф] ýaly ýoýup aýdýarlar. Bu gyşarmalar diňe bir dilden 
däl, eýsem ýazuw görnüşinde-de bolýar, bu bolsa türkmen ýaşlarynyň rus dilli 
gurşawynda dogry aragatnaşyk saklamagyny çylşyrymlaşdyrýar.

Netije.
Rus diliniň fonemalarynyň aýdylyşyna fonetik interferensiýanyň täsiri uly. Ol 

täsir, birinjiden, rus çekimli sesleriniň basyma baglylykda dürlüçe aýdylýandygy 
bilen, reduksiýa hadysasynyň netijesinde sözde şol bir çekimli fonemalaryň sesiniň 
gowşamagy we hiliniň üýtgemegi bilen baglanyşyklydyr.



92

Ikinjiden, öwrenijileriň gyzyklanýan dilleriniň çekimli we çekimsiz sesleriniň 
artikulýasiýasynyň aýratynlyklarynyň, ýagny sesleriň uzyn-gysga, inçe-ýogyn, 
giň-dar, dodaklanýan-dodaklanmaýan, ýumşak-gaty, açyk-dymyk ýaly häsiýetlerde 
aýdylmagy bilen baglanyşykly.

Üçünjiden, rus çekimli we çekimsiz sesleriniň arasynda bolup geçýän 
akkomadasiýa, assimilýasiýa, dissimilýasiýa ýaly fonetik kanunlarynyň aýratyn-
lyklary bilen kesgitlenilýär.

Türkmen dilinden tapawutlylykda, rus diliniň sözlerinde köpsanly çekimsizleriň 
ýanaşyk gelmegi bilen sesleriň artikulýasion sazlaşygy netijesinde biri-biriniň ses 
hilini başgaça kesgitlemegi fonetik interferensiýanyň täsiriniň dördünji sebäbini 
düzýär.

Rus diliniň fonemalarynyň aýdylyşyna fonetik interferensiýanyň täsiriniň 
iň esasy, bäşinji sebäbi hem, türkmen diliniň fonetik ulgamynyň täsiri bilen rus 
sözleriniň ses görnüşiniň we manysynyň nädogry aýdylmagy, olaryň ýoýulmagydyr. 
Türkmen diliniň sözlerinde hereket edýän çekimli sesleriň sazlaşygynyň (singar-
monizmiň) netijesinde öwrenijiler rus sözleriniň çekimsiz sesleriň arasyna çekimli 
goşup, öwrenýän diliň ulgamynyň kada-kanunlarynyň bozulmagyna sebäp bolýarlar.

IŇLIS  DILINDE  SÖZ  ÝASALYŞYŇ  KONWERSIÝA  
USULYNY  ÖWRENMEK

Söz ýasalyş dil biliminiň bir bölümi bolup, sözleriň gurluşyny we olaryň ýasalyş 
kanunlaryny öwredýär. Söz ýasalyş düýp söz bilen goşulmanyň birleşmeginden 
ýa-da goşulmasyz, dürli ýollar arkaly täze sözleriň döremeginden hasyl bolýar. Ol 
her bir diliň öz içki kanunlary esasynda ýüze çykýar.

Söz ýasalyş diliň ähli bölümleri bilen gatnaşykda bolmagyna garamazdan, 
onuň iş salyşýany täze sözleriň emele gelmek prosesidir. Bu bolsa gönüden-göni 

leksikologiýanyň obýekti bolup, diliň taryhy bilen aýrylmaz baglanyşykly dyngysyz 
üýtgäp durýan prosesdir. Diliň taryhy ösüşiniň bütin dowamynda söz ýasalyş has 
kämilleşip, täze sözleriň döremegini kepillendiripýär, diliň sözlük düzüminiň 
baýlaşmagyny üpjün edýär [4, 65 s.].

Iňlis dilinde suffiks ýa-da prefiksleriň goşulmagy arkaly täze sözüň ýasalmagy 
giňden ýaýran söz ýasaýyş usulydyr. Meselem:

At ýasaýjy goşulmalar: “-dom” goşulmasy arkaly: kingdom-şalyk, freedom – 
azatlyk. “-ent” goşulmasy arkaly: student – talyp. “-er” goşulmasy arkaly: writer – 
ýazyjy, driver – sürüji.

Sypat ýasaýjy goşulmalar: “-able” goşulmasy arkaly: readable – okap bolýan, 
understandable – düşnükli. “-ic” goşulmasy arkaly: poetic – şahyry, phonetic – 
fonetiki.

Hal ýasaýjy goşulmalar: “-ly” goşulmasy arkaly: shortly – gysga, slowly – 
ýuwaş.

Işlik ýasaýjy goşulmalar: “-ate” goşulmasy arkaly: nominate – atlandyrmak, 
fascinate – haýran galdyrmak, appreciate – hormat goýmak.

Iňlis dilinde prefiksler, ýagny sözüň öňünden goşulýan goşulmalar arkaly hem 
sözleri ýasap bolýar. Prefiksleriň iňlis dilinde esasy ýerine ýetirýän hyzmaty bir 
söz toparyna degişli sözleriň leksiki manysyny üýtgetmekdir. Meselem, bir sözüň 
garşydaş manysyny ýa-da ýokluk manysyny, hereketiň gaýtalanmagyny, wagt bilen 
baglanyşygyny prefiksleriň goşulmagy arkaly aňladyp bolýar. “un-” prefiks arkaly: 
unhappy – bagtsyz, unfree – boş däl.

Iňlis dilinde söz ýasalyşyň ýene bir köp ýaýran usuly sözleriň birikmegi arkaly 
söz ýasalyş usulydyr. Bu usulda sözler goşulyp bir manyny aňladýarlar. Meselem: 
armchair – kürsi (arm – el, chair – oturgyç) bluebottle – jaňjagaz, gülüň ady (blue 
– gök reňk, bottle – çüýşe) blackboard – synp tagtasy (black – gara reňk, board 
– tagta).

Iňlis dilinde söz ýasalyşyň ýene-de bir usuly konwersiýa usulydyr. Söz 
ýasalyşyň konwersiýa usuly – bu belli bir söz toparyna degişli sözüň ýa-da leksik 
birligiň manysynyň we sözlemde ýerine ýetirýän hyzmatynyň üýtgemegini öz 
içine alýan söz emele getiriş hadysasydyr. Bu usula başgaça goşulmasyz söz 
ýasalyş hem diýilýär. Söz ýasalyşyň bu usuly iňlis dili üçin häsiýetli, türkmen 
diline köp gabat gelmeýär. Gadymy iňlis dilinde konwersiýa usuly arkaly bir 
söz toparyna degişli sözden başga bir söz toparyna degişli sözler goşulmalaryň 
kömegi bilen ýasalypdyr. Häzirki zaman iňlis dilinde goşulmalaryň ýitirilmegi söz 
ýasalyş usulyny aňsatlaşdyrýar. Meselem: gadymy iňlis dilinde lufian (söýmek-
işlik) we lufu (söýgi-at), andswarian (jogap bermek-işlik) we andswaru (jogap-at) 
sözleri häzirki zaman iňlis dilinde love-to love, answer-to answer bolýar. Iňlis 
dilinde söz ýasalyşyň konwersiýa usulyny birnäçe alymlar öwrenipdirler. Olara 
A. I. Smirnitsky, V. N. Yartseva, A. K. Merhand, Y. M. Baýs ýaly dilçi alymlary mysal 

getirse bolar. Belli alym Y. M. Baýsyň belläp geçişi ýaly iňlis dilinde 30 müňden 
gowrak konwersiýa usuly arkaly ýasalan sözler bardyr. “Konwersiýa” termini ilkinji 
gezek 1891-nji ýylda Genri Switiň “New English Grammar” kitabynda peýda 
bolýar. Konwersiýa usulyna dürli alymlar tarapyndan dürli kesgitleme berilýär. 
Meselem: professor A. I. Smirnitski: “Konwersiýa – bu söz ýasalyşyň morfologik 
usuly bolup, bir söz toparyna degişli sözlerden başga söz toparyna degişli sözleri 
ýasamak, ýagny sözüň paradigmasyny (ulgamyny) üýtgetmek” diýip belleýär. 
Meselem: “Give me your hand. (Maňa eliňi ber) She has small hands. (Ol gyzyň 
kiçijek elleri bar). Hand sözüniň at paradigmasyny derňesek: hand (el) – hand’s 
(eliň) – hands (eller) – hands’ (elleriň). Bu sözi konwersiýa usuly arkaly işlige 
öwürsek we işlik paradigmasyny derňesek: “Hand me that book. (Maňa kitaby 
ber) He handed me a letter. (Ol oglan haty maňa berdi) hand (bermek, uzatmak) – 
hands (olluk ýöňkemede) – handed (öten zamanda) – is handing (häzirki dowamly 
zamanda) – was handing (öten dowamly zamanda) – has handed (gutarnykly häzirki 
zamanda). Emma A. Marchand “The Categories and Types of Present-day English” 
atly kitabynda konwersiýa usulyny morfologik-sintaktik söz ýasalyş usuly diýip 
belleýär, sebäbi sözüň diňe bir morfologik gurluşy üýtgemän, eýsem onuň sözlemde 
ýerine ýetirýän hyzmaty hem üýtgeýär [3, 47 s.]. Meselem:

I need some help. (Men kömege mätäç – help sözi sözlemiň doldurgyjy).
She helped me with my homework. (Ol meniň öý işime kömekleşdi – help 

sözi sözlemiň habary).
Beýleki söz ýasalyş usullaryndan tapawutlylykda, bu prosesde bir söz toparyna 

degişli söz başga bir söz toparyna geçýär. Meselem:
Please fill in the blanks. (Boşluklary dolduryň)
blank – boşluk (at hyzmatyny ýerine ýetirýär, sözlemiň doldurgyjy).
Beautiful flowers blanked the ground of the Kopetdag. (Köpetdagyň meýdanyny 

owadan güller örtýär)
to blank – örtmek (işlik hyzmatyny ýerine ýetirýär, sözlemiň habary).
We went for a walk in the evening. (Biz agşam gezelenje gitdik)
walk – gezelenç (at hyzmatyny ýerine ýetirýär, sözlemiň doldurgyjy).
He walked several miles to school. (Ol mekdebe birnäçe kilometer ýol ýöreýär)
to walk – ýöremek, gezelenç etmek. (işlik hyzmatyny ýerine ýetirýär, sözlemiň 

habary).
Ylmy barlaglarymyzda söz ýasalyşyň konwersiýa usulynyň mazmunyny 

dernäp, iňlis dilinde konwersiýa usulynyň şeýle görnüşlerini tapawutlandyrýarys:
1. Doly konwersiýa usuly (complete conversion).
Doly konwersiýa usuly sözüň doly derejede başga söz toparynyň häsiýetini 

kabul etmegidir. Sözüň morfologik gurluşy üýtgemeýär, ýagny hiç hili goşulma 
goşulmaýar, sözüň içindäki sesleri üýtgemeýär, emma leksiki manysy we sözlemde 
ýerine ýetirýän sintaktiki hyzmaty üýtgeýär [2, 9 s.]. Meselem, atlary konwersiýa 

usuly bilen işlige öwürsek, atlar işligiň ýerine ýetirýän hyzmatyny, ýagny gymyldy-
hereketi aňladýarlar we sözlemiň habary bolýarlar.

2. Bölekleýin konwersiýa (partial conversion).
Bölekleýin konwersiýa usuly – sözler degişli söz toparyndan üýtgemän 

beýleki söz toparynyň bellibir häsiýetlerini alýar. Olar şol bir wagtyň özünde iki 
söz toparyna hem degişli bolýarlar. Muňa mysal hökmünde sypatlar bilen at söz 
toparyna degişli birnäçe sözleri saýlap alalyň:

adjective > noun
the ignorant (sowatsyz-sypat, sowatsyz-at), the wealthy (baý-sypat, baý-at), 

the wounded (ýaralanan-sypat, ýaraly-at), the Welsh, Canadian, the rich.
Käwagt sypatlar abstrakt hile degişli bolup, at hyzmatynda hem ulanylyp 

bilinýär. Muňa başgaça atlaşma (substantivization) hem diýilýär [1, 54 s.]:
natural (talent);
comic (actor);
regular (customer);
daily (newspaper);
roast (beef);
final (game, race).
Iňlis dilinde giňden ulanylýan konwersiýa usuly arkaly sözleriň ýasalyşyna 

mysallaryň üsti bilen seredeliň:
1. Söz ýasalyşyň konwersiýa usulynyň ilkinji görnüşi at söz toparyndan 

işlikleriň ýasalmagydyr. Bu iňlis dilinde iň köp ulanylýan konwersiýa usulynyň 
görnüşidir. Asyl söz bilen öwrülişik arkaly alnan görnüşiň arasynda dürli sintaktik 
we semantik gatnaşyklar bar.

at > işlik (N > V): doctor n. (lukman) > doctor v. (bejermek), nurse n. (şepagat 
uýasy) > nurse v. (bejergi bermek), face n. (ýüz) > face v. (ýüzleşmek), place n. (ýer) 
> place v. (ýerleşdirmek), breakfast n. (ertirlik) > breakfast v. (ertirlik edinmek).

2. Söz ýasalyşyň konwersiýa usulynyň ikinji görnüşi işliklerden atlaryň 
ýasalmagy. Konwersiýa usulynyň görnüşinde işliklerden at söz toparyna degişli 
sözler ýasalýar.

işlik > at (V > N): find v. (tapmak) > find n. (çykalga), cut v. (kesmek) > 
cut n. (kesim, biçüw), fly v. (uçmak) > fly n. (siňek), jump v. (bökmek) > jump 
n. (böküş), talk v. (gürleşmek, gürrüň etmek) > talk n. (gürrüň).

Atlar iňlis dilinde modal işliklerden hem-de modal işlikli frazalardan hem 
ýasalyp bilýär. Meselem: must m.v. > must n. (It’s a must – Bu hökmany). a must 
have (örän wajyp, hökmany bolaýmaly zat) (Education is a must have – Bilim 
örän wajyp).

3. Söz ýasaýşyň konwersiýa usulynyň seýrek ulanylýan görnüşi hem sypatlardan 
işlikleriň ýasalmagydyr.

Sypat > işlik (Adj > V) yellow adj. (sary reňk) > yellow v. (saralmak), dim 
adj. (garaňky) > dim v. (garaňkylatmak).

5. Hallardan işlik söz toparyna degişli sözleriň ýasalmagy hem söz ýasalyşyň 
konwersiýa usulynyň bir görnüşidir. Bu görnüş örän seýrek gabat gelýän usuldyr:

Hal > işlik (Adv > V) near adv. (ýakyn) > to near v. (ýakynlaşdyrmak), west 
adv. (günbatar) > to west v. (günbatara tarap ýönelmek).

Biz öz ylmy barlaglarymyzda iňlis dilinde söz ýasalyşyň konwersiýa usulyny 
ýörite seljerdik, sebäbi talyplara iňlis dilinde bilim berlende konwersiýa usulynyň 
ähmiýeti örän ýokarydyr. Muňa garamazdan bu ugurdan edilýän ylmy işler azlyk 
edýär. Söz ýasalyşyň konwersiýa usuly iňlis diliniň möhüm aýratynlygydyr, bu 
usulyň kömegi bilen diliň söz gory giňeýär. Iňlis dilindäki söz ýasalyşyň konwersiýa 
usulyny öwrenmek we öwretmek diliň çeperçiligini, söz baýlygyny, sözleriň 
ulanylyşyny öwrenmekde hem-de kämil sözleýşi amala aşyrmakda uly ýardam berýär.

ÇEPER  ESERLERDE  YNSAN  HÄSIÝETLERI

Çeper edebiýatda häsiýet meselesi örän giň we möhüm meseleleriň biridir. 
Çeper eseriň gahrymanynyň häsiýeti bilen baglanyşykly edebiýaty öwreniş ylmynda 
birnäçe alymlar dürli döwürlerde köpsanly edebi-teoretiki pikirleri orta atdylar. Belli 
edebiýatçy M. Amansähedow häsiýete şeýle baha berýär: “Häsiýet göze görünýän 
maddy barlyk däl. Kähalatlarda häsiýetiň täsiri göze görünýän barlykdan güýçli 
bolýar. Häsiýet otdan alyp, suwa salar, hem agladar, hem güldürer. ...Adam häsiýeti 
maddy bolmany üçin, el bilen tutup, göz bilen görüp bolanok. Çeper edebiýat 
şunuň ýaly, hem inçe, hem çylşyrymly, hem näzik, hem derwaýys mesele bilen 
ýüzbe-ýüz bolýar” [2].

Biz Jon Golsuorsiniň “Forsaýtlar barada saga” romanynyň “Ene we ogul” 
bölüminiň baş gahrymanlarynyň gylyk-häsiýetleriniň çeper suratlandyrylyşyny 
seljerdik. Romanda ýazyjy öz ýaşan döwrüniň durmuşyny, adamlaryň duýgularyny we 
gatnaşyklaryny eserdäki gahrymanlaryň keşpleri arkaly ussatlyk bilen suratlandyrýar. 
Eserde baş gahrymanlar Jon we Fluer bolup, olaryň söýgüsi, durmuşa bolan 

garaýyşlary hakynda gürrüň berilýär. Jonuň öz söýgüsine wepadarlygy, ene-atasyna 
hormaty, sylagy, Watanyna söýgüsi çeper beýan edilýär. Eseriň gahrymanlarynyň 
häsiýetlerini suratlandyrmak iki görnüşde alnyp barylýar: göni suratlandyrylyş 
we göni däl suratlandyrylyş. J. Golsuorsi gahrymanlarynyň häsiýetlerini açanda, 
köplenç, göni däl suratlandyrylyş usulyny ulanypdyr. Ýazyjy hossarlary tarapyndan 
aýralyga sezewar edilen Jonyň Ispaniýa gezelenje alyp gidiş wakasynda, onuň 
Fluere bolan söýgüsini metaforanyň üsti bilen içgin açyp görkezýär.

Ýazyjy “He went as a well-natured dog goes for a walk with its mistress, 
leaving a choice mutton-bone on the lawn. He went looking back at it” [4] diýen 
sözlemde Jonuň mähriban öýüni, söýgülisini goýup, Ispaniýa gidesiniň gelmeýänligi, 
ýöne ejesiniň göwnüne hem degesiniň gelmeýänligi üçin näalaç Ispaniýa gidişini 
eserde öz eýesine wepaly itiň keşbiniň üsti bilen gyýtak suratlandyrylypdyr. Awtor 
eserde itiň keşbini “well-natured dog” görnüşde ulanmak bilen Jonuň ene-atasyna 
hormatyny, maşgalasynda alan terbiýesini “well-natured” epiteti bilen berip bilipdir.

Eserde “Mutton-bones” başdaky “... a choice mutton-bone on the law” 
sözlemdäki ýaly bu “Forsytes deprived of their mutton-bones are wont to sulk” [4] 
sözlemde hem metaforanyň hyzmatyny ýerine ýetirip gelýär. Ikinji sözlemde 
“mutton-bones”-yň kontekstual manysy anyk görkezilmän, ol dürli manylarda 
ulanylýar: “emläk, pul, maşgala agzalary – umuman, Forsaýytlar üçin eziz zatlaryň 
ählisi, edil ite gerek zat süňk” bolşy ýaly suratlandyrylypdyr. Bu metaforada ýazyjy 
ideýany anyk görkezmek bilen bir hatarda, itler babatda potensial deňeşdirmäni 
ulanmak arkaly Forsaýytlaryň häsiýetine hem baha bermegi başarypdyr.

Şeýle hem romanyň “Ene we ogul” bölüminde “For one with so enticing a 
mutton-bone and so fixed an idea …” [4] sözlemde potensial metafora bolup, Jonuň 
aşygy Fleur manysynda gelýär. Bu sözlemde “so enticing a mutton-bone” metafora 
kontekstual manyda bolup, awtor tarapyndan makrokontekstde ulanylypdyr. Bu 
sözlemdäki “so” anaforik gaýtalanma (“so enticing a mutton-bone and so fixed 
an idea …”) arkaly ideýa has-da çuňlaşýar. Bu saýlanyp alnan obrazlylyk ýazyja 
Forsaýytlaryň dünýä, jemgyýete bolan garaýşyny beýan etmäge kömek edýär. 
Meselem, “For one with so enticing a mutton-bone and so fixed an idea, he made a 
good enough travelling companion, indifferent to where or when he arrived, superior 
to food, and thoroughly appreciative of a country …” [4] sözlemde “appreciative” 
sözüniň “indifferent”, “superior” kontekstual manylary getirilýär. Şeýle parallel 
konstruksiýalar sözleri ýerleşişi boýunça gradasiýalaýyn tertibe öwürýär. Başda 
derňäp geçilen sözlemde Jonuň özüni alyp barşy meňzetmäniň, metaforanyň üsti 
bilen berlen bolsa, “subtle, “naive” epitetleri arkaly Jonuň gapma-garşylykly 
häsiýetleri suratlandyrylýar.

Çeper edebiýat ynsan häsiýetini suratlandyrýan mahalynda, onuň ruhy 
dünýäsine aralaşýar. Ruhy dünýä aralaşmak diňe sungat eserine, hususan-da, çeper 
edebiýata mahsusdyr.

Maýsa Makgyýewa, Baýram Babakulyýew, mugallym

MILLI  MEDENI  MIRAS  PEDAGOGIK  
TERBIÝÄNIŇ  ÇEŞMESI

Öz aslyny müňýyllyklardan alyp gaýdýan türkmen milleti dünýäde özboluşly 
medeni mirasy bilen tanalýar. Medeni mirasymyzyň nesillerden nesillere geçip şu 
günlere ýetmegi, öňi bilen ata-babalarymyzyň, ene-mamalarymyzyň milli medeni 
mirasymyza bolan belent sarpasyndan, çuň söýgüsinden habar berýär. Türkmen 
halkynyň Milli Lideri Gahryman Arkadagymyz köp öwüşginli mirasymyz hakda 
“Medeniýet halkyň kalbydyr” atly kitabynda şeýle belleýär: “Nepisligiň, gözelligiň 
iň ýokary derejesine göterilen maddy-ruhy gymmatlyklarymyz taryhyň dürli 
döwürlerinde-de öz milli öwüşginini, milli gymmatyny, milli ruhuny ýitirmän, biziň 
günlerimize gelip ýetipdir” [1, 82 s.]. Gahryman Arkadagymyzyň jaýdar belleýşi 
ýaly, halkymyzyň zehini siňen maddy ruhy gymmatlyklarymyz milli ruhuny, milli 
öwüşginini taryhyň dürli döwürlerinde saklamagy başarypdyr.

Arzyly Garaşsyzlyk bagtyna eýe bolmagy bilen türkmen halky gadymy milli 
mirasymyzyň doly derejeli eýesi boldy. Garaşsyzlyk türkmene milli mirasyny 
sarpalap mertebeli bolmak bagtyny berdi. Garaşsyzlyk ýyllary içinde medeni 
mirasymyzyň gadyr-gymmaty, şan-şöhraty hasam artyp, bu günki gün dünýäniň 
nazary türkmen ruhy we medeni gymmatlyklaryna gönükdi. Türkmen halkynyň 
Milli Lideri Gahryman Arkadagymyzyň döwletli başlangyçlaryny mynasyp 
dowam edýän hormatly Prezidentimiz Arkadagly Gahryman Serdarymyzyň milli 
mirasymyzyň sarpalanmagy, ruhy gymmatlyklarymyzyň dabaralanmagy, asylly 
däp-dessurlarymyzyň dowamat-dowam bolmagy, şeýle hem nesilleriň milli 
mirasymyza wepaly ruhda terbiýelenmegi üçin beýik işleri durmuş geçirýär.

Milli medeni mirasymyz ata-babalarymyzyň müňýyllyklaryň dowamynda toplan 
ruhy tejribesini özünde jemlemek bilen olaryň estetiki gözellige bolan gatnaşygyny 
açyp görkezýär. Halk bilen milli miras aýrylmaz bitewi barlykdyr. Hut şonuň üçinem 
milli mirasyň ynsana, ynsan kalbyna berýän ruhy güýjüni, ylhamyny, buýsanjyny 
hiç zat bilen deňäp bolmaýar. Milli miras milletiň ruhy nuranalygy bolmak bilen, 
kalplary gözellik çeşmesiniň dury suwundan gandyrýar.

Milli miras öz içinde ummasyz mukaddesligi, medeni we ruhy gymmat-
lyklarymyzy, milli däp dessurlarymyzy, türkmeniň kalbyna, ruhuna muwapyk 
urp-adatlarymyzy, ata-baba ýol-ýörelgelerimizi, edebiýatymyzy, halk döredijiligimizi, 
halkymyzyň beýik geçmişlerinin şaýady bolan taryhy ýadygärliklerimizi öz içine 
alýar. Milli mirasymyzyň nesilleri terbiýelemkde hem aýratyn ornunyň bardygyny 
bellemelidiris. Türkmen halky terbiýe meselesine iňňän inçelik hem çynlakaýlyk 
bilen çemeleşýän halkdyr. Çünki halkyň bagtyýar dowamy edep-terbiýeli, ylym-
bilimli nesiller bilendir. Bu dogrusynda Gahryman Arkadagymyz: “Ata-babalarymyz 
nesil terbiýesine örän uly ähmiýet beripdirler. Çünki nesil – biziň dowamatymyz. 
Olar – biziň geljekki özümiz, biziň geljegimiz” [3, 175 s.] diýip juda jaýdar belleýär. 
Hut şonuň üçin Gahryman Arkadagymyzyň beýik başlangyçlary bilen Arkadagly 
Gahryman Serdarymyzyň durmuşa geçirýän ýaşlar döwlet syýasaty esasynda, 
ýurdumyzda ýaşlaryň hemmetaraplaýyn kämil terbiýeli nesiller bolup ýetişmegi 
ugrunda giň gerimli işler alnyp barylýar.

Taryhyň irki döwürlerinden başlap nesilleri senetçiligiň we sungadyň dürli 
görnüşlerine söýgi ruhunda terbiýelemek türkmen halkynyň esasy durmuş 
ýörelgeleriniň biri bolupdyr. Eýýäm çagalyk, ýetginjeklik döwründen başlap 
türkmen maşgalasynda çagalaryň hat-sowat, okuw öwrenmek bilen bir hatarda 
goşmaça oglanlaryň, gyzlaryň özlerine mahsus hünärleri öwrenmegine aýratyn 
ähmiýet beripdirler. Oglanlary külalçylygyň, neçjarçylygyň, zergärçiligiň, 
çerimçiligiň inçe syrlary öwredilse, gyzlara haly dokamagyň, keşde-nagyş 
gaýamaklygyň, keteni matalaryny dokamaklygyň özboluşly tärlerini öwredipdirler. 
Gahryman Arkadagymyzyň türkmen halkyna sowgat beren “Arşyň nepisligi” 
atly kitabynda türkmen gelin-gyzlarynyň nusgalyk el hünäri bolan halyçylygyň 
gyzlara irki döwürlerden başlap öwredilişi hakda şeýle belleýär: “Gyzjagazlara 
ýumruk ýalylygyndan keser, darak ýaly iş gurallaryndan peýdalanmagyň usullary 
gulaklaryna guýulýar. Olar ýeňňeleriniň, öz mähriban käbeleriniň, aýal doganlarynyň, 
boýdaşlarynyň hereketini synlap, iş gurallaryna erk etmegi öwrenýärler. Şeýlelikde, 
türkmen maşgalasynda ýaşajyk halyçynyň uly geljegi başlanýar. Halyçy üçin haly 
öwrenmek asylly, edep-terbiýeli maşgala bolup ýetişmegiň ilkinji şertleriniň biridir” 
[2, 207 s.]. Hakykatdanam, Gahryman Arkadagymyzyň belleýşi ýaly, gyzlaryň 
ýaşlygyndan haly dokamaklygyň inçe syrlaryny ele almaga ylhlas etmegi, olaryň 
edep-terbiýeli maşgala bolup ýetişmeginde ilkinji şertleriň biri bolup durýar. Çünki 
ene-mamalarymyzdan asyrlar aşyp gelýän bu mukaddes milli mirasyň terbiýeçilik 
ähmiýeti örän güýçli bolup, ýaş halyçy gyzlar bu ajýyp sungaty öwrenmek bilen 
halypalaryndan döredijilik we zehin, kär hem hünär, gözellik terbiýesini alýarlar. 
Ýaş halyçylaryň entek çagalygyndan aňynda gözellik, hünäre yhlas, ruhy we maddy 
gymmatlyklara sarpa düşünjeleriniň berkidilmegi, şeýle hem uly ýaşly halyçylaryň 
görüm-göreldesi, milliligine, asylly kesbine buýsanjy bilen nusga bolmagy, olaryň 
ruhy dünýäsindäki kämil ösüş-özgerişlere ýol açýar.

Milli medeni mirasyň üsti bilen gyzlary terbiýelemekde türkmeniň üme 
dessurynyň hem ähmiýeti juda uludyr. Bu dessur ene-mamalarymyzyň yhlasy bilen 
şu günlerimize gelip ýetipdir. Üme dessurynda gyzlar gelin boljak gyzyň bukjasyny 
ýygnamak bilen dürli el işlerini ýerine ýetiripdirler. Ýaş gyzlar keşde çekmek, gaýma 
gaýamak, köýnek, don tikmek, biçmek ýaly asylly işleri bir-birekden öwrenipdirler. 
Olar bu dessuryň üsti bilen dürli el işlerini ýerine ýetirmegiň inçe syrlaryny ele 
alypdyrlar. Üme dessurynyň terbiýeçilik ähmiýeti hakynda Gahryman Arkadagymyz 
özüniň “Ömrümiň manysynyň dowamaty” atly kitabynda: “Edep-terbiýe tarapyny 
alsak, bu ýerde ýaş gyzlar özleriniň boýdaşlaryndan, deň-duşlaryndan ýa-da 
gelneje-ýeňňelerinden durmuşda özüňi alyp barmagyň ýollaryny, edep kadalaryny 
öwrenipdirler. Durmuşa çykýan gyzyň şaý-seplerini, don lybaslaryny taýýarlamaga 
onuň joralary kömek edipdir. Gelnejeleri, ýeňňeleri maşgala ojagynyň mukaddesligi, 
gymmatlylygy hakda öwüt beripdirler” [3, 179 s.] diýip belleýär. Milli mirasymyzyň 
ajaýyp dessurlarynyň biri bolan üme dessury Gahryman Arkadagymyzyň ýokarda 
bellän ajaýyp pikirlerinden görnüşi ýaly, gyzlar üçin birbada hünär hem durmuş 
mekdebi bolup hyzmat edipdir. Gahryman Arkadagymyz özüniň ajaýyp kitabynda 
bu dessuryň sungat terbiýesini bermekde hem ähmiýetiniň uludygyny, gyzlaryň 
läle kakmaklygy, aýdyma hiňlenmekligi, monjugatdy ýaly dürli oýunlary ýerine 
ýetirmekligi ýaş gyzlaryň sungat dünýäsindäki kämilliklerini ýüze çykarmagyna 
möhüm şertdigini belleýär.

Türkmen halkynyň uzak asyrlaryň dowamynda toplan ruhy tejribesi esasynda 
medeni mirasyň köp öwüşginli görnüşleri döräpdir. Bu günki gün nesilleri häzirki 
ruhy gymmatlyklarymyza, baý edebi hem-de milli mirasymyza söýgi ruhunda 
terbiýelemek döwrüň jemgyýetiň öňünde goýan möhüm talaplarynyň biridir.

Ogulaý Soltanowa, mugallym

IŇLIS  WE  TÜRKMEN  DILINDÄKI  SÖZLEMLERDE  
SÖZ  BAGLANYŞYGYNY  ÖWRENMEK

Türkmen halkynyň Milli Lideri Gahryman Akadagymyzyň, hormatly 
Prezidentimiz Arkadagly Serdarymyzyň ýurdumyzda alyp barýan işleriniň 
esasy ugurlarynyň biri “Pähim-paýhas ummany Magtymguly Pyragy” ýylynda 
ylym-bilimi ösdürmekdir. Gahryman Arkadagymyzyň belläp geçişi ýaly: “Biz 
alymlarymyzyň pikirini nazara alyp, olaryň geçirýän ylmy-barlag işleriniň 

netijelerini we berýän tekliplerini döwlet syýasatynda hem, halkymyzyň ýaşaýyş-
durmuş şertlerini has-da gowulandyrmak boýnça alyp arýan işlerimizde hem giňden 
peýdalanmalydyrys” [1, 110 s.]. Çünki adamzadyň ähli ösüşleriniň we özgerişleriniň 
özeni ylymdyr.

Gutarnykly oý-pikiri dogry beýan etmegiň serişdesi bolan sözlemler iňlis we 
türkmen dillerindäki morfologik gurluşy boýunça we olarda sintaktik taýdan söz 
baglanyşygyny döretmekde tapawutlanýarlar. Çünki iňlis we türkmen dilleri diňe bir 
gelip çykyşy, kök dilden ýaýraýşy taýyndan tapawutlanman, eýsem özleriniň gurluşy, 
ýagny morfologik taýdan aýratynlyklary bilen hem tapawutlanýar. Şol sebäpli, iki dil 
deňeşdirilip öwrenilende, olaryň gurluşy we sözlem içinde pikirleri yzygiderli, dogry 
beýan etmek häsiýeti, sözleriň many aýratynlyklary bilen baglanyşykly kynçylyklar 
döreýär, şol sebäplide bu ugurdan ylmy seljermeleri geçirmek wajypdyr. Işde iňlis 
dilindäki sözlemlerde söz baglanyşygyny we habarlyk döretmegiň ýollaryny türkmen 
dilindäki ekwiwalenti bilen deňeşdirip, onuň iki dilde hem morfologik gurluşyny 
we ulanylyş aýratynlyklaryny kesgitlemek maksat edinildi.

Häzirki wagta çenli dildäki sözlemde söz baglanyşygyny döretmekde birnäçe 
hadysalara gabat gelinýär: affiksasiýa, reduplikasiýa, alternasiýa we supletiw. Käbir 
diller bu prosesleriň köpüsini, beýleki diller birnäçesini ulanýan bolsalar, ýene 
başga diller hiç birisini asla ulanmaýarlar. Bu boýunça daşary ýurtly dilçi alymlary 
A. Bergman we Ş. M. Ross “Dilleriň morfologik gurluşynyň tipologiýasy barada 
maglumatlar” (Reading on morphological typology of languages) atly kitabynda 
[3, 163 s.] dilleri morfologik taýdan esasy iki topara sintetik we analitik, şeýle hem 
olara degişli bolan toparçalara bölüp görkezýärler (1-nji çyzgy).

 

Diller

Analitik Sintetik

FlektiwAgglýunatiw

Fýuzional Introflektiw

1-nji çyzgy. Dilleriň umumy morfologik toparlary

Çyzgydan görnüşi ýaly, analitik dillerde birnäçe erkin morfemalaryň yzygider 
ýerleşdirilmegi esasynda sözlem düzülýär we bu morfemalaryň her haýsy sözlemdäki 
manysy we sintaktik hyzmaty boýunça baglanyşýarlar. Sintetik dillerde sözleriň 

baglanyşygy affiksasiýa esasynda baglanyşýan bolsa, analitik dillerde sözleriň 
leksiki manysyny we grammatik gurluşyny aňlatmakda aýratyn sözler ulanylýar. 
Hiç hili affiksasiýa ulanylmaýan, arassa analitik dillere bolsa izolirlenen diller 
diýilýär.

Hytaý diliniň mandarin dialekti ýokary derejede analitik gurluşly dillere mysal 
bolup biler. Aşakda berlen mandarin dialektindäki sözlemde köplük san we öten 
zaman düşünjesi sözleriň üýtgemeýän funksiýasy esasynda aňladylýar:

Mandarin dialekti: [wɔ mən tan tçin lə]
Iňlis dilinde: I plural play piano past
Türkmen dilinde: Men köplük çalýaryn pianino öten zaman
Ýokarda berlen hytaý diliniň mandarin dialektindäki sözlemde “wɔ” (Men) at 

çalyşmasynyň köplük formasyny “mən” sözüniň yz ýanyndan aýratyn ulanylmagy 
bilen ýasalýar. Bu sözlemiň iňlis we türkmen dilindäki terjimesinde bolsa köplük 
formany ýörite dildäki sözüň tutuş formasynyň üýtgän görnüşi at çalyşma (wɔ 
mən = we / biz) we öten zaman goşulmasynyň (tan lə = played / çaldyk) goşulmagy 
esasynda aňladylýar:

Iňlis dilinde: We played piano
Türkmen dilinde: Biz pianino çaldyk.
Sintetik dillerde bolsa erkin bolmadyk garaşly morfemalaryň beýleki morfema 

goşulyp, sözlemde gerek bolan grammatik we leksik many aňladylýar. Bu ýagdaýda 
birnäçe morfemalar yzygider düýp söze goşulyp hem bilýär.

Umuman, daşary ýurt alymlary A. Bergman we Ş. M. Rossuň görkezmelerine 
laýyklykda seljerenimizde, morfologik gurluş taýyndan türkmen dili sintetik, iňlis 
dili bolsa analitik dillere degişli edilýär.

Türkmen dilçi alymy T. Bekjäýew “Umumy dil bilimi” atly kitabynda dünýädäki 
dilleri morfologik taýdan dört topara bölünişini aýratynlandyryp görkezýär: amorf, 
flektiw ýa-da fýuzional, agglýunatiw, inkorporirleýji ýa-da polisintetik [2, 118 s.]. 
Onuň bellemegine görä, häzirki zaman iňlis dili özüniň ösüş ugry boýunça amorf 
dillerine ýakynlaşýanlygy sebäpli, bu dilde söz üýtgeýşiniň doly ýa-da tas doly 
derejede bolmazlygy, sözlemde sözleriň tertibiniň grammatik manysynyň bolmagy 
uly ähmiýete eýedir. T. Bekjäýew türkmen dilini agglýunatiw, ýagny goşulmalar 
arkaly söz ýasalyşy amala aşyrýan dillere degişli edýär. Bu dilde her bir grammatik 
manynyň öz aýratyn hususy görkezijisi bolup sözlemde söz baglanyşygyny emele 
getirmekde düşüm goşulmalary, atlar we işlikleriň ýöňkemede üýtgemegi aýratyn 
häsiýete eýedir. Meselem:

I know it well [4, 178 s.]
Men muny gowy bilýärin

I only remind you of your own words, sir [4, 179 s.]
Men diňe size öz sözleriňizi ýatladýaryn, jenap

Ýokarda iňlis dilinde ýazylan eserden alnan sözlemlerden görnüşi ýaly, olaryň 
türkmen dilindäki terjimesinde sintaktik taýdan söz baglanyşygyny döretmekde 
tapawutlar bar. Iňlis dilindäki mysallarda berlen pikiri dogry beýan etmeklik bardygy 
anyklanyldy:

– söz tertibi (Subject + predicate + object)
I know it; I remind you; I understand you)
– at çalyşmalary (it, you)

Alnan mysalda iňlis dilinde söz tertibi at çalyşmalary arkaly aňladylan bolsa, 
türkmen dilinde işlikleriň zaman, şahs we ýöňkeme goşulmalarynyň üsti bilen 
aňladylýar. Sözlemde goşulmalaryň aňladylyşy aşakdaky tertipdedir:

Men bilýärin. Men saňa ýatladýaryn.
Şeýle hem türkmen dilindäki ýokluk goşulmasy (-me/-ma), iňlis dilinde analitik 

dilleriň morfologik gurluşyna laýyklykda, kömekçi işlikleriň (to do, to have, to be) 
we ýokluk aňladýan bölejigiň (not) üsti bilen aňladylýar. Meselem:

I don’t understand you at all [4, 179 s.]
Men saňa asla düşünemok.

Görşümiz ýaly, iňlis dilindäki sözlemde ýokluk aňladýan kömekçi işlik “do” we 
“not” bölejigi degişli bolan sözüniň öňünden, goşulman aýratynlykda ýazylýan bolsa, 
türkmen dilindäki meselemde sintetik dillere mahsus bolan düzgüne laýyklykda, 
sözüň degişli goşulmasy bilelikde ýazylýar (düşünemok).

Aşakda berlen iňlis dilindäki sözlemiň gurluşyndan we onuň terjimesinden 
görnüşi ýaly, sözlem içindäki söz baglanyşygy iňlis dilinde predloglar (on, of, at) 
arkaly, türkmen dilinde bolsa düşüm goşulmalarynyň üsti bilen aňladylýar. Meselem:

On the first day of May, after their last year together at the college, Frank 
Ashurst and his friend Robert Garton were on a tramp [5, 251].

Maýyň birinji gününde, olaryň kollejde bile bolan soňky ýylyndan soňra, Frank 
Aşurst we onuň dosty Robert Garton uzak ýörişdediler.

Seljermeler arkaly iňlis dilinde sözlem baglanyşygyny emele getirmekde at 
çalyşmalarynyň analitik formalarynyň türkmen dilindäki düşüm goşulmalarynyň 
hyzmaty bilen gabat gelýändigi ýüze çykaryldy. Mysal:

a) iňlis dilindäki possessive pronouns (degişlilik at çalyşmalary) – my, your, 
our, their, his, her, its hiç hili goşulmasyz sözüň öz durkunda ulanylyp degişlilik 
aňladýan bolsa, türkmen dilinde at çalyşmalary eýelik düşümiň goşulmasyny kabul 
edýär: meniň, seniň/siziň, biziň, olaryň, onuň

My dear children [4, 90 s.] – Meniň mähriban çagalarym
I have seen their pale gold gleam… [4, 102 s.] – Men olaryň soluk reňkli 

altyn öwüşginini gördüm.
b) iňlis dilindäki pronouns in objective case (me, you, us, them, him, her, it), 

türkmen dilindäki at çalyşmalarynyň ýöneliş düşümdäki formasy bilen gabat gelýär: 
maňa, saňa, size, bize, olara, oňa

... but I ran up to her [4, 106 s.] – ýöne men oňa tarap ylgadym
She kissed me, and I her [4, 110 s.] – Ol meni ogşady we men ony.
Deňeşdirmeler arkaly iňlis dilinde at çalyşmalaryň şol bir analitik formalarynyň 

birnäçe grammatik baglanyşygy döretmekde hem peýdalanylýandygy we bu 
ýagdaýda türkmen dilinde olaryň görnüşiniň sözlemdäki sintaktik funksiýasynyň 
hem-de grammatik manysynyň kömegi bilen tapawutlandyryp bolýandygy ýüze 
çykaryldy. Meselem:

I told her – Men oňa aýtdym
Iňlis dilinde objective pronoun – her sintaktik taýdan doldurgyjyň hyzmatynda 

gelip, işlige baglanýar. Ýokardaky mysalda türkmen dilindäki terjimede at çalyşma 
(oňa) ýöneliş düşüm formasynda gelýär.

Mysal. There everybody admired her [4, 121 s.] – Ol ýerde ony ähli kişi 
halaýardy.

Ýokarda berlen sözlemdäki objective pronoun – her şol bir sintaktik hyzmatynda 
(doldurgyç) we grammatik formasynda gelýändigine garamazdan, grammatik 
manysy boýunça türkmen dilinde at çalyşmasynyň ýeňiş düşüm formasy (ony) 
bilen gabat gelýär. Aşakdaky mysal getirilen sözlemiň deňeşdirme terjimesi hem 
muny tassyklaýar:

I know her responses will possess some degree of interest – Men onuň 
jogaplaryna uly gyzyklanma boljakdygyny bilýärin.

Grammatik formasy boýunça iňlis dilinde objective pronoun – her bilen gabat 
gelýändigine seretmezden, sintaktik taýdan possessive pronoun – her aýyrgyç 
hökmünde ada baglanyp (responses-jogaplary), türkmen dilinde eýelik düşümde 
gelen at çalyşma (onuň) bilen aňladylýar.

Netije.

1. Iňlis we türkmen dillerindäki sözlemlerde sözleriň sintaktik baglanyşygynyň 
bolmagy bu dilleriň morfologik gurluşy bilen aýrylmaz baglanyşyklydyr.

2. Iňlis dilindäki sözlemlerde berilýän düşünjäni türkmen dilinde dogry 
beýan etmek işi, bu iki dildäki sözlemlerde söz baglanyşygynyň, habarlylyk 
döretmegiň ýollaryny ýerlikli peýdalanylmagyň hem-de olaryň meňzeş we tapawutly 
häsiýetleriniň anyklanylmagynyň esasynda amala aşyrylýar.

3. Iňlis we türkmen dillerindäki sözlemlerde sintaktik taýdan söz baglanyşygyny 
döretmekde tapawutly taraplary bu dilleriň morfologik gurluşyny seljermek arkaly 
açylyp görkezildi.

4. Morfologik gurluşy taýyndan sintetik dillere degişli bolan türkmen dilindäki 
sözlemlerde sintaktik baglanyşygy: – düşüm, san, isimlerde şahs we işliklerde 
ýöňkeme goşulmalarynyň üsti bilen döredilýän bolsa, analitik dillere degişli 
bolan iňlis dilinde: predloglar; sözlem içinde sintaktik baglanyşygyny döretmekde 

grammatik many döredýän söz tertibi; at çalyşmalarynyň analitik formalary arkaly 
amal edilýändigi anyklanyldy.

5. Iňlis we türkmen dillerindäki sözlemlerde söz baglanyşygyny döretmekde 
iki dilde hem bir-biriniň hyzmatyny ýerine ýetirip bilýän grammatik düzgünleriň 
we grammatik birlikleriň ulanylyş aýratynlyklarynyň deňeşdirilmegi öwrenilýän 
diliň has-da gowy özleşdirilmeginde we aňladylýan pikiriň dogry hem-de doly 
beýan edilmeginde möhüm ähmiýete eýedir.

Agamyrat Allaberenow, aspirant

ÇEPER  EDEBIÝATDA  GIPERBOLA  
WE  LITOTA  HAKYNDA

Sözleýiş medeniýetini ösdürmekde, terjimeleriň meselelerini çözmekde ylmy 
işleri, çeper eserleri ýazmakda, olary redaktirlemekde funksional stillerdäki dil 
serişdeleriniň ulanylyş kanunalaýyklyklaryny bilmegiň ähmiýeti uludyr.

Stilistiki kadalardyr terminler eýýäm birnäçe asyryň dowamynda öwrenilip 
gelinýär. Ylmy işiň dowamynda dilde, aýratyn-da, iňlis dilinde duş gelýän 
giperbolalar we litotalar seljerildi.

Stilistikanyň esasy serişdeleriniň biri hem giperboladyr. Giperbola iň möhüm we 
giňden ulanylýan stilistik serişdeleriň biridir. Giperbola, köplenç, edebi tekstlerde, 
gündelik gepleşiklerde duş gelýär, şonuň üçin olary seljermek möhümdir.

Giperbola obrazly ulaltmany aňladýan stilistik şekildir. Jemläp aýdanymyzda, 
giperbola sözleýişde haýsydyr bir hadysanyň, zadyň güýjüni, göwrümini, ölçegini, 
ähmiýetini çakdanaşa ulaltmagy aňlatmaklyga hyzmat edýär [1].

Giperbolanyň esasy predmeti ulaltmadyr. Ýagny sözlemde nädogry maglumat 
aýdylsa-da, şol maglumat haýsy-da bolsa bir zadyň wajyplygyny görkezmek niýeti 
bilen aýdylýandyr. Meselem: “Meň saňa otagyňy arassala diýip ýüz gezek aýtdym” 
diýen mysalda görşümiz ýaly, onuň otagy arassalamaklygy ýüz gezek aýdany 
ýalňyş maglumat, emma şeýle diýmek bilen ol otagyň arassalygynyň wajyplygyny, 
gerekliligini nygtaýar. Giperbola tekstde çeperligi, çuň manylylygy ýola goýýar. 



106

Giperbola bilen aýdylan sözlemleri diňe bir görnüş bilen däl, eýsem birnäçe ýagdaýda 
aýdyp, nygtalýan zady ýa-da hadysany birnäçe giperbola bilen düşündirip bolar. 
Seljermäniň görkezişine görä, gerekligi, wajyplygy nygtalýan zady birnäçe giperbola 
bilen aňladan wagtymyz, şol giperbolalary pesden beýikligine çenli derejelere bölüp 
bolar. Gündelik durmuşda duş gelýän ýagdaýlardan mysallar: hepdäniň dynç güni 
hossarlary öýde bolmadyk çagalara hossarlary öýe gaýdyp gelenden soň buýrulan 
ýumuşlaryň ýerine ýetirilmedigini gören kakasy sorag berýär –

Kakasy: Ýeri bu gün nämeler etdiňiz?
Çagalar: Aşhanany arassaladyk.
Kakasy: Daň atandan gün batýança aşhanany arassaladyňyzmy?! (1-nji görnüş)

Bir günläp aşhanany arassaladyňyzmy?! (2-nji görnüş)
Şuwagta çenli aşhanany arassaladyňyzmy?! (3-nji görnüş).

Ine, ýokardaky mysallarda görşümiz ýaly, kakasy wagtlarynyň boş geçirilen-
digini nygtamak üçin sözlemlerinde derejeleýin giperbolany ulanýar. Bu ýagdaýda 
giperbola iki-üç görnüşde ýüze çykýar.

Çeper eserlerde giperbolalara ýygy-ýygydan duş gelmek bolýar. Giperbolalar 
teksti has öwüşginli görkezýär. Meselem, amerikaly ýazyjy Harper Liniň 
“Gamyş guşy öldürmek” atly eserinde ulanan giperbolasyna duş gelmek bolýar: 
“A day was twenty-four hours long but seemed longer. There was no hurry, 
for there was nowhere to go, nothing to buy and no money to buy it with, nothing 
to see outside the boundaries of Maycomb County” [3] bu setirler şeýle görnüşde 
terjime edildi: “Günüň dowamlylygy şol bir ýigrimi dört sagat bolsa hem, bärde 
ondanam köpräk ýaly duýulýardy. Hiç kim hiç ýerik gyssanmaýardy, sebäbi 
gyssanyp gidere ýer ýok, satyn alara zat ýok, dogrusy birzatlar satyn almak üçin 
pulam ýok, Meýkomb etrabynyň daşynda hiç bir zat hem bu adamlaň ünsüni özüne 
çekmeýärdi”. Bu setirler bilen ýazyjy etraby suratlandyrýar, ondaky içgysgynç 
we haýal durmuşa okaýjynyň ünsüni çekýär. Netijede, alnan jümle doly manyda 
seljerilende etrabyň içgysgynçlygyny giperbolanyň üsti bilen beýan edýär.

Meşhur iňlis ýazyjysy, dramaturgy W. Şekspiriň “Romeo we Julietta” eserinden 
bir mysaly belläp geçeliň. Sahnalaşdyrylan eseriň 3-nji bölüminde Romeo Weronadan 
kowlandan soňra Juliettadan aýralygyny şeýle beýan edýär: (There is now world 
without Verona walls, but torture, hell itself). “Werona diwarlarynyň ýok ýeri 
dünýä däldir, durşuna kösenç, duran dowzah”. Bu ýerde hem meşhur dramaturg 
giperbolany ulanmak bilen esere özboluşlylyk berip, dünýede Weronadan başga 
ýerde ýaşaýşyň kyn boljagyny nazarda tutup, Romeonyň ahy-nalasyny beýan edýär [2].

Giperbola stilistikanyň bir serişdesi bolmak bilen, ol giň düşünjäni öz içine 
alýar. Ol beýleki stilistiki serişdelerden metafora, janlandyrma, metonomiýa bilen 
hem berk baglydyr. Giperbolany biz bir zady ulaldyp aýtmak isleýän wagtymyz 
ulanýarys, tersine bir zady kiçeldip aýtmak islesek, onda biz başga bir stilistiki 
serişdäni ulanýarys. Oňa litota diýilýär.

Litota – ýönekeýlik. Bu stilistik şekil bolup, giperbolanyň tersine, ölçegiň, 
güýjüň we ş.m. manysynyň çendenaşa kiçeldilmesini aňladýar [1]. Meselem:

Mubaryzlar tutabilmez özüni,
Pil hem durar baglasalar gyl bile. (Magtymguly)

Aslynda gadymy grek dilinde litota diýmek “ýönekeý” diýen manyny beripdir. 
Sözleýişde litotanyň ulanylmagy beýleki stilistik serişdeleriň hyzmaty ýaly sözleýşiň 
has-da gyzykly we düşnükli bolmagyny hasyl edýär.

Iňlis we dünýä edebiýatynda hem litotalar giňden ulanylýar. Şu ýerde litota 
degişli bir mysaly belläp geçeliň: çagalar edebiýatynyň meşhur ýazarlaryndan Hans 
Kristian Anderseniň “Little Tiny or Thumbelina” (Külbikejik) eseri litota has aýdyň 
mysaldyr, sebäbi ertekiniň ady eýýäm litota mysal bolup durýar. Ýagny gyzjagazyň 
kiçeldilip görkezilmegi bärde litotadyr. Şu esere meňzeş mysal hökmünde türkmen 
edebiýatyndan Ýartygulagy görkezmek bolar.

Iňlis diliniň stilistikasynda “understatement” diýen serişde türkmen dilinde 
terjime eden wagtymyz “kiçeltme” diýen manyny berýär. Iňlis dilinde litotanyň 
esasy ýerine ýetirýän işi ýumşadyjylykdyr. Başgaça aýdanymyzda iňlis dilinde 
litota goşa otrisatel diýýärler. Munuň özi iki sany otrisatel manyny berýän sözüň 
birigip, bir položitel manyny bermegidir. Bu serişde diňe bir iňlis dilinde däl, eýsem 
ähli dillerde-de, dilleriň şiwelerinde-de ulanylýar. Meselem: “erbet däl”, ýagny 
iki söz hem otrisatel manyny berýänem bolsa olaryň bilelikde aňladýan manysy 
položiteldir, ýagny “gowy” manyny aňladýar. Başga-da mysallar getirmek bolar: 
kyn däl (aňsat), agyr däl (ýeňil), akmak däl (akylly) we ş.m.

Litotalara iňlis edebiýatynda mysallar has-da köp. Meselem, Jeýn Ostin 
setirlerinde şeýle ýazýar: “Ol betbagt bolup biler, ýöne anyk bilýän garyba däl” 
(Miserable he may be, but poor he most certainly is not.). Ýokardaky setirlerde 
görşümiz ýaly, “garyp” we “däl” sözleri otrisatel manyny berse-de, olar netijede 
položitel manyny aňladýar, ýagny onuň baýlygyny aýtmak isleýär.

Ýene-de iňlis edebiýatyndan has dogrusy halk döredijiliginden mysal. 
Beowulfuň setirlerinde şeýle geçýär: “Söweşijä gylyç peýdasyz bolmady” (The 
sword wasn’t useless to the warrior). Ýagny bu ýerde gylyjyň peýdaly bolandygy 
aňladylýar.

Stilistiki serişdelere mysallar sanardan köp. Stilistiki serişdeleriň söz-
leýşimizdäki orny gaty uludyr. Bu serişdeleriň hyzmaty bilen köp düşünişmezlikler 
aýdyňlaşýar, sözleýşimiz öwüşginli bolýar.

Rejepguly Annakurbanow, uly mugallym

GARLYK  TÜRKMENLERINIŇ  HOJALYGYNDA  
ÇARWADARÇYLYK  ÖNÜMLERI  BARADA

Berkarar döwletiň täze eýýamynyň Galkynyşy döwründe türkmen halkynyň 
Milli Lideri Gahryman Arkadagymyzyň, Türkmenistanyň hormatly Prezidenti 
Arkadagly Serdarymyzyň parasatly baştutanlygynda milli mirasymyzy öwrenmekde 
tutumly işler alnyp barylýar. Türkmen halkynyň etnogenezinde uly rol oýnan 
garlyk we oguz türkmenleriniň aglabasynyň maldar taýpalar bolandygy mälimdir. 
Hojalygynyň esasy pudagy maldarçylyk bolandygyna görä, olaryň azyk önümleriniň 
aglabasy et we süýt önümleri bolupdyr. Makalada garlyk türkmenleriň süýtden 
taýýarlan azyk önümleri we olaryň biziň günlerimize çenli halkymyzyň durmuşynda 
saklanyp galan görnüşleri baradaky maglumatlary beýan etmek maksat edinilýär. Şu 
meselede biz deňeşdirme hökmünde Özbegistanyň çäklerinde ýaşaýan we özleriniň 
etniki aýratynlygyny saklan garlyklaryň süýtden taýýarlan azyk önümleri baradaky 
maglumatlara salgylanýarys.

Garlyk türkmenleriň maldarçylyk hojalygynda dowardarçylygyň orny uly 
bolupdyr. Garlyklar XIX asyryň ahyrlary – XX asyryň başlarynda hem goýun 
bakmaklygyň ussady hökmünde tanalypdyrlar. Halk arasynda olar barada “garlyk 
hudaý tarapyndan goýun üçin ýaradylan”, “garlyk goýnuň dilini bilýär” diýen 
düşünjeler döräpdir. Beýleki maldar türkmenler ýaly garlyklar hem süýtden (esasan, 
goýun süýdünden) dürli azyk önümlerini taýýarlapdyrlar. Türkmenleriň aglabasynda 
owuz süýdüni bişirip alynýan azyk önümine owuz we sargan diýilýär. Owuz – 
täze guzlan malyň ilkinji sagymynyň süýdüni haýal ýanýan otda bişirmek bilen 
taýýarlanylýan, sarymtyl reňkli azyk önümi. Sargan – owuz süýdünden bişirilip 
taýýarlanylýan önüm [1, 168 s.]. Garlyklar täze guzlan dowaryň süýdüniň birinji 
sagymyndan (owuz süýdünden) “kaganok” diýilýän azyk önümini taýýarlapdyrlar. 
Kaganok – owuz süýdüni haýal ýanýan otda bişirip alynýan sarymtyl reňkli, peýnire 
meňzeş azyk önümi [3, 76 s.]. Şeýle azyk önümini türkmenler hem taýýarlaýarlar. 
Gökleňlerde ilkinji gezek guzlan goýnuň süýdünden taýýarlanylýan önüme 
“guýtmak” diýlipdir [2, 84 s.]. Bäherden etrabynda ýaşaýan dagly maldarlaryň owuz 
süýdüni haýal ýanýan otda bişirip taýýarlaýan, sarymtyl reňkli, peýnire meňzeş 

önümine “goganak” diýilýär. Şeýle usulda taýýarlanýan süýt önümine özbegistanly 
garlyklar hem “kaganok” diýýärler. Bu maglumatlar kaganogyň, goganagyň we 
guýtmagyň şol bir süýt önüminiň dürli atlarydygyny görkezýär. Ünsüňi çekýän 
ýagdaý bu süýt önüminiň adyndaky düýp sözüň “kagan” bolmagy. Mälim bolşy ýaly 
garlyklaryň gelip çykyşy Düýp kaganyň – Alp Är Tuňganyň urugyndan hasaplanýar. 
Şondan ugur alyp “kaganok” adynyň “kagan” we “hak” sözlerinden emele gelip, 
“kaganyň haky” manysyny aňladýan bolmagy mümkin diýip çaklaýarys.

Kaganok Lebap welaýatynyň çäklerinde biziň günlerimizde hem taýýarlanýar. 
Saýat etrabynda bu önüme “gaganek” diýýärler. Gaganegiň taýýarlanylyşy barada 
Aýjemal Meňliýewa şeýle maglumat berdi. Süýt gazanyň düýbüne tutmaz ýaly 
ösümlik ýagyny çalmaly. Soňra ony pessaý ýanýan otda howlukman, bir sagat çemesi 
wagtda bişirmeli. Taýýar bolandan soň goňşulara paýlanyp berilýär. Amyderýa 
şäheriniň ýaşaýjysy Umirowa Gülşiräniň beren maglumatynda gaganagyň azyndan 
7-8 sagadyň dowamynda bişirilýändigi, 12 sagat bişirilse has gowy bolýandygy 
bellenilýär. Ol gaganagy taýýarlamagy mamasy Umirowa Jahandan (1926–2021-nji 
ýyllarda ýaşan) öwrenipdir. Köýtendag etrabynyň Garlyk obasynyň ýaşaýjysy, taryh 
mugallymy Aknazarow Jawly kaganogy Garlyk obasynyň ilatynyň taýýarlaýandygy 
barada maglumat berdi.

Garlyk çopanlary bahar we tomus pasyllarynyň dowamynda çig süýtden 
suwsuzlygy gandyrýan we Günüň täsirinden goraýan içgileri taýýarlapdyrlar. Ony 
taýýarlamak üçin täze saglan çig süýdi geçiniň ýa-da owlagyň garyn haltasyndan 
edilen gaba guýup, ony eşegiň gaňňasyndan asypdyrlar. Günüň gyzdyrmagynyň we 
eşegiň hereketi bilen dyngysyz çaýkanmagyň netijesinde çig süýt basym turşapdyr. 
Şeýle usul bilen alynýan önüm “turşadylan süýt” diýlip atlandyrylypdyr [3, 76]. 
Şeýle süýt önümini gökleňler hem taýýarlapdyrlar. Olar malyň owuz süýdünden 
soňky 3-4 günüň dowamynda alynýan süýdünden suwsuzlygy gandyryjy içgini 
taýýarlapdyrlar. Oňa “kürmez (köremes)” diýilýär. Kürmezi türkmenleriň köpüsi 
taýýarlaýan eken. Kürmeziň taýýarlanylyşy özbegistanly garlyklaryň turşadylan 
süýdüniň taýýarlanylyşy bilen bütinleý meňzeş. Süýdüň çaýkanmagy we gyzmagy 
netijesinde emele gelýän gazyň garynhaltany ýarmazlygy üçin gökleňlerde oňa içi 
arassalan gamyş oturdylýan eken [3, 76 s.]. Küremez goýnuň we geçiniň süýdüni 
turşy çalyň, gatygyň üstüne guýmak bilen hem taýýarlanypdyr. Türkmenlerde oňa 
çopançaly hem diýlipdir.

Özbegistanly garlyklar goýun guzlandan soňky 2-3 günüň dowamynda alynýan 
süýtden taýýarlanýan önüme “dalama” diýipdirler [3, 76 s.]. Türkmenistanyň käbir 
etraplarynda oňa “töleme, döleme süýt” diýilýär. Bäherden etrabynyň dagly 
maldarlarynda ýaňy uýan gatyga “dalama” diýilýän eken. Türkmenistanyň köp 
etraplarynda täze guzlan sygryň gölesi emdirilip, ondan soňky saglan süýtden 
bişirilýän önüme “döleme” diýilýär.

Etnografiki barlaglaryň netijesinde garlyklaryň diňe bir süýtden taýýarlan azyk 
önümleriniň däl, eýsem etden, undan taýýarlan azyk önümleriniň köpüsiniň biziň 
günlerimizde hem taýýarlanylýandygy anyklanyldy. Bu bolsa garlyklaryň aslynyň 
türkmendigini görkezýän delilleriň biridir.

Gülharman Joraýewa, mugallym

TÜRKMEN  DILINDE  FITONIMLERIŇ  SÖZ  ÝASALYŞA  
GATNAŞYGYNY  ÖWRENMEK

Köküni taryhyň çuňluklaryna direýän türkmen dilinde her bir sözüň özboluşly 
manysy, döreýiş taryhy bar. Sözüň taryhy halkyň taryhy bilen berk baglanyşykly 
bolany üçin dildäki sözleriň gelip çykyşyny, aňladýan manysyny anyklamagyň 
möhüm ähmiýeti bardyr. Bu barada mundan iki ýarym müň ýyl çemesi öň ýaşap 
geçen ýunan alymy Platon “Närselere dakylan atlaryň özenini anyklap bilseňiz, 
ol zatlaryň özüne-de ýeňil göz ýetirersiňiz” diýip belleýär. Lingwistikada sözleriň 
döreýiş taryhy etimologiýada öwrenilýär [5]. Dildäki sözler tötänleýin däl-de, özüne 
mahsus kanunalaýyklyklar esasynda döreýärler. Meselem, dürli zatlaryň, närseleriň, 
hadysalaryň atlary olaryň hyzmatyna, durmuşda niýetlenen ugruna, matlabyna 
laýyklykda dakylýar. Sözleriň ummasyz mukdary olaryň aňladýan närseleriniň 
adam aňynda döredýän we göz öňünde “janlandyrýan” alamatlary hem-de şol närsä 
mahsus bolan häsiýetli aýratynlyklar bilen berk baglanyşyklylykda döräpdir [4]. 
Bu aýratynlyk dilimizde ulanylýan ösümlik atlary babatynda hem şeýledir. Dilde 
ösümlik atlary leksikologiýanyň fitonimler atly adalgasy esasynda öwrenilýär.

Dilimizdäki ösümlik atlarynyň aglabasy dildäki adaty gündelik durmuşda 
ulanylyp ýörlen sözlerden düzülendir. Adamlara öňden tanyş bolmadyk ösümlikler 
bolsa dürli ýollar bilen täzeden atlandyrylypdyr. Olara at dakylanda dürli ýörelgelere 
esaslanylypdyr. Daşky görnüşine, häsiýetine, ýetişýän ýerine, öwreniji alymyň 
adyna görä ösümliklere dürli atlar goýlupdyr. Hormatly Alym Arkadagymyzyň 
“Türkmenistanyň dermanlyk ösümlikleri” atly ensiklopedik kitaplaryndaky 
dermanlyk ösümikleriň atlarynda hem şeýle aýratynlyklary görüp bilýäris.

Ösümliklere dürli görnüşlerde dakylan atlar türkmen diliniň leksikologiýasynda 
söz ýasalyşyň özboluşly akymyny emele getirýär. Leksik söz ýasalyşa degişli 

bolan fitonimler baradaky käbir maglumatlary seljereliň. Munuň üçin biz ylmy 
derňewlerimizde Gahryman Arkadagymyzyň “Türkmenistanyň dermanlyk 
ösmlikleri” atly köpjiltli ensiklopedik kitabyna esaslandyk.

Kitapda berlen birnäçe ösümlikleriň atlaryndan olaryň daşky görnüşi esasynda 
atlandyrylandygyny görýäris. Meselem, Ak ýaprakly derwüşoty, bidenek ýaprakly 
bürelije, gamyş görnüşli sarybaş, giň ganatly düýedaban, gylçyksyz uly sümsüle, 
gysga ýaprakly sersepil, injir ýaprakly gülhatma ýaly onlarça ösümlik atlaryndan 
olaryň daşky görnüşlerini göz öňüne getirmek bolýar. Şeýle görnüşdäki ösümlik 
atlaryna kitabyň ähli tomlarynda duş gelmek bolýar.

Birnäçe ösümliklere at berlende hem olaryň bitýän ýeri baradaky maglumatlar 
saklanypdyr. Meselem, bathyz pakyry, bathyz ýowşany bathyz şorçaýry ýaly 
ösümlikleriň atlaryndan olaryň diňe Bathyz tebigatyna mahsusdygyny aňmak bolýar. 
Altaý süýtleňňiji, Kawkaz lipasy, Aral çerbiýesi ýaly onlarça ösümlikleriň atlary 
hem olaryň haýsy ýurduň tebigatynda bitýändigi bilen baglanyşykly dakylypdyr. 
Türkmen topragynda bitýän ösümlikleriň hem ençemesi şeýle görnüşde atlandyrylýar. 
Olara aşakdakylary mysal getirmek bolar: türkmen bulagoty, türkmen tilkiçaýy, 
türkmen selmelegi, türkmen asperulasy, türkmen armydy, türkmen almasy, türkmen 
bogunlyçaýry, türkmen ýowşany...

Ösümlige ilkinji bolup ylymda ýazgy beren alymyň adynyň dakylmagyna, 
köplenç, gelinýär. Dilde bu hadysa “eponimiýa” diýlip atlandyrylýar. Eponimler 
haýsydyr bir taryhy şahsyýetiň, alymyň adynyň jyns ýa-da has ada göçmegidir.

Gahryman Arkadagymyzyň “Türkmenistanyň dermanlyk ösümlikleri” atly 
köptomluk işinde berlen ösümlikleriň atlaryny bu ugurda esasy çeşme hökmünde 
peýdalanyldy.

Ýurdumyzyň florasyny ylmy taýdan öwrenmek işi geçen asyryň başlary 
bilen baglanyşyklydyr. Dürli ýyllarda türkmen topragynda ylmy gözlegleri alyp 
baran alymlar N. Androsowyň ady bilen 20, W. Boçansewiň ady bilen 22 sany 
ösümlik görnüşleriniň atlary baglanyşdyrylypdyr. E. Regel hem Türkmenistanyň 
florasyny öwrenmekde uly işleri bitiripdir. Onuň ady bilen birnäçe ösümlikleriň 
atlary baglanyşdyrylypdyr: Regeliň owsýaniýasy, Regeliň sergiýasy, Regeliň sogany, 
Regeliň gerany, Regeliň çigildemi we başgalar [4]. Gahryman Arkadagymyzyň 
“Türkmenistanyň dermanlyk ösümlikleri” atly ensiklopedik kitabynyň ähli 
tomlarynda alymlaryň ady bilen baglanyşykly atlandyrylan ösümlikleriň onlarçasyna 
häsiýetnama berilýär. Bu bolsa türkmen topragynyň baý ösümlik dünýäsiniň has 
irki döwürlerden bäri dünýä ylmynyň üns merkezinde bolandygyny görkezýär.

Dilimizde fitonimleriň söz ýasalyşa gatnaşygy diňe olaryň özlerine at dakylyşy 
bilen çäklenmeýär. Türkmen dilinde fitonimleriň söz ýasalyşa işjeň gatnaşmagyny 
dürli adam atlarynyň gülleriň, ösümlikleriň atlaryndan ýasalmak ýörelgesini 
alanlygynda hem görüp bilýäris. Muňa owadanlygy, näzikligi, çydamlylygy 
yrym edilip, gyzjagazlara Alma, Üzüm, Bägül, Gunça, Hurma, Senuber, Serwi; 

oglanjyklara Sazak, Ojar, Gandym, Çerkez, Arça ýaly dürli atlaryň dakylmagyny 
mysal getirip bileris [3].

Işiň dowamynda derňelen ösümlik atlaryny, olara at bermegiň esasy ýörelgelerini 
öwrenmek türkmen dilinde söz ýasalyş ýollaryny seljermäge mümkinçilik döredýär. 
Şeýle-de türkmen dilinde ösümlik atlarynyň mysalynda eponimlere häsiýetnama 
berildi.

HYTAÝ  ÇEŞMELERINDE  EFTALYLAR  DÖWLETINIŇ  
TARYHY  BARADA

Türkmenistanyň taryhynda uly yz galdyran taýpalaryň biri-de eftalylar 
taýpasydyr. Bu taýpanyň ady, gelip çykyşy hakynda riw, wizantiýa we hytaý 
çeşmelerinde maglumatlar bar. Eftalylaryň adynyň çeşmelerde dürli hili gelmegi, 
olaryň taryhyny öwrenmekde kynçylyklary döredýär. Eftalylar döwletiniň taryhyna 
degişli hytaý çeşmeleri bolan “Beý-şi” we “Suý-şuda” gymmatly maglumatlar 
saklanyp galypdyr. Häzirki wagta çenli döwletiň taryhyna degişli hytaý çeşmeleriniň 
maglumatlary Gumilýow, Biçurin ýaly alymlar tarapyndan öwrenilipdir.

Rim we Wizantiýa döwletine degişli çeşmelerde eftalylaryň ady ak gunlar, 
hionitler, kidaritler we eftalylar diýlip, ermeni çeşmelerinde heptal, tetal, hytaý 
çeşmelerinde ieda ýa-da idan görnüşinde duş gelýär [1, 154 s.]. Arap dilinde 
ýazylan çeşmelerde bolsa haýtal ady bilen ýatlanylýar. R. Girşman bellemegine 
görä, eftalylaryň adynyň taryhy sahnada 384-nji ýyldan soňky wakalarda peýda 
bolýar [4, 372 s.].

Hytaý çeşmelerinde eftalylaryň dili, dini ynançlary hakynda gyzykly 
maglumatlar saklanyp galypdyr. Çeşmeleriň berýän maglumatlaryna görä, olaryň dili 
“türki dilden üýtgeşik” diýlip habar berilýär. Ýöne arheolog R. Girşman eftalylaryň 
saklanyp galan teňňelerini öwrenip, olaryň diliniň türki halklaryň diline ýakyndygyny 
anyklapdyr. Hytaý çeşmeleri, arheologiýanyň maglumatlaryna daýanyp eftalylaryň 

diliniň žužan, uýgur we sogdy dillerinden tapawutlanýadygy anyklanyldy. “Beý-şi” 
atly hytaý çeşmesinde eftalylaryň hökümdarynyň Kuşanlar bilen urugdaş bolandygy 
hakynda aýdylýar. Belli bolşy ýaly, kuşanlar hytaý çeşmelerinde “uly ýueýjiler” ady 
bilen ýatlanylýar. Hytaýlaryň nesilşalygynyň taryhynda patyşanyň “Ieda” diýen ady 
döwletiň adyna öwrülendigi hakynda habar berilýär. Başga bir ýerinde bolsa “hoa” 
diýen halkyň patyşasyna “Ieta-i-li-to” diýip at berlendigi hakynda habar berilýär. 
“Beý-şi” hytaý çeşmesinde eftalylaryň ady “ýada” görnüşinde ýazylýar. Olaryň 
ýaşaýan welaýaty bolsa “Siýuý” görnüşinde duş gelýär [5]. X asyra degişli bolan 
“Tan-şu” atly dinastiýa ýazgysynda Eftaly atly hökümdaryň adynyň soňra halkyň 
adyna öwrülendigi hakynda hem maglumat gaýtalanýar. Olaryň ýaşaýan ýerleriniň 
serhetleri bolsa günbatarda Hotana, günorta Altaý daglaryna çenli aralygy öz içine 
alýar diýip bellenilýär. L. N. Gumilýow hytaý çeşmesinde döwletiň serhetleri barada 
berilýän maglumatlary göni kabul etmeli däl diýip belleýär. Ol Altaý bilen Hotan 
şäheriniň Lobnor köli arkaly bir parallelde kesişýär diýip aýdýar. Merkezi şäheri- 
niň Badiýan şäheridigi, meýdanynyň bolsa 10 li bolandygy aýdylýar. Şäherde budda 
ybadathanasy bolup, altyn bilen bezelipdir diýip habar berilýär.

“Beý-şi” atly hytaý çeşmesinde eftalylaryň V we VI asyrlardaky durmuşy, 
meşgullanan kärleri hakynda, durmuş düzgüni hakynda möhüm maglumatlar saklanyp 
galypdyr. Hytaý ýyl ýazgylarynda “ieda” çarwa halk bolupdyr diýip aýdylýar: olaryň 
şäherleri ýok, gara öýlerde ýaşaýarlar” diýilýär [1, 155 s.]. Emma welin çeşmäniň 
ýene bir ýerinde eftalitleriň patyşasynyň uly şäherde ýaşaýandygyny habar berýär. 
Şol şäherde bolsa budda ybadathanalarynyň we altyn bilen bezelen ýadygärlikleriň 
köpdügi hakynda maglumatlar bar. Hytaý çeşmeleriniň maglumatlaryna görä, 
eftalylar taýpa birleşiginiň düzümine köpsanly taýpalar giripdir. Şol taýpalaryň bir 
bölegi bolsa çarwa durmuşda, beýleki bölegi bolsa oturymly ýaşaýyşda ýaşapdyr. 
Hytaý çeşmelerinde berilýän maglumatlary rim, wizantiýa we ermeni çeşmeleriniň 
maglumatlary hem tassyklaýar. Taýpalaryň hemmesine bolsa umumylykda eftalylar 
diýip at berlendigi bellidir. Hionitler taýpasy hem eftaly taýpa birleşmesine giripdir. 
S. P. Tolstow bu taýpany “batgalykda ýaşaýan taýpa” diýip atlandyrýar [2, 165 s.]. 
Taryhçylar arheologiýanyň maglumatlaryna salgylanyp hazarlary hionitleriň nesilleri 
diýip hasap edipdir [2, 165 s.].

Hytaý çeşmelerinde eftalylaryň meşgullanan kärleri hakynda hem maglumatlar 
bar. “Beý-şi” atly hytaý çeşmesiniň berýän habaryna görä, eftalylaryň ýabylary we 
düýeleri köp bolupdyr. Ýöne olarda arabalar peýdalanylmandyr. Ulag hökmünde 
ulanylan öý haýwanlarynyň köp bolmagy bir ýerden başga ýere gidip ýörmegiň 
eftalylaryň durmuşynda uly rol oýnangyny görkezýär. Çarwa durmuşy alyp baran 
eftalylaryň bir böleginde bolsa bir ýerden başga ýere göçmeklik ýygy bolupdyr. 
Hytaý çeşmelerinde bolsa eftalylarda kerwenli söwdanyň ýörgünli bolandygy 
hakynda habar berilýär.

L. N. Gumilýowyň bellemegine görä, eftalylaryň bir bölegi Orta Aziýanyň 
türki halklarynyň arasyna, bir bölegi Owganystanda, beýleki bir bölegi bolsa rajput 
nebereliginiň arasyna siňip gidipdir [4, 389 s.].

Hytaý çeşmelerinde Eftalylar döwletinde dowam eden jemgyýetçilik 
gatnaşyklary hakynda hem gymmatly maglumatlar beýan edilýär. “Beý-şide” 
eftalylarda ogurlyk üçin ogra kellesini kesmek arkaly ölüm jezasy berlendigi, 
şunda ogurlanan emlägiň bahasynyň hem on esse edilip töledilýändigi hakynda 
maglumatlar saklanyp galypdyr [1, 155 s.]. Hytaý çeşmeleriniň maglumatlary 
eftalylarda jemgyýetçilik tertibiniň berk bolanlygyny görkezýär.

Hytaý çeşmeleri eftalylaryň döwlet dolandyryş sistemasy, patyşa häkimýetiniň 
jemgyýetdäki täsiri hakyndaky gymmatly maglumatlary özünde jemleýär. Çeşmelerde 
patyşanyň häkimýeti adamdan adama miras boýunça geçmän, garyndaşlarynyň 
arasyndaky iň ukyplysyna geçirilipdir diýlip aýdylýar. Bu maglumatlar bolsa 
Eftaly döwletinde urug-taýpa gatnaşyklarynyň saklanyp galypdyr diýip çaklamaga 
esas döredýär. Hytaý dinastiýa ýazgylarynda Eftalylar jemgyýetinde synpy 
garşylyklarynyň ösendigi hakynda maglumatlar bar. Hytaý çeşmeleri baý nebereleriň 
ölüleri daşdan ýasalan tabytlarda, garyplaryň ölüleri bolsa ýerden gazlan mazarlarda 
jaýlanýar diýip habar berýär. Şol wagtlar ölen adama degişli zatlar hem şol öli 
bilen birlikde mazara salnypdyr. Hytaý çeşmelerinde ilatyň umumy sany, nika 
gatnaşyklary hakynda habar berilýär. Döwletiň eýelik eden ýerleriniň serhetleri 
hakynda 30-dan gowrak kiçijik patyşalyklaryň tabyn bolandygy hakynda aýdylýar. 
“Olar güýçli döwletdir, žužanlar bilen bolsa olar garyndaş” diýip “Beý-şide” habar 
berilýär. Hytaý ýyl ýazgysynyň maglumatlary eftalylaryň V asyryň ahyrynda VI 
asyryň ortalarynda Hytaý bilen diplomatik gatnaşyklary ýola goýupdyr diýip 
aýtmaga esas döredýär. Onlarça ýyllaryň dowamynda Eftalylar bilen Suýlaryň 
arasynda diplomatik gatnaşyklar saklanandygyny hytaý çeşmeleri tassyklaýar.

Hytaý çeşmelerinde eftalylar barada gymmatly maglumatlar saklanyp galypdyr. 
Hytaýyň dinastiýa ýazgylarynda bu taýpanyň gelip çykyşy, taýpa birleşigine giren 
taýpalar hakynda habarlar bar.

Hytaýyň han öýüniň taryhynda eftalylaryň döwletiniň döremegi, döwlet 
dolandyryş ulgamy, patyşa häkimýeti, jemgyýetçilik-syýasy tertibi hakynda 
maglumatlar jemlenipdir. Çeşmelerde döwletiniň hökümdarlarynyň atlary Hytaý 
atlary boýunça beýan edilipdir.

Eftalylar döwletiniň düzümine giren taýpalar, olaryň durmuşy, meşgullanan 
kärleri, ýas däpleri hakynda gymmatly maglumatlar bar. Hytaý çeşmeleriniň maglumatlary 
rim, wizantiýa, arap we ermeni çeşmeleriniň maglumatlary hem tassyklaýar.

Ýazuw çeşmelerinde berilýän maglumatlar arheologiýanyň maglumatlary bilen 
tassyklanylýar. Eftalylar döwletiniň dili, gelip çykyşy hakynda ýazuw çeşmelerinde 
biri-birine garşy gelýän maglumatlar beýan edilýär. R. Girşmanyň arheologiýa 
gözleg işleri eftalylaryň türki halklaryň hataryna girýändigini görkezýär.

Eftalylar döwleti Beýik Ýüpek ýolunyň belli bir bölegine gözegçilik edipdir. 
Türkmenistanyň ýerlerinde iki asyrdan gowrak wagt dowam eden Eftalylar döwleti 
türkmen halkynyň taryhynda uly orun eýeläpdir. Taýpanyň taryhy barada ýazuw we 
arheologiýa çeşmeleriniň öwrenilmegi ýurdumyzyň taryhynyň möhüm sahypalaryny 
açyp görkezmäge mümkinçilik döredýär.

ŞYGRYÝETDE  SANLARYŇ  ULANYLYŞY   
(Mollanepesiň döredijiliginiň mysalynda)

Ruhy mirasy ähli baýlykdan ileri tutýan gojaman halkymyzyň dünýä nusgalyk 
edebi mirasy bu günki gün – Berkarar döwletiň täze eýýamynyň Galkynyşy döwründe 
hemmetaraplaýyn öwrenilýär. Türkmen edebiýatynda “Yşk mülküniň şasy” diýen 
at bilen adygan Mollanepesiň edebi mirasy halkymyzyň ruhy hazynasynda aýratyn 
orny eýeleýär. Şahyryň şygyrlarynda gözelligiň, ynsanyň näzik duýgularynyň, 
belent adamkärçilik sypatlarynyň özboluşlylygy inçeden beýan edilýär. Şygyr 
setirlerindäki joşgunly ýürek sedasy diňe bir gözellige aşyk kalplaryň teşneligini 
gandyrman, eýsem şol setirlerdäki sözleriň sazlaşygy, dil birlikleriniň kämil derejede 
ulanylyşy-da möhüm ähmiýete eýe bolup durýar. Mazmun we formanyň birligi, 
kämil grammatik gurluş ussadyň döredijiliginiň syrynyň açarydyr.

Şahyryň şygryýetiniň morfologik aýratynlygyny seljermeklik onuň döredijilik 
özboluşlylygyny kesgitlemekde uly ähmiýete eýedir. Sanlar Mollanepesiň 
döredijiliginde işjeň ulanylypdyr. Esasan hem, mukdar sanlaryň ulanylyşy agdyklyk 
edýär. Mukdar sanlaryň kömegi bilen zatlaryň, düşünjeleriň mukdary aňladylýar 
we olar näçe diýen soraga jogap bolýarlar:

Iki adam uruşsa, öter ýaly ýol berme... [1, 32 s.].
Gymyldy-hereketiň mukdarynyň sanlar arkaly aňladylyşy-da gabat gelýär:

Ýüz mertebe ölüp direldi Jirjis... [1, 169 s.].
Müň gelip, müňden gider sap-sap düşüp eýwanyna... [1, 197 s.].

Sanlaryň morfologik düzümi boýunça sada, goşma, tirkeş sanlar diýen görnüşleri 
bar. Bu görnüşleriň her birine degişli mysallar Mollanepesiň döredijiliginde öz 
beýanyny tapypdyr.

Sada mukdar sanlar bir sözden düzülýär. Olar ýasalyşy boýunça iki topara 
bölünýär:

1. Asyl sanlar
...Köňlüm guşun bent eýlemiş,
Zülpüniň bir tary bilen [1, 56 s.].

Goşma sanlar:
...Ýene otuz üç müň sahaba bary... [1, 168 s.].

Goşma sanlaryň düzüm bölegindäki ýüz, müň sözleriniň öňünden getirilmeli 
“bir” sözi şygryň mazmunyna täsirini ýetirmezden şahyryň döredijiliginde taşlanylyp 
ulanylypdyr:

... Bermenem ýüz müň tümenge käkili-taryň seniň... [1, 110 s.].
Ýüz ýigrimi dört müň öten pygamber... [1, 168 s.].

Goşma sanlary emele getirýän birlikleriň grammatik serişde bolan “-de” 
goşulmasy arkaly baglanyşy nusgawy edebiýatda giňden ýaýran hadysa. Häzirki 
zaman türkmen dilinde işjeň görnüşe eýe bolmadyk bu baglanyşyk Mollanepesiň 
döredijiliginde-de ýüze çykýar:

...Müň-de bir waspyňga ýetmez, uşbu dessanlar seniň [1, 208 s.].
Tirkeş sanlar:

...Goýup, bäşden-ondan ýakar günüdir [1, 88 s.].
Mollanepesiň döredijiliginde sanlar ulanylyşy taýdan hem bir-birinden 

tapawutlanýar. Olar sözlemde özbaşdak görnüşde-de, baglanyp gelýän sözleri 
bilen bilelikde aýratyn bir many aňladýan görnüşde-de duş gelýär. Sanlar isim 
söz toparyna degişli bolan atlaryň, sypatlaryň hem-de işlik söz toparynyň öňünden 
gelen halatynda özbaşdak häsiýete eýe bolupdyr:

...Ýüz söz sorap jogap ala bilmedim... [1, 99 s.].
Aýry-aýry sözler bilen bilelikde bir many aňladyp gelşine-de gabat gelmek 

bolýar. Munda sanlar bilen olaryň aýyklaýan sözleriniň arasyndan belli-belli sözler 
getirilýär. Bu hili sözlere numeratiw sözler diýilýär. Mollanepesiň döredijiliginde 
“ýyl, pyýala, zaman, tümen, wagt, esse, mertebe, lahza, zerre, batman, gez, dilim” 
ýaly dürli wagt, ölçeg, mukdar aňlatmaga hyzmat edýän numeratiw sözler işjeň 
ulanylypdyr:

...Kyrk ýyl maýa gezinçäň, bütin bir ýyl ner gezgin [1, 32 s.].

...Bir pyýala ýar saglygna... [1, 43 s.].

...Bir zaman aýrylmaz gözüm... [1, 50 s.].

...Ýüz tümen alyp men, özüm satyp men... [1, 97 s.].

...Günde ýüz wagt kylar sen, ýüz nähak gan, gözelim [1, 154 s.].

...Ýüz müň esse rehmet asmandan iner... [1, 162 s.].

...Ýüz mertebe ölüp direldi Jirjis... [1, 169 s.].

...Bir dilimi ýüz bölüp, ýüzdäni zyban etsem... [1, 200 s.].

Şahyryň döredijiliginde “dem” sözüniň manysyndaky “lahza” sözüniň ulanylyşy 
has ýörgünli:

...Bir lahzada kyldy hezar leşgeri näbut... [1, 192 s.].
Bu setirde “müň” diýen san arap-pars sözi bolan “hezar” sözi arkaly 

aňladylypdyr.
“...Bir zerre gudratdyr jahanyň ýüzi...” [1, 249 s.] diýen setirdäki “zerre” sözi 

bir zadyň iň kiçijik bölegi manysynda ulanylypdyr.
Halk içinde ýörgünli ulanylan, ýigrimi kilogramma barabar bolan agyrlyk 

ölçegini aňladýan batman sözi-de öňünden gelýän san bilen bilelikde umumy 
manyny ýüze çykarýar:

...Ýüz otuz batman demir, boýnunda zynjyr bag olar... [1, 254 s.].
...Ýüz otuz gezdir arasy pyrkaty kämi zeden... [1, 254 s.] setirindäki “gez” 

sözi uzynlyk ölçegini aňladyp gelýär.
Şahyryň döredijiliginde durnukly söz birikmeleriniň düzüminde hem sanlar 

gabat gelýär. Bularyň köpüsinde sanlar öz hakyky manysyna golaý ulanylýan bolsa, 
käbirinde bile gelen sözi bilen birlikde göçme manyda gelipdir:

...Remezan aýynda on dördi gije... [1, 85 s.].

...Kyrk çilläniň gary bilen... [1, 56 s.].

...Dünýäň dört burçuna hem lämekana... [1, 78 s.].

...Kyrk erenler tutup iki golumny... [1, 79 s.].

...Iki älemde seniň dek ýa-ha bolgaý, bolmagaý [1, 112 s.].

...Iki dünýäge bermen ak ýüzüň iki halyn... [1, 116 s.].

...Ýedi yklym – jahana begler [1, 57 s.].

...Ýedi pelege çykar, her dem tutan sazlary... [1, 262 s.].

...Bäş gün, miýesserdir bu döwri-döwran... [1, 167 s.].

...Üç ýüz altmyş erenler göçüp geler ýurdundan... [1, 262 s.].

...On sekiz müň älemi özüne zar etgen Jelil... [1, 250 s.].

...Iki agyz söz ursa şalar gaşynda... [1, 183 s.].
Manysyna görä mukdar düşünjesi dört hili ýol bilen aňladylýar. Mollanepesiň 

döredijiliginde bularyň ählisine degişli mysallary tapmak mümkin:
Anyk mukdaryň aňladylyşy şahyryň döredijiliginde has işjeň:

...Kyrk kenizler telwas urup astynda... [1, 88 s.].
Anyk mukdaryň arap-pars sözleri arkaly aňladylyşyna-da duş gelinýär:

...Telwas guşum çar tarapa bakynyp... [1, 74 s.].

...Aýny du tarapa böldi Muhammet [1, 241 s.].

...Kaza oky gezlener, bir gün kylar set para... [1, 237 s.].

...Bir lahzada kyldy hezar leşgeri näbut... [1, 192 s.].

...Set hezar leşgerde owazy belli... [1, 178 s.].
Goşgy setirlerinde anyk mukdaryň sözler arkaly berlişine hem gabat gelmek 

bolýar. Munda, esasan, bir, dört mukdar sanlarynyň manysyny berýän “ýegana, 
tenha, ýalňyz, çar” sözleri getirilýär:



118

...Hak gaşynda göwheri-ýegana bolsaň wagtydyr [1, 255 s.].

...Ýalňyz galdym, ýandoldaşdan aýryldym... [1, 108 s.].
“Bir” sözüniň öňünden nusgawy edebiýatymyzda işjeň ulanylan “tenha” 

sözüniň getirilişini “...Ýar gelse tenha bir özi...” [1, 56 s.] diýen setirde görmek bolýar.
“Tenha, ýegana” sözleri häzirki zaman türkmen dilinde ulanylyşdan galypdyr. 

Ýöne käbir türki dillerde (özbek dilinde: tanho, yagona) bu sözler häzirki wagtda-da 
işjeň ýagdaýda ulanylýar.

Seýrek ýagdaýda ulanylýan bolsa-da, “bütin” sözüniň bir mukdar sanynyň 
manysynda gelşine gabat gelmek mümkin:

...Bütin janym çykyp gitdi serimden... [1, 87 s.].
“Dört” mukdar sanynyň manysynda “çar” sözi “çar tarap” söz birikmesinde 

(“Berkarar olsun”, “Ýadyma düşdi”, “Oýatmadyň näzli ýar”) işjeň ulanylypdyr.
Reduplikasiýa esasynda ýüze çykan mukdar pikiriň, mazmunyň täsirliligini 

has-da artdyrýar.
...Otuz otuz müňdür agzy, dilhoşy... [1, 249 s.].

Anyk mukdar aňladýan “bir” sözüniň asyl manysyndan başga-da dürli 
manylarda ulanylyşyna gabat gelip bolýar:

Nämälimlik aňladyşy:
...Iş salyşsaň bir töwekgel mert bilen,
Jan aglar bir muşakgat dert bilen... [1, 98 s.].

Wagt aňladyşy:
...Duşmanyga duş gelse, bir demde kylar ýegsan... [1, 200 s.].

Sözüň manysyny güýçlendirip, “diňe” sözüniň manysynda gelşi:
...Köp gözel içinde bir seni söýdüm... [1, 67 s.].

Anyk mukdar aňladýan “on” sözi düzümi boýunça at bilen birigip, “onbegi” 
(“Jahana geldi”) diýen goşma sözi emele getiripdir.

Bölek mukdar “müňden biri, ýüzde müň” görnüşde aňladylypdyr:
Müňden biri waspyna ýetmes ki beýan etsem... [1, 200 s.].

...Ýüzde müň leşger çeken şalar onuň ýegsanydyr [1, 207 s.].
“Ýüzde müň” görnüşde bölek mukdaryň ulanylyşy ýönekeý gepleşik diline 

mahsus bolup, nusgawy edebiýatda seýrek gabat gelýär.
“Gara zülpüň ýüzde ýüz-ýüz bölündi” diýen setirde sanlaryň tirkeşip gelip, 

many taýdan bölek düşünjesini aňladyşyny görmek bolýar.
Mollanepesiň döredijiliginde topar mukdar dürli hili görnüşde aňladylypdyr.
Degişlilik goşulmasy arkaly topar mukdaryň aňladylyşy:

...Gel, ikimiz ýalbaraly Kadyr Jepbara, dilber [1, 151 s.].
“Goşa, jüp” sözleri arkaly aňladylyşy:

...Goşa hal barmyşdyr seniň synaňda... [1, 77 s.].

...Bir jüp ýylan ýatyr göwsüň üstünde... [1, 98 s.].

“Bar, barça, barysy, barça hemme, hemme, bütin, külli, uşbu” ýaly san 
çalyşmalary arkaly-da topar mukdar aňladylypdyr:

...Bar halaýyk arzuw eýlär döwlet-u didaryny... [1, 215 s.].
Barçasy bir dogan ärleriň äri [1, 173].

...Barysy gurbandyr bir Durdy hala [1, 103 s.].

...Hemme gullugyna ýarasyn diýip... [1, 78 s.].

...Bütin döwlet malym aldy golumdan... [1, 86 s.].
Ýar üçin geçer men külli jahandan... [1, 79 s.].
...Müňde bir waspyňga ýetmez, uşbu dessanlar seniň [1, 208 s.].

Nusgawy edebiýatymyzda işjeň ulanylan “-ew” goşulmasy arkaly topar 
mukdaryň aňladylyşyna şahyryň “Zöhre-Tahyr” dessanynda gabat gelmek mümkin:

Biri – aý, biri – gün ýetebilmes men,
Ikewin bir jaýda tutabilmes men... [2, 138 s.].

Mollanepesiň döredijiliginde takmyny mukdar tirkeş sanlaryň üsti bilen 
aňladylýar:

...Başujunda adyl şanyň çyragyn,
Goýup, bäşden-ondan ýakar günüdir [1, 88 s.].

Düýp sanlaryň takmyn mukdary aňladyp gelşi-de seýrek ýagdaýda ýüze çykýar. 
Munda, köplenç, düýp sanlar göçme mana eýe bolýar:

Gelin diýr: “Bezensem müň dürli elwan”... [1, 96 s.].
Şahyryň döredijiliginde sanlar sintaktik taýdan hem özboluşlylyga eýe. Sanlar 

esasy sintaktik hyzmatyndan başga, atlaşyp gelen ýagdaýynda sözlemde dürli agza 
bolup bilýär.

Atlaşan sanlaryň sintaktik taýdan baş agza hyzmatynda gelşine gabat gelmek 
bolýar:

...Ikiňiz hem täze bagyň gülzary... [1, 97 s.].
San aýyrgyjy hyzmatynda hem şahyryň döredijiliginde sanlar işjeň ulanylypdyr:

Tapdym diýip arz gitdi asmana,
Dünýäň dört burçuna hem lämekana... [1, 78 s.].

Sanlar “wagt, ýaş” sözleri bilen gelende ahwalat bolup gelýär:
Üç ýaşynda sözläp, zybana geldi [1, 175 s.].

Şahyryň döredijiligi diňe bir mazmun hem çeperçilik taýdan däl, eýsem diliniň 
kämilligi babatda-da nusga bolup durýar. Mollanepesiň döredijiliginiň grammatik 
aýratynlygyny dilimiziň kanunalaýyklyklary esasynda içgin seljermeklik türkmen 
diliniň taryhy ösüşini döwrüň talaplaryna görä öwrenmekde-de möhüm ähmiýete 
eýedir.

Rahym Rozyýew, mugallym

MAGTYMGULY  PYRAGYNYŇ  DÖREDIJILIGINDE  GÖÇME  
MANYLYLYGYŇ  SINEKDOHA  ARKALY  ÝÜZE  ÇYKYŞY

Häzirki döwürde akyldar şahyryň baý edebi mirasyny içgin öwrenmäge, giňden 
wagyz etmäge, hormat-sarpasyny belende götermäge aýratyn ähmiýet berilýär. 
“Dana Pyragyny sarpalamak türkmen edebiýatyny arşa götermekdir, halkymyzyň 
milli gymmatlyklaryny dünýä ýaýmakdyr. Magtymgulynyň çuňňur pelsepä, ylahy 
garaýyşlara, dünýä beren türkmen halky öz akyldarlaryna, şahyrlaryna buýsanmaga 
doly haklydyr” [11] diýip paýhasly jümleleri belleýän Arkadagly Serdarymyzyň 
beýik söz ussadymyza goýýan sarpasy heňňamlaryň hekaýatlaryna altyn harplar bilen 
ýazylýar. Bu beýik sarpa Garaşsyzlygyň we Bitaraplygyň aýdyň ýolundan bedew 
bady bilen ynamly öňe barýan ata Watanymyzyň hem-de merdana halkymyzyň 
geljeginiň has-da nurana boljakdygyna mundan-da belent sepgitlere ýetjekdigine 
kalplarymyzda mizemez ynam döredýär.

Türkmen dili sinekdoha baý dilleriň biri hasaplanýar. Aýratyn-da, sinekdohalar 
çeper dile degişli halk diliniň güýjüni, ukybyny, owazlylygy, täsirliligi, baýlygy, 
kuwwatlylygy, hakykaty çeper aňladyp bilşini alamatlandyrýar. Türkmen dilinde 
sinekdohanyň gurluşy hem-de olara girýän sözleriň we söz düzümleriniň semantik 
aýratynlygy baradaky ylmy maglumatlaryň dürli taraplary Ý. Çöňňäýew “Häzirki 
zaman türkmen dili. Leksika” (1988), N. Nartyýew “Häzirki zaman türkmen dili. 
Leksika” (2010), A. Nazarow “Türkmen dilinde polisemiýa” (1974), T. Bekjäýew 
“Magtymgulynyň eserleriniň frazeologik sözlügi” (2016), B. Baýjanow “Türkmen 
dili. Leksika” (2018) we başga-da birnäçe alymlaryň işlerinde öwrenilipdir. Şeýle-de 
bolsa häzirki zaman türkmen dil biliminde Magtymguly Pyragynyň döredijiliginde 
sinekdohalaryň ulanylyşyny öwrenmek derwaýys meseleleriň biri bolup durýar.

Sinekdohanyň täsirli pikir aňlatmalaryny ussat şahyrymyz ýerlikli peýdalanmagy 
başarypdyr. Şol sebäpli sinekdohalar ähli şireliligi bilen şahyryň şygyrlarynda işjeň 
ulanylypdyr. Bu bolsa şahyryň şygyrlarynyň akgynlylygyny, täsirliligini artdyrypdyr. 
Türkmen dil biliminiň ähli meseleleri Magtymguly Pyragynyň döredijiliginde öz 
beýanyny tapypdyr. Şolar bilen birlikde sinekdohalar özboluşly stilistik hyzmaty 
ýerine ýetirip, şahyryň şygyrlarynyň çeperçiligini baýlaşdyrýar. Aslynda, şahyryň 
döredijiligindäki pikiri göni manyda däl-de, göçme manyda obrazly sinekdohalaryň 
üsti bilen beýan edilýär. Biz Magtymguly Pyragynyň döredijiligindäki göçme 
manyly sinekdohalary toplap, olary aşakdaky ýaly toparlara bölüp derňedik:

I. “Göz (dide), gulak, burun, sakgal, dil” ýaly bedeniň agzalary tutuş 
adam sözüni çalşyryp ulanylýan göçme manyly sinekdoha.

Munda şol adam üçin häsiýetli bolan möhüm alamat saýlanylyp tutulýar. 
Şol alamat kesgitleýji bolup, adamyny çalşyryp gelýär. Şahyryň döredijiliginde 
hem şeýle alamatlary görkezmek üçin şygyr bentlerinde birnäçe sinekdohadan 
peýdalanylypdyr. Magtymguly Pyragynyň “Meýdan ýoluksa” atly goşgusynda hem 
şeýle sinekdoha gabat gelmek bolýar:

Magtymguly, öwüt bergil söz bile,
Eşiden deň bolmaz gören göz bile,
Mert çykar myhmana güler ýüz bile,
Namart özün gizlär, myhman ýoluksa [9, 200 s.].

Akyldar şahyrymyzyň mysal getirilen bendindäki “Eşiden deň bolmaz gören 
göz bile” diýen setir göçme manyda gelen sinekdohadyr.

Magtymguly Pyragynyň “Türkmeniň” atly goşgusynda ýene-de şeýle sinekdoha 
gabat gelmek bolýar:

Magtymguly – sözlär tili türkmeniň [10, 15 s.]
– diýen setirdäki “tili” sözi hem göçme manyly sinekdohadyr.

Görogly dek gaýratymdan aýryldym,
Gojalyp men kuwwatymdan aýryldym.
Iki didäm – zürýatymdan aýryldym,
Rehm eden bolmady, bagtym garadyr [9, 122 s.].

DIDE [di:de], at. 1. Göz. 2. Erkek dogana aýal doganyň gowy görüp gara 
gözüm manysynda aýdýan sözi. 279.

Şahyryň “Bagtym garadyr” goşgy bendinde getirilen “dide” çaga manysynda 
gelen göçme manyly sinekdohadyr.

Şahyr “gulak” sözünden emele gelen göçme manyly sinekdohany öz goşgy 
bentlerinde şeýle ulanýar:

Aňlamaý sözleme: “Tamda gulak bar”
Iç syryň kişige aýdyjy bolma [9, 193 s.].

Şahyryň “Gidiji bolma” goşgusynda aýratynlandyrylan söz düzümi islendik 
gürrüňi tanamaýan adamyňa aýtmaly däldigi, ýogsam, syryň paç boljakdygy 
ýaňzydylýar.

II. Tebigatdaky zatlaryň üsti bilen göçme manyly sinekdohanyň gündelik 
durmuşa mahsus anyk düşünjeler arkaly aňladylmagy.

Magtymgulynyň “Bagtym garadyr” atly goşgusynda:
Ah, neýleý ötürdim ýigitlik çagym,
Daragty gurady, boş galdy bagym,
Dumany sowuldy, eredi dagym,
Rehm eden bolmady, bagtym garadyr [9, 122 s.].

Daragt – at. Ösüp oturan agaç, bag. Şygyrda ýigitlik çagynyň geçendigini 
daragtyň guramagy bilen meňzedilýär.

Ussadymyzyň “Aýryldym” şygrynda tebigatdaky zatlaryň üsti bilen göçme 
manyly sinekdohany gündelik durmuşa mahsus anyk düşünjeler arkaly aňladyl-
magynyň ýene bir görnüşine gabat gelmek bolýar:

Däli köňlüm arzymany,
Külli gözleriň hany,
Sekiz jennediň bossany,
Bakjaly bagdan aýryldym [9, 62 s.].

Şahyr bu goşgy bendindäki “bakjaly bag” sinekdohanyň üsti bilen gözel gyzyň 
keşbini göçme manyda getirip, miweli baga meňzedýär.

III. Umumy zadyň ady bölek zadyň adyna derek ulanylýar.
Sinekdohada bütin zadyň bir böleginiň ady hem bütiniň ady, bölegiň hem 

bölegiň adyna derek ulanylýar. Başgaça aýdylanda, bölekden bütewi, bütewiden hem 
bölek aňladylýar. Ussadyň zehininden hasyl bolan bu göçme manyly sinekdohalar 
“Mätäç eýleme” goşguda öz beýanyny tapypdyr:

Azaşdyrma dogry ýolum egrige,
Egrini deňleme hergiz dogryga,
Kişi maly nesip etmez ogryga,
Halaly harama mätäç eýleme [9, 67 s.].

Bu goşguda egrini, dogryga, maly sözleri sinehdoha mysal bolýar.
IV. Jynsy görnüşe derek ulanylýan göçme manyly sinekdohalar.
Şygyr bentlerinde ýara, gözel gyza degişli alamatlar şoňa mahsus bedenindäki 

we görk-görmegindäki aýratynlyklar bilen häsiýetlendirilýär.
Şahyryň “Gerekdir” atly goşgusynda:

Syýa zülpi tar gerekdir [9, 89 s.].
Bu bentde görkezilen “syýa zülp tar” söz düzümi gözel gyz manysynda gelen 

göçme manyly sinekdohadyr.
Ussat akyldarymyz “galam gaş” tradision metaforanyň üsti bilen gözel gyzy 

“Bagrym dilenim” goşgy bendinde göçme manyly sinekdoha görnüşinde şeýle 
suratlandyrýar:

Taňry bermese nädeli?
Baş alyp, nirä gideli?
Oturşy-turşy edaly,
Gaşlary galam islärin [9, 82 s.].

Magtymgulynyň zähininden hasyl bolan göçme manyly sinekdoha “Aýryldym” 
atly goşguda-da şeýle beýan edilýär:

Ýara ýaraşar sürmeçe,
Sypatyn sözlärem ança,
Lebi şeker, agzy gunça,
Zülpi garadan aýryldym [10, 162 s.].

Magtymguly, aşyk mestan,
Bagladym şanyňa dessan,
Menzilgähi bag-u bossan,
Almaly nardan aýryldym [10, 163 s.].

Bu goşgy bentlerindäki “zülpi garadan”, “almaly nardan” söz düzümleri göçme 
manyly sinekdohadyr.

V. Sanlaryň üsti bilen aňladylýan göçme manyly sinekdohalar.
Umuman, göçme manyly sinekdoha mahsus alamatlaryň biri-de sanlar bölekden 

bitewi düşünjäniň ýa-da bitewi umumylykdan bölek düşünjäniň aňlanylmagydyr.
Ussadyň döredijiliginiň dil aýratynlygyny derňänimizde, şygyr bentlerinde 

sanlaryň üsti bilen aňladylýan göçme manyly sinekdohanyň işjeň ulanylýandygy 
bellärliklidir:

Segsen müň kelamy bilgil diýdiler [10, 13 s.] – 
diýen setirdäki “segsen müň” sözi göçme mandaky sinekdohany emele getirýär.

Umuman, göçme manyly sinekdohalar akyldar şahyr Magtymgulynyň 
döredijiliginde ussatlyk bilen ulanylýan çeperçilik serişdedir.

Şu ylmy makalany taýýarlamak bilen, şeýle netije göz öňünde tutulýar:
1. Magtymguly Pyragynyň döredijiligindäki göçme manydaky sinekdohanyň 

türkmen dilinde ylmy nukdaýnazardan öwrenildi.
2. Magtymguly Pyragynyň döredijiligindäki göçme mandaky sinekdohanyň 

sistematik gurluşy söz manysyny aňlatmakdaky kämil toplumdyr.
3. Magtymguly Pyragynyň döredijiligindäki göçme mandaky sinekdohalar 

seljerilip, olar birnäçe toparlara bölündi.
4. Akyldar şahyrymyzyň şygyrlarynyň üsti bilen göçme mandaky sinekdohalary 

seljermeklik şahyryň beýik söz ussadydygyny ýene bir gezek ýüze çykardy.

Laura Maksymowa, mugallym

TÜRKMEN  DILINDE  MAKROTEKST  WE  MIKROTEKST  
HEM-DE  OLARYŇ  AÝRATYNLYKLARY

Özara düşünişmegiň esasy serişdesi bolan sözlemler gutarnykly pikiri beýan 
etse-de, onuň wakany, hadysany düşündirişi gysga häsiýetliligi bilen aýratynlanýar. 
Sözlem edil özi kimin sözlemler topary bilen ýagdaýy, halaty has anyk, giň ýagdaýda 
beýan edip biler. Sözlemleriň many hem grammatik taýdan özara birigip, hadysanyň, 
wakanyň suratlandyrylmagyna tekst diýilýär. Ylmy işiň dowamynda türkmen dilinde 
tekstiň ýüze çykyşynyň özboluşly kanunalaýyklyklary öwrenildi. Tekstiň düzülişi, 
gurluş mehanizmi sözlemleriň semantik aýratynlygy ylmy seljermäniň esasy obýekti 
boldy.

Tekst göwrümine görä iki hilidir:
– Makrotekstler manysy, maksady, struktura taýdan, kompozision, grammatik 

we kommunikatiw bitewiligi bolan sözlemler we abzaslar birligidir, giň tekstlerdir. 
Kiçijik miniaturalar-da, şahyrana oýlanmalar-da, goşgular-da, hekaýalar-da, 
romanlar-da makrotekst hasaplanýar. Meselem, Gahryman Arkadagymyzyň “Älem 
içre at gezer” romany-da, Magtymguly Pyragynyň “Türkmeniň” goşgusy-da, 
O. Ödäýewiň “Ýekelikdäki ikiçäklik” publisistik makalasy-da, N. Nartyýewiň 
“Türkmen diliniň dialektogiýasy” kitaby-da makrotekstdir. Biz ylmy hem çeper 
dünýä makrotekstler arkaly aralaşýarys. Sebäbi diliň fonetik, leksik, grammatik 
aýratynlyklaryny makrotekstler arkaly öwrenmek maksadalaýykdyr. Makrotekste 
“Ýekeje harp” atly goşgy mysal bolup biler:

“Bir döwürler “Sözlem” diýen jümläniň,
Aýdylyş äheňi “Sözle” bolanmyş,
Dile näme gelse, sözlänmiş hemme,
Adam bir-birinden üzňe bolanmyş.

Soň “Sözle” üýtgäpdir “Sözleme” bolup,
Ähli zat dymypdyr, dymypdyr dünýä,
Şondan soň bu daglar dymyp galypdyr,
Ol wepaly bolup ýekeje jümlä.

Dymyşlyk uzaga çekenmişin has,
Çydaman güň bolup barýarmyş hemme.
Soň şol iki söze ortalyk bolan,
“Sözlem” diýen jümle döränmiş herne”
diýip ýeke harpyň gudratyn bir gün,
Bir ata ogluna berenmiş gürrüň (G. Saparow, “Nesil” gazeti).

– Mikrotekstler ylymda her hili atlandyrylýar: abzas, period, sintaktik 
birleşmeler, sintaktik bitewilikler. Bular makrotekstiň içindäki aýratyn semantik 
hem grammatik birleşmäni emele getirýän sözlemlerden düzülýär. Islendik 
makrotekstiňem, mikrotekstiňem girişi, esasy beýany we netijesi bolýar. Meselem, 
Gahryman Arkadagymyzyň “Döwlet guşy” romanyndan şeýle mikroteksti mysal 
alyp bolar: “Adam özüne näme ýetmeýän bolsa, şol zat hakda hem köp oýlanar 
eken. Obada diňe bir ýa iki adama däl, ähli kişä bolelin ýetmeýän, şol sebäplem 
özi hakda oýlandyrýan zat, elbetde, nandy. Nan atlydy, adamlar pyýadady. Hyýallar 
atlydy, barybir, ol nanly ata ýetmekde çaman çykýardy. Nan günsaýyn atyny 
ýyndamlaşdyryp,adamlardan düşnüksiz bir maksat içre ar almakçy bolýan ýalydy” 
[1, 243 s.].

Bu tekst bir abzas şekilinde alyndy.
Derňewe laýklykda, tekstiň bölekleri bolan abzasyň, goşma sintaktik bitinligiň 

sözlemleri aşakdaky many gatnaşyklary esasynda özara baglanyşýar:
– birleşdiriji gatnaşyk;
– sebäp-netije gatnaşygy;
– düşündirme gatnaşygy;
– garşylykly gatnaşyk;
– bölünişikli gatnaşyk.
Birleşdirme gatnaşygy arkaly baglanyşyp, sintaktik bitewiligi emele getiren 

tekstiň düzümindäki sözlemler wakalaryň bir wagtda ýa-da yzygider ýüze 
çykýandygyny şekillendirýär. Meselem: Depderdäki ýazgylar Mälikgula-da, 
öýdäkilere-de tanyşdy. Sebäbi bu ýazgylar öň telim gezek okalypdy. Ýöne ol ýazgylary 
okadygyňça okasyň gelýärdi. Türkmendigiňe, olaryň mert, gaýduwsyz gahryman 
kişiler bolandygyna buýsanjyň artýardy. Bu buýsançly ýazgylary Mälikguly ýat 
tutupdy [1, 230 s.].

Sebäp-netije gatnaşygy bar tekstlerde ilki bir umumy sözlem gelip, soňky 
sözlemlerde onuň sebäbi düşündirilýär. Meselem: Eger namazşamdan öň ýerini 
taýýarlap ýetişseg-ä ýerine elten ýagşy. Türkmençilikde garaşdyrmak halanylýan 
zat däl, käte uzakdan ogul-gyzy gelmeli bolanda bialaç garaşdyrylýar. Allamyradyň 
bolsa gelmelisi ýok. Çapaýew kolhozyna çykan gyzam häzir şu ýerde eken [1, 295 s.].

Garşylykly gatnaşykda gapma-garşy pikirli sözlemler getirilýär. Meselem: 
Bu söze kethuda-da, oba adamlaram ör-gökden gelipdir: “Patyşahy älem, biziň 
kethudamyz gowy adam. Ony kethudalykdan aýyrmaň!” Patyşa aýdypdyr: “Adamlar, 
men size düşünýärin. Sözüm ýok, kethudaňyz, öz aýdyşyňyz ýaly, gowy adamdyr, 
adamkärçiligi, gylyk-häsiýeti gyzyl ýalydyr. Ýöne kethuda bolmak üçin diňe gowy 
gylyk-häsiýetlilik ýeterlik däl” [1, 163 s.].

Düşündirme gatnaşygynda gelen tekstem umumy bir sözlem bilen başlanyp, 
onuň häsiýetli taraplary soňraky sözlemlerde düşündirilýär. Meselem: Ogultäç 
mama obanyň baş lukmanydy, tebibidi. Aýratynam, çagalaryň lukmanydy. “Ogultäç 

mamanyň etegine düşmän, emini alman obada ulalan ýekeje-de çaga ýokdur. Onuň 
eli degensoň welin, iň agyr ýatan çaga-da ýerinden turup, oýnamaga gidiberer” 
diýip köp aýdýardylar. Şol ynanç bilen Goçgar Gara bilen Mody başlyk Ogultäç 
mamanyň yzyndan ýörite barypdyrlar [1, 342 s.].

Bölünişikli gatnaşygam tekstiň sözlemlerinde özboluşly many öwüşgini 
bermäge hyzmat edýär.

Tekstiň düzümini emele getirýän sözlemler, bölekler özara zynjyr we ugurdaş 
usulda baglanyşýarlar. Zynjyr usulynda baglanyşan bölekleriň aýratynlygy birinji 
sözlemiň temasy ondan soňky sözlemiň temasy şekilinde bolup ýüze çykýar. Bu 
ýagdaý tutuş abzasda dowam edýär, sözlemler zynjyryň halkalary ýaly bir-biri bilen 
baglanyşýarlar. Meselem: Onsoň men sypaýyçylygy saklap, nätanyş ýigitden hal-
ahwal soradym. Ýigidem jogap berdi. Ol meniň ýagdaýyma düşünen bolmaly, goltuk 
jübüsinden kagyz çykaryp, maňa uzatdy. Aldym, hasyr-husur okamaga durdum. 
Kagyz işe ýollaýyş haty eken. Onda ýoldaş Annaýew Berdimuhamediň Aşgabat 
oblastynyň Kirow raýonynyň “Gyzyl çarwa” kolhozyndaky 6-njy doly däl orta 
mekdebe direktor wezipesine bellenilendigi ýazylypdyr. Begendim. Bu biziň isläp 
ýören zadymyzdy [1, 172 s.]. Birinji sözlemiň remasy – “ýigit” ikinji sözlemde tema 
öwrülipdir. Bu tekstde sözlemleri zynjyr halkalary ýaly baglaýan sözler – “men, 
ýigit, hat, Berdimuhamet Annaýewiň mugallym wezipesine bellenmegi”.

Zynjyrly gatnaşyk gaýtalamalar, sinonimler, çalyşmalar esasynda emele gelýär.
Ugurdaş gatnaşyk hem tekstiň jümlelerini özara baglaýan bir usul hasaplanýar. 

Bu usulda tekstiň başynda bir umumy sözlem getirilýär. Ondan soňky sözlemlerde 
berlen sözlemiň ideýasy, maksady ugurdaş usulda düşündirilýär. Soňky sözlemler 
özara biri-birine, şonuň bilen birlikde birinji sözleme deň-derejede bagly bolýar. 
Meselem: Çak dogry çykdy: açyk gapydan dagarman göründi. Ol sägindi-de, 
gapa bakan ýöredi. Gapydan içerä boýnuny uzatdy. Onuň bolşy gaty howsalalydy. 
Içerä nazar aýlady, ýok, ol içerden hakyky eýesini gözledi. Hakyky eýesine nazary 
düşmedik dagarmanyň lapy keç boldy. Ol birsellem sulhup durdy. Owadan gara 
gözlerinden düwme-düwme gözýaş dökdi [1, 198 s.].

Käbir tekstlerde sözlemler hem zynjyr, hem ugurdaş usulda hem baglanyşyp 
gelip bilerler. Meselem: Mälikguly Zybagüli ýakyndan synlap, geň galdy: öňki 
owadanlykda deňi-taýy bolmadyk gyzy bu gün tanar ýaly däl. Onuň gül meňzi 
solupdyr. Nar ýaly, alma ýaly lowurdap duran ýüzüne kül urlan ýaly bolupdyr...
[1, 291 s.]. Bu tekstde başky iki sözlem zynjyr usulynda, ikinji we ondan soňky 
sözlemler ugurdaş usulda baglanyşypdyrlar.

Netije. Sintaktik birlikleriň bir görnüşi bolan tekstiň özboluşly aýratynlyklarynyň 
bardygy anyklanyldy. Şeýle hem olaryň ýasalyşy, many aňladyşy we toparlary 
anyk mysallaryň üsti delillendirildi. Işiň gidişinde teksti has kiçi toparlara bölüp 
öwrenmek we olary ylmy taýdan esaslandyrmak öňki derňewlerden tapawutlylykda 
amala aşyryldy.



127

EDEBIÝAT

1. Gurbanguly Berdimuhamedow. Döwlet guşy. – A.: TDNG, 2014.
2. Nartyýew N., Penjiýew M., Myradow A. Häzirki zaman türkmen dili. Sintaksis. 

– A.: Ylym, 2002.
3. Kazimov Q. Ş. Müasir Azarbaycan dili. Sintaksis. – Baki: Tahsil, 2007.
4. Пипченко Н. М. Современный русский язык: Синтаксис словосочетания и 

простого предложения. – Минск: БГУ, 2008.
5. “Nesil” gazeti. – 24.05.2019.

Rozmeňli Hojamyradowa, mugallym

AL-FARABYNYŇ  PEDAGOGIK  GARAÝYŞLARYNYŇ  
ÝAŞLARY  TERBIÝELEMEKDÄKI  ÄHMIÝETI

Türkmen topragy – uzak geçmişiň dowamynda beýik danalardyr akyldarlaryň, 
aryflardyr alymlaryň ýaşap geçen mekany. Orta asyrlarda Gündogarda ylmy 
merkezleriň giň gerimde rowaçlanandygy taryhy hakykat. Taryhyň bu döwründe 
türkmen topragy dünýä medeniýetiniň sallançagy bolupdyr.

Adamzat ylmynyň taryhynda öçmejek yz galdyran türkmen akyldarlarynyň 
biri hem IX–X asyrlaryň sepgidinde ýaşan Abu Nasr Muhammet ibn Uzlug ibn 
Tarhan al-Faraby et-Türkidir. Ylmyň dürli pudaklaryna özüniň oýlap tapyşlary, 
ylmy açyşlary bilen mynasyp goşan goşandy bilen ol “Ikinji mugallym” diýen 
beýik derejä mynasyp bolan şahs hökmünde ykrar edilýär. Beýik akyldar 200-e 
golaý ylmy eserleri miras galdyrypdyr [3]. Alymyň ylmy mirasynyň çygry giň, 
gory uly, ol häzirki zaman ylymlarynyň aglabasynyň esaslaryny özünde jemleýär.

Al-Faraby orta asyrlarda ýüze çykan filosofik, pedagogik we psihologik 
pikirleri esaslandyryjylaryň biri hasaplanýar. Ol dünýä ylmynda özboluşly pedagogik 
pikirleri bilen uly meşhurlyga eýe, çünki beýik akyldaryň döredijiliginde pedagogik 
garaýyşlara uly orun berilýär.

Faraby pedagogika ylmy boýunça hem köpsanly eserleri döredipdir. “Parasatly 
sözler”, “Akyl we düşünje”, “Ýaşlaryň akyly hakynda söz”, “Ulularyň akyly 
hakynda söz”, “Päk ahlakly şäheriň ýaşaýjylarynyň garaýyşlary barada eser”, 
“Soraglaryň düýp manysy”, “Ylymlaryň gelip çykyşy barada”, “Pähim-paýhas 
esaslary” ýaly işleri bu babatda aýratyn ähmiýete eýedir.

Adamzat biliminiň özbaşdak pudagy hökmünde her bir ylmyň öwrenýän 
predimeti bardyr. Pedagogika ylmynyň göz öňünde tutýan meselesi pedagogikanyň 
döreýşiniň, ösüşiniň, ýüze çykyşynyň kanunalaýyklyklaryny öwrenmekden ybaratdyr. 
Pedagogika ylmy jemgyýete peýdaly ylymly-bilimli, hemmetaraplaýyn ösen 
kämil şahsyýetleri terbiýeläp ýetişdirmegiň usullaryny, serişdelerini, ýörelgelerini, 
düzgünlerini öwrenýär [2].

Alymyň pedagogik gözlegleri baradaky işleriniň aglabasy okamak, öwrenmek 
we terbiýe meselesine bagyşlanýar. Al-Faraby ösüp gelýän ýaş nesliň edep-ekramly, 
ynsanperwer, watansöýüji, zähmetsöýer şahsyýetler bolup ýetişmekleri hem-de 
terbiýelemek, okatmak işiniň ylmy esaslaryny öwrenmekde pikirleri ýöredýär.

Al-Faraby ylym-bilime uly baha bermek bilen, “Parasatly sözler” atly 
kitabynda: “Bilim bilen ylmyň arasynda uly tapawut bardyr. Bilim bu öň bilýän 
zadyňy ýaňadan ýadyňa salmakdyr. Ylym bolsa öň bilmeýän zadyňy öwrenip, 
ömürlik ýadyňda saklap, soňra geljekki nesillere öwretmekdir” diýip örän jaýdar 
belläp geçýär. Bu bolsa beýik akyldaryň ylym-bilim ugrunda teşnelik bilen hyzmat 
edendigini subut edýär. Al-Faraby ylymlary klassifikasiýalaşdyrmak arkaly olary 
birnäçe bölümlere bölüpdir. Ýagny ol dil bilimi, logika, matematika, arifmetika, 
geometriýa, optika, ýyldyzlar baradaky ylym, fizika, tebigy ylmlar, raýatlyk ylmy, 
hukukşynaslyk, saz sungatynyň ylmy, şeýle-de din taglymaty boýunça birnäçe ylmy 
garaýyşlary öňe sürüpdir [3].

Terbiýeçilik ähmiýetli wagyz-nesihata ýugrulan “Parasatly sözler” atly kitaby 
bolsa aýratyn-da ýaşlary durmuşa taýýarlamakda gymmatly çeşmedir. Eserde, 
hususan-da, giň dünýägaraýyşly, ahlakly, kämil şahsyýeti kemala getirmek, 
terbiýelemek, jemgyýete peýdaly adamlar edip ýetişdirmek, dostluk-doganlyk 
dogrusyndaky gymmatly pikirlere uly orun berilýär. Şeýle-de bu kitapda çaga 
terbiýesiniň inçeligi çuňlugyna beýan edilýär. “Akylly adam özüne dost tutunmalydyr 
we çaganyň ýaşlygyndan terbiýelenişi kimin ýa-da ýaňy düýp tutan nahalyň idedilişi 
kimin, ony diňe ýagşy işlere gönükdirmelidir. Ýaşlygynda ýagşy terbiýe alan çaga 
ene-atasyna hormat goýar, ýaşlygynda idegi gowy bolan nahal soňra süýji miwe 
berer” [1].

Akyldar “... adam maşgalada terbiýelenip, gylyk-häsiýeti onuň terbiýe alan 
maşgalasyna mahsusdyr...” diýen gymmatly jümläni öz eserinde görkezipdir. 
Türkmen halky gadym wagtdan bäri maşgala terbiýesine örän inçelik bilen 
çemeleşip, maşgalanyň agzybirligine, jebisligine, mukaddesligine aýratyn ähmiýet 
beripdir. Türkmen “Maşgalam – baş galam” diýmek bilen, maşgalany berk gurlan, 
belent gala deňeýär. Beýik alym birek-birege hormat goýmagy, ýagşylyk edip 
ýagşylykda ýatlanylmagy maslahat berýär: “Eger dost tutunsaň, dogry sözlüden 
dost tutun. Şeýle dostuň bolsa onuň gadyryny bilgin we ondan aýrylmagyn!” [1]. 
Adam dost-doganlyga agzybirlige hormat goýmalydyr. Ata-babalarymyzyň adamda 
dostuňa wepadarlyk, agzybirlik ýaly ýagşy gylyk-häsiýetleriň bolmagy barada 
döreden rowaýatlarynyň dana pikirleriniň, gymmatly pähimleriniň, jöwher ýaly 
pentleriniň terbiýeçilik ähmiýeti uludyr. Olar ösüp gelýän ýaş nesillerde belent 
adamkärçilik, ynsanperwerlik sypatlaryny terbiýelemegi ündeýär.

Al-Farabynyň ylmy mirasy, gymmatly pikirleri ösüp gelýän ýaş neslimizi 
päk ahlakly, zähmetsöýer, ylymly-bilimli, maşgala mukaddesliklerine hormat 
goýýan, dostuna wepaly, ynsanperwer şahsyýetler edip terbiýelemekde, durmuşa 

taýýarlamakda gymmatly çeşme bolup durýar. Alymyň döredijiliginde durmuş 
bilen berk baglanyşykly bolan islendik temada berilýän maslahatlar ýaşlar üçin 
gymmatly hazynadyr. Bu bolsa arzuwlarymyzyň hasyl bolýan ajaýyp zamanamyzda 
ylym-bilimiň, dost-doganlygyň, milli mirasymyzyň, pajarlap ösýän berkarar 
Watanymyzda giň dünýägaraýyşly, döwrebap, asylly, ýiti ukyp-başarnykly 
ýaşlarymyzyň kemala gelmeginde uly ähmiýete eýedir.

Al-Farabynyň pikirleri diňe bir Gündogar akyldarlarynyň dünýägaraýşynyň, 
türkmen etnopedagogikasynyň kemala gelmegine uly täsir etmän, eýsem tutuş 
dünýäde umumadamzat ylmy-pedagogik pikirleriň ösmegine uly goşandyny 
goşandygyna şaýatlyk edýär. Al-Farabynyň ylmy mirasy ýaş nesliň döwrebap 
şahsyýetiniň kemala gelmegine özüniň köptaraply täsirini ýetirýär.

Narsahat Mamedow, mugallym

RUS  DILINDE  ÝAZYLAN  WE  TERJIME  EDILEN  
ÇEPER  ESERLERDE  TÜRKMEN  SÖZLERINIŇ  

ULANYLYŞ  AÝRATYNLYGY

Berkarar döwletiň täze eýýamynyň Galkynyşy döwründe hormatly Prezidentimiz 
Serdar Berdimuhamedow türkmen halky bilen dünýä halklarynyň arasyndaky 
öz gözbaşyny asyrlaryň jümmüşinden alyp gaýdýan syýasy-ykdysady, medeni, 
edebi, dilara gatnaşyklaryny ösdürmek we berkitmek ugrunda öňdengörüjilikli 
ynsanperwer syýasaty üstünlikli amala aşyrýar. Arkadagly Gahryman Serdarymyzyň 
öňdengörüjilikli ynsanperwer ýörelgesi halklaryň arasyndaky dilara gatnaşyklarynyň, 
olaryň özara täsirlenmesiniň, baýlaşmagynyň mundan beýläk-de ösmeginde, 
rowaçlanmagynda uly ähmiýete eýedir.

Milli dilimiziň beýleki dünýä dilleri bilen özara gatnaşyklaryny, täsirleşmeginiň 
we baýlaşmagynyň kanunalaýyklyklaryny, ösüşini ylmy esasda öwrenmek, dilleriň 
özara gatnaşyklary, täsirleşmegi we baýlaşmagy bilen baglanyşykly ylmy derňewleri 
geçirmek ylymda wajyp meseleleriň biri bolup durýar.

Dünýä dilleriniň arasynda mynasyp orny eýeleýän türkmen we rus dilleri öz 
taryhy ösüşiniň dürli tapgyrlarynda dilara gatnaşyklarynyň, özara täsirlenmäniň, 
baýlaşmagyň dürli görnüşlerini öz içine alýan lingwistik hadysalary başdan geçirdiler.

Türkmen we rus dilleriniň özara baýlaşmagy ikitaraplaýyn häsiýete eýedir. 
Dilleriň özara gatnaşyklarynyň häzirkizaman şertlerinde diliň leksiki gatlagy 
güýçli daşky täsire sezewar bolýar. Bu täsir sözleriň bir dilden beýleki dile erkin, 
göni manysyny ýitirmän geçmegi, ýaýramagy arkaly ýüze çykýar we alynma dil 
hadysasynyň güýçlenmegine getirýär.

Alynmanyň dürli görnüşleri diliň leksika we frazeologiýa bölümlerinde 
täsirleşýän dilleriň baglanyşygynyň görnüşi, ikidilliligiň häsiýeti, dilleriň hyzmat 
taýdan derejesiniň ösüşi bilen anyklanylýar. Türkmen we rus dilara gatnaşyklarynyň 
güýjemegi, türkmen diliniň durmuş şertlerinde wezipeleriniň giňelmegi türkmen 
milli diliniň ýazuw kadalarynyň ösüş we kämilleşiş döwrüne gabat geldi. Öz 
gezeginde, türkmen we rus dilleriniň biri-birine ýetiren täsiri iki diliň baýlaşmagyna 
we halklaryň medeni, ykdysady, syýasy taýdan ýakynlaşmagyna getirdi. Türkmen 
dili rus dilinden köpdürli ylmy, tehniki, medeni, syýasy adalgalaryň atlaryny aldy. 
Türkmen dilindäki rus alynma sözleri mazmunynyň köpdürlüligi, sözleýiş we ýazuw 
dillerinde ulanylyş çäkleriniň giňligi bilen häsiýetlendirilýär. Munuň özi bolsa, öz 
gezeginde, türkmen edebi diliniň täsiriniň giňelmegine hem-de täze ruhy medeni 
we edebi gymmatlyklaryň döremegine getirdi.

Rus diline geçen türki sözleri halkyň ýaşaýyş-durmuş şertlerini, ýörelgelerini, 
urp-adatlaryny, onuň ýaşaýan ýeriniň ösümlik we haýwanat dünýäsiniň özboluşly-
lygyny şöhlelendirýär. Şeýle sözler rus diline geçen türkmen sözleriň aglaba bölegini 
düzýär. Manysy boýunça olary birnäçe toparlara bölmek bolýar.

Rus dilindäki türkmen sözleriniň aglaba bölegi adamyň jemgyýetçilik, maşgala-
garyndaşlyk gatnaşyklaryny öz içine alýar. Olara kär aňladýan sözler (jarçy, galtaman, 
arabaçy, arabakeş, bagşy, daýhan, dellal, ysçy, kazyçy, kerwenbaşy, masgarabaz, 
seýis, tebip, ussa, çopan, çaýçy, çarwadar, çoluk, şahyr, mirap, samowarçy, darga, 
alaman), jemgyýetdäki tutýan orny (arçyn, baý, bek, wekil, serdar, kethuda, han, 
hekim, şazada, şa, emeldar, soltan), harby wezipesi (esger, altybaşy, müňbaşy, 
onbaşy, nöker), ýaşy we beýleki daşky häsiýeti (aksakal, batyr, ýigit, mergen, 
pälwan, ýaşuly, sakgaldaş) ýaly toparlar degişlidir. Ata, baba, aga, ene, gelin, däde, 
daýza, keýwany, gyz, eje, ene ýaly adama ýüzlenmek üçin ulanylýan garyndaşlyk 
derejesini we mylaýymlyk, sypaýylygy aňladýar [10, 11].

Alynma sözleriň köpüsi türkmen halkynyň maddy medeniýetini aňladýar. Taryh, 
etnografiýa ylmy işlerinde, şeýle hem türkmen edebiýatynyň dürdäne sahypalarynda 
geçmişde ulanylan ýer we suw gatnaşyklaryny aňladýan birnäçe adalgalar, sözler 
ulanylýar. Olara mysal edip atlyk, wakuf, keleme, mülk, sanaşyk, serkar ýaly sözleri 
aýtmak bolar. Rus diline ekerançylyk bilen baglanyşykly türkmen sözleri hem 
geçendir (azal, arna, aryk, atyz, bent, kätmen, kürek, käriz, mellek, omaç, taras, 
harman, haýat, howus, çigit, çil, ýap), oba hojalyk önümleriniň atlary (tamdyr, jut, 
kendir, şaly, mäş), gawunyň görnüşi (waharman, zamça, gülaby), üzümiň görnüşleri 
(gelinbarmak, monty, terbaş, akşekerek).

Rus diline alnan sözleriň aglabasy (keteni, söwsany), aýal we erkek geýimleriň 
bölekleri (balak, jorap, don, köýnek, ýaşmak), kellä geýilýän geýimleri (tahýa, 
topby, ýaglyk) aňladýar. Alynma sözleriň birnäçesi türkmen gara öýüniň bölekleriniň 
atlaryny aňladýar: direg, tüýnük, çagaryk we ş.m. Göl, kilim, darak ýaly rus diline 
geçen türkmen sözleri halkymyzyň milli halyçylyk sungatynyň at-abraýynyň 
dünýä ýüzüne ýaýrandygynyň subutnamasydyr. Birnäçe edebi eserlerde türkmen 
gelin-gyzlarynyň şaý-sepleriniň atlary duş gelýär. Muňa mysal edip, bilezik, goza, 
gülýaka, gupba, tumar, egme ýaly sözleri bellemek bolar.

Alynma sözleriniň aýratyn görnüşleriniň biri-de ýarag aňladýan (hyrly, şemhal, 
tüpeň), dürli hilli metallary atlandyrýan (garaýag, lal, gurşun), uzynlyk ölçeg 
birliklerini aňladýan (batman, göz, garyş, gulaç) sözler bolup durýar.

Türkmen dilinden rus diline ýurdumyzyň haýwanat we ösümlik dünýäsiniň 
hem-de ýergurluşyň böleklerini häsiýetlendirýän sözler hem geçendir (jar, kak, 
kyr, saý, takyr, şor).

Rus dilinde ýazylan çeper eserlerde türkmen diline mahsus bolan salamlaşmak, 
gutlag, hoşlaşmak ýaly gündelik gepleşik dilinde ulanylýan sözleriň aglaba bölegine 
duş gelmek bolýar.

Rus dilindäki türkmen alynma sözleri many taýdan aňladylyşy boýunça ýokarda 
agzalyp geçen toparlar bilen çäklenmeýär. Türkmen halk döredijiliginiň we ýazyjy-
şahyrlarynyň eserleri rus diline terjime edilende, rus dilinde ekwiwalenti bolmadyk 
türkmen sözleriniň aglabasy asyl görnüşinde berilýär. Epiki eserlerde we türkmen 
halk döredijiligine degişli bolan dessanlarda duş gelýän aždarha, berzeňňi, heniz, 
peri ýaly sözleriň rus diline geçmegi muňa mysal bolup biler.

Ylmy tekstleriň dürli görnüşleriniň düzümindäki rus okyjysyna nätanyş 
bolan türkmen sözleriniň terjimesi, köplenç, ýaýyň içinde berilýär. Ýaýyň 
daşynda bolsa sözüň rus dilindäki ekwiwalenti berilýän halatlaryna hem duş gelmek 
bolýar:

– Корм скоту давали в глиняных кормушках (ахыр), в плетеных корзинках 
(себет) и в специальных мешках (торба), подвешиваемых на голову лошади 
или быка [1].

Birnäçe ýagdaýlarda rus dilindäki alynma sözleriň manysy düşündirilmän, 
diňe goşadyrnagyň içinde ýazylýar. Şeýle usul diňe diliň düzüminde köp wagtdan 
bäri işjeň ulanylyp gelýän alynma sözleri görkezmekde ulanylýar. Eger-de tekst giň 
okyjylar köpçüligine niýetlenen bolsa, käwagt alynma sözler üçin goşadyrnakdan 
başga düşündirişler berilýär.

Tekstiň düzümindäki türkmen alynma sözleriniň düşündirişili terjimesi sözleriň 
manysyny düşündirmekde giňden ulanylýan usullaryň biri hasaplanýar. Şeýle 
ýagdaýda alynma sözüň we onuň düşündirişiniň arasynda kese çyzyk goýulýar.

Düşündirişiň bu usulynyň onçakly bir amatly däldigini belläp geçmegimiz 
zerurdyr. Sebäbi onuň diňe eseriň başynda bir gezek ulanylýandygyny we eger 
alynma söz eseriň ortasynda ýa-da soňunda gelse, onuň okyjylar tarapyndan ýatda 
saklanylmagy kyn bolýar. Bu usulyň amatly däldigini eseriň gahrymanynyň sözüne 
girizilende aýdyň görmek bolýar.

– Ваше превосходительство, – доложил он, прищелкивая каблуками, 
– яшули-старейшины пожаловали к вашей милости [4].

Türkmen alynma sözleriniň manysyny çeper tekstiň içine rus dilindäki 
ekwiwalentleri bilen aralaşyp gelen pursatlaryna-da duş gelmek bolýar:

– Она внимательно посмотрела на молодого человека и сделала несколько 
шагов навстречу джигиту [5].

Aýdylyp geçilen usullardan başga çeper edebiýatyň tekstleriniň düzümindäki 
türkmen alynma sözlerini okyjylar köpçüligine düşündirmek üçin XX asyrda 
we XXI asyryň başynda sahypanyň aşaky böleginde bellik, çykgyt we kitabyň 
düzüminde gysga düşündirişli sözlüklerden giňden peýdalanylypdyr. Alynma sözi 
rus dilinde näçe giň ýaýran bolsa, onuň ulanylyşy-da şonça ýygylaşyp, bu sözüň 
manysyny düşündirmek zerurlygy aradan aýrylýar. Emma bu ýagdaý, ýagny alynma 
sözüň düşündirilişiniň barlygy ýa-da ýoklugy, alynma sözüň rus dili tarapyndan doly 
özleşdirilendigini aňlatmaýar. Şonuň üçin alynma sözleriň düşündirilişi zerurdyr. 
Sebäbi bu usul, köplenç, erkin häsiýete eýedir.

Rus diliniň düzümindäki türkmen sözleri leksiki, many we fonetiki häsiýeti 
boýunça iki topara bölmek bolar. Birinji topara rus dili tarapyndan doly özleşdirilen 
sözler girýär. Bulara rus dilinde ulanylýan “алтын, алый, базар, балык, баш, 
есаул, изюм, карандаш, карга, папаха, шаль, чугун, чалый, хомут, сурьма” 
ýaly sözler degişlidir.

Ikinji topary rus dilinde juda az ýa-da gabat gelinmeýän “арча, бахши, ишан, 
кала, карагач, кеклик, кетмень, чайхана, харман, той, танап, табиб, самса, 
мулла, мираб, медресе, маш” ýaly sözler düzýär.

Rus dilindäki türkmen alynma sözleriniň bir bölegi özüniň bir sözli rus 
sinonimlerine eýedir: адат/обычай, гульяка/брошь, джар/овраг, кази/судья, 
канар/мешок, мектеб/школа, намаз/молитва, чарыки/лапти, чурек/хлеб, чорба/
похлебка. Şeýle jübütleriň arasynda bir görnüşe degişlilik gatnaşyklary bardyr. 
Ýöne rus dilindäki söz bu söze degişli bolan umumy manyny berýär. Türkmen 
dilinden geçen rus dilindäki alynma sözi onuň haýsy manyda gelýändigini we 
söz aýratyn alamaty boýunça anyklaşdyrylýar. Mysal üçin, bagşy – bu islendik 
aýdymçy däl-de, türkmen halk aýdymlaryny dutar ýa-da gyjagyň (ýa diňe dutar 
bilen) üsti bilen aýdýan sazanda-aýdymçy; iner diýlip ähli düýelere däl-de, eýsem 
bu haýwanlaryň has çydamly we güýçli görnüşleriniň adyna aýdylýar.

Köp türkmen alynma sözleri rus dilinde hadysalary, düşünjeleri we jisimleri 
dogry hem-de doly aňlatmak üçin ulanylyp, onuň leksiki, many gurluşyny, 
aýdyňlylyk, täsirlilik mümkinçiligini artdyrýar.

Rus we türkmen dilleriniň arasyndaky dilara gatnaşyklary öwrenmekde 
ýüzlenme sözleri aýratyn ähmiýete eýedir.

Türkmen dilinde garyndaşlygy aňladýan sözleriň yzyna “jan” goşulmasynyň 
goşulmagy ýüzlenilýän adama bildirilen mähri, söýgüni, hormaty aňladyp, 
rus dilinde söýgülilik derejäni görkezýän affiksleriň ekwiwalenti görnüşinde 
ulanylyp bilner. Jan sözüniň rus dilinde söýgülilik derejesini bildirýän suffiksleriň 
ýerine ulanylsa, onda degişli bolan sözüň yzyndan kese çyzyk goýlup, soň jan 
ulanylýar.

Durnukly çeper serişdeleriň düzüminde alynma sözi ulanylsa, onda alynmanyň 
geçen diliniň ony many tarapdan özleşdirendiginden alamatdyr. Şonuň bilen bir 
hatarda, rus dili tarapyndan alnan türkmen sözleri çeper meňzetmäniň düzüminde 
gelýär we olaryň durnukly sözlere öwrülmegi türkmen diliniň esasynda bolup 
geçýär.

Başga dilden durnukly söz düzümlerini almaklygyň iň netijeli ýollarynyň 
biri-de manysyny üýtgetmän sözme-söz almakdyr (калькирование). Türkmen 
mazmunynda ýazylan rus dilindäki çeper eserlerde türkmen dilinden manysy 
üýtgemän alnan durnukly söz düzümleri köpdür. Olaryň birnäçesi has köp ulanylyp, 
türkmen dilinden sözme-söz terjime edilendir. Muňa “geçiniň öň aýagy ýaly bolmak” 
we “towuga ýüklemeli”, “it üýrer kerwen geçer”, “bir elde iki garpyz tutdurmaz”, 
“gamşy gowşak tutsaň, eliňi gyýar” ýaly türkmen durnukly söz düzümlerini mysal 
getirmek bolar:

– Остался у меня этот шалаш, так его и курица унесёт на спине [2];
– У туркмен, между прочем, есть хорошая пословица: «Собаки лают, 

караван идёт вперёд» [6];
– У меня дела в городе, может, -на танцы я ещё успею. – Два арбуза 

одной рукой не удержать [3].
Türkmen dilinden manysy üýtgemän alnan söz düzümleri rus terjimeçi, 

ýazyjylaryň we şahyrlaryň şahsy döredijiliginiň miwesi hasaplanýar. Emma 
bu söz düzümleriniň bir böleginiň iki dilliligiň ösmegi netijesinde türkmen 
edebiýaty bilen tanyş däl adamlaryň sözleýşi tarapyndan özleşdirilen bolmagy 
mümkindir.

Hormatly Prezidentimiziň döwlet we halkara derejesinde alyp barýan 
öňdengörüjilikli ynsanperwer syýasatynyň esasy ugurlarynyň biri bolan dil syýasaty 
milli dilimiziň dünýä dilleri bilen özara täsirleşmegi, baýlaşmagy bilen baglanyşykly 
wajyp ylmy meseleleriň oňyn çözgütleriniň gözlenilmegine we tapylmagyna 
hemmetaraplaýyn itergi hem-de goldaw berilmeginde öz beýanyny tapýar.

Türkmen we rus dillerindäki häzirki zaman täsirleşmeleri okgunly ösüş 
häsiýetine eýedir. Bu bolsa dilara galtaşyklaryň üznüksizdigine we onuň uzak 
geljeginiň bardygyna şaýatlyk edýär.

NEMES  DILINDE  KOGNITIW  FAKTORLARYŇ  
TÄSIRINI  ÖWRENMEK

Berkarar döwletiň täze eýýamynyň Galkynyşy döwründe ata Watanymyzda 
bilim, ylym ulgamlarynyň işini düýpli kämilleşdirmekde, ony döwrümiziň ösen 
talaplaryna laýyk getirmekde ýokary netijeler gazanylýar. Şunuň bilen baglylykda 
Garaşsyz, baky Bitarap Türkmenistanda şahsyýeti hemmetaraplaýyn ösdürmäge 
gönükdirilen bilim syýasatynyň çäklerinde daşary ýurt dillerini öwrenmäge 
döwletimiz tarapyndan ähmiýetli işler amala aşyrylýar.

Daşky gurşaw, tebigy faktorlar adama ene dilini öwrenmäge täsir edýän bolsa, 
daşary ýurt dillerini öwrenmekde kognitiw faktorlaryň ähmiýeti örän uludyr. Onuň 
esasy maksady adamyň intellektual ösüşindäki öňegidişliklerini açyp görkezmekden 
ybarat. Kognitiw faktorlarda dil öwrenmeklik akyl proseslerini we aňda saklanýan 
dil bilimleriniň tebigatyny seljermekligi öz içine alýar.

Işiň maksady – nemes dilinde kognitiw faktorlaryň täsirini öwrenmek we 
nemes dilini öwrenmekde olaryň edýän täsirini derňemekden ybarat.

Nemes dilçisi Wilgelm fon Gumbold “Dilleriň ewolýusion ösüşiniň teoriýasy” 
atly işinde dilleri sintaktiki gurluşy taýdan deňeşdirip, olara täsir edýän kognitiw 
faktorlary derňeýär. Onuň pikiriçe söz we onuň grammatik gurluşy dürli düşünjeler 
bolsa-da, pikiriň yzygiderli beýan edilmegi sözleýişde ol ýa-da beýleki elementleriň 
bilelikde gelmegi arkaly amala aşyrylýar [2, 19 s.]. Ýöne grammatik baglaýjylar 
many aňladýan sözler bolup bilmeýärler, şeýle bolan halatynda olar dilde ýekelikde 
çykyş edip, aýyklaýjy sözleri talap edýärler. Has takygy sözleýşiň her bir simwoly 
azyndan bir sany başga element bilen baglanyşykly bolmaly. Bu baglanyşyk diňe 

bir morfemalar arkaly amala aşyrylman, eýsem sözüň manysyny üýtgetmäge ukyply 
bolan grammatik kategoriýalaryň sözlemde getirilmegi bilen ýerine ýetirilýär. 
Bu hadysa, esasan hem, analitiki diller üçin mahsusdyr. Sintetiki dillerde bolsa 
grammatik kategoriýalaryň leksemalara goşulmagy arkaly sözleriň arasynda 
grammatik baglanyşyk ýüze çykýar. Wilgelm fon Gumbold sintetiki we analitiki 
dilleri grammatik taýdan däl-de, eýsem semantik taýdan düşünjeleriň logiki yzygider 
getirilmegi esasynda deňeşdirýär.

1) Der Bauer kaufte seinem Sohn das Grundstück.
2) Der Bauer kaufte das Grundstück für seinen Sohn.
3) Der Bauer kaufte das Grundstück zugunsten seinem Sohn [4, 22 s.].
1) Daýhan ogluna ýer bölegini satyn aldy.
2) Daýhan ogly üçin ýer bölegini satyn aldy.
3) Daýhan ýer bölegini oglunyň peýdasy üçin satyn aldy.
Birinji sözlemde görnüşi ýaly nemes dilinde ýöneliş düşüm kategoriýasy 

degişlilik çalyşmasynyň ýöneliş düşüm formasy bolan “seinem” sözi bilen aňladylýar. 
Türkmen dilinde adyň yzyna ýöneliş düşüm goşulmasy “-na” goşulýar. Gumbold 
analitik we sintetik dilleri deňeşdirende olaryň grammatik taýdan aýratynlyklaryna 
däl-de, eýsem semantik taýdan umumylyklaryny tapmaklyga ünsi çekýär [3, 21 s.].

Ikinji sözlemde nemes we türkmen dilleriniň dürli dil toparlaryna degişliligine 
garamazdan, iki dilde hem sözleriň arasyndaky baglanyşyk morfemalaryň ýa-da 
goşulmalaryň kömegi bilen aňladylmaýar, nemes dilinde “für” predlogyň we 
türkmen dilinde “üçin” sözsoňy kömekçi bilen aňladylýar. Bu bolsa islendik dili 
dolulygyna sintetik ýa-da analitik diller toparyna goşup bolmaýandygyny görkezýär. 
Sebäbi dilleriň arasynda biri-birine meňzeş häsiýetleriň ýüze çykýandygyny ýokarda 
getirilen mysallardan göz ýetirmek bolýar.

Üçünji mysalda nemes dilinde sözleriň arasyndaky baglanyşyk “zugunsten” 
predlogynyň üsti bilen, türkmen dilinde bolsa “peýdasy üçin” ýörite söz 
birikmeleriniň üsti bilen aňladylýar. Üçünji sözlemde hem iki dillerdäki semantiki 
taýdan ýüze çykýan mana köpräk üns çekilýär. Şol esasda grammatik baglanyşykdan 
grammatik kategoriýa geçilen ýagdaýynda induksiýa we içki modifikasiýa esasy 
rol eýeleýär.

“Das Dasein der Sprachen beweist aber, dass es auch geistige Schöpfungen 
gibt, welche ganz und gar nicht von einem Individuum aus auf die übrigen 
übergehen” [2, 41 s.].

“Diliň barlygy bir ynsandan beýlekä asla geçip bilmeýän ruhy barlyklaryň 
hem hereket edýändigini subut edýär”.

Nemes dilinde getirilen sözlemde eýerjeň sözlem baş sözleme “dass” 
baglaýjysynyň kömegi bilen baglanyp, bu baglanyşyk nemes dilinde “dass-Sätze” 
ýa-da “Objektsätze” diýlip atlandyrylýar. Türkmen diline terjime edenimizde 

Gumboldyň “Analitik we sintetik dilleriň arasyndaky grammatik ekwiwalent 
gözlenilmän, eýsem sözleriň arasyndaky logiki baglanyşyk bolmaly” [2; 4] diýen 
jümlesinden ugur alyp, sözleriň arasyndaky logiki baglanyşygyň esasynda düşünjeler 
yzygiderli getirilýär we semantiki many ýüze çykarylýar.

Şeýlelikde, türkmen dilindäki sözlem nemes diline terjime edilende kognitiw 
faktorlaryň kömegi bilen sintetiki affiksler analitiki goşulmalaryň, baglaýjy 
kömekçileriň üsti bilen aňladylýar.

Mysallara ýüzleneliň:
“Bir gün öň sepen bir hepde öň orar” diýlip hem ýöne ýere aýdylmandyr 

[1, 34 s.].
Mysalda atlaşyp gelen öten zaman işliginiň ortak şekili “sepen” sözlemde eýe 

hyzmatyny ýerine ýetirip, kim? diýen soraga jogap berýär. Şonda adam beýnisinde 
“Kim dänäni öň sepen bolsa, şol hem ekininden ir hasyl alar” diýen düşünje kemala 
gelýär. Nemes diline terjime edilende hem şol dörän düşünjä görä:

Es wird nicht nur einfach gesagt:
“Wer einen Tag vorher säet, wird eine Woche vorher ernten”.

Kim bir gün öň ekse, bir hepde öň hasylyny alar.
Şeýlelikde, kognitiw faktorlaryň täsiri esasynda dürli dil toparlaryna degişli diller 

deňeşdirilende bilim düşünjeleri adam beýnisinde umumy öwreniş mehanizmleri 
esasynda belli bir kesgitli modeller we düşünjeler toplumy hökmünde jemlenilýär. 
Ol düşünjeler bütin adamzada düşnükli bolup, islendik dilde öz beýanyny tapýar. 
Köp dillerde şol düşünjeler grammatik kategoriýalaryň we sözleriň grammatik 
baglanyşyklarynyň üsti bilen görkezilýär. Emma hiç bir lingwistiki teoriýa ähli 
dillere mahsus bolan we ähli dillerde duş gelýän uniwersal umumy grammatik 
kategoriýany görkezip bilmeýär. Netijede, analitiki we sintetiki diller deňeşdirilende 
hem olaryň arasynda esasy umumylyk düşünjeleriň logiki taýdan yzygiderliligi 
görnüşinde ýüze çykýar.

Dinmuhammet Tekäýew, aspirant

SOLTAN  TEKEŞIŇ  DÖWRÜNDE  
HOREZMŞALAR-ANUŞTEGINLER  DÖWLETINIŇ  

ILDEŇIZLER  ATABEGLIGI  BILEN  GATNAŞYKLARY

Horezmşalar-Anuşteginler döwletiniň hökümdary Alaeddin Tekeşiň 
(1172–1200 ý.ý.) soltanlyk eden döwründe döwletiň köpugurly daşary syýasaty 
üstünlikli alnyp barlypdyr. XII asyryň II ýarymynda Musulman Gündogarynda 
Abbasy halyflygy, Garahytaýlar, Gurlar, Şirwanşalar, Yrak we Kerman Seljukly 
döwletleri hem-de Ildeňizler atabegligi esasy orny eýeläpdirler. Soltan Tekeş ýokarda 
agzalan döwletler barasynda örän inçe daşary syýasaty ýöredipdir. Soltan Tekeşiň 
hökümdarlygynyň 1193-nji ýyla döwri çenli öz dogany Soltanşa Mahmyt bilen 
tagt ugrundaky göreşler bilen geçipdir. Bu döwürde horezmşalar Gur döwleti we 
Ildeňizler atabegligi bilen parahatçylyga, dostluga, hoşniýetli goňşuçylyga eýerýän 
gatnaşyklary ýola goýmaga synanyşypdyr. Aýratyn-da, Ildeňizler atabegligi bilen 
alnyp barylan syýasy we ykdysady gatnaşyklar Soltan Tekeşiň daşary syýasatynda 
esasy orun eýeläpdir. Orta asyrlaryň uly göwrümli taryhy işlerinde, Soltan Tekeşiň 
hökümdarlygy ýyllarynda Horezmşalar-Anuşteginler döwletiniň Ildeňizler atabegligi 
bilen alyp baran gatnaşyklaryna degişli maglumatlar getirilipdir.

Häzirki Azerbaýjanyň, Yragyň bir bölegini we Eýranyň demirgazyk-günbatar 
sebitlerini öz içine alyp, Yrak seljukly döwletiniň syýasatyna güýçli täsir etmegi 
başaran Ildeňizler atabegligi (1136–1225 ý.ý.) bilen Horezmşalar-Anuşteginler 
döwletiniň arasyndaky syýasy gatnaşyklar Il Arslanyň hökümdarlyk eden döwründe 
(1156–1172 ýý.) başlanypdyr. Soltan Tekeşiň Horasan ugrunda Soltanşa Mahmyt, 
Gurlular we Garahytaýlylar bilen alyp baran göreşleri, ony Horezmşalar-Anuşteginler 
döwletiniň günbatar serhetlerinde asudalygy üpjün etmek üçin mynasyp ýaran 
gözlemäge iterýär. Günortada we gündogarda Gur we Garahytaý döwletleri bilen 
serhetleşýändigini göz öňünde tutsak, onda günbatarda ýerleşen Ildeňizler atabegligi 
bilen dostlukly gatnaşyklary alyp barmak Horasan bilen baglanyşykly emele gelen 
syýasy ýagdaýda parasatly we oýlanyşykly syýasy ädim diýip hasaplap bolar. Öz 
gezeginde, Ildeňizler atabegligi üçin hem gündogar serhetlerdäki asudalyk atabeg 
Muhammet Jahan Pälwanyň (1175–1186 ýý.) daşary syýasatynda hem özüniň 
mynasyp ornuny eýeläpdir.

Soltan Tekeşiň daşary syýasatynyň taryhynda Ildeňizler atabegligi bilen 
gatnaşyklary iki döwre bölmek mümkin:

I. 1175–1186-njy ýyllar.
II. 1186–1200-nji ýyllar aralygy.
Birinji döwür Muhammet Jahan Pälwanyň (1175–1186 ý.ý.) Ildeňizler 

atabegliginiň başynda duran ýyllaryna gabat gelýär. Şemseddin Ildeňizden soňra 

atabegligiň başyna onuň ogly Muhammet Jahan Pälwan geçipdir. Bu döwürde 
iki döwletiň gatnaşyklary dostlukly häsiýete eýe bolupdyr. Şu ýerde aýratyn 
belläp geçmeli bir möhüm maglumata üns bermek dogry bolar. Muhammet 
Jahan Pälwan taryhy çeşmeleriň berýän maglumatlaryna görä, 1136–1137-nji 
ýyllarda doglupdyr [3, 892 s.]. Horemzşa Soltan Tekeşiň doglan senesi hakynda 
maglumatlaryň ýokdugyna garamazdan, ilkinji bolup, taryh ylymlarynyň kandidaty 
J. Gurbangeldiýew özüniň Soltan Tekeşe bagyşlap ýazan makalasynda hökümdaryň 
1135–1136-njy ýyllarda doglandygyny çaklaýar [1]. Bu bize iki hökümdaryň 
ýaşlarynyň deňeçerräk bolmagynyň döwletleriň özara dostlukly gatnaşyklarynda 
belli bir dereje-de ähmiýetiniň bolandygyny aýtmaga esas berýär.

Kätip Muhammet Bagdady tarapyndan Soltan Tekeşiň Jahan Pälwana ýazan 
dostluga ýugrulan jemi dört sany haty “At-tawassul ila-t tarassul” atly işde getirilipdir 
we şol hatlaryň mazmunynda hökümdarlaryň birek-birege şahsy hormaty açylyp 
görkezilýär [2, 133 s.].

1. 1181-nji ýylyň maý aýy bilen senelenýän birinji hatda, özara ilçileri 
alyşmaklygyň peýdasy, Horasana edilýän ýöriş, Horasanda gozgalaň turzanlaryň 
ýeňlişe sezewar edilişi, iki döwletiň arasynda döräp biläýjek düşünişmezlikleriň 
öňüniň alynmagynyň zerurdygy hakynda nygtalypdyr [8, 41 s.].

2. 1181-nji ýylyň 14-nji awgusty bilen senelenýän ikinji hatda Soltan Tekeşiň 
Ildeňiz atabegligine öz ilçisi edip, goşunynyň esasy emiri Reşideddini ugradandygy, 
ilçiniň hem yzyna sag-aman gaýdyp gelendigi, Atabeg Jahan Pälwana awçy laçyn 
guşunyň sowgat hökmünde ugradylandygy hakynda aýdylýar. Şeýle hem hatda 
soňky ýyllarda iki tarapyň arasynda ilçileri ugratmagyň azalandygyna Soltan Tekeşiň 
gynanç bildirýänligi nygtalyp, bu ýagdaýy oňyn çözmeklik tekip edilýär. Soltan 
Tekeş atabeg Jahan Pälwandan diňe gowy habarlara garaşýandygyny we onuň bilen 
duşuşmak isleginiň bardygyny hem bildiripdir [4, 43 s.].

3. 1181-nji ýylyň 21-nji oktýabry bilen senelenýän üçünji hatda iki ýurduň 
arasyndaky diplomatik gatnaşyklaryň selçeňleşmeginiň sebäbi Horezm ülkesiniň 
Ildeňizler atabegliginden uzakdadygy bilen düşündirilipdir we muňa garamazdan 
yzygiderli ilçi ugratmagyň zerurdygy nygtalypdyr. Bu hatynda Soltan Tekeş atabeg 
Jahan Pälwanyň öz ýygnaklarynda aýdýan sözlerinden, atabegligiň Beýik Mejlisiniň 
ýygnaklarynda maslahatlaşylýan meselelerden habarlydygyny ýaňzydypdyr. 
Şeýle etmek bilen Soltan Tekeş özüniň goňşy döwletler barada örän inçe syýasat 
ýöredýändigini, Horezmşalaryň hyzmatda halkara ähmiýetli döwletdigini bildiripdir. 
Hatda gypjaklaryň Soltan Tekeşiň tarapyna geçendigi, olaryň bolsa Talas şäherini 
ele geçirmäge taýýardyklary, Horasandaky emirleriň hem köpüsiniň birin-birin onuň 
tarapyna geçýändikleri habar berlipdir. Şeýle hem hatda iki döwletiň serhetleriniň 
asuda ýagdaýdadygy, atabegiň ýurdunda dörän kynçylyklaryň yzygiderli 
azalýandygyna soltanyň şatdygy bellenipdir. Soltan Tekeş atabeg Jahan Pälwanyň 
Horezme ýollan ilçisi Salaheddini uzak wagtlap öz ýanynda saklapdyr. Ilçiniň 

örän täsirli we gyzykly gürrüňleri bilen onuň ünsüni özüne çekmegi başarypdyr. 
Horezmşa Jahan Pälwana ýazan hatynda onuň ugradan ilçisinden örän razydygyny, 
diňe hakyky dostuň şeýle ilçini goýberip biljekdigini aýratyn belläpdir.

4. 1182-nji ýylyň noýabr aýy bilen senelenýän dördünji hatda Soltanyň Horasan 
ýörişi sebäpli, öz ilçisini Ildeňizler atabegligine goýberip bilmändigi, Yrakdan 
Horezme gelen söwdagärlerden atabegligiň ýagdaýy hakynda soraýandygyny we 
gowy habarlary eşidip begenýändigini aýdypdyr. Soltan atabege gymmatly sowgatlary 
ugradyp, ony hakyky dost hökmünde kabul etjekdigine we ilçi gatnawlarynyň 
azalmagynyň özara dostlukly gatnaşyklara zyýan ýetirmejekdigine ynam bildiripdir 
[7, 404-405 s.; 8, 42 s.].

Ýokardaky hatlaryň mazmunyndan görnüşi ýaly, Soltan Tekeş Ildeňizler 
döwletiniň atabegi Jahan Pälwan bilen dostluga, hoşniýetlilige we özara 
düşünişmeklige ýugrulan gowy gatnaşyklary saklapdyr. Soltan Tekeş atabeg 
Jahan Pälwana “beýik mertebeli doganym” diýip ýüzlenmegi hem aýdylanlara 
doly şaýatlyk edýär. Muhammet Bagdadynyň “At-tawassul ila-t tarassul” atly 
işinde getirilýän bu dört sany hatyň mazmunyndan görnüşi ýaly, Soltan Tekeş öz 
daşary syýasatynda diňe bir harby ugra ýykgyn etmän, eýsem-de parahatçylyga, 
hoşniýetlilige we hoşmeýilli goňşuçylyga ýugrulan gatnaşyklary hem döretmäge 
çalşypdyr. Şeýle hem hatlaryň ýazylyş ussatlygy, olarda aýdylmak islenilýän 
pikirleriň örän inçelik bilen beýän edilmegi Horezmşalar döwletinde diplomatik 
sungatyň kämil bolandygynyň subutnamasydyr.

Orta asyr arap taryhçysy Sadreddin al Hüseýni özüniň “Ahbar ad-döwle 
as-Seljukiýýa” atly işinde “Onuň (Jahan Pälwanyň) buýruklary beýleki ýurtlarda-da 
ýöreýärdi. Horezmşasy-da oňa hat iberip, özüniň hakyky dostdugyny ynandyrypdy” 
diýip belläp geçmegi hem Muhammet Bagdadynyň ady agzalan işinde getirilýän 
maglumatlary tassyklaýar [6, 235 s.].

Soltan Tekeşiň döwründe Horezmşalar-Anuşteginler döwleti bilen Ildeňizler 
atabegligi bilen gatnaşyklaryň ikinji döwri Yrak Seljuk döwletiniň iň soňky 
hökümdary Togrul III (1194-nji ýylda aradan çykan) bilen baglanyşykly wakalar 
esasynda täze mazmuna eýe bolupdyr. 1186-njy ýylda Jahan Pälwan aradan 
çykandan soňra atabeglige göterilen Gylyç Arslan bilen hem Soltan Tekeş dostlukly 
gatnaşyklary saklapdyr. Emma Jahan Pälwanyň ölümi Ildeňizleriň syýasy taýdan 
çaýkanmagy we dagynyklyk döwrüniň başlanmagy bilen häsiýetlenýär. Jahan 
Pälwanyň wesýetine laýyklykda, atabegligiň mülkleri onuň 4 ogluna paýlanylyp 
berlipdir. Bu hem 1186-njy ýyldan soňky dartgynly wakalara getiripdir. Mälim 
bolşy ýaly, Ildeňiz atabegleri Şemseddin Ildeňiz döwründen bäri Yrak Seljukly 
soltanlaryny öz täsirinde saklamagy başarypdyrlar. Emma iň soňky seljuk soltany 
Togrul III Seljuk soltanlygynyň täsirini artdyrmaklyk hereketlerine başlamagy, onuň 
Ildeňizler, Abbasy halyflygy bilen çaknyşmagyna getiripdir. Döwletiniň günbatar 
serhetlerinde ýüze çykan wakalar Soltan Tekeş üçin amatly mümkinçilikleri açypdyr. 

Jahan Pälwanyň ogly Gutlug Ynanç Yrak Seljukly döwletiniň soltany Togrul 
III garşy göreşinde Soltan Tekeşe sygynypdyr. 1192–1194-nji ýyllaryň dartgynly 
syýasy-harby wakalary Yrak Seljukly döwletiniň synmagyna, Ildeňizler atabegliginiň 
harby-syýasy we ykdysady taýdan gowşamagyna hem-de Horezmşalar-Anuşteginler 
döwletiniň kuwwatlanmagyna getiripdir [5, 123 s.; 9, 51 s.].

Horezmşalar-Anuşteginler döwletiniň kuwwatlanmagynyň gözbaşynda duran 
Soltan Tekeşiň üstünlikli daşary syýasatynda diňe bir harby üstünlikler däl-de, 
eýsem parahatçylygy saklamak, dostluk-doganlygy dabaralandyrmak ýörelgeleri 
durupdyr.

Soltan Tekeş häkimýet ugrundaky göreşde dogany Soltanşa Mahmytdan üstün 
çykandan soň, daşary syýasatyň günbatar ugruny güýçlendiripdir. Ol döwletiň 
günbatar serhetlerinde parahatçylygy döretmegi başarypdyr. Soňra halkara 
gatnaşyklarynda emele gelen amatly pursatdan ýerlikli peýdalanyp, döwletiniň 
ýerlerini giňeltmegi başarypdyr. Horezmşalar-Ildeňizler gatnaşyklary örän dartgynly, 
harby hereketlerden doly bolan orta asyrlar zamanasynda döwletara gatnaşyklarynda 
hökümdarlaryň arasynda şahsy dostlugyň, hoşniýetli gatnaşyklaryň möhüm orun 
eýeländigini görkezýär. Horezmşalar-Anuşteginler döwletiniň günbatar serhetlerinde 
uzak wagtlap parahatçylygyň höküm sürmeginde hem hut şol gatnaşyklaryň orny 
uly bolupdyr.

Sapardurdy Nurmädow, mugallym

TÜRKMEN  MILLI  HALYÇYLYK  SENEDINIŇ  
ÖSÜŞ  ÝOLLARY

Taryhyň köklerine ser salanyňda türkmen halylary dünýä meşhur bolupdyr. 
Muňa daşary ýurt taryhçylarynyň, syýahatçylarynyň türkmen halylaryna beren 
ýokary bahasy şaýatlyk edýär.

1298-nji ýylda italýan syýahatçysy Marko Polo Kiçi Aziýa syýahat edende, 
türkmen halylary hakynda haýran galmak bilen: “Bilýäňizmi näme, bu ýerde 
dünýäde iň inçe we nepis halylar, onsoňam, gyzyl we beýleki reňklere baý, ajaýyp 
matalar dokalýar...” diýip ýazypdyr [1].

1863-nji ýylda wenger syýahatçysy hem alymy Armeniý Wamberi türkmen 
topragyna syýahat edipdir we türkmen halylary barada şeýle belläpdir: “Orta 
Aziýanyň esasy sungatynyň biri-de türkmen aýallarynyň dokaýan halylarydyr: biz 
olary Persiýanyň hem Konstantinopolyň üsti bilen satyn alýarys. Reňkleriň täsin 
galdyryjy arassalygyndan we çitimleriniň syklygyndan, berkliginden başga-da, 
bu aýallaryň hala çitýän şekilleriniň deň ölçegliligini saklamagy başarýandyklary 
haýran galdyrýar, olaryň bu meselede ýewropaly dokmaçylara garanyňda 
has ussatdyklary görnüp dur. Bir halyny dokamak işine, adatça, garry aýalyň 
gözegçiligindäki birnäçe gyz-gelin gatnaşýar, garry aýal olara çägäniň ýüzüne çöp 
bilen nagyşlary çyzyp görkezýär we nagyş üçin zerur bolan ölçegi, reňki salgy 
berýär” [1].

Türkmen halylarynyň gatnaşdyrylmagynda 1873–1890-njy ýyllarda Wenada 
sergi geçirilýär. Ol sergi türkmen halylaryna üstünlik getirýär. Türkmen halylary 
1900-nji ýylda Parižde bolan Bütindünýä sergisinde-de görkezilýär. 1909-njy 
ýylda Daşkentde bolan sergide görkezilen türkmen halysyna altyn medal berilýär. 
Türkmeniň ajaýyp halylary 1937-nji ýylda Parižde, 1939-njy ýylda Nýu-Ýorkda, 
1958-nji ýylda Brýuselde, 1963-nji ýylda Waşingtonda, 1964–1966-njy ýyllarda 
Leýpsigde we başga-da birnäçe Bütindünýä sergilerinde görkezildi hem-de ýokary 
baha mynasyp boldy (2-nji surat). Gadymy halylarymyzyň nusgalary Stokgolmyň 
milli muzeýinde, Kairde, Afinada-da saklanýar.

“Türkmeniň Altyn asyry” atly äpet haly iň uly el işi hökmünde 2001-nji ýylda 
Ginnesiň rekordlar kitabyna girizildi (1-nji surat).

Türkmen halysy dünýäde deňi-taýy bolmadyk beýik sungatdyr. Garaşsyz-
lygymyzy, Bitaraplygymyzy, Watanymyza bolan çäksiz söýgümizi wasp etmekde 
bahasyny ölçäp bolmajak ruhlandyryjy güýçdür. Haly syngatynyň türkmen 
halkynyň ýalkymly geçmişidigini, bagtly geljegidigini buýsanç bilen ýaş nesle 
öwretmelidiris.

1-nji surat. Ginnesiň rekordlar 
kitabyna giren haly

2-nji surat. Türkmen halylary

Ata Watanymyzda, Garaşsyz, baky Bitarap Türkmenistan Diýarymyzda 5 sany 
äpet uly haly dokaldy. Olaryň birinjisi “Türkmen kalby”, ikinjisi “Türkmenbaşy”, 
üçünjisi “Prezident”, dördünjisi “Türkmeniň Altyn asyry”, bäşinjisi bolsa “Sekiz 
burçly” halylardyr.

Garaşsyzlyk ýyllaryndan öň dokalan “Türkmen kalby” halysynyň umumy 
meýdany 193,5 inedördül metrdir. Halynyň boýy 10,5, ini 18 metr. Agramy 865 kg. 
Halynyň bir inedördül metrinde 252 000 çitim bar. Halda umumy 48 million 752 
müň çitim çitilen. “Türkmen kalby” halysyny 40 sany ussat halyçy 1941-nji ýylyň 
iýul aýynyň 13-inde dokap başlaýarlar. 1942-nji ýylyň fewral aýynyň 12-sine, 
ýagny 7 aý geçenden soň, halyny dokap bolup kesýärler. Halynyň ýüplüginiň 
reňkleri üçin tebigy boýaglar ulanylypdyr. Bu äpet halynyň şöhratynyň sebäbi 
onuň ululygynda däl-de, nusgawy usulda ýerine ýetirilen estetiki täsirindedir. 
Halynyň umumy mazmuny teke halysynyň görnüşinde dokalypdyr, onuň merkezi 
bölegi ahal-teke halylarynyň guşly göl, kerpiç göl we şelpeli göl nagyşlaryndan 
ybaratdyr. Merkezi gölüň daşyna aýlanan nagyşlar köpdürli manyda bolup, olar köne 
nusgawy nusgalara kybapdaşdyr. Halynyň nagyşlarynyň reňki we ýerligi gadymy 
nusgadaky halylaryňka meňzeşdir. Onda doýgun gyzyl reňkler bilen birlikde, ak, 
gyzyl, gök, ýaşyl mämişi, sary goňur, gara reňkler ulanylypdyr. Halyda uzynlygyna 
16, keseligine 23 hatar göl ýerleşdirilipdir.

Türkmenistanyň Garaşsyzlygynyň 5 ýyllygy mynasybetli 1996-njy ýylda 
dokalan “Türkmenbaşy” halysynyň umymy meýdany 266 inedördül metr bolup, 
onuň boýy 12 m 60 sm, ini 20 metr. Agramy 950 kg. Bu ajaýyp halyny 40 halyçy 
dokaýar. Halynyň bir inedördül metrine 30 müň çitim çitilen.

Garaşsyzlygymyzyň 7 ýyllygy mynasybetli 1998-nji ýylda umumy meýdany 
294 inedördül metr bolan “Prezident” halysy dokalýar. Bu haly fewralyň 19-ynda 
ýüwürdilip, 1998-nji ýylyň oktýabrynyň 10-ynda kesilýär. Onuň boýy 14 m, ini 21 
metr. Halynyň agramy 1 tonna 106 kg. Ol 38 ussat halyçy tarapyndan dokalýar. 
Halyda jemi 118 million çitim çitilen. Halynyň başlanýan ýerine bolsa “Dünýä 
dursun, sen dur, Türkmenistanym” diýen ýazgy dokalan.

Türkmenistanyň Garaşsyzlygynyň 10 ýyllyk toýy mynasybetli “Türkmenhaly” 
Döwlet paýdarlar korporasiýasynyň (häzirki “Türkmenhaly” döwlet birleşiginiň) 
Baharlydaky (häzirki Bäherden) çeper halyçylyk kärhanasynda 40 sany ussat 
halyçynyň gatnaşmagynda “Türkmeniň Altyn asyry” atly äpet haly dokalýar. Ol 
halynyň umumy meýdany 301 inedördül metr, agramy bolsa 1 tonna 200 kilograma 
barabardyr. Halynyň her inedördül metrine 304 müň çitim çitilen. Halyda umumy 
125 million çitim çitilen. Halynyň boýy 14 metr, ini 21,5 metrdir. Bu ajaýyp halyny 
dokamak üçin saryja goýnuň ýüňi ulanylypdyr. Nepis äpet halymyz göwrüminiň 
ululygy bilen dünýäni haýran edýär. Bu äpet haly diňe ululygy bilen tapawutlanman, 
eýsem özüniň owadan gölleri we nagyşlary bilen hem ünsüňi özüne çekýär. Halyçy 
zenanlar bu äpet hala dünýä belli “Guşly göl” nagşyny salýar. “Türkmeniň Altyn 
asyry” atly äpet haly iň uly el işi hökmünde Ginnesiň rekordlar kitabyna girizildi.

Türkmenistanyň Garaşsyzlygynyň 13 ýyllygy mynasybetli 2004-nji ýylda 
dokalan “Sekiz burçly” halynyň umumy meýdany 215 inedördül metrdir. Bu “Sekiz 
burçly” halyny 104 sany halyçy gije-gündiz arman-ýadaman dokadylar. Halynyň 
her inedördül metrinde 326 müň çitim bar [2].

Türkmenlerde düşek hökmünde ulanylýan halylar göwrümi boýunça dürli-dürli 
bolupdyr. Olara ojakbaşy, halyça, haly, uly haly diýip at berlipdir. Bu halylardan 
başga-da haly önümleriniň 40-dan gowrak görnüşi bize mälimdir.

Haly biziň milli guwanjymyzdyr. Ol biziň öýümizi ýyladýar, bezeýär. Halynyň 
dili – bu halynyň nagyşlarydyr. Halynyň owazy, sazy – bu onuň reňkleri diýmekdir. 
Halynyň diline düşünseň, edil kitap okan ýalydyr. Bu sungat bütin durky bilen 
berlen zehinli adamlara öz syryny açýar.

Diýarymyzda 300-e golaý boýag ösümligi bar. Üzüm agajynyň gabygyndan, 
naryň gabygyndan, üzärligiň dänesinden, tut göbekden, soganyň gabygyndan, 
hozuň gabygyndan, yşgyndan, çöpboýadan, böwürslenden, çigildem gülünden dürli 
görnüşli reňkler alynýar.

Gadymy we häzirki döwür haly önümleri köpdürlüdir:
– asmalyk – toý güni gelniň münýän kejebesini bezemek üçin ulanylýar;
– athaly – atyň arkasyna ýapmak üçin ýörite dokalýar;
– çuwal – egin-eşik, goş-galam saklanýan halydan dokalan ganar;
– duztorba – bu haly önümleri duz, çemçe, çanak hem-de beýleki gap-gaçlary 

salmaga niýetlenip dokalýar;
– düzi – gara öýüň uklary iki tarapa gyşarmaz ýaly ýörite elde dokalýan ýasy 

ýüp ýaryna barabar edip dokalýar;
– eňsi – gara öýüň gapysynyň daş ýüzünden asylýan haly önümi;
– eýerlik – atyň eýeriniň üstünden ýapylýan bezeg üçin dokalýan haly;
– gapylyk ýa-da işiklik – bu öý bezegleriniň biri bolup, muňa tut agajynyň 

şekili salnypdyr, bu bolsa öý eýesiniň tut ýaly sagdyn bolmagyny aňladypdyr;
– germeç – eňsiniň daşky tarapyndan bosagany bezemek üçin ulanylýar;

– halyk – düýä ýapmak üçin ulanylýan haly önümi;
– horjun – azyk önümleri şol kysmy zerurlyklary salmak üçin ulanylýar. Onuň 

agzyny köjemek üçin ýörite ýüpi bar. Ol ulagyň üstüne atylýar. Ulagy bolmadyklara 
egnine atyp gitmek üçin oňaýly;

– içirgi – atyň eýeriniň aşagyndan ýapylýan haly önümi;
– irlik – ýüplük egrilýän ikler salynýan gap;
– kejebelik – gelnalyja gidýän düýäni bezemek üçin ulanylýar;
– maňlaýlyk – gelnalyja gidýän düýäniň maňlaýyny bezemek üçin ulanylýar;
– mürduman – gara öýüň tüýnügine bezeg berýär, ol tüýnügi uklara birikdirýän 

üç-dört bölekden ybarat;
– ukbaş – göçülende gara öýüň uguna zeper ýetmez ýaly geýdirilýän haly 

önümi;
– gyz bukja – bu gelin-gyzlara el hünärini görkezmekdir, gyz bukja gyzlar 

ähli el hünärlerini salyp goýupdyrlar;
– attorba – ata eýerlik, athaly, içergiden başga-da haly torba hem dokapdyrlar. 

Haly torbada ata iým beripdirler. Sebäbi türkmen atyny hemme zatdan eziz, eý 
görüp, ony wepadar dost hasaplapdyr;

– hatbukja – gadym zamanlarda han-begler özleriniň hatlaryny, permanlaryny 
hatbukja salyp goýýan ekenler;

– dutardaş – dutaryň daşyna dokalan haly öýüň törüne bezeg beripdir.
Häzirki döwürde halkyň durmuş, ýaşaýyş şertleriniň özgermegi bilen halynyň 

täze döwrebap görnüşleri dokalýar. Munuň özi halynyň türkmeniň ganyna, aňyna 
ymykly ornandygynyň aýdyň mysalydyr.

IŇLIS  DILINDE  “EDUCATION”  SÖZÜNIŇ  SINONIMIKI  
MANY  AŇLADYLYŞYNYŇ  DERŇEWI

Iňlis dilindäki “Education” sözüniň leksik-grammatik manysynyň we oňa 
laýyklykda baglanyşygynyň ýerlikli ulanylmagynda kynçylyklar ýüze çykýar. 
Iňlis dilinde “Education” sözüniň kontekstual manysynyň dürlüligi sebäpli, onuň 
sinonimiki hataryny deňeşdirme usulynyň üsti bilen seljermek maksat edildi.

Sözleriň ýazylyşlary aýry, many taýdan meňzeş bolan sözlere sinonimler 
diýilýär [1]. Bularyň ählisi dürli-dürli seslerden düzülseler-de, manysy boýunça 

bir manyny aňladýar [3]. “Education” sözüniň iňlis dilinde birnäçe leksik manylary 
bar. Gepleşikde, pikiriň dogry beýan edilmeginde belli bir söz görnüşine görä, diňe 
bir leksik manysy ulanylýar [4]. Education – Training – Upbringing sözleriniň 
leksik manylaryny seljereliň:

1. EDUCATION – bilim, terbiýe, bilim berme [2]. Aňladylyşy: “Education” 
sözi training, upbringing sözleri bilen deňeşdirilende, has giň manyda gelýär. 
“Education” – bu okuw, sowat; okamak netijesinde belli derejede alynýan bilim [3]. 
“Education” sözüniň iki manysy bar:

1. Ösüp barýan ýaş nesle bilim bermek, terbiýelemek we türgenleşdirmek 
(okuwçylar, talyplar, aspirantlar we ş.m.); okuw prosesiniň özi.

Mysal üçin: No country can neglect education – hiç bir döwlet bilime biperwaý 
seretmeýär.

2. Okuwyň we taýýarlygyň üsti bilen alnan bilim we başarnyklar, okuwyň we 
taýýarlygyň netijesi [2].

Mysal üçin: He had a good education – Ol gowy bilim aldy.
“To educate” işligi – terbiýelemek, bilim bermek diýip terjime edilýär. 

“Educated” – bilimli, taýynlykly diýmekdir [2].
“Education” sözüniň sinonimiki meýdany şu aşakdakylardan ybarat:
 – Schooling – mekdepde alnan bilim. Käbir ýagdaýlarda bu söz okuw üçin 

töleg diýip terjime edilýär;
 – Learning – terjimäniň üsti bilen alnan bilim; bilim, öwrenme;
 – Knowledge – bir zatlar barada bilimliligi sypatlandyrýan faktlar we 

maglumatlar toplumy, habarlylyk, bilim;

Education 
(bilim) 

Learning 

(öwrenme) 

Training 

(taýýarlanma) 

hooling 

(okuw, bilim)

 

Instruction  

(bilim) 

Teaching 

(bilim berme)

 

 Knowledge 

(bilim)

 – Instruction – görkezme; bilim we bilimlilik. Gysga möhletli okuw;
 – Teaching – mugallymçylyk, okatma, bilim berme; ynamdar çeşmelerden 

öwretme-pikirler we ýörelgeler;

 – Training – okuw, türgenleşik, taýýarlanma [2].
2. TRAINING – okuw, türgenleşik, taýýarlanma [2]. Aňladylyşy: ulgamlaýyn, 

ýörite terbiýe, bir ugurda hünärmen bolmak üçin taýýarlyk. “Training” sözi to get 
(have) training – bilim almak, taýýarlykly bolmak, öwrenmek diýen manysynda 
ulanylýar [3].

Mysal üçin: He had much training before he became a good teacher (soldier, 
nurse, etc). – Ol gowy mugallym (esger, şepagat uýasy) bolmak üçin köp taýynlandy. 
You must get a lot of training in order to become a good specialist – gowy hünärmen 
bolmak üçin köp okamaly. Has she had special training as a translator? – Ol gyz 
terjimeçi bolmak üçin ýörite okadymyka?

“To train” türgenleşmek, taýýarlanmak, öwretmek; to be trained to be (or to 
do) smth – ýörite bir hünär ýa-da iş öwrenmek diýip ulanylýar [2].

Mysal üçin: She was trained to be a teacher – Ol mugallym käriniň eýesi boldy.
Trained okan, tälim alan, tejribeli diýmekdir. Mysal üçin: We want a trained 

driver, not a beginner – Bize öwreniji däl-de, tejribeli sürüji gerek.
“Training” sözüniň sinonimiki meýdany şu aşakdakylardan ybarat:

Training 
(okuw) Instruction 

(bilim) 

berme) 

Practice 

(tejribe) 

Preparation 

(taýýarlama)

 

Teaching 

(öwretme) 
Education 

(bilim) 

 – Education – bilim, terbiýe, bilim berme;
 – Instruction – görkezme; kimdir biriniň ýa-da bir zadyň iş ýörelgeleriniň giň 

düşündirilişi; bilim we bilimlilik. Bu söz dowamsyz okuwy hem aňladyp bilýär;
 – Preparation – giň manyda taýýarlyk; synag döwründäki taýýarlyk;
 – Teaching – mugallymçylyk, okatma, bilim berme; ynamdar çeşmelerden 

öwretme-pikirler we ýörelgeler;
 – Practice – okatmagyň ýörelgesi we usuly [2].

3. UPBRINGING – terbiýe. Aňladylyşy: “upbringing” sözi “training” we 
“education” sözlere seredeniňde, dar manyda gelýär. “Upbringing” sözi terbiýe 
diýmekdir hem-de bu ösüp gelýän ýaş nesliň özüni alyp barşynyň we häsiýetiniň 
ýüze çykmagyny aňladýar [2].

Mysal üçin: He owed his success to the good upbringing his parents had given 
him – Ol özüniň üstünligi bilen ene-atasynyň beren terbiýesine borçly.

“Upbringing” sözi to bring up (terbiýelemek) işliginden gelip çykan. Mysal 
üçin: She brought four children. – Ol dört çagany terbiýeledi (ösdürdi). It rests 
with the parents and school to bring up children to be good citizens of the country 
– Çagalary öz ýurduna wepaly, mynasyp raýatlar edip ýetişdirmek ene-atalaryň 
we mekdebiň paýyna düşýär. She was brought up in the family of a worker – Ol 
işçiler maşgalasynda terbiýelenen.

To be brought up to do smth. – çagalykdan bir maksat bilen bir ruhda 
terbiýelemek diýmekdir. Mysal üçin: He was brought up to respect his elders – 
Ol ululara hormat goýulmak ruhunda terbiýelenen.

“Upbringing” sözüniň sinonimiki meýdany şu aşakdakylardan ybarat:

Upbringing 
(terbiýelemek) Nurture 

(terbiýe)

Breeding 

(terbiýelilik)

Edification 

(öwretme) 

Education 

(bilim) 

Tutelage  

(terbiýeleme, 

öwretme) 

 – Tutelage – terbiýe, öwretme, kimdir birine ýa-da bir zatda hökümlilik we 
gorag;

 – Education – bilim, terbiýe, bilim berme;
 – Nurture – ösdürme prosesi, terbiýe we nesli okatmak; hossarlyk;
 – Edification – öwretme, öwüt-nesihat – işi başlamanka berlen maslahatlar 

we dilegler;
 – Breeding – çagalykdan öwredilen mylakatlylyk we jemgyýetde özüňi dogry 

alyp baryş.

Education – Training – Upbringing sözleriniň “Bilim” diýen umumy düşünje 
bilen baglanyşýan bolsa hem, olaryň aýratynlykda sözlem içinde ulanylanda, dürli 
leksik manylary bar:

“Education” sözi – bilim, terbiýe, bilim berme diýmekligi aňladyp, okuw 
prosesi bilen bagly.

“Training” sözi – okuw, türgenleşik, taýýarlanma diýmekligi aňladyp, bu 
taýýarlanmak prosesi bilen baglanyşyklydyr.

“Upbringing” sözi – ösüp gelýän ýaş nesliň özüni alyp barşynyň we häsiýetiniň 
ýüze çykmagyny aňladyp, terbiýe bilen baglydyr.

Iňlis dilindäki Education – Training – Upbringing sözleriniň sinonimiki 
hataryny döredýändigine seretmezden, olaryň sözlem içinde sintaktik baglanyşygy 
döredip, sözlemdäki pikiriň dogry beýan edilmeginde ýerlikli leksiki manysynyň 
barlygy anyklanyldy.

HOREZMŞALAR-ANUŞTEGINLER  TÜRKMEN  
DÖWLETINDE  LUKMANÇYLYGYŇ  ÖSMEGINIŇ  

TARYHY  BARADA

Türkmen halky geçmişde ösen medeni merkezleri, beýik döwletleri döredip 
bilen halkdyr. Bu döwletleriň öz döwründe medeniýeti, sungaty, ylym-bilim, 
döwlet dolandyryş ulgamlary bolupdyr, şonuň bilen birlikde lukmançylyga-da 
aýratyn üns berlipdir. Ylaýta-da, Horezmşalar-Anuşteginler türkmen döwletiniň 
halk lukmançylygy uly ösüşlere eýe bolupdyr. Halk lukmançylygy barada 
Gahryman Arkadagymyz “Türkmenistanyň dermanlyk ösümlikleri” atly işinde: 
“Halk lukmançylygy köp asyrlyk toparlaýyn tejribäniň miwesidir. Emma halk 
lukmançylygynyň tejribesini öwrenmekde gyssanmak gerek...” [1, 53 s.] diýip 
bellemek bilen, gadymy döwürlerden dowam edip gelýän türkmen tebipçiligi bilen 
baglanyşykly däp-dessurlaryň taryhyny öwrenip, halka ýetirmekligiň zerurdygyny 
nygtaýar.

Köneürgenç geçmişde musulman dünýäsiniň meşhur medeni ojagy bolupdyr. 
Bu ýerde orta asyryň alymlary, pelsepeçileri, şahyrlary, lukmanlary ýygnanypdyr 
we öz döredijiligi bilen ylymda, bilimde, lukmançylykda, sungatda özboluşly yz 
galdyrypdyrlar. Horezmşalar-Anuşteginler türkmen döwletinde XII–XIII asyrlarda 
lukmançylyk ylmy pajarlap ösüpdir. Şol döwrüň lukmançylyk boýunça amallaryny 
Gündogarda uly şöhrata eýe bolan lukmanlar – Ibn Sina, Al-Biruny, Seýit Ysmaýyl 
Jürjany, Fahreddin Razy, Omar Çagmini, Zamahşary, Samany, Hekim Azraki öz 
eserlerinde beýan edipdirler.

Ysmaýyl Jürjany Horezmşalar köşgüne 1110-njy ýylda gelip, Kutbeddin 
Muhammede we onuň ogly Atsyza ömrüniň ahyryna çenli gulluk edipdir. Alym 
1057-nji ýylda gadymy Jürjan şäherinde (Gürgende) dünýä inipdir. Şonuň üçin ol 
Jürjany lakamyny alypdyr.

Ysmaýyl Jürjany özüniň “Karabadini Horezmşahi” (Horezmşanyň dermanlyk 
hazynasy) atly işiniň başynda şeýle diýip ýazýar: “Men ýönekeýje tebipdim. Bir 
gezek Horezmşa Tegin keselläpdir we oňa men barada aýdyp beripdirler. Şondan 
soň meni Gürgenje alyp geldiler. Soň meni lukmançylyk ylmyny has çuňňur 
öwrenmeklik üçin Gürgençde alyp galdylar. Şondan soň men Horezmşanyň şahsy 
lukmany bolup galdym” [3,15 s.].

Ysmaýyl Jürjany baý edebi mirasy bize miras galdyrypdyr. Şolardan lukmançylyk 
ylmyna degişlileri “Horezmşanyň genji-hazynasy”, “Lukmançylygyň maksady”, 
“Lukmançylyk barada ýatlama”, “Patyşalaryň lukmançylygy” we “Gündiziň we 
gijäniň kadasy” ýaly işlerdir.

Ýokarda aýdylanlaryň içinden has ähmiýetlisi XII asyryň lukmançylyk ylmyna 
degişli ensiklopedik iş “Zahiriýe Horazmşahi” (Horezmşanyň hazynasy) atly işidir. 
Bu işiň ilkinjisi 10 kitapdan ybarat bolup, Orta Aziýanyň hemme ýaşaýjylary bu 
kitapdan peýdalanyp bilmekleri üçin pars dilinde ýazylypdyr. Ol Horezmşa Anuş 
Tegine bagyşlanypdyr. Bu kitap ilkinji ýerli dilde ýazylan lukmançylyk ylmyna 
degişli kitap bolupdyr. Şol döwürde düzgüne görä, hemme işler arap dilinde 
ýazylypdyr. Ýöne bu kitap öz döwrüniň alymlary tarapyndan kän oňlanmandyr. 
Şonuň üçin hem Ysmaýyl Jürjany bu kitabyň ikinji neşirini 20 kitapdan ybarat edip 
arap dilinde täzeden ýazypdyr.

Ysmaýyl Jürjany öz işinde Horezm oazisiniň klimatynyň şol ýeriň ilatynyň 
saglygyna täsir edýändigine aýratyn üns beripdir. Ol Horezmiň klimatyny adamyň 
saglygyna oňyn täsir edýän salkyn we tämiz howaly diýip belläp geçýär. Ol şeýle 
diýýär: “Kim Horezmiň howasyndan dem alsa şol adam güýçli bolýar we onuň 
beýnisi has gowy işläp başlar” [3, 16 s.].

Jürjany öz işinde Horezm topragynyň şordugyny, bu bolsa zyýanly 
mör-möjekleriň köpelmezligine ýardam edýändigini belläp geçýär. Jürjanynyň 
lukmançylyk barada kitap ýazmanka, ilki bilen, käbir kesellere gowy we erbet 
tarapdan täsir edip bilýän şol ülkäniň aýratynlygyny öwrenmeklik baradaky pikiri 



150

has gymmatly hasaplanýar. Jürjany Orta Aziýanyň alym-lukmanlarynyň içinde, ilki 
bilen, ülke patalogiýasyny öwrenmeklik pikirini öňe süren alymdyr.

Seýit Ysmaýyl Jürjany aradan çykandan soň, Köneürgenjiň lukmançylygynda 
biraz pese gaçyşlyklar bolýar. Bu barada Reşideddin Watwatyň “Resmi hatlar” atly 
kitabynda: “...Horezm diýary ähli wagtda alymlaryň mekany, danalaryň mesgeni 
we sungat ussatlarynyň watany bolup hyzmat etdi. Alymlaryň alymy, tebipleriň 
ussady, uly abraýyň eýesi Ysmaýyl Jürjany hem bu diýardan çykandyr. Bu alymlaryň 
döwri Horezmiň iň gülläp ösen döwri boldy. Ol döwürde alymlar göwher daşy 
ýa-da bagyň açylan hoşboý ysly bägüli kimin Horezm diýaryna bezeg berdiler. 
Bu diýaryň abraýyna abraý goşdular. Häzirki wagtda Horezm diýary alymlardan 
boşap galdy. Olaryň ylym ýyldyzlarynyň nury öçdi. Şu wagt Horezm diýary ussat 
tebibe, tebipçilik ylmyny doly ele alan ynsana mätäçdir. Ol adam tebipçilik ylmynyň 
gizlin syrlaryny açan, ähli derdiň dermanyny bilýän adam bolmalydyr” [2, 91 s.]  
diýip, kyrk ikinji hatynda Reşideddin Watwat tebip Abu Hasan ibn Tilmize öz 
şägirtlerinden şeýle adam bar bolsa Horezme ibermegini haýyş edip ýazypdyr. 
Köneürgenjiň ilaty Seýit Ysmaýyl Jürjanynyň lukmançylyk ýoluny ýöretmegi we 
ösdürmegi özlerine maksat edinipdirler. Onuň lukmançylyk bilen baglanyşykly 
ylmy işlerini giňden peýdalanypdyrlar.

Omar Çagmini, onuň anyk doglan senesi belli däl, Horezmiň paýtagty bolan 
Ürgenç şäherine ýakynrak Çagmin diýen obada eneden doglupdyr. 1220-nji ýylda 
aradan çykypdyr. Omar Çagmini Allaeddin Muhammediň iň belli alymlarynyň 
biri bolupdyr.

Omar Çagmininiň lukmançylyk ylmyna degişli bir sany kitaby bize mälimdir. Ol 
hem “Kanunça” kitabydyr. Omar Çagmini öz döwrüniň iň belli lukmanlarynyň biri 
bolup, ol agyr keselli hassalary hem bejeripdir. Köp alymlaryň bellemegi boýunça, 
Omar Çagmininiň “Kanunça” kitaby Ibn Sinanyň “Lukmançylyk ylymlarynyň 
kanuny” kitabynyň gysga nusgasy hasaplaýarlar. Ýöne bu pikire garşy daşkentli 
gündogarşynas Sadyk Myrzaýew şeýle ýazýar: “Gündogaryň beýik alymy we güýçli 
lukmany Çagmini özüniň “Kanunça” kitaby türkmenleriň, özbekleriň we täjikleriň 
arasynda has uly abraýa eýe bolandyr. Käbir alymlar bu “Kanunçany” uly bir 
“Kanundan” göçürilendir diýip hasaplaýarlar. Ýöne asyl bu beýle däl. Çagminiň 
“Kanunça” kitabynyň ýazylyş stili Ibn Sinanyň “Kanun” kitabynyň ýazylyş stilinden 
düýpgöter tapawutlanýar” diýip belleýär. Alym Nazar Halymowyň belleýşi ýaly, 
bu alym lukman 1221-nji ýylda mongollar tarapyndan öldürilipdir.

Horezmşalar-Anuşteginler türkmen döwletinde ýaşap geçen ýene-de bir alym 
lukman Al-Hekim Aly ibn Muhammet al-Hijazi al-Kainidir. “Ol lukmançylyk 
ylmyndan we beýleki ylymlardan gowy baş çykarypdyr. Onuň bejeriş amalyýetinden 
we lukmançylykdan hatlary (risalalary) bolupdyr. Al-Kaini beýik Soltan Sanjara 
bagyşlap “Kital mafahir al-atrak” (“Türkleriň gymmatlyklary we buýsançlyklary 
baradaky kitap”) diýen eseri ýazypdyr. Dünýäniň adalatly hökümdary horezmşa 

Atsyz ibn Muhammede bagyşlap “Kitab fil-l-lukma” (“Paýhaslylyk barada kitap”) 
diýen eserini ýazypdyr. Alym 90 ýaşap, 1151-nji ýylda aradan çykýar. Ol Omar 
Haýýamyň şägirtleriniň biri bolupdyr [4, 105 s.].

Şol döwürde Samarkandyň ady äleme ýaýran göz lukmany Zeýn-ed-Din 
meşhurlyk gazanypdyr. Ol Horezmşalar-Anuşteginler türkmen döwleti ýykylandan 
soň Çingiz hana gulluk edipdir, hatda ony göz keseli bolan oftalmiýadan hem 
bejeripdir diýip, alym Z. M. Buniýatow öz işinde ýazyp geçýär [4, 108 s.].

Umuman, köneürgençli ähli meşhur alymlar öz döwrüniň lukmançylyk ylmynyň 
ösüşine, şäheriň arassaçylygyny saklamaga, ilaty dürli ýokanç kesellerden goramaga 
uly goşant goşupdyrlar.

Geçmiş taryhymyzyň görnükli alymlary, lukmanlary Ibn Sinanyň, Abu Reýhan 
Birunynyň, Seýit Ysmaýyl Jürjanynyň, Omar Çagmininiň halk lukmançylygyna, 
tebipçilige degişli eserleri häzirki wagtda hem durmuşda giňden peýdalanylýar. 
Olaryň lukmançylyk bilen baglanyşykly ylmy işleri, halk lukmançygynyň ösmegine, 
kämilleşmegine, nesilden-nesile geçip gelmegine uly itergi beripdir.

Taryhdan belli bolşy ýaly, Köneürgenjiň lukmançylygyna Seljukly türkmen 
döwletiniň lukmançylygy öz täsirini ýetirýär. Netijede, Köneürgençde Ibn Sina, 
Abu Reýhan Biruny, Seýit Ysmaýyl Jürjany, Omar Çagmini, Fahreddin Razy ýaly 
dünýä belli lukman alymlar döreýär.

Batyr Myradow, tehniki ylymlarynyň kandidaty

MAGTYMGULYNYŇ  DÖREDIJILIGINDE  
HÜNÄRLILIGE  SARPA

Magtymguly türkmen nusgawy edebiýatyny esaslandyryjy, görnükli filosof, 
belli alym. Ol Etrek derýasynyň boýunda Hajygowşan diýen ýerde ylymly, 
bilimli maşgalada eneden bolýar. Magtymgulynyň kakasy Döwletmämmet Azady 
görnükli alym hem şahyr, meşhur “Wagzy-azat” eseriniň awtorydyr. Magtymguly 
ilki kakasynyň elinde bilim hem terbiýe alýar, soňra ony Nyýazsalyh diýen adam 
okadýar. Şahyryň ýaşlygy Türkmenistanyň iň gözel ýerleri Etrek, Soňudag, 

Gyzylbaýyr diýen ýerlerinde geçýär. Ol ýaşlykdan zähmete bişişýär. Magtymguly 
halkyň jümmüşinde bolup, onuň durmuşyny, geçmişini, taryhyny, edebiýatyny 
öwrenýär. Ata-babalarynyň dowam etdiren ýonaçylyk, zergärçilik ýaly hünärlerini 
ele alýar. Magtymguly Halaç etrabynyň öňki Gyzylaýak obasyndaky Idris baba 
medresesinde bir ýyl töweregi okaýar. Soňra Buharadaky Gögeldaş medresesine 
okuwa girýär. 1857-nji ýylda Hywadaky Şirgazy medresesine girýär. Ol bu ýerde 
üç ýyl okap, kakasy Döwletmämmet Azadynyň aradan çykanlygy sebäpli, iline 
dolanýar. Şahyr okan döwründe we ondan soň birnäçe ýurtlara syýahat edýär. Orta 
Aziýanyň köp ýerlerinde, Kawkazda, Eýranda, Owganystanda, Hindistanda, Yrakda, 
Siriýada we başga ýerlerde bolup, ençeme halklaryň durmuşy, ýaşaýşy, medeniýeti 
bilen ýakyndan tanyşýar. Magtymguly özbaşdak köp okap, Gündogaryň taryhyny, 
edebiýatyny öwrenýär. Şahyr edebiýatyň mazmunyny watançylyk, erkinlik, azatlyk, 
özbaşdaklyk, ynsanperwerlik, azat söýgi ideýalary bilen baýlaşdyrýar.

Görnükli rus alymy Ý. E. Bertelsiň aýtmagyna görä, Magtymgulynyň şygryýeti 
“Jemşidiň jamy” bolup, ol türkmen halkynyň geçmişi, geljegi barada pikir ýöredipdir, 
il-günüň erkin, parahat, bagtly durmuşda ýaşamagy ugrunda irmän-ýadaman alada 
edipdir. Beýik akyldar halka öwüt-nesihat bermegi mukaddes borç hasaplapdyr. 
Mundan başga-da şahyryň parasatly hem dana sözleri nakyla öwrülip, il arasynda 
häzire çenli dilden düşmän gelýär. Magtymguly adamlaryň ruhy dünýäsiniň gözel 
bolmagyny, olaryň aňynda gowy gylyk-häsiýetleriň terbiýelenmegini isläpdir. Ol 
adamlara pähim-paýhasly, parasatly, ylymly, bilimli, mylakatly, sypaýyçylykly, 
hoş sözli, giň dünýägaraýyşly, ugurtapyjy, mert, tutanýerli, gaýduwsyz, edenli, 
zähmetsöýer, dosta, ýoldaşa wepaly, dogruçyl, myhmansöýer bolmagy öwüt-ündew 
edipdir.

Magtymguly “Söhbet ýagşydyr” atly goşgusynda:
Adam bolsaň, gulak goýgul öwüde,
Alymlar ýanynda söhbet ýagşydyr!
Atarman-çaparman algyr ýigide,
Ýeri gelse aman-nurbat ýagşydyr [1, 455 s.] – diýip nygtaýar.

Şahyr adamzat gözelligine onuň ruhy dünýäsiniň päkligi, zähmetsöýerligi 
bilen baglanyşyklylykda baha beripdir. Zähmete, onuň miwesine, zähmet adamsyna 
bolan dogry garaýşy şahsyýetiň ahlaklylyk, adamkärçilik sypatlarynyň biridir diýip 
hasaplapdyr. Magtymgulynyň pedagogikasy giden bir ummandyr, ýöredilýän 
pikirler biri-biri bilen zynjyr kimin sepleşip gidýär. Şolaryň biri-de kesp-kär, 
hünär öwrenmek meselesi bilen baglanyşyklydyr. Akyldar her bir adamyň bir ýa 
birnäçe hünärden baş çykaryp bilmegi zerur diýip nygtaýar. Adam yhlas bilen 
haýsy käri öwrense, oňa ökdelär, il-günüň alkyşyna eýe bolar, “Har bakan har tanar, 
zergär – zer”, “Miraplary ýap boýuny syrarlar, daýhanlary gury ýeri dörerler”, 
“Ýatsa-tursa hyýalyndan çykarmaz, Kaýsy işe maýyl bolsa adamzat” diýip öwredýär. 
“Nan ýagysy kärsiz ärden” bolsa “Köňlüň istän işler çykmaz” kesp-käri ussatdan 

öwrenmeli, “Akyl kesmez, dür ýasalmaz ussatsyz”, özem şol ussady hiç mahal 
ýadyňdan çykarma diýip nygtaýar. Maglumatlara görä, Magtymgulynyň otuza golaý 
hünär barada gürrüň berýän ýörite ýazan “Totugül dilli dessan” diýen eseri hem 
bolupdyr. Magtymguly ähli adamyň özüniň saýlap alan hünäri bolmalydyr diýýär. 
Şahyr hünärsiz adamlary goşgularynda düýpli ýazgarypdyr:

Magtymguly, sözle herne bileniň,
Özüňe kemlik bil, aýtman öleniň,
Taraşlap şaglatgyl köňle geleniň –
Senden soňkulara ýadygär bolar [1, 560 s.].

Magtymguly “Göze myhmandyr” şygrynda:
Ýigidiň bolmasa ýaragy, aty,
Şuny belli biliň, ýokdur gaýraty,
Gojaldykça gider süňňüň kuwwaty,
Ýigitligiň zory dyza myhmandyr [1, 381 s.] – diýýär.

Magtymguly bu setirlerinde eger ýigidiň aty, ýaragy, belli bir hünäri bolmasa, 
onuň gaýratynyň ýokdugyny, il içinde abraýynyň bolmajakdygyny nygtaýar. Görnüşi 
ýaly, ynsan üçin iň zerur zat hünärli bolmakdyr, aýratynam, ata-babalarymyzyň 
pähiminden çen tutsak: “Ýigide müň dürli hünär berseň hem azdyr”.

Beýik akyldaryň goşgularynyň her bendinde çuňňur pikirler bar. Onuň atalar 
sözüne öwrülen setirleriniň esasy aýratynlygy – olarda çuňňur manyly, aýdyň we 
gutarnykly pikiriň uly ussatlyk bilen beýan edilmeginden ybaratdyr. Olaryň birnäçesi 
uly pähimliligiň hem-de baý durmuş tejribesiniň netijesinde döredilen, birnäçesinde 
bolsa çylşyrymly we çuň manyly filosofik pikirler beýan edilýär:

Magtymguly haýran, her ýana bakar,
Bu ne gudrat şudur – suwdan ot çykar!
Ýagşy oguldan rähmet arygy akar,
Näletkerde ogul dogdy, dogmady [2, 246 s.].

Magtymguly bu bendinde hünärli adamy jemagat bilen bile ömrüni 
ötürmäge, ýaşaýşa bolan gyzyklanmasyna ymtylmaga çagyrypdyr. Magtymguly 
aglaba şygyrlarynda türkmen ýigidiniň edermenligini, mertligini, Watan bähbidi, 
il-halk bähbidi bilen bagly suratda beýan edýär. Şeýle hem ýigidiň edermenligini 
görkezmekde diňe bir gujur-gaýratynyň ýeterlik däldigini hem ündäp, onuň ýanynda 
mert hemaýatçysy, gurat ýaragy, kesgir gylyjy, bedew atynyň-da bolmagyny 
ündäpdir. Beýik akyldaryň hünär-terbiýe babatda:

Ýagşylar ýanynda ýörgül sen özüň,
Dür bolsun daýyma sözlegen sözüň,
Alymlara uýsaň açylar gözüň,
Jahyllara uýsaň kör dek bolar sen [1, 439 s.] – diýip nygtaýar.

Magtymguly Pyragy sowatly halypalara uly hormat goýmak bilen, olaryň 
arasynda bolmagy hemişe arzuw edipdir. Ýigidiň esasy häsiýet aýratynlygy 

hökmünde halypalara uly hormat goýmagy, olary diňlemegi, hünär saýlamakda 
maslahatlaşmagy ündäpdir. Onuň “San bolsam” atly şygrynda şeýle setirler bar:

Abu Sagyt, Omar Haýýam, Hemedany,
Ferdöwsi, Nyzamy, Hafyz perwany,
Jelaleddin kibi, Jamy elnany,
Alarnyň ýanynda menem san bolsam [2, 112 s.].

Magtymguly özüniň Gündogaryň beýik alymlarynyň arasynda ady tutulmagyny 
isläpdir, arzuw edipdir. Şygyrdan belli bolşy ýaly, Magtymguly Gündogaryň ägirtleri 
Firdöwsiniň, Nyzamynyň, Fizulynyň, Omar Haýýamyň we Alişer Nowaýynyň 
dünýä meşhur eserleri bilen tanyş bolupdyr. Çünki kakasy Döwletmämmet Azady 
Horezminiň, Farabynyň, Birunynyň, Ibn Sinanyň hem-de grek alymlarynyň eserlerini 
özbaşdak ürç edip okap, olary ogly Magtymgula geçiripdir.

Magtymgulynyň döredijiligi diňe bir türkmen edebiýatynyň däl, eýsem 
dünýä edebiýatynyň-da genji-hazynasydyr, tapylgysyz ruhy baýlygydyr. Bu bolsa 
Pyragynyň döredijiliginiň beýik terbiýe mekdebidigine doly şaýatlyk edýär.

Ogulbibi Çaryýewa, mugallym

GAMYŞDAN  ÝASALAN  ESBAPLARYŇ  ETNOGRAFIÝASY

Berkarar döwletiň täze eýýamynyň Galkynyşy döwründe Gahryman 
Arkadagymyzyň, Arkadagly Gahryman Serdarymyzyň başlangyçlary esasynda 
jemgyýetiň ähli gurşawlarynda, şol sanda bilim ulgamynda hem düýpli özgerişler 
amala aşyrylýar. Okatmagyň, bilim bermegiň häzirkizaman döwrebap, täze usullary 
durmuşa giňden ornaşdyrylýar. Ýaş nesle döwrebap bilim, terbiýe bermekde milli 
aňyýete we duýgulara ýugrulan ýörelgelere esaslanylýar hem-de daýanylýar.

Ýurduň geljegini özgertmek we ösdürmek üçin ylymly-bilimli, giň 
dünýägaraýyşly, döredijilige ukyply, sagdyn pikirli ýaş nesli milli ruhda terbiýelemek 
wajyp meseleleriň biridir. Bu ugurda terbiýäniň dürli ugurlary we görnüşleri möhüm 
orun tutýar. Bu barada Milli Liderimiz, Gahryman Arkadagymyz özüniň “Ömrümiň 
manysynyň dowamaty” atly kitabynda: “Çünki bu terbiýeler geljege doly hem-de 
dogry düşünip bilmegiň ähli gapylaryny açyp berýär. Terbiýäniň ähli görnüşleri hem 
şu baş sakadan gözbaş alýar” diýip belleýär [3]. Alym Arkadagymyz terbiýäniň dürli 
ugurlarynyň her bir ynsana zerurdygy barada pelsepewi pikirini şeýle dowam edýär: 
“Durmuş hakdaky düşünjeleriniň sagdyn bolmagy, ýaşaýyş hakdaky garaýyşlarynyň 

giňelmegi, zehinleriniň açylmagy we döwre, döwlete hem-de bagtyýar geljege 
mynasyp adamlar bolup ýetişmegi üçin bu terbiýeleri özleşdirmek, nesilleri kämil 
terbiýe bilen gurşamak wajyp bolup durýar. Terbiýe ugurlary her bir adama ömrüniň 
ähli pursadynda hökman ähmiýetlidir” [3].

Gadymdan bäri biziň ata-babalarymyz körpe nesle terbiýe bermekligi aýratyn 
üns merkezinde saklapdyrlar. Bu ugurda halkymyz baý tejribe toplapdyr. Olar milli 
medeniýetimiziň dürli ugurlarynda nesilme-nesil aşyp biziň günlerimize gelip 
ýetipdir.

Pederlerimiz ýaş nesle bilim, terbiýe bermekde milli ýörelgelere esaslanypdyrlar. 
Çaganyň dürli tarapdan ösüşine, kämilleşmegine täsir edýän milli oýunlar bu ugurda 
esasy orun eýeläpdir. Milli oýunlarda türkmen tebigatynda bar bolan dürli zatlardan 
peýdalanylmagy aýratyn orna eýedir. Süňklerden, agaçlardyr ösümliklerden, laýdan 
oňarylan dürli senetçilik sungaty bilen bagly esbaplar milli terbiýede giňden 
ulanylypdyr. Arheologik ýadygärliklerde süňkden, laýdan, metaldan oňarylan dürli 
şekiljiklerdir, gurallaryň saklanyp galmagy munuň şeýledigine şaýatlyk edýär. Bu 
däp häzirki döwürde-de öz ähmiýetini ýitirmeýär.

Ata-babalarymyzyň terbiýeçilik maksatly ulanan çig mallarynyň biri hem 
gamyşdyr. Gamyş türkmen durmuşynda diňe bir hojalyk ähmiýetli ulanylman, 
eýsem bilim berijilik, terbiýeleýjilik maksatly hem giňden peýdalanylypdyr.

Gamyş türkmen tebigatynda giň ýaýran ösümlikleriň biridir. Ol däneliler 
maşgalasyna degişli, bogun-bogun, içi boş, dik ösýän ösümlikdir. Geçmişde gamşyň 
görnüşlerinden dürli maksatlar üçin peýdalanypdyrlar. Munuň şeýledigini onuň 
atalar sözüdir nakyllara, matallara siňip galmagynda hem görmek bolýar. Hatda 
halk lukmançylygynda hem gamyşdan dürli melhemler taýýarlanylypdyr. Gamşyň 
melhemlik häsiýetleri barada Gahryman Arkadagymyz “Türkmenistanyň dermanlyk 
ösümlikleri” atly köptomluk eserinde gymmatly maglumatlary berýär [1].

Gamyşdan ýasalan dürli önümler durmuşda terbiýeçilik işlerinde hem giňden 
peýdalanylypdyr. Şeýle maksat üçin ulanylan gamyş esbaplarynyň biri hem hasap 
taýajyklarydyr. Bu esbap özüniň tebigylygy, amatlylygy bilen tapawutlanýar. Ol 
hyşa gamşyň baldagynyň bogun aralygyndan ýa-da iň ýokarky sübselik sütün* 
böleginden ýasalypdyr. Deň uzynlykdaky gamyş baldaklary saýlanandan soň, onuň 
iki tarapy tekiz edilip ýylmalypdyr. Soňra ony ýörite ýüpjagaza düzüpdirler. Onuň 
bir tarapyndan ýörite ýüpjagaz goýlupdyr. Ol hasap taýajyklaryny düýrläp, ýygnap 
goýmak üçin edilipdir. Şeýle-de ol hyşa taýajyklarynyň ykjam durmagy üçin hem 
amatly bolupdyr.

Gahryman Arkadagymyz Gurbanguly Berdimuhamedow “Älem içre 
at gezer...” atly romanynda şeýle hasap taýajyklaryndan peýdalanylandygy 
baradaky maglumatlary beýan edýär. Eserde Anna mugallymyň çagalara bilim, 
sowat öwretmekde, terbiýe bermekde ulanan usullarynyň görnüşleri hem açylyp 
görkezilýär. Anna aganyň çagalara hasap öwretmekde gadymyýetden gözbaş alyp 

gaýdýan milli usullardan ýerlikli peýdalanandygy aýratyn ünsüňi çekýär. Gahryman 
Arkadagymyz: “Anna aganyň okadyş usulam üýtgeşik. Hasabam öwredýär. 
Gamyşdan ýasalan dürli hasap taýajyklary öwredilýän sapagyň çagalaryň aňynda 
berk galmagy üçin gerek. Ýa-da, ine, aşykly hasap...” [2] ýa-da “Hatda hasap-hesip 
öwretjek bolanda ulanan şo-ol gamyş bölejikleri bilen aşyklaram duran eken” [2] 
diýip hasap taýajyklarydyr aşyklardan ussatlyk bilen peýdalanandygyny belleýär. 
Bu maglumatlar türkmen halkynyň ýaş nesli sowatly, bilimli etmek ugrunda 
irginsiz aladalary alyp barandygyna şaýatlyk edýär. Halkyň arasynda çagalara sowat 
öwretmekde, bilim bermekde jan aýaman zähmet çeken, kärine ussat hünärmenleriň 
bolandygyna güwä geçýär.

Çagalar gamşyň dürli görnüşlerinden we düzüm böleklerinden her hili zatlary, 
esbapdyr gurallary ýasap, olary oýun maksatly peýdalanypdyrlar. Hatda gamşyň 
uç öserinden hem özboluşly, sadadan ýönekeýje senet önümi bolan tüýdüjikleri 
ýasap oýnawaç hökmünde ulanypdyrlar. Oňa başgaça saz guraly diýsek hem 
bolar. Ol gamşyň uç ösüş nokady bolan başujundan alnyp ýasalýar. Ol, esasan, 
gamşyň ösüş döwründe giňden ulanylypdyr. Ilki ösüp oturan gamşyň dik baş uç 
öseri döwlüp alynýar. Onuň içinde indiki ýaprak bolmaly ýumşajyk özeni bolýar. 
Ony seresaplylyk bilen çekip aýyrmaly. Şeýlelikde, gamşyň başy içi boşluk bolup 
galýar. Ony üfleseň özboluşly owaz berýär. Kähalatda onuň içindäki ýumşajyk 
bölegini aýyrmak başartmaýar. Şonuň üçin ondan ses-owaz alyp bolmaýar. Muňa 
çagalaryň özboluşly synag mekdebi diýsegem bolýar. Sebäbi gamşyň başujundaky 
böleginiň içki özenini çekip alanda onuň ýumşajykdygy sebäpli içinde üzülip galýan 
ýagdaýlary köp gabat gelýär. Şonuň üçin ýene-de başga gamşyň öserinden alyp 
täzeden synanyşmaly bolýar. Munuň özi çagalaryň zähmet endiklerini kemala 
getirmekde we ösdürmekde ýardam berýär. Olarda dürli başarnyklary kemala 
getirmekde ýakyndan kömek berýär. Her bir işde eserdeň bolmaklyga gönükdirýär. 
Şeýle-de sabyrlylygy, tutanýerliligi terbiýelemekde hem ähmiýetli bolup durýar.

Çaga dünýäsiniň ilkinji synanyşyklaryna degişli bolan gamşyň uç öserinden 
taýýarlanýan özboluşly wagtlaýyn, guraýança ulanylýan sadaja tüýdüjegi ýasamak 
köp wagt talap etmeýär. Bu sungat eseri çagajyklar tarapyndan üflenip çalynýar. Şu 
günki günlerde-de çagalar tarapyndan bu täsin tüýdüjegi ýasamak dowam etdirilýär.

Çagalaryň oýun pursatlarynda giňden ulanýan özboluşly oýnawaçlaryň biri 
hem gämidir. Derýanyň kenarynda ýaşaýan ilatyň durmuşynda bu oýnawaç has 
hem ýörgünli bolupdyr. Çünki ata-babalarymyz irki döwürlerden bäri suwly ýerleriň 
kenarynda ýaşanlarynda suw ulaglarynyň dürli görnüşlerini ulanypdyrlar. Şuňa 
esaslansak, bu oýnawaç suw ulaglarynyň döreýşi bilen baglanyşykly ýüze çykan 
bolmagy mümkin. Çünki islendik bir zat ilki başga bir zadyň hereketi ýa özüni alyp 
barşy, çykarýan sesi we şular ýaly zatlar esasynda ýüze çykýar. Aýdaly suwa gaçan 
çöpjagaz ýa gamyş ýapragy suwuň akymyna görä hereket edýär. Belki-de, şeýle 
hereket ilkinji synanyşyklaryň döremegine getirendir. Gamyş ýapragyndan oňarylan 

gäminiň taslamasy bolsa uly göwrümli suw ulaglarynyň döremegine sebäp bolandyr. 
Şeýle hem munuň üçin fiziki düşünjeler zerur bolýar. Diýmek, ata-babalarymyzyň 
fizika bilen baglanyşykly düşünjeleriniň belli bir derejede bolandygyny şu zatlaryň 
üsti bilen görmek bolýar.

Çagalaryň arasynda bu oýnawajyň häzirki wagta çenli ulanylyp gelinmegi 
munuň gadymyýetden gözbaş alyp gaýdýandygyna şaýatlyk edýär. Bu oýnawaç 
tebigat bilen baglanyşykly hadysalaryň geriminde hereket edýär. Gämi oýnawajy 
bilen baglanyşykly dürli oýunlary gurapdyrlar. Oýnawajyň ýasalyşynyň iki görnüşi 
bize mälimdir: ýelkenli we ýelkensiz gämi.

Ýelkensiz gäminiň ýasalyşy ýönekeýjedir. Ony ýasamak üçin gamşyň ýapragy 
baldajygy uzynrak görnüşde alynýar. Ýapragyň baldajygy ýapragyň uzynlygyna 
we inliligine laýyklanyp alynsa, gäminiň görnüşi göze ýakymly, owadanja bolýar. 
Ol gäminiň bogaldagy* bolup çykyş edýär. Ýelkensiz gämi ýasalanda alnan gamyş 
ýapragynyň ujy ýüz tarapy boýunça aýlap baldajyga geýdirilýär. Ol baldagyň boýuna 
görä gäminiň görnüşine laýyklanyp salynýar. Netijede, baldajyga geýdirilen ýaprak 
tegelek görnüşi emele getirýär. Şol tegelejigi bolsa uç geýdirilen baldajygy ortarasyna 
düşýän görnüşde eplemeli. Baldagy ortasyna düşen iki eplenen ýaprak baş “T” 
harpyň başaşak görnüşini emele getirýär. Soňra iki eplenen ýapragyň iki tarapyny 
1,5-2 sm uzynlykda üç bölejige dilmeli. Ol bölejikleriň iki gapdalyndakysyny 
biri-biriniň içine geýdirmeli. Ortaky galan bir bölegi daş tarapynda goýsaňam, 
iç tarapynda goýsaňam bolýar. Şeýlelikde, baldajygy ortasynda ýerleşen gämijik 
emele gelýär. Şol baldajyk gäminiň deňagramlylygyny saklamak üçin hyzmat etmek 
bilen ol gämijigiň bogaldagy, şeýle-de dolandyryjysy hökmünde hem çykyş edýär.

Ýelkenli gäminiň ýasalyşy özboluşlydyr. Gäminiň bu görnüşi üçin hem ýapragyň 
alnyşy meňzeşdir. Munda ýapragyň ujy ýapragyň ýüz tarapy boýunça baldaga 
birleşýän ýerindäki düýbünden azajyk dilnip geçirilýär. Ýagny ýelken bolar ýaly 
uzynlykda geçirilýär. Onuň geçirilişine seresaplykda çemeleşmeli. Ýagny ýelken 
gapdal duranda tekiz durar ýaly ýapragyň uç tarapyny oňaryp geçirmeli. Munda 
gamşyň ujy dilnen baldagyň düýbünden çykyp durmaly. Şeýle yzygiderlilikde ýene-
de tegelek görnüş emele gelýär. Ýöne munda ýapragyň ujy baldaga geýdirilen 
görnüşde bolmaýar. Emele gelen tegelejigi ýokardaky ýaly baldajygy ortarasyna 
düşürip eplemeli. Iki gapdalyny ýaňky ýaly dilip gapdal iki bölejigi biri-biriniň 
içine salmaly. Galan ýapragyň ujy bolsa gäminiň dik duran ortadaky baldagynyň 
(bogaldak) depesini ikä bölüp, şonuň arasyndan geçirilýär. Şeýlelikde, ýapragyň uç 
tarapky bölegi bu görnüşde ýelkeni emele getirýär. Ýelkenli gämijik gaty owadan 
şekili emele getirýär. Oňa diňe bir çaga kalbynyň däl, eýsem uly adamlaryň-da 
ünsüniň çekilýän wagtlaryna duş gelmek bolýar.

Çagalar şeýle güýmenjelere gyzykmak arkaly oýnuň üsti bilen özlerindäki 
ukyplary, başarnyklary kemala getirmekde ilkinji synanyşyklary edip görýärler. 
Suwa goýberilen gämijikleriň ýüzüşini-hereketini synlamak arkaly çagalarda bu 

hünäre bolan garaýyşlarynyň kemala gelmegi mümkin. Şeýle hem dürli ýagdaýlardan 
baş alyp çykmak endikleriniň ýüze çykmagyna ýardam edýär. Mysal üçin, “Gämi 
suwda agdarylsa näme etmeli ?”, “Suwuň akymynyň garşysyna ýüzüp bolarmy ?” 
diýen ýaly soraglardan baş alyp çykmak.

Gamyş barada gürrüň edilende tüýdük barada ýatlaman geçmek bolmaz. Çünki 
tüýdügiň döreýiş taryhy gamyş bilen baglanyşykly. “Geçmişde ata-babalarymyz 
suw gamşynyň sütüni bişip, doly gatandan soň, suwuň içinde gögereninden däl-de, 
suwuň kenarynda gögereninden (suwda biteni boşrak bolýar) iki görnüşli dilli 
tüýdük ýasapdyrlar. Suw gamşyndan ýasalan tüýdük ejiz bolup, ulanmaga ähtibarly 
bolmandyr. Türkmeniň milli saz guraly bolan tüýdügi ata-babalarymyz milli sungat 
derejesine ýetirip, oňa “dilli tüýdük” diýip at beripdirler”. ...Tüýdügiň iki görnüşini 
ýasamak üçin ýörite ussa hem gerek bolmandyr. Ony ýitije tyg bilen gysga wagtyň 
dowamynda islendik adam ýasap bilipdir” [5]. Biziň günlerimizde-de çagalaryň 
arasynda hem suw gamşyndan şeýle görnüşli tüýdükleri ýasap oýun pursatlarynda 
ulanýanlaryna gabat gelmek bolýar. Bulardan başga-da gargy gamyşdan “gargy 
tüýdük” hem ýasalýar. Bu tüýdükler şu günki günlerimizde hem giňden ulanylýar.

Türkmen tebigatynyň özboluşly bu ösümliginden saz guralynyň ýene bir 
görnüşi bolan gopuz hem ýasalypdyr. Gopuzyň gamyşdan ýasalyp ulanylyşy barada 
mirasgär O. Kulyýewa: “Gamyş gopuzyň ýasalyşy sadaja bolup, ol gadymdan bäri 
ýatda saklanyp, nesilme-nesil dowam edip, şu günki günlerimize gelip ýetipdir. 
“Gamyş gopuzy”, esasan, gyzlar oýnapdyr. Ol dürli oýunlary oýnaýan pursatlarynda, 
gyzjagazlara saz guraly bolup hyzmat edipdir.

Gamyş gopuzy ýasamak üçin barmak boýundan uzynrak gamşy dikligine ikä 
bölmeli. Gowy arassalamaly, ýylmamaly. Onsoň sübselikden bir sagdyn çybygy 
alyp, gamşyň kesilen sapyna uzynlygyna goýup, bir ujuny gamyşdan iki barmak ýaly 
artdyryp, beýleki tarapyndan çep eliň bilen pugta tutmaly. Onsoň öz başarnygyňa 
görä, gopuzy dodagyň arasyndan aňyrda dişiň bilen mylaýym saklap çalybermeli. 
Gamyş gopuzyň hozur-hozur owazyna çaga ak göwni bilen begenýär, guwanýar” 
diýip belleýär [6]. Gamyşdan tüýdükdir, gopuz ýaly saz gurallarynyň ýasalyp oýun 
pursatlarynda ulanylmagy çagalaryň dürli başarnyklar bilen birlikde aýdym-saz 
sungatyna bolan ukyplarynyň açylmagyna hem ýakyndan ýardam edýär.

Gamyşdan ýazuw guraly – galam hem ýasalypdyr. Galam ýasalýan gamşyň 
bu görnüşiniň ylmy ady Saccharum spontaneum “ýabany şeker gamyş” diýlip 
atlandyrylýar [7]. Gamyşdan ýasalýan galam barada orta asyr ýazuw çeşmelerinde 
maglumatlar saklanyp galypdyr. Şeýle hem türkmen ýazyjydyr şahyrlarynyň 
döredijiliginde hem bu barada gyzykly maglumatlar beýan edilýär. Muňa XV asyryň 
görnükli söz ussady Abdyrahman Jamynyň, Magtymguly Pyragynyň, Mätäjiniň we 
beýleki şahyrlaryň döredijiligini aýtmak bolar. Şeýle hem Mahmyt Kaşgarlygynyň 
diwanynda hem bu barada bellenilip geçilýär.

Gamşyň bu görnüşi barada dilçi alym S. Atanyýazow hem öz işlerinde 
maglumatlar berýär [4].

Bulardan başga-da hyşa gamşyň sübselik sütün böleginden okuň ýasalandygyny, 
şeýle-de XX asyryň soňky çärýeginde şonuň ýaly hyşa baldagyna pero geýdirip hat 
ýazylandygyny aýtmak ýerliklidir. Umuman, gamşyň dürli maksatlarda ulanylandygy 
barada taryhy maglumatlar köpdür.

Häzirki döwürde gamyşdan ýasalan dürli maksatly zatlaryň köpüsi ulanylyşdan 
galan bolsa-da hojalyk maksatly ol giňden ulanylýar. Şeýle hem halk arasynda 
başarjaň, ugurtapyjy adamlaryň dürli maksatda ulanýandygyny görmek bolýar. 
Munuň özi gadymy milli ýörelgeleriň halk tarapyndan dowam etdirilýändigine 
şaýatlyk edýär.

Gamyşdan ýasalan dürli çaga oýnawaçlarynyň ählisi ýurduň geljegi bolan ýaş 
nesillerde milli terbiýäniň dürli ugurlaryny kemala getirmekde uly orna eýedir.

Umuman, çagalaryň tebigy önümlerden öz elleri bilen ýasap ulanýan 
oýnawaçlarynyň ählisi sungat eserlerini döredýän yhlasly ynsanyň başlangyç 
sungat endikleriniň gözbaşy bolup durýar. Ilkinji synanyşyklar ynsanyň kämillige 
ýetmegine şert döredýär. Şeýlelikde bolsa, kämil eserler dünýä inýär. Ynsan öz 
durmuşynyň tebigy gözelligini maddy gözellik bilen has-da baýlaşdyrýar. Her bir 
sungat öz gözbaşyny tebigatdan alyp gaýdýar. Başgaça aýtsak, tebigat sungatyň 
halypasydyr. Türkmen tebigatynda ösýän ösümlikleriň milli tejribede ulanylyşyny 
öwrenmegiň özi bolsa halkymyzyň baý durmuş tejribesiniň bardygyny görkezýär 
we milliligimize bolan buýsanjy goşalandyrýar.

Akmyrat Täjimow, filologiýa ylymlarynyň kandidaty

ANDALYBYŇ  “ÝUSUP-ZÜLEÝHA”  DESSANYNYŇ  
PIKIR-ÇEPERÇILIK  GYMMATY

Nusgawy edebiýatyň görnükli wekili, zehinli şahyr Nurmuhammet Andalyp 
“Ýusup-Züleýha” dessanynda däpleşen ýordumyň hem onuň gahrymanlarynyň 
üsti bilen öz ýaşan taryhy döwrüniň ahlagyny açmagy maksat edinipdir. Ol bu 
eserinde tutuşlygyna ahlaga siňipdir. Ondaky ahlak romantiki ahlakdyr. Andalyp 
“Ýusup-Züleýha” dessanyny tutuşlygyna ahlak baradaky meselä bagyşlapdyr [2].

Däpleşen ýordumyň hem ondaky keşpleriň işleniş aýratynlygy bardyr. Onda 
halkyň ykrar eden, tanaýan gahrymanlarynyň üsti bilen döwrüň ýaraty taraplaryna 
seslenilýär. Bu däbe öwrülen ýordumlaryň işlenişinde edebi kanunalaýyklykdyr. 
Şonuň üçin Andalybyň “Ýusup-Züleýha” dessanynyň çeperçilik gymmaty ondaky 
öňe sürülýän ideýadadyr.

Andalyp “Ýusup-Züleýha” dessanynda ynsan durmuşy bilen baglanyşykly 
ideýalaryň giden bir toplumyny öňe sürüpdir:

1. Atanyň aýdanyny etmek. Bu dessanda Ýusubyň atasy Ýakubyň pendini 
tutman, agalaryna goşulyp çöle çykmagy we zuluma duçar bolmagy hem ökünmegi 
bilen baglanyşykly beýan edilipdir. Ýusup pygamber neslinden, emma ol kemçilikden 
halas däl. Ol atasynyň öwüdini alman, agalaryna goşulyp çöle çykýar. Munuň üçin 
Ýusup köp ahmyr edýär. Andalyp bu wakanyň üsti bilen ogluň atanyň sözüne gulak 
goýmalydygy hakyndaky ideýany öňe sürüpdir.

2. Maşgalanyň agzybir bolmalydygy hakyndaky mesele. Bu dessanda dogan-
laryň iň kiçi inilerine hyýanat etmegi, atalaryny aldamaklary, Ýusubyň agalaryny 
bagyşlamagy bilen baglanyşykly wakalarda açylýar. Ýakubyň uly maşgalasy bar. 
Garrylyk Ýakubyň ýüregini ejiz, gyýmazak edipdir. Ol körpe ogly Ýusuby beýleki 
perzentlerinden gowy görýär. Bu onuň doganlaryna hem aýallaryna ýaramaýar. 
Netijede, agzalalyk döreýär. Iň soňunda Ýusup ejir çekýär. Doganlary Ýusuby 
öldürmegiň kül-külüne düşýärler. Aslynda bu durmuşda bar ýagdaý. Adatça, 
maşgalada körpe ogul oňat görülýär.

Şahyryň zamanynda ata-ogul, aga-ini gatnaşyklary ýitileşipdir. Biz muny 
şahyryň ýaşan zamanasy hakynda gürrüň edenimizde Hywa hanlygyndaky tagt 
üstündäki dawalar bilen baglanyşykly aýdypdyk. Bu ýerde dessanyň ýordumy bilen 
taryhy hakykatda ugurdaşlyk bardyr. Ýöne bu diýildigi Andalyp taryhy döwri beýan 
edipdir diýmegi asla aňlatmaýar. Şahyr meseläni romantiki umumylaşdyrmada 
berýär. Munda ideal gahryman bardyr. Eger bu taryhy hakykat real açylanlygynda, 
onuň gahrymanynyň tipiki häsiýeti bolardy. Emma tipiki häsiýet romantizm üçin 
ýatdyr. Bu ýerde şu romantiki ýordumyň edebi dolanyşyga gelmegine sebäp bolan 
ýagdaýy, taryhy pursady görmek mümkin.

Andalyp doganlaryň öz inilerini öldürjek bolmaklaryna ýiti närazylyk bildirýär. 
Agalary Ýusuby öldürjek bolanda uçup barýan guş olara: “Eý, Ýakupnyň perzentleri, 
heý, adamzat hem rehim kylmaý öz byradarny öltürermu? Mundag işni kim kylyp 
turur, ki sizler kylgaý siz? Hudanyň gahru-gazabyndan gorkuň. Bu işni kylmaňlar” 
diýip ýüzlenýär [1, 140 s.]. Doganlar ol ýerden gidip, Ýusuby bir depäň üstünde 
öldürjek bolanlarynda ýerden seda gelýär: “Eý, Ýakupnyň perzentleri, eger sizler 
Ýusupny meniň üstümde öldürseňizler, sizlerini bir demde ýutar men” [1, 142 s.]. 
Dessanda guşuň gürlemegi, ýerden seda çykmagy romantiki fantaziýadyr. Andalyp 
çeper fantaziýanyň üsti bilen doganyň dogany öldürmegini ýiti ýazgarýar.

3. Adyl şa hakyndaky ideal. Andalyp munuň üçin Ýusubyň Müsüre şa bolmagy, 
ähli ýere galla ekdirmegi, ýedi ýyla ýeter ýaly galla ýygnatmagy ýaly wakalary 
çeper beýan edipdir. Şunda bir ýagdaý aýratyn üns bererlikdir. Müsüriň halky bar 
gallany iýip gutaranda, Ýusup köşgüň öňüne çykyp durýar. Halk onuň jemalyny 
görüp açlygyny unudýar. Bu ýerde örän inçelik bilen berlen simwoliki many 
bardyr. Andalyp hanyň, şanyň halkyny söýmelidigini, mähir bilen gurşamalydygy 
hakyndaky pikiri berýär. Halka handan mähribanlyk gerek. Galan zady halkyň 
özi edýär. Adyl şa idealy Gündogar edebiýatyň agram salyp işlän meseleleriniň 
biridir. Çünki şa adalatly bolsa raýatlaryň durmuşynyň oňat boljakdygy hakyndaky 
pikir ýörgünli bolupdyr. Andalyp Adyl şa hakyndaky garaýşyny Ýusubyň keşbine 
siňdiripdir.

4. Bilip-bilmezlikden adama zulum etmezlik, eliň bilen edeniňi egniň bilen 
çekmeklik. Ýakup gaharyna bäs gelip bilmän, guly Beşeri satyp goýberýär. Beşeriň 
enesi Ýakuba “sen hem perzendiňden jyda düşgeýsiň” diýip gargaýar. Onuň dilegi 
kabul bolup, Ýakup Ýusubyndan aýra düşýär. Beşer enesine birikýänçä, Ýakup 
Ýusubyna gowuşmaýar. Andalyp şu wakanyň üsti bilen “gul hem adam, ony 
ynjytmaly däl, enesini balasyndan aýyrmak günädir” diýen ideýany açmak isläpdir. 
Ol bu dessanda durmuş hakyndaky idealyny beripdir. Dessanda durmuş giň gerimde 
romantiki açylýar. Onda jemgyýetiň iň bir hukuksyz agzasyndan (Beşeriň hem onuň 
enesiniň keşbi) başlap, ýurduň patyşasy hakynda gürrüň edilýär. Ynsan häsiýeti 
çeper açylýar. Andalyp jemgyýetde ynsan gatnaşyklarynyň agsaýan tarapyna eseriň 
baş gahrymanlarynyň mysalynda okyjynyň ünsüni çekýär.

5. Perzendiňe mähriban bolmak. Andalyp munuň üçin Ýakubyň obrazy bilen 
ugurdaşlykda, Züleýhanyň kakasy Teýmus şanyň keşbini alypdyr. Teýmus şa 
gyzynyň bagty üçin Züleýhany özi aýdyp diýen ýaly Müsüriň patyşasyna durmuşa 
çykarýar. Emma Züleýha Müsüriň şasy Mälik Ryýany gören soň, onuň düýşünde 
gören Ýusuby däldigine düşünip ahmyr çekýär. Bu ýerde Andalyp ynsanyň iň tämiz 
hem mukaddes duýgusy bolan söýginiň mertebesiniň belent tutulmalydygyny, gyz 
maşgalany öz halanyna bermelidigini, atanyň elinden gelse perzendine gyz-ogul 
diýmän kömek etmelidigini ündeýär. Emma durmuşda bu meselede ata kömek 
etmekden geçen, perzendiniň bagtynyň garşysyna durýardy. Şahyr atanyň şeýle 

hereketlerini ýazgarýar we dogry ýoly Züleýhanyň kakasy Teýmus şanyň keşbi 
arkaly salgy berýär.

6. Andalyp Ýusubyň keşbi arkaly arassa ahlakly bolmagy ündäpdir. Bu 
Ýusubyň Züleýhanyň söýgüsini onuň ärli aýaldygy üçin kabul etmeýänliginde ýüze 
çykýar. Ýusubyň keşbi arkaly belent ahlak sypatlary berilýär.

7. Söýginiň azat, erkin hem hakyky bolmalydygy hakyndaky pikir. Ýusup 
Züleýhanyň söýgüsiniň hakykydygyna göz ýetirýänçä oňa öýlenmeýär.

8. Andalyp bu dessanynda ýalançylygy, ýalan sözlemegi ýazgarypdyr. 
Onuň ynsan üçin iň pes gylykdygyny, ondan adama abraý gelmeýändigini çeper 
beýana salypdyr. Bu eserde doganlaryň Ýusuby “böri iýdi” diýip atalaryna ýalan 
sözlemeklerinde, Züleýhanyň Mälik Ryýany aldamagynda we Ýusubyň zyndana 
düşmegine sebäp bolmagynda, zyndanda biriniň görmedik düýşüni gördüm diýip, 
ýalan sözläp, onuň ýorgudy çyna öwrülip janyndan jyda düşmeginde, Ýusup Müsüre 
şa bolan pursatynda agalarynyň “Ýusup ýalançydy, ogrudy” diýip aýdan ýalan 
sözüniň üstüniň açylýan wakalarda we ş.m. ýüze çykýar. Emma dogry söz mydama 
ýalandan üstün gelýär. Bu Ýakubyň sowalyna böriniň dogrusyny aýtmagy we Ibni 
Ýeminiň dogry sözlüligi arkaly beýan edilipdir.

9. Dessanda günä ötmek, ynsanlarynyň biri-biriniň günäsini bagyşlamak 
ideýasy öňe sürülýär. Bu Ýusubyň doganlarynyň günäsini bagyşlamagy arkaly 
çeper açylypdyr.

10. Andalyp Ýusubyň keşbi arkaly watançylyk ideýasyny öňe sürüpdir. Has 
takygy, bu dessanda watançylyk duýgy keşbe öwrülip, ol eseriň baş gahrymany 
Ýusubyň hereketlerinde açylýar. Ideýa Ýusubyň satylmagy, Müsüre düşmegi, 
ol ýerde mydama Kengany ýatlap gözýaş döküp gezmegi ýaly wakalarda ýüze 
çykarylýar. Ýusup Gündogar edebiýatda iň bir beýik watançy gahryman hökmünde 
tanalýar. Onuň ykbaly bilen baglanyşykly “Müsürde şa bolandan, Kenganda geda 
bol” diýen nakyl döräpdir.

Andalybyň “Ýusup-Züleýha” dessanynda her bir wakanyň aňyrsynda ullakan 
pikir-ideýa bar. Onda ynsanperwerlik garaýyşlaryň giden bir toplumy beýan edilipdir. 
Şahyr dessanda watançylyk, söýgi bilen bir hatarda durmuşy gatnaşyklar barada 
garaýşyny beýan edýär.

Jemal Bazarowa, mugallym, Gülälek Rozyýewa, mugallym

TÜRKMEN  HALKYNYŇ  MILLI  MATA  
DOKMAÇYLYGYNYŇ  TARYHY  HAKYNDA

Hormatly Prezidentimiziň badalga beren Berkarar döwletiň täze eýýamynyň 
Galkynyşy döwri türkmen halkynyň baý medeni mirasyny ylmy taýdan çuň 
öwrenilýän, onuň dünýä ýaýylan döwrüdir. Hormatly Arkadagymyz Gurbanguly 
Berdimuhamedow: “Dokmaçylyk taýdan iňňän nepis, owadanlykda deňsiz-taýsyz 
milli mata önümleri türkmenleriň örän baý, hiç haçan egsilmejek döredijilik äleminiň 
ajaýyp miweleriniň biridir. Asyrlaryň dowamynda özboluşly dokalyş tilsimleri, 
aňrybaş kämilligi taýdan sungatyň milli äheňleriniň özboluşly nyşanyna öwrülen, 
öý şertlerinde dokalan milli mata önümleriniň döreýiş gözbaşy müňýyllyklaryň 
jümmüşine aralaşýar” diýip belleýär [1, 138 s.].

Medeni mirasyň baý many-mazmunynyň öwredilmeginiň iňňän uly nazary we 
amaly ähmiýeti bardyr. Milli egin-eşikler nesilden-nesle geçmek bilen halkymyzyň 
milli medeniýetini, däp-dessurlaryny, özboluşly aýratynlyklaryny suratlandyryp, 
uzak taryhyň ýaňyny biziň günlerimize gelip ýetiripdir. Milli egin-eşik mirasymyzda 
mata dokmaçylygy öz köklerini gadymyýetden alyp gaýdyp, çuň manylylygy, 
köptarap lylygy, durmuş hadysalaryny açyk beýan edýänligi bilen buýsandyrýar. 
Milli egin-eşikler maddy medeniýetiň durnukly görnüşleriniň biri bolup, ýerli howa 
şertlerine we edep kadalaryna görä köp asyrlaryň dowamynda üýtgäp we kämilleşip 
gelýär.

Türkmen zenanlarynyň owadan, köplenç, mylaýym öwüşginli, gyzyl 
reňkli, özboluşly biçüwli egin-eşikleri Türkmenistanda bolan barlagçylaryň 
we syýahatçylaryň irki döwürlerden bäri ünsüni çekip gelipdir. 1836-njy ýylda 
G. S. Kareliniň maglumatlarynda Kaspi ýakasynyň obalarynda gyzlaryň depesi 
bezelen kiçeňräk başgaplary geýendigini belläpdir. XIX asyryň ahyryna çenli Günbatar 
Türkmenistanda türkmen gyzlary nagyşlanyp tikilen, uzyn, depesi çür tahýalary 
geýipdirler. Arheologlar hem türkmen aýal-gyzlarynyň başgaplarynyň antik we 
orta asyr heýkeljikleriniň başgaplary bilen meňzeşdigini tassyklaýarlar. XIX asyryň 
birinji ýarymynda rus awtorlary N. W. Murawýow, E. Eýhwald türkmen gelinleriniň 
gadymy hem-de toý-baýramçylyklarda geýýän başgaby bolan hasabasynyň kümüş 
saýlar bilen owadan bezelendigini ýazypdyrlar. Bu döwürde türkmenleriň arasynda 
bolan Genri de Blokwiliň aýtmagyna görä: “Türkmen aýallarynyň eşikleriniň 
ählisinde gyzyl, sary we dok gyzyl reňkler eriş-argaç bolup geçýär. On-onki sany 
gelin bezenişip-beslenişip suwa gitse, olaň şaý-sepleriniň sesi kiçeňräk kerweniň 
jaňlarynyň düňňürdisini ýada salýar” [3, 51]. XIX asyryň 80-nji ýyllarynyň awtory 
P. M. Lessar saryk aýallarynyň başgabynyň has üýtgeşikdigini, beýik başgapdygyny 
belläpdir. Bu döwürde Günbatar Türkmenistanyň ýerlerinde bolan K. Bode türkmen 

aýal-gyzlarynyň meşgullanýan kärleri barada maglumatlary ýazyp galdyrypdyr. 
Arheologik tapyndylaryň subut edişine görä hem beýik başgaplar, olary kümüş 
teňňejikler, şaýjagazlar bilen bezemeklik öz gözbaşyny irki döwürlerden alyp 
gaýdýar. Zenan egin-eşiklerini dürli bezegler bilen bezemeklik diňe bir gelşik üçin 
däl-de, olary gözden-dilden hem goraýar diýen yrymlar bolupdyr.

Türkmen halkynyň milli egin-eşik mirasynda matalaryň orny hem uly bolupdyr. 
Mata dokmaçylygynda çig mal hökmünde ýüpek, nah, ýüň ulanylypdyr. Gadymy 
döwürlerden bäri ýüpek gurçugyndan alynýan pileler ýüpek mata dokamak üçin 
çig mal bolup hyzmat edipdir. Maldarçylyk we ekerançylyk bilen meşgullanýan 
hojalyklar egin-eşikleri taýýarlamak üçin zerur bolan ähli çig maly öndüripdirler. 
Türkmenistanda irki döwürlerden bäri nah we ýüpek matalaryň dürli görnüşleri 
öndürilipdir we kerwen ýollarynyň üsti bilen dünýä bazarlaryna çykarylypdyr. 
Gahryman Arkadagymyz: “Merwiň ýüpek matalary zer goşulyp dokalan hytaý 
hindi parçalary, Wizantiýanyň gyrmyzy matalary bilen bäsleşipdir” [2, 125 s.].

Türkmenistanyň ähli çäklerinde gelin-gyzlar ýüpekçilik bilen meşgullanýarlar. 
Gurçuk tutmak, pile almak, pileden ýüpek almak, ýüpegi agartmak we ony 
gadymy tebigy boýaglar bilen boýamak işleriniň tejribeleri nesilme-nesil geçirilip 
gelinýär. Pileden ýüpek almak üçin, ilki bilen, ýapyk ýerde, jaýyň içinde gazanda 
suw gaýnadyp ýüp alynjak piläni gazana atýarlar. Soňra gowy gaýnadyp, agaç 
çemçesi bilen yzygider bulaýarlar. Haçan-da pileden ýüpüň ujuny alanlaryndan soň 
kelebe sarap başlaýarlar. Ýüpegi agartmak üçin enelerimiz kir sabyny gyryp gowy 
gaýnadypdyrlar. Köpürjikläp gaýnan suwa ýüpegi salyp ýene gaýnadypdyrlar. Soňra 
sowaýança goýupdyrlar. Sabynly suw sowandan soň ýüpegi başga bir gaba alyp 
dury suwda birnäçe gezek ýuwupdyrlar. Ýüpegi agartmagyň has gadymy görnüşi 
çogan ösümligini ulanmak bilen baglanyşyklydyr. Munuň üçin birnäçe gün çogany 
suwa basyp goýýarlar. Soňra gaýnadýarlar we onuň köpürjikli suwuna ýüpegi basyp 
gowy gaýnadýarlar. Çoganda gaýnan ýüpek agarýar hem-de ýumşaýar. Boýag üçin 
ilki aşgar taýýarlanypdyr. Aşgar taýýarlamak üçin boýajak ýüpüň mukdaryna görä, 
bugdaýy suwly küýzä salyp bir hepdeläp goýupdyrlar. Bir hepde suwda durup 
ajan bugdaýyň sykyp suwuny alypdyrlar. Ýüpegi şol suwda bir gije-gündizläp 
ýatyrypdyrlar. Şundan soň ýüpegi aşgarlamak işi tamam bolýar. Aşgarlanan ýüpek 
soň ýuwlanda hem solmaýar. Ýüpek agardylandan soň boýalýar. Boýaglar ýüpekleri 
dürli reňke boýamak üçin gerek. Ýüpegi boýamak üçin ilki gazanda suw gaýnatmaly 
we oňa reňk atmaly. Suwa gowy reňk çykandan soň ýüpegi ikitaraplaýyn halkalaýyn 
bogup gazana salmaly. Boýalýan ýüp tä sowaýança gazandan çykarylmaly däl. 
Soňra ýüpegi birnäçe gezek suwda durlamaly. Gadymda ene-mamalarymyz ýüň 
ýüpekleri boýamak üçin tebigy ot-çöpden peýdalanypdyrlar. Gadym wagtlarda 
boýagçy öz usuly boýamaly ýüpegi üçin ilki aşgar taýýarlaýan eken. Aşgary her 
bir ussat boýagçy öz oýlap tapyjylygy, öz usuly bilen taýýarlapdyr. Munuň üçin 
ýüpegiň azlygyna-köplügine görä çak bilen bugdaýy jemläp, suwly küýzä salyp, 

bir hepde goýmaly. Bugdaý ajap paşyrdanda sykyp suwuny alyp, şol suwa ýüpegi 
basyp, bir gije-gündiz ýatyrmaly. Muňa ýüpegi aşgarlamak diýilýär. Şeýle edilse 
boýalan ýüpegiň reňki hemişe öwşün atyp, ýuwaňda-da solmaýar. Gadym wagtlarda 
boýaglar türkmen topragynda bitýän, ösýän dürli ösümliklerden, güllerden, ot-
çöplerden alnyp, bu usul şu günlerimizde-de dowam etdirilýär.

Lekleki gadym döwürde agaçdan ýasalan gural bolup, özüniň tarapynda tutawaç 
bolýar. Bu gural ullakan ýüpek ýumagy kelep etmek üçin hyzmat edýär. Reňkleriň 
uzak wagtlap solmazlygy, durkuny ýitirmezligi üçin zäk hem peýdalanylypdyr. 
Mata dokamak senedi öz köklerini gadymdan alyp gaýdýar. Orta asyrlarda ýaşap 
geçen arap geografy Istahri: “Iň gözel we mübärek ýüpek we nah matalardan ajaýyp 
lybaslar Merwde we Nişapurda öndürilýär” diýip belläpdir. Geograf Makdisi bolsa 
(X asyr) Merwde daşary ýurtly täjirlerde uly gyzyklanma döredýän nah we ýüpek 
matalaryň öndürilýändigini ýazypdyr. Türkmenleriň hünärmentçilik hojalygynda 
nah matalary dokamak üçin pagta süýüminden peýdalanypdyrlar. Pagtanyň çigidini 
aýyrmak üçin ýörite “jyk” diýen gural ulanylypdyr. Jykdan geçirilen pagtany igiň 
kömegi bilen egirýärler. Soňra nah sapaklaryň berk bolmagy üçin ony “atanak” diýen 
iş guralynda towlapdyrlar. Sapaklary egrip bolansoň tebigy boýaglarda boýapdyrlar. 
Ata-babalarymyz kyrkbognuň köküni, çopboýanyň kökünden we miwesinden, 
saryçöpüň gülünden we beýleki ösümlüklerden boýaglary almagy ussatlyk bilen 
başarypdyrlar. Ýüň matalar hem nah matalaryň taýýarlanylyşy ýaly egrilip, iki 
gatlanyp taýýarlanylýar. Ýöne ýüň öňünden daraklarda daralyp, sümek edilip soň 
egrilýär. Dokmaçylykda ýüpegiň taýýarlanylyşy has özboluşlydyr. Pileler gazana 
salyp gaýnadylanda uç berýär, kelepçi aýal şol üçlaryň birnäçesini eline alyp kelep 
agajyna sarapdyr. Birnäçe kelepler taýýar bolandan soň çarha birleşdirilen perigiň 
kömegi bilen türelere we naýçalara saralypdyr. Milli matalarymyz, köplenç, gurluşy 
çylşyrymly bolmadyk tarada dokalypdyr. Keteni, sowsany, gyrmyzy, mahmal matalar 
has hem ýörgünli bolupdyr. Taryhy maglumatlar milli mirasymyzyň bir bölegi 
bolan mata dokmaçylygynyň has irki döwürden öz gözbaşyny alyp gaýdýandygyny 
görkezýär.

Berkarar döwletiň täze eýýamynyň Galkynyşy döwründe ykdysadyýetimizi 
ösdürmekde dokma senagaty döwletimiziň ileri tutulýan ugurlarynyň birine öwrüldi. 
Milli dokma önümleri örän gadymy senetçilik syrlary: ýüplügiň taýýarlanyş, 
reňkleniş, dokalyş aýratynlyklary täzeden dikeldilip, döwrümiziň iň naýbaşy 
gymmatlyklarynyň biri hökmünde dünýä medeniýetinde görnükli orny eýeleýär.

Arzuw Setdarowa, mugallym

MAGTYMGULY  PYRAGYNYŇ  ŞYGYRLARYNDA  
PARS  DILINDEN  ALNAN  PREFIKSLERE  SELJERME

Gahryman Arkadagymyz: “Häzirki döwürde beýik akyldar Magtymguly 
Pyragynyň eserleri dünýäniň dürli dillerinde terjime edilýär. Bu bolsa Ýer 
ýüzüniň halklarynyň türkmen halkynyň däp-dessurlary, dili, edebiýaty, medeniýeti, 
ruhy-ahlak gymmatlyklary, beýik şahyryň öňe süren ynsanperwer ýörelgeleri bilen 
içgin tanyşmagy üçin uly mümkinçilikleri döredýär” diýip belleýär [2, 74 s.].

Türkmen halkynyň uzak asyrlaryň dowamynda pars dilli halklar bilen 
goňşuçylykda ýaşamagy ata-babalarymyzyň türki dil bilen birlikde arap, pars 
dillerini kämil özleşdirmegine sebäp bolupdyr. Taryhda uly yz goýan Gaznaly, 
Soltanly beýik Seljuk, Osman imperiýalary döwründe arap, pars dilleri resmi döwlet 
dili hökmünde kabul edilipdir. Bu bolsa şol döwrüň edebiýatyna, dil bilimine hem 
uly täsirini ýetiripdir.

Kämil döredijiligiň ylham çeşmesini orta asyrlar edebiýatynyň danalaryndan 
alyp gaýdýan türkmen akyldarlary Döwletmämmet Azadynyň we Magtymguly 
Pyragynyň döredijiliginde hem arap, pars dillerinden alnan şözler köp duş gelýär. 
Beýik şahyrymyz Magtymgulynyň şygyrlarynda pars sözleri, söz düzümleri, 
goşulmalary ussatlarça ulanylypdyr.

Ylmy seljermede akyldaryň goşgy setirlerinde pars diliniň goşulmalarynyň 
dürli hili ýagdaýda ulanylýandygyny anykladyk. Esasan-da, prefiksleriň şahyryň 
goşgy setirlerinde gelşini öwrendik. Sözöňi goşulmalar – prefiksler beýleki türki 
diller bilen birlikde türkmen diline hem mahsus däldir. Şol sebäpli diňe pars 
diliniň goşulmalary bilen bagly asyl sözüň öňünden goşulýan söz bölekleri ýerlikli 
ulanylanda, prefiksler dürli pikir ýöretmeleri aňlatmaga mümkinçilik berýär.

Pars dilinde ulanylýan prefiksleriň birnäçesi manylary taýdan dürli görnüşde 
hyzmat edýär [6, 95 s.].

Şahyryň döredijiliginde, esasan, abstrakt atlardan sypat ýasamak üçin bi – 
prefiksi ulanylypdyr. Şu ýerde prefiksiň söz ýasaýjylyk hyzmaty we aňladýan 
manysy türkmen dilindäki -syz/-siz, -suz/-süz goşulmasyna sinonimdeşdir. Pars 
dilinde bi – prefiksi obýektiň ýa-da hadysanyň ýokdugyny görkezýär [6, 95 s.].

Akyldaryň goşgy setirlerinde:
Ili-gün rehm eýlemezler, men kibi biçäre ýok [4, 59 s.]
Bihasap aw-awlaglar [4, 366 s.]
Binamysy dertden aman eýlediň [4, 131 s.]
Bikarar kyldym Jeýhuny [4, 242 s.]
Dogmadyk bigaýrat, täsipsiz ýigit [4, 417 s.] – diýen setirler bar.

Bu sözöňi goşulma arkaly ýasalan sözlerde -bi sözöňi goşulma bölegini türkmen 
dilindäki -syz/-siz goşulmasy çalşyp biler. Türkmen diliniň ýazuw kadasyna görä 
-syz/-siz asyl sözden soň -lyk/-lik goşulmasyndan öň getirilýär [3, 77]. Meselem: 
şahyryň “Ýüz bolar” goşgusynda:

Dostlaryňa bu işler biwepalyk ermesmu?
Janga jebriň artdyrdyň, açdykça zyban, eý dost [4, 69 s.] – diýen setirler bar.
Bi – prefiksi şahyryň pars diline terjime edilen “Sataşdym”, ýagny "راهی بسوی ماه" 

goşgusynda hem işjeň ulanylýar.
و کمانی بی زه را دیدم

که بی سازنده ای ساخته شده بود
و بی بهایی به فروش می رفت

[5, 395 s.]! شگفتا 
Goşgynyň okalyşy: wä kämani bize ra didäm

ke bisazände-ýi sahte şode bud
wä bibähaýi be foruş miräft
şegofta!

ýa-da “Gelmezmi – دروگر بی داس” atly goşgusynyň bendinde:
تو دروگری بی داس و بر نده ای بی تيغی

تو شناگری بی پنجه ای
و بی حلقه از دار می آویزی

و بی دست و پا چه کسان را بناگاه از پا می اندازی
[5, 398 s.] و زمين خورده را هرگز نمی رهانی

Goşgy bendiniň okalyşy: to däro gäri bidas o borändei bi tig:i
to şenagäri bipänje-ýi
wä bihälge äz dar miawizi
wä bidäst o pa çe käsanra benagah äz pa miändazi
wä zämin-e horde ra härgez nämi rähani.

Ýokardaky bellenilenlerden görşümiz ýaly, şahyryň şygyrlarynda – bi prefiksi 
giňden ulanylypdyr.

Türkmen diline pars dilinden alnan nä – (na) – prefiksi hem sözüň köküne, 
hem söze goşulyp, täze leksik manyly sypatlary ýasamakda peýdalanylýar. Pars 
dilinde “ýok – نخير – näheýr” diýlen sözüň gysga aýdylyşynda “ýok – نه   – nä” 
diýlip ulanylýan nä – (na) – prefiksi türkmen dilinde sypatlaryň manysyna gapma-
garşy görnüşde ulanylýar. Mysal üçin şahyryň şu setirlerinde:

Bir ýagşyga duş edip bir ýamany,
Näalaç dünýäden ötüp baradyr [4, 584 s.] – kökdeş antonimler duş gelýär. 

Meselem, şahyryň “Ugraşsa” goşgusynda şeýle setirler bar:
Söweşde mert başdan geçer
Namart akyl, huşdan geçer [4, 408 s.]

Magtymguly Pyragynyň “Aman-aman” goşgusynda:

Beglermiz kylar geňeşi,
Nadan pelek, aman-aman! – diýen setirlerinde hem antonimler duş gelýär.

Ýokarda görkezilen usul bilen ýasalan mert-namart, dana-nadan ýaly antonimik 
jübütler hem kökdeş antonim hasap edilýär. Bu antonimleriň ikinji komponenti 
fonetik özgerişe sezewar bolan sözlerdir.

Kähalatda -nä/-na prefiksi abstrakt atlara goşulyp, leksik manyly sypatlary 
ýasaýar we özi bilen kökdeş bolan -ly/-li goşulmaly sypatlara gapma-garşylykly 
mana eýe bolup, şolar bilen kökdeş antonimi emele getirýär. Şahyryň “Her ýana” 
atly goşgusynda:

Gadyr bilenden daş etme,
Nägadyra ýoldaş etme [4, 29 s.] – diýip ýazýar.

Ýokarky setirde nä+gadyr, gadyr+ly goşulmaly kökdeş antonim bolup ýüze 
çykýar.

Kökdeş antonimleriň emele gelmegine prefiksiň hyzmatynda gelýän -bet 
(pars dilinde bäd diýlip aýdylyp, erbet, ýaman manysynda ulanylýar) ýaly söz 
hem gatnaşýar. Kökdeş sypatlar bilen özara antonimik jübüti emele getirýän bu 
sözöňi goşulmalar şahyryň goşgy setirlerinde bar. Meselem:

Çünki betkärler gözüge daýyma bardyr çilim.
Her kişiniň akly bardyr, beýle betbuýdan gaçar [4, 309 s.].

Bu bentde “betkär+ler” söz manysy boýunça erbet işlere baş goşýan, günäkär 
diýmegi aňladyp, ol -ler köplük san goşulmasydyr. Ikinji setirdäki “betbuý+dan” 
sözüniň manysy “erbet ys, ýakymsyz ys” diýmegi aňladyp, ol türkmen dilindäki 
-dan çykyş düşümiň goşulmasydyr.

Magtymguly Pyragynyň eserlerinde pars diliniň sözöňi goşulmalaryň dürli 
manyda ulanylmagy akyldaryň şygyrlarynyň çeperçiligini has-da güýçlendirýär. 
Magtymgulynyň pars dilinden türkmen diline aralaşan prefikslerden ýerlikli 
peýdalanmagy şahyryň şygyrlarynyň dil gymmatyny has-da artdyrypdyr.

Magtymguly Pyragynyň şygyr diwanyndaky setirlerini içgin öwrenemizde hem, 
onuň özünden ozal ýaşap geçen, pars dilinde eserleri ýazan Gündogaryň meşhur 
akyldarlarynyň döredijiligini çuňňur öwrenendigine göz ýetirdik.

Magtymguly Pyragynyň goşgularyndaky her bir sözüň dil ulgamyndaky leksik 
we grammatik manylary doly öwrenilip, goşgy setirlerindäki sözleriň iki dilde hem 
deň derejeli aňladýan manylary deňeşdirilip öwrenilende oňyn netijeleri gazanyp 
bolýandygyny anykladyk.

Şahyryň şygyrlaryna pars dilinden türkmen diline aralaşan her bir söz ýasaýjy 
ýa-da söz üýtgediji goşulmalar, sözler, söz düzümleri olaryň şahyranalygyny, 
gymmatyny artdyrýar.

Beýik akyldaryň çuňňur mana ýugrulan goşgularynyň dünýäniň birnäçe 
halklarynyň arasynda ýaýramagy, meşhurlyga eýe bolmagy şahyryň halkara 
derejesinde abraý-mertebesiniň ýokarydygyny görkezýär.

Jeren Atabaýewa, mugallym

HALYL  KULYÝEWIŇ  DÖREDIJILIGINDE  USSAT  
MUGALLYMYŇ  OBRAZY

Halyl Kulyýew 1936-njy ýylyň 7-nji sentýabrynda Lebap welaýatynyň 
Darganata etrabynyň Şyharyk obasynda eneden dogulýar. Ol şahyrçylyga 
çagalygyndan başlaýar. Okuwçy döwründen ýurdumyzda neşir edilýän gazetlerde 
dogduk obasyna bagyşlap ýazan goşgulary çap edilip başlanýar. Halyl şahyryň ilkinji 
goşgular ýygyndysy “Daň agarýar” [1] ady bilen, “Säher salamy” [2] atly ikinji 
kitaby onuň dürli ýyllarda ýazan goşgularyny we “Akar suw” atly poemasyny öz 
içine alýar. Mundan başga-da 1983-nji ýylda “Güneş” [3] atly kitaby neşir edilýär. 
H. Kulyýewiň “Ertekiniň gelip çykyşy” atly powesti [4] 1988-nji ýylda özbaşdak 
kitap görnüşinde okyjylara gowuşýar. 2010-njy ýylda bolsa şahyryň uly goşgular 
ýygyndysy çap edilýär.

H. Kulyýew şahyrlygyndan başga-da orta mekdebi tamamlap, dogduk mekany 
Şyharyk obasynyň gapdalynda ýerleşýän Üçdepe diýen ýerde, Allaberen darganyň 
ogly Suhanberdi atly kitaphon ýaşulynyň iki otagly öýünde okuwçylara bilim beren 
mugallymdyr.

Soňra Halyl Kulyýew 1955-nji ýylda Türkmen döwlet uniwersitetiniň türkmen 
filologiýasy fakultetine okuwa girýär. Ol talyplyk ýyllarynda Nyzamy, Jamy, 
Nowaýy, Magtymguly, Mollanepes ýaly Gündogaryň söz ussatlary bilen bir hatarda 
A. S. Puşkin, S. Ýesenin, W. G. Belinskiý, N. G. Çernyşewskiý, N. A. Dobrolýubow 
ýaly rus ýazyjy-şahyrlarynyň, edebiýatçylarynyň eserlerini hem-de beýleki halklaryň 
edebiýatyny ürç edip okaýar. Şol döwürlerden Halyl Kulyýewiň özi-de goşgulardyr 
edebi-tankydy makalalary ýazmaga başlaýar. Onuň goşgulary, makalalary, edebi 
eserlere ýazan synlary, terjimeleri, drama eserleri talyplyk ýyllaryndan gazet-
žurnallarda çap edilýär. 1960-njy ýylda uniwersiteti üstünlikli tamamlan Halyl 
Kulyýew edebiýat kafedrasynda mugallym bolup, edebiýat ylmyna giriş, edebiýat 
teoriýasynyň esaslary derslerinden talyplara sapak berýär. Mundan başga-da Halyl 

Kulyýew uniwersitetde mugallymçylyk eden döwründe “Uruşdan soňky türkmen 
sowet dramaturgiýasynda položitel gahryman problemasy” [5] atly temadan 
filologiýa ylymlarynyň kandidaty diýen alymlyk derejesini alan, edebiýat öwreniş 
ylmy bilen içgin iş salşan edebiýatçy alymdyr. Şol ýyllarda H.Kulyýewiň ýazan 
“Garaşylmadyk jogap”, “Sargyt”, “Pýotruň huzurynda”, “Gyzly mesele” atly bir 
perdeli, iki görnüşli drama eserleri-de uniwersitetiň sahnasynda sahnalaşdyrylyp, 
gazet-žurnallarda, şeýle hem “Halyl Kulyýew (çap edilmedik eserler)” [6] atly 
kitapda neşir edildi.

Umuman, Halyl Kulyýew ýaşlygyndan mugallymçylyk hünäri bilen bagry 
badaşan şahyr ýürekli alymdyr. Halyl Kulyýew mugallymçylyk hünärini öz 
döredijiligine siňdirip bilmek ussatlygynyň hötdesinden gelmegi başarypdyr. Şahyr:

Indi-indi haýran galýan bir zada,
Gör, neneňsi işler bolýar dünýäde.
Şol poçtalýon,
Şol gazaply ýyllarda
Getiripdir şum habarlaň ençesin.
Bir ölüme döz geläýmek aňsat däl,
Ol neneňsi göterdikä şonçasyn?! – diýip ýazýar [7, 9 s.].

Goşguda liriki gahrymandan başga-da hereket edýän gahryman – poçtalýondyr. 
Ýokarky setirlerde poçtalýonyň häsiýeti açylýar. Kimleriň howandarynyň, kimleriň 
oglunyň, kimseleriň bolsa ýarynyň ýitgi hatyny gatnadyp, “...Göni gitsin... Biziňkä 
bir gelmesin” diýýän adamlaryň howsalaly bakmagyna getiren poçtalýon üçin şunça 
agyr ýüki gerdeninde götermek aňsatdyr öýdýäňizmi ? Ýok! Bu elbetde her bir 
kişä başardýan ýeňil-ýelpaý iş däl. Çünki poçtalýonam ynsan ahyry... Onuňam il 
şatlygyna guwanyp, il agysyna iki esse aglaýan ýüregi bar. Gaýtam, ol ýürekde 
köplerde ýok zat welin bar. Ol ýürekde her gezek “Üçburç” ajy haty eltende, 
hossarlarynyň ahy-nalasyna gyýym-gyýym bolup, özü-de birçetdejik bukulyp 
aglaýan rehimdarlyk, göwnüboşluk duýgusy, hemem il-günüň gözüniň öňünde 
ýigrenç bakmaklaryna garşy hiç hili garşylyk birdirmän adamlaryň ýagdaýyna 
özlerindenem iki esse köpräk düşünýän ýaly ajaýyp häsiýetler jemlenendir. Bu 
ýagdaý mugallymçylygyň döredýän häsiýeti bolup, Halyl şahyryň bu şygrynyň 
tutuş süňňünde hem janly keşbe girýär.

Goşgynyň liriki gahrymany şahyryň hut özi. Aslynda Halyl Kulyýew lirik 
şahyr. Akademik Aman Kekilowyň belleýşi ýaly, “Lirik şahyr hemişe öz adyndan 
gepleýär, okyja birden-bire “Men” diýip ýüzlenýär. Emma munuň özi ýekeligi, 
subýektiwligi, durmuşyň umumy akymyndan uzaklaşmaklygy, duýgular dünýäsinde 
gizlenip galmaklygy asla aňlatmaýar. Epiki obrazlaryň tipik bolşy ýaly, lirikadaky 
şahyr tarapyndan beýan edilýän duýgular-da, ruhy hallar-da tipikdir” [8, 121 s.]. 
Bu goşgudaky urşuň yzynda galan oglanjyk hem şol döwrüň tipiki gahrymanyny 

bada-bat aňyňda şöhlelendirýär. Halyl Kulyýewiň lirik şahyrdygyny şu aşakdaky 
setirleri subut edýär:

Onda biziň ikimizem çagadyk,
Gülki bilen oýun bordy kärimiz.
Garagoldyk, şadyýandyk, sadadyk,
Söýmäge-de ýetişmändik häli biz [7, 9 s.].

Bu setirleriň süňňünde hyjuwlylyk, jomartlyk, ruhubelentlik, durmuşa, ýaşaýşa 
belent söýgülilik, azda-kände wäşilik hem duýulýar. Esasanam, beýleki ajaýyp 
şygyrlarynda bolşy ýaly ýokardaky şygrynda hem Halyl Kulyýew gozgamak 
isleýän meselesine wagt eglemän, şygryň başyndan girýär. Bu aýratynlyk onuň 
birnäçe eserlerinde hem gabat gelýän ýagdaý. Birnäçe şahyrlar bolsa şygyrlarynda, 
mümkin boldugyça, okyjy üçin wagt giňişligini döredýär. Duýgy üçin ýagdaýlaryň 
asudalygyna, parahatlygyna we imisala halatda bolmagyna aýratyn üns berýär. 
“Adamlar” goşgusynda “Garaýagyz tokarja, ...ak ýüzlüje çepiksi bir oguldyň” 
ýa-da “Nätanyş gyz” şygryndaky “Tolgunmalaň mylaýymja lezzetin” ýa-da “Seret, 
gülüm, ap-ak gara” goşgusyndaky “Akja guşak guşalan dek” diýen setirlerdäki 
söz düzüminiň yzyndaky sözüni sypatlandyryp gelýän sözlere aýratyn “mähirlilik” 
häsiýetini çaýýar. Elbetde, munda ýokarda-da belleýşimiz ýaly, döredijilik adamsynyň 
durmuş ýagdaýy, hünär aýratynlygy-da örän ähmiýetli rol oýnaýar.

Edebiýatçy alym Gurbandurdy Geldiýewiň Halyl mugallymy barada belleýşi 
ýaly: “Bahar gülleri, bulwarlar, aşyklar, ýaşlyk – gulagymyzyň ganan sözleri. 
Halyl Kulyýew şu endige öwrülen sözleri şeýle bir “ýugrup ýasady” welin, olaryň 
agramly, hyjuwly, duýgy doly sözlerdigini aňşyrmandygymyza oturyp-oturyp geň 
galýarys. Olar saňa ýyllar bilen üsti örtülen näzik duýgularyňy, mähir-muhabbetli 
mährem söhbetleriňi gaýtaryp berýär, dünýewi pelsepesi bolsa durmuşa, ömre bolan 
yhlasyň näzik owazy bolup kalbyňa damýar, şygyr düzmegiň göreldesini görkezýär. 
Ine, şular ýaly şygryýete mugallym şahyrçylyk diýilýär” [7, 7 s.]. Şunlukda, Halyl 
şahyryň döredijiliginde ussat mugallymyň obrazy kämillik derejä ýetendir. Bu bolsa 
H. Kulyýewiň döredijilik özboluşlylygyny kemala getirýär. Munuň şeýledigine 
edebiýaty öwreniş ylmy doly güwä geçýär.

II  BÖLÜM

OKATMAGYŇ  USULYÝETI

Babakuli Rustemow, tehniki ylymlarynyň kandidaty

ÜZNÜKSIZ  NOOSFERA  BILIMI – DÖWRÜŇ  TALABY

Türkmen halkynyň Milli Lideri, Türkmenistanyň Halk Maslahatynyň 
Başlygy Gurbanguly Berdimuhamedow: “Durnukly ösüş maksatnamasynyň Gün 
tertibiniň üstünlikli durmuşa geçirilmegi hökümetleriň, hususy pudagyň we raýat 
jemgyýetiniň arasyndaky global, sebitara we ýerli derejelerde adamzadyň hem-de 
zeminiň isleglerini kanagatlandyrmagyna gönükdirilen umumy garaýyşlar we 
umumy maksatlar, ýörelgeler we gymmatlyklar esasynda guralan gatnaşyklar ýola 
goýulmazdan mümkin däldir” diýip ýazýar [1]. Bu setirlerden durnukly ösüşi üpjün 
etmegiň möhüm şerti hökmünde adamzadyň tebigatyň ählumumy kanunlaryna 
laýyklykda pikirlenmeginiň, işlemeginiň, ýaşamagynyň möhümdigi, munuň üçin 
bolsa bilimiň täze modeline geçmegiň zerurdygy aýan bolýar.

Döwrüň talaplaryna laýyklykda ýaş nesle berilýän bilimleri kämilleşdirmek, 
bilimiň noosfera modeline geçmek durnukly ösüşi üpjün etmekde ileri tutylýan 
ugur hasaplanylýar. ÝUNESKO-nyň Baş direktory Odre Azule: “Meniň pikirimçe, 
haýsydyr bir ugur ileri tutulýan ugur hökmünde saýlanylmaly bolsa, ol bilim we 
diňe bilim bolmaly. Diňe bilim arkaly dünýäni hyzmatdaşlykly, gapma-garşylyksyz 
dünýä öwürmek mümkin” diýip belleýär [2].

Türkmenistan ählumumy ösüş üçin hyzmatdaşlygyň bu täze strategiýasyna 
ygrarly bolup galmak bilen aýgytly gadamlar bilen öňe barýar. Hormatly 
Prezidentimiz Serdar Berdimuhamedow 2022-nji ýylyň 23-nji sentýabrynda geçiren 
Döwlet Maslahatynda eden çykyşynda: “Birleşen Milletler Guramasynyň Durnukly 
ösüş maksatlaryny ýurdumyzda durmuşa geçirmegiň çäklerinde häzirki we geljekki 
nesillerimiziň bähbitleri üçin hem zerur işleri alyp barýarys” diýip belledi [2].

XXI asyr ylmynyň we bilimiň möhüm aýratynlyklarynyň biri hökmünde 
dünýäde durnukly ösüşi üpjün etmek üçin möhüm bolan tebigatyň ählumumy 
kanunlarynyň açylmagyna, şol esasda bilimiň noosfera modeline geçilmegine 
garaşylýandygyny bellemek bolar [6; 7].

Dünýäde hiç bir zat öz durkuny hemişelik saklap bilmeýär, tebigatyň kanunlaryna 
laýyklykda ösýär, özgerýär, ewolýusiýany başdan geçirýär. Bilim hem şu ählumumy 
kanunlar boýunça “ýaşaýar” we ösýär. Bu kanunlary bilmezlik, olara düşünmezlik 
A. A. Gorbunowyň we I. I. Kraşennikowanyň belleýşi ýaly, bilimiň “bogulmagyna”, 
netijede çökgünlik ýagdaýa düşmegine sebäp boldy [3].

Soňky 20–30 ýylyň dowamynda alnyp barylýan ylmy-pedagogik derňewler 
durnukly ösüşi üpjün etmegiň möhüm şerti hökmünde bilimiň täze modeline – 
noosfera bilime geçmegiň zerurlygyny tassyklýar. Bilimiň bu innowasion modeli 
rus kosmizminiň wekilleriniň işlerine we W. I. Wernadskiniň noosfera baradaky 
taglymatyna esaslanýar. “Kosmizm” düşünjesi “tertipleşdirilen dünýä” diýlen mana 
eýe bolup, mikrokosmosy we makrokosmosy birleşdirýän bitewi ulgamyň käbir 
umumy kanunalaýyklyklar esasynda ösüşi baradaky garaýşy aňladýar.

Soňky 20–30 ýylda “noosfera bilimi” adalgasy pedagogikada ýörgünli ulanylýan 
adalgala öwrüldi. H. M. Ahmadullina, Z. M. Ahmadullin we P. M. Bikpulatowa: 
“Noosfera bilimi – bu tutuş organizmi sagdynlaşdyrýan ulgamlaýyn, bitewilik 
pikirlenmäniň motiwasiýasy bolup, jemgyýetiň agzalarynyň potensiallarynyň 
netijeliligini funksional ýokarlandyrýar” diýip ýazýarlar [3]. G. P. Sikorskaýa: 
“Noosfera bilimi – özüni Kosmosyň bir bölegi hökmünde duýýan we aňlaýan, 
ýaşaýşyň islendik ýüze çykmasynda jogapkärçilik çekýän koewolýusion 
dünýägaraýyşly Adamyň ösmegi üçin şert döredýän öňürtileýän bilimdir” diýip 
ýazýar [4]. S. W. Gonçarenko, N. I. Maslowa we N. G. Kulikowa: “Noosfera bilimi 
– Dünýäniň Ählumumy Kanunlary esasynda ruhy we gymmatlyk gönükmeleri 
terbiýeläp ýetişdirýän işiň ylmy tutumly innowasion tehnologiýasydyr” diýip 
düşündiriş berýärler [4].

N. W. Golowko we D. Armstrong dünýä, onda bolup geçýän hadysalara, 
wakalara “fizikalizm pozisiýasy” diýlip atlandyrylýan nukdaýnazara eýerip, diňe 
fiziki düşünjeler we kanunlar esasynda dünýä akyl ýetirmegiň mümkindigini 
tassyklaýarlar [4].

Noosfera bilimiň konsepsiýasyny işläp taýýarlamaga ilkinji synanyşyk 
hökmünde N. I. Maslowa tarapyndan hödürlenilen konsepsiýany bellemek bolar [5]. 
Bu konsepsiýa dört sany – ylmy-nazary esaslar, gneseologik esaslar, metodologik 
esas we pedagogik-psihologik esaslar diýlip atlandyrylýan bölümlerden ybarat. 
Şeýlelikde, bilimiň noosfera modeline geçmegiň möhüm şerti hökmünde fiziki 
düşünjeleriň we kanunlaryň esasynda dünýäniň bitewilik keşbiniň, şol esasda 
Tebigatyň Ählumumy Kanunlaryny özünde jemleýän ählumumy nazaryýeti 
döretmegiň zerurlygyny ýüze çykarýar.

Awtor tarapyndan uzak ýyllaryň dowamynda alnyp barlan ylmy gözlegler 
dünýäniň bitewilik keşbini gurmaga we Tebigatyň Ählumumy Kanunlaryny özünde 
jemleýän ählumumy nazaryýeti döretmäge mümkinçilik berdi.

GEOMETRIÝADA  HASAPLAMAGA  DEGIŞLI  MESELELERI  
ÇÖZMEGI  TEHNOLOGIK  ESASDA  ÖWRETMEK

Hormatly Prezidentimiz Serdar Berdimuhamedowyň tagallasy bilen Berkarar 
döwletiň täze eýýamynyň Galkynyşy döwründe ösüp gelýän ýaş nesle bilim 
bermekligi dünýä ülňülerine laýyk getirmek işi güýçli depginler bilen durmuşa 
geçirilýär. Şuňa baglylykda Türkmenistanda tebigy we takyk ugurly dersleri okatmagy 
kämilleşdirmek baradaky Konsepsiýa laýyklykda ýurdumyzyň orta mekdeplerinde 
matematikadan bilim ulgamyna degişli ylmy-derňew işlerinde okatmagyň innowasion 
tehnologiýalaryny işläp düzmek we ornaşdyrmak meselelerine  uly üns berilýär [1].

Belli bolşy ýaly orta mekdeplerde geometriýa sapaklarynyň deň ýarysy 
diýen ýaly meseleleri çözmek bilen baglanyşykly geçýär. Mekdep okuwçylarynyň 
meseleleri çözmekde esasy ünsi onuň dogry jogabyny tapmaklyga gönükdirilendir. 
Okuwçylaryň bu meseleleri çözmek boýunça ýerine ýetiren akyl işiniň seljermesine 
bolsa ýeterlik derejede üns berilmeýär. Şu sebäpli hem okuwçylaryň aglabasyna 
çözmek üçin hödürlenen her bir mesele öňki çözülen meseleler bilen baglanyşygy 
bolmadyk täze bir mesele ýaly bolup duýulýar.

Bu ýagdaý geometrik meseleleri çözmegiň tehnologiýasyny (meseleleri 
çözmek üçin zerur bolan usullaryň (tärleriň) yzygiderliligini) we ony mekdepde 
ornaşdyrmagyň usulyýetini işläp düzmek zerurlygy döredýär [2].

Geometrik meseleleri çözmegiň tehnologiýasy, algoritmden tapawutlylykda, 
okuwçynyň mesele çözmek boýunça ýerine ýetirmeli akyl işiniň her bir ädimini berk 
kesgitlemeýär. Bu tehnologiýa okuwçylara meseleleriň belli bir görnüşini çözmek 
boýunça umumy ugur görkezýär. Şeýlelikde, şol bir meseläni birnäçe usullar bilen 
çözmäge hem mümkinçilik döredilýär.

Mekdep okuwçylaryna meseleleri çözmegiň tehnologiýalaryny öwretmegiň 
iki usuly hödülenilýär:

1. Okuwçylara meseleleri çözmegiň tehnologiýalaryny taýýar görnüşde 
hödürlemek bilen onuň esasynda meseleleri çözdürmek. Bu usulda okuwçylara 
meseleleri çözmegiň tehnologiýasyny öwretmek üç basgançakdan (tanyşdyrmakdan, 
berkitmekden, ulanmakdan) durýar.

2. Meseleleri çözdürmek arkaly bu tehnologiýanyň usullaryny ýuwaş-ýuwaşdan 
ýüze çykarmak. Bu usulda her bir mesele çözülenden soňra ony çözmek üçin 
ulanylan akyl işiniň usullary seljerilýär we bu usullaryň yzygiderliligi bellenilýär.

Hasaplamaga degişli geometrik meseleleri çözmek boýunça amala aşyrylýan 
akyl işi aşakdaky yzygiderlilikde ýerine ýetirilýär: meseläniň şertini saýlamak, 
çözüliş usulyny gözlemek, tapylan çözüliş usulyny amala aşyrmak we meseläniň 
çözülişini saýlamak.

Bu ýerde esasy orunlaryň biri meseläniň çözüliş usulyny tapmaklyga degişlidir. 
Sebäbi biz meseläni nähili usulda çözmelidigini bilsek, bu çözüliş usulyny amala 
aşyrmak onçakly kynçylyk döretmeýär.

Orta mekdebiň hasaplamaga degişli geometrik meselelerini olaryň çözüliş 
usullary boýunça üç topara bölmek bolar:

1. Çözülişiň gözlegindäki ähli näbellileri berlen ululyklaryň üsti bilen göni 
aňladyp bolýan meseleler.

2. Çözülişiň gözlegindäki käbir näbellileri şol näbellilere görä deňleme düzmek 
arkaly tapylýan meseleler.

3. Çözülişiň gözlegindäki käbir näbellileri sintetik usuly ulanmak arkaly 
tapylýan meseleler.

Biz bu makalamyzda ýokarda görkezilen her bir usula degişli meseleleri 
çözmegiň tehnologiýalarynyň işlenip düzülişini görkezmegi özümize maksat edindik. 
Meselem, birinji topara degişli geometrik meseleleri çözmegiň tehnologiýasyny 
aşakdaky ýaly beýan etmek bolar.

Ilki bilen gözlenilýän ululygy tapmak üçin gerekli bolan formulany ýazýarys 
we bu formulada haýsy ululyklaryň bellidigini, haýsylaryň näbellidigini anyklaýarys. 
Şol anyklanan näbelli ululyklary tapmak üçin gerek bolan formulalary ýazýarys. 
Şol formulalardan belli we näbelli ululyklary anyklaýarys. Şu işi tä formulalardaky 
näbelli ululyklar meseläniň şertinde berlen, san bahasy belli bolan ululyklaryň üsti 
bilen aňladylýança dowam edýäris.

Ýokarda belläp geçen usullara degişli meseleleriň çözülişlerine seredeliň.
1-nji mesele: Iki kiçi taraplary 6 sm, iň uly burçy 135° bolan gönüburçly 

trapesiýanyň meýdanyny tapmaly.
Çözülişiň gözlegi.

1.   S AB CD AD� � � �
1

2
( ) ,  bu ýerde AB 

we AD belli, CD – näbelli;
2. CD = DE + EC, bu ýerde DE we EC, 

näbelli;
3. DE = AB, bu ýerde AB belli;
4. EC = BE, tg ∠ EBC, bu ýerde BE belli, 

∠ EBC näbelli;
5.  ∠ EBC = ∠ ABC – ∠ ABE. Bu ýerde 

∠ ABC we ∠ ABE belli.
Çözülişiň gözlegindäki S, CD, DE, EC, ∠ EBC näbelli ululyklar AB, AD, 

∠ ABC, ∠ ABE ululyklaryň üsti bilen aňladyldy.
2-nji mesele. Eger-de deňýanly trapesiýanyň uly esasy 44 m, gapdal tarapy 

17 m we diogonaly 39 m-e deň bolsa, onda onuň meýdanyny tapmaly.
Çözülişiň gözlegi.

1.   S AB BC CC� � �
1

2
1

( ) ,  bu ýerde AB 

belli, BС we CC1 näbelli;
2. BC = BC1 = AD – 2C1 D, bu ýerde 

AD belli, С1D näbelli;
3. C1 D2 = CD2 – CC1

2 bu ýerde C1 D, 
CD belli, CC1 näbelli;

4. СC1
2 = AC 2 – AC1

2 bu ýerde AC belli, 
AC1 näbelli;

5. AC1 = AD – C1 D bu ýerde AD belli, 
C1 D ýokarda kesgitlenen.

Bu meseläniň çözülişiniň gözleginde C1 D ululygy meseläniň şertinde berlen 
ululyklaryň üsti bilen göni aňlatmak mümkin däl. Şu sebäpli hem C1 D näbelli 
ululyk gözlegiň iki formulasynda getirilýär. Eger-de çözülişiň bäşinji ädimindäki 
AC1 ululygyň bahasy dördünji ädimdäki formulada, dördünji ädimdäki CC1 ululygyň 
bahasyny bolsa üçünji ädimdäki formulada ornuna goýsak, C1 D näbellä görä 
deňleme alarys. Bu deňlemäni çözmek netijesinde C1 D ululygyň bahasyny tapmak bolar.

3-nji mesele. Deňýanly trapesiýanyň diogonallary özara perpendikulýar. Onuň 
esaslarynyň jemi 2a deň. Bu trapesiýanyň meýdanyny tapyň.

Çözülişiň gözlegi.

1.   S AB CD DE� � �
1

2
( ) ,  bu ýerde (AB+CD) belli, DE näbelli;

2.  DE BD BE� �2 2
,  bu ýerde BD we BE näbelli;

3. BD = OD + OB bu ýerde OD we OB näbelli;

AA BB

СD EEE

BB CCC

AA DDB1B1 C1C1

Sintetik usul:
1) AOB gönüburçly üçburçlukdan alarys: 

2
1

2

2 2� � �OB AB OB AB; .

2) DOС gönüburçly üçburçlukdan alarys: 

2
1

2

2 2� � �OD CD OD CD; .

Diýmek, OD OB AB CD� � � �
1

2
( ).

3)   BE AB AE AE AB CD BE AB CD� � � � � �; ( ); ( ).
1

2

1

2

Gözlegiň dowamy:

4)  OD OB AB CD� � � �
1

2
( ),  bu ýerde (AB + CD) belli.

5)  BE AB CD� �
1

2
( ),  bu ýerde (AB + CD) belli.

Bu meseläniň çözülişiniň gözleginde (OD + OB), BE ululyklary sintetik usuly 
ulanmak arkaly tapmaly bolýar. Sebäbi ýokarda beýan edilen usullar arkaly bu 
ululyklary berlen ululyklaryň üsti bilen aňlatmak mümkin däldir. Şu sebäpli hem 
bu ululyklary tapmak üçin berlen figuranyň meseläniň şertinden gös-göni gelip 
çykmaýan häsiýetlerini gözlemeli bolýar. Netijede, birnäçe formulalaryň esasynda 
näbelli ululyklary tapmak üçin gerek bolan formulalar getirilip çykarylýar.

Jemläp aýdanymyzda, geometriýada hasaplamaga degişli meseleleri tehnologik 
esasda öwretmekligiň mekdep mugallymlary üçin aşakdaky ýaly usuly aýratyn-
lyklaryny tapawutlandyryp bolar:

1. Görkezilen tehnologik esasynda meseleleri çözmek okuwçylarda şol bir 
meseläni dürli usullarda çözmekligine mümkinçilik döredýär.

2. Geometriýada okuwçylarda meseleleri çözmekde ýüze çykýan kynçylyk-
laryny aýdyňlaşdyryp, meseläniň şertine düşünmek, çözüliş usulyny gözlemeklige 
döredijilikli çemeleşmesini artdyrýar.

3. Geometriýada meseleleri çözmegiň ýokarda agzalan tehnologiýalary mekdep 
mugallymlary üçin okuwçylaryň bilimlerini we başarnyklaryny kesgitlemekde anyk 
netijeleri almaga ýardam berýär.

BAŞLANGYÇ  SYNPLARDA  HEREKETE  DEGIŞLI  
MESELELERI  ÇÖZMEGI  ÖWRETMEK  USULYÝETI

Türkmenistanda tebigy we takyk ylmy ugurlara degişli dersleri okatmagy 
kämilleşdirmegiň Konsepsiýasynda okatmagyň maksatlaryny, wezipelerini 
we usulyýetini döwrebaplaşdyrmagyň häzirki zaman çemeleşmelerine, şeýle 
hem bu dersleri okatmagyň milli tejribesine, halkara standartlaryna laýyklykda 
okatmak maksat edilýär [1]. Bu resminamada mekdepleriň başlangyç synplarynda 
matematikany okatmagy kämilleşdirmek wezipesi hem göz öňünde tutulýar. Muňa 
görä, biz bu makalada herekete degişli meseleleri çözmegi öwretmegiň usuly 
aýratynlyklaryny beýan etmegi maksat edindik.

Başlangyç synplaryň matematika okuw kitaplarynyň esasy bölegini meseleler 
tutýar. Çagalara mesele çözmegi öwretmegiň ähmiýeti uludyr. Meselelerde 
ulanylýan durmuş hadysalary, göz önüne getirmeler okuwçylarda ilkinji matematiki 
düşünjeleriň, abstraksiýalaryň ýüze çykmagyna şert döredýär. Mesele çözmek 
esasynda çagalaryň pikirlenmek endikleri ösýär, daş-töwerekdäki hakyky dünýä 
akyl ýetirýär, olaryň gözýetimi giňelýär hem ahlak sypatlary kämilleşýär.

Meselelerde berlen we gözlenilýän sanlar bolup, olar bir-biri bilen baglanyşýar. 
Her meseläniň şerti we soragy bolýar. Meseläniň şertinde berlen sanlar arasyndaky 
baglanyşyk görkezilýär, ol arifmetik amalyň saýlanyp alynmagyna ýardam edýär. 
Meseläniň soragynda gözlenilýän sany tapmak soralýar.

Çagalara mesele çözmegi öwretmek diýmek, bu berlen we gözlenilýän sanlar 
arasyndaky baglanyşygy tapmagy, oňa degişli arifmetik amaly saýlamagy we ýerine 
ýetirmegi öwretmek diýmekdir.

Berlen we gözlenilýän sanlaryň özara baglanyşygyny tapmagy öwretmek 
netijesinde okuwçylarda mesele çözmek endikleri kämilleşýär. Mesele çözmegi 
öwretmekde ony çözmäge taýýarlyk işleri geçirilýär, meseläniň çözüwi bilen 
tanyşdyrylýar, degişli amal saýlanyp alynýar we netijede mesele çözmek başarnyklary 
berkidilýär. Ondan başga-da okuwçylar ýönekeý we düzme meseleleri çözmegiň 
düzgünlerini we oňa degişli (mesele, meseläniň şerti, meseläniň soragy, meseläniň 
çözüwi, meseläniň soragyna jogap) adalgalary özleşdirýär [2].

Başlangyç synp okuwçylaryna matematika dersinde herekete degişli meseleleri 
çözmegi öwretmek göz öňünde tutulýar. Bu meselelerde geçilen ýol, tizlik we 
wagt ýaly ululyklaryň özara baglanyşygy anyklanylýar. Uzaklyk: S = v ∙ t, tizlik: 
v = S : t, wagt: t = S : v formulalar bilen kesgitlenilýär.

Eger-de (S) geçilen ýol we şol ýoly geçmek üçin sarp edilen (t) wagt 
belli bolsa, onda (v) tizligi tapmak üçin geçilen ýoly wagta bölmeli. v = S : t. 

Meselem, awtomobil 3 sagatda 180 kilometr ýol geçipdir. Onuň tizligi: 180 km: 
3 sag = 60 km/sag.

Eger-de (v) tizlik we şol tizlik bilen ýörelen (t) wagt belli bolsa, onda (S) 
geçilen ýoly tapmak üçin geçilen tizligi wagta köpeltmeli. S = v ∙ t. Meselem, Aman 
8 km/sag tizlik bilen ýöreýär. Ol 4 sagatda näçe kilometr ýoly geçip biler?

S = v ∙ t = 8 ∙ 4 = 32 (km).
Eger-de (S) geçilen ýol (v) tizlige bölünse, onda (t) wagt alynýar. t = S : v. 

Meselem, pyýada 25 kilometr ýoly 5 km/sag tizlik bilen geçen bolsa, onda onuň 
bu ýoly geçmek üçin sarp eden wagty 25 : 5 = 5 sagada deňdir [3].

Hereket bilen baglanyşykly meseleleri öwretmekde taýýarlyk işleri geçirilýär, 
çagalarda hereket barada umumy düşünje bolmaly, olar geçilen ýol, tizlik, wagt 
düşünjeleriniň özara baglanyşygyna düşünmeli. Meselä degişli çyzgynyň çyzylyşy 
öwredilýär: geçilen ýol kesim, gidýän ýeri nokat ýa-da baş harp bilen aňladylýar.

A.                                                         .B. .B

Hereket bilen baglanyşykly meseleler üç görnüşe bölünýär:
I – tizlik we hereketiň wagty berilýär, geçilen ýoly tapmaly.
II – tizlikler we geçilen ýol berilýär. Hereketiň wagtyny tapmaly.
III – geçilen ýol, wagt we bir maşynyň tizligi berilýär. Ikinji maşynyň tizligini 

tapmaly.
Mesele. Iki obadan şol bir wagtda iki welosipedli adam biri-birine tarap 

ugrady we olar 2 sagatdan soň duşuşdylar. Olaryň biriniň tizligi sagatda 16 km, 
beýlekisiniňki sagatda 14 km. Obalaryň arasyndaky uzaklyk näçä deň?

Okuwçylar meseläniň şertinde berlen we gözlenilýän sanlary hem-de her sanyň 
nämäni aňladýandygyny anyklaýarlar. Meseläniň gysgaça ýazgysy çyzgy arkaly 
ýerine ýetirilýär:

? km

16 km 16 km 14 km14 km16 kmkk 14 kmkk

Çözülişi.
1) 16 ∙ 2 = 32 (km) – I welosipedli geçdi.
2) 14 ∙ 2 = 28 (km) – II welosipedli geçdi.
3) 32 + 28 = 60 (km) – obalaryň arasyndaky uzaklyk.
Jogaby: 60 km.
Eger mesele derýa gämileriniň hereketine degişli bolsa, onda derýanyň suwunyň 

akyş tizliginiň hem hasaba alynýandygy, ýagny onuň hereketi haýalladýandygy 
ýa-da tizleşdirýändigi çagalara düşündirilýär.

Suwuň akyş ugruna we garşysyna tarap hereket edýän iki gäminiň duşuşygy 
baradaky meselä seredeliň. Şeýle meselede gäminiň tizligini tapmak üçin 
derýanyň suwunyň akyş tizliginiň hem hasaba alynýandygy öwredilýär. Çagalar 
gäminiň tizliginiň hemişe meňzeş bolmaýandygyna, duralgada gäminiň hereket 
etmeýändigine, ol duralgadan ýöremek bilen tizliginiň artýandygyna ýa-da tersine, 
duralga ýakynlaşdygyça tizliginiň haýallaýandygyna düşünmelidirler. Şol sebäpli 
hereketlenýän jisimiň ortaça tizliginiň alynýandygy aýdylýar. Gäminiň hereket tizligi 
bilen tanyşmak esasynda okuwçylarda amaly endikler kemala gelip başlaýar.

Hereket bilen baglanyşykly meseleler çözülende, okuwçylar:
 – şol bir tizlik bilen hereket edýan iki jisimiň hereket wagtynyň deňdigini;
 – şol bir ýoly hereket edýän iki jisimiň meňzeş tizlik bilen geçýändigini;
 – duşuşýan jisimleriň tizligi dürli bolanda, olar kiçi tizlik bilen hereketlenýän 

jisime ýakyn bolan ýerde duşuşýandygyny;
 – jisim näçe uly tizlik bilen hereket etse, onda berlen ýoly geçmeklige az 

wagtyň harç edilýändigini bilmelidirler.
Bu ýagdaýlara düşünmek üçin çagalaryň özlerine ýumuşlary ýerine ýetirmegi 

hödürlemek ähmiýetli hasaplanýar. Meselem:
1) 100 (200) metr bolan aralygy çagalara ylgap we ädimläp geçmek teklip 

edilýär, hereket wagty sekunt ýa-da minut hasabynda kesgitlenilýär.
2) Arasyndaky uzaklyk 240 metr bolan iki pyýada bir wagtda meňzeş tizlik 

bilen biri-birine tarap ýöräp başlaýar. Hereket edip başlandan näçe minutdan soň, 
olar haçan we nirede duşuşýandygyny yzarlamak talap edilýär. Bu mesele jogabynda 
bitin san alnar ýaly düzülmeli.

60 60 m 60 m60 m6 60 m

Bu çyzgyda uzaklyk 240 m, ýolagçynyň tizligi minutda 60 m, olar 2 minutdan 
soň duşuşýar. Her ýolagçy ähli ýoly 4 minutda geçýär. Meseläniň çözülişi:

240 : (60 ∙ 2) = 240 : 120 = 2 (min)
60  ∙ 2 = 120 m (duşuşyga çenli geçilen ýol).
Herekete degişli meseleler mazmun taýdan üç görnüşe bölünýär:
1) Şol bir tarapa ugrukdyrlan herekete degişli meseleler.
2) Biri-birine tarap ugrukdyrylan herekete degişli meseleler.
3) Dürli tarapa ugrukdyrylan herekete degişli meseleler.
Şeýle meseleleri çözmegiň usullaryna seredeliň.
1. Şol bir tarapa ugrukdyrlan herekete degişli meseleler.
1-nji mesele. Tizligi 14 km/sag bolan traktor etrap merkezinden oba tarap 

ugrady. Eger-de tizligi traktoryňkydan 4 esse uly bolan awtomobil ol aralygy 
2 sagatda geçýän bolsa, traktor şol aralygy näçe sagatda geçer?



181

Çözülişi.
Traktoryň tizligi – 14 km/sag. 14 · 4 = 56
Awtomobiliň tizligi – ?, 4 esse uly 56 : 2 = 112
Awtomobil geçýär – 2 sag 112 : 14 = 8
Traktor aralygy – ?, sag geçer.
Jogaby: Traktor bu aralygy 8 sagatda geçer.
2-nji mesele. Ýeňil we ýük awtomobilleri duralgadan şol bir wagtda ugradylar. 

Uzaklygy 360 km bolan oba ýük awtomobili 6 sagatda bardy. Ýeňil awtomobil oba 
ýük awtomobilinden 2 sagat öň bardy. Awtomobilleriň tizligi näçe ?

Çözülişi.
Uzaklyk – 360 km 360 : 6 = 60 (km/sag)
Ýük awtomobili – 6 sag. 6 – 2 = 4 (sag)
Ýeňil awtomobil – 2 sag öň 360 : 4 = 90 (km/sag)
Awtomobilleriň tizligi – ? km/sag
Jogaby: 60 km/sag we 90 km/sag.
2. Biri-birine tarap ugrukdyrylan herekete degişli meseleler.
1-nji mesele. Iki otly biri-birine tarap şol bir wagtda çykyp ugradylar. Otlularyň 

biriniň tizligi 56 km/sag, beýlekisiniň tizligi 52 km/sag. Otlularyň ugran ýerleriniň 
arasyndaky uzaklyk 432 km. 3 sagatdan soň otlularyň arasyndaky uzaklyk näçe 
kilometr bolar?

Çözülişi.
Birinjisiniň tizligi – 56 km/sag. (56 + 52) · 3 = 108 · 3 = 324.
Ikinjisiniň tizligi – 52 km/sag. 432 – 324 = 108.
Uzaklyk – 432 km.
Arasyndaky uzaklyk – ? km, 3 sagatdan soň.
Jogaby: 108 km.
2-nji mesele. Türkmenabat bilen Daşogzuň arasyndaky uzaklyk 420 km. Bu 

şäherlerden biri-birine tarap ýük maşynlary çykyp ugradylar. Ol ýük maşynlary 
3 sagatlap ýöräp duşuşdylar. Eger-de Daşoguzdan ugran ýük maşyny 65 km/sag 
tizlik bilen ýörän bolsa, Türkmenabatdan ugran ýük maşyny nähili tizlik bilen 
ýöräpdir?

Çözülişi.
.T                                                                       .D

420 km

T                                     .

Uzaklyk – 420 km. 65 · 3 = 195
Duşuşdylar – 3 sag. 420 – 195 = 225
Birinji ýük maşyn – 65 km/sag. 225 : 3 = 75.
Beýlekisiniň tizligi – ?, km/sag. Jogaby: 75 km/sag.

3-nji mesele. Arasyndaky uzaklyk 240 metr bolan iki pyýada bir wagtda 
biri-birine tarap ýöräp başlady. Olaryň biriniň tizligi minutda 50 m, beýlekisiniňki 
– minutda 70 m. Olar näçe minutdan soň duşuşýar? [5].

50 m 50 m 70 m 70 m

Meseläni çözmegiň formulasy: 240 : (a + b), nirede a we b – ýolagçylaryň 
minutdaky tizligi. Çagalara tizlikleri dürli bolan jisimleriň şol bir wagtda 
hereket edip başlandygy (2 minutdan soň), emma olaryň geçen ýolunyň meňzeş 
däldigi düşündirilýär. Ýolagçy kiçi tizlik bilen 50 · 2 = 100 (m), uly tizlik bilen 
70 · 2 = 140 (m) ýol geçýär.

Olar 240 : (50 + 70) = 2 (min) ýolda bolýar.
4-nji mesele. Iki köçeden şol bir wagtda iki ýolagçy biri-birine tarap ýöräp 

başlady. Olaryň biri minutda 54 m, beýlekisi minutda 66 m ýol geçdi. Olar 
3 minutdan soň duşuşdylar. Iki köçäniň arasyndaky uzaklyk näçe deň?

Çözülişi. (54 + 66) ∙ 6 = 120 ∙ 6 = 720 (m).
Jogaby: iki köçäniň arasyndaky ýol 720 m.
Şeýle meseleleri çözmegiň netijesinde, okuwçylar biri-birine ugrukdyrylan 

meselelerde gapma-garşylykly taraplar boýunça hereket edilýändigine: biriniň sag 
tarapa, beýlekisiniň çep tarapa hereket edýändigine düşünmelidir.

3. Dürli tarapa ugrukdyrylan herekete degişli meseleler.
1-nji mesele. Iki motorly adam şol bir wagtda garşylykly tarapa ugradylar. 

Olaryň biriniň tizligi 40 km/sag, beýlekisiniň tizligi 45 km/sag. 2 sagatdan soň 
olaryň arasyndaky uzaklyk näçe kilometr bolar?

Çözülişi.
45 km/sag         2 sag                40 km/sag

S – ?

g

Biriniň tizligi – 40 km/sag.  I usul. (40 + 45) · 2 = 85 · 2 = 170 (km).
Beýlekisiniň tizligi – 45 km/sag.  II usul. 40 · 2 = 80, 45 · 2 = 90.
Arasyndaky uzaklyk – ? km, 2 sagatdan soň. 80 + 90 = 170 (km).
Jogaby: 170 km.
2-nji mesele. Aeroportdan şol bir wagtda iki uçar garşylykly taraplara 

uçdular. Birinji uçaryň tizligi 720 km/sag, ikinjisi bolsa birinjä garanyňda sagatda 
80 km köp ýol geçdi. Uçarlar 3 sagatdan soň biri-birinden näçe uzaklykda 
bolarlar? [4].

Çözülişi.

720 km/sag         3 sag                ?, 80 km/sag köp

S – ?SSSSS ??????
I uçaryň tizligi – 720 km/sag. 720 + (720 + 80) · 3 = (720 + 800) · 3 =
II uçaryň tizligi – ?, 80 km/sag köp. = 1520 · 3 = 4560 (km)
Arasyndaky uzaklyk – ? km, 3 sagatdan soň.
Jogaby: 4560 km.
Ösüp gelýän ýaş nesillerde tekstli meseleleri, şeýle-de herekete degişli 

meseleleri çözmek başarnyklaryny kemala getirmek okuw binýadynyň häzirki 
zaman talaplaryna laýyklykda amal edilmegine uly ýardam eder.

Amandursun Ataýewa, baş hünärmen

ORTA  MEKDEPDE  GEOGRAFIÝA  DERSLERI  
OKADYLANDA  EKOLOGIK  BILIMIŇ  

WE  TERBIÝÄNIŇ  BERLIŞI

Türkmenistanyň Prezidentiniň 2013-nji ýylyň 1-nji martynda çykaran 
“Türkmenistanda umumy orta bilim bermegiň meseleleri hakynda” Karary 
bilen tassyklanan Türkmenistanda on iki ýyllyk umumy orta bilime geçmegiň 
Konsepsiýasynda [1] orta mekdebi tamamlan okuwçylarda kemala getirilmeli 
başarnyklar barada aýratyn bellenilýär. Konsepsiýanyň maksady Türkmenistanda 
umumy orta bilim ulgamyny kämilleşdirmegiň ýollaryny we ony ösdürmegiň 
strategiýasyny kesgitlemekden ybaratdyr. Hut şonuň üçin hem ýurdumyzda bilim 
ulgamynyň esasy wezipeleriniň biri hasaplanýan ýaş nesle ekologik bilim we terbiýe 
bermegi kämilleşdirmekde ägirt uly işler durmuşa geçirilýär. Türkmenistanda umumy 
orta bilimiň mazmuny okuwçylaryň aýry-aýry dersler boýunça bilim, başarnyk we 
tejribe almaklaryny häsiýetlendirýär.



184

Gahryman Arkadagymyzyň “Bilim – bagtyýarlyk, ruhubelentlik, rowaçlyk” 
atly kitabynda: “Türkmenistanyň bilim ulgamyny kämilleşdirmek, ýaş nesillerimizi 
milli we umumadamzat gymmatlyklary esasynda terbiýelemek, bäsleşige ukyply 
bilim ulgamyny kemala getirmek döwletimiziň bilim syýasatynyň baş maksadydyr” 
[2] diýen ajaýyp jümleler beýan edilýär. Milli Liderimiziň şu parasatly sözlerinden 
ugur alyp, umumybilim berýän orta mekdeplerde geografiýa dersinde ýaş nesle 
döwrüň ösen talaplaryna laýyk gelýän ekologik bilim we terbiýe bermek derwaýys 
wezipeleriň biri hasaplanylýar. Bu wezipäniň çözülmegi Türkmenistanda on 
iki ýyllyk umumy orta bilime geçmegiň Konsepsiýasynda kesgitlenen aýdyň 
maksatlaryň üstünlikli amal edilmeginiň möhüm şertidir.

Ekologiýa biliminde we terbiýesinde geografiýa okuw dersine aýratyn orun 
degişlidir. Jemgyýet bilen tebigatyň arasyndaky özara baglanyşygy öwrenmek 
häzirki zaman geografiýa ylmynyň barlaglarynyň esasy ugrudyr. Global we 
sebitleýin ekologik meseleleriň köpüsiniň açyk görnüp duran geografik häsiýeti 
bar. Mekdepde bu meseleler hut geografiýa sapagynda has çuň öwredilip bilner, 
sebäbi bu okuw dersi özüne tebigy we durmuşy bölekleri birleşdirýär.

Mekdep geografiýa dersleriniň mazmuny dürli usullar, ozaly bilen, ekologik 
maglumaty giňeltmegiň ýoly, mekdep okuw kitaplarynyň käbir temalaryny ýa-da 
bölümleri öwredilende, goşmaça maglumatlary girizmek bilen güýçlendirilip we 
dürli usullar bilen açylyp bilner.

Türkmenistanyň umumybilim berýän orta mekdepleriniň 7-nji synpynda 
“Materikleriň we ummanlaryň geografiýasy” okadylyp, onuň maksady, mazmuny 
we wezipeleri Türkmenistanyň umumy orta biliminiň döwlet standartynda hem-de 
Bilim ministrligi tarapyndan hödürlenen “Umumybilim berýän mekdepleriň 
VI–XII synplary üçin geografiýa dersi boýunça okuw maksatnamasynda” [3] 
kesgitlenendir. Bu dersiň esasy maksady:

 – aýry-aýry materikleriň (Ýewraziýa, Afrika, Demirgazyk we Günorta 
Amerika, Awstraliýa, Antarktida) we dünýä ummanynyň bölekleriniň (Ýuwaş, 
Atlantik, Hind, Demirgazyk buzly ummanlar) geografik ýerleşişi, ölçegleri, keşbi, 
ýer üstüniň gurluşy we gazylyp alynýan baýlyklary, klimaty, içerki suwlary, toprak 
we ösümlik örtügi, haýwanat dünýäsi, ilaty we syýasy kartasy baradaky bilimleri;

 – Ýer togalagynyň geografik bardasy, tebigat bilen jemgyýetiň özara täsiri, 
ekologiýa, umumy geografik kanunalaýyklyklar, geografik kartalar we beýleki 
kartografik önümlerden peýdalanmak baradaky 5-nji synpda öwrenilen bilimleriň, 
başarnyklaryň has içgin öwrenilmegi we berkidilmegi; dersde öwrenilýän temalary, 
geografik düşünjeleri Türkmenistanyň fiziki geografiýasy, Türkmenistanyň 
ykdysady we durmuş geografiýasy, Dünýäniň ykdysady we durmuş geografiýasy, 
Ekologiýa we beýleki dersler bilen berk baglanyşykda öwrenmeklik; okuwçylarda 
Ýer togalagynyň dürli sebitlerindäki, materiklerindäki tebigy hadysalary, wakalary 
we desgalary deňeşdirmek başarnyklaryny kemala getirmekden ybaratdyr.

“Materikleriň we ummanlaryň geografiýasy” okuw dersiniň mazmunyna 
laýyklykda, okuwçylar aýry-aýry materikler boýunça geografik düşünjeleri, şonuň 
bilen bir wagtda ekologik bilimleri bilmelidir. Olardan:

 – materikleriň geografik ýerleşişi, çetki nokatlary, tutýan meýdany, ýanaşýan 
ummanlar we deňizler;

 – öwrenilişiniň gysga taryhy;
 – Ýer üstüniň gurluşy – esasy daglary, peslikleri we düzlükleri, olaryň kartada 

ýerleşişi;
 – esasy gazylyp alynýan peýdaly baýlyklary we olaryň känleriniň ýerleşişi;
 – klimat şertleri, klimat guşaklyklary, howanyň temperaturasynyň we 

ygallarynyň paýlanyşy;
 – esasy derýalary, kölleri, dag buzluklary we olaryň ýerleşişi;
 – geografik zolaklary, olaryň her biriniň esasy toprak, ösümlik we haýwanat 

dünýäsiniň görnüşleri;
 – adamyň tebigata täsiriniň has uly ekologiýa meseleleri bolup durýar.

Ýokarda aýdylanlardan ugur alyp ylmy derňew işimiziň dowamynda alnan 
maglumatlara laýyklykda, “Ýer togalagynda klimatyň köpdürlüligi. Klimat we 
adamyň hojalyk işi”, “Atmosfera we klimat”, “Klimat we ony emele getiriji 
sebäpler”, “Gidrosfera we onuň düzüm bölekleri”, “Adamyň hojalyk işiniň tebigata 
täsiri we onuň ýaramaz netijeleri”, “Tebigaty goramak meseleleri”, “Materikleriň 
we ummanlaryň tebigy baýlyklary”, “Dünýä möçberindäki ekologik meseleler” 
(7-nji synp) ýaly temalarda materikleriň her birinde klimat şertleriniň deň däldigi, 
olaryň ýerleşiş aýratynlyklary ýer üstüniň gurluşy bilen düşündirilip, geografik 
bilim berilýär. Ikinji tarapdan klimatyň üýtgemegi bilen tebigy hadysalaryň 
döremegi, tebigy ulgamlara täsir etmegi bolsa ekologik bilim we terbiýe bermek 
aýratynlyklaryny öz içine alýar.

Sebäbi okuwçylara geografik-ekologik bilimleri bermekde howa, onuň 
üýtgemeginiň sebäpleri, atmosferany goramak, bu ugurda döwletimizde durmuşa 
geçirilýän işler baradaky bilimleriň, esasan, geografiýa, biologiýa, ekologiýa, 
jemgyýeti öwreniş okuw derslerinde aýry-aýry temalaryň üsti bilen sapakda we 
sapakdan daşary geçirilýän okuw-terbiýeçilik işlerinde berilýär. Okuwçylara berilýän 
şol bilimleriň esasy mazmunyny howanyň üýtgemeleriniň senagat, oba hojalygy, 
elektrik energetikasy, nebitgaz toplumy, ulaglar, syýahatçylyk, suw serişdeleri, 
toprak we ýer serişdeleri ýaly pudaklara, ekoulgamlara (ösümlik we haýwanat 
dünýäsi) edýän täsiri baradaky zerur düşünjeler düzýär. Şunda okuwçylaryň aňynda 
tebigat bilen jemgyýetiň özara gatnaşyklarynyň kanunalaýyklyklary, howanyň 
üýtgemegine adamyň hojalyk işiniň ýetirýän täsiri baradaky ylmy dünýägaraýşy 
kemala getirmäge we ösdürmäge aýratyn orun degişlidir.

Şonuň ýaly-da (8-nji synp) aşakdaky yzygiderli tertipde:

“Türkmenistanyň klimaty”, “Türkmenistanyň klimatyny kesgitleýän esasy 
sebäpler”, “Adamyň durmuşynda we hojalyk işinde klimatyň ähmiýeti”, “Türkme-
nistanyň çäklerinde klimatyň adamyň ýaşaýşyna we hojalyk işine täsiri”, “Türkme-
nistanyň suwlary”, “Türkmen köli”, “Suw howdanlary we olaryň hojalyk ähmiýeti”, 
“Hazar deňziniň hojalyk ähmiýeti”, “Hazar deňziniň hapalanmagynyň öňüni 
almakda Hazarýaka ýurtlarynyň hyzmatdaşlygy”, “Suw baýlyklaryny goramak”, 
Türkmenistanda biodürlüligi gorap saklamak we ekologik meseleler” ýaly temalaryň 
üsti arkaly öwredilmelidigini kesgitledik.

Sebäbi şu maglumatlar arkaly okuwçylarda geografik hem ekologik düşünjeler 
kemala gelýär, olara ekologiýa terbiýesi berilýär. Soňky döwürde howanyň üýtgemegi 
we onuň daşky gurşawa, ykdysadyýete we jemgyýete ýetirýän täsirleri halkara 
bileleşiginiň örän möhüm ählumumy meseleleriniň birine öwrüldi. Alymlaryň 
maglumtlaryna görä, gury ýeriň bäşden birine golaýy adamlaryň hojalyk işleri 
netijesinde üýtgedilendir. Hojalyk işlerini öňküsi ýaly geçirmek mümkin däl, daşky 
gurşawy goramak we şol bir wagtyň özünde hem durnukly durmuş-ykdysady 
ösüşi üpjün etmek üçin ony netijeli dolandyrmagyň göwnejaý (aňly-paýhasly) baş 
ugurlary bilen amala aşyrylmagy zerur bolup durýar.

Türkmenistanyň fiziki geografiýasy dersi arkaly Watanymyzyň tebigatynyň 
aýratynlyklaryny, tebigaty we tebigy baýlyklary aýawly peýdalanmagyň ýönekeý 
düzgünlerini bilmelidirler. Şonuň bilen bir wagtda:

 – Türkmenistanyň derýalaryny, köllerini, suw howdanlaryny, ýerasty suwlaryny 
we olaryň peýdalanylyşyny;

 – Türkmenistanyň ekologik ýagdaýyny, tebigy baýlyklary aýawly peýdalanmak, 
artdyrmak we gorap saklamak boýunça durmuşa geçirilýän çäreleri. Esasy tebigy 
ýadygärlikleriň, goraghanalaryň ähmiýetlerini;

 – Türkmenistanyň tebigy etraplaryny, olaryň tebigy aýratynlyklaryny bil-
melidirler.

Türkmenistanyň ykdysady-durmuş geografiýasy özbaşdak ders hökmünde 
ýurdumyzyň orta mekdeplerinde ýurt Garaşsyzlygyny alandan soň öwrenilip 
başlandy. Dersi okatmagyň esasy maksady ýurdumyzyň halk hojalygynyň we 
ilatynyň ösüş aýratynlyklaryny, ýerleşişini, Türkmenistanyň Prezidentiniň ykdysady 
syýasatynyň netijelerini, ähmiýetini we geljegini okuwçylara öwretmekdir.

Türkmenistanyň ykdysady we durmuş geografiýasy dersinde diňe bir okuw 
maksatnamasynda görkezilen temalardyr geografik düşünjelerden başga-da 
mugallymyň öňünde okuwçylara öwretmeli şu aşakdaky wezipeleri goýulýar:

 – ýurdumyzyň gündelik durmuşynda, içeri we daşary syýasatynda alnyp 
barylýan işler, ykdysady, medeni wakalar öwredilmelidir;

 – geografiýa sapaklarynda we synpdan daşary geçirilýän işlerde berilýän 
bilimleriň, öwredilýän düşünjeleriň üsti bilen okuwçylaryň Watanymyza bolan 
söýgüsini, buýsanjyny, onuň tebigy baýlyklaryny aýawly peýdalanmagyň, gorap 
saklamagyň zerurlygyna üns berilmelidir.

Türkmenistanyň ykdysady we durmuş geografiýasy dersi boýunça okuwçylar 
Türkmenistanyň ykdysady geografik ýerleşişini, tutýan meýdanyny, ilatynyň 
sanyny, gürlügini, hojalygynyň gurluş düzümini, ýangyç-energetika toplumynyň 
pudaklaryny, esasy nebit we gaz känlerini, oba hojalygynyň düzümini, ulag 
ulgamynyň esasy görnüşlerini, ekologik ýagdaýynyň özgeriş çaklamalaryny 
bilmelidirler.

Türkmenistanyň ykdysady we durmuş geografiýa dersiniň üsti bilen ekologik 
düşünjeleri ösdürmek uly ähmiýete eýedir. Orta mekdepler üçin “Türkmenistanyň 
ykdysady we durmuş geografiýasy” okuw kitaby boýunça okuw maksatnamasyna 
laýyklykda ”Türkmenistanyň halk hojalygynyň umumy häsiýetnamasy” diýen 
V babynyň “Türkmenistanyň senagat önümçiligi” bölüminde “Elektroenergetika” 
“Elektroenergetika Türkmenistanyň ykdysady ösüşiniň girewidir”, “Elektroener-
getikanyň ösüş derejesi, düzümi”, “Elektrik beketleriniň görnüşleri we olaryň 
ýerleşişi”, “Elektrik energiýasynyň sarp edilişi”, “Türkmenistanda alternatiw 
(gün we ýel) energiýany peýdalanmagyň mümkinçilikleri” diýen temalar berlen. 
Şol temalaryň üsti bilen elektroenergetikanyň daşary ýurtlara geçirilişi, elektrik 
stansiýalarynyň ýerleşişi, gaz turbinaly elektrik stansiýalary barada düşünjeler 
berlen. Elektroenergetika pudagyna degişli temalaryň üsti bilen elektroenergetikanyň 
dürli görnüşleriniň ulanylyşy baradaky düşünjeleri ösdürmekligi her bir geografiýa 
mugallymy üns merkezinde saklamalydyrlar.

Häzirki zaman şertlerinde elektrik energiýasyny öndürmek üçin ekologik 
taýdan zyýansyz bolan dürli görnüşli çeşmeler ulanylyp başlandy. Mysal üçin, 
Gün şöhlesinden, ýelden, akar suwdan elektrik energiýasyny almaklyk ýola 
goýulýar. Türkmenistan güneşe baý ýurtlaryň biri hasaplanylýar. Ýylyň dowamynda 
güneşli günleriň has köp bolmagy Günden energiýa almaga has giň mümkinçiligiň 
bardygyny ýüze çykarýar. Türkmenistanda gün elektrik stansiýalaryny gurmaga doly 
mümkinçiligiň we tebigatmyzyň beren peşgeşiniň bardygyny mekdep okuwçylaryna 
düşündirmekde ýurdumyzdaky täzeden dikeldilen Türkmenistanyň Döwlet energetika 
institutynyň “Gaýtadan dikelýän energiýa çeşmeleri” ylmy önümçilik merkezine 
gaýybana syýahat sapaklarynyň üsti bilen ekologik bilim we terbiýe bermek 
zerurdyr. Tebigy çeşmeleriň – Günüň, ýeliň, suwuň we beýlekileriň energiýalaryny 
peýdalanmaga gönükdirilen innowasion, ekologik taýdan arassa tehnologiýalaryň 
işlenip taýýarlanylyşy barada geografiýa sapagynda täze tema düşündirilende, sapak 
berkidilende, amaly işler, synpdan daşary işler geçirilende okuwçylara häzirkizaman 
ekologik bilimiň esasy wezipeleriň biridigini düşündirmeli.

Berkarar döwletiň täze eýýamynyň Galkynyşy döwründe ösüp gelýän ýaş nesilde 
Türkmenistanyň elektroenergetikasynyň ekologiýasy barada düýpli düşünjeleri 
kemala getirmek, mekdep okuwçylaryna geografiýadan okuw sapaklarynda we 
bu ders boýunça sapakdan daşary geçirilýän okuw-terbiýeçilik işlerinde giň 
mümkinçilikler bar. Her bir mugallymyň şol mümkinçiliklerden ýerlikli peýdalanyp, 
geografiýa dersinde okuwçylaryň elektroenergetikanyň ekologiýasy baradaky zerur 
düşünjelerini ösdürmegiň netijeli usullaryny giňden peýdalanmaga aýratyn üns 
bermekleri gerekdir.

TEBIGY  UGURLY  DERSLERE  DEGIŞLI  MESELELER  
ÇÖZÜLENDE  MATEMATIKI  USULLARY  ULANMAK

Berkarar döwletiň täze eýýamynyň Galkynyşy döwründe Alym Arkadagymyz 
Gahryman Gurbanguly Berdimuhamedowyň we hormatly Prezidentimiz Arkadagly 
Gahryman Serdar Berdimuhamedowyň baştutanlygynda bilim ulgamyny mundan 
beýläk-de döwrebaplaşdyrmak hem-de oňa innowasiýalary ornaşdyrmak ugrundaky 
işler yzygiderli durmuşa geçirilýär.

Bilim ulgamyny döwrebaplaşdyrmagyň we innowasiýalary ornaşdyrmagyň 
esasy maksatlarynyň biri-de talyplara umumy hem-de amaly okuwlarda bilimleriň 
kesgitli möçberini bermekden, olarda diňe bir standart (adaty) meseleleri çözmek 
endiklerini kemala getirmekden ybarat bolman, eýsem, ilkinji nobatda, meseleleriň 

beýleki görnüşlerini çözdürip öwretmek netijesinde talyplaryň döredijilikli 
pikirlenmek ukyplaryny ösdürmek bolmalydyr.

Matematika ylmyny meselesiz göz öňüne getirmek, şeýle-de dürli görnüşli 
we mazmunly meseleleri çözdürmezden öwretmek mümkin däldir. Bu barada belli 
matematik, pedagog, alym J. Poýanyň “Matematikany bilmek diýmek näme?” diýen 
soraga “Matematikany bilmek meseleleri çözmägi, özünem diňe nusga boýunça 
çözülýän meseleleri däl, eýsem, belli bir derejede garaşsyz pikiri, dury pähimi, 
originallygy, oýlap tapyjylygy talap edýän meseleleri çözmegi başarmakdyr” 
[2, 16 s.] diýip jogap bermegi hem muny tassyklaýar. Matematika ylmynyň şu 
özboluşly aýratynlygy matematikany öwretmek işinde talyplaryň akyl ýetiriş işlerini 
işjeňleşdirmäge goşmaça mümkinçilikleri döredýär.

Şu mümkinçiliklerden peýdalanmak maksatly tebigy ugurly hünärlerde (fizika, 
himiýa, biologiýa, geografiýa, zähmet we tehnologiýalaryň esaslary) okaýan talyplar 
bilen geçilýän “Ýokary matematika”, “Matematika”, “Himiýada matematiki usullar” 
dersleriň umumy we amaly sapaklarynda matematiki usullary ulanmak bilen 
mazmuny şol ugurlara degişli bolan amaly meseleleriň çözülişlerini öwrenmekligiň 
ähmiýeti uludyr.

Şonuň üçin hem tebigy ugurly hünärleri ele alýan talyplara çuňňur, döwrebap 
bilim bermekde hem-de olaryň alan bilimleriniň üstüni ýetirmekde, ösdürmekde, 
kämilleşdirmekde matematika dersi uly ähmiýete eýedir. Tebigy ugurlarda 
okaýan talyplar amaly okuwlarda amaly meseleleri çözenlerinde nazaryýetde 
alan düşünjelerden, usullardan we tärlerden giňden peýdalanýarlar. Netijede, 
tebigy hadysalaryň modellerini matematikanyň nazaryýetine esaslanyp düzýärler. 
Şeýle-de tebigy ugurly derslerde derňewleriň geçirilişinde matematiki usullary 
ulanmaklyk häzirki wagtda giňden gollanylýar we peýdalanylýar. Şonuň üçin hem 
geljekki fizika, himiýa, biologiýa, geografiýa, zähmet we tehnologiýalaryň esaslary 
hünärlerde okaýan talyplar üçin amaly meseleleri çözenlerinde matematiki usullary 
ulanmaklygy başarmak gaýragoýulmasyz wajyp işdir. Bu hünärlerde okaýan talyplar 
degişli matematiki bilimleri, endikleri we başarnyklary ele almalydyrlar hem-de 
olardan ýerlikli gollanmagy başarmalydyrlar.

Şu aýdylanlara delil hökmünde geçilen amaly okuwlarda matematiki 
usullary we tärleri ulanyp çözülen birnäçe meseleleriň nusgalaryny getirýäris. 
Olar B. Haýdarowyň awtordaşlygynda ýazylan [1] kitapdan seçip alyndy. Olaryň 
tertip belgisiniň soňunda [1] gollanmadaky hakyky tertip belgisi ýaý içinde 
görkezildi.

1-nji mesele. (1, N 8, s 10) Düzüminde 18% gyzyl bolan we massasy 130 g 
bolan gyzyl bilen kümşüň erginini 50 g kümüş bilen bilelikde eretdiler. Alnan 
erginiň düzüminde näçe göterim gyzyl bar?

Çözülişi.

Bu meselede m1 = 130 g, p1 = 18%, m2 = 50 g, p2 = 0% we p-ni tapmaly. 
m
m

p p
p p

 formuladan peýdalanyp, 130

50

0

18
�

�
�

p
p

,  5p = 13 ·18 – 13 p, p = 13%.

Jogaby: p = 13%.
2-nji mesele. (1, N 19, s 10 ) Mis bilen sinkiň 2:3 ýaly gatnaşykda bolan käbir 

mukdardaky ergininiň üstüne 4 kg arassa misi goşdular. Netijede, mis bilen sinkiň 
2:1 ýaly gatnaşýan täze splawyny aldylar. Täze splawyň massasyny tapyň.

Çözülişi.
Eger misiň massasy 2 x bolsa, onda sinkiň massasy 3 x, ilkibaşdaky erginiň 

massasy 5 x bolar. Täze ergindäki misiň massasy 2 x + 4, täze erginiň massasy 5 x 

+ 4 bolar. Deňleme düzýäris we çözýäris: 
2 4

3

2

1

x
x
�

� ,
 x = 1.

Täze erginiň massasy: 5 x + 4 = 5 · 1 + 4 = 9 (kg).
Jogaby: 9 kg.
Bu iki mesele himiki mazmunly bolup, olary çözmekde matematiki usul bolan 

proporsionallyk we onuň häsiýetlerinden peýdalandyk.
3-nji mesele. (1, N 5, s 13) Zawoda 20 tonna mis we 10 tonna gurşun getirdiler. 

Olardan 3 dürli ergin taýýarladylar: mis we gurşun birinji ergine 3:2 gatnaşykda, 
ikinji ergine 3:1 gatnaşykda, üçünji ergine 5:1 gatnaşykda goşulandyr. Eger birinji 
we ikinji erginleriň bilelikdäki massasy üçünji erginiň massasyndan 4 esse köp 
bolsa, olaryň her biriniň massasyny tapyň.

Çözülişi.
Birinji gatnaşygy 3 x : 2 x, ikinji gatnaşygy 3 y : y, üçünji gatnaşygy 5 z : z 

görnüşde ýazyp: 3 x + 3 y + 5 z = 20 we 2 x + y + z = 10 deňlemeleri alarys. Şeýle 
hem 5 x + 4 y = 4 · 6 z deňlemäni ýazyp, üç üýtgeýänli we üç çyzykly deňlemeli 
sistemany alarys:

3 3 5 20

2 10

5 4 24

x y z
x y z
x y z

� � �
� � �
� �

�

�
�

�
�

.

Bu sistemany çözüp, x = 4, y = 1, z = 1 alarys. Onda birinji erginiň massasy 
5 x = 5 · 4 = 20 t, ikinji erginiň massasy: 4 y = 4 · 1 = 4 t, üçünji erginiň massasy: 
6 z = 6 · 1 = 6 t.

Jogaby: 20 tonna, 4 tonna, 6 tonna.
4-nji mesele. (1, N 11, s 13) Misiň 40 g we 60 g iki görnüşli erginini goşup 

eretmek arkaly düzüminde 62% mis bolan täze ergini aldylar. Birinji we ikinji 
görnüşli erginleriň her birinden deň mukdarda goşsaň, düzüminde 61% bolan täze 
ergin alynýar. Birinji we ikinji görnüşli erginleriň her biriniň düzüminde näçe 
göterim misiň bardygyny kesgitläň.

Çözülişi.
Goý, birinji görnüşli erginiň düzüminde x %, ikinji görnüşli erginiň düzüminde 

bolsa y % mis bolsun. Onda meseläniň şertine görä, aşakdaky deňlemeler ulgamyny 
düzüp bileris:

Bu deňlemeler sistemasyny çözüp, x = 56, y = 66 alarys.
Diýmek, birinji görnüşli erginiň düzüminde 56%, ikinji görnüşli erginiň 

düzüminde 66% mis bar.
Jogaby. Birinji görnüşli ergininiň düzüminde bolsa 56%, ikinji görnüşli erginiň 

düzüminde 66% mis bolar.
Bu meseleleriň ikisi-de himiki mazmunly bolup, olar degişli deňlemeler 

sistemasyny düzmegiň kömegi bilen çözüldi.
5-nji mesele. (1, N 51, s 118) Eger globusyň radiusy 1 sm ulaldylsa, onuň 

ekwatory näçe ulalar ? Radiusy 1 sm ulaldylanda, Ýeriň ekwatory näçe ulalar ?
Çözülişi.
Goý, globusyň radiusy r bolsun. Onda onuň ekwatorynyň uzynlygy С = 2 πR 

bolar. Onuň radiusy 1 sm ulaldylandan soň, onuň ekwatorynyň uzynlygy С = 2 π (r + 1) 
= 2 πr + 2 π bolar. Diýmek, ekwatoryň uzynlygy 2 π ≈ 6,28 sm ulalar. Eger r Ýeriň 
radiusy bolanda hem onuň ekwatorynyň 2 π ≈ 6,28 sm ulaljakdygy düşnüklidir.

Jogaby: 6,28 sm.
6-njy mesele. (1, N 54, s 118) Globusyň meridianynyň 1 minuty 1 mm-e deň 

bolsa, onda onuň diametrini tapyň. Bu globusyň diametri Ýeriň diametrinden näçe 
esse kiçi ?

Çözülişi.
360 gradusda 360 · 60 = 21600 min bardyr. Globusyň meridianynyň uzynlygy 

21600 · 1 mm = 21600 mm; onuň diametri d = 21600 : π ≈ 6879 mm = 6,9 m bolar. 
Ýeriň diametri, takmynan, 6370 km = 6370000 m bolar.

6370000

6 9
923188

,
.≈  Diýmek, globusyň diametri Ýeriň diametrinden, takmynan, 

923188 esse kiçi.
Jogaby: d = 6,9 m; 923188 esse kiçi.
7-nji mesele. (1, N 55, s 118) 1:50000000 masştably globusyň ekwatorynyň 

a) 15°, b) 30°, ç) 45° dugasynyň uzynlygyny kesgitläň.
Çözülişi.

Globusyň ekwatorynyň uzynlygy: l = = =
4000

50000000
0 0008 80, .km sm

360 gradusyň a) 15 gradus 24-den birini; b) 30 gradus 12-den birini; ç) 45 gradus 

8-den birini düzýär. Onda a) 80

24
3 3≈ , ;sm  b) 80

12
6 6≈ , ;sm  ç) 80

8
10≈ sm.

Jogaby: a) 3,3 sm; b) 6,6 sm; ç) 10 sm.
8-nji mesele. (1, N 26, s 103) Meýdany 360 ga bolan ýer böleginiň kartada 

tutýan meýdany 10 sm2-a deň bolsa, kartanyň masştabyny tapyň.
Çözülişi.
360 ga = 360 · (10000 sm)2 = 36000000000 sm2

k k2 36000000000

10
3600000000 3600000000 60000= = = =, .

Kartanyň masştaby: 1:60000.
Jogaby: 1:60000
9-njy mesele. (1, N 27, s 103) Zawodyň çyzgysy 1:300 masştabda çyzylypdyr. 

Zawodyň çyzgydaky şekiliniň meýdany 27 sm2 bolsa, onda onuň öz meýdanyny 
tapyň.

Çözülişi.
27 sm2 · (300 sm)2 = 27 · 90000 sm2 = 243 m2.
Jogaby: 243 m2

10-njy mesele. (3, N 22, s 103) Käbir ýer böleginiň çyzgysy 1 santimetrde 
100 metr bolar ýaly masştabda çyzylypdyr. Ýer böleginiň meýdany onuň çyzgysynyň 
meýdanyndan näçe esse uly ?

Çözülişi.
100 m = 10000 sm. Diýmek, ýer böleginiň meýdany onuň çyzgysynyň 

meýdanyndan 100002 = 100000000 esse uly.
Jogaby: 100000000 esse uly.
Çözüwleri getirilen soňky bäş mesele geografik mazmunly bolup, olary 

çözmekde matematikada öwrenilýän masştab, töwerek we tegelek düşünjelerine 
degişli nazary maglumatlardan peýdalanyldy.

11-nji mesele. (1, N 23, s 11) Kişde edilende alma öz massasynyň 85% ýitirýär. 
30 kg kişde etmek üçin näçe kilogram alma gerek bolar ?

Çözülişi.
Aşakdaky diogramma meseläniň şertine düşünmäge kömek edýär. 

30 : 15 · 100 = 200 kg
85% ýitirilýän massa (suwuň bugarmagy netijesinde) 15% galýan massa
Jogaby: 200 kg.

12-nji mesele. (1, N 33, s 12) Ýylyň başynda ary balynyň bahasy 20% 
gymmatlady. Iýun aýynda bahasy arzanlap, gymmatlamazdan öňki bahasyna geldi. 
Ary balynyň täze bahasy ilkibaşdaky bahadan näçe göterim arzanlady ?

Çözülişi.
Goý, ary balynyň ilkibaşdaky bahasy a bolsun. Onda 20% gymmatlandan soň, 

onuň bahasy 1,2 a bolar. 1,2 a-nyň 100% bolanda, a-nyň näçe göterim boljakdygyny 
degişli proporsiýany düzüp, hasaplarys:

1 2 100 1 2 100
1 2 100

100

, ___________ ,

Onda balyň täze bahasy ilkibaşdaky bahasyndan 16 2

3
% arzanlaýar.

Jogaby: 16 2

3
%.

Bu meseleleriň çözülişleri göterimler usulyny ulanmak nazaryýeti bilen alyndy.
13-nji mesele. (1, N 19, s 24) Mörjewleriň (bakteriýalaryň) köpeliş tizligi olaryň 

sanyna göni proporsionaldyr. t = o başlangyç pursatda 1000 mörjew bolup, olaryň 
sany ilkinji 3 sagatda 2 esse artdy. Mörjewleriň sanynyň wagta baglylygyny tapmaly. 
12 sagadyň dowamynda mörjewleriň näçe esse artjakdygyny kesgitlemeli.

Çözülişi.
Goý, x – häzirki pursatda bar bolan mörjewleriň sany bolsun. Onda şerte görä, 

meseläniň differensial deňlemesi dx
dt

x= k  bolar. Bu ýerden dx
x
= kdt  alarys we 

ony integrirläp, ln x = kt + lnС alarys. Soňky deňligi potensirläp,
x = e kt + ln С = e kt · e ln С = С e kt alarys. С-ni kesgitlemek üçin başlangyç şertden 

peýdalanýarys: t = 0 bolanda x = 1000, 1000 = С e k · 0 = С · 1 = С, С =1000.
Diýmek, x = 1000 · e kt; k – proporsionallyk koeffisiýenti goşmaça şertlerden 

peýdalanyp kesgitleýäris. t = 3 bolanda x = 2000. Onda 2000 = 1000 · e 3 k ýa-da 

2 =e 3 k. Diýmek, ek = 2

1

3.  Şoňa görä-de gözlenilýän funksiýa x
t

� �1000 23  bolar. 

Bu ýerden t = 12 bolanda, x � � � � �1000 2 16 1000 16000

12

3 .

Diýmek, 12 sagadyň dowamynda mörjewleriň sany 16 esse köpeler.

Jogaby: x
t

� �1000 23 ;  16 esse köpeler.
Mesele biologik mazmunly bolup, onuň şerti esasynda talabyna laýyk 

düzülen matematiki modeli bolan differensial deňlemäni çömek bilen degişli jogap 
alyndy.

Sözümizi jemläp aýtsak, [1] gollanmada algebra we analiziň başlangyçlary 
dersinde öwredilýän matematiki usullary peýdalanyp çözmek üçin niýetlenen jemi 
segsen bäş sany geometrik usullary we oňa degişli nazaryýeti peýdalanyp çözülýän 
üç ýüz on sekiz sanysy getirilýär.

Bu meseleler tebigy ugurly hünärlerde matematika dersleri öwrenýän 
talyplar bolan geljekdäki mugallymlar üçin matematiki usullary meseleleri 
çözmekligi öwretmekde uly ähmiýete eýedir. Mazmuny tebigy ugurlylara degişli 
bolan meseleler matematikadan amaly okuwlarda talyplara yzygiderli çözdürilip 
öwredilende olaryň amaly başarnyklaryny, takmyny hasaplamalary geçirmeklik 
endiklerini ösdürmeklige, kämilleşdirmäge tablisalardan, maglumat kitapçalardan 
peýdalanmak netijesinde dürli hasaplamalar geçirmeklige, hasaplaýyş tehnikasyndan 
ýerlikli peýdalanmak başarnyklarynyň ýokarlanmagyna, dersleri öwrenmäge 
bolan zerurlygy, gyzyklanmany, höwesi döretmäge we okuw işiniň netijeliligini, 
täsirliligini ýokarlandyrmaga ýardam eder.

FILOSOFIÝA  DERSINIŇ  SAPAKLARYNDA  ADAM  
MERTEBESI  BARADA

Berkarar döwletiň täze eýýamynyň Galkynyşy döwründe ýurdumyzyň bilim 
ulgamynda düýpli özgertmeler amala aşyrylýar. Şu özgertmeleriň esasynda 
okadylýan dersleriň many-mazmunyny döwrüň talaplaryna laýyk getirmek, 
sapaklarda öňdebaryjy usullary, tehnologiýalary ulanmak, dersara baglanyşyklary 
amal edip, talyplaryň nazary maglumatlary düýpli öwrenmegi göz öňünde tutulýar.

Hormatly Prezidentimiziň: “Watan diňe halky bilen Watandyr ! Döwlet diňe 
halky bilen döwletdir!” diýen ýörelgesinden ugur alyp, Berkarar döwletiň täze 
eýýamynyň Galkynyşy döwründe adam hakynda, adam mertebesi, ony beýgeltmek 
döwlet derejesindäki ilkinji wezipeleriň hataryna çykýar [1].

Filosofiýa dersinde “Filosofiýada adam problemasy” tema öwrenilýär. 
Tema özleşdirilende talyplaryň ünsi adam, adam mertebesi ýaly düşünjelere 
gönükdirilýär. Şu temanyň “Adam Türkmenistanda jemgyýetiň we döwletiň iň 
ýokary gymmatlygydyr” diýen soragyň beýanynda: “Hormatly Arkadagymyz 
Gurbanguly Berdimuhamedowyň “Döwlet adam üçindir !” diýen parasatly ýörelgä 
esaslanýan ynsanperwer syýasaty adamy mertebelemegiň nusgasydyr” diýip 
bellenilýär [2, 178 s.].

Ýurdumyzda adam mertebesiniň dabaralanmagy we il-ýurt bähbitli, amala 
aşyrylýan bimöçber işler, Türkmenistanda raýat jemgyýetiniň gurulmagy we 
kämilleşdirilmegi, adam hukuklarynyň giňeldilmegi we kepillendirilmegi, 
demokratiýanyň ösdürilmegi, ýurtda köp partiýaly partiýa ulgamynyň binýat edilmegi 
raýatlaryň we ýaş nesliň sosial taýdan işjeňligini şertlendirýär. Döwletimizde 
ýaş nesliň döwrüň talaplaryna laýyk gelýän döwrebap bilim almagyna, hünär 
öwrenmegine aýratyn üns berilýär. Bu bolsa Garaşsyz, baky Bitarap Türkmenistanda 
döwrüň talaplaryny kybapdaş şahsyýeti ýetişdirmek işine, adamyň iň ýokary 
gymmatlyk hökmünde mertebelenmegi üçin netijeli şertleriň döredilmegine oňyn 
täsir edýär. Jemgyýetiň ähli pudaklary düýpli döwrebaplaşdyrylýar, ilatyň durmuş 
we ýaşaýyş şertleriniň derejesi günsaýyn ýokarlanýar. Şeýlelikde, döwletimizde 
adam mertebesi has-da ýokarlanýar.

Adam üçin mertebe örän zerurdyr. Öz mertebäňi duýup ýaşamak uly güýçdür. 
Adam öz şahsyýetlik mertebesini bilmelidir we saklamalydyr. Jemgyýetde, adamlar 
gatnaşygynda onuň orny örän uludyr. Öz mertebesine hormat goýýan, il-gününiň 
aladasyny edýän kişi ahlak taýdan arassa we dogry hereket edýän adamdyr. Her 
bir adam beýgelende öz mertebesine görä beýgelýändir.

Adamy mertebelemek bilen baglanyşykly meseleler öňki döwürlerde ýaşap 
geçen akyldarlarymyzyň, ýazyjy-şahyrlarymyzyň döredijiliginde öz beýanyny 
tapypdyr.

Arkadagly Gahryman Serdarymyzyň tagallalary netijesinde beýik akyldar, 
türkmen halkynyň buýsanjy we guwanjy bolan Magtymguly Pyragynyň edebi 
mirasyna has-da möhüm ähmiýet berilýär, oňa uly gadyr-gymmat goýulýar. 
Magtymguly Pyragynyň türkmen edebiýatynyň taryhynda täze bir edebi ugry, has 
dogrusy mekdebi döredendigi, öz döredijiliginde ummansyz gymmatly syýasy-
jemgyýetçilik, filosofik, ynsanperwerlik pikirleri, ahlak, edep-terbiýe bagyşlanan 
garaýyşlary öňe sürendigi, egsilmez baý edebi mirasy arkaly geljek nesillere milli 
ruhy hazyna galdyrandygy göz öňünde tutulyp, 2024-nji ýyl “Pähim-paýhas ummany 
Magtymguly Pyragy” ýyly diýlip atlandyryldy [5].

Türkmeniň ruhy-ahlak gymmatlyklaryna degişli, ynsany beýgeldýän 
adamkärçilik häsiýetler bolsa häzirki wagtda ýaş nesli terbiýelemekde uly mekdebi 
bolup durýar. Bu mekdep adam mertebesini beýgeldýär, nesilden-nesle geçirip 
kämilleşdirýär. Onda türkmen edebiýatynyň orny uludyr. Milli edebiýatymyz 
türkmeniň baý taryhyny, ruhy gazananlaryny görkezýän bahasyna ýetip bolmajak 
mirasdyr. Magtymguly Pyragy ýaly beýik şahsyýetlerimiz ylmy-ylahyýet, 
ylmy-filosofik eserlerinde we şahyrana çeper döredijiliklerinde adamlary, külli 
ynsanyýeti haýyr işleri etmäge, şer işlerden gaça durmaga, zähmet çekmäge, 
watansöýüjilige, parahatçylyga, ynsanperwerlige çagyrýar.

Akyldar şahyrymyz bütin ömrüni ähli ukybyny, başarnygyny, zehinini 
iline-halkyna hyzmat etmäge bagyşlapdyr. Öz döredijiligini tutuşlygyna jemgyýete, 

halkyna öwüt-ündewe besläpdir. Onuň döredijiliginde adam, adamyň mertebesine 
bagyşlanan şygyrlary hem mynasyp orun tutýar [3].

“Mertebe” sözi köp ýerlerde we dürli manylarda ulanylýar. Türkmen diliniň 
düşündirişli sözlüginde görkezilişi ýaly, mertebe düşünjesi köp manyly söz bolup 
abraý, hatyra, dereje ýaly manylary aňladýar. “Adamyň mertebesi” diýen jümlede 
mertebe sözi hatyra manysynda gelende, ol “gadyr-gymmat” diýen sözler bilen 
utgaşyp, sinonim hökmünde seredilýär. “Abraý” manysynda gelende “mertebe” 
sözi hemmeler tarapyndan ykrar edilen ynam, hormat, şöhrat diýmekligi aňladýar. 
“Dereje” manysynda ulanylanda bolsa, bu söz sylag, mertebe ýaly manylary berýär. 
Görşümiz ýaly, mertebe sözüniň many çygry örän giň [6, 48 s.].

Magtymguly Pyragynyň döredijiliginde biz “mertebe” sözüniň şu ýokarda 
görkezilen üç manyda hem giňden ulanyp, adam häsiýetlerini, gylyklaryny, umuman, 
islendik adama mahsus bolup biläýjek ahlak sypatlaryny açyp görkezýär.

Şahyryň “Öýlengin” diýen goşgusynda bu barada şeýle bellenilýär:
Ýigit halyň garrylyga,
Salaýyn diýseň, öýlengin.
Kethudalyk endişesin,
Kylaýyn diýseň, öýlengin.

Magtymguly şu goşgy bendinde “ kethudalyk” düşünjesini iliň arasynda islendik 
adama berilmän, eýsem abraýly, mertebeli, derejeli, sylaglanylýan, hormatlanylýan, 
köpçülik tarapyndan ynam bildirilýän adama berilýändigini, adamyň abraýy, 
mertebesi bilen baglanyşyklydygyny tekrarlaýar.

Şahyr mertebäniň abraý-ynam, hormat diýen manylarda ulanylanda, bu 
goşgularynda är ýigitleriň gujur-gaýratyny, gaýduwsyzlygyny, mertligini wasp edip, 
namartlaryň, gorkaklaryň söweş, jeň meýdanynda özlerini alyp barşyny ýazgarýar. 
Muny şahyryň “Mala seretmez” goşgusynda has aýdyň görüp bolýar:

Atda aýak bolsa, başga syn bolmaz,
Ärde gaýrat bolsa, işi kyn bolmaz,
Söweş güni muhannesde ýün bolmaz,
Ýere garar, özge ýana seretmez [4, 150 s.].

ýa-da “Il ýagşy” goşgusynda:
Adam bolup, adam gadryn bilmeýen,
Ondan ki bir otlap ýören mal ýagşy,
Sözlegende söz manysyn bilmeýen,
Ondan ki bir gepläp bilmez lal ýagşy [4, 418 s.].

Şeýle dersara baglanyşygy amal etmek bilen akyldar şahyrymyzyň goşgularyna 
ýüzlenmek, olary teswirlemek arkaly filosofiýa dersiniň sapaklarynda özleşdirilmeli 
çylşyrymly, kyn nazary maglumatlary talyplaryň çuň we çalt özleşdirilmegini 
gazanyp bolýar.

Beýik şahsyýetleriň öňe süren ýörelgeleri, pähim-paýhaslary Berkarar döwletiň 
täze eýýamynyň Galkynyşy döwründe türkmen halkynyň agzybirligini berkitmäge, 
adamyň ruhy taýdan galkynmagyna asyrlarboýy hyzmat edýär. Bu bolsa täzeleniş 
döwrüniň many-mazmunyny kesgitleýän halkymyzyň asyl ruhy gymmatlyklaryny, 
ata-babalarymyzyň medeni mirasy bilen bir hatarda umumadamzat gymmatlyklaryny, 
dünýäniň jemgyýetçilik ylymlarynyň ýeten derejesini we şu günki ylmyň, tehnikanyň 
gazanan üstünliklerini özünde jemleýändigini aýdyň görkezýär.

TALYPLARYŇ  EKOLOGIK  DÜŞÜNJELERINI  
ÖSDÜRMEGIŇ  ÝÖRELGELERI

Tebigy baýlyklary goramak we tygşytly peýdalanmak, hususan-da, biologik 
dürlüligi aýap saklamak meseleleri häzirki zamanda aýratyn ähmiýete eýe boldy. 
Ol meseleleriň çözülmegi “Türkmenistany durmuş-ykdysady taýdan ösdürmegiň 
2011–2030-njy ýyllar üçin milli Maksatnamasynda” göz öňünde tutulypdyr. Sebäbi 
biologik dürlüligiň resurslary jemgyýetiň ekologik, dynç alyş-sagaldyş we medeni 
talaplaryny üpjün edýär.

Ylmy barlaglaryň maksady talyp ýaşlara olaryň hünärlerine garamazdan 
ählumumy ekologik bilim bermegiň ýörelgelerini ýüze çykarmak we okuw işine 
ornaşdyrmakdyr.

Ekologik meseleleriň üstünlikli çözülişi, köplenç, adamyň bilimine we 
terbiýesine bagly bolup durýar. Şol nukdaýnazardan seredeniňde ekologik meseleleri 
ilatda ekologik düşünjäni döretmän çözüp bolmaýar. Ekologik aň düşünjäni 
adam, jemgyýet, tebigat ulgamynda degişli strategiýany we tehnologiýanyň özara 
gatnaşygyny kesgitlemezden çözüp bolmaýar [1-3].

Tebigaty goramak we amatly ekologiýa şertlerini döretmek boýunça çäreler, 
döredilýän emeli tokaý we tokaý-seýilbag zolaklary baradaky maglumatlar talyplara 
ekologik terbiýe bermekde uly ähmiýete eýedir. Olarda daşky gurşawy goramak, 
howanyň üýtgemegi, biodürlüligiň azalmagy, toprak şertleriniň zaýalanmagy ýaly 
ählumumy meseleleriň çözgütlerini tapmaklygy ekologik endik ukyplary kemala 
getirmegiň üsti bilen amala aşyryp bolar. Talyplarda daşky gurşaw baradaky endik 
ukyplary kemala getirmekde, olaryň diňe bir tebigat, daşky gurşaw baradaky 
bilimleri ýeterlik däldir. Talyplar tebigat baradaky düşünjeleriň toplumyny, ulgamyny 
öwrenmelidirler. Talyplaryň bilmeli, öwrenmeli zatlarynyň esasysy meýdan tejribeleri 
ýerine ýetirilende olarda ekologik endik ukyplary kemala getirmekdir. Talyplarda 
daşky gurşawa bolan ekologik garaýyşlary ösdürmegiň esasy ýörelgeleri:

 – berlen ýeriň ösümlik we haýwanat dünýäsini, topragyny öwrenmekden;
 – tebigatyň esasy elementleriniň we düzüminiň arasyndaky baglanyşygy 

seljermekden;
 – ýaş nesilde tebigata bolan aýawly garaýşy kemala getirmekden;
 – tebigy resurslaryň mukdaryny kesgitlemegiň usulyny öwrenmekden we onuň 

hilini kesgitlemekden ybaratdyr.
Adam–jemgyýet–tebigat ylmynyň birliginiň syýasy, ahlak, gözellik, hukuk 

pedagogik we beýleki özenleri bardyr.
Ekologik medeniýetiň zerur görkezijisi tejribe işleridir. Olar ýerine ýetirilende 

tebigata bolan aýawly gatnaşyklaryň delilleri ýüze çykýar. Daşky gurşawy goramak 
boýunça tejribe işleri öz mazmuny boýunça köptaraplaýyn bolup biler, ýöne ol 
diňe tebigy gurşawy gowulandyrmaga gönükdirilmelidir. Ekologik bilim adamyň 
diňe bir tebigy gurşawda özüni alyp barmagynyň talaplaryny we çäklerini bilip, 
olary ýüzleý berjaý etmek däl-de, eýsem olaryň zerurlygyna düşünip, hut özüňki 
ýaly kabul etmekdir. Şu maksada ýetmekde diňe bir tebigy, ylmy, sosial we ahlak 
bilimleri özleşdirmek bilen çäklenmän, eýsem ekologik işi alyp barmagyň tejribesini 
ele almak hem zerurdyr. Şonuň üçin hem talyplary geçirilýän ekologik mazmunly 
çärelere gatnaşdyrmak wajypdyr. Ülkäni öwreniş bilen tebigaty goramak boýunça 
takyk işleriň ýerine ýetirilişi özara utgaşdyrylmalydyr. Bu işleriň arabaglanyşygy 
tebigaty, onuň syrlaryny, ýaşaýyş kanunlaryny öwrenmek bilen baglydyr. Ekologik 
bilim durmuşa bolan gyzyklanmany döredýär, tebigata söýgini ösdürýär. Talyplaryň 
tebigata akyl ýetiriş we jemgyýete peýdaly işlerini özara baglanyşdyrmak meselesi 
olaryň özbaşdak pikirlenişlerini ösdürmäge we terbiýelemegiň umumy pedagogik 
meselelerini çözmäge ýardam edýär.

Ekologik bilim talyplarda zähmete bolan gyzyklanmany artdyrýar we öz 
gezeginde, psihologik ähmiýete-de eýedir. Talyplarda daşky gurşawy goramaga 
jogapkärçilikli çemeleşmek endiklerini döretmek biziň ýurdumyzda bilim ulgamynyň 
öňünde durýan möhüm wezipeleriň hataryna girýär.

Netijede, talyplarda ekologik düşünjeleri ösdürmegiň esasy ýörelgelerinden 
olara bilim bermekde yzygiderli salgylanmak we düzgünlerini berjaý etmek bilim 
işinde okuwyň hilini ýokarlandyrmaga ýardam berýändigi ýüze çykaryldy.

TEBIGY  UGURDAN  BILIM  BERMEKDE  BIOLOGIK  
DÜŞÜNJELER  ULGAMYNYŇ  ORNY

Berkarar döwletiň täze eýýamynyň Galkynyşy döwründe hormatly Gahryman 
Prezidentimiz Serdar Berdimuhamedowyň baştutanlygynda ýurdumyzda durmuşyň 
ähli ugurlary boýunça uly ösüşler, giň gerimli oňyn özgerişler gazanylýar.

Garaşsyz döwletimizde bilim ulgamyny kämilleşdirmek döwlet syýasatynyň 
ileri tutulýan ugurlarynyň biridir. “Berkarar döwletiň täze eýýamynyň Galkynyşy 
döwründe Türkmenistany 2022–2052-nji ýyllarda durmuş-ykdysady taýdan ösdür-
megiň Milli maksatnamasynda” okatmakda sanly tehnologiýalaryň, uzak aralykdan 
bilim bermegiň, mugallymçylyk hünär derejesiniň, okuw maksatnamalarynyň 
dünýäniň oňyn tejribesi esasynda kämilleşdiriljekdigi nygtalyp bellenilýär. 
Munuň özi ýurdumyzda bilimiň halkara ülňülerine laýyk getirilmegine we onuň 
mazmunynyň has-da baýlaşdyrylyp, kämilleşdirilip, hil taýdan täze derejelere 
çykmagyna ýardam edýär. Häzirki günlerde ýurdumyzda bilim ulgamyny mundan 
beýläk-de kämilleşdirmek üçin oňyn özgertmeler durmuşa geçirilýär [1].

Düşünjeleri emele getirmek we olary ösdürmek biologiýany okatmagyň 
usulyýetiniň baş maksadydyr.

Mugallym her bir okuw dersiniň esasy düşünjelerini tapawutlandyryp, ony 
ýüze çykaryp, olary esasy üns merkezinde saklap, dürli bölümlerde, temalarda 
baglanyşdyrmagy başarmalydyr. Diýmek, düşünjäni ösdürmek – bilim we terbiýe 
bermekde üznüksiz amala aşyrylýar. Okuwçylaryň belli bir düşünjelere eýe 
bolmaklary üçin wagt gerek bolýar.

Aşakdaky şertler berjaý edilen ýagdaýynda biologik düşünjeleri emele getirmek 
mümkindir:

 – öwrenilýän biologik düşünjeleriň logiki yzygiderlilikde bolmagyny gazanmak;
 – tebigata gözegçilikleri geçirmek;
 – taslamalary işläp düzmek.

Mekdep okuw dersiniň düzümine biologiýa ylmynyň esasyny düzýän düşünjeler 
ulgamy girýär. Şeýlelikde, mekdep biologiýasynyň esasy düşünjeleri morfologik, 
anatomik, fiziologik, ekologik, sistematik, filogenetiki, sitologik, embriologik, 
genetiki degişlidir.

Biologiýany okatmagyň usulyýetinde sada we çylşyrymly düşünjeler anyklaş-
dyrylýar. Mekdep biologiýasynda ylmyň bir bölüminiň çäginde ösdürilýän ýörite 
we dersiň hemme bölümlerinde ösdürilýän umumy biologik düşünjeleri tapawut-
landyrýarlar.

Her bir düşünje kem-kemden ösdürilýär we çylşyrymlaşdyrylýar. Özünde 
bilimiň bir elementini saklaýan ýönekeý, ilkinji düşünje, beýleki sada düşünjeler 
bilen birleşip, çylşyrymly düşünjä öwrülýär. Meselem, “öýjük” düşünjesi ilkinji 
sapakda sada düşünje hasaplanýar. Okuwçylar, öýjügiň gurluşy barada düşünje 
alýarlar. Temanyň ahyrynda “öýjük” düşünjesi bilimleriň birnäçe elementlerini 
özünde saklaýan çylşyrymly düşünjä öwrülýär. Okuwçylar prokariot, eukariot 
öýjükler, olaryň gurluşy, ýerine ýetirýän işleri, öýjügiň himiki düzümi bilen 
tanyşýarlar. Çylşyrymly düşünje hökmünde bolsa “öýjük” düşünjesi özünde 
morfologik, anatomik, fiziologik düşünjeleri jemleýär.

Biologiýanyň “Umumy biologiýa” bölümi özünde morfologik, anatomik, 
fiziologik, ontogenetik, genetiki, ewolýusiýa, ekologik düşünjeler ulgamyny jemleýär. 
“Umumy biologiýa” bölümi boýunça düşünjeler her bir ösümligiň, haýwanyň 
morfologiýasy, anatomiýasy, fiziologiýasy we ekologiýasy baradaky düşünjeleri 
özünde jemlemek bilen, organizmleriň ewolýusiýa netijesinde çylşyrymlaşmagy 
baradaky düşünjeleri hem öz içine alýar.

Umumy biologiýa dersinde populýasiýa, görnüşleriň kriterileri, onuň otnositel 
hemişeligi, gomologik we analogik alamatlary, ATF, gen, genotip, fenotip we 
ş.m. ýaly ýörite düşünjeler hem öwrenilýär. Ýörite biologik düşünjeleri aşakdaky 
toparlara bölýärler.

Umumy biologik düşünjelere: öýjük ýaşaýşyň birligidir, organizmleriň 
gurluşynyň we ýerine ýetirýän işiniň birligi, organizm bilen daşky gurşawyň özara 
baglanyşygy, organizm özüni dolandyryjy ulgam hökmünde, madda çalşyk we 
energiýa öwrülişigi, organizmiň öz neslini dowam etdirijidir, dünýäniň ewolýusion 
ösüşi, janly materiýanyň biologik ulgamy we gurluş derejesi we ş.m. düşünjeler 
mysal bolup biler. Umumy biologik düşünjelerden ýönekeýje, ýörite düşünjeler emele 
gelip, olar soňra umumylaşdyryjy, umumy çylşyrymly düşünjelere öwrülýärler [2; 3].

Umumy biologik düşünjeleriň toparlary çylşyrymly we köptaraply bolmak 
bilen, olaryň mazmunyny özleşdirmekde köp kynçylyklaryň döremegi mümkin. 
Bir sapakda ulanylan we beýleki sapaklarda, şeýle-de temalarda ulanylmaýan 
düşünjeler tiz wagtdan ýatdan çykýar. Mugallym sapagyň bilimleri barlamak, 
täze temany berkitmek döwründe temalaryň mazmunyny gaýtalamaga aýratyn 
üns berse, düşünjeleriň berk bolmagyna öz täsirini ýetirýär. Mekdep tejribesinden 

görnüşi ýaly, biologik we umumy biologik düşünjeler biologiýa dersinde talabalaýyk 
ösdürilmelidir.

Ýörite botaniki düşünjeler umumy biologik düşünjeleriň başlangyjy 
hasaplanylýar. “Öýjük ýaşaýşyň birligidir” ýa-da “Organizmleriň öýjükli gurluşy” 
ýaly ýörite düşünjeler “Ösümlikler” bölüminiň ähli temalarynda öwrenilip geçilýär, 
soňra umumy biologik düşünjelere öwrülýär. Şeýle hem organizmiň önüp-ösüşi, 
synalaryň gurluşynyň bir bütewiligi ýaly düşünjeler 6-12-nji synp aralygynda 
yzygider ösdürilýär.

Umumy biologiýa dersinde berilýän düşünjeler biologiýanyň öňki bölüminde 
berlen ýörite we umumy biologik düşünjelere salgylanýar. Eger-de 5-10-njy 
synplarda esasy özleşdirilmeli düşünjeler gowşak özleşdirilen bolsa, onda 11-12-nji 
synplarda biologik düşünjelere köpräk üns berilmegi mugallymdan talap edilýär. 
Meselem, 11-nji synpda berilýän “Nesle geçijilik we üýtgeýjilik” baradaky düşünjeler 
ösümliklerde we haýwanlarda bolýan üýtgeýjilik hadysalaryna salgylanýar. 
“Ewolýusiýa taglymaty” diýen tema geçilende janly organizmlere mahsus bolan 
häsiýetler mutasiýa we modifikasiýa, olaryň tapawutly aýratynlyklary we sebäpleri 
baradaky düşünjeler bilen utgaşýar.

Umumy biologiýa dersiniň esasy düşünjesi hökmünde “Gen” adalgasy 
öwredilende “Nesle geçýän informasiýa we onuň amala aşyrylmagy”, “Genetik 
informasiýa”, “Gen inženeriýasy we biotehnologiýa” ýaly temalarda nuklein 
kislotalary, belogyň biosintezi, genetik kod ýaly öňden bar bolan düşünjeler 
utgaşdyrylmalydyr. Geniň himiki tebigatyny açyp görkezmek bilen ol baradaky 
öwrenilenler “Gametalaryň arassalygy” baradaky düşünje bilen tanşylanda gen, 
olaryň nesle geçirijilikdäki orny baradaky adalgalar bilelikde öwredilse, düşünjeler 
has-da berkleşýär we kämilleşýär.

Gen baradaky düşünje allel gen, soňra “genotip”, “fenotip” baradaky düşünjä 
geçýär. Mikroewolýusiýada okuwçylar geniň düzümi, ýagny genotipi boýunça 
görnüşleriň çäginde populýasiýada osoblaryň birmeňzeş bolmaýandygyny bilýärler. 
Okuwçylar genotipiki nesle geçijiligiň esasy şerti, kompleksleri, berlen görnüşiň 
ewolýusion ösüş hadysasyna düşünýärler. Şeýlelikde, gen we genotip düşünjesi, 
ewolýusiýa taglymaty, populýasiýa, görnüş, tebigy seçgi, görnüşleriň emele gelşi 
ýaly düşünjeler bilen jebis baglanyşykly öwrenilýär.

“Gen” düşünjesi öwredilende genleriň özara gatnaşygy, genleriň birleşmegi, 
bir hromosomada ýerleşişi, onuň kombinasiýalary barada hem düşünje alýarlar.

Geniň tebigaty we onuň ewolýusiýada tutýan orny, mutasiýanyň häzirki zaman 
nazaryýeti, genetikanyň seleksiýadaky, lukmançylykdaky orny durmuş we tejribe 
bilen baglanyşykda çuňlaşdyrylyp öwrenilse, usuly talaplara laýyk bolýar.

Düşünjeleri özleşdirmek üçin ýumuşlar, amaly meseleler, olar bilen baglanyşykda 
guralýan gözegçilik we tejribe işleriniň ähmiýeti örän uludyr. Düşünjeleriň ösmeginde 
amaly başarnyklaryň we endikleriň ähmiýeti hem örän uludyr.

Mugallymyň sapakda okuwçylaryň biologik düşünjelerini ösdürmekde 
okuw-görkezme esbaplary boýunça soramak we amaly-tejribe işleri arkaly bilimleri 
barlamak usullaryny ulanmagy düşünjeleriň çuňlaşmagynda uly ähmiýetlidir.

Netije

1. Biologik düşünjeleri kemala getirmegiň usulyýetinde okuwçylaryň tebigy 
hadysalary bütewilikde göz öňüne getirip bilmek başarnygyny ösdürmek talap 
edilýär.

2. Mekdep okuwçylaryny taslamalary taýýarlamaga höweslendirmek, tebigy 
kanunalaýyklyklara düşünmeklige ýardam berýän logiki pikirlenmäni ýüze çykarýan 
soragnamalar toplumyny işläp düzmek biologik düşünjeleriň kemala gelmeginiň 
şerti bolup durýar.

JEMGYÝETI  ÖWRENIŞ  DERSINDE  OKUWÇYLARYŇ  
IŞJEŇLIGINI  ÖSDÜRMEK

Orta mekdebi tamamlaýan ýaşlary durmuşa we zähmete taýýarlamak wezipesi 
geljekde ylmy-tehniki we sosial progrese işjeň gatnaşýan, hemmetaraplaýyn 
sazlaşykly ösen şahsyýeti kemala getirmegi talap edýär. Biziň döwletimiziň we 
jemgyýetimiziň geljekki ýyllardaky ösüşi bilimli, ylymly, giň dünýägaraýyşly, 
jemgyýetçilik durmuşynda öz ornuny tapan, zähmetsöýer, maksadaokgunly, 
gujurly, gaýratly ýaşlara baglydyr. Ýaşlaryň şeýle kämil derejede durmuşa gadam 
basmaklary üçin olaryň orta mekdepde okaýan döwründe bilimleri özleşdirmäge 
işjeň çemeleşmekleriniň örän uly ähmiýeti bar. Okuwçynyň okuwdaky işjeňligi 
onuň umumybilim taýýarlygynyň hilini ýokarlandyrýar, geljekde jemgyýetçilik 
durmuşynda işjeň hereket edýän şahsyýetiň kemala gelmegine ýardam edýär.

Häzirki döwürde ýurdumyzyň bilim ulgamynda amala aşyrylýan özgertmeleriň 
möhüm ugurlarynyň biri-de okatmagyň hilini kämilleşdirmekligi we öňden dowam 
edip gelýän bilim öwretmekligiň usullaryny döredijilikli we netijeli ulanmaklygy 
göz öňünde tutýar. Türkmenistanyň hormatly Prezidenti Gahryman Arkadagly 

Serdarymyz mugallymlaryň ünsüni bu möhüm meselä gönükdirip, şeýle diýýar: 
“Ylmyň we tehnikanyň örän çalt depginler bilen ösmegi, täze tehnologiýalaryň 
döremegi, dünýäniň bilim giňişligine ýurdumyzyň işjeň goşulyşmagy bilim 
edaralarynda okatmagyň usulyýetini kämilleşdirmegi talap edýär” [1, 3 s.].

Okuwçynyň ylmy maglumatlara gyzyklanmasynyň ýüze çykmagy, bilimleri 
özleşdirmekdäki işjeňligi mugallymyň okuw-terbiýeçilik işini guramagyň we 
geçirmegiň hiline, ulanýan usullaryna bagly bolýandygyny anyk mysalyň üsti bilen 
görkezeliň. Jemgyýeti öwreniş dersinden ХI synpda okuwçylar “Geografik gurşawyň, 
ykdysadyýetiň, ylmyň we tehnikanyň jemgyýetçilik durmuşynyň özgerişine ýetirýän 
täsiri” diýen temanyň çäklerinde “Halk köpçüliginiň we şahsyýetiň taryhy ösüşdäki 
orny” bölümiň mazmunyny özleşdirmeli bolýarlar. Bu bölümiň mazmunyny 
okuwçylara dürli usullarda öwredip bolar. Şolaryň üçüsini seljereliň.

1. Mugallym halk köpçüliginiň we aýratyn şahsyýetiň jemgyýetiň taryhy 
ösüşindäki orny, olaryň özara baglanyşygy barada gürrüň berýär, adamzadyň 
taryhyna degişli mysallary getirýär we tema boýunça netijäni seljerýär.

2. Birinji usuldaky mugallymyň gürrüňi, ulanýan usullary, tema boýunça netije 
çykarmak bolsa okuwçylara hödürlenýär. Bu barada mugallym okuwçylara öňünden 
duýdurýar.

3. Täze temany düşündirmek işi okuwçylaryň öňünde akyl ýetiriş häsiýetli 
ýumşuň goýulmagy bilen başlanýar. Bu usul ulanylanda okuwçylar mugallymyň 
ýolbaşçylygynda öwrenilýän temanyň soraglary boýunça özbaşdak pikir ýöretmek 
we netije çykarmak bilen meşgullanýarlar.

Mugallym üçünji usuly ulananda tema boýunça ýörite sowallary taýýarlap, 
olary belli bir yzygiderlilikde okuwçylara hödürleýär. Ol sowallara jogaplary bermek 
bilen, okuwçylar temanyň mazmunyny açýarlar, oňa düşünýärler, özbaşdak pikir 
ýöredip, netije çykarýarlar. Okuwçylar mugallymyň taýýarlan sowallaryna jogap 
berenlerinde Türkmenistanyň taryhy dersinden alan bilimlerine esaslanyp, türkmen 
halkynyň gahrymançylykly taryhynda özüniň amala aşyran işleri bilen yz galdyran 
beýik şahsyýetleri ýatlaýarlar, olaryň öňbaşçylyk, serdarlyk ukyp-başarnyklarynyň, 
halk köpçüligi bilen aýrylmaz baglanyşygynyň bolandygyny belleýärler. Mugallym 
sowal-jogap usulyny ulanmak bilen, okuwçylaryň ünsüni ol ýa-da beýleki bir 
şahsyýetiň taryhyň syýasy sahnasyna çykmagyna ýardam edýän obýektiw şertlere 
gönükdirýär.

Okatmagyň bu üç usulynda hem okuwçylara bilim bermek işi amala aşyrylýar. 
Ýöne bu usullaryň her birinde okuwçylaryň akyl ýetiriş işjeňliginiň dürli derejede 
bolandygyny bellemek gerek. Ikinji usulda okuwçylaryň işjeňligi hödürlenen ýumşuň 
hasabyna ýokarlanýar, ýagny olar mugallymyň temanyň mazmuny boýunça beren 
gürrüňinden özbaşdak netije çykarýarlar. Üçünji usulda okuwçylaryň işjeňligi has-da 
ýokarlanýar. Mugallym akyl ýetiriş häsiýetli işi guramagyň ýoly bilen olaryň goýlan 
sowallaryň jogaplaryny özbaşdak tapmaklaryny, tema boýunça degişli maglumatlary 

tapgyrlaýyn özleşdirmeklerini we netije çykarmaklaryny gazanýar. Üçünji usul 
ulanylanda okuwçylarda öwrenilýän täze maglumatlara we olary özleşdirmäge 
oňyn garaýyş emele gelýär. Okuwçylaryň taýýarlygy we işjeňligi sapak döwründe 
mugallym tarapyndan goldanylyp durulýar. Işiň gidişinde her bir okuwçy bilimi 
özleşdirmäge goşulyşýar, okuw işi bilen baglanyşykly ýüze çykýan sowallara 
jogaplary özbaşdak tapmaga çalyşýar, öz bilimlerini, başarnyklaryny, öňden bar 
bolan tejribesini akyl ýetiriş häsiýetli ýumuşlary ýerine ýetirmäge gönükdirýär.

Jemgyýeti öwreniş mugallymy okuwçylaryň sapakdaky işjeňliginiň derejesini 
ýokarlandyrmak, özleşdiren bilimlerini berkitmek maksady bilen, olaryň özbaşdak 
işleriň dürli görnüşlerini ýerine ýetirmeklerini ýola goýmalydyr. Mugallymyň 
okuwçylara hödürleýän ýumuşlarynyň mazmuny olarda özbaşdak akyl ýetirmeklige 
bolan islegi we höwesi döretmelidir. Bu işiň hili we netijesi, dürli bolmagy 
mümkindir. Ol köp babatda ýumuşlaryň häsiýetine, okuwçylaryň peýdalanýan 
ylmy çeşmelerine we taýýarlyk derejesine, mugallymyň ýolbaşçylyk usullaryna 
bagly bolýar.

Sapagyň täze temany berkitmek döwründe okuwçylaryň işjeň bolmaklygyny, 
täze temany aňly-düşünjeli we hemmetaraplaýyn özleşdirmeklerini gazanmak üçin 
mugallym olara özbaşdak ýerine ýetirilýän ýumuşlary hödürlemelidir. Iş tejribesiniň 
görkezişi ýaly, özbaşdak pikirlenmeklige, netije çykarmaklyga gönükdirilen 
ýumuşlar okuwçylaryň işjeňligini ösdürmegiň täsirli usullarynyň biri bolup durýar. 
Okuwçylaryň özleşdiren bilimleri berkitmekdäki netijeliligi we üstünligi olaryň 
işjeňlik we özbaşdaklyk derejesine bagly bolýandygyny bellemelidris. “Okuw 
işinde okuwçylaryň işjeňligi we özbaşdaklygy näçe ýokary boldugyça, çagalar 
şonça-da netijeli ösüşi gazanýarlar, olaryň ukyplary we başarnyklary kemala gelýär” 
[2, 160 s.].

Şeýlelikde, işjeňlik ýörelgesi bilim bermek işini guramakdaky umumy talaplary 
aňladýar we ol okatmagyň her bir ýörelgesi bilen baglanyşykda bolýar. Mysal 
üçin, durmuş bilen baglanyşdyryp okatmak ýörelgesi okuwçylary işjeňleşdirmegiň 
mazmun esasyny düzýär. Ylmylyk ýörelgesi okuwçylaryň özleşdirýän temasynyň 
mazmunyna akyl ýetirmek we ony ýatda saklamak boýunça işjeňliginiň esasyny 
döredýär. Şonuň ýaly-da bu ýörelge öwrenilýän tema nazaryýet taýdan seljerme 
bermek boýunça okuwçylaryň işjeň bolmagyny şertlendirýär. Şol bir wagtda 
öwrenilýän jemgyýetçilik hadysalarynyň düýp mazmunyna aralaşmak, okuwçynyň 
akyl zähmetiniň hili onuň işjeňligi bilen aýrylmaz baglanyşyklydyr.

Bilimleri aňly-düşünjeli we berk özleşdirmek ýörelgesi diňe işjeň okuw 
döwründe amala aşyrylyp bilner. Bu işjeňligiň derejesi bilim we terbiýe bermegiň 
kesgitli maksatlaryna laýyk gelýär. Öz gezeginde, okuwçylaryň okuwdaky 
işjeňliginiň derejesi olaryň bilimleri we iş usullaryny nähili derejede aňly-düşünjeli 
özleşdirýändiklerine bagly bolýar. Köpçülikleýin iş şertlerinde okuwçylara aýry- 
aýrylykda çemeleşmek ýörelgesi olaryň okuw işine işeňňir goşulmagyny göz 

öňünde tutýar. Bu ýagdaýda işjeňligiň derejesi okuwçylaryň obýektiw okuw 
mümkinçilikleriniň hasaba alynmagyna garaşly bolup durýar. Okatmagyň işjeňlik 
ýörelgesiniň beýleki ýörelgeler bilen hem aýrylmaz baglanyşykda bolýandygyny 
bellemelidiris.

Görşümiz ýaly, işjeňlik ýörelgesine esaslanman, ony ulanman okatmak, bilim 
bermek işinde üstünlik gazanyp bolmaz, sebäbi bu ýörelge özbaşdak ähmiýete we 
many-mazmuna eýe bolup, okatmak işinde möhüm wezipäni ýerine ýetirýär. Bu 
wezipe mugallym tarapyndan okuw-terbiýeçilik işini guramagyň we geçirmegiň 
hiliniň ýokarlandyrylmagy netijesinde okuwçylaryň bilimleri özleşdirmäge 
gönükdirilen işjeňligini ýüze çykarmakdan we ösdürmekden ybaratdyr.

GARYNDYLAR  BILEN  BAGLANYŞYKLY  MESELELER  
ÇÖZÜLENDE  WEKTORLAR  USULYNYŇ  PEÝDALANYLYŞY

Häzirki wagtda sanly tehnologiýalaryň ýokary depginler bilen ösüp ylmy-
amaly derňewlere çalt aralaşýanlygyny nazar almak bilen durmuşy meseleleriň 
çözüwlerini tapmakda dürli usullardan, innowasiýalardan peýdalanylýar. Şeýle 
usullaryň biri hem wektorlar usulydyr. Meselelerde dürli görnüşdäki garyndylaryň 
düzüminiň proporsionallyk gatnaşygy ýa-da göterimleri berlende olar çözmek üçin, 
adatça, dürli usullardan peýdalanylýar (tablisa, garyndynyň düzümi, gatnaşyklary, 
formulalar we ş.m.) [1; 2; 3]. Hödürlenen meseleleri çözmeklik usullary ýokary synp 
okuwçylaryna we talyplara usuly kömek bolar. Sebäbi garyndylaryň, metallaryň 
düzüm gatnaşygy bilen baglanyşykly berlen käbir meseleleri çözmek adaty usullar 
bilen örän kyn çözülýär.

Bu usuly işde şeýle tipli meseleleriň çözülişleri berilýär. Belli bolşy ýaly, 
wektorlar matematikada, fizikada, astronomiýada, geodeziýada, tehnikada giňden 
pedalanylýar. Biz garyndylar bilen baglanyşykly meselelerde wektorlaryň peýda-
lanylyşyny öwrendik.

1-nji mysal. Her bir garyndynyň düzüminde iki dürli metal bar. Birinji 
garyndynyň düzümindäki metallar 1:2 gatnaşykda, ikinji bolsa 3:2 gatnaşykda 

bölünýär. Täze alnan garyndyda metallaryň gatnaşygy 8:7 bolar ýaly başdaky 
garyndylardan näçe mukdarda almaly [2; 3].

Çözülişi. Meseläniň şertine görä, birinji garyndyda 
1

3
 – birinji metal; 

2

3
 – ikinji 

metal bolar. Ikinji garyndyda 3

5
 – bölegi birinji metal we 

2

5
 – bölegi ikinji metal 

(1-nji surat).

1 2 3 2 8 7
1-nji garyndy 2-nji garyndy 3-nji garyndy

1-nji çyzgy. Garyndylaryň mukdar gatnaşygy

Birinji we ikinji metallar üçin aşakdaky wektorlary düzeris: a ( ; )
1

3

3

5
 we 



b ( ; ).
2

3

2

5
 Goý, täze garyndy üçin birinji we ikinji bölegi üçin m : n alalyň. c m n( , )  

wektora serederis. Skalýar köpeltmek hasylyny peýdalanyp, alarys:

Şerte göra, täze garyndyda metallar 8:7 gatnaşykda bolmaly. Şu ýerden 
aşakdaky gatnaşygy alarys:

m

m

�

�
�

n
.

Bu deňlemäni çözüp, alarys:

35 m + 63 n = 80 m + 48 n,

45 m = 15 n,
m
n
=

1

3
.

Jogaby: m : n = 1 : 3.
2-nji mysal. Her bir garyndy özünde üç görnüşli metallary saklaýar. Birinji 

garyndyda metallar 1:2:3 gatnaşykda bölünýär. Ikinji garyndyda bolsa 1:3:2 
gatnaşykda bölünýär, üçünji garyndyda bolsa 3:1:2 gatnaşykda bölünýär. Metallaryň 
gatnaşygy 2:3:3 bolar ýaly, täze garyndyny nähili görnüşde almaly?

Çözülişi. Mesele ýokarky usuly pedalanmak arkaly çözülýär. Onda

Täze alynjak garyndy üçin berlenleri m : n : k gatnaşykda bölsek 


d m n k( , , )  
wektor alnar. Skalýar köpeltmek hasylyny peýdalanyp, alarys:

Meseläniň şertiňe görä, täze garyndy üçin birinji, ikinji we üçünji garyndynyň 
gatnaşygy 2:3:3 bolmaly. Onda deňlemeler sistemasyny düzeliň:

Diýmek: m : n : k = 1:2:1.
Jogaby: m : n : k = 1:2:1.
Garyndylar bilen baglanyşykly meseleler çözülende maddalaryň göterim 

gatnaşyklaryny tapmaly bolýar, bu gatnaşygy hem wektorlaryň skalýar köpeltmek 
hasylynyň kömegi bilen tapyp bolýar.

Çözüwleri berlen meseleler mekdep okuwçylary, talyplar we mekdep 
mugallymlary üçin gerek maglumatlary özünde jemleýär.

Garyndylar bilen baglanyşykly kyn meseleleriň wektorlaryň üsti bilen çözüliş 
usullary görkezilýär.

NESIL  TERBIÝESINDE  MUGALLYMYŇ  ORNY

Berkarar döwletiň täze eýýamynyň Galkynyşy döwründe hormatly 
Prezidentimiziň taýsyz tagallalary bilen ýurdumyzda, ylym-bilim ulgamynyň 
işini döwrebap ýola goýmak we ony täze sepgitlere ýetirmek üçin ähli şertler 
döredilýär. Berkarar döwletimiziň ylym-bilim ulgamyndaky ösüşleri dogrusynda 
söz açylanda ýurdumyzda ussat, halypa mugallymlara goýulýan hormat sylaglar we 
mugallym hünäriniň jemgyýetimizde hormatlanylyşy aýratyn bellärliklidir. Bu bolsa 
biz mugallymlary bu mukaddes kärde yhlasly, joşgunly, ruhubelent, döredijilikli 
zähmet çekmeklige borçlandyrýar. Peder ýoluny mynasyp dowam etdirýän 
hormatly Gahryman Prezidentimiziň içeri we daşary syýasaty esasynda ýurdumyzda 
ylym-bilim ulgamynda dünýä nusgalyk işler amala aşyrylýar. Ýaşlarymyzyň ýagty 
geljegi, aň-düşünjesi, medeniýeti, ylym-bilimi barada edilýän aladalary synlanyňda 
mugallym hünärmenleriň wezipe borçlary dogrusynda oýlanmazlyk mümkin däl.

Dünýäde iň bir hormatlanylýan, arzylanylýan kärleriň biri bolan mugallymçylyk 
hünäri ähli döwürlerde hem mukaddes hünär hasaplanypdyr. Halypa mugallym 
bolmaklyk bolsa yhlasly zähmetiň netijesinde gazanylýandyr. Bu barada türkmen 
halkynyň Milli Lideri Gahryman Arkadagymyzyň atasy Berdimuhamet Annaýew: 
“Mugallym arzuwlara uçgun berip, ony lowladyp ýakýan çakmak daşydyr. Bu 
pursatda oňa çagalaryň bilesigeliji nazary garap dur. Olaryň her biriniňem özüne 
mahsus bolan aýratynlyklary, hüý-häsiýetleri bardyr. Ol bularyň ähli arzuw-
hyýallaryny belende göterip, özüniň derejesine ýetirmeli. Diýmek, ilki bilen, onuň 
özünde şol “dereje” diýilýän bolmaly. Şol belentlige ýetmek aňsat däl. Munuň 
özi uzak-uzak wagtlap dyrmaşyp çykmaly dagdyr. Bu işe bolsa bütin ömrüňi 
bagyşlamaly” diýip belleýär. Dogrudan-da, ähli kärde bolşy ýaly, mugallymçylyk 
kärinde hem üstünlik gazanmagyň esasy şerti öz hünäriňi söýmekdir [1].

Mugallym, ynsanda ýagşy gylyk-häsiýetleri, ukyp-başarnyklary ýüze çykarmaga 
mynasyp goşant goşýar. Adamyň şahsyýet hökmünde kemala gelip jemgyýetde 
mynasyp orun tutmagynda mugallymyň asylly zähmetiniň uly ähmiýeti bardyr. 
Ýagny islendik käri ele alan ynsan öz ilkinji bilimini mugallymdan alyp gaýdýar. 



209

Mugallymçylyk käri beýleki kärlere garanyňda öz hormaty we sylagy bilen düýpli 
tapawutlanýar. Mugallym öz bilimini öwredýän ussat, ömrüni ylym öwretmek ýaly 
asylly işe bagyş edýän beýik ynsandyr.

Nesilbaşymyz Oguz han döwründen bäri milletimiziň ylym-bilime teşne halk 
bolandygyna taryh şaýatlyk edýär. Akyldar şahyrymyz Magtymguly Pyragy: “Ylym 
öwreden ussat-kyblam pederdir” diýip belleýär [2]. Ikinji bir tarapdan ýokardaky 
delili türkmenlerde “mugallym” düşünjesiniň has gadymy yzlarynyň maşgaladaky 
“ata” (ene) düşünjesine çenli uzalýandygynyň anyk görkeziji hökmünde-de 
hasaplamak bolar. Hakykatdan-da, çaga ilkinji tälim-terbiýäni maşgalada alýar. 
Türkmen halkynyň Milli Lideri Gahryman Arkadagymyz “Ömrümiň manysy” 
atly edebi filosofik eserinde: “Perzent daragt bolsa, kökleri ata-enedir. Daragtyň 
saýasy-da, miwesi-de köklerine baglydyr. Perzent çeşme bolsa, gözbaşy ata-enedir. 
Çeşmäniň durulygy, arassalygy hem gözbaşyna baglydyr”, ““Enem-atam şirin 
dilli ussadym”, “Halypasyz ussa bolmaz, tagsyrsyz-molla”, “Şägirt halypadan 
ozdurmasa, hünär ýiter”, “Çagany-ýaşdan, edebi-başdan”... Şunda ene-atanyň 
ornuna, halypanyň ornuna ullakan ähmiýet berilýär” diýen pähimli pikirlerinde hem 
çaganyň ilkinji mugallymynyň ata-enesidigi aýdyň beýan edilýär. Çaga maşgalada 
belli bir ýaş döwrüne çenli terbiýelenenden soňra ol ulalyp çagalar bagynda terbiýeçi 
mugallym tarapyndan terbiýelenilse, orta mekdepde halypa mugallymlary tarapyndan 
bilim öwrenýärler. Mugallymlar bolsa okuwçylaryň ata-eneleri ýaly olary mähir 
söýgi bilen gurşap durmuş ýolunyň aýdyň bolmagy üçin arman-ýadaman yhlasly 
zähmet çekýärler. Alym Arkadagymyzyň “Ömrümiň manysy” atly kitabynda göwün 
galkyndyryjy täsirli bir wakany buýsanç bilen gürrüň berýär. Onda ussat mugallym 
Gurbanguly Berdimuhamedowyň ýokary okuw mekdebinde dosent, kaferda müdiri 
bolup işleýän döwründe talybyna beren gymmatly maslahaty üçin ýyllar soňra 
ol talybyň şol gymmatly maslahaty berendigi üçin bildiren hoşallygynda görmek 
bolýar. Aslynda, bu mukaddes hünäriň kökleri has irki döwürlere degişli bolup 
durýar. Pedagogikanyň taryhyna ser salanymyzda bu hakykata göz ýetirmek bolýar. 
Ilki bilen oba mugallymy diýlen düşünjäniň taryhyny seljereliň. Türkmenlerde 
gadymy döwürlerde resmi bolmadyk “oba mekdebi”, “öý mekdebi”, “meýletin 
mekdep” diýen düşünjäniň bolandygyny ýörite bellemek gerek. Muňa mysal edip 
Alym Arkadagymyzyň “Älem içre at gezer” atly kitabyndaky: “Anna aga ony 
“Meýletin mekdep” diýip atlandyrdy. Sebäbi mekdebe öz islegiň boýunça gelinýär, 
islemeseň, mejbur edýän ýok” [3] diýlen taryhy hakykat beýan edilýär.

Okuwçylara, talyplara salyhatly, medeniýetli, mylaýym häsiýetleri öwretmekde 
mugallymyň janly sözünde uly ähmiýet bardyr. Terbiýeçilik işinde mugallymyň sözi 
esasy serişde bolup hyzmat edýär. Şahyr Kerim Gurbannepesow “Mugallymyň sözi” 
diýen şygrynda:

Mugallymyň sözi – Watanyň sözi !
Ol sözde ýerleşýär dünýä dek mazmun.
Mugallymyň sözi kanun mekdepde,
Mugallymyň sözi öýde-de kanun –

diýmek bilen, mugallymyň sözleýiş edebiniň ýokary bolmalydygyny nygtaýar [4].
Mugallymyň bagty okuwçylarynyň ýeňişleri bilen baglydyr. Mugallym ähli 

hünärmenleri, şol sanda mugallymlary-da ýetişdiriji şahsyýetdir. Gysgaça aýdylanda, 
mugallym ähli hünärdäki adamlaryň mugallymydyr. Ýaş nesillere beýik döwrümize 
mynasyp, milli ruhy ýörelgelerimize laýyklykda bilimdir terbiýe bermekde 
mugallymlara mukaddes we jogapkärli wezipe ynanylýar. Mugallym-sahawatly, 
adalatly, paýhasly we ynsanperwer ynsandyr. Ine, şonuň üçin mugallymçylyk käri 
iň hormatly kärleriň biri hasaplanylýar. Mugallym bilim bermek bilen bir hatarda, 
ösüp gelýän ýaş nesle talabalaýyk terbiýe berýän ynsandyr.

“DÜNÝÄNIŇ  YKDYSADY  WE  DURMUŞ  
GEOGRAFIÝASY”  DERSINI  OKATMAKDA  KOMPÝUTER  

TEHNOLOGIÝALARYNY  PEÝDALANMAK

Hormatly Prezidentimiziň taýsyz tagallalary bilen ýurdumyzyň bilim ulgamyna 
sanly serişdeleriň ornaşdyrylmagy, döwrebap bilim portalynyň herekete girizilmegi 
bilim işgärleriniň mümkinçiliklerini üzül-kesil artdyrdy. Ýurdumyzda sanly 
ulgamy ösdürmegiň maksatlarynyň bilim edaralarynyň işiniň kämilleşdirilmegine 
gönükdirilmeginiň, olaryň ýokary hilli elektron maglumatlar bilen üpjün edilmeginiň, 
täze tehnologiýalardan peýdalanylmagynyň, bilim berlişiniň hiliniň talap edilýän 
derejesine ýetirilmeginiň esaslary 2017-nji ýylda hormatly Prezidentimiziň Karary 
bilen tassyklanan “Türkmenistanda sanly bilim ulgamyny ösdürmegiň Konsepsiýasy” 
arkaly dolandyrylýar. Bu Konsepsiýa ýurdumyzda maglumat-bilim gurşawyny 
döretmäge hem-de bilim bermegiň ähli basgançaklaryny ýokary hilli elektron 
maglumatlary bilen üpjün etmäge, berilýän bilimiň mazmunyny baýlaşdyrmaga 
we kämilleşdirmäge gönükdirilendir.

Hormatly Prezidentimiz Arkadagly Gahryman Serdarymyz: “Türkmenistanda 
sanly bilim ulgamyny ösdürmegiň Konsepsiýasyny” kabul etmegimiz bu ugurda 
edilen ýene bir ädim boldy. Munuň özi ýurdumyzda sanly bilim ulgamyny ösdürmegiň 
maksadyny, wezipelerini we esasy ugurlaryny kesgitledi. Oňa laýyklykda, ýaşlara 
bilim öwretmegiň ugurlary has-da kämilleşdirilýär, okatmagyň usulyýeti döwrebap 
derejä eýe bolýar. Bu ugruň ösdürilmegi üçin orta we ýokary okuw mekdeplerinde 
döwrebap kompýuterleri, iň täze tehnologiýalary ornaşdyrmagy dowam etdirmelidiris. 
Geljekde hem biz on iki ýyllyk umumy orta bilime geçmegiň, sanly bilim ulgamyny 
ösdürmegiň, okatmagy kämilleşdirmegiň konsepsiýalaryna laýyklykda, bilim işini 
has-da döwrebaplaşdyrarys” [1, 109 s.] diýip belleýär.

Sanly binýadyň ösmegi bilim ulgamynyň häzirkizaman ösüş derejesiniň 
çylşyrymly sanly gurşawa kybaplaşdyrylmagyny, şonuň ýaly-da sanly tehnologiýa-
laryň uzak möhletli geljekde peýdalanylmagynyň käbir edep jähtleriniň jikme-jik 
işlenilmegini talap edýär. Şeýle şertlerde mugallym diňe bir “maglumatlary beriji, 
ýaýradyjy, okadýanlara ýetiriji” bolmak bilen çäklenmän, gerimi barha giňelýän 
okuw giňişliginde bilime teşne ýaşlary öz daşynda jemleýän, bolçulykly maglumat 
akymlarynyň arasynda dogry ýoly salgy berýän ussat halypa öwrülýär [4, 253 s.].

Häzirki günlere çenli usulyýetçi alymlar tarapyndan geografiýa sapaklarynda 
sanly ulgamy has çuňňur özleşdirmek boýunça edilen işler azlyk edýär. Şoňa 
baglylykda biz ugurda “Dünýä döwletleri” atly kompýuter programmasyny 
taýýarladyk. Bu programmada dünýä döwletleri baradaky maglumatlary sanly 
elekron görnüşde türkmen dilinde hödürlemegi maksat edindik. “Dünýä döwletleri” 
atly kompýuter programmasy “HTML, CSS, JavaScript we php” dilleriň kömegi 
bilen döredildi we maglumatlar My SQL maglumatlar bazasyny dolandyryş 
sistemada saklanylýar [6].

Biziň ýurdumyzda geografiýany okatmagyň usulyýeti babatynda birnäçe 
alymlar saldamly işleri ýerine ýetirdiler [2; 5]. “Dünýäniň ykdysady we durmuş 
geografiýasy” dersini okatmaklyk üçin hödürleýän bu elektron usuly gollanmamyz 
okatmagyň döwrebap usullaryndan peýdalanyp, okuw sapaklaryny guramaga, 
okuwçylaryň işjeňligini, geografiýa dersine bolan höwesini artdyrmaga mümkinçilik 
döreder ýaly usuly maglumatlar berilýär.

“Dünýäniň ykdysady we durmuş geografiýasy” dersini okatmakda innowasion 
pedagogik tehnologiýalardan peýdalanmak häzirki wagtda iň oňaýly usullaryň biri 
bolmagyna galýar. Mugallym bu derse degişli her bir temany düşündirende interaktiw 
tagtada elektron galamyň kömegi bilen ýazgylary ýazyp, çyzgylary çyzyp, suratlary, 
fotolary, şekilleri goýup, filmleri goýberip, okuwçylaryň dünýägaraýyşlaryny has-da 
artdyryp bilýär. Şol bir wagtyň özünde bütin sapagy kompýuteriň gaty diskinde 
saklap, oňa düzedişler girizip, ony islendik wagt ulanyp bilýär. Şeýle sapaklary 
mugallym kompýuteriň ekranynda ýa-da interaktiw tagtada öz kärdeşleri bilen ara 

alyp maslahatlaşyp, tejribe alşyp biler. Bu sapaklaryň toplumyny kompýuteriň üsti 
bilen ýaýratmaga hem mümkinçilik berýär.

“Dünýäniň ykdysady we durmuş geografiýasy” dersiniň üsti bilen okuwçylara 
dünýäniň aýry-aýry sebitleriniň we ýurtlarynyň geografiýasy boýunça umumy 
düşünjeler, amaly başarnyklar berilýär, ýagny dünýä sebitleri, olaryň çäklerinde käbir 
döwletler giňişleýin maglumatlar esasynda öwrenilýär. Bütindünýä umumadamzat 
meselelerini, şeýle-de dünýä hojalygynda Türkmenistanyň tutýan ornuny we beýleki 
dünýä ähmiýetli meseleleri öwrenmeklige hem aýratyn orun berilýär [5; 4].

Okuw-terbiýeçilik işinde innowasion tehnologiýalary peýdalanmak öwredilýän 
maglumatlary maksadalaýyk özleşdirmek bilen bir hatarda, okuwçylaryň amaly 
endik-başarnyklaryny kemala getirmäge hem-de kämilleşdirmäge ýardam edýär. 
“Dünýäniň ykdysady we durmuş geografiýasy” dersinde öwredilýän maglumatlary 
sanly ulgamyň üsti arkaly ýetirmek bilen, okuw-terbiýeçilik işleriniň has-da netijeli 
bolmaklygyny gazanyp bilýäris. Bu ders üçin ýörite taýýarlanylan kompýuter 
programmanyň mümkinçiliklerinden peýdalanyp geçilýän her bir okuw sapagy 
öwrenilýän maglumatlary sanly ulgam arkaly okuwçylara ýetirmekde kömek berýär.

Umumybilim berilýän mekdepleriň Geografiýa dersi boýunça maksatnamasynyň 
mazmunynda dünýä döwletleri baradaky maglumatlar öwrenilende geografiýa 
mugallymlary şol maglumatlary okuwçylara ýetirmekde sanly serişdelerden 
peýdalanyp, sapak guralsa olar üçin has-da täsirli we ýatda galyjy bolýar. Döwletleriň 
klassifikasiýasynyň esasynda, köplenç, olaryň meýdanynyň ululygy, ilatynyň sany, 
geografik ýerleşişiniň aýratynlyklary boýunça toparlara bölünmegi goýulýar. 
Meýdanynyň ululygy boýunça dünýä döwletlerini örän uly, orta, uly bolmadyk 
we örän kiçi ýurtlara bölmek kabul edilendir. Ilatynyň sany boýunça hem dünýä 
döwletleriniň dürli toparlaryny görkezmek mümkin. Meýdanynyň ululygyndan 
tapawutlylykda, bu görkeziji durnuksyz bolup, ony hemişe täzeläp durmak zerurlygy 
ýüze çykýar. Geografik ýerleşişiniň aýratynlyklary boýunça, adatça, deňizýaka 
ýurtlaryny we Dünýä ummanyna çykalgasy bolmadyk (kontinent içerki) döwletleri 
tapawutlandyrýarlar. Bu dersde öwrenilýän maglumatlary okuwçylara giňişleýin 
öwretmekde sanly ulgamdan peýdalanylsa, has-da ýatda galyjy we geçirilýän her 
bir sapak täsirli bolýar.

Sanly serişdeler okuw işinde wagty tygşytlamaga, maglumatlary ykjam 
görnüşde beýan etmäge hem-de okuwçylaryň kompýuterde işlemek endiklerini 
kämilleşdirmäge ýardam edýär. Hut şu nukdaýnazardan “Dünýä döwletleri” atly 
taýýarlanylan kompýuter programmasyny peýdalanmak sapagy häzirkizamanyň 
talaplaryna laýyk guramakda, sapagyň netijeliligini artdyrmakda uly mümkinçilik 
döreder.

“Dünýä döwletleri” atly kompýuter programmasynyň dilleri taýynlanandan 
soň esasy maglumatlar girizilýär. Olara “Dünýä bölekleri” we “Dünýä sebitleri” 
degişlidir. Umumybilim berýän mekdepleriň VI–XII synplary üçin Geografiýa dersi 

boýunça okuw maksatnamasynyň yzygiderliliginde dünýä sebitleri tertip boýunça 
ýerleşdirilýär. Bu sebitlerde-de degişli döwletleriň atlary girizilip, penjirede bu 
kompýuter programmasynyň “Dünýä bölekleri” atly bölümi bolup, onda umumybilim 
berýän mekdepleriň geografiýa dersi boýunça okuw maksatnamasynyň esasynda 
yzygiderlilikde Dünýä sebitleriniň atlary görkezilip, programmada ýerleşdirilen ähli 
döwletleriň baýdaklary bilen bilelikde kartalary ekranyň ýüzüne çykýar. “Dünýä 
döwletleri” kompýuter programmasynyň baş sahypasynda programma girizilen ähli 
döwletleriň atlaryny, kartalaryny we olaryň baýdaklaryny görüp bolýar.

Ekranynyň çep tarapynda ýerleşdirilen “Dünýä bölekleri” diýlen bölümde: 
“Demirgazyk Ýewropa”, “Günbatar Ýewropa”, “Günorta Ýewropa”, “Gündogar 
Ýewropa”, “Günorta-Gündogar Aziýa”, “Merkezi Aziýa”, “Günorta Aziýa”, 
“Günorta-Gündogar Aziýa”, “Gündogar Aziýa”, “Demirgazyk Amerika”, “Merkezi 
Amerika we West-Indiýa sebiti”, “Günorta Amerika”, “Demirgazyk Afrika”, 
“Günbatar Afrika”, “Merkezi Afrika”, “Gündogar Afrika”, “Günorta Afrika” 
we “Awstraliýa we Okeaniýa” atly Dünýä sebitleriniň ählisiniň atlary okuw 
maksatnamasy esasynda yzygiderlilikde ýerleşdirilen. Soňra mugallym kursoryň 
kömegi arkaly özüne gerek bolan dünýä sebitini saýlap bilýär. Meselem, “Günorta 
Ýewropa” sebitini saýlap alynsa, Günorta Ýewropa sebitine degişli döwletleriň 
atlary, döwlet nyşanlary bilen birlikde kartalary we olar baradaky esasy maglumatlar 
ekrana çykýar. Şeýle hem biz ekranda ýerleşdirilen döwletleriň islendik biriniň içine 
syçanjygyň görkezijisiniň kömegi bilen girenimizde, aşakdaky ýaly belli bir döwlet 
barada okuw maksatnamasynda öwredilýän maglumatlar ekranyň ýüzüne çykýar.

Döwletiň haýsy sebitde ýerleşýändigi, tutýan meýdany, paýtagty, ilaty, gurluşy, 
döwlet dili, esasy şäherleri baradaky maglumatlar ekranyň merkezi böleginde ýerleşip, 
ekranyň sag tarapynda döwletiň kartasy, şeýle-de döwlet barada esasy şekiller 
ýerleşdirilen wideoşekiller bolup, ekranyň sag tarapynda döwletiň baýdagynyň we 
döwlet nyşanynyň suratlary ýerleşdirilen. Ekranyň çep tarapynyň aşaky böleginde 
ýerleşdirilen wideoşekilleri, degişli temalar üçin niýetlenilen prezentasiýany ulaldyp, 
tutuş ekranyň ýüzüni dolduryp durýan görnüşinde sapakda peýdalanyp bolýar. Bu 
bolsa biziň düzen programmamyzyň esasy aýratynlygydyr. Okuwçy şol döwlet 
barada ähli maglumatlary öwrenmek bilen birlikde, ady agzalan döwlete gaýybana 
syýahat edip bilýär. Şu aýratynlyklar bolsa sanly ulgamyň üsti arkaly okuwçylarda 
giň dünýägaraýşy kemala getirmäge mümkinçilik döredýär.

Umumybilim berýän mekdepleriň VI–XII synplary üçin Geografiýa dersi üçin 
okuw maksatnamasy (2022 ý.) esasynda aýratyn bir sagat görnüşinde geçilýän 
temalarda wideoşekilleri biziň hemişeki peýdalanýan prezentasiýalarymyza derek 
ulanyp bilýäris.

Bu kompýuter programmasy, diňe bir okatmagyň döwrebap usullaryndan 
mugallymyň her bir geçýän okuw sapaklarynda peýdalanýan maglumatlar çeşmeleri 
bolup hyzmat etmän, eýsem bu programma okuwçylaryň bilimleri we başarnyklary 

artyp, giň dünýägaraýyşly bolup ýetişmeklerine, her bir geçýän okuw sapaklaryna 
gyzyklanmalarynyň has-da artmagyna mümkinçilik döreder.

Ýurdumyzda ýaş nesliň häzirkizaman elektron, kompýuter, internet ulgamyndan 
peýdalanmak başarnyklaryny, mümkinçiliklerini döretmäge aýratyn üns berilmegi 
netijesinde mekdep okuwçylary hem dürli kompýuter programmalary esasynda 
bilim almaga has höweslenýärler. Türkmenabat şäheriniň 39-njy orta mekdebinde 
bu kompýuter programmasyny peýdalanmak arkaly sapaklar guralanda okuwçylaryň 
bilimleriniň we höweslenmeleriniň has artýandygy bellenildi.

Netije: 
1. “Dünýäniň ykdysady we durmuş geografiýasy” dersinde ulanmaklyk üçin 

“Dünýä döwletleri” atly kompýuter programmasy taýýarlanyldy. Okuw-terbiýeçilik 
işlerinde sanly serişdeleri peýdalanmak, okuwçylaryň dünýägaraýyşlaryny artdyrmak 
maksady bilen programmada dünýä döwletleri barada giňişleýin maglumatlar 
ýerleşdirildi.

2. “Dünýä döwletleri” baradaky kompýuter programmasyny umumybilim 
berýän mekdepleriň X synp okuwçylaryna geografiýa dersinden sapak geçilende 
peýdalanyp, ýokary ýetişik gazanyldy.

Bahar Jumaýewa, uly mugallym, Bahar Baýmyradowa, mugallym

IŇLIS  WE  TÜRKMEN  DILLERINDE  ULANYLÝAN  
ANTONIMLERIŇ  AÝRATYNLYKLARY

Türkmen dilçi alymlary antonimler hem sinonimler ýaly leksiki-semantik 
taýdan toparlaryň özbaşdak görnüşini emele getirýär diýip belleýärler [1, 185 s.]. 
Emma manydaş sözler bolan sinonimlerden tapawutlylykda antonimler aýdylyşy 
boýunça üýtgeşik, manylary boýunça gapma-garşylykly sözlerdir.

Dilçi alymlar antonimleriň gapma-garşylykly manylaryny logikanyň ölçegleri 
esasynda hem tapawutlandyrýarlar: kontrar (garşylykly maksatlar, häsiýetler, 

oý-pikirler) ýa-da kontrast (gapma-garşylykly) antonimler (ýaş-garry), kontradiktor 
ýa-da polýar (çapraz, biri-birine ters manyly) antonimler, korrelýatiw ýa-da 
komplementar (erkek dogan-aýal dogan) antonimler.

Antonimleri temalara bölünýän alamatlary boýunça hem tapawutlandyrýarlar:
a) tebigy hadysalar we jemgyýetçilik gatnaşyklary (garaňky-ýagty, 

национальный-антинациональный, light-dark);
b) wagt we giňişlik (düýn-erte, daş-golaý, yesterday-tomorrow, close-far);
ç) hil we mukdar (peýdaly-zyýanly, useful-harmful);
d) hereket we ýagdaý (gitmek-gelmek, saglyk-kesellilik, come-go, healthy-ill);
e) duýgular we joşgunlar (söýgi-ýigrenç, şatlyk-gynanç, love-hate, joy-sorrow).
Eger-de sinonimlerde esasy alamat hökmünde manylaryň gabat gelýän 

öwüşginleri kabul edilip, goşmaça alamatlar şol manylaryň arasyndaky tapawudy 
görkezýän bolsa, antonimlerde olaryň esasy manylary gapma-garşylyklary görkezýär, 
goşmaça alamatlar bolsa şol manylardaky umumylygy görkezýar. Meselem, 
zalym-rehimli, kind-grim düşünjeleri adam häsiýetindäki garşylykly aýratynlygy 
aňladýar, ýöne olar adamyň häsiýetiniň ähli aýratynlyklaryny özünde jemlemeýär. 
Şu esasdan ugur alsaň, eje-kaka, gyz-oglan, gyş-tomus, gije-gündiz, mother-father, 
daughter-son, winter-summer, day-night ýaly sözlerini antonimler diýip hasap edip 
bolmaz, sebäbi bu sözleriň manysynda olary birleşdirýän hiç hili umumylyk ýok, 
olar diňe hakykat ýüzünde bar bolan zatlary, hadysalary aňladýarlar. Garamtyl 
gök-agymtyl gök ýaly sözler hem manylary boýunça garşylykly, ýagny antonimler 
däldirler, sebäbi olar diňe şol bir reňkiň dürli öwüşginlerini görkezýär.

Şeýlelikde, antonimler diliň şol bir hadysasynyň gapma-garşylykly häsiýetleridir, 
ýagny, mazmun boýunça tapawutlanmagydyr.

Antonimler barada seljerme işi Ý. Çöňňäýewiň “Häzirki zaman türkmen dili” 
atly kitabynda [2]. hem şeýle beýan edilýär. Ýagny antonimler – garşylykly manyly 
sözlerdir. Antonimler durmuşyň dürli ugurlary boýunça duş gelýärler:

1. Adam durmuşy bilen baglanyşykly antonimler: sag-kesel, ýaş-garry, öli-diri, 
çalt-haýal, baý-garyp, gülmek-aglamak, dok-aç, arassa-hapa we ş.m.

2. Wagt bilen baglanyşykly antonimler: gije-gündiz, ertir-agşam, ir-giç, gyş-ýaz, 
öň-soň, owal-indi we ş.m.

3. Tarap we giňişlik bilen baglanyşykly antonimler: ileri-gaýra, ýokary-aşak, 
gündogar-günbatar, ýakyn-uzak, giň-dar, uzyn-gysga, öň-yz we ş.m.

4. Tebigat hadysalary bilen baglanyşykly antonimler: sowuk-yssy, gury-öl, 
ýagty-garaňky [2, 46 s.].

Antonimler dürli dillere degişli bolup biler.
1. Türkmen sözlerinden: ak-gara, bar-ýok, gel-git, tur-otur, aňry-bäri.
2. Arap sözlerinden: owwal-ahyr, haýyr-şer.
3. Pars sözlerinden: zir-zeber, dana-nadan [5, 17 s.].



216

Antonimlere degişli mysallary Magtymgulynyň, K. Gurbannepesowyň goşgu-
larynda ýygy-ýygydan duş gelýär:

Magtymguly, doga eýlegil derde,
Janym gurban bolsun tanygan merde,
Agzy gülýän, kalby bozuk namarda,
Gardaş olma, ýyrak eýle özüňi (Magtymguly).

Pyragynyň “Bady-sabany görsem” goşgusynda hem şeýle setirler bar:
Hyzyr kimin çöllerde,
Ylýas kimin köllerde,
Kowus kimin daglarda,
Ýagsy-ýamany görsem [3, 17 s.].

Ýene-de “Behem eder” we “Atça bolmaz” atly goşgularynda hem antonimleri 
ulanýar:

Ýagşy-ýaman bolmaz mälim,
Her kim öz bilenne alym,
Munda nobat sürse zalym,
Ýyl-ýyldan ser behem eder.

Haryň işi hardyr, dostlar,
Müň magtasan, atça bolmaz.
Bedasyla emel ýetse,
Biliň, asylzadça bolmaz.

Magtymguly, ajap çaglar,
Kimse güler, kimse aglar,
Dürli miwe beren baglar
Sowular, jennetçe bolmaz [3, 24 s.].

K. Gurbannepesowyň [3] döredijiliginde hem antonimler giňden peýdalany-
lypdyr:

Garalyk-Aklyk,
Gödeklik-Gözellik,
Rehimdar-Wagşy,
Batyrlyk-Namartlyk,
Barlyk hem Ýokluk –
Her ikisi biri-birine garşy.

Antonimler çeperçilik serişdesi hökmünde giňden ulanylýar:
“Alydyr” diýdiler, tutdy destimden,
Borýa düşegimi aldy astymdan,
Men bilmedim bir zat guýdy üstümden,
Ýolugan döwrandyr, sürgül diýdiler (Magtymguly) [5, 17 s.].

Türkmen dilinde bolşy ýaly iňlis dilinde hem şeýle antonimler giňden ýaýrandyr. 
Iňlis dilçi alymy G. B. Antruşina iňlis dilindäki antonimlere şeýle düşündiriş berýär: 
“Ýagny belli bir söz toparyna degişli bolan sözleriň garşylykly manysyny nygtamak 
üçin antonim adalgasy ulanylýar. Meselem: hot-cold, light-dark, happiness-sorrow, 
to accept-to reject, up-down” [6, 167 s.].

Eger sinonimler belli bir sanlary ýa-da toparlary düzýän bolsa, antonimler 
jübüt- jübütden ýüze çykarylýar. Emma bu heniz hakykata ýakyn däl. Meselem: 
“cold” diýen sypaty alanymyzda onuň garşylykly manydaş sözi hökmünde “warm” 
ulanylyp bilner, ýa-da “sorrow-gaiety” bilen garşydaş bolup biler.

Başgaça aýdanymyzda, köpmanyly sözleriň her bir manysynyň antonimi 
bardyr. Şeýlelikde, “dull” sözi – sypatyň interesting, amusing, entertaining ýaly 
antonimleri onuň deficient in interest, clever, bright, capable, deficient in intellect 
we active sözüniň deficient in activity manysyna gabat gelýär.

Antonimiýa beýleki söz toparlary ýaly bölünmeýär. Antonimleriň birnäçesi 
sypatlardan bolup, sözleriň garşylykly manylary aňsatlyk bilen deňeşdirilip, 
gapma-garşy goýulýar. Meselem: high-low, wide-narrow, strong-weak, old-young, 
friendly-hostile.

Işlikler antonimik toparlara bölünmekde ikinji orunda durýarlar. Emma häzirki 
wagtda işlikden bolan antonimleriň sany örän az. Mysal üçin, to lose-to find, to 
live-to die, to open-to close, to weep-to laugh.

Edil şonuň ýaly-da atlardan bolan antonimler hem baý däl, emma olara 
degişli köp mysallar tapmak bolar. Meselem, friend-enemy, joy-grief, good-evil, 
heaven-earth, love-hatred.

Antonimler çeper edebiýatyň dilinde çeperçiligiň esasy serişdeleriniň biridir. 
Az söz arkaly köp many bermek üçin kontrast obrazlar döredilýär. Kontrast obrazlar 
degşirmek arkaly beýan edilende, pikir ýiti, ötgür, täsirli hem-de aýdyň bolýar. 
Türkmen dilindäki atalar sözüniň, nakyllaryň leksik düzümine syn edilse, güýçli 
manylylygyň kontrast obrazlar arkaly döredilýändigini görmek bolar.

Ahmet Bazarow, uly mugallym

GEOGRAFIÝA  SAPAKLARYNDA  
OKUWÇYLARA  EKOULGAMLAR  BARADAKY  

MAGLUMATLARY  ÖWRETMEK

Hormatly Prezidentimiz Arkadagly Gahryman Serdarymyz tarapyndan öňe 
sürülýän başlangyçlar, şol sanda howanyň üýtgemegi bilen baglanyşykly meseleleri 
çözmek boýunça Aşgabatda BMG-niň Sebitara merkezini döretmek, şeýle hem 
Araly halas etmek, Hazar deňziniň ekologiýa abadançylygyny gorap saklamak, 
sebitiň suw serişdelerini rejeli peýdalanmak hem-de energetika ulgamynda täze, 
“ýaşyl” tehnologiýalary ornaşdyrmak baradaky başlangyçlary Türkmenistanyň bu 
meselelerdäki garaýyşlaryny aýdyň beýan edýär.

Aral bilen baglanyşykly meseleleri çözmek, sebitiň ekologik şertlerini 
gowulandyrmak üçin Demirgazyk Türkmenistanda ekerançylyk ýerleriň ikilenç 
şorlaşmagynyň öňüni almak, ilatyň saglyk ýagdaýyny goramak maksady bilen 
döwrüň talabyna laýyk gelýän obalaryň, şäherçeleriň, şäherleriň ilatyny arassalanan 
agyz suwy bilen üpjün etmek, ekerançylyk meýdanlarynyň aralarynda we ilatly 
ýerleriň töwereklerinde tokaý zolaklaryny döretmek boýunça köpugurly işler 
geçirilýär.

Soňky ýyllarda Türkmenistanyň Aralýaka zolagynda bu işleriň göwrümi has 
hem artdy. Bu işler sebitiň aýry-aýry bölekleriniň toprak-howa şertlerini nazara 
almak arkaly meýilleşdirilýär, ýagny ýerleriň mehaniki düzümine, topragyň şorlaşma 
derejesine, ýerasty suwlaryň çuňlugyna we duzlulygyna, ekinleriň topragyň we 
suwuň duzlulygyna, çydamlylygyna baglylykda toplanan maglumatlary seljermek 
esasynda geçirilýär.

Munuň üçin suwarymly ýerlerde meýdan gorag tokaý zolaklaryny döretmegiň 
ähmiýeti uludyr. Ylmy maglumatlara görä, ini 220 metr bolan ekin meýdanynda 
tokaý zolagynyň kömegi bilen ýeliň ortaça tizligi 40-50%, bir gije-gündiziň 
dowamynda bolýan bugaryjylygyň möçberi 25-26%-e çenli peselýär we howanyň 
otnositel çyglylygy bolsa 4-7%-e çenli ýokarlanýar. Tokaý zolagy özünden köp 
mukdarda suwy bugardýanlygy sebäpli, ýerasty suwlaryň ýokary galmagynyň we 
topragyň şorlaşmagynyň hem öňüni alýar. Eger 1000 metr uzynlykdaky meýdana iki 
hatarlaýyn derek agajy ekilen bolsa, onda ol ýerden ýylda 80000 m3 suw bugarýar 
we ýerasty suwlaryň ýokary galmazlygyna gös-göni täsir edýär. Netijede, ýerasty 
suwlaryň derejesi peselýär. Bugaran ýerasty suwlaryň ýerini bolsa ýokardan süzülip 
geçen süýji suwlar dolýar [2].

Bu işler, ýagny emeli ekoulgamyň döredilýän ýerleriniň haýwanat dünýäsiniň 
tebigy ýagdaýda örňemegine sebäp bolar. Ýylba-ýyldan sany artýan haýwanlar we 
guşlar wagtyň geçmegi bilen ösümlik dünýäsiniň köpelmegine hem ýardam eder. 

Munuň şeýledigini biz ýurdumyzyň çöl sebitlerinde atmosferanyň tozanlylygyny 
azaltmak, Amyderýanyň suwunyň antropogen minerallaşmagynyň öňüni almak 
maksady bilen döredilen “Altyn asyr” Türkmen kölüniň mysalynda görmek bolar. 
Bu emeli kölüň döredilmegi bilen, onuň töwereginde haýwanlaryň we guşlaryň, 
ösümlikleriň görnüşleri artdy. Bu bolsa emeli döredilen ekoulgamyň tebigat bilen 
oňyn sazlaşygydyr.

Demirgazyk Türkmenistanyň çöl meýdanynda Aýböwür, Sarygamyş, Zeňňibaba, 
Uzynşor, Atabaýşoruň ekoulgamlary tapawutlandyrylýar [3]. Bu ekoulgamlaryň 
sanawyny “Altyn asyr” Türkmen köli goşulan soň, öňki maglumatlar doly üýtgedi. 
Alymlar 2008–2011-nji ýyllarda geçiren gözegçiliklerinde oňurgaly haýwanlaryň 
Aýböwürde 79, Sarygamyşda 242, Zeňňibabada 141, Uzynşorda 95, Atabaýşorda  
84 we “Altyn asyr” Türkmen kölüniň töwereginde 97 görnüşi hasaba alyndy.

Ýurdumyzyň ösümlik we haýwanat dünýäsiniň ajaýyp genetiki gaznasyny 
gorap saklamak, köpeltmek, geljekki nesillere ýetirmek şu günki günüň iň wajyp 
meseleleriniň biridir.

Akmyrat Jumaýew, mugallym

SANLY  ELEKTRON  KARTALARY  ULANMAK  USULYÝETI

Hormatly Prezidentimiz Serdar Berdimuhamedowyň parasatly baştutanlygynda 
Garaşsyz, baky Bitarap ýurdumyz ykdysadyýetde, syýasatda, medeniýetde, halk 
hojalygynda ajaýyp ösüşlere eýe bolýar. Bu bolsa oba zähmetkeşlerini gün-günden 
ösýän, özgerýän gözel diýarymyzda täze-täze zähmet üstünliklerine ruhlandyrýar. 
Ykdysadyýetiň sanlaşan döwründe oba hojalyk maksatly resminamalary 
sanlylaşdyrmak hem döwrüň talabydyr. Oba hojalyk maksatly resminamalaryň iň 
esasylarynyň biri hem agrometeorologik çaklama kartalarydyr. Bu kartalary elektron 
sanly görnüşde düzmek diňe bir oba hojalygy üçin işleriň ýeňilleşmegine däl, eýsem 
sanly ykdysadyýetiň rowaçlanmagyna-da ýardam eder.

Oba hojalygynyň elektron sanly kartasyny düzmegiň maksady, oba hojalygynyň 
okgunly ösmegi, ekin dolanyşygynyň kadaly amala aşyrylmagy, oba hojalygyna 
degişli kartografik maglumatlaryň ýygy-ýygydan täzelenmegi üçin kartada 
elektron sanly maglumatlar ulgamyny döretmekden ybaratdyr. Türkmenistanyň 

oba hojalyk pudagy boýunça sanly elektron kartalaryň esasynda geoinformasion 
ulgamy döredilip, häzirki wagtda bu ulgamyň kömegi bilen oba hojalyk, şeýle 
hem ekologik ýagdaýlar has üstünlikli öwrenilýär. Ýurduň toprak-howa şertleriniň 
hasaba alynmagy, tebigy çöl agaçlarynyň we gyrymsy agaçlaryň, otjumak köpýyllyk 
we birýyllyk ösümlikleriň tohumyndan köpelip ýaýramagyna gözegçilik edilmegi, 
olaryň ösmegine päsgelçilik döredýän şertleriň öwrenilmegi, sebitde ekologik 
abadançylygy üpjün etmek üçin täze başlangyçlaryň taslamasynyň düzülişi elektron 
sanly kartalar boýunça üstünlikli amala aşyrylýar.

Oba hojalygynda daýhan birleşikleriň sanly kartalarynyň esasynda ýerleri 
bonitirowka etmek oba hojalyk kartalaşdyrmagynyň öňünde uly ýeňillikleri 
döredýär. Bonitirowka – bu ýer serişdelerini hil we mukdar taýdan hasaba almagyň 
netijesidir. Oba hojalygynda, sanly kartalarynyň esasynda dürli görnüşli eroziýa 
hadysalaryny hasaba almak we olara garşy agrotehniki çäreleri amala aşyrmak diýseň 
amatlydyr. Geoinformasion ulgamyň kömegi bilen oba hojalygynda ekerançylyk 
bilen baglanyşykly çäreleri hem guramaçylykly geçirmek bolýar.

Pudaklaýyn kartalary, esasy oba hojalyk pudaklarynyň kartalaryna (ekerançylyk 
we maldarçylyk), esasy pudaklaryň (pagtaçylyk, däneçilik, maldarçylyk, bakjaçylyk) 
kartalaryna bölünýär. Ýeke-täk, oba hojalyk ekinleriniň ýerleşmegini suratlandyrýan 
ýa-da maldarçylygyň bir görnüşini görkezýän kartalar çäkli pudakly kartalara degişli 
bolýar.

Oba hojalyk kartalarynyň mazmuny: sürülýän ýerler – onuň ulanylyşyna 
seredilip, öz şertli belgileri bilen kartalarda düme, suwarymly, şertli suwarylýan, 
çemenlik, gurulýan ýaly görnüşlere bölünýär.

Kartada sürülýän ýeriň hil ýagdaýy hem suratlandyrylýar. Olar: şorlaşan, 
zeýlän ýerler, erroziýaly, erroziýa täsir eden, artykmaç çygly, daşly, çägeli, turşy 
ýaly görnüşlere bölünýär. Kartada sürülýän ýerleri, boş meýdanlary, özleriniň 
häsiýetlerine bagly bolan belgileri bilen görkezýärler.

Oba hojalygynda ulanmakdan galan ýerler kartada arassa, tokaýly, gyrymsy 
agaçly, sürüme ýaramly, eroziýaly, eroziýa täsirli, çägeli, daşly, gamyşly, buýanly, 
ýandakly, batgaly, şor, şorlaşan, turşy ýaly görnüşlere bölünmek bilen görkezilýär. 
Kartada, masştaba baglylykda, olar küşt görnüşli belgiler bilen görkezilýär.

Ot orulýan ýerler kartada suwly, batgaly, guradylan, gowulandyrylan, sürüme 
ýaramly, çägeli ýaly tapawutlandyrylyp görkezilýär. Suwly ot orulýan ýerlerden 
şorlaşan we limanly, gury ot orulýan ýerlerden şorlaşan ýandakly, buýanly, gamyşly, 
turşy, şor ýerleri ýaly bolýar. Eňňitdäki ot orulýan ýerler eroziýalaşan we eroziýa 
täsir eden ýaly görnüşde tapawutlandyrylýar. Olardan daşary, kartada kombinirlenen 
şertli belgileriň kömegi bilen çöpli, gyrymsy agaçly, seýrek çöpli, daşly ýaly 
suratlandyrylýar. Kartanyň bu elementleri hem masştaba baglylykda küşt keşbindäki 
belgiler bilen görkezilýär [1-2].

Öri meýdanlary medeni, gowulandyrylan, sürülýän, arassa, ot orulýan öri 
meýdanlara bölünýär. Öri meýdanlary gyrymsy agaçly, tokaý, çöpli, daşly, ýandakly, 

buýanly, gamyşly, şorlaşan, eroziýa täsir eden ýaly toparlara bölünip, kartalarda 
degişli şertli belgiler bilen tapawutlandyrylyp alynýar.

Kartada öri meýdanlary iki sany häsiýeti boýunça tapawutlanýar. Olardan, öri 
meýdany haýsy mallaryň görnüşi boýunça niýetlenen we berlen öri meýdanlarynda 
aýratyn berilýär.

Gök we bakja ekinleri kartalarda aýratyn şertli belgileriň üsti bilen, gök 
ekinleri: kelem, şugundyr, sogan, käşir, ýer almasy we bakja ekinleri bolsa gawun, 
garpyz, kädi tapawutlandyrylýar. Kartada parallel, üstaşyr üzňe we bitewi çyzgylar 
bilen, masştaba baglylykda dürli aralyklardan geçirilýän görnüşli berilýär.

Köpýyllyk ekinleri miweli we saýaly ýaly görnüşde kartalarda aýratyn şertli 
belgileri ulanmak bilen suratlandyrylýar. Bu hili kartalarda subtropiki ekinler: 
apelsin, limon, mandarin ýaly, miweli baglary bolsa: alma, erik, şetdaly, üzüm, 
armyt, garaly, ülje, nar we ş.m. ýaly alnyp, saýaly baglar tal, derek, arça, gara agaç 
ýaly tapawutlandyrylyp kartalarda görkezilýär.

Şorlaşan ýerleri daýhan birleşikleriniň kartalarynda dikligine ýerleşen gök 
çyzyklaryň üsti bilen görkezýärler. Olar kartalarda: ýandakly, buýanly, ýekenli, 
şor çaýyrly, gamyşly, çöpli ýaly görnüşlerde, şeýle hem şorlaşmagyň derejesi 
tapawutlandyrylyp berilýär. Şeýle hem kartalarda dürli derejedäki şorlaşan ýerleri 
meýdanlary bilen birlikde, her bir sudurlary arkaly ýörite tablisalarda görkezýärler.

Oba hojalygynda aero we kosmos suratlarynyň kömegi bilen ekinleriň düzümi 
we ýagdaýy, potensial hasyllylyk, zyýan berijiler tarapyndan döreýän ekinleriň 
keselleri we zaýalanmagy dogrusynda maglumatlary almakdan ybarat. Şonuň 
ýaly-da ýer serişdelerini inwenterizasiýa etmek – ýer ulanyjylaryň, ýer fondunyň, 
olaryň melioratiw ýagdaýynyň, oba hojalyk üçin tebigy gurşawyň bahalamak 
kartalaryny düzmek oba hojalygynyň wajyp meseleleri hasaplanylýar.

Oba hojalyk kartalary sanly kartalar boýunça düzmegiň netijesinde oba hojalyk 
geoinformasion ulgamy döredilýär. Häzirki wagtda bu ulgamyň kömegi bilen oba 
hojalyk hadysalaryny has üstünlikli bahalamak mümkindir.

Oba hojalyk geoinformasion ulgamynyň maksady we ýerine ýetirýän wezipesi 
boýunça esasy bäş sany meseläni çözmäge ukyplydyr. Olara: maglumatlary girizmek, 
monipulirlemek, dolandyrmak, seljermek we wiziallaşdyrmak degişlidir.

Sanly kartalarynyň we geoinformasion ulgamlarynyň oba hojalygynda 
ulanylmagy onda alnyp barylýan islendik işleri gözegçilikde saklamaga ýardam berer.

Okuwçylara sanly elektron kartalar baradaky maglumatlary öwretmekde 
ýokardaky maglumatlary peýdalanmak usuly taýdan ähmiýetlidir.

Begenç Öwezow, aspirant

TÜRKMENISTANYŇ  ORTA  ASYRLAR  TARYHYNY  
ÖWRETMEKDE  ÄHMIÝETLI  PEDAGOGIK  

TEHNOLOGIÝALAR

Hormatly Prezidentimiz: “Ylmyň we tehnikanyň örän çalt depginler bilen 
ösmegi, täze tehnologiýalaryň döremegi, dünýäniň bilim giňişligine ýurdumyzyň 
işjeň goşulyşmagy bilim edaralarynda okatmagyň usulyýetini kämilleşdirmegi 
talap edýär” diýip, 2023-nji ýylyň 24-nji sentýabrynda Aşgabat şäherinde geçen 
Türkmenistanyň Halk Maslahatynyň mejlisinde belläp geçdi [1]. Şol çykyşynda 
Arkadagly Gahryman Serdarymyz: “Döwür täze pikirleri hem-de innowasion 
önümçilikleri talap edýär” [1] diýip, nygtady. Bu bolsa ilki bilen, döredilip berilýän 
giň mümkinçiliklerden peýdalanyp, bilim edaralarynda zähmet çekýän mugallymlary, 
terbiýeçileri okatmaklygyň täzeçe, sanly ulgama esaslanýan usullarynyň kömegi 
bilen ýaş nesile bilim we terbiýe bermäge borçlandyrdy.

Alym Arkadagymyz bolsa “Men halkymyzyň eşretli durmuşynyň gözbaşyny 
ylym-bilim ulgamynyň kämilleşmeginde görýärin. Biziň bu ýolumyz kämilligiň 
ýoludyr” diýip belleýär [2, 175 s.]. Umumybilim berýän orta mekdeplere öňde 
baryjy iş tejribeleriniň ornaşdyrylmagy, ýaş nesillerde zerur endik-başarnyklaryň 
kemala getirilmegi, okuw dersleriniň mazmunynyň baýlaşdyrylmagy, okatmagyň 
innowasion serişdeleriniň, sanly tehnologiýalaryň peýdalanylmagy muňa şaýatlyk 
edýär.

Orta mekdepleriň VIII synpynda Türkmenistanyň taryhynyň orta asyrlar 
döwri öwrenilýär. Bu synpda Türkmenistanyň taryhynyň VII asyryň ortalaryndan 
XIII asyra çenli döwri baradaky maglumatlar berilýär. Aýratyn bellemeli zadymyz 
bu döwür türkmen halkynyň dünýä ýaň salan uly jahan döwletlerini döredip, dünýä 
taryhynda uly yz galdyran döwri bolupdyr. Şonuň üçin mugallym halkymyzyň 
orta asyrlar döwründe döreden imperiýalary, döwletleri, soltanlyklary, türkmenleriň 
ýaýran çäkleri baradaky okuw maglumatlaryny okuwçylara uly buýsanç bilen 
düşündirmeklige çalyşmalydyr. Okuwçylarda derse bolan söýgüni kemala getirmek, 
ilki bilen, mugallymyň nazary taýýarlygynyň derejesiniň ýokary bolmagyna we 
döredijilikli işlemäge bolan ukybyna bagly bolup durýar. Geçiljek her temany 
öwretmek üçin, mugallymyň ony çuň bilmegi, sapagyň maksadyny we wezipesini 
anyk düşündirmegi, okuwçylaryň ünsüni özüne çekip, olary her tema boýunça dürli 
usullar arkaly gyzyklandyrmagy zerurdyr.

Geçilýän temalar baradaky okuw maglumatlarynyň mugallym tarapyndan 
häzirki döwrüň öňe sürýän döwrebap usullaryndan peýdalanyp okuwçylara 

ýetirilmegi has hem täsirli bolýar. Okatmaklygyň adaty usullary bilen deňeşdireniňde 
okuw tejribesinde kompýuter tehnologiýalaryndan peýdalanyp okatmaklyk uly 
artykmaçlyga eýe bolup durýar. Şonuň üçin mugallym elmydama gözlegde bolmaly 
we bilimleri öwretmekligiň täzeçe usulyny döretmäge çalyşmaly. Okuwçylarda derse 
bolan gyzyklanmany, höwesi döretmekde talabalaýyk hem döwrebap pedagogik 
tehnologiýalaryň tutýan orny bimöçberdir. Okuw prosesini durmuşa geçirmekde 
pedagogik tehnologiýa ähmiýetli usuldyr. Pedagogik tehnologiýa usullaryň toplumy 
bolup, ol pedagogik prosese gatnaşyjylaryň ösüşini we işjeňligini artdyrýar [4, 74 s.].

Bilim maglumatyny görüş agzalarynyň üsti bilen kabul etmegi teklip 
etmek, özbaşdak pikirlenmek endigini, pikir işjeňligini ösdürýär, öwrenijiniň 
psihologik ýagdaýyna we duýgularyna täsir edýär. Bu ugurda kompýuter 
tehnologiýalarynyň kömegi bilen görkezip bilim bermek bilen baglanyşykly, 
sapagyň dürli döwürlerinde peýdalanyp bolýan okuw prezentasiýalary, ýumuşlary 
giň mümkinçilik berýär.

Okuwçylaryň alan bilimlerini berkitmäge, bilim derejesini artdyrmaga, 
olaryň endiklerini, başarnyklaryny kemala getirmäge niýetlenen multimedia 
tehnologiýalara esaslanýan ýumuşlaryň käbirlerini hödürleýäris. Makalada getirilen 
ýumuşlar POWER POINT programmasynyň kömegi bilen amal edilýär. POWER 
POINT programmasy mugallymyň ýakyn ýardamçysy bolup hyzmat edýär. Çünki 
POWER POINT dünýä ýüzünde giň ýaýran, hemmelere düşnükli we sada amaly 
programmadyr [3].

1-nji ýumuş

1-nji surat. Soragyň saýlanyşy 2-nji surat. Soragyň goýluşy

1-nji surat berlen ýumşuň baş sahypasy bolup, ol 1-nji slaýtda ýerleşdirilen. 
Suratdan görnüşi ýaly bu ýerde 1-den 16-a çenli sanlar we ugur görkeziji bar. 
Slaýdyň islendik ýerine basmak bilen ugur görkeziji aýlanyp başlaýar we haýsam 
bolsa bir sanyň deňinde saklanýar. Görşümiz ýaly ugur görkeziji 2-lik sanyň deňinde 
dur. Soňra şol sandaky sorag ekrana çykýar. 2-nji surat ýumşuň 2-nji slaýdyny emele 
getirýär. Berlen soragyň jogabyny anyklamak üçin “JOGAP” düwmesine basmaly.

3-nji surat. Jogaplar 4-nji surat. Täze soragy saýlamak

3-nji surat “JOGAP” düwmesi basylandaky görnüşi. Oýunyň yzygiderliligini 
dowam etmek üçin “BAŞY” düwmä basylýar we 1-nji suratdaky baş sahypa 
salgylanýar. 4-nji surata seredeliň bu ýerde 2-lik sanyň reňki beýlekilerden 
tapawutlandyrylan. Sebäbi ikilik sandaky sorag eýýäm açyldy. Berlen ýumuş 
17 slaýtdan ybarat bolup, 16 soragy öz içine alýar. Göwrümi 96,0 КB möçberinde. 
Geçilen bölümiň, babyň ýa-da temanyň ululygyna görä mugallym soraglar 
ýerleşdirilen slaýdlary artdyryp ýa-da kemeldip biler.

2-nji ýumuş

5-nji surat. Çylşyrymly soraglary 
saýlamak

6-njy surat. Saýlanan çylşyrymly sorag

5-nji surat başlangyç sahypa bolup, onda bölümler we olaryň duşunda 
10-dan 50-ä çenli onluk sanlar ýerleşdirilen. Oýnuň adyndan belli bolşy 
sanlar ulaldygyça şol bölüme degişli soraglar hem çylşyrymlaşýar. 6-njy surat 
“Hat-ýazuw” bölüminiň 10-luk sandaky soragynyň ekrana çykan görnüşi. Bu 
ýerde berlen soragy anyklamak üçin soragyň üstüne basmaly. 7-nji suratdaky 
slaýd berlen soragyň jogabynyň ekrana çykan görnüşi. Oýny dowam etdirmek 
üçin slaýdyň sag aşak burçundaky “Baş sahypa” düwmesine basmak bilen baş 
sahypanyň penjiresi ekrana çykýar. 8-nji suratdan görnüşi ýaly, baş sahypadaky 
“Hat-ýazuw” bölüminiň 10-luk sany aýrylan. Sebäbi saýlanan san basylandan 
soň şol san baş sahypadan aýrylýar.

7-nji surat. Saýlanan soragyň jogaby 8-nji surat. Soragy saýlamak

Bu ýumuş 16 slaýddan ybarat bolup, 15 soragy öz içine alýar we göwrümi 
3,07 МB-da deňdir.

Makalada getirilen ýumuşlar öwrediji häsiýete eýe bolup, olary, esasan, 
geçilen bölümi, baby, temany ýa-da öý işini jemlemekde ulanmak mümkin. 
Hödürlenen ýumuşlary ýerine ýetirmek bilen okuwçylaryň çalt pikirlenmek 
endikleri, başarnyklary kemala gelýär. Ýumuşlarda geçilen tema boýunça goşmaça 
maglumatlary ýerleşdirip, okuwçylaryň bu baradaky bilimlerini baýlaşdyryp 
bolýar. Goşmaça maglumatlar berlende olary taryhy deliller, wakalar, seneler bilen 
esaslandyrmak has-da ýerliklidir. Olar okuwçylaryň geçilen temany uzak wagtlap 
ýatda saklamagyna itergi berýär.

Umumybilim berýän orta mekdeplerde Türkmenistanyň taryhy dersiniň VIII 
synpynda geçilýän orta asyrlar döwrüne degişli multimedia serişdelerine esaslanýan 
elektron ýumuşlar toplumy döredildi. Bu döredilen elektron ýumuşlar okuwyň 
netijeliligini ýokarlandyrmagyň serişdesi hökmünde okuw sapaklarynda giňden 
peýdalanylyp bilner.

EDEBIÝAT

1. Türkmenistanyň Prezidenti Serdar Berdimuhamedowyň Türkmenistanyň 
Halk Maslahatynyň mejlisindäki çykyşy (Aşgabat, 2023-nji ýylyň 24-nji sentýabry) 
// Türkmenistan. – 25.09.2023.

2. Gurbanguly Berdimuhamedow. Ösüşiň täze belentliklerine tarap. Saýlanan eserler. 
I tom. – A.: TDNG, 2008.

3. Hydyrowa O. Ýokary bilim derejesinde täze okuw usullary. // Bilim. – 2022. – № 5.
4. Довгялло М. С., Козик Л. А. Методика преподавания истории. – Минск, 2018.



226

Bagdagül Kulhanowa, mugallym

MAGTYMGULYNYŇ  DÖREDIJILIGINDE  YNSAN  
HÄSIÝETLERINIŇ  BEÝAN  EDILIŞI

Hormatly Prezidentimiz Serdar Berdimuhamedowyň parasatly baştutanlygynda 
Berkarar döwletiň täze eýýamynyň Galkynyşy döwründe bilim ulgamyny ösdürmek 
boýunça işler depginli dowam etdirilýär. Hormatly Prezidentimiz ylmyň we bilimiň 
jemgyýetiň hem-de döwletiň hemmetaraplaýyn sazlaşykly ösüşini üpjün etmegiň 
berk binýadydygyny belleýär. Ýurdumyzda bilim ulgamyny döwrebaplaşdyrmak, 
ýaş nesle berilýän bilimiň mazmunyny we hilini halkara kadalaryna laýyk getirmek 
ugrunda amala aşyrylýan işler ýaşlarymyzyň dünýä derejesinde bilim almagyna 
mümkinçilik berýär.

Watanymyzyň mundan beýläk hem gülläp ösmegi, ata-baba däp-dessurla-
rymyzyň mynasyp dowam etdirilmegi, türkmen halkynyň at-owazasynyň asyrlara 
uzamagy beden taýdan sagdyn nesilleriň alýan bilimine we terbiýesine baglydyr. 
Ýaşlara döwrebap terbiýe bermegiň egsilmez çeşmesi bolsa beýik Magtymguly 
atamyzyň eserleridir. Halkymyz Magtymguly Pyragyny ýaş nesli umumadamzat 
gymmatlyklarynyň esasynda terbiýelemekde esasy mekdep hasaplaýar. Alym 
Arkadagymyzyň: “Ynsan kalbyna ýagşylyk şuglasyny çaýýan Magtymguly 
Pyragynyň pähim-paýhasy biziň jemgyýetimizde häzir has rowaç alýar, türkmeniň 
akyldar ogluna bolan sylag-sarpasyny artdyrýar” diýen sözleri Magtymguly bilen 
türkmen halkynyň terbiýeçilik mekdebiniň arasyndaky gatnaşyga berlen hakyky 
bahadyr [1, 33 s.]. Indi 300 ýyla golaý wagt bäri, Magtymgulynyň çuň pelsepewi 
pikirleri türkmen halkynyň milli terbiýe mekdebini emele getirýän ýörelgeler 
hökmünde kabul edilýär. Magtymguly Pyragynyň ynsanperwerlige, watansöýüjilige 
eýlenen, adamzadyň iň gowy däplerini özünde jemleýän eserlerini bu gün bütin 
dünýä öwrenýär.

Dünýäde giň ýaýran dillere terjime edilen Magtymgulynyň eserleri diňe bir 
türkmen ýaşlaryna däl, eýsem dünýäniň dürli ýurtlaryndaky ýaşlary terbiýelemegiň 
hem ajaýyp nusgasyna öwrüldi. Biziň bu pikirimize delil hökmünde şeýle 
maglumatlary görkezmek bolar: Russiýada, Garagalpagystanda, Gazagystanda, 
Özbegistanda, Eýranda, Täjigistanda umumybilim berýän mekdeplerde şahyryň 
ömri we döredijiligi öwrenilýär.

Magtymgulynyň arassa ahlak, mertlik, agzybirlik, watançylyk, myhmansöýerlik, 
zähmetsöýerlik... hakyndaky pelsepewi setirleriniň täsirinde terbiýelenen ýaşlaryň 
iline, Watanyna wepaly adamlar bolup ýetişjekdigini ykrar eden dünýä pedagogikasy 
diňe bir mekdep partasynda däl, eýsem ýokary okuw mekdebinde-de şahyryň 
durmuşy derslerini öwretmegiň zerurdygyny kabul edýär. Şonuň üçin hem 

Magtymguly Pyragy daşary ýurtlaryň ýokary okuw mekdeplerinde hem Gündogaryň 
belli akyldary hökmünde öwrenilýär.

Türkmen halkynyň Milli Lideri Gurbanguly Berdimuhamedow: “Ynsan kalbynyň 
öçmejek nury” atly kitabynda: “Magtymgulynyň şygyrlary dagdan çogup çykan, 
gözbaşy arassa çeşmäniň suwy kimin jana şypalydyr. Ol şygyrlar edil daň säheriniň 
howasy ýaly tämizdir. Olar läle-reýhanly, gül-gülälekli bag-bossanyň hoştap ysy 
kimin bark urup, ynsanyň janyna hoşluk çaýýar. Bedenleri bogun-bogun söküp, 
ýüreklere giňlik berýän dutaryň mylaýymdan şirin sazy bolup, heýjana getirýär” 
diýip, şahyryň türkmen edebiýatynda tutýan ornunyň uludygyny nygtaýar [1, 23 s.].

Ene diliňde sözleri ussatlarça ulanmaklygy Magtymguludan öwrenmeli. Ol 
öz eserlerinde söz ulanmakda ussatlygyň kämil derejesini görkezipdir. Sinonim, 
deňeşdirme ýaly çeperçilik serişdeleri bilen bir hatarda dürli öwüşginli antonimleri-de 
stilistik maksatlar üçin şahyryň döredijiliginde ussatlarça ulanylypdyr.

Stilistik serişde bolup hyzmat edýän leksik birlikleriň iň möhümleriniň 
biri garşylykly manyly sözlerdir. Garşylykly manyly sözleriň döreýiş hadysasy 
(antonimleşme) stilistikada dil serişdeleriniň iň ähmiýetli çeşmesi hasaplanylýar.

Antonimler – garşylykly manyly sözlerdir [2, 46 s.]. Antonim (gr. anti – 
garşy, onyma – at) manylary gapma-garşylykly bolan sözleri aňladýar. Antonim 
sözleriň manysynda hil alamatynyň gapma-garşy goýulmagy arkaly ýüze çykýar. 
Antonimleriň sypatlaryň arasynda köpräk duş gelýänligi hem şunuň üçindir. 
Meselem: “gowy – erbet, gaty – ýumşak, gyzgyn – sowuk, öl – gury, süýji – ajy, 
ýogyn – inçe, uly – kiçi, giň – dar, uzyn – gysga, beýik – pes, giňiş – gysba, agyr 
– ýeňil, ýiti – kütek, ak – gara, ýagty – garaňky, sahy – gysganç, batyr – namart, 
ir – giç, ýakyn – daş, ýaş – garry” [3, 125 s.].

Antonimler gapma-garşylygy aňladýan çeperçilik serişdesi hökmünde dilde-de, 
çeper edebiýatda-da örän işjeň ulanylýarlar. Türkmen dilindäki atalar sözleridir 
nakyllaryň, matallaryň köpüsi gapma-garşylykly manyly sözleriň ulanylmagy bilen 
düzülendir we şoňa görä-de olarda pikir ýöretme gysgadan gelen has aýdyň we 
täsirlidir. Diýmek, antonimler pikiri takyk, gysga, obrazly hem-de täsirli beýan 
etmegiň iň ähmiýetli serişdesidir. Antonimleriň bu hyzmatda gelişi beýik akyldaryň 
döredijiliginde ýygy-ýygydan duş gelýär.

Akyldar şahyrymyz Magtymguly Pyragynyň döredijilik dünýäsi ynsany 
terbiýelemekde bahasyna ýetip bolmajak ruhy gymmatlykdyr. Muňa Gahryman 
Arkadagymyzyň: “Magtymguly Pyragy ajaýyp eserleri döreden, halkymyzyň 
müňýyllyklaryň dowamynda kemala gelen pelsepesini, kalbynyň owazyny, isleg-
arzuwlaryny dünýä ýaýan beýik söz ussadydyr. Akyldar şahyrymyzyň agzybirlige, 
jebislige, ynsanperwerlige çagyrýan ajaýyp şygyrlaryny halkymyz ruhy ýörelge, 
durmuş kanuny hökmünde kabul edipdir” diýen sözleri hem aýdyň şaýatlyk edýär 
[1, 32 s.]. Onuň goşgy bentlerinde ynsan häsiýetini açyp görkezmekde garşylykly 
manyly sözler işjeň ulanylypdyr we çeperçilik serişdesi hökmünde giňden 
peýadalanylypdyr. Meselem:

Goç ýigidiň işi söhbet-saz bolar,
Köňli gyş bolmaýan, daýym ýaz bolar.
Ýagşynyň köňlünde kine az bolar,
Ýamanyň günde bir uruşyn görüň [4].

Ýa-da:
Ölüler direlip arza bardylar,
Hakdan bir kelamny ýörüp sordular,
Çoh ýalbaryp, “goýber” diýip durdular,
Öli-diri döwrany – Azadym kany? [4].

Bu ýerde “ýagşy, ýaman”, “öli-diri” ýaly garşylykly manyly sözler goşgynyň 
täsirliligini has-da artdyrýar hem-de oňaýly we oňaýsyz adam häsiýetlerini çeper 
suratlandyrýar. Ýa-da ýene bir mysal:

Döwletli ogullar ýaşka baş bolar.
Ýaşaganda bidöwletler ýaş bolar [4].

Ussat şahyryň döredijiliginde ynsan häsiýetini beýan edýän “döwletli – bidöwlet” 
antonimlerine ýygy-ýygydan duşmak bolýar.

Bir bidöwlet bile birge bolynçaň,
Döwletliniň gapysynda gul bolgul;
Bedasyl beg gullugynda ýörinçäň,
Asyl begiň saýasynda kül bolgul [4].

Bu setirlerdäki “döwletli we bidöwlet” sözleri gapma-garşylykly manyny 
aňladyp, döwletli-edepli, terbiýeli, ene-atasyna abraý, mertebe getirýän perzendi 
aňlatsa, onuň garşysyna nalajedeýin, bihepbe, ene-atasyna ýagy bolýan çaga 
manysynda bidöwlet sözi ulanylýar. Akyldar şahyr öz setirlerinde mert-namart 
sypatdaky ynsan häsiýetlerine öwran-öwran ýüzlenýär. Meselem:

Mertler gezer boldy namarda bagly,
Şirleriň tilkiden ýüregi dagly [4].

Ýa-da:
Mert ýigit mert ärden dörär,
Namart asyl-ha mert olmaz [4].

Şahyryň şygyrlarynda ýagşy-ýaman antonimleri hem köp duş gelýär.
Indi bildim zamananyň azanyn,
Ýamanlar ýagşydan gaça başlady.
Gaýta bedasyllar asylzadadan
Pisint etmän töre geçe başlady [4].

Goşgynyň soňky setirlerindäki “bedasyllar-asylzadalar” sözleri öňünden 
goşulma goşulmak arkaly emele gelýän birkökli antonimler bolup, antonimleşýän 
jübütleriň ilkinji bölegi ýaramaz, gorkak, zandyýaman ynsan häsiýetini görkezse, 
ikinji bölegi oňa gapma-garşylykly gowy, asylly, ilhalar ynsan häsiýetini çeper 
suratlandyrýar.

Ýa-da:
Akmak özün akyl diýer,
Tentek özün sag saýar [4].

Bu setirlerdäki akmak-akyl, tentek-sag sözleri özara antonimleşýän jübüt bolup, 
akyl, sag sözleri, akyl taýdan kemçiligi bolmadyk adam häsiýetini aňlatsa, akmak, 
tentek sözleri akyl taýdan kemçiligi bolan, näsag ynsan sypatynda çeper beýan 
edilýär.

Şahyryň döredijiliginde zenan häsiýetleri-de ünsden düşürilmändir. Muny 
şahyryň aşakdaky bentlerinden görmek bolýar:

Gadyr bilenden daş etme,
Nägadyra ýoldaş etme [4].

diýmek bilen, şahyr her bir ýigidiň gadyrly, hoş sözli, mylakatly, güler ýüzli söwer 
ýarynyň bolmagyny isläpdir. Goşguda gadyrly-nägadyr sözleri birkökli antonim 
bolup, gadyrly gowy häsiýetli zenany aňlatsa, nägadyr erbet häsiýetli zenan 
manysynda ulanylypdyr.

Şahyryň şygyrlarynda ynsan häsiýetini beýan etmekde çeperçilik serişdesi 
hökmünde antonimler işjeň ulanylan. Şahyryň şygyrlaryna ser salanymyzda, 
ýagşy-ýaman manysynda ulanylýan ynsan häsiýeti bilen baglanyşykly ençeme 
antonimlere duş gelmek bolýar. Bu bolsa Beýik şahyryň şygyrlarynda ynsan 
häsiýetini çeper beýan etmekde antonimleriň hyzmatynyň uludygyny görkezýär.

Gülnara Ýanyýewa, mugallym

TÜRKMEN  WE  NEMES  DILLERINDE  ULANYLÝAN  
INTERNASIONAL  ABBREWIATURALAR  HAKYNDA

Berkarar döwletiň täze eýýamynyň Galkynyşy döwründe Arkadagly Gahryman 
Serdarymyz ýurdumyzda ähli pudaklaryň işini kämilleşdirmegi yzygider dowam 
etdirýär. Şunuň bilen baglanyşykly giň möçberli işler hem üznüksiz alnyp barylýar. 
Şeýle işleriň biri-de Gahryman Arkadagymyz tarapyndan döredilen işlerde [1] 
nazary esaslary goýlan, ýurdumyzyň syýasy, ykdysady we medeni durmuşynyň 
ösüşine mynasyp goşant goşjak dil syýasatynyň Arkadagly Gahryman Serdarymyzyň 
baştutanlygynda üstünlikli durmuşa ornaşdyrylýanlygydyr.

Dünýä ylmynyň baýlyklaryna aralaşmak, belli bir derejede, onuň beýan edilen 
diline, şol diliň häsiýetli aýratynlyklaryna düşünmekden başlanýar. Ylmy stilde 
ulanylýan dürli birlikler, gysgaltmalar ony beýleki stillerden düýpli tapawutlandyrýar.

Ylmy diliň özünde baý maglumatlaryň akymyny jemlemegi hem-de ony 
gysga, tygşytly görnüşde aňlatmagy onuň özboluşly aýratynlygydyr we dile mahsus 
zerurlykdyr. Ylmyň dörän jemgyýetinde näçe maglumat akymy, toplumy köp bolsa, 
onuň beýan edilişi hem çylşyrymly, hem tygşytly bolýar. Şu nukdaýnazardan 
seredilende, gysgaldylan sözleriň döräp durmagy düşünjäni aňlatmak üçin iň amatly 
tärleriň biridir. Eger dünýä ylmynda abbrewiatura diýlip atlandyrylýan gysgaldylan 
sözler diňe bir dilde däl, eýsem birnäçe diliň sözlük düzüminiň baýlaşmagyna 
serişde bolup hyzmat edýän umumy düşünjäni atlandyrýan gysgaltma bolsa, 
onda onuň halkaralyk (internasionallyk) häsiýeti has hem güýçli duýulýar. Şunuň 
ýaly internasional häsiýetli sözler, şol sanda gysgaltmak ýoly arkaly ýasalan 
abbrewiaturalar her bir diliň sözlük düzüminiň belli bir bölegini tutýar. “Umuman, 
gysgaltma – bu söz ýasalyşyň işjeň usulydyr” [2, 62 s.].

Işiň maksady – nemes we türkmen dillerinde ulanylýan internasional 
abbrewiaturalary ýüze çykarmakdan, olary tematik we özleşdirilişi boýunça toparlara 
bölmekden, abbrewiaturalaryň ýasalyş ýollarynyň meňzeşliklerini we tapawudyny 
kesgitlemekden ybarat.

Mälim bolşy ýaly, türkmen we nemes dilleri özboluşly ösüş ýoluny geçip, kemala 
gelen dillerdir. Olaryň ösüşine we kämilleşişine türkmen we nemes halklarynyň 
syýasy, ykdysady, medeni-jemgyýetçilik durmuşynda bolup geçýän özgerişler, 
ösüşler öz täsirini ýetirýär. Häzirki wagtda bütin dünýäniň döwletleriniň ösüşi 
ylmy-tehniki açyşlaryň, täze tehnologiýalaryň önümçilige yzygider ornaşdyrylyşy 
täze maglumatlary üpjün etmek maksady bilen kesgitlenilýär. Ösen döwrebap 
ylmyň-tehnikanyň, täze tehnologiýalaryň dili bolsa maglumatlaryň üznüksiz gelip 
gowuşýan akymyny diňleýjä, okyja çalt, gysga, ýeňil hem tygşytly ýetirmäge 
esaslanýar.

Türkmen we nemes dillerinde ulanylýan internasional häsiýetli sözler-
abbrewiaturalar hem şeýle ýagdaýyň netijesidir. Olaryň ilki beýleki diller üçin 
umumy bir çeşme hökmünde döräp, soňra köpsanly milli dillere geçip, olaryň 
sözlük düzümini baýlaşdyrmakda eýýäm ykrar edilen söz ýasalyş ýollarynyň biridigi 
baradaky ylmy esaslandyrmalar köpsanly derňewlerde öz beýanyny tapypdyr [3-8]. 
Şeýle ýagdaýda internasional abbrewiaturalaryň döreýiş çeşmesi, gelip çykyşy, 
gurluşy, ýasalyşy ikinji diller üçin birmeňzeş bolýar. Emma olaryň ulanylyş, ýazylyş 
we aýdylyş düzgünleri her diliň özboluşly aýratynlygy bilen baglylykda ýüze çykýar.

Degşirilýän dillerde internasional abbrewiaturalaryň ulanylyş taýdan işjeň-
leşýändigi sebäpli, olara bu dilleriň dürli stillerinde duş gelmek bolýar. Olary 
emele getiren tematik toparlaryň dürli-dürli bolmagy hem şunuň netijesinde 
ýüze çykypdyr. Şu ýagdaýlary göz öňünde tutup, türkmen we nemes dillerinde 

ulanylýan internasional abbrewiaturalary häsiýetli aýratynlyklary boýunça seljermek 
peýdalydyr.

Häzirki dünýä ylmynyň güýçli depginde ösýän döwründe gysgaldylan sözleriň, 
umuman, onuň adalgalaryny ulanmaýan ylmy pudagy göz öňüne getirmek kyn. 
Olaryň tematik taýdan köpdürlüligi hem şunuň bilen baglanyşykly ýüze çykýar. 
Şeýlelikde, türkmen we nemes dillerinde ulanylýan internasional abbrewiaturalaryň 
aşakdaky tematik toparlary emele gelýär:

1. Syýasy-jemgyýetçilik ugra degişli internasional abbrewiaturalar: 
sammit, BMG, UNESСO, UNEP, CSU (Christlich-Soziale Union), CDU 
(Christlich-Demokratische Union), FDP (freie Demokratische Partei), NPD 
(Nationaldemokratische Partei Deutschlands).

2. Ylym, bilim, ulgamyna degişli internasional abbrewiaturalar: TBM, 
TDLU, nou-hau, Türkmenälem, kibergoranyş, kibermeýdan, DaF (Deutsch als 
Fremdsprache), DAAD (Deutsche Akademische Austausch Dienst).

3. Medeni, sport gatnaşyklara degişli internasional abbrewiaturalar: FIFA, 
HOK, OK, Futzal, TÜRKSOÝ, UNESСO, Kibersport.

4. Ykdysady, maliýe, söwda gatnaşyklary bilen baglanyşykly dörän internasional 
abbrewiaturalar: TAPI, ÖYKS, YB.

5. Saglyk ulgamyna degişli internasional abbrewiaturalar: KOVID, SPA, UZI, 
EKG, VIÇ.

6. Harby ugra degişli internasional abbrewiaturalar: NASA, EO,ÝB , AK, BTR
7. Habar beriş serişdelerine degişli ulanylýan internasional abbrewiaturalar: 

SMS, Websaýt,OK, Gmail, Mail , RASA.
8. Oba hojalyk ulgamyna degişli internasionаl abbrewiaturalar: MTZ, 

KAMAZ, TR.
9. Ekologiýa, atmosfera bilen baglanyşykly dörän internasional abbrewiaturalar: 

Türkmenälem, Gidromet, ekogurluş, ekoulgam we ş.m.
Türkmen we nemes dillerinde internasional abbrewiaturalary özleşdirilişi 

boýunça aşakdaky ýaly toparlara bölünýär:
1. Daşky gurluşy birmeňzeş şekilde ulanylýan internasional abbrewiaturalar: 

NASA, KOVID, SPA, SMS, BMW, Websaýt, FIFA, Gmail, Sammit we ş.m.
2. Şol bir abbrewiatura degşirilýän dilleriň her biriniň öz serişdesi bilen 

şekillendirilýän internasional abbrewiaturalar: TÜRKSOÝ (Türki döwletleriň 
halkara guramasy), Türkmenälem, ÖYKS, YB, ZDF (Zweites Deutsches Fernsehen 
– ikinji nemes telewideniýesi), DBP (Deutsche Bundespost – federal poçta gullugy), 
DW (Deutsche Welle – “Nemes tolkuny” radiostansiýa), DB (Deutsche Bahn – 
nemes demir ýol menzili) we ş.m.

3. Iki dürli şekilde ulanylýan internasional abbrewiaturalar: TAPI (Turkmenistan-
Afghanistan-Pakistan-Indien) – TOPH (Türkmenistan-Owganystan-Päkistan-
Hindistan) UNO (die Organisation der Vereinten Nationen) – BMG (Birleşen 

Milletler Guramasy), GUS (Gemeinschaft unabhängiger Staaten) – GDA (Garaşsyz 
Döwletleriň Arkalaşygy), HIV (Human immunodeficiency virus) – AIB, MOK-HOK, 
AN-YA, BRD (Bundesrepublik Deutschland) – GFR (Germaniýa Federatiw 
Respublikasy), EU (die Europäische Union) – Ýewropa Bileleşigi, ABŞ – USA 
we ş.m.

Türkmen we nemes dillerinde internasional abbrewiaturalary ýazylyş kadalary 
boýunça hem özboluşly ýazuw düzgünlerini emele getirýär. Olaryň belli bir 
derejede, gurluş tipleriniň aýratynlygyna baglylykda emele getiren degişli ýazuw 
düzgünleriniň saklanylyşy, esasan, munuň bilen baglanyşykly taýýarlanylan nazary, 
ylmy, usuly çeşmeleriň maglumatlaryna daýanýar.

Häzirki zaman ylmy dilinde gysgaltmalary ulanmak diňe bir dünýä dilleri üçin 
häsiýetli bolman, ol milli dillerde alnyp barylýan ylmy işleriň, olaryň terjimeleriniň 
bular bilen baglanyşykly resmi hatlarynyň dili üçin-de ýüz öwürmesiz ýagdaýa 
öwrüldi.

Türkmen we nemes dillerinde ulanylýan internasional abbrewiaturalara özbo-
luşly söz ýasalyş ýoly arkaly ýasalan, sözlük düzümi baýlaşdyrýan leksik birlikler 
hökmünde seretmek dogrudyr. Olary öwrenmek bu dilleriň sözlük düzüminiň ösüş, 
baýlaşyş ugurlaryny yzarlamaga, seljermäge kömek berýär. Bu bolsa diller daşary 
ýurt dili hökmünde öwredilende netijeli okuw maglumaty bolup hyzmat edýär.

Näzik Kadyrowa, mugallym

TÜRKMEN  DILINIŇ  MORFOLOGIÝASYNYŇ  OKUW  
KITAPLARYNDA  BERLIŞ  AÝRATYNLYKLARY

Berkarar döwletiň täze eýýamynyň Galkynyşy döwründe Gahryman 
Arkadagymyzyň we Arkadagly Gahryman Serdarymyzyň baştutanlygynda dil 
bilimi uly ösüşlere eýe bolup, ýurdumyzda türkmen diliniň ulanylyş gerimi giňedi, 
ähmiýeti artdy. Türkmen dil biliminde edilen işler, ýazylan okuw kitaplary milli 
dilimizi baýlaşdyrmakda esasy çeşme bolmak bilen birlikde, okatmagyň hiliniň 
özgermeginde hem wajyp hyzmaty ýerine ýetirýär.

Gahryman Arkadagymyz Gurbanguly Berdimuhamedowyň: “Biziň ene dilimiz 
– türkmen dili dünýäniň iň baý dilleriniň biridir [1, 115 s.]” diýip, edebi dilimiziň 
gymmatyna ýokary baha berýär.

“Ylym hem tehnologiýa asyry” diýlip häsiýetlendirilýän XXI asyrda aňyýeti 
ösdürmegiň esasy serişdesi bolan ene dilimiziň edebi kadalaryny kämilleşdirmek, 
okatmagyň hilini dünýä derejesine çykarmak döwrümiziň derwaýys meselesine 
öwrüldi. Ýurdumyzda okuwyň hilini ýokarlandyrmak üçin döwrebap okuw 
kitaplary hem-de ýokary bilimli, öz işine ussat, taýýarlykly hünärmenler zerur 
hasaplanylýar. “Türkmen dili” dersi boýunça ýokary okuw mekdepleriniň talyplary 
üçin Türkmen diliniň morfologiýa bölümine degişli ilkinji okuw kitaplary we 
gollanmalary görnükli türkmen dilçileri tarapyndan dürli ýyllarda neşir edildi. 
Olaryň hatarynda P. Azymowyň “Häzirki zaman türkmen dili. Morfologiýa”, 
A. Borjakowyň, M. Saryhanowyň, M. Söýegowyň, B. Hojaýewiň, S. Ärnazarowyň 
“Türkmen diliniň grammatikasy. Morfologiýa”, M. Petjikowanyň, A. Rozyýewanyň 
we G. Myradowanyň “Türkmen dili. Morfologiýa” atly kitaplaryny görkezmek 
bolar.

Geçen asyryň ahyrlarynda türkmen dili bilen baglanyşykly okuw kitaplarynyň, 
gollanmalarynyň sany has-da artdy, hili ýokarlandy. Şeýle-de bolsa türkmen dili 
boýunça şu wagta çenli neşir edilen kitaplar halk köpçüliginiň ene dilini öwrenmekde 
ösen islegini doly kanagatlandyryp bilmeýär. Şonuň netijesinde 2000-nji ýylda şol 
wagtky Magtymguly adyndaky Dil we edebiýat intitutynyň alymlary tarapyndan 
“Türkmen diliniň grammatikasy” atly okuw kitaby çapa taýýarlanylýar we 
neşir edilýär. Bu kitapda diliň sözlük düzümine degişli bolan söz toparlary üç 
esasda: isimlere, işliklere we kömekçi sözlere bölünip düşündirilýär. Bu neşirde 
morfologiýadan talyplara doly ulgamlaýyn düşünjeleri bermek maksady bilen 
alymlaryň dürli ýyllarda ýerine ýetiren derňewleri görkezilýär.

2015-nji ýylda neşir edilen “Häzirki zaman türkmen dili. Morfologiýa” atly 
kitapda morfologiýa bilen baglanyşykly düşünjeler öňki neşirlerdäki maglumatlaryň 

üstüni ýetirmek bilen baýlaşdyrylypdyr. Bu gollanmanyň öňki morfologiýa bilen 
bagly ýazylan kitaplardan üstünlikli tarapy: grammatik kategoriýalar we grammatik 
şekiller barada giňişleýin maglumat berilmegidir. Kitapda grammatik kategoriýa 
giň manyda düşündirilip, söz toparlaryny-da, olaryň her birine häsiýetli grammatik 
aýratynlyklary-da öz içine alýar. Her bir söz toparynyň özüniň leksik-grammatik 
özboluşlylygynyň bolşy ýaly, olaryň hersine häsiýetli bolan grammatik 
kategoriýasy-da bardyr. Muňa mysal edip, atlaryň san kategoriýasyny, degişlilik 
kategoriýasyny, işlikleriň dereje kategoriýasyny, şahs kategoriýasyny... görkezmek 
bolar. Her bir söz özüniň leksik we grammatik manylarynyň häsiýetine göra, belli 
bir söz toparyna degişlidir.

Türkmen dil biliminiň ösüşiniň häzirki döwründe bu okuw kitaplarynyň 
mazmunyna täzeden seretmek, käbir meselelere döwrebap çemeleşmek zerurlygy 
ýüze çykdy. Şol maksat esasynda, 2014-nji ýylda B. Weýisow bilen G. Babaýewanyň 
“Türkmen dilinden tejribelik” atly kitaby neşir edildi. 2015-nji ýylda neşir edilen 
“Häzirki zaman türkmen dili. Morfologiýa” atly kitapda bolsa grammatik şekillere 
giň orun berilýär. Olaryň sintetik, analitik, sintetik-analitik ýol bilen ýasalyşy 
hakynda ilkinji gezek beýan edilýär.

2018-nji ýylda M. Petjikowa tarapyndan ýazylan “Türkmen dili. Morfologiýa” 
bölümine degişli kitapda türkmen dil biliminiň “Morfologiýa” bölüminiň amaly 
tarapyna aýratyn üns berilýär. Onda morfologiýa degişli nazary bilimler hakynda 
gysgaça maglumatlar berlip, amaly ýumuşlar, tekstler, gönükmeler bilen berkidilýär. 
Her bir tema degişli orfografik we punktuasion düzgünleri, orfoepik normalary 
öwretmek göz öňünde tutulýar. Kitapda morfologiýanyň öwrenýän meseleleri: 
sözleriň leksika-semantik, morfologik, sintaktik ýörelgeler esasynda söz toparlaryna 
bölünişi, olaryň her biriniň many we grammatik aýratynlyklary, şeýle hem diliň 
beýleki bölümleri bilen baglanyşygy we tapawudy aýry-aýrylykda seljerilýär.

Kitapda morfologiýanyň öwrenýän meseleleri: sözleriň leksika-semantik, 
morfologik, sintaktik ýörelgeler esasynda söz toparlaryna bölünişi, olaryň her biriniň 
many we grammatik aýratynlyklary, diliň beýleki bölümleri bilen baglanyşygy 
aýratynlykda berilýär.

Soňky ýyllarda türkmen diliniň “Morfologiýa” bölümi boýunça taýýarlanylan 
okuw kitaplarynyň içinde bu gollanmanyň oňyn taraplary hökmünde şulary 
görkezmek bolar:

– grammatikanyň nazaryýet esaslary hakynda gysgaça maglumatlar berilýär;
– maglumatlar amalyýet esasda berkidilýär.
Bu okuw kitabynda nazary bilimleriň amaly esasda özleşdirilmegi üçin atlara, 

sypatlara, sanlara, çalyşmalara, işliklere, hallara degişli gönükmeleriň birnäçesi 
berilýär, şeýle-de özbaşdak many aňlatmaýan söz toparlaryna degişli bolan sözsoňy 
kömekçiler, baglaýjylar, ownuk bölekler, modal sözler, ümlükler, ses we şekil 
aňladýan sözleri özleşdirmek üçin hem tekstler we ýumuşlar hödürlenilýär. Kitapda 

esasy söz toparlarynyň biri sanlaryň leksika-grammatik alamatlary bilen baglanyşykly 
maglumatlar berlip, olaryň many, gurluş, ulanylyş we sintaktik hyzmatyny öwretmek 
göz öňünde tutulýar. Bu gollanmanyň morfologiýa bilen baglanyşykly ýazylan 
beýleki kitaplardan tapawudy sanlaryň ulanylyşynda ähmiýetli bolan numeratiw 
sanlaryň hyzmaty barada maglumat berilýär. Şeýle-de “bir” sözüniň aňladýan 
manylary dürli delilleriň üsti bilen düşündirilýär, gönükmeleriň esasynda berkidilýär. 
Kitapda kömekçi söz toparlaryna – sözsoňulara we kömekçi atlara, baglaýjylara, 
modal sözlere, ownuk böleklere, ümlüklere, ses we şekil meňzetmelerine mahsus 
aýratynlyklar dogrusynda hem maglumatlar berilýär. Bu sözleriň leksika-grammatik 
aýratynlyklary boýunça dürli kömekçi hyzmatyny ýerine ýetirişi degişli mysallar 
arkaly görkezilýär.

Türkmen dil biliminiň “Morfologiýa” bölümi boýunça ýazylan iň soňky okuw 
kitaby 2022-nji ýylda “Häzirki zaman türkmen dili (Morfologiýa)” ady bilen neşir 
edilýär. Bu kitap morfologiýa bölümi boýunça dil biliminiň soňky gazananlary bilen 
baglanyşdyrylyp, baýlaşdyryldy, üsti ýetirildi. Türkmen diliniň beýleki bölümlerine 
degişli maglumatlar häzirki neşirden aýryldy. “Morfema. Sözüň morfema düzümi”, 
“Tirkeş we gaýtalanýan sypatlar”, “Tirkeş we gaýtalanýan işlikler”, “Modal sözler”, 
“Ownuk bölekler” ýaly temalar ilkinji gezek okuw kitabyna girizildi. Neşirde hemme 
temalar täzeden işlenildi. Işlenilen bu okuw kitaby ýokary okuw mekdepleriniň 
“Türkmen dili we edebiýaty” hünäriniň talyplary üçin “Häzirki zaman türkmen 
dili” dersi boýunça Türkmenistanyň Bilim ministrligi tarapyndan tassyklanylan 
okuw maksatnamasy esasynda taýýarlanyldy. Kitapda geçen asyryň sepgidinde neşir 
edilen öňki okuw kitabyndaky döwrüň synagyndan geçen materiallardan döredijilikli 
peýdalanyldy. Şeýle-de kitabyň mazmunyndaky has atlar bilen baglanyşykly 
temalaryň düzüminde “Morfologiýa” bilen baglanyşykly öňki okuw kitaplarynda 
ady agzalmadyk adalgalara gabat gelmek bolýar. Pikirimizi “Häzirki zaman türkmen 
dili (Morfologiýa)” (2022) atly okuw kitabynda görkezilen şeýle maglumatlaryň 
esasynda delillendirmek isleýäris:

“Toponimleriň birnäçe görnüşleri bar:
– daglaryň, dag gerişleriniň, gaýalaryň, jülgeleriň, dag-geçitleriniň atlaryna 

oronimler diýilýär. Grekçe oros – dag diýmekdir;
– gowaklaryň, ýerasty geçelgeleriň, ýerasty kölleriň atlaryna speleonim 

diýilýär. Grekçe spelaion – gowak diýmekdir;
– tokaýlaryň, jeňňelleriň, baglaryň atlary drimonimlerdir. Grekçe dryas – 

agaç diýmekdir;
– ilatly nokatlaryň atlary oýkonim ady bilen öwrenilýär. Grekçe oikos – öý, 

oikeo – ýerleşýärin diýmekdir;
– urbanonim (urbonim) şäher obýektleriniň atlarydyr. Latynça urbanus 

– “şäherdäki” manysyndadyr. Urbonimlere seýil bagy, seýilgäh, köşk, köçe, 
ýadygärlikler we ş.m. şäher içindäki obýektleriň atlary degişlidir. Bu kitapda dil 

biliminiň gazananlarynyň döwrebap talaplaryny ödeýän, okatmagyň häzirki zaman 
usullaryna degişli, mundan başga-da dil biliminde ilkinji gezek ulanylýan adalgalara 
gabat gelinýär;

– planeta, galaktika, ýyldyzlar ulgamy ýaly asman jisimleriniň atlary 
kosmonimler ady bilen hem öwrenilýär;

– çeper sungat we medeniýet eserleriniň, gazet-žurnallaryň, kitaplaryň atlaryna 
ideonimler diýilýär. Belli taryhy seneleriň, wakalaryň atlary hronimler ady bilen 
öwrenilýär [3, 53 s.].

Görkezilen maglumatlardan görnüşi ýaly, täze jemgyýetde dörän we häzir 
dowam edýän bazar gatnaşyklarynyň dil biliminiň ösüşine düýpli täsirini ýetirendigini 
anyklanylýar. Muňa kitapda ulanylýan “urbanonim” adalgasynyň getirilmegi 
hem şaýatlyk edýär. Häzirki döwürde “Türkmen dili” dersiniň okadylyşyny 
döwrebaplaşdyrmak möhüm meseleleriň biridir. Şol sebäpli “Häzirki zaman türkmen 
dili (Morfologiýa)” atly kitabyny grammatik maglumatlar jikme-jik beýan edilen, 
nazary bilimler umumylaşdyrylan, döwrüň talabyny ödeýän neşir hasaplamak 
bolar. Bilşimiz ýaly, “Dil adamlaryň arasynda ykdysady, medeni, durmuşda zerur 
bolan gatnaşyklaryň jemgyýetde ýüze çykmagy bilen döreýär” [2-29 s.]. Hut şol 
esasda hem, jemgyýetiň özgermegi bilen diliň leksik gory giňelýär, sözlük düzümi 
baýlaşýar.

Garaşsyz, hemişelik Bitarap ýurdumyzda Döwlet dili hukugyna eýe bolan 
türkmen diliniň jemgyýetçilik hyzmaty artyp, ol ylym-bilimiň, çeper, syýasy ylmy 
edebiýatyň, metbugatyň, köpçülikleýin habar beriş serişdeleriniň diline öwrülip, 
edebi diliň ulgamlaýyn grammatik düşünjeleri kemala geldi. Diliň jemgyýetçilik 
publisistik hyzmaty artyp, ol döwleti dolandyryşyň guraly hasaplanýar.

Baýramguly Sylapberdiýew, mugallym, Enwer Meredow, mugallym

GEOGRAFIÝANY  OKATMAKDA  INNOWASION  
TEHNOLOGIÝALARYŇ  ORNY

Türkmenistanda ýaş nesliň ösen döwrüň talaplaryna laýyk derejede bilimli, 
terbiýeli, sagdyn bolmagy, hünär almagy we ylmy döredijilige ugrukmagy, ata 
Watana, halka, beýik pederlerimiziň ýol-ýörelgelerine wepaly adamlar bolup 
ýetişmegi üçin netijeli işler durmuşa geçirilýär. Arkadagly Gahryman Serdarymyzyň 
dünýäniň sanly tehnologiýalar babatda öňdebaryjy gazananlarynyň esasynda 
ýurdumyzyň bilim ulgamynyň döwrebaplaşdyrylmagyny, ýurdumyzda her bir 
raýatyň ösen tehnologiýalardan baş çykaryp bilmegini gazanmak maksady bilen, 
milli bilim ulgamynyň öňünde goýýan giň möçberli wezipesi sanly bilimiň 
innowasion çemeleşmeleriniň, häzirkizaman tehniki serişdeleriniň we ulgamlarynyň, 
maglumat gorlarynyň ulanylyşynda, bilim işgärleriniň bu ugurda taýýarlygyny 
kämilleşdirmekde düýpli özgertmeleri geçirmekden ybaratdyr.

Bilimde “innowasiýa” düşünjesine bolan dürli ylmy garaýyşlar peýda boldy. 
“Okatmakda innowasiýa” diýen düşünje tehnologiýalar zamanasynda täzeçil okuw 
usullaryny aňladýar. Innowasion usullarda geçilen okuw sapaklarynyň öňde goýýan 
meseleleri okuwçylarda pikirlenişi ösdürmelidir. Pikirlenme okuwça öwrenilýän 
temanyň düýp mazmunyna çuňňur düşünmäge ýardam etmelidir.

Innowasion okatmagyň usuly klassifikasiýasynda elektron okuw kitaby, okuw 
maksatnamalary, gözleg usullary bilen internet, gözleg ulgamlarynda işlemek 
gerek bolýar. Power Point tanyşdyrmalaryny döretmek, maglumatlar bazalaryny, 
taslamalary döretmek we beýlekiler sapagy okatmaga taýýarlyk işleriniň görnüşleri 
bolup çykyş edýär.

Innowasiýa öwrediş usullary okuwçylaryň döredijilik we innowasiýa işleriniň 
tejribesini emele getirmäge mümkinçilik berýär. Mugallymçylykda innowasiýalaryň 
düýp manysy, innowasiýa öwrediş usullarynyň özi, biziň pikirimizçe, dinamikasy 
we işjeňligi bilen kesgitlenýär. Innowasiýa biliminiň aýratynlyklary şulardan ybarat:

1. Okuwçylary dogry pikirlenmäge gönükdirmek. Mysal üçin, fiziki geografiýa 
dersini öwrenýän okuwçylara dersiň aýratynlyklaryny, derse degişli adalgalara we 
geografik düşünjelere dogry düşünmegi öwretmek; okuwçylaryň fiziki geografiýa 
boýunça pikirleniş endiklerini kämilleşdirmegiň üstünde işlemek we belli bir netijä 
garaşmak.

2. Innowasion bilimiň ösýän iş bolandygy üçin bilim işiniň “janlylygy”, işiň 
bir ýerde durmaýanlygy, mugallymyň dyngysyz gözleglerde bolmagy.

3. Mugallymyň ünsüniň şahsyýete, onuň ösüşine gönükdirilen bilimi öwretmek 
işinde jemlenmegi.

4. Mugallymyň işiniň döredijilikli bolmagy (döredijilik mugallymyň işiniň 
düzüm bölegidir).

5. Mugallym we okuwçy hyzmatdaşlygynyň dürli görnüşlerinden peýdala-
nylmagy: öwredijilik pursatlaryny bilelikde döretmek, özara kömek we ş.m. [2].

Geografiýa sapaklarynda innowasion tehnologiýalarynyň ulanylmagy diňe 
bir okuw materiallarynyň özleşdirilmegini aňsatlaşdyrman, eýsem okuwçylaryň 
döredijilik ukyplaryny ösdürmek üçin täze mümkinçilikler döredýär:

– okuwçylaryň öwrenmäge bolan höwesini ýokarlandyrýar;
– akyl işjeňligini ösdürýär;
– okuwçynyň pikirlenmek we döredijilik ukyplaryny ösdürýär;
– häzirki zaman jemgyýetinde innowasion tehnologiýalardan peýdalanmagy 

başarýan ýaşlary ösdürip ýetişdirmek we başgalary öz içine alýar.
Işjeň okuw usullarynyň ulanylmagy synpda aň-bilim işjeňliginiň işjeňleşmegine 

getirýär, bilimleri baýlaşdyrýar, ulgamlaşdyrýar we birleşdirýär, olaryň aňly 
ulanylmagyna goşant goşýar. Işjeň okuw usullary, esasan, interaktiwdir, sebäbi 
interaktiwlikde mugallymyň birtaraplaýyn täsirinden sapakdaky mugallym-okuwçy 
gatnaşyklary özara täsir ediş usullaryna öwrülýär. Okuwçylary işjeňleşdirmek 
mugallymyň öz işjeň ornuny döretmäge mümkinçilik berýär.

Täze pedagogik tehnologiýalary ulanmak bilen okuw işini guramakda möhüm 
orun mekdep okuwçylaryny okatmagyň häzirki zaman serişdelerine degişlidir. 
Bu serişdelere bolsa interaktiw tagta, elektron çyzgy partasy, “Bulutlaýyn” 
tehnologiýalar, 3D skanerler we beýleki multimedia serişdeler degişlidir.

“Bulutlaýyn” tehnologiýalar sanly serişdeleri ösdürmegiň durnukly ugurlarynyň 
biri bolup durýar. Bu tehnologiýalar elektron bilim gorlarynyň maglumatlaryny 
raýatlara islendik wagtda we islendik ýerde tor arkaly üznüksiz hem-de ygtybarly 
elýeterligini üpjün edýär. Bilim ulgamynda “bulutlaýyn” tehnologiýalaryň 
ulanylmagy bilim gorlarynyň hereketliligini üpjün etmäge, häzirkizaman programma 
serişdelerini we hyzmatlaryny ulanmaga mümkinçilik berer. “Bulutlaýyn” 
tehnologiýalar maglumatlaryň merkezleşdirilen görnüşde saklanylmagyna we 
gaýtadan işlenilmegine, olary tapawutlandyrmagyň çeýe ýollaryna esaslanýar.

Okatmagyň interaktiw we multimedia serişdeleri esasynda okuwçylar 
tarapyndan öwrenilýän islendik tema, ýerine ýetirilýän özbaşdak, amaly we tejribe 
işler adaty däl, özüne çekiji, gyzyklandyryjy we täsirli bolýar. Okuw işinde her bir 
okuwçynyň özbaşdak okamak, pikirlenmek, netije çykaryp bilmek, öz pikirlerini 
aýdyp, aýan edip bilmek başarnyklaryny hem-de endiklerini kemala getirmek we 
ösdürmek bolsa döwrüň iň esasy talaplarynyň biridir.

Bu işleri doly, netijeli ýerine ýetirmek üçin mugallym täzelikleri gözleýji, 
interaktiw we multimedia usullaryny, serişdelerini gowy bilýän, döredijilikli 
işlemegi başarýan, öz kärini söýýän we pedagogik, psihologik ussatlygyny yzygider 
ýokarlandyrýan bolmalydyr.

Interaktiw okuw tehnologiýasyny ulanmak, standart däl bilim programmalaryny 
guramaga, höweslendiriji taýýarlygy we okuwçylaryň sapakda işlemäge oňyn 
döredijilikli garaýşyny üpjün etmäge mümkinçilik berýär. Okatmagyň hilini 
gowulandyrmakda bilim programmalary has-da ähmiýetlidir. Elektron bilim gory 
özünde saklaýan programmalar mugallymlara sapaklaryň netijeli guralmagynda 
birnäçe mümkinçilikler berýär.

Innowasion tehnologiýalaryny peýdalanyp bilmek mugallymyň hünär ussatlygy 
üçin zerur şert bolup, olary ulanyp, pedagogik meseleleri işjeň çözmäge taýýardygyny 
we başarnygyny görkezýär.

IŇLIS  DILINI  ÖWRETMEKDE  INNOWASION  
KOLLABORATIW  OKUW  USULYNY  

GURAMAGYŇ  ÝOLLARY

Gahryman Arkadagymyzyň, Arkadagly Gahryman Serdarymyzyň taýsyz 
tagallalarynyň netijesinde ata Watanymyzda bilim ulgamynda ýokary netijeler 
gazanylýar. Bilim bermegiň täze usullary peýdalanylýar, ylymda köpsanly täze 
açyşlar ýüze çykarylýar. Bilim bermekde ýokary netijeler gazanmak mugallymlaryň 
esasy işidir. Mugallymyň irginsiz zähmetiniň netijesinde bolsa, çagada bilime bolan 
höwes has-da artýar. Bu barada Gahryman Arkadagymyzyň: “Mugallym çaganyň 
kir-kimirsiz, arassaja düşünjesine düýp alsyn, şinelesin diýip bilimiň tohumlaryny 
sepýär, munuň üçin ylhamyny, zähmetini, bilimini, tejribesini sarp edýär. Diňe öz 
ömrüni bu käre bagyşlan adamlar öz zähmetiniň netijesini görmegiň nähili 
ýakymlydygyny bilerler” [1, 219 s.] diýip bellemegi bolsa, çaganyň bilimli, giň 
dünýägaraýyşly bolup ýetişmeginde esasy orun mugallyma degişlidiginiň aýdyň 
subutnamasydyr. Şol sebäpli hem mugallym hemişe gözlegde bolýar. Baş maksadyny 
sapagyň netijeliligi hasaplaýan mugallym okuwçynyň, talybyň ünsüni sapaga 
gönükdirmek üçin okatmagyň täzeçe usullaryny ýa-da öňden bar bolanlaryny okuw 
işiniň dowamynda peýdalanýar. Bu barada Gahryman Arkadagymyz: “Mugallymyň 
sapak geçende özüni alyp barşy çaga terbiýesine uly täsir edýär. Her gezek birmeňzeş 
usuly, ençe gezek gaýtalanýan äheňi seçip alýan mugallym öz geçýän sapagyndan 
lezzet almaz. Okuwçylaryň kitap okanlaryndaky ýaly, özlerini hereketsiz alyp 
barman, eýsem olaryň hereketde bolmagyny, okanlarynda daşyndan – sesli okamagy, 

özlerini edil mekdep otagynda alyp baryşlary ýaly bolmagy olaryň endigine öwürjek 
bolmaly... Umuman-a, sapagyň özi asyl gyzykly oýun ýaly geçmelidir...” [1, 210 s.] 
diýip belleýär. Okatmagyň täzeçe usullary ösüp gelýän ýaş nesliň döwrebap bilim 
almagyna ýardam edýär. Häzirki zaman bilim syýasatynyň baş maksady hem ökde 
hünärmenleri taýýarlamagyň halkara talaplara laýyk gelmegini gazanmakdan 
ybaratdyr. Tehnologiýanyň ösmegi bilen bilim bermegiň esaslary hem innowasion 
tehnologiýalara daýanýar. Täze innowasiýa usullarynyň döremegi netijesinde 
okatmagyň dürli ýörelgeleri ýüze çykdy. Okatmagyň ýörelgelerine okatmagyň 
maksatlaryny, mazmunyny, usullaryny we guralyşyny kesgitleýän başlangyç 
hökmünde düşünilýär. Her bir özleşdirilmegi göz öňünde tutulan temanyň maksadyna 
ýetmegi bolsa mugallymyň üstünligidir. Bu işde diňe bir okatmagyň usulyýet 
ýörelgeleri göz öňünde tutulman, eýsem täze kabul edişler we dikeldiş usullary 
yzygiderli gözlenmeli bolýar. Täzeçe usullar ýa-da täzeden dikeldilen usullar 
talyplarda diňe bir bilim bermek bilen çäklenmän, eýsem olaryň akyl zähmetinden 
döredijilikli peýdalanyp biliş başarnyklaryny, endiklerini kemala getirýär we 
kämilleşdirýär, şeýle-de sapakda işjeňligiň ýokarlanmagyna ýardam berýär. Adaty 
sapak görnüşinden tapawutlylykda okatmagyň täzeçe usullary peýdalanylanda 
sapagyň üstünlikli, täsirli hem-de “işjeň atmosferany” döretjekdigi tejribeler arkaly 
subut edildi. Sapakda “işjeň atmosferany” döretmegiň biri hem okatmagyň 
kollaboratiw okuw usulydyr. Iňlis dilinden alnan bu söz (collaborative), “bilelikdäki 
okuw” diýmekligi aňladýar [5, 339 s.]. Bu usuly ýokary bilim berýän mekdepleriň 
şertlerinde ulanmak bilen çäklenmän, eýsem tejribeli mugallymlar ýokary synplarda 
hem ulanýarlar. Iňlis diliniň bölümlerini öwretmekde, başarnyklary we endikleri 
kemala getirmekde bu okuw usuly möhüm pedagogik usullaryň biridir. Dil bilimlerini 
öwretmekde kollaboratiw usuly irki döwürlerden bäri peýdalanylýandygyna 
garamazdan, özüniň ähmiýetini ýitirmän gelýär. Sebäbi häzirki günlerde bu usula 
innowasion tehnologiýalary ornaşdyrmak arkaly geçilýän sapagyň ýokary netije 
berýänligi, onuň dilçi usulyýetçileri tarapyndan goldanmagyna şert döretdi. 
J. T. MacGregoryň: “Kollaboratiw okuw usuly bir meseläni çözmek, bir işi ýetire 
ýetirmek, döredijilikli pikirlenmegi artdyrmak üçin işleýän talyplaryň toparyny öz 
içine alýan okuw usulydyr” diýip bellemegi kollaboratiw okuw usulynyň talyplaryň 
pikilenme mümkinçiliklerini has-da ýokarlandyrýandygyny görkezýär [4]. Mundan 
başga-da görnükli pedagoglar Ý. A. Komenskiý, B. Belýaýew we beýlekiler hem 
bu okuw usulynyň ähmiýeti barada öz işlerinde belleýärler. Okatmagyň bu usuly 
talyplara berilýän bilime has-da höweslendirip, gyzyklanmasyny artdyrýar. 
Kollaboratiw okuw usuly geçilýän her bir sapagy has netijeli özleşdirilmegi üçin 
möhüm okuw usullarynyň biridir. Bu usulda diňe bir mugallym sapagy düşündirmek 
bilen çäklenmän, mugallym bilen talybyň arasyndaky işjeňlik güýçlenýär. Bu usul 
bilelikde işlemegiň, pikirleri we düşünjeleri paýlaşmagyň esasy okuw usulydyr. 
Göz öňünde tutulan temany bu okuw usuly arkaly özleşdirmek bilen talyplaryň 
arasynda täze dünýägaraýyşlar, döredijilikli pikirler ýüze çykýar. Sebäbi talyplaryň 

garaýyşlary dürli-dürli bolýar. Tema dogrusynda köp pikirleriň döremegi bolsa, şol 
temanyň düýp mazmunyna aňryýany bilen düşünmäge ýardam berýär. Ýüze çykan 
soraglara talyplaryň öz garaýyşlary bilen düşündiriş bermegi, soragyň jogapsyz 
galan wagtynda mugallymyň öz pikirlerini orta atmagy bilen bolsa sapak “çekişmä” 
öwrülip biler. Başgaça aýdanymyzda, kollaboratiw okuw usulyny “çekişme” usuly 
diýip hem atlandyrsa bolar. Sebäbi her bir gatnaşyjynyň aýratyn pikiri, garaýşy 
bolýar. Pikirleri, garaýyşlary bolsa beýleki birine ýetirmek üçin maglumatlary subut 
etmeli bolýar. Maglumatlary subut etmek üçin bolsa innowasion tehnologiýalardan 
peýdalanmak, ýüze çykan soraglara bolan ikirjiňlenmäni ýeňmäge şert döredýär. 
Sebäbi häzirki wagtda sanly bilimiň esasynda döredilen “Bilim” portalynyň gerimi 
giňelip, ondaky maglumatlar gün-günden baýlaşýar. “Bilim” portalynyň maglumat 
çeşmelerini bolsa şu okuw usulynyň dowamynda peýdalanmak mümkinçiligi 
döreýär. Şeýle dowam edýän yzygiderlilikde bolsa çylşyrymly “çekişmeler’ peýda 
bolýar. Biz talyplara “Diskursiw sözleýiş” (Listening and speaking) geçilende 
kollaboratiw okuwy innowasion usulda guran wagtymyzda, şu aşakdaky tertipde 
iş geçirdik. “Turkmen national meals” (Türkmen milli tagamlary) diýen temada, 
ilki bilen, talyplaryň arasynda ýönekeý tertipde başlanan soraglar çylşyrymly 
soraglara utgaşyp, anyk maglumatlar bilen talyplaryň döredijilikli pikirlenmesini 
artdyryp, her bir sapaga gatnaşýan talybyň işjeňligini ýokarlandyrdy: What traditional 
meals do we prepare on holidays? (Biz baýramçylyklarda haýsy milli tagamlary 
taýýarlaýarys ?) What is the most important meal for Turkmen people? (Türkmen 
halkynyň esasy tagamy haýsy ?) What is the traditional Turkmen breakfast? (Türkmen 
halkynyň ertirlik üçin milli tagamlary haýsylar ?) What is the most important meal 
of the week? (Hepdäniň dowamynda haýsy tagamlar möhüm ?) How enjoyful are 
the Turkmen meals for foreings? (Beýleki halklar üçin türkmen tagamlarynyň lezzeti 
nähili ?). Soraglaryň dowamynda mugallymyň innowasion tehnologiýalardan 
peýadalanyp prezentasiýalary, gysgajyk wideolary talyplara görkezmegi talyplaryň 
döredijilikli pikirlenmesini artdyryp, sapagyň hiliniň ýokarlandyrdy. Prezentasiýalar, 
soraglara jogap hökmünde görkezilen wideolar anyk hadysalaryň keşpler arkaly 
şöhlelenmegini gazanýandygyny, olar barada anyk we täsirli magtumat berýändigine 
kollaboratiw okuw usulyny guramagyň esasynda göz ýetirmegi başardyk. Diňläp 
düşünmek endikleri toparyň talyplarynyň 50% ýokarlandyran bolsa, prezentasiýalar, 
wideolar esasynda gören hadysalaryny sözleýşe geçirmekde bolsa toparyň 
talyplarynyň ählisi gatnaşyp, olaryň işjeňligi gazanylyp, sapagyň hili ýokarlandy. 
Sorag-jogap yzygiderliliginiň uzak wagtlap ýatda galmagyny, sapagyň esasy 
maksady bolan talyplaryň ýetişiginiň ýokarlanmagyny üpjün edýändigi talyplaryň 
Gahryman Arkadagymyzyň başlangyjy bilen neşir edilen “Çaý – melhem hem 
ylham” kitabynyň hem-de iňlis dilindäki terjimelerini ulanmak arkaly beren 
jogaplary arkaly, iňlis dilini okatmagyň usulyýetiniň esasy mazmuny hökmünde 
göz öňünde tutulan fonetiki, grammatik, morfologik, leksiki talaplary doly berjaý 
edýändiginiň subutnamasydyr. “Paýhas çeşmesi” kitabyndan tagamlar dogrusyndaky 

nakyllaryň iňlis dilindäki ekwiwalentleriniň ulanylmagy bolsa medeniýetleriň 
arasyndaky berk baglanyşygy görkezdi.

Şu ýokardaky geçirilen gözegçilikler ylmy-usuly işde öňde goýlan maksatlara 
ýetilenligini subut edýär. Tema dogrusynda talyplarda dürli garaýyşlaryň, 
gyzyklanmalaryň peýda bolmagy sapagyň gyzykly täsir galdyryp, “çekişme” 
ýa-da “işjeň atmosferany” döredenligini subut edýär. Bu okuw usuly döredijiligi 
ýokarlandyrýan pedagogik usul bolup, onuň artykmaçlygy talyplaryň döredijilik 
ussatlygyny paýlaşmakdyr. Bu usulda sapaga gatnaşýan agzalaryň pikirleriniň 
peýdalylygyny bahalandyrýan baha beriş ulgamyny döretmek talyplaryň 
höwesini has-da artdyrýar. Häzirki günlerde kollaboratiw okuw usuly gurnalanda 
prezentasiýalaryň, audio we wideo ýazgylaryň, şeýle hem interaktiw tagtalaryň 
peýdalanylmagy sanly tehnologiýalary ýerlikli peýdalanmaga şert döredýär. 
Okatmagyň kollaboratiw usulyndan peýdalanmagyň esasy wezipesi talybyň 
pikirlerini soraglar arkaly aýdyňlaşdyrmakdygyna seretmezden, kollaboratiw 
usulynda iki tarap (mugallym/talyp) özleşdirilýän tema dogrusynda belli bir netijä 
gelmäge synanyşýar we netijede sapak dogrusyndaky pikirleri giňelýär. Sapak 
wagtynda mugallym bilen talybyň gatnaşygyny yzygiderli öz içine alýan bu usuly 
her bir sapakda ulanmak netijelidir. Mugallymlar her sapakda kollaboratiw usulyny 
ulanyp, bilim derejelerine we talyplaryň şübhelerini ýeňip geçmek arkaly olar bilen 
has netijeli okuw aragatnaşygy gurup bilerler. Mugallymyň bu okuw usulynda 
sapak geçmegi islendik temany içgin öwrenilmegine ýardam eder hem-de okuw 
otagy işjeň ýagdaýda bolup, her bir talypda sorag-jogap bermek endikleri dörär.

Netije:
1. Bu usul peýdalanylanda talyplarda ünsüň we döredijiligiň has ýokar-

lanýandygy belli edildi.
2. Işiň dowamynda talyplaryň öwrenýän dilinde diňlemek, geplemek, 

pikirlenmek ukyplarynyň artýandygy anyklanyldy.
3. Kollaboratiw okuw usuly peýdalanylanda sapaga gatnaşyjylaryň ählisiniň 

innowasion tehnologiýalar ulanylanda ýetişiginiň ýokarlanýandygy ýüze çykaryldy.

RUS  EDEBIÝATY  SAPAKLARYNDA  MULTIMEDIA  
TEHNOLOGIÝALARYNYŇ  ORNY

Berkarar döwletiň täze eýýamynyň Galkynyşy döwründe “Türkmenistanda 
sanly bilim ulgamyny ösdürmegiň Konsepsiýasy”, bilim ulgamyny toplumlaýyn 
ösdürmek boýunça uly işler üstünlikli durmuşa geçirilýär. Hormatly Prezidentimiziň 
parasatly baştutanlygynda ýurdumyzda ylym-bilimi ösdürmäge döwlet derejesinde 
aýratyn üns berilýär. Hormatly Prezidentimiz Serdar Berdimuhamedowyň tagallasy 
bilen Berkarar döwletiň täze eýýamynyň Galkynyşy döwründe ýurdumyzda ösüp 
gelýän ýaş nesle döwrebap bilim-terbiýe bermegiň ýokary hil derejelerine çykan 
döwri boldy.

Häzirki wagtda “Türkmenistanda 2019–2025-nji ýyllarda sanly ykdysadyýeti 
ösdürmegiň Konsepsiýasyna” laýyklykda, täzeçil ulgamy we maglumat-
kommunikasiýa tehnologiýalaryny ornaşdyrmak bilen baglanyşykly ylym hem-de 
bilim ulgamlarynda uly işler alnyp barylýar. Ýurtda sanly ulgama geçmekde bilim 
ulgamyna uly orun degişlidir. Ýurdumyzyň bilim edaralarynyň ösen innowasion 
tehnologiýalary bilen üpjün edilmegi, mugallymlaryň kompýuter sowatlylygynyň 
yzygiderli kämilleşdirilmegi örän uly ähmiýete eýedir.

XXI asyr okuw işini gowulandyrmak we optimizirlemek üçin giň mümkinçiliklere 
eýe bolan maglumat tehnologiýalary asyrydyr. XXI asyryň mugallymy işinde 
maglumat we kompýuter tehnologiýalary tarapyndan hödürlenilýän, möhüm ösüş 
potensialyna eýe bolan didaktiki serişdelerini işjeň ulanyp bilýär [1].

Multimedia tehnologiýalary okatmagy maglumatlaşdyrmagyň geljegi uly 
ugurlaryndan biridir, sebäbi onda okuw maglumatlaryny kabul etmek işi tekst, 
ses, grafika, suratlar we wideo materiallary arkaly bütewilikde amala aşyrylýar.

Multimedianyň ulanylmagy okuw işini ynsanperwerleşdirmegiň möhüm 
meselesini çözmäge ýardam berýär. Bu tehnologiýa arkaly bilim berlende okuwçynyň 
aň taýdan ösüşine, şahsyýetiniň kemala gelmegine, jemgyýeti maglumatlaşdyrmak 

şertlerinde durmuş we hünär ugurlaryna doly we netijeli gatnaşmagyna taýýarlamaga 
uly üns berilýär [2].

Multimedia okuwçylaryň höweslendirilmegine we işleriniň durmuşa 
geçirilmegine ýardam berýän dilden berilýän hem-de wizual maglumatlar 
ulgamyny birleşdirmäge mümkinçilik berýär. Şeýle hem sapakda okuwçynyň 
üznüksiz täzeliklere ünsüni çekmek duýgusy okuw we öz-özüňi ösdürmek işine 
gyzyklanmanyň artmagyna hem goşant goşýar [3].

Multimedia tehnologiýalaryny ulanyp sapaklary guramak wagty tygşytlamaga 
mümkinçilik berýär we okuw maglumatlarynyň beýan edilişini güýçlendirýär.

Mugallym okuwçylar maglumat-kommunikasiýa tehnologiýalary dilinde 
gürleşip bilmelidir.

Alymlar multimedianyň ulanylmagynyň okatmagyň netijeliligini şu aşakdaky 
ugurlar boýunça ýokarlandyrmaga kömek edýändigini belleýärler:

– bilim almak zerurlykdan däl-de, okuwçylaryň islegi boýunça bolup geçýär;
– multimedia gyzyklanma bilen kabul edilýär, bu bolsa pikirleniş ukyplarynyň 

ösmegine mümkinçilik berýär;
– hyýallara erk bermäge, pes baha almak we ş.m. gorky päsgelçiliklerini 

aýyrmaga mümkinçilik döreýär;
– tutuş toparyň hyzmatdaşlygy esasynda sagdyn bäsdeşlik atmosferasy 

döredilýär;
– dersara baglanyşyklary ulanmaga hakyky mümkinçilik berilýär [1].
Multimedianyň interaktiwlik aýratynlygy bu serişdäni ulanyp hödürlenilýän 

okuwyň mazmunynyň has berk özleşdirilmegine goşant goşýar [5].
Edebiýat sapagynda esasy seljerilmeli ýagdaý ýazyjynyň sözi, derňewi bolmaly; 

multimedia tehnologiýasy duýgy ýa-da mnemoniki aragatnaşyklary döretmek, 
hadysalary, wakalary suratlandyrmak, wirtual gezelençleri geçirmek, diňe bir giňiş-
likde däl, eýsem wagtda syýahat etmek arkaly okuwçylara täsiri ýokarlandyrmakdyr.

Edebiýat sapaklarynyň beýleki duýgular bilen bir hatarda okuwçylarda gözellik 
duýgusyny emele getirmek üçin döredilendigi jedelsiz hakykat. Gözellige baha 
bermek ukyby onuň bilen aragatnaşykda bolýar, şonuň üçin wirtual syýahatlar, 
gezelençler, dünýäniň öňdebaryjy teatrlarynyň teatr eserleriniň epizodlaryny, iň 
oňat filmlerini, monospektakllary we ş.m. görmek, elbetde, şahsyýetiň sazlaşygyna 
goşant goşýar [4].

Belli bir döwrüň edebi eserlerini öwrenmegiň öň ýanyndaky temalary 
gözden geçirmek beýleki zatlar bilen bir hatarda okuwçylary şol döwrüň medeni 
aýratynlyklary bilen tanyşdyrmak üçin niýetlenendir. Mysal üçin, XX asyryň 
başlaryndaky edebiýaty öwrenmek, biziň pikirimizçe, şekillendiriş sungatynda 
çeper akymlar bilen tanyş bolmazdan mümkin däl; dünýä muzeýlerine wirtual 
gezelenç suratkeşligiň dürli ugurlary bilen tanyşmaga däl-de, eýsem asyryň öwrüm 
eýýamynyň ruhuna düşünmäge mümkinçilik berýär [5].

Ýazyjynyň ömri we döredijiligi bilen has çuňňur, gyzykly, ýatdan çykmajak 
tanyşlyga diňe bir fotosurat resminamalaryny we taryhy maglumatlary däl, eýsem 
wideo materiallaryny, dilçi alymlaryň leksiýalarynyň böleklerini ýa-da ýazyjy, onuň 
döreden beýleki sungat eserleri baradaky gepleşikleri öz içine alýan multimedia 
taslamalarynyň döredilmegi ýardam edýär.

Okuwçylar awtoryň ýerine ýetiren eserini (mysal üçin, Iwan Buniniň, 
Sergeý Ýeseniniň, Wladimir Maýakowskiniň, Andreý Woznesenskiniň, Bella 
Ahmadulinanyň, Robert Roždestwenskiniň we başgalaryň) ýa-da artistler tarapyndan 
(A. A. Ahmatowanyň “Rekwiýemini”, S. A. Ýeseniniň “Gara adamyny” we ş.m. 
okamagy) ýerine ýetirilen eseri diňleseler, şahyrana teksti kabul etmek has aýdyň 
we köptaraply bolýar.

Käwagt filmiň täsirli parçalary okuwçylaryň ýüregine ýetmäge we kalbynyň 
inçe tarlaryna aralaşmaga kömek edýär. Sergeý Bondarçugyň “Ynsan ykbaly” 
filmindäki Andreý Sokolow Wanýuşka özüniň kakasydygyny aýdandaky sahnasy 
hiç kimi biperwaý goýmaýar. S. A. Gerasimowyň “Ýuwaş Don” kinoepopeýasynyň 
ilkinji sahnalary size kazak obasynyň lezzetini duýmaga mümkinçilik berýär.

Multimedia tehnologiýalary wirtual žurnallary döretmäge mümkinçilik berýär. 
Mysal üçin, “Igoryň ýörişi hakyndaky kyssany” öwrenmek işinde mugallym we 
okuwçylar “Igoryň goşuny hakyndaky söz we durmuş”, “Halkyň taryhy ýatlamasy”, 
“Watan aýdymy – söýgi aýdymy” bölümlerinden ybarat interaktiw edebi-çeper 
almanahlary okuw işinde ulanyp bolýar.

Multimedia tehnologiýalarynyň ýerlikli ulanylmagy okuwçylaryň dil bilimleriniň 
has kämilleşmegine şertleri döredýär.

Baýekow Şiraly, mugallym, Şükürowa Göwher, mugallym

MEKDEP  MATEMATIKASYNDA  ÝAKYNLAŞAN  
HASAPLAMALARYŇ  ORNY

Mekdep matematikasynda sanlar we funksiýalar hakda ýeterlik maglumatlar 
berilýär, ýakynlaşan hasaplamalar baradaky maglumatlar bolsa örän az möçberde, 
diňe sanlary tegeleklemek hem-de ýalňyşlyklary tapmak usullary öwredilýär. 
Okuwçylaryň ýakynlaşan hasaplamalar hakyndaky düşünjesini baýlaşdyrmak, 
gyzyklanma sapaklarynda okuwçylaryň tejribelerini artdyrmak zerurdyr. Bu 
işiň maksady hem ýakynlaşan hasaplamalary geçirmegi öwretmek usullaryny 
kämilleşdirmekden ybaratdyr.

Differensialyň kömegi bilen ýakynlaşan hasaplamak. Belli bolşy ýaly | ∆x | ≪ 1 
bolanda d f (x0) = ∆ f (x0)

f ' (x0) dx ≈ f (x0 + ∆x) – f (x0)

f (x0 + ∆x) ≈ f (x0) + f ' (x0) ∆x

bolar. Bu formulany ulanyp birnäçe ýakynlaşan hasaplamalary geçirmek bolýar.
1-nji mysal. sin 31° bolanda netijäni hasaplaň:

f x x

;

2-nji mysal. √3 köki almaly:

Jogaby ≈ 1,7323.

Algebraik transendent deňlemeleriň çözüwi aşakdaky usul arkaly tapylýar. 

A) 
x x f x

f xn n
n

n
� � �

�1

( )

( )
 formulany ulanmak arkaly geçirilýän Nýutonyň usuly

3-nji mysal.

x2 – x – 1 = 0

deňlemäniň [2; 3] kesimdäki çözüwiniň ýakynlaşan bahasyny tapmaly

f x x x

f x x

Jogaby 2.

B) x x f x x x
f x xn n n

n i

n i
� � �

�
�1

( )
( )

 formulany ulanmak arkaly geçirilýän Hordalar 

usuly
“GeoGebra” programmasyny peýdalanmak arkaly ýakynlaşan formulalaryň 

kompýuter çyzgylary guruldy.

1.   e x xx � � �1
2

2

!
 kompýuter çyzgysy (1-nji surat).

1-nji surat. Funksiýanyň ýakynlaşan çyzgysy

2.   sin
! !

x x x x
� � �

3 5

3 5
 kompýuter çyzgysy (2-nji surat).



248

2-nji surat. Funksiýanyň ýakynlaşan çyzgysy

3.   1 1
2 8

2

� � � �x x x  kompýuter çyzgysy (3-nji surat).

3-nji surat. Funksiýanyň ýakynlaşan çyzgysy

Netije.

Mekdep matematikasynda ýakynlaşan hasaplamalary öwretmekde birnäçe 
usullaryň ähmiýetlidigi anyklanyldy.

Miýassar Nurullaýewa, mugallym, Zylaýha Jumaýewa, mugallym

IŇLIS  DILI  SAPAKLARYNDA  ŞYGRYÝETIŇ  ORNY

Berkarar döwletiň täze eýýamynyň Galkynyşy döwründe hormatly 
Prezidentimiziň taýsyz tagallasy netijesinde, ýurdumyz ähli babatlarda belent 
sepgitlere ýetýär. Ýaşlara daşary ýurt dillerini çuňlaşdyryp öwretmek, olaryň dil 
baýlygyny artdyrmak, dünýä dillerinde erkin gürläp bilmeklerini başarmak we 
döwrebap bilim bermek meselesine uly ähmiýet berilýär. Ýurdumyzyň ösüşlerine 
goşant goşjak ýaşlary kämil edip ýetişdirmek üçin bilim öwretmekde iň täze usullar 
işlenip düzülýär, ylmy esasda öwrenilýär. Bu bolsa sapaklaryň täsirli geçmegine, 
okuwçylaryň geçilen materialy gowy özleşdirmegine ýardam edýär.

Dil aragatnaşyk serişdesidir. Dünýä dillerini öwrenmek esasy ugurlaryň biridir. 
Häzirki wagtda okatmagyň döwrebap usullary esasynda dil öwretmegiň kämil 
usullarynyň biri sapakda goşgularyň üsti bilen okuwçylaryň watançylyk duýgusyny 
ösdürmekdir. Iňlis dili sapaklarynda okuwçylar nusgawy türkmen şahyrlarynyň we 
daşary ýurt şahyrlarynyň goşgularyny höwes bilen öwrenýärler, söz baýlygyny 
artdyrýarlar.

Watany wasp etmeýän, söýmeýän şahyr ýokdur. Watany wasp etmek şahyra 
adat. Ynsan akyl-paýhasynyň zergäri Magtymgulynyň edebi mirasy Watana, ynsana, 
tebigata, durmuşa söýginiň aýdymy bolup, halkyň ýürek töründe baky orun aldy. 
Berkarar döwletiň täze eýýamynyň Galkynyşy döwründe Alym Arkadagymyzyň: 
“Ajaýyp şygyrlary bilen ynsan kalbyny ýagşylyk nuruna bezän türkmeniň akyldar 
ogly Magtymguly Pyragynyň mertebesi türkmen halky üçin iň belentde goýulýan 
mukaddeslikleriň biridir. Ýurdumyzda onuň pähim-paýhasly şygyrlaryny has düýpli 
öwrenmek we ýörelge edinmek, şu günki kämil türkmen jemgyýetinde has-da 
rowaçlandyrmak, geljekki nesillere ýetirmek barada möhüm işler amala aşyrylýar” 
[1, 107 s.] diýen parasatly sözleri bu günki gün biziň durmuş ýörelgämize öwrüldi. 
Şahyryň Watan mukaddesligi, il-gün hakyndaky goşgulary nesil terbiýesinde 
gymmatly hazynadyr. Esasan hem, “Türkmeniň” (The land of Turkmen) goşgusy 
watansöýüjiligiň belent nusgasydyr.

Between the Jeyhun River and the Khazar swell,
The wind of the Turkmen land rises above its deserts,
Its blossoming flowers are as precious
as the apples of my black eyes,
Torrents rush from the slopes
of its tall black mountains [3, 88 s.].

Jeýhun bilen, bahry-Hazar arasy,
Çöl üstünden öser ýeli türkmeniň.
Gül-gunçasy – gara gözüm garasy,
Gara dagdan iner sili türkmeniň [2, 10 s.].

Şahyr bu goşgy setirlerinde Watan hakyndaky pikirleriň, öwüt-ündewleriň ýaş 
nesilleriň terbiýesinde möhüm ähmiýete eýedigini belleýär. Bu ideýalar Watana bolan 
gyzgyn, beýik we synmaz söýgini özünde jemleýär. Watana bolan söýginiň üsti 
bilen şahyr özi üçin bütin dünýäni açýar. Bu söýgi onuň aýdymynyň şirin owazydyr, 
durmuşynyň many-mazmunydyr, döredijiliginiň esasy özenidir. Bu goşgy setirleri 
okalanda okuwçylaryň göz öňünde türkmeniň gözel tebigaty janlanýar. Multimedia 
tagtasynda prezentasiýalaryň, wideoşekilleriň üsti bilen Jeýhun derýasyna, Hazar 
deňzine, Garagum sährasyna we belent daglaryna gaýybana syýahat edýärler.

Nusgawy şahyryň goşgularynda Watan hakyndaky dartgynly, üznüksiz 
oýlanmalaryň, bu ajaýyp toprakda ýaşaýan adamlaryň, durmuş kynçylyklary şahyryň 
kalbynda agyr yz galdyrýan watandaşlarynyň we döwürdeşleriniň has-da gowy 
durmuşda ýaşamaklary baradaky arzuw-umytlarynyň netijelerini görýäris. Watan 
duýgusynyň inçe we ýiti beýan edilmegi şahyryň döredijiliginde hakyky taryhy 
mazmuna eýedir:

The Almighty blessed this land with his care,
The herds of thoroughbred camels graze in its deserts,
Its green meadows will blossom with colorful flowers
The Turkmen steppes are filled with sweet basil [3, 88 s.].

Hak sylamyş bardyr onuň saýasy,
Çyrpynşar çölünde neri, maýasy,
Reňbe-reň gül açar ýaşyl ýaýlasy,
Gark bolmuş reýhana çöli türkmeniň [3, 38 s.].

Manysy aýdyň bolan meňzetmeleri we göçme manyly, simwoliki sözleri 
ýygy-ýygydan ulanyp, şahyr durmuş hakykatynyň düýp manysyny bolup geçen 
wakalaryň, geçmişiň we geljegiň arabaglanyşygyny has düýpli açyp görkezýär. 
Daşymyzy gurşap alan dünýäniň köp halatlarda kämil däldigini görüp, onuň 
düýpli gapma-garşylyklaryna döwürdeşlerinden has çuň we giňden düşünip, şahyr 
agyr pursatda enäni taşlap gitmegiň mümkin bolmaýşy ýaly, il-ýurt üçin hem 
jogapkärdigini duýup, özüniň Watan bilen baglanyşygyny pugtalandyrýar. Şahyryň 
Watana bolan söýgüsinde buýsanç we hasrat, ýürekden çykýan mähremlik we agyr 
ezýet, esgeriň eziz toprak üçin şirin janyny bermäge taýýarlygy hem-de akyldaryň 
möhüm hem beýik özgertmeleri duýýandygy bir bitewülikde jemlenýär:

Its fairies will appear in their colorful dresses,
The sweet smell of ambergris will fill the air all around,
The beys, mullahs and alders are at the head of the country,

The beautiful land of the Turkmen will be filled
with populated and prosperous villages [3, 89 s.].

Al-ýaşyl bürenip çykar perisi,
Kükeýip bark urar anbaryň ysy,
Beg, töre, aksakal-ýurduň eýesi,
Küren tutar gözel ili türkmeniň [3, 38 s.].

Şeýle öwüt-nesihatlaryň üsti bilen ýaşlarda milli ýörelgelere ygrarlylyk kemala 
gelýär. Aslynda çeper edebiýat terbiýäniň özeni bolup durýar. Okuwçylar çeper 
edebiýatyň üsti bilen durmuşyň dürli ugurlaryna, Watan mukaddesligine göz 
ýetirýärler. Bu terbiýe mekdebi bolmak bilen bir hatarda ruhy baýlykdyr:

He is a son of a brave man, his forefathers were brave,
Gorogly is his brother, his enthusiasm is high,
If hunters hunt for him in the mountains or steppes,
A Turkmen, the son of a lion, won’t be caught alive [3, 89 s.].

Ol merdiň ogludyr, mertdir pederi,
Görogly gardaşy, serhoşdyr seri,
Dagda-düzde kowsa, saýýatlar diri
Ala bilmez, ýolbars ogly türkmeniň [3, 38 s.].

Akyldar şahyryň öwüt-nesihat goşgulary durky bilen Watan mukaddesligine 
bagyşlanandyr. Bir döwlete, bir Watana gulluk etmek ýaly asylly ýörelgeler 
goşgularyň many-mazmunyny düzýär. Şu nukdaýnazardan hem bu goşgulary 
ýaş nesillere öwretmelidiris. Şunda watansöýüji, il-güne wepaly ýaşlary kemala 
getirmäge mümkinçilik tapýarys. Magtymguly Pyragynyň döredijiligini näçe çuňňur 
öwrenseň, goşgularyň many-mazmunynyň, çeperçiliginiň has-da ýokarydygyna göz 
ýetirýärsiň. Çeper sözde çuňňur manyny aňladyp bilmek söz ussadynyň aýratyn 
tapawutlylygydyr. Hut şonuň üçin hem şahyryň watansöýüjilik hakyndaky goşgulary, 
ajaýyp döredijiligi gymmatly hazynadyr. Şeýle gymmatly hazynadan ruhlanyp, 
nesilleri terbiýelemek mukaddes ýörelgedir.

Şeýle hem bu ajaýyp goşgular asylly ýörelgäni baýlaşdyrmakda uly goşant 
bolup durýar. Watana söýgi onuň gözel tebigatyndan, eşretlerinden döräp, ýüregiňe, 
aňyňa aralaşýar. Watana wepadarlyk bolsa bize ata-babalarymyzdan galan ajaýyp 
mirasdyr.

Iňlis dili sapaklarynda okuwçylar diňe bir türkmen şahyrlarynyň döredijiligini 
öwrenmän, eýsem daşary ýurt şahyrlarynyň hem döredijiligini öwrenýärler. Iňlis 
dilini öwretmekde okuwçylara interaktiw usullaryň üsti bilen labyzly okatmak, 
gürrüň berdirmek, ýat tutdurmak arkaly sapak geçmek has oňat netijeleri berýär. 
Daşary ýurt edebiýatynda hem Watan hakyndaky goşgular aýratyn orun alandyr. 

Olardan Robert Burnsyň “My heart’s in the Highlands” goşgusyny mysal getirmek 
bolar:

My heart’s in the Highlands, my heart is not here,
My heart’s in the Highlands a-chasing the deer,
A-chasing the wild deer and following the roe-
My heart’s in the Highlands, wherever I go!

Bu goşgy setirlerini okanyňda kalbyňdaky Watana bolan beýik duýguny has-da 
belende göterýär. Käwagt daşary ýurt goşgularyny okanyňda baryp görmedik 
ýerleriňe hyýalyňda gaýbana syýahat edýärsiň.

Iňlis dili sapaklarynda nusgawy türkmen we daşary ýurt şahyrlarynyň 
goşgularyny okuwçylara öwretmek bilen:

– olaryň sözleýiş dilini ösdürmekde;
– akyl ýetirmek duýgularyny kämilleşdirmekde;
– ýatkeşligini ösdürmekde;
– döredijilik ukyplaryny artdyrmakda örän ähmiýetli bolup durýar we 

bilesigelijiginiň, işjeňliginiň ýokarlanmagyna ýardam berýär.

Jennet Abdullaýewa, mugallym

ÇAGALARYŇ  SÖZLEÝŞINI  ÖSDÜRMEKDE  HALK  
DÖREDIJILIGINIŇ  ÄHMIÝETI

Hormatly Prezidentimiz Serdar Berdimuhamedowyň taýsyz tagallalary 
netijesinde Berkarar döwletiň täze eýýamynyň Galkynyşy döwründe ata Watanymyz 
Türkmenistan bedew bady bilen öňe barýar. Hormatly Prezidentimiziň ýurdumyz we 
bütin adamzadyň bagtyýarlygy üçin amala aşyrýan beýik işleri türkmen halkynyň 
we dünýä halklarynyň parahat, asuda, bolelin we bagtyýar durmuşda ýaşamagyna, 
ýaş nesliň dünýä ülňülerine laýyk bilim, döwrebap terbiýe almagyna, saglygyny 
goramagyna hem-de berkitmegine gönükdirilendir.

Gahryman Arkadagymyz Gurbanguly Berdimuhamedow: “Sagdyn adam – 
bu sagdyn maşgaladyr, sagdyn maşgala bolsa sagdyn jemgyýetiň ülşüdir” diýip 
nygtaýar. Ýurdumyzda “Türkmenistanda çaganyň irki ösüşini we mekdebe 
taýýarlygyny ösdürmek babatda 2020–2025-nji ýyllarda mekdebe çenli çagalar 

edaralarynyň işini kämilleşdirmegiň Maksatnamasy we ony durmuşa geçirmegiň 
Meýilnamasy” kabul edildi.

Maksatnamanyň III babynda “1-6 ýaşly çagalaryň arasynda eşidiş, görüş, ýürek-
damar, dem alyş, nerw, daýanç-hereket ediş, endokrin ulgamlarynyň kesellerini we 
beýleki kemislikleri, şeýle hem gepleýişden, akyl we fiziki ösüşden yza galýan 
çagalary ir ýüze çykarmakdan we netijeli bejermekden ybarat” diýlip bellenilýär. 
Çaganyň irki ösüş döwründe onuň beden ösüşi bilen bir hatarda psihiki ösüşiniň, 
sözleýşiniň ösüşi hem wajypdyr. Çaganyň her bir ýaş aýratynlykda ilki güwwüldisi, 
wüjürdili sözleýşi hem-de arassa sözleri aýdyşy ösüp başlaýar.

Ata-eneler çagalarynyň sözleýşiniň beýleki ýaşytdaşlaryndan yza galan 
ýagdaýynda aň taýdan ösüşini we eşidişini barlatmaly. Ata-eneler çagalaryna köpräk 
ertekidir matallary, goşgujyklary, ýaňyltmaçlary okap bermeli. Mekdebe çenli ýaşda 
çaganyň ähli sözleýiş kemçilikleri aradan aýrylmalydyr.

Garaşsyz, baky Bitarap Türkmenistan döwletimiziň röwşen geljegi bolan 
çagalarymyz halkyň altyn hazynasydyr. Ýurdumyzda çagalaryň düýpli bilim almagy 
ugrunda edilýän aladalar egsilmezdir.

Çaganyň sözleýiş gurşawy näçe baý we dürli görnüşli bolsa, onuň dili şonça-da 
tiz ösýär. Çaganyň ata-ene tarapyndan ünsden düşürilmegi netijesinde, onuň sözleýşi 
şeýle hem akyl ösüşi yza galýar. Çaga bilen irki ýaşdan başlap gürleşmek, olar 
bilen dürli öwrediji, gyzykly oýunlary oýnamak, çaganyň içki dünýäsine girmek 
bilen onda täze bir dünýäni açmaga, şahsyýeti kemala getirmäge mümkinçilik 
döreýär [1-5].

Türkmen halky edebi we medeni mirasa örän baý halk. Edebi mirasymyz bolan 
halk döredijiligimiz halkyň ruhy dünýäsiniň dury aýnasydyr, isleg-arzuwlarynyň, 
edim-gylymlarynyň, çuň pelsepesiniň gözli çeşmesidir. Çeper gymmatlyklar 
gadymydyr, baýdyr, şol bir wagtda taryha, halkyň durmuşyna, aň-düşünjesine, 
matlaplaryna örklenen çeper ruhy dünýäsine öwrülip, onuň ýoluna şöhle saçýan 
şamçyragdyr.

Arassa we dogry sözleýşi terbiýelemekde türkmen halk döredijiliginiň 
ýaňyltmaç, sanawaç, tapmaça, matal, läle, monjugatdy, aýdym, nakyl, hekaýa,erteki 
ýaly görnüşleriniň ähmiýeti uludyr. Halk döredijiliginiň bu görnüşleriniň üsti bilen 
çagalaryň dogry ses aýdyşyny gazanmak öz täsirliligi, gyzyklylygy we aňsatlygy 
bilen tapawutlanýar. Galyberse-de, ýaňyltmaçlar, sanawaçlar, matallar, tapmaçalar 
diňe bir çaganyň sözleýşiniň ösmegine däl, eýsem ýatkeşliginiň, aň ýetirijiliginiň we 
eşidiş ukybynyň ösmegine hem ýardam berýär. Şahyrana halk döredijiligine degişli 
eserler möçberi, bogun sanynyň azlygy, labyzly aýdylyşy, ýeňil ýerine ýetirilişi 
bilen tapawutlanýar. Şol sebäpli hem halk döredijiliginiň käbir görnüşleri çagalaryň 
sözleýşini ösdürmekde, dogry ses aýdyp bilmeklerini gazanmakda, gazanylan sesleri 
berkitmekde, mekdebe çenli ýaşly döwürde çagalaryň arassa we düşnükli sözleýşi 
ele almaklarynda möhüm ähmiýete eýedir.

Mekdebe çenli ýaşly döwürde çagalaryň dogry, arassa, kämil sözleýşiniň 
bolmagyny gazanmak örän möhümdir. Çagalaryň sözleýşinde iň köp ýaýran 
kemçilikleriň biri hem ses aýdylyşyň bozulmagydyr. Çagalar artikulýasiýasy kyn 
bolan sesleri (“l, r, ş, ž, ç”) aýtmakda kynçylyk çekýärler. Çaga käbir sesleri ýoýup 
aýtsa (mysal üçin, nädogry aýdylýan “l” sesinde derek ý-sesi eşidilýär. Dil ýazgyn 
görnüşinde ýokaryk galyp, ýokary alyn dişlere direlýär, soňra dodaklar gülüp 
durýar), käbir sesleri asla aýdyp bilmeýär (“l” sesini düýbünden aýdyp bilmeýär, 
“leňňeç” diýmän “eňňeç” diýip aýdýar), şeýle-de bir sesi başga ses bilen çalşyryp 
aýdýar (mysal üçin, “göle” diýmän “göýe” diýip aýdýar).

Çagalar, köplenç “l” sesini aýtmakda kynçylyk çekýärler. “L” sesiniň 
aýdylyşyndaky kemçilige lambdasizm diýilýär. Nädogry aýdylýan sesi düzetmek 
işine başlamazdan owal çaganyň şol sesi eşidişi barlanýar. 

Nädogry aýdylýan “l” sesini düzetmegiň usullary:
1. “L” sesini dogry aýtmak üçin, ilki bilen, diliň ýazgyn bolmagy we ýokarky 

alyn dişleriň aňyrsyndaky tümmejige (alweola) galmagy we dişlere direlmegi 
zerurdyr. Şeýle-de dişleriň arasy açyk, dodaklar ýylgyrýar we yzyndaky çekimlä 
bagly ýagdaýda, ses perdeleriniň arasy syk bolup, titreýärler. Onuň üçin birnäçe 
artikulýasion maşklar ýerine ýetirilýär: “Iňňejik” (agzy biraz açmaly. Inçe dartgynly 
dili, mümkin boldugyça, has öňe uzatmaly), “Sagat” (dili inçeldip çykaryp, saga-çepe 
hereketlendirmeli), “Käsejik” (diliňi tabajyk görnüşinde ýokary galdyrmaly) ýaly 
maşklar muňa mysal bolup biler. Eger-de çaga dilini dilasty sapajygy gysga 
bolanlygy sebäpli galdyryp bilmese, onda dilasty sapagyň süýnmegi üçin birnäçe 
maşklar ýerine ýetirilýär: “Reňkleýji” (ýelken maşkyny ýerine ýetirip, kentlewügiň 
üsti bilen diliň ujuny öňe-yza hereket etdirmeli), “Ýelken” (dili inçeldip, ýokary 
galdyryp, ýokarky dişleriň aňyrsyndaky alweola (güberçege) degirmeli).

2. Nädogry aýdylýan sesi düzetmekde onuň emele gelşi we orny boýunça 
meňzeş ýa-da ýakyn seslere salgylanmak möhümdir. Şeýle seslere daýanç sesler 
diýilýär.

Mysal üçin; “L” sesi üçin “t, y”. “Gämi gygyrýar”. Bu artikulýasion maşk 
“l” sesini dogry aýtmak üçin ýerine ýetirilýär (agzy biraz açmaly we y sesini uzak 
edip aýtmaly. Diliň ujy aşak tarapda bolup, arka ýüzi kentlewüge tarap galýar).

Eger-de çaga haýsy hem bolsa bir artikulýasion maşky ýerine ýetirmegi 
başarmasa, onda mehaniki kömegi (şpatel, zondlar) ulansa bolýar. Dogry aýdylýan 
“l” ses berkidilende esasy maksat çaganyň sesi sözleýşinde dogry ulanmagyny 
gazanmakdyr. Sesler belli bir yzygiderlilikde bogunda, sözde, sözlemde we çaganyň 
özbaşdak sözleýşinde berkidilýär. Ses bogunda berkidilende dogry aýdylýan ses 
açyk, ýapyk bogunda, iki çekimliniň arasynda, iki sany çekimsizden soň gelýän 
ýagdaýda bolup biler. Çaga “l” sesini aýdyp öwrenen dessine, sesi bogunlarda 
berkitmeli. La, lo, lu, ly, le. Al, ol, ul, yl, el. Ala, olo, ulu, yly, ele. Lta, lto, ltu, 
lty, lte. Dla, dlo, dlu, dly, dle. Soňra arassa sözleýişde öwredilýär:

La-la-la-beýik gala.  Ly-ly-ly-türkmen haly.
Ly-ly-ly-uzyn otly.  Ly-ly-ly-arassa howly.
Al-al-al-ynha bal.  Li-li-li-kyrk, elli.
Li-li-li-akylly Begli.  Ül-ül-ül-gyzyl bägül.

“L” sesini berkitmek üçin aşakdaky goşgulary, matallary, nakyllary, sanawaçlary, 
ýaňyltmaçlary we hekaýany alyp bolar.

 Göle jan
Göle jan-a, göle jan,
Gel-de elimi ýala, jan.
Ot getirdim, iý hany.
Maňa “Sag bol” diý hany.

 Kelem
Sarapsyň-la başyňy,  Sebäbini diý, kelem!
Agyrýarmy, eý kelem?  – Gün uraýýar kellämi,
Galyň geýýäň eşigi,  Oramasam sellämi.

 Kömelek  Güller
Tapyl, tapyl kömelek,  Suwarýaryn her günde,
Höwrüň mende kömelek,  Güllerimi säherde,
Seni gözläp gözlerim,  Bir enaýy açylýar,
Boldy-la elek-çelek.  Olar her ýyl baharda.

 Sanawaçlar  Öweleme
– Aýterek, Günterek,  Öweleme, döweleme
– Bizden size kim gerek?  Ulalypsyň, tüweleme
– Sanap bilse ellini,  Öweleme, düweleme
Iberäýiň Geldini.  Goşulyber şüweleňe.

Çapak-çapak elleri
Çapak-çapak elleri
Agyrmasyn gollary
Ulalanda gül ekip,
Begendirer illeri.

Nakyllar we atalar sözi
Şemal bolmasa çöp başy gymyldamaz.
Ulynyň diýenini etmedik – uwlar.
Köp bil, az sözle.
Adam eli – gyzyl gül.

Altyn alma – alkyş al.
Dil – gylyçdan ýiti.

 Matallar
Sülmüräp otyr,  Ýer depip berýär,
Owadan agaç,  Çekip berýär çil,
Adyna onuň,  “Iki gulakly,
Diýýäs... . (leýlisaç).  Hossarymyz”... . (pil).

Atlar arkaýyn,
Ýüwürer ýaly,
Aýaklaryna,
Kakýarlar... . (naly).

Dynç güni
Bäşim, Gulam, Soltan dagy üç dost bolup, dynç alyş güni gezelenje gitdiler. 

Dagyň eteginde güller açylypdyr, ol ýerde kebelekler ganat kakyşyp, ikiýana 
uçýarlar. Derýalykda bolsa balyjaklar ýüzýärler. Çagalar açyk meýdanda futbol 
oýnadylar. Olar daga hem çykdylar. Ol ýerden daş-töwerek oňat görünýär. Gezelenç 
örän gyzykly boldy. Çagalar hezil edip dynç aldylar.

“R-L” seslerini aýyl-saýyl etmek
Ir-il; nar-nal; hamyr-labyr; börek-bölek; pir-bil; bir-bi; kerep-kelep;
Arlyk, arslan, ýolbars, harplyk, birlik.
Soňra “R-L” seslerini aýyl-saýyl etmek üçin “4-nji artykmaç” (Ary, alma, açar, 

nar) oýny geçirilýär, şonda çaga “r” sesi ýok bolan suraty atlandyrýar.
Dil düzediş işleri mekdebe çenli ýaşda, öz wagtynda ir geçirilse, kemçilikleri 

aýyrmak ýeňil bolýar. Dil düzediş işiniň netijeliligi kemçiligiň görnüşine, çaganyň 
ýaşyna, düzediş çäreleriniň köpugurlylygyna, mugallymyň ussatlygyna baglydyr.

Göwher Abdyllaýewa, mugallym

BAŞLANGYÇ SYNPLARDA DIL BILIMLERINI 
ÖWRETMEGIŇ USULLARY

Milli Liderimiz Gahryman Arkadagymyzyň, Arkadagly Gahryman 
Serdarymyzyň baştutanlygynda Berkarar döwletiň täze eýýamynyň Galkynyşy 
döwründe nesilleriň ählitaraplaýyn ösen kämil şahsyýetler bolup ýetişmegi üçin 
giň mümkinçilikler döredilýär. Ýaş nesliň kämil ahlakly bolup ýetişmegi üçin alada 
her bir maşgalanyň, jemgyýetiň öňünde duran baş wezipedir. Çünki çagalaryň 
ukyp-başarnyklaryny ösdürmek, olarda halkymyzyň milli ýörelgelerine wepalylygy 
terbiýelemek umumy bilim maksatnamasynyň başlangyç bilim derejesiniň esasy 
wezipesi hökmünde kesgitlenilýär.

Gahryman Arkadagymyzyň “Ömrümiň manysynyň dowamaty” atly kitabynda 
halkymyzyň nesil terbiýesindäki asylly ýörelgeleri hakyndaky durmuşy we ylmy 
maglumatlar mynasyp orun eýeleýär. Alym Arkadagymyz bu barada şeýle belleýär: 
“Ömrümiň manysynyň dowamaty” kitabynda her bir ynsanyň sagdyn bolmagy, 
ýaşaýyş hakdaky garaýyşlarynyň giňelmegi, zehinleriniň açylmagy we döwre, 
döwlete hem-de bagtyýar geljege mynasyp adamlar bolup ýetişmegi üçin örän 
ähmiýetli bolan terbiýäniň,.. ýagny on iki görnüşi barada anyk durup geçdim” 
[2, 5 s.]. Şol terbiýeleriň biri hem çaga ýaşlykdan dil terbiýesini bermekdir. Dil 
terbiýesi ynsan gatnaşyklarynda möhüm ähmiýete eýe bolup, özüňi alyp barmak 
medeniýetiniň esasy özeni hasaplanylýar. Maşgala ojagyndan başlanýan terbiýäniň 
bu görnüşi umumy bilim maksatnamasynyň mekdebe çenli bilim derejesinden 
başlap, doly orta bilim derejesine çenli dowam etdirilip meýilnamalaýyn esasda 
ösdürilýär.

Kiçi ýaşly çagalaryň sözleýşine daş-töweregindäki adamlaryň sözleýiş dili 
çalt täsir edýär. Şonuň üçin olara gündelik durmuşda we köpçülik ýerlerinde 
dil serişdelerinden dogry peýdalanyp bilmegi, deň-duşlary hem-de ulular bilen 
gatnaşyklarynda sypaýy, hormat-sylagly we hoşniýetli gepleşmegi öwretmek 
başlangyç bilim maksatnamasynyň esasy wezipeleriniň biri hökmünde kesgitlenilýär 
[4, 29 s.]. Bu barada Türkmenistanyň Bilim hakynda Kanunynyň (rejelenen görnüşi) 
IV babynyň 21-nji maddasynda: “Başlangyç bilim derejesiniň bilim maksatnamalary 
okuwçynyň şahsyýetiniň kemala getirilmegine,.. özüňi alyp barmagyň hem-de 
sözleýiş medeniýetini, şahsy gigiýenanyň we sagdyn durmuş ýörelgeleriniň 
esaslaryny ele almagyna gönükdirilendir” diýlip bellenilýär. Sebäbi başlangyç synp 
çaganyň ösüşinde örän jogapkärli we möhüm döwür hasaplanylýar. Bu döwürde 
onuň şahsy aýratynlyklarynyň we özüni alyp baryş medeniýetiniň kemala gelmegi 
bilen baglanyşykly psihiki ösüşinde hem özgerişlikler bolup geçýär.

Özüňi alyp barmagyň medeniýeti dil edebi bilen berk baglanyşyklydyr. Dil 
edebiniň aragatnaşygy amala aşyrmakdaky özboluşly kanunlary we düzgünleri bar. 
Başlangyç synplarda okuwçylara aragatnaşyk etmegiň medeniýeti, ýagny sözleýiş 
medeniýeti bilen baglanyşykly düşünjeler şu aşakdaky ýaly basgançaklar:

 – edebi diliň normalaryny berjaý etmek bilen, öz pikirini dogry we anyk ýüze 
çykarmagy;

 – sözleýiş edebiniň talaplaryny berjaý etmegi;
 – sözlemiň manysyny ýüze çykarmak üçin intonasiýasyny dogry ulanyp 

bilmegi öwretmek arkaly amala aşyrylýar.
Başlangyç synplarda sözleýiş medeniýeti bilen baglanyşykly başarnyklaryň 

üstünlikli kemala gelmegi üçin olarda logiki pikirlenişi, dil edebi bilen baglanyşykly 
ýeterlik sözlük goruny kemala getirmek we ösdürmek zerurdyr. Çagalarda şu 
başarnyklaryň kemala getirmegi we ösdürmegi, esasan, iki usulda amala aşyrmak 
bolar.

1. Sözleýişde peýdalanylýan dil edebiniň kadalaryny öwretmek.
Sözleýişde dil edebi bilen baglanyşykly birnäçe sözler ulanylýar. Olary çaganyň 

ýaş aýratynlyklaryna we sözleýşiň maksadyna görä dogry peýdalanmagy öwretmek 
başlangyç synp mugallymlaryndan usuly taýýarlygy talap edýär. Ýagny çagalara 
öz deň-duşlary, özünden ulular we kiçiler bilen gatnaşygynda dil edebi bilen 
baglanyşykly sözleri, söz düzümlerini maksadalaýyk ulanmagy öwretmek usuly 
taýdan dogry guralmaly.

Olarda:
 – deň-duşlaryna adyny tutmak, özünden ululara adyny we atasynyň adyny 

tutmak ýa-da garyndaşlyk aňladýan (daýy, daýza, aga, eje, gelneje,..) sözleriň 
degişlisini ulanmak arkaly ýüzlenmegi;

 – özara gatnaşykda salamlaşmak (salam, ertiriňiz haýyrly bolsun, günüňiz 
haýyrly bolsun, hoş gördük,..), hoşlaşmak (sag boluň, ýene-de duşuşýançak,..), 
deň-duşlaryndan ýa-da özünden ululardan bir zady haýyş etmek (girmäge ýa-da 
aýtmaga rugsat ediň, mümkinmi,..), minnetdarlyk bildirmek (köp minnetdar, Taňry 
ýalkasyn, sag boluň..) bilen baglanyşykly ulanylýan sözleriň degişlisini dogry 
saýlap bilmek başarnyklary kemala getirilip, temalaýyn esasynda synplar boýunça 
ösdürilýär.

Başlangyç bilim maksatnamasynyň sowat öwretmek döwrüniň harplyga taýýarlyk 
sapaklarynda okaýşy we sözleýşi ösdürmek boýunça geçirilýän işlerde okuwça dil 
medeniýeti bilen baglanyşykly ilkinji düşünjeler öwredilýär. Ýagny sözleýşe we 
okaýşa taýýarlyk sapaklaryna niýetlenilýän temalaryň terbiýeçilik maksady çagalara 
dil terbiýesini bermek bilen hem berk baglanyşyklydyr. Okuwçylara Gahryman 
Arkadagymyzyň, Arkadagly Gahryman Serdarymyzyň Berkarar döwletiň täze 
eýýamynyň Galkynyşy döwründe ýurdumyzyň ýaş nesilleri üçin edýän aladalaryna 
öz hoşallyklaryny, sag bolsunlaryny köpçülikleýin aýtmak, şeýle-de synpdaşlary 

bilen dostlukly gatnaşyklary ýola goýmak, olar bilen salamlaşmak, hoşlaşmak 
hakyndaky hoşniýetliligi bildirýän sözlerden peýdalanmak öwredilýär. Mekdep 
naharhanasy, mekdep kitaphanasy bilen tanyşdyrylmagyň dowamynda okuwçylar 
“salam”, “işdäňiz açyk bolsun!”, “sag boluň !” ýaly edepliligi, sypaýylygy aňladýan 
sözleri maksadalaýyk ulanyp bilmekleri ýola goýulýar. Çagalarda bu düşünjeleriň 
kem-kemden kämilleşmegini we durmuş endigine öwrülmegini gazanmak maksady 
bilen, birnäçe iş görnüşlerinden peýdalanylýar. Sowat öwretmegiň harplyk, harplykdan 
soňky döwürlerinde bu başarnyklar okuw kitabynda berilýän mazmunly suratlar 
boýunça gürrüň bermegiň, tekstleriň we ertekidir goşgularyň many-mazmunyny 
özleşdirmegiň esasynda alnyp barylýar. Şonuň esasynda okuwçylaryň dil edebi 
bilen baglanyşykly ulanýan sözleriniň möçberi artýar.

2. Dil edebiniň kadalaryny sözleýişde dogry peýdalanyp bilmek başarnyklaryny 
kemala getirmek, ösdürmek.

Gahryman Arkadagymyz: “Ata-babalarymyzyň terbiýe beriş usuly özboluşly 
bir mekdep. Olar nesil terbiýesine juda uly ähmiýet berendigi üçin, olary täsirli 
beýan etmekde hem dürli usullary peýdalanypdyrlar” diýip, pederlerimiziň ýaş 
nesillerimiziň sagdyn terbiýelenmegine aýratyn ähmiýet berendiklerini belleýär 
[1, 184 s.]. Olaryň nesil terbiýesinde peýdalanan baý durmuş tejribesindäki 
nusgalyk usullaryndan peýdalanmak başlangyç synp okuwçylarynda halkymyzyň 
milli häsiýetleriniň, edim-gylymlarynyň dogry kemala gelmeginde ene dili okuw 
sapaklarynyň ähmiýeti uludyr. Ene dili boýunça okuw maksatnamalarynda berilýän 
temalaryň mazmunynda çagada terbiýäniň ähli görnüşleriniň kemala getirilmegi göz 
öňünde tutulýar. Şonuň ýaly-da çagalara salamlaşmakda, haýyş etmekde, özüňden 
ulular we kiçiler bilen gatnaşykda, duýgudaşlyk bildirmekde we ş.m. dil medeniýeti 
bilen baglanyşykly ulanylýan sözleri hem-de söz düzümlerini ýerlikli peýdalanmagy 
öwretmeklige gönükdirilýän tekstler, goşgulardyr hekaýalar niýetlenilýär. Mugallym 
ene dili sapaklarynda öwredilýän temalaryň mazmunyna görä, dürli görnüşli 
oýunlardan, soragnamalardyr tekstlerden peýdalanyp, okuwçylaryň dil medeniýeti 
bilen baglanyşykly sözleri dogry ulanmak başarnyklaryny ösdürýär. Başlangyç synp 
okuwçylarynda dil medeniýeti bilen baglanyşykly başarnyklaryň dogry kemala 
gelmeginde we kämilleşmeginde birnäçe oýunlardan hem-de oýunly ýumuşlardan 
peýdalanmak bolar.

Birinji topar oýunlar we oýunly ýumuşlar çagalarda sözleýiş medeniýeti bilen 
baglanyşykly sözlere düşünmek esasynda ilkinji düşünjeleriň kemala gelmegine 
ýardam edýär. Mugallym “Ýaň”, “Sözi geçir” ýaly oýunlary geçirmek bilen, 
okuwçylaryň dürli ýagdaýlarda edebi sözleýşiň dil serişdelerini dogry saýlap bilmek 
başarnyklaryny kemala getirýär, ösdürýär. Bu oýunlaryň aýratynlyklary çagalaryň dil 
medeniýeti bilen baglanyşykly sözleriň ulanylyşyna köptaraplaýyn düşünmeklerine 
gönükdirilýär. “Ýaň” oýnunda mugallym oýun başlamazdan öň, mugallym çagalara 
haýsy pursat bilen baglanyşykly sözleri aýtmalydygyny düşündirýär. Meselem, 

“Häzir biz biri-birimiz bilen salamlaşýarys” ýa-da “…haýyş edýäris”, “…ötünç 
soraýarys” we ş.m. aýdýar. Çagalar iki topara bölünýärler we biri-birine seredip 
durýarlar. Birinji topar çagalar mugallymyň tabşyrygy boýunça salamlaşmak, 
haýyş etmek, ötünç soramak bilen baglanyşykly birnäçe sözleri aýdýarlar. Ikinji 
topar çagalar bolsa aýdylan sözlere degişli jogap berýärler. Soňra tabşyryk üýtgäp, 
toparlaryň ýerine ýetirmeli ýumuşlarynyň görnüşi çalyşýar.

Ikinji topar oýunlar we oýunly ýumuşlar sözleýiş medeniýeti boýunça dil 
birliklerini, beden hereketlerini, mimikany we intonasiýany dogry ulanmak boýunça 
öwrenilenleri berkitmäge niýetlenilýär. Şonuň netijesinde bolup geçýän waka, 
ýagdaýa görä okuwçylar bilýän sözlerini edebi sözleýşiň kadalaryna esasynda dogry 
peýdalanmagy öwrenýärler. “Kim köp söz bilýär?”, “Towşanjygyň tapmaçalary”, 
“Syrly sandyjak” ýaly oýunlary ýerine ýetirtmek arkaly okuwçylaryň edepli we 
düşnükli geplemek başarnyklary ösdürilýär. Meselem, 3-nji synplarda “Edepli çaga 
– edenli çaga” diýen tekstiň many-mazmuny özleşdirilenden soň, “Kim haýyş etmek 
bilen baglanyşykly näçe sözi bilýär?” diýen oýny geçirip bolar. Bu oýnuň maksady 
okuwçylaryň pikirleniş endiklerini ösdürmekden, olaryň dil medeniýetini berjaý 
etmek bilen baglanyşykly sözleri we söz düzümlerini dogry ulanmak başarnyklaryny 
kemala getirip, kämilleşdirmekden ybaratdyr. Şeýle sözlere: haýyş edýärin, baş 
üstüne, dostlarça ýüz tutýan, eger size kyn bolmasa, ýerine ýetirip bilmezmikäň we 
ş.m. degişlidir. Soňra bu sözleriň nähili ýagdaýlarda ulanylýandygy degişli mysallar 
bilen berkidilýär. Köpçülikleýin ýerine ýetirilýän şeýle oýunlar okuwçylaryň ene 
dilimiziň sözlük düzümindäki dil serişdelerinden: hoşamaýlyk bilen ýüz tutmak, 
oňa degişli jogap bermegi başarmak bilen baglanyşykly ýörite sözlerdir söz 
düzümlerinden dogry peýdalanmak başarnyklarynyň ösmegi üçin ähmiýetlidir. 
Şeýle-de mugallym okuwçylara haýyşyň kanagatlandyrylmagy üçin dil medeniýetini 
dogry berjaý etmegiň zerurlygyny düşündirmeli.

Üçünji topar oýunlar we oýunly ýumuşlar durmuşda adamlaryň arasynda ýüze 
çykýan dürli ýagdaýlara görä, okuwçylaryň edebi sözleýşiň kadalary esasynda 
öz pikirlerini dogry we sypaýylyk bilen beýan etmek, köpçülik ýerlerinde özüni 
medeniýetli alyp barmak başarnyklaryny kämilleşdirmäge niýetlenilýär. “Dükanda”, 
“Ýolda”, Mekdep naharhanasynda”, “Mekdep kitaphanasynda” ýaly oýunlar 
arkaly okuwçylar dil birliklerini edebi normalaryna hem-de sözleýşiň maksadyna 
laýyklykda ýerlikli ulanmaklygy öwrenýärler.

Görkezilen oýunlar we oýunly ýumuşlar çagalarda dil medeniýeti 
bilen baglanyşykly sözleri gündelik durmuşda özbaşdak peýdalanyp bilmek 
başarnyklarynyň dogry kemala gelmegini, kämilleşmegini üpjün edýär. Şeýle-de 
çagalaryň öz pikirlerini türkmen edebi diliniň kadalaryny berjaý edip, dogry we 
düşnükli ýüze çykaryp bilmeklerine ýardam edýär.

BAŞLANGYÇ  SYNP  OKUWÇYLARYNYŇ  PIKIRLENIŞINI  
ÖSDÜRMEGIŇ  USULLARY

Hormatly Prezidentimiz: “Ylmyň we tehnikanyň örän çalt depginler bilen 
ösmegi, täze tehnologiýalaryň döremegi, dünýäniň bilim giňişligine ýurdumyzyň 
işjeň goşulyşmagy bilim edaralarynda okatmagyň usulyýetini kämilleşdirmegi 
talap edýär” diýip belleýär [1]. Bu bolsa bilim ulgamynyň ähli basgançaklarynda 
okuw-terbiýeçilik işleriniň esaslaryny we usullaryny döwrebaplaşdyrmagy 
şertlendirýär. Ýurdumyzda ösüp gelýän ýaş nesliň şahsyýetiniň hemmetaraplaýyn 
sazlaşykly ösmegi we olaryň ukyp-başarnyklarynyň doly açylmagy üçin ähli şertler 
döredildi. Okuw-terbiýeçilik edaralarynda her bir mugallymyň okuw-terbiýeçilik 
işlerini netijeli usullardan, döwrebap tehnologiýalardan peýdalanyp, sapagy 
döredijilikli geçmäge giň mümkinçilikler açyldy. Okatmak, terbiýelemek, ösdürmek 
ýaly pedagogik wezipeleriň amal edilmegi üçin döredilýän şertleriň hili okuwçylaryň 
pikirleniş işjeňliginiň ösüş derejesine gönüden-göni täsir edýär. Hut şonuň üçin hem 
öwretmeklik döredijilikli häsiýetde bolup, okuwçylaryň diňe bir kabul etmekligine 
däl-de, eýsem okuwçylaryň akyl ýetiriş işine bolan gatnaşygyny ösdürmäge, 
olarda döredijilikli pikirleniş işjeňligini, çuňňur aň ýetirişi kemala getirmeklige 
gönükdirilmelidir.

Psihologik nukdaýnazardan kadaly ösüp ulalan çagalaryň okuwa düýbünden 
ukypsyzlary bolmaýar. Çünki daş-töwerekdäki bolup geçýän hadysalar, wakalar we 
ş.m. çagany biparh goýmaýar. Şeýle-de bolsa çagalaryň öwredilýän maglumatlary 
kabul edijiliginiň, özleşdirişiniň deň derejede bolmaýandygy-da mälim. Olaryň 
käbirleri maglumatlary dessine kabul edýär, beýlekilerine bolsa maglumatlary 
sadalaşdyryp öwretmek zerur bolýar. Bu dogrusynda Milli Liderimiz “Ömrümiň 
manysynyň dowamaty” kitabynda şeýle diýip belleýär: “Pikirleniş güýji babatda 
adamlar, esasan, üç topara bölünýär: birinjisi, pikirlenip bilýän, dogry netije tapýan 
we öz pikirini anyk, dogry, aýdyň ýaňzydyp bilýän adamlar. Ikinjisi, pikirlenip 

bilýän, dogry netijäni tapýan, ýöne öz pikirlerini ýaňzytmakdan çekinýän adamlar. 
Üçünjisi, pikirlenip bilmeýän, diňe özgeleriň pikirne uýýan, olaryň pikirine bendi 
bolýan adamlar” [2]. Alym Arkadagymyzyň ylmy garaýşyna esaslanyp, okuw işini 
okuwçylaryň pikirleniş güýjüne laýyklykda guramaklyk zerur bolup durýar.

Geçirilen ylmy-barlag işlerimiziň gidişinde okatmagyň işjeň usullaryndan 
giňden peýdalanyldy. Okuwçylaryň okuw maglumatlaryny özleşdirişi deň 
dälligi üçin okuw meselesinde iki derejeli talaplar – ähli synp üçin we aýratyn 
tapawutlanýan okuwçylar üçin goýuldy. Mysal üçin, ähli synplar üçin bildirilýän 
talap bolup okuwçylaryň okuw maglumatlaryna düşünmek, gaýtalamak çykyş etse, 
aýratyn tapawutlanýan okuwçylara okuw maglumatlarynyň maksadyna we logiki 
yzygiderliligine düşünmekligi talap edýän okuw meseleleri hödürlenýär. Şeýle-de 
ýeňilleşdirilen (1-nji topar), orta kynçylykly (2-nji topar), ýokary kynçylykly (3-nji 
topar) görnüşde, synpyň okuwçylarynyň toparlary göz öňünde tutulyp düzüldi.

1-nji topara degişli:
Berlen sözlemdäki ýogyn we inçe çekimli sesleriň aşagyny çyzyň.
Edepli bolmak biziň borjumyzdyr.

2-nji topara degişli:
Nokatlara derek degişli çekimlini ýazyň we olaryň nähili çekimlilerdigini 

aýdyň.
Dogan...m J...mal d...kma k...rhanas...nda işl...ýär.

3-nji topara degişli:
Berlen sözleri ýerli-ýerinde goýup sözlem düzüň we inçe çekimlileriň aşagyny 

bir çyzyk, ýogyn çekimlileriň aşagyny iki çyzyk çyzyň.
Alynýar pagta gowaçanyň ýagy çigidinden.
Başlangyç synp okuwçylarynyň pikirleniş işjeňliginiň ösüşi okuw-terbiýeçilik 

işiniň maksadalaýyk guralyşy, sapaklarda saýlanyp alynýan usullar bilen 
şertlendirilýär. Şonuň üçin hem başlangyç synplarda işjeň usullardan yzygider 
we toplumlaýyn peýdalanmak möhümdir. Çünki işjeň usullar okuwçylaryň 
döredijilikli pikirlenmek endikleriniň kemala gelmegine ýardam edýär. Başlangyç 
synp okuwçylaryň pikirleniş işjeňligini ýokarlandyrmakda okuw-terbiýeçilik 
işlerinde dürli görnüşli akyl ýetiriş häsiýetli ýumuşlardan, testlerden, oýun görnüşli 
tapmaçalardan peýdalanmaklyk maksadalaýykdyr. Logiki pikirlenmegi talap edýän 
matallar, tapmaça görnüşli nakyllar okuwçylarda özbaşdak pikirlenmek endiklerini 
terbiýelemek bilen bir hatarda onuň psihikasynda akyl we emosional işjeňligini 
döredýän döredijilik işe höweslendirýär.

Tapmaça görnüşli şeýle ýumuşlaryň uly toplumy derňewiň gidişinde taýýarlanan 
“Başlangyç synplar üçin öwrediji oýunlar we ýumuşlar” atly elektron görnüşli 
okuw-usuly gollanmamyzda öz beýanyny tapýar.

Okuw dersleriniň mazmunynyň okuwçylaryň akyl ýetiriş işjeňligini üpjün 
etmekligi üçin kiçi mekdep ýaşly okuwçylaryň pikirlenmesiniň görkezme-täsirden 

görkezme-keşpleýin görnüşe geçýänligi hasaba alnyp, sapakda dürli görnüşli 
görkezme esbaplardan, usullaryň işjeň görnüşlerinden peýdalanmak zerur.

Okuwçylaryň öwrenilýän maglumatlara çuňňur akyl ýetirmeginde pikirlenme 
prosesine uly orun degişlidir. Pikirlenme okuwçynyň durmuşynda, gündelik işinde 
duş gelýän predmetleriň we hadysalaryň täze, öňden mälim bolmadyk häsiýetlerine 
akyl ýetirmek üçin zerurdyr. Psihologik taýdan pikirlenmäni proses hökmünde 
öwrenmek – ol ýa-da beýleki akyl ýetiriş netijelerini emele getirýän içki, gizlin 
sebäpleri ýüze çykarmak diýmekdir. Kiçi mekdep ýaşlylaryň pikirlenmesiniň 
ösüşinde hem iki esasy tapgyry ýüze çykarmak mümkin. Birinji tapgyrda (ol I we 
II synplarda okadylyşa gabat gelýär). Okuw materialyny seljermek bu ýerde, esasan, 
aýdyň-hereket jähtden amala aşyrylýar. Çagalar bu ýagdaýda real predmetlere 
ýa-da olaryň gös-göni orun tutujylaryna, şekillendirmelere daýanýar. III synpa 
golaý okuwçylar predmetleriň arasyndaky utgaşmalary özleşdirýärler [3]. Çaganyň 
mekdebe gatnap başlamagy bilen pikirlenme işi çaganyň psihiki ösüşiniň merkezine 
süýşýär, akyl ýetiriş ulgamynda kesgitleýjä öwrülýär. Maksada gönükdirilen okuw 
işiniň gidişinde pikirlenme işi güýçli depginde ösüp başlaýar. Başlangyç synp 
okuwçylaryň pikirlenmesi görkezme-keşpleýin häsiýete eýe bolup, bu häsiýet 
okuwça ýagdaýlaryň baglanyşygyna has çuň akyl ýetirmäge mümkinçilik bermeýär. 
Şonuň üçinem olar akyl ýetiriş işinde zatlaryň keşbine daýanýarlar. 6–9 ýaşdaky 
çagalaryň anyk-täsirli pikirlenmesi ösendir. Başlangyç synpda çaganyň pikirlenmesi 
ösüşiň özgeriş döwrüne gabat gelýär. Bu döwürde pikirlenme işi görkezme – 
keşpleýin görnüşinden abstrakt görnüşine geçýär. Pikirlenmäniň görkezme-keşpleýin 
görnüşiniň ösüş derejesi abstrakt pikirlenmäniň öşüşine başlangyç esas berýär.

Başlangyç synp okuwçylarynyň pikirleniş işjeňliginiň ösüşi üçin okuw işi:
a) çagada ýakymly duýgulary we kanagatlanmalary döretmeli;
b) döredijilikli bolmaly;
ç) okuwçylaryň bar bolan mümkinçiliklerinden birneme ýokary we jemgyýete 

ähmiýetli bolmaly.
Okuwçylaryň pikirleniş işjeňligini ösdürmek mugallymyň işiniň esasy 

maksadydyr, dürli usullardan netijeli peýdalanmak bolsa maksada ýetmegiň 
serişdesidir. Hut şonuň üçin hem okuw işinde okuwçylaryň pikirleniş işjeňligini 
üpjün edýän okatmagyň işjeň usullaryndan peýdalanmak möhüm we zerur. 
Okuwçylaryň pikirleniş işjeňligi, mugallymyň sapakda we synpdan daşary işleri 
näderejede gurap bilşine gönüden-göni bagly. Dogry guralan sapak okuwçylaryň 
pikirleniş işjeňligini ösdürmek üçin amatly şertdir. Her bir sapak okuwçylaryň 
pikirleniş işjeňligini ýokarlandyrmaga gönükdirilmelidir. Sapakda okuwçy üçin 
amatly şertleriň döredilmegi okuwçyda okuw işine gatnaşmaga bolan islegi döredýär. 
Mugallym okuwçylaryň ählisiniň hem okuw işine işjeň gatnaşmagyny, öz pikirlerini 
aýtmaga mümkinçilik döretmeli.

Işjeň usullar okuwçylaryň okuw-akyl ýetiriş işini, pikirlenişini işjeňleşdirmegiň 
toplumy bolup, olar:

– okuwçylaryň işjeň ýagdaýa geçmegi;
– meseläni okuwçylaryň özbaşdak tapmaklary;
– okuwçynyň okuw işine ýokary derejede girişmegi;
– okatmagyň dersler boýunça bilimleri we başarnyklary ele almaklyga ýa-da 

ösdürmeklige gönükdirilmegi;
– mugallym bilen okuwçynyň arabaglanyşygynyň ýokary derejede bolmagy 

ýaly esasy häsiýetlere eýedir.
Şeýlelikde, başlangyç synplarda okuw işinde işjeň usullardan ýerlikli we netijeli 

peýdalanylmagy okuwçylarda akyl ýetiriş işine oňyn-emosional gatnaşygy üpjün 
edýändigi, olaryň pikirleniş işjeňligini ösdürýändigi subut edildi.

MAGTYMGULY  PYRAGYNYŇ  “MEÝDAN  ÝOLUKSA”  
GOŞGUSYNDAKY  ŞYGYR  TEKSTINIŇ  AÝRATYNLYGYNY  

TALYPLARA  ÖWRETMEK  USULY

Hormatly Prezidentimiz Serdar Berdimuhamedow “Gündogaryň beýik 
akyldary we danasy Magtymguly Pyragy özüniň çuňňur pähim-paýhasa ýugrulan 
goşgulary bilen ynsan kalbynda baky orun aldy. Dana Pyragynyň ynsanperwerligi 
halallygy, agzybirligi ündeýän eserleri ähli adamzat üçin bahasyna ýetip bolmajak 
gymmatlykdyr” diýip belledi. Beýik şahyryň söz mülki diňe bir edebiýat 
äleminiň meýdanynda mynasyp ornuny tapman, eýsem, lingwistika, etnografiýa, 
geografiýa, taryh, himiýa we biologiýa ýaly ylymlary söz sungatyna baglan beýik 
sungatdyr.

Gündogaryň beýik şahyry Magtymguly Pyragynyň jöwher paýhasyndan syzylyp 
çykan şygyrlarynyň tekstiniň gurluşy arkaly türkmen diliniň grammatik we stilistik 
aýratynlyklaryny öwretmek, talyplaryň sözleýiş medeniýetini kämilleşdirmek 
wezipelerini goýýar. Sözleýiş medeniýeti dil biliminiň amaly ähmiýetli meselelerini 
öwrenmek bilen dil birlikleriniň stillere görä ulanylyşyny, pikirde sözleýşiň logiki 
baglanyşygynyň dogry saklanylmagyny üpjün edýär.

Tekstler görnüşi, gurluşy, stili we dil aýratynlygy nukdaýnazardan biri-birinden 
tapawutlanýar. Olar ulanylyş maksadyna görä ylmy tekst, publisistik tekst, kyssa 
görnüşli tekst, şygyr tekst ýaly dürli görnüşlerden ybarat. Tekstiň stilini anyk 
kesgitlemek üçin tekstde ulanylýan dil birlikleriniň we çeperçilik serişdeleriniň 
ulanylyş maksadyna aýratyn üns bermek zerur. Çünki tekstde ulanylýan dil 
birlikler we çeperçilik serişdeler habar bermek hem-de täsir etmek maksatly 
ulanylýar. Şygyr tekstleriniň okyja täsirliligi, birinjiden, ondaky dil birlikleriniň 
we çeperçilik serişdeleriniň ulanylyşyna degişli bolsa, ikinjiden, tekstde sözleýşiň 
logiki baglanyşygyna baglydyr.

Işiň dowamynda Magtymguly Pyragynyň “Meýdan ýoluksa” goşgusynyň 
esasynda şygyr tekstiniň aýratynlygyny öwrenmek maksat edildi.

Şygyr görnüşli tekstler gurluşy, manysy, bent, setir, söz, söz düzümi, sözlem 
we pikir taýdan berk sazlaşyp, sözleýşiň logiki baglanyşygyny öwrenmäge ýardam 
berýär. Meselem, söz ussadynyň “Meýdan ýoluksa” goşgusynyň teksti tutuşlygyna 
many bitewiligi taýdan öwüt-nesihat maksatly bolup, sözleýşiň pikir ýöretme 
görnüşinde beýan edilýär. Many bütewiligi – tutuş tekstiň manysyny özünde jemläp, 
ondaky ähli birlikler logiki taýdan doly baglanyşýar:

1-nji slaýd. Magtymgulynyň “Meýdan ýoluksa” atly goşgusy

Şygryň adyndaky “meýdan” sözüni açar sözi hökmünde, göçme manyda 
ulanylan durmuş ýagdaýlary hökmünde düşündirmek bolar. Çünki goşguda 
Magtymguly Pyragy durmuş wakalaryny, dürli häsiýetli adamlaryň hereketleriniň 
üsti bilen çeper häsiýetlendirmek arkaly pikiri many bitewiliginde çugdamlap, gül 
çemeniniň desselenişi ýaly anyk we täsirli baglapdyr:

Işi dürs gelmez köňül çenine,
Dodagyny dişläp, “ah” diýr zenine,
Ýylan zähri bolup ýaýryr tenine,
Ýigit garryr hatyn ýaman ýoluksa [1, 406 s.].

Ýokardaky setirde nygtalýan “Işi dürs gelmez, dodagyny dişläp, ýylan zähri 
bolup ýaýramak” ýaly parallel söz düzümleri logiki taýdan “Ýigit garryr hatyn 
ýaman ýoluksa” diýen pikire syrygyp, many bitewiligini döredýär: (2-nji slaýda 
serediň).

2-nji slaýd. Goşgy bentleriniň many bitewiligi

Şygyr görnüşli tekstleri seljermek üçin olarda aňladylýan pikiri adaty sözleýiş 
görnüşine geçirip öwretmek tekstde aňladylýan pikire çalt düşünmäge, onda ulanylan 
dil birlikleriniň, serişdeleriniň maksadyny anyklamaga kömek edýär.

“Ýylan zähri bolup ýaýryr tenine,
Ýigit garryr hatyn ýaman ýoluksa” – 

diýen setirdäki “ýaýryr, garryr” sözleri diliň birligi hökmünde sözlemde habar 
hyzmatynda ulanylyp, diliň çeperçilik serişdesi hökmünde setir baglanyşygy arkaly 
ýüze çykýar. Goşgudaky sözler, söz düzümleri bilen birlikde ugurdaş pikirler 
hem baglanyşýar. Bu diliň çeperçilik serişdesi bolan parallelizmi ýüze çykarýar. 
Parallelizm-biri-biriniň ýanynda duran sözlemleriň ýa-da sözlem bölekleriniň 
sintaktik gurluşynyň meňzeş bolmagydyr [2-3].

Şygyr tekstinde okyja ýetiriljek pikir täsirliligi, akgynlylygy, çuň manyly 
pikiri has anyk bermekligi talap edýär. Söz düzümleriniň, sözlemleriň baglanyş 
tertibi üýtgäp, inwersiýa hadysasy ýüze çykýar. Pikiri okyja täsirli aňlatmak 

üçin diliň birlikleriniň we serişdeleriniň ulanylyşyna aýratyn üns berilýär. Çuň 
manyly pikiri gysga, anyk dil birlikleri bilen aňlatmak üçin many bitewiligi bilen 
birlikde setir, söz bitewiliginiň baglanyşygy saklanylsa, islendik tekstde sözleýşiň 
logiki yzygiderliliginiň saklanylmagyna ýardam eder. Akyldar şahyr tekstiň many 
bitewiligini setir bitewiligine baglaýar:

Ýigit bardyr – sözün tapmaz, surrudar,
Ýigit bardyr – demi daşlar erider [1, 406 s.] – 

(surrutmak-manysyz geplemek, biderek sözlemek) [1, 629 s.] diýen goşgy setiriniň 
birinji setirindäki pikir bilen ikinjisindäki pikir biri-beýlekisine garşylykly goýlup, 
antiteza ulanylyp, biri-birine meňzeş bolmadyk adam häsiýeti deňeşdirilýär. 
Şygyrdaky pikirler diliň birlikleriniň ulanylyş aýratynlyklaryna görä täsirleşýär. 
Ýagny birinji setirde ulanylan “söz tapmaz” durnukly söz düzüminiň we 
“surrutmak” sözi adamyň oňaýsyz häsiýetini ýüze çykarsa, ikinji setirdäki “demi 
daş erider” durnukly söz düzümi adamyň oňaýly häsiýetini ýüze çykarmak maksatly 
ulanylypdyr. Şeýle-de “Ýigit bardyr – sözün tapmaz, surrudar” setirdäki pikiri 
ýekelikde ulanyp görsek sözlemiň diňleýjä täsirliligi peselýär. Emma setirleriň 
ikisiniň bir-birine gapma-garşy goýulmagy netijesinde setir bitewiligi ýüze çykyp, 
öwüt-ündew ýetjek derejesine ýetýär, täsirlilik güýçlenýär. Setirde ulanylan pikirleriň 
biri-birine garşy goýulmagy netijesinde diliň çeperçilik serişdesi bolan antiteza 
döreýär. Antiteza sözleýşiň täsirliligini ýokarlandyrmak üçin sözleýji tarapyndan 
garşylykly düşünjeleriň biri-birine garşy goýulmagydyr.

Şygyr tekstiniň gurluşynda setir bitewilik bilen bir hatarda söz bitewiligi taýdan 
hem baglanyşyk berk saklanylýar.

Beýik şahyr:
Mert çykar myhmana güler ýüz bile,
Namart özün gizlär myhman ýoluksa –

 diýen setirde “mert, namart” sözleri a:tlaşyp, “mert adam, namart adam” görnüşinde 
özen söz hökmünde dürli setirlerdäki “mert” we “namart” sözleri biri-birine 
garşydaş sözler bilen güýçlenýär. Setirdäki aňladylýan pikir “mert we namart” 
daýanç sözleriniň üsti bilen açylýar. Daýanç sözüni aňlamak üçin şygyr setirindäki 
pikirleri sözleme geçirsek, setirdäki esasy daýanç söz sözlemiň eýesi hyzmatynda 
gelýär. Meselem, Mert myhmana güler ýüz bilen çykar, namart myhman ýoluksa 
özüni gizlär. Bu sözlemdäki aýratynlandyrylan sözler sözlemiň eýesi ýerine ýetirýär, 
soňky gelýän pikir daýanç sözüň manysyna görä saýlanylýar (3-4-nji slaýd):

Orta atylan pikir jemlenende, beýik söz ussady Magtymguly Pyragynyň 
şygyrlarynyň teksti sözleýiş medeniýetiniň içinde öwrenilýän sözleýşiň täsirliliginiň 
baş şerti bolan sözleýşiň logiki baglanyşygyny üpjün edip, diliň inçe tilsimlerini 
özünde jemleýär. Diliň birlikleriniň, serişdeleriniň habar beriş we täsirlilik maksatly 
ulanylyşy hem-de sözleriň, söz düzümleriniň tertibiniň dogry saklanylyşy tekstiň 
grammatik taýdan baglanyşygyny üpjün etmekde aýratyn ähmiýetlidir.

3-nji slaýd. “Mert we namart” daýanç sözleriniň tekst aýratynlygynyň düşündirilişi

4-nji slaýd. Şygryň tekst aýratynlygynyň many, setir, söz bitewiliginiň beýan edilişi

Şygyr görnüşli tekstleriň üsti bilen ondaky pikiriň täsirliligini üpjün edýän 
ulanylan dil birlikleriň we çeperçilik serişdeleriň ulanylyş, baglanyş aýratynlyklarynyň 
seljermesi türkmen diliniň baý sözleýiş medeniýetiniň derejesini öwrenmäge 
mümkinçilik berýär. Taýýar şygyr tekstlerini seljermekligiň ýene bir aýratynlygy 
islendik tekst döredilende gürleýän we ýazýan tarapyndan diliň birlikleriniň we 
serişdeleriniň maksadalyk ulanylyşyna çemeleşmäni, pikiriň baglanyşygynyň 
saklanylmagyny üpjün etmek bilen sözleýiş medeniýetde wajyp netijäni gazanmaga 
bolan ukyby kemala getirýär.

Ruslan Işangulyýew, mugallym

ÇAGALARDA  KITAP  OKAMAGA  HÖWES  DÖRETMEGIŇ  
USULY  AÝRATYNLYKLARY

Hormatly Prezidentimiziň taýsyz tagallasy bilen Berkarar döwletiň täze 
eýýamynyň Galkynyşy döwründe jemgyýeti ösdürmegiň iň möhüm ugurlarynyň 
biri bilim ulgamyny kämilleşdirmekdir. Bu ugurda, esasan, çaga bolan ünsi 
güýçlendirmek we olaryň sagdyn, sowatly şahsyýetler bolup kemala gelmekleri 
üçin ähli zerur şertler göz öňünde tutulýar.

Çaganyň medeniýet bilen arabaglanyşygynyň esasy çesmesi çeper edebiýatdyr. 
Belli ýazyjy şahyrlaryň, alymlaryň işlerinde çeper edebiýat çagalaryň şahsyýet 
hökmünde hemmetaraplaýyn ösüşinde esasy serişdeleriň biri hökmünde görkezilýär. 
Bu barada “Çaga öwredilýän goşgulardyr hekaýalar, halk döredijiliginiň görnüşleri 
çagalaryň sözleýşiniň kämilleşmegine täsir edýär. Ertekiler mazmuny, formasy 
boýunça-da çagalara ýakyn bolup, diňe baglanyşykly sözleýşi ösdürmek bilen 
çäklenmän, eýsem çaganyň ünsüni, ýadyny, göz öňüne getirmesini, logiki 
pikirlenmesini hem ösdürýär” [2, 15 s.] diýip bellenilýär.

Garaşsyz Watanymyzyň goýnunda çagalar üçin amal edilýän üstünlikler 
özüniň ýokary netijeliligini görkezýär. Çagalar üçin döredilýän çeper eserler, olary 
terbiýelemekde diýseň uly ähmiýete eýe bolan çeperçilik serişdedir. Çeper eserleriň 
üsti bilen körpe ýaş nesillerimizde Watana, şeýle-de öz ýurdumyzyň gülläp ösmegi 
ugrunda zähmete bolan söýgini döretmek, ene dilimize bolan buýsanjy artdyrmak, 
çaga ýadyny ösdürmek we olarda oýun ýadyny güýçlendirmäge ýardam edýär. 
Asyrlaryň dowamynda çagalar üçin niýetlenilen eserlerde terbiýeçilik ähmiýetli 
temalara ýüzlenilýär [3, 42 s.].

Türkmen halk döredijiliginiň naýbaşy görnüşleriniň biri bolan ertekiler çagany 
terbiýelemekde we olaryň okamaklyga bolan höweslerini artdyrmakda uly ähmiýete 
eýedir. Biziň ýurdumyzda mekdebe çenli ýaşly çagalar üçin köpsanly ýörite kitaplar 
neşir edildi. Çagada kämil sypatlaryň kemala gelmeginde ertekileriň uly täsiriniň 
bardygyny “Çaga gahrymançylyk barada erteki diňlese, ol edil ertekiniň gahrymany 
ýaly hereket eder” diýmek bilen bellenilip geçilýär [1, 95 s.].

Psihologiýada “höwese” göz ýetirilen hereketleriň hakyky sebäbi hökmünde 
garalýar. Höwes – okyjynyň ýaşy bilen baglanyşykly ýüze çykýar. Olaryň ýaş 
aýratynlyklary okamak isleýän zatlarynda ýüze çykýar. Meselem, mekdebe çenli 
ýaşly çagalar, esasan, erteki okamagy halaýarlar. Çaganyň kitaba bolan höwesi onuň 
durmuşyndaky bolýan zatlar, gyzyklanmalary, şol wagtky psihiki ýagdaýy bilen 
çäklenip biler. Käwagt okaljak eseriň temasy gyzykly bolup biler, ýöne wakalaryň 
düşündirilişi, gahrymanlaryň häsiýetlendirilişi täsirli däl. Çaganyň şeýle kitaplary 
okamaga bolan höwesi çuňňur bolmaz.

Çaganyň kitaba bolan höwesiniň döremegi akyl ýetiriş bilen ýakyn 
baglanyşyklydyr. Akyl ýetirişiň ýüze çykmagy netijesinde kitabyň dowamyny 
okamaga bolan höwes artýar. Durnuklylyk höwesiň esasy hili hasaplanýar we 
okyjynyň psihofiziki aýratynlyklaryna garaşly bolýar.

Höwes we kitap okamaga bolan zerurlyk gönüden-göni arabaglanyşykdadyr. 
Kitap okamaga höwes näçe köp bolsa, şonça-da kitap okamaga bolan zerurlyk, 
täzelikleri bilmek, ýakymly emosional ýagdaýa batmak islegi ýüze çykýar.

Okamaklyga bolan höwes dürli görnüşde ýüze çykyp biler. Bu eser okamaga 
ýa-da tekst okamaga bolan höwes bolup biler. Eseri okamaga bolan höwesiň 
döremegi üçin onuň sýužeti gyzykly bolmaly. Çagalarda bilesigelijiligi, aktiw 
kabul edijiligi, hyýalyny, eserdäki belli bir söze, gahrymanyň hereketine bolan 
reaksiýasyny ösdürmeli.

Okamaklyga bolan höwesi kitabyň bezelişi hem döredýär. Çaga irki ýaşlardan 
ýaldyrawuk, açyk reňkli predmetlere, güllere, oýnawaçlara ünsüni gönükdirýär. 
Olary elläp görmegi, oýnamagy gowy görýär. Çaga ýaşlykdan aýdym-saza düşünýär, 
erteki diňleýär, suratly kitaplary synlaýar [4, 75 s.]. Käbir çagalaryňky bir reňkli, 
ýagny ak-gara, käbirleriniňki bolsa dürli reňklidir. Çagalaryň bu islegleri estetiki 
gözellik düşünjeleri bilen baglanyşyklydyr.

Çaganyň kitap okaýan wagty lezzet almagy onuň geljekde-de kitap okamagyna 
getirýär.

Estetika we psihologiýa sungata akyl ýetirmeklige çylşyrymly döredijilik 
prosesi hökmünde garaýarlar. Bu proses adam aňynda bolup geçýär we birnäçe 
faktorlara garaşly bolup durýar: estetiki, durmuşy we emosional tejribelerine 
esaslanýar. Çeper edebiýata akyl ýetirmeklik işjeň we erkli prosesdir. Akyl ýetirişde 
passiw syn ediş bolmaýar. Çagalar okaýan eserleriniň gahrymanlaryna duýgudaşlyk 
bildirýärler, hyýaly pikirlerinde eserde bolup geçýän hadysalara gatnaşýarlar we 
netijede bolsa çagalar şol esere gönüden-göni gatnaşan ýaly effekt döreýär. Sungata 
akyl ýetirmek işjeň proses bolup, onda esasy roly maksat, zerurlyk we höwes 
eýeleýär.

Kitaba bolan gyzyklanma çagalarda ir döreýär. Ilkibaşda olar kitabyň 
sahypalaryny geçirip görýärler, kitapdaky suratlary synlaýarlar, ulularyň okaýşyny 
diňleýärler. Başda kitapdaky suratlary synlamagy halaýarlar, soňra bolsa kitabyň 

tekstine bolan gyzyklanma döreýär. Alymlaryň geçiren barlaglaryna görä, dogry iş 
alnyp barylsa eýýäm çaga 3 ýaşanda onda eseriň gahrymanynyň ykbalyna bolan 
gyzyklanmany döredip bolýar, wakalaryň yzygiderliligini yzarlamagy we özleri 
üçin üýtgeşik bolan duýgulary başdan geçirmeklerini gazanyp bolýar. Şeýlelikde, 
çagalar tarapyndan çeper eserlere akyl ýetirmegiň täsirli ýoly eseriň gahrymanlaryna 
duýgudaşlyk bildirmekdir. Akyl ýetiriş çendenaşa aktiw häsiýetli bolýar. Çaganyň 
esere akyl ýetirişiniň özeninde emosional duýgulary we eseriň gahrymanlarynyň 
ykbalyna bildirýän duýgudaşlyklary ýatyr.

Akyl ýetiriş – çaganyň ýaşy bilen ýakyn baglanyşykly bolup, onuň pikir ýöredişi 
bilen hem baglanyşyklydyr. Mekdebe çenli ýaşly çaga aýdyň hereket (1–3 ýaş) we 
aýdyň obraz (4–5 ýaş) pikir ýöredişi bilen eserdäki suratlara esaslanyp tekste akyl 
ýetirýär. Mekdebe çenli ýaşly çaganyň akyl ösüşinde aýdyň hereketli, aýdyň-obrazly 
pikirlenmäniň ähmiýeti uly bolup durýar [3, 90 s.]. Köplenç, ýagdaýda çaganyň akyl 
ýetirişine maşgalanyň, daş-töweregiň, wagtyň ahlak-etiki ýagdaýlary täsir edýär. 
Çaga şol ahlak tejribelerine garaşlylykda esere düşünýär.

Esere akyl ýetirişiň baslangyç döwründe esasy psihiki proses bolup göz 
öňüne getirme hyzmat edýär. Oýlanyp akyl ýetiriş döwründe pikir ýörediş döreýär. 
Bu kabul edijiligiň emosional ýagdaýyny intellektual ýagdaýa öwürýär. Soňky 
döwürlerde olaryň ikisi özara baglanyşýar we çaga okaýan eserine oýlanyşykly 
baha berýär.

Käwagt çagalar bagynda irdenine ýa-da günüň ikinji ýarymynda terbiýeçi 
kitapdan çagalaryň ünsüni çekäýjek bölekleri okap bermeli. Daş-töwerekde gezelenç 
döwründe terbiýeçiniň ýa-da çagalaryň ýadyna aýdym, tapmaça ýa-da goşgy gelip 
biler. Tebigatda dynç alyp ýörka çagalar uly höwes bilen tebigat, haýwanlar baradaky 
gürrüňleri ertekileri diňleýär.

Çagalarda kitap okamaga bolan höwesi döretmekde mekdebe çenli çagalar 
edarasynyň işgärleriniň we ene-atalaryň bilelikdäki işi möhüm orny eýeleýär.

Aýjemal Rahimowa, mugallym,  
Şemşat Nobatowa, uly laborant

ÝAŞ  NESILLERDE  KITABA  BOLAN  SÖÝGINI  
ÖSDÜRMEGIŇ  USULLARY

Berkarar döwletiň täze eýýamynyň Galkynyşy döwründe Gahryman 
Arkadagymyzyň, Arkadagly Gahryman Serdarymyzyň taýsyz tagallalary esasynda 
erkana hem görkana türkmen Diýary has-da uly ösüşlere, özgerişlere beslenýär. 
Türkmen halkynyň milli hem ruhy-medeni mirasyny janlandyrmak üçin önjeýli 
işler ýola goýulýar.

Kitapsyz halkyň geçmişi-de ýokdur, geljegi-de. Her bir halkyň asyrlara siňen 
taryhy, dünýä siwilizasiýasyna goşant goşan medeniýeti, milliligi kitaplaryň gaty 
bilen eýýamlar aşýar. Medeniýetleriň terezisi bolup, ynsanyýetiň gymmatlyklaryny 
şu günlere ýetirýän kitaplar nesiller üçin ähli döwürleriň syýahatçysy hökmünde 
geljege göz aýlamaga ýolbeletlik edýär. Adamzat taryhynyň ölmez-ýitmez yzyny, 
şanyny-şöhratyny sahypalaryna siňdiren kitaplar nurana geljegiň gönezligi bolýar.

Taryhyň alyslyklaryndan bäri türkmenler okamaga, öwrenmäge, düşünjelerini 
artdyrmaga höwesek, kitaphon halk hökmünde tanalýar. Milletimiziň bu häsiýeti 
halk döredijiliginde hem öz mynasyp beýanyny tapypdyr. “Paýhas çeşmesi” 
kitabynda bu dogrusynda berlen “Okadym diýme, bildim diý”, “Okamadyk öküner, 
dili gysgadyr sakynar”, “Kitap okamaýan görýänini görer, kitap okaýan dünýäni 
görer”, “Kitap geçeni, geljegi öwredýän dana”, “Kitap bilen söhbetdeş bolsaň, 
ýüregiň gysmaz”, “Kitap okaýanyň ruhy baý”, “Kitap okan magnydan dok”, “Kitaby 
magşuk saý, özüňi aşyk” ýaly onlarça nakyllardyr atalar sözleri, “Gatlak-gatlak 
gatlama, her gaty bir ýatlama” diýen ýaly birnäçe matallar hem ýokarda aýdylanlary 
aýdyňlaşdyrýar [5].

Gahryman Arkadagymyzyň ýiti galamyndan kemal bolan dürdäne kitaplarynda 
hem türkmen halkynyň milli ýörelgeleri, hususan-da kitaphonluk, ylym-bilim 
öwrenmäge höweseklik ýaly häsiýetleri barada gyzykly maglumatlar berilýär. Muňa 
“Älem içre at gezer”, “Döwlet guşy”, “Türkmenistan – Beýik ýüpek ýolunyň ýüregi”, 
“Ömrümiň manysynyň dowamaty” ýaly ajaýyp kitaplardan alnan mysallaryň üsti 
bilen hem göz ýetirýäris.

Alym Arkadagymyzyň “Älem içre at gezer” romanynda Anna aganyň kitaba, 
dana söze bolan sarpasy, onuň “Akyl sandyklary”, Berdimuhamet Annaýewiň 
kitaba teşneligi, okumyşlygy, “Döwlet guşy” romanynda ýaşajyk Mälikgulynyň 
okamaga, öwrenmäge höwesekligi, Nurmyrat Saryhanowyň “Kitap” hekaýasynda 
il-halkyň Magtymguly Pyragynyň kitabyna garaýşy çeper beýan edilýär. Olarda 
gürrüň gozgalýan meseleler, öňe sürülýän ideýalar ýaşlarda kitaba, okuwa bolan 
höwesi artdyrmakda uly ähmiýete eýedir.

Gahryman Arkadagymyz “Älem içre at gezer” romanynda Anna aganyň kitaba 
söýgüsi dogrusynda “Bir ýerlerde del kitap bar diýip eşitse, ähli işini taşlap, uzak 
ýola gidýän we şol kitaby satyn alyp gelýän pursatlaryny eşidýän käbir adamlar muny 
aňlamazdylaram” diýen sözleri arkaly Anna Serdaryň öňdebaryjy aň-düşünjesini, 
nesillere ýörelgelik häsiýetlerini, şol bir wagtyň özünde bolsa türkmen ýaşulusynyň 
nusgalyk görelde sypatyny açyp görkezýär [1]. Şeýle-de romanda kitabyň ynsanyň 
özüni tanamakda, öz içki dünýäsine göz aýlap, geçmiş, şu gün, geljek barada 
aňly-düşünjeli pikir öwürmekde ýolbelet bolýandygy dogrusynda “Berdimuhamet 
kitaby näçe köp okadygyça, öz içki dünýäsine şonça köp nazar aýlady” diýen 
çuňňur mazmunly sözler berilýär [1]. Galyberse-de, bu aýdylanlaryň üsti bilen 
mugallym, esger, ilhalar ynsan Berdimuhamet Annaýewiň okumyşlygy, nusga alarlyk 
häsiýetleri-de beýan edilýär. Bular bolsa halk hakydasynyň altyn hazynasyndaky 
dürdänelerden bolup, ýaş nesliň terbiýeçilik ýörelgelerini durmuşa ornaşdyrmakda 
esasy çeşme bolup hyzmat edýär.

Gahryman Arkadagymyzyň öz pederleri, olaryň asylly häsiýetleri we göreldelik 
edim-gylymlary dogrusyndaky pikirleri “Döwlet guşy” romanynda hem üstünlikli 
dowam etdirilýär. Eseriň ýaşajyk gahrymany Mälikguly ýaşlygyndan juda üşükli, 
akylly çaga. Onuň okuwa, öwrenmäge bolan höwesem deň-duşlarynyňkydan 
üýtgeşik. Muny biz ýaşajyk gahrymanymyzyň Magtymguly Pyragynyň goşgularyny, 
halk dessanlaryndan parçalary uly joşgun bilen obadaşlaryna okap berýän 
pursatlaryndan, hususan-da, kitaba bolan teşneliginden görüp bilýäris. Pikirimizi 
has-da anyklaşdyrmak üçin romandan alnan bir wakanyň üstünde durup geçeliň. 
Mälikguly Mody başlyk bilen şähere gidýär. Şol ýerde-de dostundan okamak üçin 
kitap alýar. Gaýdyşyn ýolda güýçli ýagşa duçar bolanlarynda bolsa, Mälikguly 
özünden öňürti kitabyň aladasyny edýär, kitaby ýagyşdan goramaga çalyşýar: “Ol 
jala guýup ugranda egnindäki penjegini çykaryp kitabyň daşyna berk orady” [2]. 
Ýaşlygyna we döwrüň dartgynlygyna seretmezden, köňli hyjuwdan, şygyrdan, 
okamaga, öwrenmäge bolan yhlasdan püre-pür Mälikgulynyň obrazy häzirki 
döwürde türkmen ýaşlarynyň görelde mekdebi bolup hyzmat edýär.

Gahryman Arkadagymyzyň “Türkmenistan – Beýik Ýüpek ýolunyň ýüregi” 
kitabynda hem halkymyzyň kitaba, okamaga, öwrenmäge bolan hormat-sarpasy 
dogrusynda birnäçe rowaýatlar getirilýär. Olaryň birinde işi ugruna bolmaýan bir 
ýigidiň dana gojanyň ýanyna maslahat sorap barşy dogrusynda gürrüň berilýär. 
Ýigidiň derdini diňlän dana ondan haçan sadaka berendigini, haçan ýagşylyk 
edendigini, esasanam, haçan kitap okandygyny soraýar. Bu soraglaryň hiç birine 
oňly jogap berip bilmedik ýigide goja: “Adam üç günläp kitap okamasa, onuň 
ýüregi poslap başlaýar. Onsoň ol adam hiç bir şowlulygy hem, gowulygy hem görüp 
ýa-da duýup bilmeýär. Atalarymyzyň aňymyza guýan şeýle öwütleri bar: eger bir 
işiňiz ugrukmasa, şu üç işi: ýagdaýyň boldugyndan sadaka bermegi, başardygyňdan 

ýagşylyk etmegi we kitap okamagy berjaý ediň. Ana, şondan soň işiň ugrugyp 
gidişine haýran galarsyň” diýip maslahat berýär [3].

Gahryman Arkadagymyzyň “Ömrümiň manysynyň dowamaty” atly kitabynda 
hem kitaba sarpa goýmak, okamagyň, bilim öwrenmegiň ähmiýeti dogrusyndaky 
pikirleri öz mynasyp ornuny tapypdyr. Kitabyň ýörite bir bölümi “Terbiýäniň 
çeşmesi – kitap” diýlip atlandyrylypdyr. Bu bölümde Alym Arkadagymyz özüniň 
kitabyň üsti bilen sagdyn jemgyýeti terbiýelemek baradaky pikirlerini çugdamlaýar. 
“Iň esasy zat bolsa, kitap arkaly jemgyýetiň gymmatly hazynasy bolan şahsyýeti 
kämilleşdirip, beýgeldip bolýar” diýmek bilen, kitap okamak, öz bilimiňi artdyrmak 
arkaly kämilleşmegiň zerurlygyny, kitap arkaly sagdyn jemgyýeti kemala getirip 
boljakdygyny nygtaýar [4].

Türkmen edebiýatynda halkymyzyň kitaba bolan söýgüsi, ýaş nesilleri 
okamaga, öwrenmäge çagyrmak meselesi hemişe özüniň mynasyp ornuny tapypdyr. 
Biz muny dürli döwürlerde ýazylan edebi eserlerimizde görüp bilýäris. Mahlasy, 
“Gorkut atada”, “Görogluda”, “Şasenem-Garypda” we beýleki dessanlarymyzda 
kitaby söýmek, öwrenmek, bilmek baradaky pikirler soňky ýyllarda ýazyjy-
şahyrlarymyz tarapyndan mynasyp dowam etdirilipdir. Muny biz N. Saryhanowyň bar 
eklenjiniň daýanjy bolan guba düýesini kitaba çalşan gahrymany Welmyrat aganyň 
obrazynda, A. Kekilowyň gulajygyny keýkerdipjik okap oturanja Çaryjygynda, 
K. Gurbannepesowyň tapmaçalarynda görüp bilýäris.

Nurmyrat Saryhanowyň “Kitap” hekaýasynda türkmen halkynyň çeper söze, 
danalyga sarpasy, okamaga, öwrenmäge, kitaba bolan teşneligi örän inçelik bilen 
berilýär. Welmyrat aganyň kitaba bolan söýgüsi, oguljygy Myradyň sowatly bolmagy 
ugrundaky janykmalary türkmen ýaşulusynyň göreldelik sypaty bolup orta çykýar. 
Eseriň dowamynda: “Kitap, onuň okulyşy, onuň içindäki sözleriň meniň ýüregimiň 
üstünden turuşy meni haýran etdi” diýen sözler hem aýdylanlary aýdyňlygy bilen 
tassyklaýar [6]. Gahryman Arkadagymyz hem “Ömrümiň manysynyň dowamaty” 
kitabynda hem Welmyrat aganyň obrazy barada: “Kitabyň söhbedi edilýän wagt 
bir kitaba düýesini çalşan Welmyrat aga, yzynda bazardan sowgat-salamly geler 
diýip, çagalaryň göz dikip oturandygyna garamazdan, ondan has gymmatly zady 
alyp gelýän, ähli üzümlerini bir kitaba çalyşýan Anna aga ýaly pederlerimiziň 
nurana keşbi seriňe dolýar” diýip belleýär [4].

Türkmen poeziýasynda öçmez yz goýan A. Kekilowyň döredijiliginde-de 
kitabyň aýratyn orny bar. Şahyryň çagalar üçin döreden “Oglanlar hem kitap”, 
“Kitap dälmi?” ýaly goşgularynda

Her wagt okap otyr,
Kitapjygyn taşlaman.
Şatlanypjyk öz-özi,
Gaýgy-gamy ýatlaman

diýen setirlerinde körpeleriň durmuşynda kitabyň orny beýan edilse, “Söýgi” 
romanynyň gahrymany Ogulnabadyň okumyşlygy, öwrenmäge, okamaga höwesliligi 
ýaşlarda kitaba söýginiň nusgasy bolup öňe çykýar. Diňe bir ýokarda atlary agzalan 
ýazyjy-şahyrlarymyzyň däl, eýsem islendik söz ussadynyň hem döredijiligine ser 
salanymyzda kitap baradaky setirlere duş gelýäris. Baý edebi döredijiligimizde kitap 
baradaky pikirleriň şeýle gymmatly orun almagy ýaşlarymyzda kitaba, okamaga 
höwes, söýgi döretmekde gymmatly çeşme, ýol-ýörelge bolup hyzmat edýär.

Kitaba, bilime şeýle teşne halkyň taryhynda şanly kitaphanalaryň – 
akyl-paýhas öýleriniň bolandygy ikuçsyzdyr. “Älem içre at gezer” romanynda 
hem “Berdimuhamet tehnikumyň naharhanasynda garbananyndan soň, kitaphana 
baryp, tä ýapylýança gününi şol ýerde geçirýärdi” diýen sözler arkaly nesillere 
nusgalyk ynsanyň ýörelgelik endikleri we kitaphanalaryň ynsan durmuşyndaky 
orny görkezilýär. Her döwrüň, her ülkäniň ölmez-ýitmez şahsyýetleriniň jemlenen 
ýeri bolan kitaphanalar baradaky ýatlamalar we ylmy çeşmeler türkmen taryhynda 
näçe diýseň bar.

Gahryman Alym Arkadagymyzyň taryhy romanlarynda, dürli kitaplarynda, 
söz ussatlarynyň döredijilignde berilýän gymmatly maglumatlar ýaş nesiller üçin 
ähli ugurlarda gymmatly çeşme bolup hyzmat edýär. Hususan-da, Anna aganyň, 
Berdimuhamet Annaýewiň, Mälikguly Berdimuhamedowyň, Welmyrat aganyň 
kitaba bolan söýgüsi, okamaklyga, bilim almaga bolan höwesi baradaky wakalar, 
gadymy rowaýatlarda kitabyň ähmiýeti baradaky aýdylanlar ýaşlarymyzda kitaba, 
okamaga, kämilleşmäge bolan hyjuwy has-da artdyrýar.

Türkmen topragynda birnäçe asyrlap höküm süren Gadymy Horezmşalar, 
Seljuklylar döwletleriniň gülläp ösen şäherleri bolan Ürgenç, Merw, Amul ýaly 
şäherlerde uly kitaphanalar bolupdyr. Olarda dünýäniň beýik akyldarlarynyň, 
danalarynyň dürdäneleri saklanypdyr. Gadymy Merw kitaphanalary barada orta asyr 
taryhçysy Ýakut şeýle belleýär: “Men Merwden çykyp gaýdanymda bu ýerde uly 
kitaphanalaryň 10 sanysy hereket edýärdi. Men bütin dünýäni aýlanyp, şular ýaly baý 
hem ajaýyp kitaphanalary görmedim” [3]. Türkmen topragyndaky kitaphanalaryň 
baý kitap gory, olaryň halka hyzmat ediş derejesi dogrusynda Al-Horezmi, Ibn Sina, 
Omar Haýýam ýaly Gündogaryň beýik danalarynyň ýatlamalarynda hem gymmatly 
maglumatlar berilýär. Bu barada Gahryman Arkadagymyz özüniň “Türkmenistan – 
Beýik Ýüpek ýolunyň ýüregi” kitabynda şeýle belleýär: “Birwagtlar Türkmenistanyň 
çäginde göçme kitaphanalar bilen birlikde Nusaý patyşalygynda, Köneürgençde, 
Amulda, Dehistanda, şeýle hem gadymy Merwde iri kitaphanalar bolupdyr” [3].

Berkarar döwletiň täze eýýamynyň Galkynyşy döwründe ýurdumyz baý 
kitaphana gorlary, kitaphanalaryň halka hyzmat ediş derejesi bilen tapawutlanýar. 
Diýarymyzyň çar künjeginde – welaýatdyr etrap merkezlerimizde, obadyr 
şäherlerimizde täze kitaphanalar gurlup ulanylmaga berilýär. Olar häzirki zaman 
elektron tehnikalar bilen enjamlaşdyrylýar. Bu barada Gahryman Arkadagymyz: 

“Ýurdumyzda kitaphana ulgamyny kämilleşdirmek, onuň enjamlaýyn tehiki 
binýadyny döwrebaplaşdyrmak barada uly işleri durmuşa geçirýäris” diýip 
belleýär [4].

Ýurdumyzda okyjylara ýokary derejede hyzmat edýän kitaphanalarymyzyň kitap 
goruny baýlaşdyrmak üçin ylmyň dürli ugurlaryna degişli kitaplar yzygiderli çap 
edilýär. Gadymy golýazmalarymyz täzeçe röwüşde neşir edilýär. Kitaphanalarymyz 
täze kitaplar bilen yzygiderli üpjün edilip durulýar. Tejribeli kitaphanaçylar okyjylara 
güler ýüz bilen hyzmat edýärler. Bu bolsa ýurdumyzda ösen kitaphana ulgamynyň 
ýola goýlandygyndan habar berýär. Çünki Gahryman Arkadagymyzyň nygtaýşy 
ýaly, häzirki döwürde biz halkymyzyň taryhynda düýpli yz galdyran bu ylmy 
we medeni merkezleri gaýtadan dikeldýäris we watandaşlarymyzyň, aýratyn-da, 
ýaşlarymyzyň bilim almaga bolan yhlasyny giňden höweslendirýäris.

Watanymyzyň geljegi bolan ýaş nesillerimiz peder pentlerine eýerip, öz 
ylym-bilimini günsaýyn ösdürmegiň, barha kämilleşmegiň ugrunda barha önjeýli 
zähmet çekýärler. Ýurdumyzyň çägindäki dürli kitaphanalarda yzygiderli okap, 
düşünjelerini baýlaşdyrýarlar.

Ýaş neslimiz üçin görelde mekdebi bolup, hyzmat edýär. Ýurdumyzda ähli 
döwürlerde ylym-bilimiň öýi hasaplanýan kitaphanalaryň we kitaphanaçylyk işiniň 
barha rowaçlanmagy bolsa ýaşlarymyzyň kämil şahsyýet bolup ýetişmekleri, ösen 
jemgyýetiň kemala gelmekligi üçin wajyp ädimleriň biridir.

RUS  EDEBIÝATY  SAPAKLARYNDA  TALYPLARYŇ  
SÖZLEÝIŞ  ENDIKLERINI  ÖSDÜRMEK

Hormatly Prezidentimiz Serdar Berdimuhamedowyň, Gahryman 
Arkadagymyzyň taýsyz tagallalary netijesinde ýurdumyzyň ähli pudaklarynda, şol 
sanda ylym-bilim ulgamynda beýik özgertmeler amala aşyrylýar. Bu özgertmeleriň 
esasy maksatlarynyň biri-de ruhy we beden taýdan sagdyn, giň dünýägaraýyşly, 



277

maksada okgunly, öňdebaryjy tehnologiýalardan baş çykarýan, bäsleşige ukyply 
hünärmen ýaşlary ösdürip ýetişdirmekden ybaratdyr. Öňde duran maksatlary amala 
aşyrmakda häzirki zaman talaplaryna laýyk gelýän häsiýetleri we başarnyklary 
özünde jemleýän döwrebap dilçi mugallymlary taýýarlamak derwaýys meseleleriň 
biridir. Bu wajyp wezipäni çözmekde edebiýat sapaklaryna aýratyn orun degişlidir. 
Çünki edebiýat sapaklarynda öwrenilýän çeper eserler talyp ýaşlaryň giň düşünjeli, 
watansöýüji, zähmetsöýer, ata-babalarymyzdan miras galan ruhy gymmatlyklarymyza 
sarpa goýýan, söz sungatynyň baý, çuň many-mazmunly, täsirli, köpöwüşginli 
mümkinçiliklerinden ýerlikli, aýawly peýdalanyp bilýän hünärmenler bolup 
ýetişmeklerinde bahasyna ýetip bolmajak hyzmaty ýerine ýetirýär.

Rus edebiýaty sapaklarynda talyplar diňe bir öwredijilik häsiýetli maglumatlary 
kabul etmek bilen çäklenmän, eýsem olar öz pikirlerini, duýgularyny, durmuşa 
bolan garaýyşlaryny sadadan düşnükli, täsirli, labyzly beýan etmek ukyplaryny, 
başarnyklaryny we endiklerini hem ösdürmäge giň mümkinçilikler alýarlar [2]. Bu 
bolsa, öz gezeginde, talyplara çeper eserleriň mazmunyny çuňňur özleşdirmäge, 
eserlerde ýazyjy-şahyrlar tarapyndan ussatlyk bilen ulanylan dürli çeperçilik 
serişdeleriniň ýerine ýetirýän hyzmatlaryna dogry düşünmäge we olary durmuşda 
ýerlikli, göwnejaý ulanmaga ýardam edýär [1]. Şu nukdaýnazardan mugallym 
edebiýat sapaklarynda talyplaryň sözleýiş endiklerini, başarnyklaryny ösdürmäge 
gönükdirilen ähli usullary, tärleri we mümkinçilikleri ýerlikli, netijeli peýdalanmaga 
çalyşmalydyr.

Ylmy gözegçiliklerimiziň we iş tejribesiniň görkezişi ýaly, şeýle usullar, 
tärler talyplaryň sözleýiş endiklerini hem-de başarnyklaryny ösdürmekde uly 
ähmiýete eýedir. Mysal üçin, eseriň yordumy, many-mazmuny, gurluşy we çeper 
keşpler ulgamy barada gürrüňdeşlik geçirmek; eseriň çuňňur ideýa-mazmunyny 
açyp görkezýän parçalary labyzly, çeper okamak; eserde duş gelýän, talyplar üçin 
düşnüksiz sözleriň, söz düzümleriniň üstünde işlemek; eseriň ol ýa-da beýleki 
gahrymanynyň hereketlerine, pikirlerine, durmuş pelsepesine talyplaryň özbaşdak 
garaýyşlaryny ýüze çykarmaga mümkinçilik berýän edebi jedelleri guramak, 
talyplaryň eseriň mazmuny, ýordumy boýunça özbaşdak düzen meýilnamasy 
esasynda döredijilikli gürrüň bermeklerini gazanmak ýaly usullar bir tarapdan, 
talyplara täze tema girişmäge ýardam etse, ikinji tarapdan, olara mugallym bilen 
gürrüňdeşlik döwründe eseriň döreýiş taryhy, many-mazmuny we onuň gahrymanlary 
barada öz pikirlerini, garaýyşlaryny beýan etmäge mümkinçilik berýär.

Şeýle-de sapak döwründe eseriň mazmuny boýunça talyplar tarapyndan 
öňünden taýýarlanylan kiçijik sahnajyklary rollarda ýerine ýetirmek, talyplaryň 
öý işi hökmünde tabşyrylan ýumuşlar esasynda toparlaýyn prezentasiýalary, edebi 
taslamalary taýýarlamak we olar boýunça çykyşlaryny guramak ýaly işler hem 
talyplaryň sözleýiş endiklerini ösdürmäge gönükdirilen netijeli usullardyr.

Çeper eseriň ol ýa-da beýleki gahrymanynyň sözleýiş dil aýratynlyklaryny 
häsiýetlendirýän çeperçilik serişdeleriniň ýekebara, ikibara we toparlaýyn derňewini 
geçirmek, ara alyp maslahatlaşmak we netije çykarmak, eseriň gahrymanlarynyň 
gapma-garşylykly-kontrast portretini dilden ýa-da ýazuw üsti bilen beýan etmek, 
olaryň çeper portretini awtoryň tekstine ýakyn terzde ýatdan suratlandyrmak 
başarnygyny öşdürmek ýaly döredijilik häsiýetli işleri hem netijeli döwrebap 
usullaryň biri hökmünde görkezmek bolar.

Edebiýat sapaklarynda çeper eseriň ideýa-mazmunyny açyp görkezýän türkmen 
we rus halklarynyň asyrlarboýy sünnäläp döreden, olaryň milli aňyýetini, häsiýetlerini 
şöhlelendirýän atalar sözüni, nakyllary, durnukly söz düzümlerini tapmak, olary 
iş depderlerine ýazmak we mazmunyna düşündiriş bermek, sözleýişde ýerlikli 
peýdalanmak talyplaryň sözleýiş endiklerini ösdürmekde has zerurdyr. Meselem, 
A. S. Puşkiniň “Kapitan gyzy” eseriniň, D. I. Fonwiziniň “Ulalyp oňalmadyk” 
komediýasynyň, M. Ý. Lermontowyň “Msyri” poemasynyň ideýa-mazmunyny 
açyp görkezýän türkmen we rus halklarynyň dürdäne nakyllarynyň hem-de atalar 
sözüniň talyplar tarapyndan ekwiwalentleriniň mysal hökmünde getirilmegi olaryň 
şol eserleriň mazmunyny çuňňur özleşdirendiklerine şaýatlyk edýär.

Sapak döwründe çeper eseriň many-mazmunynyň talyplar tarapyndan çuňňur 
özleşdirilmeginiň ahyrky tapgyrynda olaryň eserden alan täsirlerini şöhlelendirýän 
kiçi göwrümli düzmeleri, liriki oýlanmalary mugallymyň gözegçiliginde ýazmagy-da 
talyplaryň sözleýiş endiklerini, başarnyklaryny, dil baýlygyny ýazuw üsti bilen 
ösdürmegiň ygtybarly tärleriniň biridir.

Işiň gidişinde rus edebiýaty sapaklarynda talyplaryň sözleýiş endiklerini, 
başarnyklaryny ösdürmäge gönükdirilen usullaryň we tärleriň mugallym tarapyndan 
ulanylyşyny anyk mysallar arkaly öwretmek ýola goýuldy.

Mysal üçin, “Rus dili we edebiýaty” hünäriniň birinji ýyl talyplary bilen 
“Rus edebiýaty boýunça praktikum” dersi boýunça XIX asyryň beýik rus ýazyjysy 
L. N. Tolstoýyň “Kawkaz ýesiri” eseriniň ideýa-mazmun, gurluş özboluşlylygy, 
onda çeperçilik serişdeleriniň ulanylyş aýratynlyklary derňelende, olaryň sözleýiş 
endiklerini, başarnyklaryny ösdürmek wezipesi hem wajyp ähmiýete eýe bolýar. 
Talyplaryň hekaýanyň gahrymanlary Žiliniň we Kostyliniň gapma-garşylykly 
häsiýetnamasyny düzmegi ýekebara, ikibara we toparlaýyn görnüşlerde dilden 
ýa-da ýazuw üsti bilen ýerine ýetirmekleri, birinjiden, eseriň ideýa-mazmunyny, 
gahrymanlaryň içki ruhy dünýäsini, durmuşa bolan garaýyşlaryny, häsiýetlerini açyp 
görkezýän bolsa, ikinjiden, talyplaryň sözleýiş dil baýlygyny, sözleýiş endiklerini 
ösdürmäge ýardam edýändigi anyklanyldy.

Şunuň ýaly usullary XIX asyryň beýik rus şahyrlary M. Ý. Lermontowyň “Biziň 
zamanamyzyň gahrymany” romanynyň gahrymanlary Peçoriniň we Gruşniskiniň, 
A. S. Puşkiniň “Kapitan gyzy” eseriniň gahrymanlary Grinýowyň we Şwabriniň, 
beýik rus ýazyjysy I. S. Turgenewiň “Aýdymçylar”, “Duşuşyk” hekaýalarynyň baş 

gahrymanlarynyň deňeşdirme häsiýetnamasy seljerilende-de ýerlikli we netijeli 
ulanyldy.

Rus edebiýaty sapaklarynda talyplaryň sözleýiş endiklerini, başarnyklaryny 
ösdürmäge gönükdirilen usullaryň we tärleriň ulanylmagy olaryň ýetişiginde oňyn 
netijeleriň gazanylmagyna getirýändigi anyklanyldy.

Sapakda mugallym tarapyndan talyplaryň sözleýiş başarnyklaryny ösdürmäge 
gönükdirilen usullaryň utgaşykly ulanylmagynyň, onuň döredijilik matlaby we iş 
tejribesi bilen baglanyşyklydygy ýüze çykaryldy.

EDEBIÝAT

Merdan Kurbanow, uly mugallym, Jumamurad Abdyýew, mugallym

FIZIKADAN  BAŞARNYKLARY  KEMALA  
GETIRMEGIŇ  ÝOLLARY

Milli bilim ulgamyny kämilleşdirmek, döwrebaplaşdyrmak, täzeçe pikir 
edýän şahsyýetleri ýetişdirmek, şu mynasybetli halkara hyzmatdaşlygyň depginini 
güýçlendirmek ýurdumyzyň döwlet syýasatynyň möhüm wezipesidir.

Köp ýyllaryň gözlegleri netijesinde mekdepde okuwçylara bilim, terbiýe 
berlende, şol sanda meseleler çözdürilende, olaryň duýgularyna gereginden az 
üns berilýändigi aýan edildi. Emma täze maglumat özleşdirilende, duýgularyň 
dürli görnüşiniň möhüm orny bardyr [1]. Sapak okadylanda, okuw serişdesi 
bolan görkezme esbaplaryň ulanylyşyna uly üns berilmelidir. Okuw serişdeleri 
bolan görkezme esbaplaryny ulanmak ýörelgesiniň ähmiýeti örän täsirlidir we 
uludyr. Sebäbi görkezip okatmak okuwçylaryň ünsüni özüne çekýär, olaryň logiki 
pikirlenmesini ýokarlandyrýar we maglumatlary kabul edijiligine uly täsir edýär. 
Görkezme esbaplary ýerlikli ulanmak arkaly okatmak – okuwçylaryň akyl ýetiriş 
gyzyklanmasyny ösdürýär, maglumatlary dürs seljerişine ýardam berýär. Akyl 
ýetirmäniň nazaryýeti we dialektiki pikirlenme biri-biri bilen berk baglanyşykly 
gatnaşykdadyr.

Okuwçylaryň ýady, ünsi, duýgurlygy, olaryň bilimleri özleşdirişi, fizikadan 
meseleleri çözüp bilşi, başarnyklarynyň we endikleriniň kemala gelşi baradaky 
maglumatlaryň ylmy taýdan işlenilmegi ders hökmünde usulyýetiň we psihologiýanyň 
arabaglanyşygyny barha ýakynlaşdyrýar.

Fizikadan meseleler çözülende okuwçylaryň ýadyna uly orun degişlidir. Okuw 
maglumatlarynyň ýatda saklanmagy üçin onuň ýatdan çykmagynyň öňi alynmalydyr. 
Okuw materialy ýat tutulan dessine, çalt ýatdan çykmagy mümkin. Wagtyň geçmegi 
bilen bolsa ýatdan çykmak prosesi birneme gowşaýar. Şonuň üçin täze fiziki mesele 
çözülenden soňra, ony dürli duýgularyň üsti bilen, köpsanly mysallary ulanyp, 
yzygiderli gaýtalamak zerurdyr. Fizikadan hil meseleleri çözülende dil üsti bilen 
gürrüňdeşlikde eşidiş duýgusy esasy orny eýeleýän bolsa, mukdar meseleleri ýazuw 
üsti bilen çözülende görüş duýgusy has möhüm ähmiýetli hasaplanýar.

Psihologiýanyň, pedagogikanyň usulyýet bilen bilelikde derňeýän meselelerine 
başarnyklar we endikler hakyndaky düşünjeleriň düýpli özleşdirilmegini gazanmak 
degişlidir. Bilimleri ele almaklyk diňe formulalary, enjamlaryň görnüşlerini we 
işleýşini bilmek bilen çäklenmän, eýsem maglumatlary nazary taýdan dogry 
ulanylyp bilinmegini hem göz öňünde tutýar. Usulyýetde başarnyk diýlip özüňde 
bar bolan bilimlere we tejribä daýanyp, okuw hereketlerini doly we dogry ýerine 
ýetirip bilmeklige aýdylýar. Eger-de başarnyklar awtomatik ýagdaýda gaýtalanýan 
bolsa, onda olar endige öwrülýär, ýagny endik aňly ýerine ýetirilýän hereketiň 
awtomatlaşan düzüm bölegidir. Endikler gönükme-mysallaryň üsti bilen awtomatlaşan 
başarnyklardyr. Şoňa görä-de fizikadan, şol sanda onuň bölümi bolan dinamikadan, 
meseleleri çözmegi öwretmekde geçirilýän işler başarnyklaryň endiklere öwrülmegine 
ýardam etmelidir. Okuwçylaryň fiziki hadysalar, kanunalaýyklyklar baradaky 
düşünjeleri we başarnyklary, esasan hem, ýönekeý mysallarda kemala gelýär. Olaryň 
meseleleri çözmekdäki logiki başarnyklary bolsa hil we eksperimental meseleleriň 
ýerine ýetirilmegi bilen ösýär. Umuman, okuw işinde okuwçylaryň başarnyklary we 
endikleri, bir wagtyň özünde, aýrylmaz baglanyşykda döreýärler we kämilleşýärler.

Mekdepde fizikany okatmak işinde nazaryýet we amalyýet biri-biri bilen 
berk baglanyşyp gelýär. Okuw işi döwründe ylmyň nazaryýetini we amalyýetini 
utgaşdyryp alyp barmakda okuwçylaryň özbaşdak işlemekleriniň ähmiýeti, orny 
uludyr. Her bir meseläniň, pikiriň çözgüdini tapmak üçin okuwçy özbaşdak 
işlemelidir. Munuň bilen ol ylmyň gazananlaryny özbaşdak seljerip, olara akyl 
ýetirip biler. Özbaşdak işlemek okuwçylaryň logiki pikirlenmesini, dünýägaraýşyny, 
bilimini ösdürýär. Logiki pikirlenme işinde okuwçylar logika ylmynyň tärlerini 
tejribede ulanýarlar. Olar maglumatlary seljerýärler, hadysalary bitewilikde 
ýa-da aýratynlykda öwrenýärler. Ýokary synp okuwçylarynyň özbaşdak işlerini 
guramaklykda aşakdaky ýörelgelere esaslanyp bolar:

 – okuwçylaryň özbaşdak işi, şol sanda fizikadan mesele-ýumuşlary, olaryň 
pikirlenmesi bilen baglanyşykly alynmalydyr;

 – aňsatdan kyna geçmelidir;
 – meseleleri özbaşdak çözmegi başarmalydyrlar;
 – özbaşdak işler okuwyň ähli tapgyrlarynda öz orunlaryny tapmalydyrlar;

 – özbaşdak işde öwrenilýän maglumatlar durmuş-ykdysady ösüşler bilen bagly 
bolmalydyr;

 – özbaşdak işi her bir okuwçy üçin güýçýeterliligi hasaba alnyp, aýratyn 
guralmalydyr.

Ýurdumyzda ylym-bilime uly üns berilmegi netijesinde, kompýuter 
tehnologiýalaryny, innowasion usullary, tärleri interaktiw tagtalary, multimedia 
serişdelerini okuw döwründe ulanmaklyga giň mümkinçilikler döredildi. Täze 
usullaryň we tehnologiýalaryň okuw ulgamyna ornaşdyrylmagynyň ýaşlaryň 
psihologiýasynyň, aňynyň ösmegine, pikirleniş ukybynyň kämilleşmegine, oňyn 
häsiýetiniň kemala gelmegine täsiri örän uludyr. Täze innowasion pedagogik usullar, 
tärler okuw ulgamynda we terbiýeçilik işinde özüniň oňyn netijesini berýär. Bilim 
ulgamynda innowasion ösüş ylmy-tehniki syýasatymyzyň esasy sütüni we daýanjydyr. 
Orta mekdeplerde dersleriň guralyşy häzirki zaman talaplaryna laýyklykda, 
tehnologik innowasiýalara esaslanyp, jemgyýetimiziň döwrebaplaşdyrylmagyny 
göz öňünde tutmakdan ybaratdyr. Fizika derslerinde innowasion pedagogik 
tehnologiýalary ulanmak okuwçylaryň bilimleriniň, başarnyklarynyň we berlen 
ýumuşlary özbaşdak ýerine ýetirmeklige bolan gyzyklanmalarynyň, höwesleriniň 
artmagyna oňyn täsir edýär. Sapaklarda innowasion tehnologiýalardan ýerlikli 
peýdalanylanda okuwçylaryň psihologik aýratynlyklarynyň we bilim derejeleriniň 
hasaba alynmagy wajypdyr. Şeýle edilende okuwçylaryň döredijilikli özbaşdak 
işlemegine, sapaklaryň güýçýeterli, düşnükli bolmagyna we okuwçylaryň pikir 
ýöretmek ukybynyň ösdürilmegine, kämilleşmegine mümkinçilik döreýär.

EDEBIÝAT

III  BÖLÜM

MAGLUMAT  WE  ARAGATNAŞYK  ULGAMLARY,  
KOMPÝUTER  TEHNOLOGIÝALARY

Çary Temirow, fizika-matematika ylymlarynyň kandidaty,  
Gözel Abdyýewa, mugallym

DRIHLE  FUNKSIÝASYNYŇ  KÖPLÜKLER  
NAZARYÝETINIŇ  MESELELERINI  

ÇÖZMEKDE  ULANYLYŞY

Hormatly Prezidentimiz Serdar Berdimuhamedow tarapyndan Berkarar 
döwletiň täze eýýamynyň Galkynyşy döwründe amala aşyrylýan ugurlaryň biri-de 
milli bilim ulgamyny döwrebaplaşdyrmak, sagdyn, giň dünýägaraýyşly, çuň bilimli, 
watansöýüji nesli terbiýeläp ýetişdirmek bolup durýar. Hormatly Prezidentimiziň 
parasatly baştutanlygynda ýurdumyzyň bilim ulgamy günsaýyn kämilleşýär.
Türkmenistanyň ýaşlarynyň arasynda geçirilen ylmy bäsleşik milli ylmymyzyň 
ertiri barada edilýän aladalaryň bir mysalydyr [1]. Sanly tehnologiýalary ulanmak 
arkaly ylmy-amaly derňew işlerini geçirmeklige giň mümkinçilikler açyldy.

Makalada Drihle funksiýasy bilen baglanyşykly köplükler nazaryýetiniň 
meseleleriniň çözülişine seredilýär [2].

Belli bolşy ýaly Drihle funksiýasy

x irrasional san
x rasional san

görnüşde kesgitlenilip, ol köp gyzykly häsiýetlere eýe bolýan funksiýalary düzmeklige 
mümkinçilik döredýär. Ol funksiýa matematikada käbir ykdysady meseleleri 
çözmekde zerur bolan funksiýany ýa-da formulalary öwrenmeli bolanda, öňden 
belli bolan formulalaryň çylşyrymly kombinasiýalaryny düzmeklige getirýär [2].

Drihle funksiýasynda abssissa okunyň iň kiçi kesiminde hem rasional we 
irrasional sanlar köplüginiň çäksiz köplükdigini hasaba alanda, üzülme nokatlarda 
0 we 1-e deň bolan bahalary alýar. Hakyky sanlar köplügi bilen sanlar okunyň 
nokatlary birbelgili baglydygyny nazarda tutsak, ol nokatlaryň ählisi üzülme 
nokatlar bolýandygy üçin, Drihle funksiýasynyň grafigini gurmak, ýagny geometrik 
“interperetasiýasyny” çyzgy arkaly görkezmek mümkin däldir.

Şeýle häsiýete eýe bolýan Drihle funksiýasynyň matematika ylmynyň ösüşine 
uly itergi berendigini hasaba alsak, ol funksiýanyň düýp many-mazmunyna 
düşünmek üçin “çygly” nokatlar köplügi baradaky meselä seredeliň [2].

“Çygly” nokatlar meselesiniň üsti bilen diňe Drihle funksiýasynyň geometrik 
interperetasiýasy öwrenilmän, (1) görnüşli berlen “diskret” funksiýany “bölek” 
üznüksiz funksiýa bilen çalşyrmak hem-de goýberilýän ýalňyşlyklary kompýuter 
programmlary arkaly sanly netijeleri almaklyga hem mümkinçilik döredýär.

Goý, abssissalar okunyň [0; 1] kesimine ýagyş ýagýan bolsun. Ol aralygy 
ýagyşdan goranmak üçin gurulmaly “obýekt” üçin çykdajy az mukdarda bolar ýaly 
“saýawan” gurmak meselesini aşakdaky “iterasion” prosesi ulanalyň [0; 1] kesimi 
üç deň bölege böleliň:

1-nji çyzgy

böleklerinde hem saýawan guralyň:

1

3-nji çyzgy

Görnüşi ýaly proses iki gezek dowam edenden soňra çadyryň görnüşi aşakdaky 
çyzgydaky ýaly bolýar:

0       1

4-nji çyzgy

Bu prosesi üçünji gezek ýerine ýetirenimizde dört sany goşmaça bölekde hem 
saýawan emele gelýär:

5-nji çyzgy

Prosesi dowam etmek bilen gurlan saýawan [0; 1] kesimini doly ýapman “çygly” 
nokatlardan başga ähli ýerini ýagyşdan goraýar. “Çygly” nokatlar köplügi kontinum 
kuwwatly köplügi emele getirýär. XIX asyryň 70 ýyllarynda nemes matematigi 
G. Kontur hasaply köplük düşünjesini girizdi) [2].

“Çygly” nokatlar üzülme nokatlar bolup, Drihle funksiýasynyň hususy 

görnüşidir. 5-nji çyzgydan görnüşi ýaly diskret funksiýa 1

taraplarynda üzülme nokatlaryň “böküş” uzynlygy gitdigiçe kemelýär.
Biz ol diskret funksiýany üznüksiz F (x) funksiýa bilen interpolirlesek 

goýberilýän ýalňyşlygymyzy ε (ε > 0) takyklykda kesgitlemek üçin f (x) – funksiýanyň 
düwünleriniň sanyny köp almaly bolýarys.

Ýokardaky bellikden ugur alyp, minimal ýalňyşlyk almak üçin kiçi kwadratlar 
usuly amatly.

Goý, üznüksiz funksiýa giperbolik funksiýadyr y

kwadratlar usuly arkaly statistiki barlalyň:

C-iň (1) deňlik bilen san bahasy f (c, x) funksiýanyň minimal bahasydygyny 
anyklamak ýeňildir.

Diskret funksiýanyň bahalarynyň tablisasy

xi
1

2

5

9

15

54

yi 0,24 0,077 0,031

(2) deňlikden C = 0,0866 alynýar.

C-niň bahasyny y c
x

=  – deňlikde goýup

 
y x� ��

��
�
��

0 0866
0

26

27

,
, ;

x
  (3)

аlarys.
Ýokarky analitik usul bilen hasaplanan C-niň bahasyny Excel-de aşakdaky 

görnüşde hasaplalyň:

xi yi 1 / xi yi / xi C
0,5 0,24 2 0,48 0,098676

0,555556 0,077 1,8 0,1386
0,277778 0,031 3,6 0,1116

7,4 0,7302

Excel programmasynyň kömegi bilen islendik diskret funksiýanyň tablisasy 
berlende xi we yi-leriň bahalaryny girizip, C parametriň bahasyny hem-de 
ýalňyşlygyny hasaplap bolýar.

EDEBIÝAT

1. Gurbanguly Berdimuhamedow. Ömrümiň manysynyň dowamaty. – A.: TDNG, 
2023.

2. Виленкин Н. Я. О многочленах. – Tашкент: ФАН, 1969.

Annadurdy Çaryýew, fizika-matematika ylymlarynyň kandidaty,  
Mekan Ilmädow, mugallym

STEREOMETRIÝADA  DEŇLEMELERIŇ  ULANYLYŞY

“Türkmenistanda tebigy we takyk ylmy ugurlarda degişli dersleri okatmagy 
kämilleşdirmegiň Konsepsiýasy” ýurdumyzda bilimiň hilini ýokarlandyrmakda 
esasy ýörelgedir.

Işde stereometriýada dürli mazmunly meseleleri çözmekligiň usullary seljerildi. 
Deňleme stereometriýada figuralary häsiýetlendiriji gatnaşyklaryň biridir [1]. 



287

Deňlemeleriň bu häsiýeti üç ölçegli giňişligiň dürli mazmyndaky meselelerini 
çözmekdäki orny ýokarydyr.

R O i j k= ( , , , )
 



 reperi we x, y, z koordinatalaryň iň bolmanda birini saklaýan 
F (x, y, z) aňlatmany alalyň [1]. F (x, y, z) aňlatmanyň kömegi bilen dürli matematiki 
gatnaşyklary ulanyp, alty sany figurany kesgitlemek mümkin:

F X x y z F x y z

F X x y z F x y z

F X x

1

2

3

0

0

� �

� �

�

{ ( , , ) | ( , , ) },

{ ( , , ) | ( , , ) },

{ ( , yy z F x y z

F X x y z F x y z

F X x y z F

, ) | ( , , ) },

{ ( , , ) | ( , , ) },

{ ( , , ) | (

�

� �

�

0

0
4

5
xx y z

F X x y z F x y z

, , ) },

{ ( , , ) | ( , , ) }.

�

� �

0

0
6

Eger-de hususy ýagdaýda F (x, y, z) = x2 + y2 + z2 – 4 diýsek, onda F figura 
merkezi koordinatalar başlangyjynda bolan r = 2 radiusly sfera bolar (1-nji surat).

1-nji surat. R = 2 radiusly sfera

Deňlemeleriň kömegi bilen köplükleriň üstünde geçirilýän amallara algebraik 
mazmun bermek mümkin.

Goý, F figura F (x, y, z) = 0 deňleme bilen, G figura G (x, y, z) = 0 deňleme bilen 
berlen bolsun. Berlen deňlemeleriň kömegi bilen deňlemeleriň

 
F x y z
G x y z

( , , ) ,

( , , ) .

�
�

�
�
�

0

0
  (1)

sistemasy alyndy.
Deňlemeleriň (1) sistemasynyň çözüwi diýip, x, y, z näbellileriň ol sistemanyň 

deňlemelerini bir wagtda kanagatlandyrýan bahalaryna aýdylýar. Ol bahalaryň 
her biri F we G figuralaryň ikisine-de degişli bolan nokadyň koordinatalaryny 
kesgitleýär. Diýmek, deňlemeleriň (1) sistemasy berlen F we G figuralaryň ikisine-de 
bir wagtda degişli bolan nokatlaryň köplügini kesgitleýär, ýagny (1) sistema F we 
G figuralaryň F ∩ G kesişmesini kesgitleýär. Bu ýerden şeýle netijeleri alarys:

1-nji netije. Berlen F we G figuralaryň F ∩ G kesişmesini tapmak üçin ol 
figuralaryň deňlemelerinden düzülen deňlemeleriň (1) sistemasyny çözmek 
ýeterlikdir.

Indi F we G figuralaryň deňlemelerini düzýän F (x, y, z), G (x, y, z) aňlatmalaryň 
kömegi bilen kesgitlenilýän

 F x y z G x y z( , , ) ( , , )� � 0   (2)

deňlemä seredeliň. (2) deňlemeden görnüşi ýaly (2) deňlemäni F figura ýa-da G 
figura degişli bolan nokadyň (x, y, z) koordinatalary kanagatlandyrýar. Diýmek, 
(2) deňleme berlen F we G figuralaryň birleşmesini kesgitleýär. Bu ýerden şeýle 
netijäni alarys.

2-nji netije.  Deňlemeler bilen berlen F we G figuralaryň F ∪ G birleşmesini 
tapmak üçin (2) deňlemäni düzüp, ony çözmek ýeterlikdir.

Deňlemeleri diňe figuralary häsiýetlendirmekde ulanmak bilen çäklenilmeýär. 
Deňlemeleri orun meseleleriniň çözülişinde, ýagny iki figuranyň özara ýerleşişini 
derňemekde maksadalaýyk ulanyp bolar.

Älemde hereketde bolan islendik asman jisiminiň geçýän ýolunyň kiçi böleginiň 
uzynlygy göni çyzygyň degişli böleginiň uzynlygyna ýakyndyr. Hereketdäki asman 
jisimlerine degişli orun we ölçeg meseleleri çözmekde göni çyzyklaryň teoriýasyny 
maksadalaýyk ulanyp bolar. Ol teoriýa degişli mesele we onuň çözüwi aşakda 
berildi.

Mesele. R O i j k= ( , , , )
 



 dekart koordinatalar ulgamynda koordinatalary bilen 
A (5; – 3; 2), B (2; – 1; 0), C ( – 1; 2; – 2), D (2; 4; – 5) nokatlar berlen. (AB) we (CD) 
göni çyzyklara umumy n perpendikulýaryň deňlemelerini düzmeli hem ol göni 
çyzyklaryň arasyndaky iň gysga uzaklygy berýän kesimi anyklamaly.

Çözülişi. Meseläniň şertine görä (AB) we (CD) göni çyzyklaryň her birine 
degişli bolan iki nokat koordinatalary bilen berlen (2-nji surat).

Berlen nokatlaryň koordinatalaryndan AB CD
� ��� � ���

� � � � �( ; ; ), ( ; ; )3 2 3 3 2 3  
wektorlary alarys. Ol wektorlaryň kömegi bilen alarys:

� � ��� � ���
m AB CD� � �

�
�

� �
�

��

�
�

�

�
�

2 1

2 3

2 3

3 3

3 2

3 2
; ; ,

ýagny m � � � �( ; ; )2 15 12  wektory alarys. m  wektor �
� ��� � � ���

m AB m CD⊥ ⊥,  gatnaşyklary 
kanagatlandyrýar. Şoňa görä-de ol wektor (AB) göni çyzygyň üstünden geçýän, 
(CD) göni çyzyga perpendikulýar bolan ПAB tekizlige paralleldir. Diýmek,

� AB A AB m� [ , , ]
� ��� �

deňlik dogrudyr.

2-nji surat. Dekart koordinatalar ulgamy

ПAB tekizligiň deňlemesini ýazalyň:

 

x y z

x y z
x y

� � �
� �
� � �

�

� � � � � �
�

5 3 2

3 2 2

2 15 12

0

54 5 32 3 49 2 0

54 32

,

( ) ( ) ( ) ,

�� � �49 76 0z .   (3)

Indi (CD) göni çyzyga perpendikulýar bolan �CD C CD m� [ , , ]
� ��� �  tekizligiň 

deňlemesini ýazalyň:

 

x y z

x y z
x y

� � �
�

� � �
�

� � � � � �
� �

1 2 2

3 2 3

2 15 12

0

69 1 42 2 41 2 0

69 42

,

( ) ( ) ( ) ,

441 235 0z � � .   (4)

(3) we (4) deňlemeleriň

54 32 49 76 0

69 42 41 235 0

x y z
x y z
� � � �
� � � �

�
�
�

,

ulgamy, (AB) we (CD) göni çyzyklara umumy n perpendikulýaryň deňlemeleriniň 
ulgamydyr.

M1 = (AB) ∩ ПCD we M2 = (CD) ∩ ПAB diýip belläliň. [M1 M2] kesim (AB) we 
(CD) göni çyzyklaryň arasyndaky iň gysga uzaklygy berýän kesimdir.

Netije.

1. Stereometriýada berlen F we G figuralaryň F ∩ G kesişmesini tapmakda 
ähmiýetli deňlemeler sistemasyny alyndy.

2. Deňlemeler bilen berlen F we G figuralaryň F ∪ G birleşmesini tapmak 
deňleme düzüldi.

EDEBIÝAT

1. Базылев В. Т., Дуничев К. И., Иваницкая В. П. Геометрия. ч. I. – М.: Просвещение, 
1971.

Döwletgeldi Kulyýew, fizika-matematika ylymlarynyň kandidaty,  
Myrat Rahmedow, mugallym, Haýdar Kadyrow, mugallym

IÇINDE  ÝANDYRYLÝAN  HEREKETLENDIRIJINIŇ  
GURLUŞYNYŇ  MATEMATIKI  MODELINIŇ  

SANLY  DERŇEWI

Türkmenistanda bilim-ylym ulgamyny döwrebaplaşdyrmak üçin 2020-nji ýylyň 
26-njy aprelinde “Türkmenistanda ylym ulgamyny 2020–2025-nji ýyllarda sanly 
ulgama geçirmegiň Maksatnamasy”, 2020-nji ýylyň 4-nji dekabrynda “Tebigy 
we takyk ylmy ugurly dersleri okatmaklygy kämilleşdirmekligiň Konsepsiýasy” 



291

kabul edildi [2]. Bu Konsepsiýalara laýyklykda bilim we ylym ulgamynda 
sanly tehnologiýalary ornaşdyrmak we matematika, fizika, himiýa, biologiýa, 
informatika hem-de ekologiýa ýaly dersleriň okadylyşyny kämilleşdirmek boýunça 
ýurdumyzda uly işler alnyp barylýar. Ol işler täze tehnologiýalaryň ylym ulgamyna, 
ylmy-amaly derňewlere düýpli täsir etmekligi netijesinde hereketlendirijiler 
bilen baglanyşykly meseleleri ylmy esasda derňemekligiň sanly usullaryny işläp 
düzmekligi talap edýär.

Hereketlendirijileriň (dwigatelleriň) ýüze çykmagy adamzat taryhynda öňden 
bar bolan gatnaw işini ýeňilleşdirdi. Ilkinji awtomatik transport serişdeleri buguň 
hasabyna hereketlenýän Wattyň maşynlary bolsa-da, ilkinji içinde ýandyrylýan 
hereketlendiriji gaz ýangyjynda işleýän, ikitaktly 1860-njy ýylda Lenuaryň 
hereketlendirijisi bolup durýar. Onuň işi porşeniň bir tarapynda ýangyç sorulmagy 
we belli nokadyna ýetende elektrik uçguny bilen ýakylyp dörän basyşyň iş 
etmegi, porşeniň beýleki ýüzünde öňki taktda ýanan ýangyjyň çykarylmagy bolup 
geçýär. Emma bu hereketlendirijiniň peýdaly täsir koeffisiýentiniň (PTK) pesligi, 
kuwwatynyň azlygy sebäpli ulanylyşdan galýar we onuň ornuny 1876-njy ýylda 
hödürlenen, häzirki döwürde hem ulanylýan Nikolaus Ottanyň dörttaktly ýörite 
garyndyny gysma bilen işleýän gurnamasy eýeleýär [5].

XIX asyryň ahyrlarynda nebiti gaýtadan işleýän kärhanalar tarapyndan suwuk 
ýangyçda işleýän: karburator we dizel hereketlendirijileri köpçülige hödürlenip, 
giň möçberli önümçiligi ýola goýulýar. Karburator hereketlendirijilerde taktyň 
dowamynda uçgun berilmegi bilen silindrdäki ýangyjy işe goýberilse, dizel 
hereketlendirijileri iş göwrüminiň kiçelmegi, kwaziadiobatik gysylmagy bilen 
temperaturanyň ýanma temperaturasyna ýetmegi bilen iş ýerine ýetirýär.

Awtomobil transporty üçin energetik gurnamanyň analizi, häzirki wagtda içinde 
ýandyrylýan hereketlendirijiniň esasy güýç agregaty we onuň mundan soňra hem 
kämilleşdiriş ýolunyň bardygyny görkezýär. Içinden ýandyrylýan hereketlendirijiler 
dürli häsiýetleri boýunça toparlara bölünýär [4].

Ylmy işiň gidişinde içinde ýandyrylýan hereketlendiriji bilen bagly parametrleri 
hasaplamakda sanly tehnologiýany ulanmak arkaly alnan netijeler beýan edildi.

Mesele. Bir erkinlik derejesi bolan içinde ýandyrylýan hereketlendirijiniň 
kinematik çyzgysy berlen (1-nji surat). Porşeniň hereket ýolunyň OX oka görä 
parallel ugurlarynyň haýsysynda, onuň iň amatly bolan orun üýtgetmä, tizlige we 
tizlenmä eýe boljakdygyny kesgitlemeli.

Çözülişi. 2-nji suratda tekizlikde kriwoşip-şatunly mehanizmiň, içinde 
ýandyrylýan hereketlendirijiniň ýönekeý kinematik çyzgysy görkezilen [3]. 
Bu çyzgyda porşen OX okunyň ugry boýunça ugrukdyrylan hereketi ýerine 
ýetirýär. Şatunyň (EB) we walyň (AB) uzynlygy şol bir gurluşda hemişelik baha 
eýe bolýar.



292

1-nji surat. Porşeniň hereketindäki pursatlar

2-nji surat. Tekizlikde kriwoşip-şatunly mehanizmiň kinematik çyzgysy

ABE konturyň wektor deňlemesini ýazalyň:

l l r l AB l EB r x yE E E E1 2 1 2
0

� �� ��� ��� ��� � ��
� � � � � � �, ( , , ).

Alnan deňlemäni koordinata oklaryna proýektirlänimizde,

 

x l l
y l l
E

E

� �
� �

�
�
�

1 1 2 2

1 1 2 2

cos cos

sin sin

� �
� �

  (1)

deňlemeler ulgamy alynýar. Bu ýerde yE = l3.
Ýokardaky deňlemeden φ2 burçy tapýarys.

sin
sin

,
sin

�

2

3 1 1

2

2

3 1 1

2

�

�
��

�
�

�

�
�

l l
l

arcsin l l
l

Porşeniň hereketini l2 > 2 ∙ l1 şerti ulanyp, OY okunyň sagynda ýerleşýär diýip 
hasaplalyň (2-nji surat).

Alnan deňlemeler ulgamyndan tizligi kesgitlemek üçin wagta görä önüm 
alýarys:

2-nji deňlemeler ulgamyndan şatunyň burç tizligini

görnüşde kesgitleýäris. Bu ýerde �
2

2

1

�
l
l

.

Şatun-wal baglanyşykda geçiriji gatnaşyk

deň bolar.
φ̇2 ululygyň (3) görnüşdäki bahasyny porşeniň tizliginiň kesgitlenilişindäki (2) 

deňlemeler ulgamynyň 1-nji deňlemesinde goýup,

 
   x l l lE � � � � � �� � �

�
� �

� � �
�

1 1 1 1

1

2 2

2 2 1 1 1

2sin
cos

cos
sin sin

sin coss

cos

�
�

1

2

�

�
�

�

�
�   (5)

deňlemäni alarys. E nokadyň υgE geçiş funksiýasy

görnüşde kesgitlenilýär. (2) deňlemeler ulgamyndan wagta görä önüm alyp 
tizlenmäniň deňlemesini kesgitleýäris:

  (7)

Bu deňlemeler ulgamynyň 2-nji deňlemesini özgerdip,

deňlemäni alýarys.
Alnan ululygyň bahasyny (7) deňlemeler ulgamynyň 1-nji deňlemesinde ornuna 

goýup, E nokadyň tizlenmesini tapýarys.

Nazary maglumatlaryň esasynda porşeniň geçjek ýoly geometrik usulda 
kesgitlenilýär. Porşeniň tizligini we tizlenmesini hereket çaltlygy bilen 
häsiýetlendirmeli bolýar. Biziň meselämizde walyň hemişelik burç tizligine 
eýe bolmagy üçin, dynçlyk haldan şol baha ýetmeli bolýar. Alnan matematiki 
modeliň düzüm bölekleri özara baglanyşykly bolanlygy sebäpli, biriniň üýtgemesi 
galanlarynyň hereketini häsiýetlendirýär. Modeli derňemek üçin aşakdaky bahalary 
şertli kabul edýäris:

– � �
1 2

6�
rad
s

 (burç tizlenmesi);

– � �
1

50�
rad
s

 (burç tizligi).

Porşeniň tizligini we tizlenmesini kesgitläliň.

(1), (10), (11) formulalar esasynda porşeniň silindriň içindäki dürli parallel 
oklarda orun üýtgetmesini (XE), orun üýtgetmäniň iň uly tizligini we iň uly 
tizlenmesini hasaplamak üçin PascalABC-de hasaplama programmasy düzüldi. 
Programma aşakdaky görnüşe eýe:

label 1,2;
var L1,L2,L3,W1,E1,F1,F2,Xmax,Xmin,Vmax,Amax,X,X1,V,A:real; 

i,j,D:integer;
BEGIN
read(L1,L2,W1,E1); {2*L1<L2}
if 2*L1>=L2 then goto 1;
D:=trunc(L2-L1);

for i:=-D+1 to D-1 do Begin
L3:=i; Xmax:=-maxint; Xmin:=maxint; Vmax:=-maxint; Amax:=-maxint;
for j:=0 to 360 do begin
F1:=(j*3.14)/180;
X1:=(L3-L1*sin(F1))/L2;
F2:=arctan(X1/sqrt(1-sqr(X1)));
X:=L1*cos(F1)+L2*cos(F2);
if X>Xmax then Xmax:=X;
if X<Xmin then Xmin:=X;
V:=W1*L1*(-sin(F1)+(sin(F2)*cos(F1))/cos(F2));
A:=(L1/cos(F2))*(E1*sin(F2-F1)-sqr(W1)*(cos(F2-F1)+(L1*sqr(cos(F1)))/

(L2*sqr(cos(F2)))));
if V>Vmax then Vmax:=V;
if A>Amax then Amax:=A;
end;
write(‘L3=’,L3);
writeln(‘; H=’,Xmax-Xmin,’; V=’, Vmax,’; A=’,Amax);
End; goto 2;
1: write(‘Sherte uns berin’);
2: END.
Barlag testi:
L1=5, L2=13, E1=62.8, W1=6.28
L3=-7; H=12.71; V=541.87; A=47725.26
L3=-6; H=11.67; V=472.47; A=32363.17
L3=-5; H=11.04; V=428.41; A=25510.23
L3=-4; H=10.62; V=397.96; A=21421.89
L3=-3; H=10.33; V=373.61; A=18644.7
L3=-2; H=10.14; V=357.69; A=16602.47
L3=-1; H=10.03; V=336.72;A=15020.72
L3=0; H=9.99; V=336.8; A=13782.17
L3=1; H=10.03; V=347.72; A=15060.01
L3=2; H=10.14; V=361.69; A=16644.2
L3=3; H=10.33; V=379.61; A=18688.47
L3=4; H=10.62; V=402.96; A=21468.67
L3=5; H=11.04; V=434.41; A=25556.33
L3=6; H=11.67; V=479.47; A=32418.72
L3=7; H=12.71; V=552.87; A=47780.14
Barlag testinden görnüşi ýaly, iň amatly ýagdaýda silindriň merkezi oky OX 

oky bilen gabat gelýär. Ol sanly derňewiň netijesinde alyndy. Ululyklaryň alýan 
san bahalaryndan görnüşi ýaly, L3=0 bolan ýagdaýda porşeniň orun üýtgetmesi 

H=9.999996, orun üýtgetmäniň tizligi V=336.8 sm/s, orun üýtgetmäniň tizlenmesi 
A=13782.1 sm/s2 deň bolan minimal bahalary alýarlar.

Sanly derňewiň netijesinde porşeniň tizliginiň we tizlenmesiniň iň kiçi baha 
eýe bolan ýagdaýynda walyň bir aýlawy etmegi üçin iň az güýç sarp edilýändigi 
anyklanyldy. Ýokarda getirilen sanly derňewiň esasynda iň amatly gurluşy 
kesgitlemäge mümkinçilik ýüze çykaryldy.

INFORMASIÝANYŇ  MUKDARYNY  
KESGITLEMEGI  ÖWRETMEK

Gahryman Arkadagymyz: “Biziň halkymyzda edep terbiýesi iň kämil derejelere 
ýetirilen. Emma gün-günden özgerýän döwrüň talaplaryna laýyk bolmak üçin 
ýene bir zada uly ähmiýet bermelidigi döwrebap mesele. Şol meseläni çözmek 
üçin hem perzentleriň edep terbiýesini ornaşdyrmak bilen birlikde, olaryň tälim 
terbiýesini kämilleşdirmek zerurdyr. Biz – ene-atalar, mugallymlar, terbiýeçiler 
perzentleriň edep we tälim-terbiýesini kämilleşdirmek arkaly olara durmuşyň 
täze gözýetimlerini, üstünlige eltýän gapylaryny açyp bermäge, geljege mynasyp 
taýýarlamaga, ugrukdyrmaga borçludyrys” diýip belleýär [1]. Alym Arkadagymyzyň 
bu parasatly pähimlerinden ugur alyp, ýaş nesle bilim bermekde peýdalanmak 
esasy ýörelgämizdir.

Informatika sapaklarynda informasiýany ölçemek meselesi gönüden-göni 
informasiýany kesgitlemek meselesi bilen bagly bolup durýar [2]. Sebäbi biz nämäni 
ölçejek bolýandygymyzy bilmeli, soňra ony amala aşyrmaly bolýar. Informasiýany 
ölçemegiň we kesgitlemegiň birnäçe, ýagny kompýuter, mazmun we kibernetiki 
usullary bellidir.

Kompýuter usulynda mugallym informasiýanyň ikilik kodda aňladylyşyna 
geçmelidir. Soňra informasiýanyň mukdary onuň ikilik kodundaky sifrleriniň sanyna 
deň diýlen tassyklama esaslanmalydyr. Mugallym okuwçylara informasiýanyň 
köplenç, iki ýagdaýy häsiýetlendirýän signallaryň kömegi bilen kodirlenýändigini 
aýtmalydyr. Olar 0 we 1 bilen bellenilýär. Soňra informasiýa teoriýasynda 
informasiýanyň birligi hökmünde iki belgili elipbiýiň bir belgiden durýan habary 
kabul edýärler. Informasiýanyň mukdarynyň başga sanly elipbiýini ulanmaklygy 
ölçemegiň uly birliklerine geçmeklik bilen deňeşdirip öwredilmelidir. Bit 
düşünjesinden soňra baýt we beýleki birliklere geçmek gerekdir.

Informasiýanyň mukdaryny kesgitlemegiň kompýuter usuly kabul etmäge 
ýönekeý we ony başlangyç synplarda ulanmak bolýar.

Informasiýanyň mukdaryny kesgitlemeklige semantiki çemeleşmede biti 
kesgitlemek ýokary synp okuwçylary üçin hem çylşyrymly bolýar. Mugallyma 
ony beýan etmek üçin birnäçe wagt gerek bolýar. Onuň üçin informasiýa – habar 
– habaryň informatiwligi – informasiýanyň ölçeg birligi – habaryň informasion 
göwrümi ýaly düşünjeleriň yzygiderliligine seretmelidir. Bu düşünjeleriň her biri 
kabul etmek üçin çylşyrymlydyr. Şoňa görä-de mugallymyň olaryň her biri barada 
durup geçmegi hökmanydyr.

Informasiýa – bu adamlaryň bilimidir (täze bilimler).
Habar – bu gepleşik, biziň görüş organlary tarapyndan kabul edýän şekillerimiz, 

kitabyň teksti we başgalardyr.
Habaryň informatiwligi bu adamyň biliminiň üstüni ýetirýän habardyr, ýagny 

adama informasiýa getirýän maglumatdyr. Şol bir habaryň dürli adamlar üçin 
informatiwligi dürli bolup biler. Eger habar köne bolsa, ol hiç hili informasiýa 
getirip bilmez, onuň informatiwligi nola deň bolýar. Eger habar adam üçin täze 
we düşnükli maglumat getirse, onda habar informatiw bolýar. “Informasiýa” we 
“habaryň informatiwligi” düşünjeleri şol bir zat däldir. Käbir habaryň informatiwligi, 
ýagny onda täzeligiň ýoklugy nola deňdir. Emma ondaky informasiýa nula deň diýip 
bolmaýar. Soňra okuwça informasiýanyň mukdarynyň birligini düşündirmeklige 
geçip bolar.

Informasiýanyň mukdarynyň mazmun çemeleşmesinde onuň birligi diýlip, 
adamyň biliminiň üstüniň ýetirilmegine ýa-da ony bilmezliginiň derejesiniň 
pesligine düşünilýär.

“Bilimiň kesgitsizligini 2 esse azaldýan habar” ýa-da “Iki sany deň ähtimallykly 
hadysanyň ikisinden biri ýüze çykandygy baradaky habar” 1 bit informasiýa 
saklaýar. Bu kesgitleme “bilimiň kesgitsizligi” düşünjäniň düşnüksizligine görä 
okuwçylar üçin çylşyrymlydyr. Şonuň üçin aşakdaky mysallarda onuň manysyny 
açyp görkezmek zerur bolup durýar:

1. Teňňäni oklamak. Teňňäni oklamagyň netijesi, ýagny sifr ýa-da arka 
tarapynyň düşmekliginde bilimiň kesgitsizligi 2-ä deň.

2. 6 granly kubik zyňlandaky kesgitsizlik eýýäm 6-a deň.
3. Eger partada 25 sowalnama bar bolsa, onda sowalnamany çekmekde 

kesgitsizlik 25-e deň.
Eger-de mugallym okuwçylara hadysanyň ähtimallygy, hökmany hadysa, 

mümkin bolmadyk hadysalar barada goşmaça düşünje berse, onda bu ýagdaýda 
informasiýanyň mukdaryny kesgitlemek üçin iňlis matematigi K. Şennon tarapyndan 
hödürlenen

I P Pi i
i

N

� �
�
� log

2

1

formulany ulanmak bolar. Bu ýerde I – informasiýanyň mukdary; N – mümkin 
bolan hadysalaryň mukdary; Pi – i-nji hadysanyň ähtimallylygy.

Informasiýa baradaky ylmy teoriýada, deň ähtimallykly hadysalarda 
informasiýanyň mukdarynyň maksimaldygy subut edilendir.

Tehniki serişdeleriň kömegi bilen informasiýa saklananda, aralyga iberilende, 
onuň mazmunyna seretmezlik we oňa belgileriň (harplaryň, sifrleriň we ş.m.) 
yzygiderliligi hökmünde seretmek maksadalaýykdyr.

Informasiýanyň mukdaryny kesgitlemeklige kibernetiki çemeleşme, käbir elipbiý 
belgilerinden düzülen tekstdäki informasiýanyň mukdaryny tapmaklyga esaslanýar. 
Bu ýerde tekstiň mazmuny bilen informasiýanyň mukdarynyň baglanyşygy ýokdur. 
Informasiýany ölçemekde mazmun taýdan çemeleşmeler kompýuterde özgerdilýän 
we kompýuter ulgamlary arkaly geçirilýän informasiýalarda ulanylýar. Mugallym 
okuwçylara informasiýanyň mukdarynyň elipbiý çemeleşmesini öwredende 
onuň kompýuter çemeleşmesiniň hem bardygyny ýatlamagy gerek we olaryň 
aratapawudyny okuwça düşündirmelidir.

Informasiýanyň mukdary baradaky kibernetiki çemeleşmede elipbiý düşünjesi 
esasy orny eýeleýär. Elipbiý informasiýany aňlatmak üçin ulanylýan belginiň 
tükenikli köplügidir. Tekstdäki her bir belginiň aňladýan informasiýa mukdary 
Hartlynyň formulasy boýunça kesgitlenilýär:

2i = N.
Bu ýerde, i – elipbiý belginiň informasion agramy, N – elipbiýiň kuwwaty 

(elipbiýdäki belgileriň sany). Hartlynyň formulasy boýunça islendik tekstdäki 
informasiýanyň mukdaryny hasaplap bolýar. Eger tekst elipbiýiniň K sany belgisini 
saklaýan bolsa, onda informasiýanyň mukdary I belgileriň sanynyň, belginiň 
informasion agramyna köpeldilmegine deňdir: I = i * K

Informasiýany geçirmek üçin onuň oňaýly elipbiýiniň minimal kuwwaty 2-ä 
deňdir. Kuwwaty 2-ä deň bolan elipbiýe ikilik elipbiý diýilýär. Ikilik elipbiýde 
belginiň informasion agramyny 2i = 2 deňlemeden kesgitlesek i = 1 bit-e deň 
bolýar. Bu ýerden “Ikilik elipbiýiniň bir belgisi 1 bit informasiýa saklaýar” diýlen 
kesgitleme alynýar.

Informasiýanyň mukdaryny bu usul bilen kesgitlemeklige göwrümleýin usul 
hem diýilýär, sebäbi ol tekstdäki simwollaryň mukdary bilen baglydyr. Eger habary 
ugratmak üçin ikilik däl-de, başga elipbiý ulanylsa, onda belginiň informasion 
agramy we informasion mukdary başga bolýar. Soňra beýleki birliklere geçmeli. 
Giňden ulanylýan baýt düşünjesinde esasy birlik bolup bit ulanylýar. Ol kuwwaty 
256 bolan elipbiýiň belgisiniň informasion agramydyr. Onda Hartlynyň formulasy 
boýunça 256 = 28. Onda i = 8 bit. Bu 8 bite baýt diýip aýtmak şertleşilen 1, baýt = 8 bit.

Okuwçylara ses faýllarynyň we grafiki şekilleriň göwrümini kesgitlemekligi 
hem öwredilmelidir. Ses faýllarynyň göwrümini kesgitlemekde sesiň amplitudasy, 
gatylygy, ýygylygy, sesi wagt boýunça diskretleşdirmek düşünjeleri okuwçylara 
ýatladylmalydyr.

Sesi kodirlemekligiň çuňlugy – sanlaýyn sesiň gatylygynyň derejesiniň 
mukdarydyr. N = 2i, bu ýerde N – sanlaýyn sesiň gatylygynyň derejesiniň mukdary, 
i – sesi kodirlemekligiň mukdary.

Ses faýlynyň informasion göwrümini kesgitlemek üçin

I = i * h * t

formula ulanylýar. Bu ýerde i – kodirlemekligiň çuňlugy ýa-da sesiň ülüşlenmesi, 
h – diskretleşme ýygylygy, t – wagt, I – ses faýlynyň informasion göwrümi.

Ondan başga-da sanly audio faýlynyň göwrümi:

A = d * t * i/8

formula bilen hem hasaplap bolýar. Bu ýerde d – diskretleşme ýygylygy, t – wagt, i 
– registriň razrýadlylygy. Bu formulada informasiýanyň mukdary baýtda aňladylýar.

Grafiki faýllaryň göwrümini kesgitlemekde rastr, wektor şekilleri, grafigi 
diskretleşdirmek düşünjeleri okuwçylara ýatladylmalydyr.

Rastr şekilleri kodirlemek N = 2i formula boýunça hasaplanylýar. Bu ýerde 
N – reňkleriň sany, i – reňkiň çuňlugy.

Rastr şekiliniň göwrümi I = M * K * i formula boýunça hasaplanylýar. Bu 
ýerde M * K – monitoryň çözüjilik mümkinçiligi pikselde aňladylýar, I – rastr 
şekiliň göwrümi.

Bu maglumatlar okuwçylara öwredilenden soňra degişlilikde mysallara 
seretmek bolar:

1. 5 sahypadan ybarat bolan tekstiň her sahypasynda 30 setir bar. Her setirinde 
bolsa 70 belgi ýerleşen. Bu tekst operatiw ýadyň näçe göwrümini tutar ? (Her bir 
belgi informasiýanyň 1 baýt mukdaryny saklaýar diýip hasap etmeli).

Çözüwi: 5*30*70 = 10500 belgi. Her belgi 1 baýt.
Onda bu tekst wagtlaýyn ýadyň 10500 baýt ýerini tutar.
2. Word redaktorynda ýazylan 2000 sahypadan ybarat bolan resminama bar. 

Şol resminamanyň 2/5 bölek sahypasynyň her birinde 3 setir, her setirinde 5 harp, 

1/4 bölek sahypasynyň her birinde 2 setir, her setirinde 5 harp bolan ýagdaýynda, şol 
resminamanyň tutýan ýeri näçe bolar? (resminama Unicode tablisasynda ýazylan).

Çözüwi: a) 2000 sahypanyň 2/5 bölegi: 2000/5 = 400; 400*2 = 800 sahypa;
Her birinde 3 setir, her setirinde 5 harp; 3*5 = 15;
800*15 = 12000. Her bir harp 2 baýt. 12000*2 = 24000 baýt.
b) 2000 sahypanyň 1/4 bölegi: 2000/4 = 500; 500*1 = 500 sahypa;
Her birinde 2 setir, her setirinde 5 harp; 2*5 = 10;
500*10 = 5000. Her bir harp 2 baýt. 5000*2 = 10000 baýt.
Netijede: 24000 + 10000 = 34000 baýt.  34000/1024 = 33.2 KBaýt.
Jogaby: resminamanyň tutýan ýeri 33.2 KBaýt bolar.
3. 256 palitraly 1024*600 piksel ölçegli islendik şekili ýatda saklamak üçin 

näçe mukdarda informasiýanyň mukdary gerek bolar?
Çözüwi:
1024*600 = 614400 piksel
614400*256 = 157286400;  157286400 bit / 8 = 19660800 baýt; 
19660800 baýt /1024 = 19200 KBaýt;  19200 KBaýt /1024 = 18,75 MBaýt
Jogaby: 18,75 MBaýt informasiýanyň mukdary gerek.
4. Her bir nokady 3 baýt bilen kodlanan 640*480 ölçegli rast şekili 28800 bit/sek 

tizlik bilen geçirýän modeme bu şekili geçirmek üçin näçe sekunt gerek bolar?
Çözüwi: 3*8 bit = 24 bit.
V = X*Y*i  V = 640*480*24 bit = 7372800 bit.
7372800 / 28800 = 256.
Jogaby: 256 sek.
5. 8 bitlik 36 kGs ýygylykly 5 sekunt dowamlylygy bolan sesli audio faýlyň 

göwrümini hasaplalyň:
8 bit*36000*5 = 1440000 bit/8 = 180000 baýt/1024 = 175.78 Kbaýt.
Jogaby: 175.78 Kbaýt.
6. Sesiň ýygylygy 44.1 KGs bolan, 16 razrýadly 2 minut dowamlylygy bolan 

audiofaýly ýatda saklamak üçin näçe informasiýa mukdary gerek?
Berlen: Çözüwi:

d = 44.1 KGs = 44100 Gs A = 44100*120*16/8 = 10584000 baýt/1024 =
t = 2 min = 120 sek 10335,9375 KBaýt/1024 =
i = 16 bit = 10,094 MBaýt
A-? Jogaby: takmynan 10 MBaýt

Netije.

1) Informatika dersinde berilýän düşünjeleriň çuňňur özleşdirilmegini gazan-
makda informasiýanyň mukdary meselesiniň aýyl-saýyl edilmeginiň ähmiýeti 
ýokarydyr.



301

2) Informasiýanyň mukdaryny kesgitlemekde peýdalanylýan has amatly 
usullary okuwçylara hödürlemek zerurdyr.

3) Informasiýanyň mukdaryny kesgitlemek boýunça meseleleri çözmegi teklip 
etmegiň möhüm didaktiki ähmiýeti bardyr.

4) Informasiýanyň mukdaryny kesgitlemegiň dürli usullary bilen tanyşmak 
mekdep mugallymlary we takyk ugurly synplarda bilim alýan mekdep okuwçylary 
üçin peýdaly bolar.

BIRNÄÇE  KÖPAGZALARYŇ  IŇ  ULY  UMUMY  BÖLÜJISI  
(KÖPAGZALARYŇ  MATRISASY  ESASYNDA)

f (x) we g (x) köpagzalaryň iň uly umumy bölüjisi Ýewklidiň algoritmi boýunça, 
ýagny köpagzalaryň üstünde galyndyly bölmekligi aşakdaky yzygiderlilikde ýerine 
ýetirilip alynýar:

Ýewklidiň algoritminde noldan tapawutly iň soňky galyndy f (x) we g (x) 
köpagzalaryň iň uly umumy bölüjisi bolýar [1]. Ol ( f, g) = rn (x) görnüşde ýazylýar.

Galyndyly bölmekligiň yzygiderliligini berlen köpagzalaryň koeffisiýentlerinden 
düzülen iki setirli matrisanyň kömegi bilen tapmak bolýar [2].

Sany ikiden köp bolan f1 (x), f2 (x), … , fn – 1 (x), fn (x) köpagzalaryň ( f1, f2,…, 
fn – 1, fn) = dn-iň uly umumy bölüjisi ( f1, f2) = d2, (d2, f3) = d3, …, (dn – 1, fn) = dn iň uly 
umumy bölüjileriň her birini aýratynlykda hasaplamak esasynda tapylýar [3].

Bu işde sany ikiden az bolmadyk köpagzalaryň iň uly umumy bölüjisini 
tapmaklygyň bir usuly hödürlenilýär.

Goý, f1 (x), f2 (x), ... , fk (x), k ≥ 2, köpagzalaryň iň uly umumy bölüjisini 
tapmaklyk talap edilsin. Onuň üçin  f1 (x) = an xn + an – 1 xn + ∙∙∙ + a1 x + a0, 
f2 (x) = bm xm – 1 + bm – 1 xm – 1 + ∙∙∙ + b1 x + b0,…, fk (x) = ck xk + ck – 1 xk – 1 + ∙∙∙ + c1 x + c0, 
bu ýerde n ≥ m ≥ ... ≥ k, köpagzalaryň koeffisiýentlerinden

matrisa düzeliň. Galyndyly bölmekligiň [2] işde kesgitlenen düzgüni esasynda, 
f1 (x), f2 (x), ... , fk – 1) (x) köpagzalary fk (x) köpagza galyndyly böleliň. Netijede,

görnüşli matrisany alarys. Eger bu matrisanyň ck, ck – 1, ck – 2, … , c2, c1, c0 
koeffisiýentleriniň emele getirýän setirinden başga galan setirleriniň ähli elementleri 
nola deň, ýagny

görnüşli matrisa alynsa, fk (x) köpagza f1 (x), f2 (x), ... , fk (x) köpagzalaryň iň uly 
umumy bölüjisi bolýar. Eger (2) matrisa

  (4)

(bu ýerde, a'0 ≠ 0) görnüşli matrisa bolsa, onda f1 (x), f2 (x), … , fk (x) köpagzalar 
özara ýönekeý köpagzalar bolýar. Eger (2) matrisa (3) ýa-da (4) görnüşli matrisa 
bolmasa, onda galyndyly bölmekligiň indiki ädimine geçeris.

Galyndyly bölmekligiň ädimlerini (3) ýa-da (4) görnüşli matrisa alýançak 
dowam etdirmeli.

Bellik. Galyndyly bölmekligiň ädimleriniň yzygiderliliginde iň kiçi derejeli 
köpagza beýleki köpagzalary bölmeklik amatly bolýar, sebäbi bu ýagdaýda beýleki 
ýagdaýlara seredende (galyndyly bölmekde (2) matrisadaky noldan tapawutly 
islendik köpagza beýleki köpagzalary galyndyly bölüp bolýar) ädimleriň sany az 
bolýar.

Mysal:
f1 (x) = x3 – 2 x2 – 3 x + 4, f2 (x) = x4 – 7 x2 + 3 x + 3, f3 (x) = x4 + 3 x3 – 2 x2 + x – 3 

köpagzalaryň iň uly umumy bölüjisini tapalyň. Onuň matrisasyny düzeliň:

Bu matrisanyň üstünde [2] işde kesgitlenen ýönekeý özgertmeleri geçirip alarys:

Iň soňky matrisa görä f1 (x), f2 (x), f3 (x) köpagzalaryň iň uly umumy bölüjisi 
d (x) = x – 1 köpagza bolýar.

Netije. Ylmy derňewiň gidişinde köpagzalaryň matrisasynyň kömegi bilen 
sany ikiden köp bolan f1 (x), f2 (x), … , fn (x) köpagzalaryň iň uly umumy bölüjisini 
olaryň koeffisiýentlerinden düzülen matrisanyň üstünde öňden kesgitlenen galyndyly 
bölmekligi ýerine ýetirmek arkaly tapmak amaly ilkinji gezek ýerine ýetirildi.

Möwlamkul Berenow, fizika-matematika ylymlarynyň kandidaty,  
Ajap Taňryberdiýewa, mugallym

INFORMATIKA SAPAKLARYNDA OKUWÇYLARA 
YKDYSADY BILIMLERI BERMEKDE KOMPÝUTER 

TEHNOLOGIÝALARYNYŇ ORNY

Bu günki gün türkmen ýaşlary jemgyýetimiziň işjeň topary hökmünde çykyş 
edip, köp babatda döwletimiziň innowasion ösüşini kesgitleýärler. Berkarar döwletiň 
täze eýýamynyň Galkynyşy döwründe ykdysadyýetimiziň ähli ugurlarynda ýetilýän 
sepgitler geljekki üstünliklerimizi kepillendirýär. Bu bolsa ýaşlarymyzyň öňde duran 
beýik maksatlaryny durmuşa geçirmäge öz döredijilikli zähmeti, tehniki-tehnologik 
çözgütleri, ylymda we bilimde gazanýan ýeňişleri bilen goşant goşup, ýurdumyzyň 
dünýädäki at-abraýyny mundan beýläk-de belende göterjekdiklerine pugta ynam 
döredýär.

Beýleki jemgyýetçilik ylymlary bilen bir hatarda ykdysady bilimi bermek 
Türkmenistanyň bilim ulgamynyň aýrylmaz bir bölegidir. Muňa umumybilim berýän 
orta mekdebiň 10-njy we 11-nji synplaryna “Ykdysadyýetiň esaslary” dersiniň 
girizilmegi hem delillendirýär.

Häzirki zaman, döwrebap jemgyýetiň köpugurly häsiýetini ykdysady bilimsiz 
göz öňüne getirmek mümkin däldir. Bu ugurlar ykdysadyýet, jemgyýet, tehnika, 
syýasat, tebigat bilen berk baglanyşyklydyr. Bu baglanyşygy we ykdysady bilimi 
okuwçylar gündelik durmuşdan özbaşdak alyp bilmejegi aýdyňdyr.

Şonuň üçin hem geljekde okuwça durmuş bilen baglanyşykly wajyp kararlary 
kabul etmekde, olaryň ýalňyşlarynyň öňüni almakda ykdysady terbiýäniň orny 
gaty uludyr. Bu ýerde ykdysadyýetiň ýörite hünär bilimlerini özleşdirmek däl-de, 
döwrebap jemgyýetde olaryň ykdysady we syýasy proseslere düşünmek, olardan baş 
çykarmak üçin gerek bolan ykdysady bilimleri öwrenmek hakynda gürrüň edilýär.

Orta mekdebiň okuwçylary ykdysady meseleler bilen gündelik durmuşynda 
gabat gelýärler, olar bilen ýüzbe-ýüz bolýarlar. Meselem, öýde, maşgalada, gazet, 
žurnal, radio habarlary arkaly maglumatlar bilen tanyşýarlar [1].

Ylmy işiň dowamynda informatika sapaklarynda ykdysady mazmunly 
meseleleriň kömegi bilen okuwçylara ykdysady bilimleri bermegiň usullaryny 
beýan etmegi maksat edindik.

Umumy bilim berilýän mekdeplerde informatikanyň öwredilmeginiň düýp 
mazmuny informasion jemgyýetde okuwçylary amaly taýdan durmuşa taýýarlamaga 
gönükdirilendir.

Okatmakda saýlanan – çözülýän meseleleriň durmuşy bolmagy wajyp orny 
eýeleýär. Şonuň üçin hem geljekki nesliň ykdysadyýet baradaky bilimleri, endikleri 

we başarnyklary ele almagy hem-de alan bilimlerini durmuşdaky meseleleri 
çözmekde ulanmagy öwretmek mekdebiň esasy wezipeleriniň biridir.

Kompýuter tehnologiýasyndan peýdalanyp, mesele çözülende maksatlylyk, 
mugallymyň işjeňligi, okuwçylar bilen ulanylýan usullar we formalar işiň gidişinde 
okuwçylar tarapyndan toplanýan maglumatlar, olaryň seljermesi, beýleki elementler 
bilen baglanyşyk göz öňünde tutulmalydyr [3].

Mugallym sapaga taýýarlyk döwründe okuw maglumatlaryny seljerýär, okuw 
meselelerini çözmegiň usullaryny gözleýär, terbiýeçilik we dersara baglanyşygy ýola 
goýýar, sapakda okuwçylaryň işlerine gözegçilik edýär, okuw prosesiniň netijesini 
seljerýär.

Informatika dersinde mugallym sapakda ulanjak meselelerini saýlanda we 
okuwçylara hödürlände olaryň işjeňligini artdyrmak maksatly bolmagy, olaryň 
geçilýän temany has çuňňur, giň gerimde öwrenmegine gyzyklanma döretmegi 
üçin dürli pursatlary döretmelidir.

Okuwçylara ykdysady mazmunly meseleler hödürlenende dürli ugurlara 
degişli: tygşytlylyk, meýilnamalaşdyrmaga ýa-da önümçiligi artdyrmaga we 
ş.m. degişli meseleler saýlanyp alnanda, olaryň bu düşünjeleri özleşdirmeklerini 
ýeňilleşdirer.

Çykdajylary azaltmaga degişli meseläniň çözüwi aşadaky görnüşe eýedir.
1-nji mesele. A we B obalar gaz magistralyndan degişlilikde a we b 

aralykda ýerleşýär. Obalaryň arasyndaky uzaklyk bolsa c-e deň (1-nji çyzgy). Gaz 
magistralyndan bu obalara gaz turbinalaryny gysga ýol bilen geçirmek üçin gaz 
paýlaýjy nokady haýsy aralykda gurmaly bolar [2]?

1-nji çyzgy. Aralyklaryň kesişmesi

Meseläniň matematiki modeli:
Gaz paýlaýjy nokadyndan obalara çenli gaz geçiriji turbinalaryň iň gysga 

uzynlygy l a
a b

a b c l b
a b

a b c
1

2 2

2

2 2�
�

� � �
�

� �( ) , ( )  formulalar bilen 

hasaplanýar. Onda l1 we l2 aralyklary we olaryň l = l1 + l2 jemi uzynlygyny hasaplaýan 
algoritm we programma düzmeli.

Mekdepde informatika dersiniň okuw kitaplarynda öwrenilmeli programmirleme 
dili hökmünde Pascal programmirleme dili hödürlenýändigini göz öňünde tutup, 
meseläniň çözüwini beýan edýäris.

Programmasy:

program m2;
var a,b,c,l1,l2,l:real;
begin
write('a-tarapyn uzynlygyny giriz'); read(a);
write('b-tarapyn uzynlygyny giriz'); read(b);
write('c-tarapyn uzynlygyny giriz'); read(c);
l1:=a*sqrt(sqr(a+b)+sqr(c))/(a+b);
l2:=b*sqrt(sqr(a+b)+sqr(c))/(a+b);
l:=l1+l2;
writeln('l1=',l1,' l2=',l2); write('l= ',l);
end.
Barlag testi:
a-tarapyn uzynlygyny giriz 35.478
b-tarapyn uzynlygyny giriz 42.87
c-tarapyn uzynlygyny giriz 58.214
Jogaby: l1 = 44.19 l2 = 53.40 l = 97.6
Ykdysadyýetde meýilnamalaşdyrmaga degişli meseleler hem köp duş gelýär. 

Meselem, girdejini öňünden kegitlemek üçin okuwçylara şeýle ýönekeýje mysallary 
hödürläp bolar.

2-nji mesele. Harydyň her biriniň bahasy p manat, girdejiden alynýan salgyt 
k%, satyjynyň ýerine tölemeli puly s manat, harydyň her biriniň satylyş bahasy 
t (t > p) manat bolanda Q manat girdeji gazanmak üçin harytdan näçe sany satyn 
almaly?

Meseläniň matematiki modeli:

Harydyň sany: n;
Harydyň her biriniň bahasy: p;
Girdejiden alynýan salgyt: k%;
Satyjynyň ýerine tölemeli puly: s;
Harydyň satylyş bahasy: t (t > p);

Garaşylýan girdeji: Q;
Umumy çykdajy: uc = pn + s + ((t-p) 0,01nk)
Umumy girdeji: ug = tn
Arassa girdeji: Q = tn-(pn + s + ((t-p) 0,01nk)) bolar. Bu ýerden n-i hasaplasak:

n Q s
t p k

�
�

� �( ) ( . * )1 0 01
 bolar.

Programmasy:

Program girdeji1;
Var p,s,k,t,q,uc,ug,ag,n:real;
Begin
Writeln('harydyn satyn alnysh bahasy?'); Read(p);
Writeln('girdejiden alynyan salgyt, goterimde'); Read(k);
Writeln('satyjynyn yerine tolemeli puly?'); Read(s);
Writeln('harydyn satylysh bahasy?'); Read(t);
Writeln('garashylyan arassa girdeji?'); Read(Q);
n:=(q+s)/((t-p)*(1-0.01*k));n:=round(n);
Writeln('harytdan ',n,' sany satyn almaly');
End.
Barlag testi:

harydyn satyn alnysh bahasy? 30
girdejiden alynyan salgyt, göterimde 15
satyjynyn yerine tolemeli puly? 20
harydyn satylysh bahasy? 50
garashylyan arassa girdeji? 2000
Jogaby: harytdan 119 sany satyn almaly.
Okuwçylara ykdysady mazmunly meseleleri informatika dersinde öwrenilýän 

programma serişdeleriniň birnäçesinde çözmegi teklip etmek maksadalaýyk bolar. 
Meseleleriň çözüwleriniň dürli programmalarda ýerine ýetirilmegi okuwçylaryň 
informatika dersi boýunça bilimleriniň çuňlaşmagyna hem-de geljekde hünär 
saýlamaklaryna ýardam eder.

Häzirki döwürde elektron tablisasy ykdysady, ylmy, önümçilik meseleleriniň 
çözüwlerini almakda we derňemekde giňden peýdalanylýar. Elektron tablisada 
ykdysady meseleleri çözmekligiň aýratynlygyny onda köp mukdardaky berlenler 
bilen işläp bolmak mümkinçilginiň bardygy hem-de alnan netijeleriň tablisa, grafik 
görnüşinde aňladyp bolmak mümkinçilikleri bilen düşündirilýär.

3-nji mesele. Hojalyk harytlary dükanynda lomaý söwda bilen meşgullanýan 
alyjylara şeýle ýeňillikler döredilen: eger alyjy harydyň bir görnüşinden 100-den 

150 sanysyna çenli satyn alsa, onda 5% ýeňillik, 150-den 200-e çenli 10%, 200-den 
250-ä çenli 15%, 250-den 300-e çenli 20%, 300-den 350-ä çenli 25%, 350-den 
ýokary bolsa 30% ýeňillikden peýdalanyp bilýär. Harytlaryň bahalary we sanlary 
berlende MS Excel-de degişli tablisany gurmaly, berlenler boýunça alyjylaryň 
tölemeli pullaryny hasaplamaly.

Meseläniň matematiki modeli:

MS Excel elektron tablisasynda çözüwi:
1) MS Excel elektron tablisasynda aşakdaky tablisany guralyň:

1-nji surat. Harytlaryň bahalary we sanlary

2) “Edilen söwdanyň umumy bahasy” sütünde hasaplamalary geçireliň. Onuň 
üçin E2 öýjükde =B2*D2 formulany ýazyp, onu sütün boýunça göçürmeli.

3) “Ýeňillik, % hasabynda” sütünde alyjylara döredilýän ýeňillikleriň bahasyny 
hasaplamak üçin ЕСЛИ (Eger) logiki funksiýasyndan peýdalanmaly. Ýagny F2 
öýjükde

=ЕСЛИ(D2<100;0)+ЕСЛИ(И(D2>=100;D2<=150);5)+
+ЕСЛИ(И(D2>150;D2<=200);10)+ЕСЛИ(И(D2>200;D2<=250);15)+
+ЕСЛИ(И(D2>250;D2<=300);20)+ЕСЛИ(И(D2>300;D2<=350);25)+
+ЕСЛИ(D2>350;30) formulany ýazyp, [Enter] düwmesine basmaly. Soňra 

bu formulany hem sütün boýunça göçürmeli.
4) “Ýeňillik, manat hasabynda” sütünde hasaplamalary geçirmek üçin G2 

öýjükde =E2*F2% formulany ýazyp, [Enter] düwmesine basmaly. Soňra bu 
formulany hem sütün boýunça göçürmeli.

5) “Tölemeli puluň möçberi” sütünde hasaplamany geçirmek üçin H2 öýjükde 
=E2-G2 formulany ýazyp, [Enter] düwmesine basmaly. Soňra bu formulany hem 
sütün boýunça göçürmeli.

Netijede, şeýle tablisa alnar:

2-nji surat. Harytlar baradaky maglumatlar

Meseläniň jogaby tablisada görkezilýär.
Şeýle görnüşli meseleleriň kömegi bilen okuwçylara MS Excel elektron 

tablisasynda formulalary ýazmagyň usullaryny ykdysady düşünjeler bilen 
baglanyşdyryp öwredip bolar.

Okatmagyň we terbiýelemegiň täze usullarynyň ulanylmagy ýaş nesle berilýän 
bilimiň döwrebap we hil taýdan ýokary bolmagyna ýardam edýär.

MESELE  ÇÖZMEKDE  GRAFLARY  ULANMAK  USULYÝETI

Amalyýetde meseleler çözülende tutuş ulgamy göz öňüne getirmek üçin käbir 
wakalary nokatlaryň we çyzyklaryň üsti bilen suratlandyrmak amatly bolýar. Şeýle 
suratlandyrma graflarda amala aşyrylýar. Graflar matematikanyň bir bölümi bolup, 
ylmyň dürli pudaklarynda giňden ulanylýar. Çözmesi kyn meseleleri graflaryň kömegi 
bilen kynçylyksyz çözüp bolýar. Belli bolşy ýaly, logiki meseleleri çözdürmek 
okuwçylaryň pikirleniş endigini we döredijiligini ösdürýär. “Graflar” düşünjesiniň 
öwredilmegi okuwçylary praktiki taýdan durmuşa taýýarlamaga ýardam edýär.

Işiň dowamynda häzirki zaman maglumat tehnologiýalaryndan, maglumat 
ulgamlarynyň ösýän mümkinçiliklerinden ýerlikli peýdalanmagyň endiklerini ýaş 
nesle öwretmekde möhüm serişdeleriň biri bolup durýan “Graflar nazaryýeti” barada 
we bu nazaryýetiň usullaryny mesele çözmekde ulanmagyň ähmiýeti öwrenildi.

Graflar nazaryýetini şwesar, nemes, rus matematigi Leonard Eýler esaslandyrýar. 
Ol logiki we çylşyrymly matematiki meseleleri graflary ulanyp çözmegiň usullaryny 
işläp düzüpdir. Graflaryň taryhy Kenigsberk şäherindäki (häzir Kaliningrad diýlip 
atlandyrylýar) ýedi sany köpri baradaky meseleden başlanýar. Nemes filosofy 
Immanuel Kant Kenigsberg şäherinde gezelenç edýärkä: “Her bir köprüden diňe 
bir gezek geçmek arkaly ähli köprülerden geçmek mümkinmi?” diýen meseläni 
orta goýýar (1-2-nji suratlar):

1-nji surat. Köprüleriň ýerleşişi

2-nji surat. Köprüleriň aralyklary

Köp ýyllaryň dowamynda bu meseläni nazaryýetde çözmek ýa-da tejribede 
geçip görmek hiç kime başartmandyr, hatda ony geçip bolmaýandygyny hem subut 
edip bilmändirler.

Leonardo Eýler bu meseläni graflary ulanyp çözmekligi başarýar. Ýagny 
L. Eýler shemany ýeňilleşdirip, köprüleri çyzyklar bilen, şäheriň böleklerini bolsa 
nokatlar bilen belgiläpdir.

1-nji çyzgy. Eýleriň shemasy

L. Eýler: “Her bir köprüden diňe bir gezek geçmek arkaly ähli köprülerden 
geçip bolmaýar” diýen netijä gelýär we özüniň bu meseläniň çözüwi baradaky 
makalasyny neşir etdirýär. Ýüzlerçe ýyllaryň dowamynda bu makala ýeke-täk 
bolupdyr [1].

Tebigy ylymlaryň ösmegi netijesinde XIX asyryň ortalaryndan başlap graflar 
nazaryýetine gyzyklanmalar artyp başlaýar. Matematikada çözülmesi kyn meseleleriň 
graflaryň kömegi bilen formirlenýändigi ýüze çykaryldy.

Soňky 35–40 ýylyň içinde graflaryň nazaryýetinde birnäçe täze goşundylar 
(biologiýa, telekommunikasiýa torlary we ş.m.) işlenip taýýarlanyldy.

Graflar – bu köpugurly temalaryň biri bolup, transport ulgamynyň, elektrik 
zynjyrynyň, adamlaryň özara arabaglanyşygynyň we telekommunikasiýa torlarynyň 
abstrakt görkezmesi bolup durýar hem-de dürli görnüşli gurluşlary bir görnüşli 
modelirlemede formulirlemäge mümkinçilik berýär.

Graflar G = (V, E) – V depeleriniň we E gapyrgalarynyň köplügi bilen aňladylyp, 
tertipleşdirilen ýa-da tertipleşdirilmedik V-niň jübüti bilen düzülýär. Modelirlemede 
grafyň depelerini çatryklar ýa-da şäherler, grafyň gapyrgalaryny bolsa şäherleri 
birleşdirýän ýollar görkezýär. Adam gatnaşyklarynda, adatça, adamlar depeler bilen, 
adamlaryň topary bolsa gapyrgalar bilen belgilenýär.

Mesele çözülende graflaryň aşakdaky ýaly görnüşleri ulanylýar:
– Psewdograf: eger grafyň bir gapyrgasy bir depeden çykyp, ýene-de şol depä 

girýän bolsa, onda oňa çatym diýilýär. Eger grafda çatym bar bolsa, onda oňa 
psewdograf diýilýär. F depäniň gapyrgasy çatymdyr.

2-nji çyzgy. Psewdograf

 – Multigraf: eger grafyň gapyrgalarynyň umumy başlangyç we umumy ahyrky 
nokady bar bolsa, onda bu gapyrgalara bölüniji (kratnyý) gapyrgalar diýilýär. Eger 
şeýle gapyrgalar grafda bar bolsa, onda oňa multigraf diýilýär.

Depeden çykýan gapyrgalaryň sanyna depäniň derejesi diýilýär. Ol deg (A) 
bilen belgilenilýär. Bu ýerde: A – depäniň ady. Meselem, ýokardaky suratda deg 
(A) = 3, deg (B) = 1, deg (F) = 2.

 – Her iki goňşy gapyrgalaryň umumy depesi bolup we her bir gapyrga diňe 
bir gezek duş gelýän A depeden başlap, E depä çenli gapyrgalaryň yzygiderliligine 
A-dan E çenli barýan ýol diýilýär. B-den E çenli ýol: (B, A); (A, C); (C, D); (D, E).

– Doly graf: eger grafyň her depesi beýleki depeleriniň ählisi gapyrgalar bilen 
birikdirilen bolsa, onda oňa doly graf diýilýär (3-nji çyzgy).

 – Ýönekeý graflar: eger grafda çatym we bölüji gapyrgalary bolmasa, onda 
oňa ýönekeý graf diýilýär (4-nji çyzgy).

3-nji çyzgy. Doly graflar

4-nji çyzgy. Ýönekeý graflar

Ýönekeý graflarda täk derejeli depeleriniň sany jübütdir.
Bulardan basga-da graflaryň ugrukdyrylan (oriýentirlenen) we ugrukdyrylmadyk 

graflar, ýükli we ýüksüz graflar, baglanyşykly ýa-da topologik graflar, siklli we 
asiklli graflar, bellikli graflar, nul graf, gipergraf ýaly görnüşleri bardyr [2].

Aşakda graflary ulanyp çözülýän meseleleriň käbirleriniň çözüwiniň usullary 
görkezildi:

1-nji mesele. Aşakdaky tablisada şäherleriň atlary şertli A, B, Ç, D, E, F, G 
bilen bellenilen. Bu şäherleriň arasynda ýol geçirilipdir. Bu ýollaryň uzynlyklary 

tablisanyň öýjüklerindäki sanlar bilen aňladylýar. Berlen tablisadaky boşluklar 
şaherleriň arasynda ýol ýoklugyny aňladýar. A şäherden G şähere barmagyň iň 
gysga ýoluny tapmaly.

A B Ç D E F G
A 5 12 25
B 5 8
Ç 2 4 5 10
D 12 8 2
E 4 5
F 5 5
G 25 10 5 5

1-nji tablisa. Şäherleriň şertli bellenilişi

Meseläniň çözüwi:
Bu meseläni çözmek üçin şäherleri grafyň depeleri, şäherara ýollary grafyň 

gapyrgalary bilen belläliň. Ýollara degişli uzynlyklaryny gapyrganyň üstünde 
ýazalyň. Onda şeýle çyzgyny alarys (5-nji çyzgy).

5-nji çyzgy. Emele gelen graf

Bu çyzgydan görnüşi ýaly, A şäherden G şähere çenli göni ýol bar we onuň 
uzynlygy 25 deň. Meseläniň şertine görä biz iň gysga ýoly tapmaly. 25-den hem 
gysga ýol bolmagy mümkin. A şäherden B we D şähere ýol bar we ol A şäherden D 
şähere göni barsak 12, B şäheriň üsti bilen barsak 5 + 8 = 13 deň, onda AD gapyrga 
iň gysgasy bolýar. D şäherden diňe Ç şähere baryp bolýar. Onda A şäherden Ç 
şähere çenli uzaklyk 12 + 2 = 14 deň. Ç şäherden G şähere çenli 3 usulda baryp 
bolýar: (ÇG) = 10, (ÇF) ∪ (FG) = 5 + 5 = 10 we (ÇE) ∪ (EG) = 4 + 5 = 9. Onda Ç 
şäherden G şähere çenli iň gysga ýol 9 deň, A şäherden G şähere çenli iň gysga ýol 
(AG) = (AD) ∪ (DÇ) ∪ (ÇE) ∪ (EG) = 23 (suratda sary reňkli ýol iň gysga ýoldur).

2-nji mesele. Syýahatçylykda ýolbelet bolup işleýän işgäriň wezipesi 
jahankeşdeleriň toparyna ýurduň iň çetki şäherlerini görkezmekden ybarat. Hemme 
ýurtlarda bolşy ýaly, şäherleriň käbir jübütleri ikitaraplaýyn hereketli ýollar bilen 
birikdirilen diýip hasap etmeli. Her bir birikdirilen şäherleriň arasynda we diňe 
olaryň arasynda gönüden-göni olary birikdirýän ýoly peýdalanýan şäherara awtobus 
gatnawy hereket edýär. Her bir awtobus gullugynda ýolagçylary daşamagyň 
mukdarynyň kesgitli çägi bardyr. Işçide şäherler we olary birikdirýän ýollar, şeýle 
hem degişli awtobus gulluklarynyň ýolagçy limitleri görkezilen karta bar.

6-njy çyzgy. Ýollaryň grafy

Emma ol ähli jahankeşdeleri görkezilýän nokada bir gatnawda mydama eltip 
bilmeýär. Meselem, 7 şäherden ybarat aşakdaky ýollaryň kartasyna seredeliň 
(6-njy çyzgy). Bu ýerde ýollar gapyrga bolup hyzmat edýär, her bir gapyrgadaky 
ýazylan san bolsa degişli awtobus gullugynyň ýolagçy limitini aňladýar. Işçi üçin 
ähli jahankeşdeleri berlen şähere eltmek üçin zerur bolan gatnawlaryň minimal 
sanyny tapmaly [3].

Meseläniň çözüwi:
Bu karta boýunça işçi 99 sany jahankeşdäni 1-nji şäherden 7-nji şähere eltmek 

üçin azyndan 5 gezek gatnaw guramak zerur bolar. Sebäbi onuň her bir jahankeşde 
topary bilen awtobusda bile gitmegi zerur. Iň gowy marşrut bolsa 1-2-4-7 bolar.

Kompýuterde graflar nazaryýetine degişli meseleler çözülende dürli usullardan 
peýdalanylýar. Programmirleme dilinde graflaryň depeleri we gapyrgalaryny aňlatmak 
üçin matrisalar ulanylýar. Kompýuteriň kömegi bilen graflaryň depeleriniň we 
gapyrgalarynyň arasyndaky baglanyşyklary tapmak üçin çuňlugyna gözleg, giňligine 
gözleg ýaly usullar ýörite algoritmleriň kömegi bilen programmalaşdyrylýar.

Meseläniň çözülişiniň kompýuter programmasy:

var dest,next,head,d,w,g:array[0..10000000]of longint;
u,v,n,m,i,en,s,j,k:longint;f,f2:text;

procedure add(u1,v1,s1:longint);

begin
en:=en+1; dest[en]:=v1; w[en]:=s1;
next[en]:=head[u1]; head[u1]:=en;
end;
function min(a,b:integer):integer;
begin if a>b then min:=b else min:=a; end;

begin
assign(f,’3in.txt’);reset(f);
readln(f,n,m);
for i:=1 to m do begin
readln(f,u,v,s);add(u,v,s);add(v,u,s);
end;
readln(f,u,v,s);
for i:=1 to n do d[i]:=n+1;
d[u]:=0;g[u]:=500;
for i:=0 to n-1 do
for j:=1 to n do
if d[j]=i then begin
k:=head[j]; while k<>0 do begin
if min(g[j],w[k])>g[dest[k]] then g[dest[k]]:=min(g[j],w[k]);
if d[dest[k]]>d[j]+1 then d[dest[k]]:=d[j]+1;
k:=next[k]; end;

end;
if s mod (g[v]-1)=0 then writeln(f2, s div (g[v]-1),’ ‘,g[v])else writeln(f2,(s div 
(g[v]-1))+1,’ ‘,’ ‘,g[v]);
close(f2);close(f);
end.

Durmuşda iň köp duş gelýän graflar ýollaryň graflarydyr. Biziň köçelerimiz, 
ýollarymyz, çatryklarymyz, duralgalarymyz, derýalarymyz, şäherlerimiz, obalarymyz 
we ş.m. graflara mysal bolup biler. Graflarda esasy üns berilýän ululyk ýoly geçmäge 
sarp edilen wagtdyr.

Diýar Muhanow, mugallym, Döwran Rozyýew, mugallym

PROGRAMMIRLEME  DILLERINIŇ  ESASYNDA  
TAÝÝARLANAN  MAGLUMAT  BERIJI  

KOMPÝUTER  MAKSATNAMASY

Ýer ýüzünde müňlerçe halk bar bolsa, olaryň hersiniň hem özüne mahsus dilleri 
bardyr. Her dil özüniň grammatikasy, sintaksisi bilen biri-birinden tapawutlanýar. 
Kompýuter tehnikasynyň programmirleme dillerini hem edil şunuň ýaly göz öňüne 
getireliň. Biz özümize gerekli bolan funksiýany kompýutere buýurmak üçin ol 
işi oňa kompýuter dilinde düşündirmeli. Onuň üçin bolsa ýörite programmirleme 
dillerinden peýdalanylýar. Her diliň özüne mahsus kodlary, ýazylyş sintaksisleri 
bardyr.

Häzirki wagtda programmirleme dilleriniň 8500-den gowragy bellidir. Ýöne 
bu dilleriň görnüşiniň känligine garamazdan, 10-dan gowragy has işjeň ulanylýar. 
Käbir meşhur programmirleme dilleriniň atlandyrylyşynyň örän täsin döreýiş 
taryhy bar.

JavaScript we Java dilleri umumy bir sözden ybarat bolsa-da, bu  dilleriň hiç hili 
baglanyşygy ýokdur. Bu meňzeşlik bäsdeşlik bilen baglanyşyklydyr. 1995-nji ýylda 
Brendan Aýk JavaScript dilini döretdi we ony şol döwürde iň meşhur bolan Java 
diline ýoldaş hökmünde ýerleşdirmek isledi. Netscape we Explorer brauzerleriniň 
arasyndaky güýçli bäsdeşlik netijesinde, Microsoft bu dili klonlaşdyrdy we Jscript 
diýip atlandyrdy.

Python dili bilen işläp başlan hünärmenleriň köpüsi bu diliň ady süýrenijiler 
bilen baglydyr diýip pikir edýärler. Aslynda “Python”-yň esaslandyryjysy Guido 
wan Rossum örän täsirli we ýatda galyjy at tapmaga çalşypdyr. Ol Python-y 
düzýän döwründe Guido “Monti Paýtonyň uçýan sirki” (“Flying circus Monty 
Python”) atly komediýany okaýar we ol üstünde zähmet çeken dilini “Python” 
diýip atlandyrýar.

Java diliniň meşhurlygy dünýä reýtingine görä ilkinjileriň hatarynda barýar. 
Muny “Java” dilinde funksionirlenýän öýjükli telefonlaryň, telewizorlaryň we 
milliardlarça oýunlaryň barlygy hem subut edýär. Bu kompýuter diliniň ady bilen 
baglanyşykly hekaýanyň 2 görnüşi bardyr. Birinjisine görä, dili esaslandyryjy Jeýms 
Gosling, programma diline ilkibada ofisiniň golaýyndaky ösen dub agajynyň adyny 
dakýar. Soňra “Green” adyny ulanýar, iň  soňunda bolsa kofe görnüşiniň adyny 
“Java” peýdalanýar. Ikinjisi bolsa diliň ady kofe üweýji gurluş bilen bagly at 
dakylýar, ýagny bu diliň ilki öý enjamlaryny programmirlemek üçin döredilendigini 
aňladýar.

B, C, C++ we C# programmalaşdyrma dili AT&T Bell telefon barlaghanasynda 
Ken Tompson we Dennis Ritçi tarapyndan işlenip düzüldi. Býern Straustup Kembridj 
uniwersitetini tamamlap Bell barlaghanasynda täze programmalaşdyrma diliniň 
üstünde işläp başlaýar. Bu dil ilkibaşdaky C dilinden kämilligi üçin “C with classes” 
adyny alýar. “C++” adyny Rik Mesçitti oýlap tapýar. “++” programmirlemede 
inkrement operatory (inkrement – artdyrma operatory) bolup, C++ diliniň ýönekeý 
C-den has mümkinçilikleriniň köpdügini görkezýär.

16 bitli Intel prosessorlarynda işleýän MS DOS operasiýa ulgamynyň 
döwründe Turbo C we Turbo Paskal dilleri gaty meşhur boldy. Assembler-i tanaýan 
programmistler bolsa elita hasaplandy. Emma, anyk sebäplere görä, indi bu köne 
prosessorlary ýa-da MS DOS ulgamyny ulanmaýarys, şonuň üçin hem ol diller 
ulanylyşdan çetleşdi. Ýöne bu diller häzirki döwrebap dilleriň düýp esasyny emele 
getirdiler [2; 3].

Turbo Paskalyň dowamy bolan Delfi dili hem Windows-yň ilkinji 32 bitli 
wersiýalarynda uly meşhurlyga eýe boldy, ýöne ösýän Microsoft-yň dillerine hem-de 
beýleki aktiw programmirleme dilleri bilen deňeşdirilende az ulanylýar.

C we C++ dilleri, olarda ýazylan programmalaryň ýokary netijeliligi baradaky 
pikir sebäpli uzak wagtlap meşhur bolup gelýär. Bu pikiriň dogrulygyna güwä 
geçýän birnäçe programma önümleri hem bar. Şeýle-de bolsa kem-kemden beýleki 
programmirleme dilleri hem diňe bir ýerine ýetirilişiniň netijeliligi üçin däl, eýsem 
olary öwrenmegiň, ýazmagyň we enjamlar ýa-da sistemalar tarapyndan goldamagyň 
aňsatlygy üçin hem meşhurlyk gazanyp başlady. Mümkinçilikleriniň köplügi we 
çeýeligi üçin C++ programmistden ýokary bilimleri talap edýär [1].

C we C++ dilleriniň yglan edilen standartyna garamazdan olar öwrenilende 
dürli kompaniýalar tarapyndan düzülen kompilýatorlar üçin açyk kody boýunça 
ylalaşyklylygyň seýrek gabat gelýändigi bellenilýär.

C++ dili bilen bir hatarda C# (C şarp) dili Microsoft – .Net – tehnologiýasynyň 
peýda bolmagy bilen meşhurlyga eýe boldy.

“TypeScript” dili JavaScript-de ýazylan programmalary goldamagyň kynlygy 
bilen baglanyşykly meseleleriň çözüwini berip bilýändigi bilen tapawutlanýar.

Häzirki zaman programmalaşdyrma dilleriniň arasynda Python öwrenmegiň 
aňsatlygy, açyklygy we web tehnologiýalarynda, emeli intellekt we kompýuter 
oýunlary ýaly dürli ugurlarda ulanmak mümkinçiliginiň ýokarylygy bilen bellidir.

Her bir programmirleme diliniň özüniň ulanylyş ýerleri we toparlary bardyr. 
Umuman aýdanyňda, gerekli programmirleme dilini saýlamak elmydama ulanyjynyň 
islegine baglydyr.

Işiň gidişinde programmirleme dilleriniň umumylyklaryny derňemekde, olary 
öwrenmekde, programmirlemek boýunça taslamalar ýerine ýetirilende peýdalanmaga 
niýetlenen ýörite maglumat beriji maksatnama taýýarlanyldy. Ol web saýt görnüşinde 
taýýarlanylyp, ony döretmekde html, css, php ýaly web programmirleme dilleri 

ulanyldy. Şeýle hem programmirleme dillerine degişli maglumatlary saklamak üçin 
SQL maglumatlar bazasyny ulanmak bilen ony dolandyrmak üçin MySQL diliniň 
talaplaryndan peýdalandyk.

Maksatnamanyň umumy penjiresi aşakdaky ýalydyr (1-nji tablisa).

1-nji tablisa. Maksatnamanyň baş penjiresi

Maksatnamanyň penjiresiniň çep tarapky böleginde programmileme dillerine 
degişli esasy operatorlar we operatorlaryň toparlary ýerleşdirilendir. Olara basmak 
arkaly sag tarapdaky meýdançada maglumatlar bazasyna goşulan programmirleme 
dilleri boýunça degişli maglumatlary görmek bolýar. Häzirlikçe programmada synag 
etmek maksady bilen pascal, c++, jawascript, php we python dillerine degişli 
maglumatlar girizildi. Saýlanan operatora degişli operatorlaryň bar bolan ähli diller 
boýunça birlikde görkezilmegi, olary deňeşdirip öwrenmäge mümkinçilik berýär. 
Bu bolsa olaryň umumylyklaryny we aýratynlyklaryny ýüze çykarmaga ýardam 
berýär. Ylmy işiň dowamynda döredilen maksatnama üpjünçiligi saýlanyp alnan 
dili öwrenmekde, taslama işlerini ýerine ýetirmekde peýdalanylýar.

Şöhrat Jumalakow, mugallym

BAŞLANGYÇ  SYNP  OKUWÇYLARYNYŇ  INDUKTIW  
PIKIRLENIŞ  ENDIKLERINI  ÖSDÜRMEGIŇ  ÝOLLARY

Adamzat jemgyýeti öz ösüş ýolunda ele alan bilimlerini kämilleşdirmek, 
ösdürmek we ony geljekki nesillere ýetirmek ýoluny gözläpdir. Şeýlelikde, esasy 
maksat oýlanmagy, gözlemegi, kämilleşdirmegi başarýan ýaş nesilleri terbiýeläp 
ýetişdirmek bolupdyr. Bu zerurlyk biziň günlerimizde hem öz güýjünde galýar. Bu 
barada türkmen halkynyň Milli Lideri Gahryman Arkadagymyz: “Ata-babalarymyz 
nesil terbiýesine örän uly ähmiýet beripdirler. Çünki nesil biziň dowamatymyzdyr. 
Olar biziň geljekki özümiz, biziň geljegimiz” diýip belleýär [1].

Ylmy işde başlangyç synp okuwçylarynyň zehin-başarnygyny açmak we 
ösdürmek, olary ýaşlykdan ylmy gözleglere ugrukdyrmak, okuw dersleri boýunça 
mekdepde alýan bilimlerini has-da çuňlaşdyrmak maksady bilen olaryň pikirleniş 
endiklerini ösdürmegiň ýollary seljerildi. Sebäbi başlangyç synp okuwçylarynyň 
özüne mahsus bolan psihiki ýaş aýratynlyklary bardyr.

1. Kiçi ýaşly mekdep okuwçylarynyň ünsi gysga wagtlaýyndyr we olaryň 
çuňňur pikirlenmek endikleri doly kämil däldir. Şol sebäpli hem olara gyzyk-
lanmagy, oýlanmagy, pikirlenmegi talap edýän ýönekeýje ýumuşlary hödürlemek 
zerurlygy ýüze çykýar.

2. Kiçi ýaşly mekdep okuwçylary entek ylym-bilimleriň esasy düşünjeleri 
bilen ýeterlik derejede tanyş däldir. Olarda sanlar baradaky düşünjäniň bardygyna 
seretmezden, entek natural, bitin, ýönekeý, düzme we ş.m. sanlar baradaky kesgitli 
düşünjeler hem berilmeýär.

Bu bolsa okuwçylaryň şol düşünjeleri ýuwaş-ýuwaşdan induktiw pikir 
ýöretmekleri esasynda, özleriniň kiçijik hem bolsa ilkinji açyşlarynyň üsti bilen 
ele almaklaryny kemala getirmelidigini aňladýar. Okuwçylaryň induktiw pikirleniş 
endiklerini kemala getirmek üçin niýetlenýän matematiki ýumuşlary saýlap almakdan 
we hödürlemekden ybaratdyr.

1-nji ýumuş. 2007-ni şol bir natural sanlaryň köpeltmek hasyly we jemi 
görnüşinde ýazyp bolýarmy? [2]

Bu ýumşuň haýsy synp okuwçylaryna hödürlenenligine garamazdan, ony 
başlangyç synp okuwçylaryna hem çözdürmek bolar. Onuň üçin ýumşy aşakdaky 
ýaly ýönekeýje ýumuşlara bölüp hödürlemek bolar.

1. 4-i şol bir natural sanlaryň köpeltmek hasyly we jemi görnüşinde ýazyp 
bolarmy?

Okuwçylar pikirlenmek arkaly bu ýumşuň jogabyny 2 ∙ 2 = 2 + 2 bolýanlygyny 
tapýarlar. Soňra 2-nji ýumşy hödürlemek bolar.

2. 6-ny şol bir natural sanlaryň köpeltmek hasyly we jemi görnüşinde ýazyp 
bolarmy?

Bu ýumşy çözmäge synanyşanlarynda käbir okuwçylar 2 ∙ 3 ≠ 2 + 3, 6 ∙ 1 ≠ 6 + 1, 
2 ∙ 4 ≠ 2 + 4 ýaly şowsuz netijeleri alyp, bu ýumşuň çözüwiniň ýokdugyny aýdýarlar. 
Ýöne käbir okuwçylar bu ýumşuň 1 ∙ 2 ∙ 3 = 1 + 2 + 3 ýaly dogry çözüwini görkezmegi 
başarýarlar. Soňra 3-nji ýumşy hödürlemek bolar.

3. 8-i şol bir natural sanlaryň köpeltmek hasyly we jemi görnüşinde ýazyp 
bolarmy?

Bu ýumşy çözenlerinde okuwçylar berlen sany iki ýa-da birnäçe sanlaryň 
köpeltmek hasyly görnüşinde ýazyp, olaryň jeminiň şol sanyň özüne çenli birlikler 
bilen dolduraýmalydygyna induktiw pikir ýöretmek arkaly göz ýetirýärler. Ýagny: 
2 ∙ 4 ∙ 1 ∙ 1 = 2 + 4 + 1 + 1.

4. 9-y hem edil ýokardaky usulda çözmegiň bolýandygyny okuwçylaryň özleri 
aýtmagy başarýarlar. Ýagny: 3 ∙ 3 ∙ 1 ∙ 1 ∙ 1 = 3 + 3 + 1 + 1 + 1.

Ýokardaky usuldan ugur almak arkaly okuwçylar 10, 15, 1000, 2007 we ş.m. 
n, (n ∈ N) sanlaryň şol bir natural sanlaryň köpeltmek hasyly we jemi görnüşinde 
ýazyp bolýandygyny induktiw pikir ýöretmek arkaly netije çykarýarlar.

2-nji ýumuş. 100 sanyň soňy näçe nol bilen gutarýar ?
Biz bu ýumşy hem başlangyç synp okuwçylaryna çözdürmegiň mümkindigini 

talyplarymyza düşündirýäris. Ilki bilen 100 sanyň birden ýüze çenli sanlaryň 
köpeltmek hasyly bolýanlygyny okuwçylara düşündirip, aşakdaky ýaly ýönekeýje 
ýumuşlary hödürläp başlamaly. Sanlaryň köpeltmek hasyly näçe nol bilen gutarýar ? 
Sebäbini düşündiriň.

1) 1 ∙ 2 ∙ 3 ∙ 4 ∙ 5;
2) 1 ∙ 2 ∙ 3 ∙ … ∙ 8 ∙ 9;
3) 1 ∙ 2 ∙ 3 ∙ … ∙ 9 ∙ 10;
4) 1 ∙ 2 ∙ 3 ∙ … ∙ 13 ∙ 14;
5) 1 ∙ 2 ∙ 3 ∙ … ∙ 14 ∙ 15;
6) 1 ∙ 2 ∙ 3 ∙ … ∙ 18 ∙ 19;
7) 1 ∙ 2 ∙ 3 ∙ … ∙ 19 ∙ 20;
8) 1 ∙ 2 ∙ 3 ∙ 4 ∙ … ∙ 24 ∙ 25;
9) 1 ∙ 2 ∙ 3 ∙ 4 ∙ … ∙ 99 ∙ 100.
Bu ýumuşlaryň birinjisi bir nol bilen, ikinjisi hem bir nol bilen gutarýar. Ol 

jogaplar okuwçylaryň öňünde käbir soraglaryň ýüze çykmagyna getirýär. Näme üçin 
köpelijileriň sanynynyň deňligine garamazdan netije bir ? Şeýle soraglar okuwçylaryň 
logiki pikirlenmeklerini talap edýär. Bu soragyň jogabyny okuwçylara özbaşdak 
tapmaklygy tabşyrmaly. Ýumuşlaryň çözülişini dowam etmek arkaly okuwçylar 
ýene-de 3-nji we 4-nji ýumuşlaryň jogaplarynyň hem şol bir netijäni berýändigini, 
ýagny olaryň ikisiniň hem iki sany nol bilen gutarýandygyny, ýene-de 5-nji we 6-njy 

ýumuşlaryň jogaplarynyň hem şol bir netijäni berýändigine, ýagny olaryň ikisiniň 
hem üç nol bilen gutarýandygyna hasaplamalar geçirmek arkaly göz ýetirýärler. 
Soňra 7-nji we 8-nji ýumuşlaryň dört nol bilen gutarýandygy baradaky çaklamany 
alýarlar. Emma 7-nji ýumşumyz dört nol, 8-nji bolsa alty nol bilen gutarýar diýlen 
dogry netijäni berenimizden soň, olar 9-njy ýumşuň 24 nol bilen gutarýandygy 
baradaky çaklamany alýarlar. Sebäbini soranymyzda 25-e çenli 6 nol bilen gutarýan 
bolsa,100-iň içinde 4 sany 25-lik bar, şol sebäpli hem 6 ∙ 4 = 24 nol bilen gutarýar 
diýip jogap berýärler. Onda siziň şol pikiriňiz dogry bolsa: “1 ∙ 2 ∙ 3 ∙ 4 ∙ … ∙ 149 ∙ 150 
ýumşuň jogabyny aýdyň” diýip soranymyzda, 36 diýip jogap berýärler. Olaryň bu 
jogaby ýene-de ýalňyşdyr. Sebäbi ol 37 nol bilen gutarýar. Şol soraglara özbaşdak 
dogry jogaby tapan okuwçynyň özi üçin onuň kiçijik açyşy bolup durýar. Beýle 
açyşlar bolsa okuwçylaryň matematika sapagyna bolan höwesini has-da artdyrýar. 
Hödürlenen ýumşuň esasy jogaby bolsa şol köpelijileriň içinde ikilik bilen bäşligiň 
näçesiniň saklanýandygyny bilmekdir. Sebäbi her bir ikilik bilen bäşligiň köpeltmek 
hasyly bir onlugy berýär, islendik sany näçe sany ona köpeltseň, soňundan şonça 
nol ýazylýar. Mundan soň islendik sana çenli sanlaryň köpeltmek hasylynyň näçe 
nol bilen gutarjakdygyny okuwçylaryň özleriniň hasaplap bilmeklik mümkinçiligini 
alyp bolýar.

3-nji ýumuş. 1, 3, 5, ... görnüşde yzygider täk sanlar ýazylypdyr. 2023-nji täk 
sany tapmaly.

Bu ýumşy uly synp okuwçylary birinji agzasy a1 = 1, tapawudy d = 2, agzalarynyň 
sany n = 2023 bolan arifmetik progressiýanyň n-nji agzasynyň an = a1 + d (n – 1) 
formulasy arkaly an = 1 + 2 (2023 – 1) = 4045 bolýandygyny hasaplap bilýär. Ýöne 
ony başlangyç synp okuwçylaryna hem çözdürmek mümkindir. Ýagny ony aşakdaky 
ýaly ýönekeýje ýumuşlary hödürlemek arkaly çözdürmek bolar.

1. Yzygider täk sanlar ýazylypdyr. 3-nji täk sany tapyň. Bu ýumşuň jogabyny 
5 diýip okuwçylar tiz aýtmagy başarýarlar. Soňra ikinji ýumşy hödürlemek bolar.

2. Yzygider täk sanlar ýazylypdyr. 8-nji täk sany tapyň. Bu ýumşuň jogabyny 
hem ýazyp görmek arkaly ýa-da sanamak arkaly 15 diýip aýtmagy başarýarlar. 
Soňra 3-nji ýumşy hödürlemek bolar.

3. Yzygider täk sanlar ýazylypdyr. 11-nji täk sany tapyň. Bu ýumşuň jogabyny 
okuwçylaryň käbirleri ýazyp görmek arkaly 21 bolýandygyny, käbiri bolsa induktiw 
pikirlenmek arkaly göni jogabyny aýdýarlar. Ýagny islendik orunda durýan täk sany 
tapmak üçin ol sany ikä köpeldip, ondanam biri aýranyňda jogabyň çykýandygy 
baradaky jogaby aýtmagy başarýan okuwçylar bar.

Zehinli okuwçylary ýüze çykarmakda ähli mugallymlaryň, aýratyn-da, 
başlangyç synp mugallymlarynyň orny uludyr we bu iş olaryň öňünde goýulýan 
esasy wezipeleriň biridir.

INFORMATIKANYŇ  TARYHYNA  DEGIŞLI  
MAGLUMATLARYŇ  ENSIKLOPEDIK  SAÝTY

Arkadagly Gahryman Serdarymyzyň baştutanlygynda ylmy-tehniki ösüşlere 
daýanyp, bagtyýar ýaşlarymyzyň ýokary hilli bilim almaklary, saýlap alan 
hünärleriniň eýeleri bolmaklary, watansöýüjiligiň we ynsanperwerligiň belent 
ruhunda terbiýelenmekleri üçin giň mümkinçilikler döredilýär.

Häzirki wagtda ýokary we ýörite orta hünär okuw mekdeplerinde uzak aralykdan 
aralaşmak üçin saýtlar, portallar döredilýär. Olardan peýdalanyp talyp ýaşlar we 
okuwçylar gündelik nazary we tejribe sapaklarynda alýan bilim maglumatlarynyň 
üstüni özbaşdak doldurmaga, sapakdan daşary, öz gyzyklanmalary boýunça 
maglumatlardan peýdalanmaga mümkinçilik alýarlar. Bu saýtlar we torlar beýleki 
daşary ýurt okuw mekdepleri bilen sanly ulgam arkaly birikmäge, özara okuw 
sapaklaryny we ylmy maslahatlary guramaga mümkinçilik berýär.

Häzirki döwürde maglumatlaryň akymlary emele gelýär. Maglumatlaryň ägirt 
uly göwrümleriniň içinden özüňe gerekli maglumaty saýlap almak, olary özleşdirmek 
esasy meseleleriň biri bolup durýar. Bu mesele informasion tehnologiýalary 
jemgyýetçilik-ykdysady ulgamyň ösüşinde ulanmaklykdan öňürti adamzadyň 
ýaşaýşy üçin hem zerur meseleleriň biridir. Maglumat akymlaryny düzümleşdirmek 
(struktura getirmek), tertipleşdirmek häzirki döwrüň iň wajyp meseleleriniň biridir.

Emma şahsy kompýuterleriň we Internetiň döremegi häzirki zaman adamy 
üçin hakyky we doly informasiýany gözlemegiň hem-de tapmagyň kynçylygyny 
aradan aýyrdy. Internete ýerleşdirilen maglumatlar müňlerçe çeşmelerden üsti 
ýetirilip hem-de täzelenip durulýar. Informasiýalary sistemalaşdyrmagyň we ýatda 
saklamagyň has ýönekeý we amatly çözgüdi hökmünde, redaktirlemäge hem-de 
täze maglumatlary goşmaga mümkinçlik berýän açyk online görnüşdäki elektron 
ensiklopediýalara has köp ýüzlenilip başlandy.

Ensiklopediýalar dünýädäki bar bolan bilimler baradaky maglumatlary bir ýere 
jemlemek, ulgamlaşdyrmak üçin döredilýär. Bu maglumatlar häzirki döwürde hem, 
geljekde hem ulanylmagy göz öňünde tutulýar.

Informasiýalaryň gysga wagtyň içinde göwrüminiň görnetin artmagy netijesinde 
torda ulanylýan elektron ensiklopediýalaryň ähmiýeti has-da artdy. Ensiklopedik 

maglumatlaryň wirtual görnüşde berilmegi bu ugurda dürli mümkinçilikleri döretdi. 
Meselem, maglumatlary diňe tekst görnüşinde däl-de, eýsem grafiki ýa-da ses 
görnüşde hem çalt gözläp, tapyp, salgylanmalary ulanyp, obýektler barada giňişleýin 
maglumatlary ýerleşdirip we alyp bolýar. Şeýle-de maglumatlara erkin ygtyýarlygy 
alyp ýa-da kontenti döretmeklige-de gatnaşyp bolýar. Bu bolsa ulanyjylar 
köpçüliginiň ygtyýarlyklarynyň giňelmegine ýardam edýär.

Elektron ensiklopediýalara islendik ýerde ýüzlenip bolýar. Onuň üçin diňe 
kompýuteriň, telefonyň ýa-da başga bir enjamyň bolmagy ýeterlikdir.

Saklanýan göterijilerine baglylykda ensiklopediýalar kagyz göterijilerde – kitap 
görnüşinde çap edilen, elektron göterijilerde – CD-DVD disklerde saklanýan ýa-da 
Inertenete ýerleşdirilen tor ensiklopediýalary tapawutlandyrylýar.

Kompýuter ensiklopediýalarynda we maglumatnamalarda açar sözler boýunça 
gözleg sistemalary gurnalandyr.

Tor ensiklopediýalaryny döretmegiň usullaryny iki görnüşe bölmek mümkin: 
Internet üçin başdan döretmek we kagyz görnüşindäki ensiklopediýalary sanly 
görnüşe geçirip, soňra ony torda ýerleşdirmek. Häzirki döwürde bu usullaryň 
ikisi-de giňden ulanylýar [3].

Biz bu makalamyzda informatikanyň taryhyna degişli Internet üçin başdan 
döredilen elektron ensiklopediýa barada gürrüň etjekdiris.

“Informatikanyň taryhy” atly elekron ensiklopediýa web programmirlemegiň 
esasy dilleriniň biri bolan PHP programmirleme dilinde taýýarlanyldy. Bu web saýta 
girmegi kompýuterde bar bolan islendik brauzerden ýerine ýetirip bolýar. Meselem, 
Google Chrome brauzerden gireliň. Onuň üçin iş stolundan düwmä basmaly we 
brauzeriň penjiresinde täze sahypa (Вкладка), onuň adresler setirine “localhost” 
ýazgyny girizmeli (1-nji surat).

Netijede, aşakdaky penjire açylar:

1-nji surat. Giriş penjiresi

Bu penjirede informatikanyň taryhyna degişli maglumatlar ýyllar boýunça 
tertipleşdirilen görnüşde açylýar. Her bir ýyla degişli maglumatlary görmek üçin 
penjiräniň sag tarapyndaky “Ýyllar” bölüminden degişli ýylyň belgisiniň üstüne 
basmaly.

“Informatikanyň taryhy” elektron ensiklopediýanyň maglumatlar bazasyna 
maglumatlary goşmak üçin GOŞMAK bölüminde “Alym goşmak” ýa-da “Enjam 
goşmak” bölümçesine girmeli (2-nji surat).

2-nji surat. Saýtyň goşmak bölümi

Netijede, aşakdaky penjire açylar (3-nji surat):

3-nji surat. Goşmak bölüminiň açylyşy

Bu bölümde maglumatlar bazasyna giriziljek alymyň adyny, doglan ýylyny, 
wezipesini, oýlap tapan enjamynyň ýa-da programma sistemasynyň adyny girizmeli.

ÜÝTGETMEK bölüminde öňden girizilen maglumatlary üýtgedip bolýar. Bu 
işi diňe administrasiýa, ýagny saýty işläp düzüji ýerine ýetirip bilýär.

PAROL bölümi administrasiýanyň parolyny üýtgetmek üçin ulanylýar.
NETIJE bölüminde ähli maglumatlary bir sahypada görüp bolýar.
ÇYKMAK bölümi saýtdan çykmak üçin ulanylýar.

ALYMLAR bölümine girilende informatikanyň taryhynda özleriniň açyşlary 
we oýlap tapyşlary bilen yz galdyran alymlaryň sanawy açylýar. Ondan gerekli 
alymyň adyny saýlap, olaryň eden açyşlary barada maglumatlary alyp bolýar. 
Meselem, aşakdaky penjire (4-nji surat):

4-nji surat. Alymlar penjiresi

Saýta degişli maglumatlar kompýuteriň C diskinde ýörite papkalarda ýatda 
saklanylýar. xampp papka serwer hökmünde ulanylýar. Ol saýtyň düýp papkasy 
hasaplanýar.

5-nji surat. Maglumatlaryň sanawy

htdocs  papkada tekstler (fonts), suratlar (img) we ş.m. 
maglumatlar aýratyn papkalarda ýerleşdirýär. Saýta goýuljak maglumatlar degişli 
papkalardan okalýar (5-nji surat).

“Dolandyr” papka girilende administrasiýa degişli amallary: paroly üýtgetmek, 
saýta täze bölümleri goşmak we aýyrmak ýaly amallary ýerine ýetirip bolýar. Bu 
papkada programmanyň kodlary ýerleşýär (6-njy surat).

 
6-njy surat. Dolandyrmak bölümi

Informatikanyň taryhyna degişli maglumatlary sapaklarda ulanylmagynyň 
netijesinde okuwçylarda umumy medeniýetlilik, başarjaňlyk häsiýetleri kemala 
gelýär.

Okuwçylar özbaşdak işlerini ýa-da öý işlerini ýerine ýetirende ol ýa-da beýleki 
bir temany özbaşdak öwrenmek üçin elektron ensiklopediýalardan sorag-jogap 
gollanmasy hökmünde peýdalanyp bilerler. Meselem, kesgitli bir adalganyň 
ýazylyşyny, onuň kesgitlemesini öwrenmek ýa-da goşmaça maglumatlary almakda 
ulanyp bilerler.

IV  BÖLÜM

BIOTEHNOLOGIÝA,  MOLEKULÝAR  BIOLOGIÝA,  
OBA  HOJALYK,  EKOLOGIÝA  WE  GENETIKA

Peýzulla Hydyrow, biologiýa ylymlarynyň doktory,  
Suraýjemal Saparowa, aspirant

MERKEZI  KÖPETDAG  ETEGINIŇ  TOPRAK  
AKARID  SAKYRTGALARY

Akarid sakyrtgalarynyň tebigatda we sinantrop şertlerde oba hojalygynda we 
allergiýa kesellerini döredijiler hökmünde saglygy saklaýyşda ähmiýetiniň uludygy 
üçin olar dünýäniň dürli ýurtlarynda alymlar tarapyndan köptaraplaýyn öwrenilýär. 
[1; 8; 10; 11-15]. Türkmenistanda akarid sakyrtgalarynyň ammarlarda ýaşaýan 
görnüşleri öwrenildi [2-5; 16]. Merkezi Köpetdagyň eteginde duş gelýän toprak 
sakyrtgalarynyň görnüşleri, olaryň ýaýramagynyň ekologik şertleri öwrenilmedikdir.

Barlaglar Merkezi Köpetdagyň dagetek zonalarynda 2004–2007-nji we 
2020–2022-nji ýyllarda geçirildi. Ylmy gözlegleriň dowamynda 200 sany toprak 
nusgalary ýygnaldy we olar akarologiýada kabul edilen usullara laýyklykda işlenildi. 
Sakyrtgalaryň morfologik gurluşyny mikroskop arkaly deňeşdirip öwrenmegiň 
netijesinde tapylan görnüşleriň sistematikada eýeleýän orny kesgitlenildi [2; 6; 7; 9]. 
Sakyrtgalaryň toprak gatlaklarynda ýaýramagyna täsir edýän ýagdaýlar seljerildi.

Dagetek topraklarda akarid sakyrtgalarynyň 10 görnüşi ýüze çykaryldy. Olaryň 
taksonomiýasy we duş geliş ýygylyklary anyklanyldy (1-nji tablisa).

1-nji tablisa

Merkezi Köpetdagda dagetek topraklarda 10-20 sm gatlaklarda ýaşaýan 
sakyrtgalaryň görnüşleri we her 1 m3 ortaça duş geliş ýygylygy

T/b Taksonlar Ýygylygy %

1

Otrýad. Akariform sakyrtgalary – Acariformes
Infraotrýad. Astigmatiki sakyrtgalar – Astigmata
Maşgala. Akarid sakyrtgalary – Acaridae
Acarus siro (Linnaeus, 1758) 39 22,6

2 Acarus tyrophagoides (Zachvatkin, 1941) 14 8
3 Tyrophagus putrescentiae (Schrank, 1781) 41 22,8
4 Tyrophagus perniciosus (Zachvatkin, 1941) 6 3,4
5 Forsellinia turkmenica (Volgin et Dzhumaev, 1972) 2 1

1-nji tablisanyň dowamy
6 Forsellinia breviseta (Volgin et Dzhumaev, 1972) 1 0,5
7 Sancassania rodionovi (Zachvatkin, 1935) 32 18,7
8 Cosmoglyphus absoloni (Samsinak, 1961) 3 1,7
9 Cosmoglyphus redikorzevi (Zachvatkin, 1935) 5 3
10 Rhizoglyphus echinopus (Fumouze et Robin, 1868) 29 16,8

Tablisadan görnüşi ýaly, akarid sakyrtgalarynyň toprakda duş geliş ýygylyklary 
daglyk çal toprakda aglabasy üçin ýokary baha eýedir (14-39). Sebäbi akarid 
sakyrtgalary dagetek topraklarynda topragyň ýokarky 10-20 sm gatlaklarynda 
saprofaglyk edip ýaşaýarlar. Esasan-da, olaryň iýmitiniň düzümi dürli birýyllyk 
dänelileriň tohumlary we ösümlik galyndylarynyň detritofaglar tarapyndan 
dargadylýan bölekleri bolup durýar. Biziň tebigy şertlerimizde sakyrtgalar 
toprakda fewral aýynyň ikinji ongünlüginden güýzüň ahyryna çenli işjeň bolýarlar. 
Tomusda akarid sakyrtgalarynyň nimfalary göçýän gipopuslara öwrülýärler we 
amatly ýaşaýyş ýerlerine zoohoriýa usuly arkaly ýaýraýarlar. Akarid sakyrtgalary 
termofil görnüşler, olar gurak şertlerde ýaşamaga ýokary uýgunlaşmalara eýedirler. 
Barlaglaryň netijesinde ýüze çykarylan sakyrtga görnüşleriniň dominant toparlaryna 
4 (16-25%), subdominantlara 1 (6-15%), resedentlere 5 (0,5-5%) degişli edildi.

Akarid sakyrtgalarynyň ýaşaýan ýerleri we ýaýraýşy dürli görnüşler üçin 
birmeňzeş däldir [10-12; 14]. Olary seljermek esasynda berlen häsiýetnama aşakda 
getirilýär.

Acarus siro
Ýaşaýan ýerleri. Ammar sakyrtgasy däne ammarlarynda we toprakda köp sanda 

duş gelýär (1-nji surat).

a b
1-nji surat. Ammar sakyrtgasynyň  

(a) we kök sakyrtgasynyň (b) arka tarapyndan görnüşi

Ýaýran ýerleri. Kosmopolit sakyrtga görnüşi. Ýer ýüzünde giň ýaýran.
Amaly ähmiýeti. Saprofag. Toprakdaky ösümlik galyndylaryny dargatmaga 

gatnaşýar. Ammarlarda saklanýan dänä zyýan berýär.

Acarus tyrophagoides
Ýaşaýan ýerleri. Däne ammarlaryndan we toprakdan tapyldy.
Belli edilen ýerleri. Ýewropa, Türkmenistan, Özbegistan.
Amaly ähmiýeti. Saprofag. Topragyň ösümlik galyndylaryny dargatmaga 

gatnaşýar. Ammarlarda saklanýan dänä zyýan berýär.

Tyrophagus putrescentiae
Bu sakyrtganyň morfologik gurluşy skanirleýji elektron mikroskopynyň kömegi 

arkaly deňeşdirilip öwrenildi [12].
Ýaşaýan ýerleri. Süýri bedenli sakyrtga däne ammarlarynda, toprakda köp 

sanda duş gelýär.
Ýaýran ýerleri. Ýer ýüzünde giň ýaýran sakyrtga görnüşi.
Amaly ähmiýeti. Saprofag. Topragyň ösümlik galyndylaryny dargatmaga 

gatnaşýar. Ammarlarda saklanýan dänä zyýan berýär.

Tyrophagus perniciosus
Ýaşaýan ýerleri. Däne ammarlaryndan we toprakdan tapyldy.
Ýaýran ýerleri. Ýewropa, Aziýa, Awstraliýa.
Amaly ähmiýeti. Saprofag. Topragyň ösümlik galyndylaryny dargatmaga 

gatnaşýar. Ammarlarda saklanýan dänä zyýan berýär.

Forsellinia turkmenica
Ýaşaýan ýerleri. Däne ammarlaryndan we toprakdan tapyldy. Garynjalaryň 

hinlerinde hem duş gelýär.
Belli edilen ýerleri. Türkmenistan.
Amaly ähmiýeti. Saprofag. Topragyň ösümlik galyndylaryny dargatmaga 

gatnaşýar.

Forsellinia breviseta
Ýaşaýan ýerleri. Däne ammarlarynda, toprakda ýaşaýar. Garynjalaryň hinlerinde 

hem duş gelýär.
Belli edilen ýerleri. Türkmenistan.
Amaly ähmiýeti. Saprofag. Topragyň ösümlik galyndylaryny dargatmaga 

gatnaşýar.

Sancassania rodionovi
Ýaşaýan ýerleri. Däne ammarlaryndan we toprakdan tapyldy.
Ýaýran ýerleri. Ýewropa, Aziýa.

Amaly ähmiýeti. Saprofag. Topragyň ösümlik galyndylaryny dargatmaga 
gatnaşýar. Ammar zyýankeşi. Kömelekleriň emeli usulda köpeldilýän jaýlarynda 
miseliýalary iýip zyýan berýär [13].

Cosmoglyphus absoloni
Ýaşaýan ýerleri. Däne ammarlarynda, toprakda ýüze çykaryldy. Garynjalaryň 

hinlerinde hem duş gelýär.
Belli edilen ýerleri. Hytaý, Türkmenistan [14].
Amaly ähmiýeti. Saprofag. Topragyň ösümlik galyndylaryny dargatmaga 

gatnaşýar. Ammarlarda saklanýan dänä zyýan berýär.

Cosmoglyphus redikorzevi
Ýaşaýan ýerleri. Däne ammarlaryndan we toprakdan tapyldy.
Ýaýran ýerleri. Ýewropa, Aziýa.
Amaly ähmiýeti. Saprofag. Topragyň ösümlik galyndylaryny dargatmaga 

gatnaşýar. Ammarlarda saklanýan dänä zyýan berýär.

Rhizoglyphus echinopus
Bu sakyrtganyň morfologik gurluşy önüp-ösüşiniň ähli döwürlerinde deňeşdirilip 

öwrenildi [11] (1-nji surat).
Ýaşaýan ýerleri. Kök sakyrtgasy gowaça, sogan, sarymsak, ýeralma, hyýar, 

bakja ekinleriniň köklerinden tapyldy. Toprakda köp sanda duş gelýär.
Ýaýran ýerleri. Kosmopolit sakyrtga görnüşi. Ýer ýüzünde giň ýaýran.
Amaly ähmiýeti. Fitofag toprakda ösümlik kökleriniň nepis bölekleri bilen iýmit-

lenýär. Soganyň, sarymsagyň we beýleki köki lukowisaly ösümlikleriň zyýankeşi. 
Gowaçanyň ösüşinde güllemek döwrüne çenli onuň köklerine zeper ýetirýär.

Akarid sakyrtgalary amatsyz ýaşaýyş şertlerinde ýaşamaga bolan ýokary 
uýgunlaşma alamatlaryna eýedirler. Olar gurak şertlerde toprakdaky madda 
aýlanyşygynda, ösümlik galyndylarynyň minerallaşmagynda möhüm ähmiýete eýe 
bolan bognaýaklylaryň toparydyr.

Netije

1. Merkezi Köpetdagda dag etekleriniň topragynda akarid sakyrtgalarynyň 
10 görnüşi ýüze çykaryldy.

2. Barlaglaryň netijesinde ýüze çykarylan sakyrtga görnüşleriniň dördüsiniň 
dominantlara, bir sanysynyň subdominantlara, bäşisiniň resedentlere degişlidigi 
anyklanyldy.

3. Dag eteklerinde gurakçylyk bolan halatynda sakyrtgalar gipopus halyna 
geçip, zoohoriýa ýoly bilen uzak aralyklara ýaýraýarlar.

4. Toprak akarid sakyrtgalary saprofaglyk edip ýaşamak bilen topragyň 
gummifikasiýasyna işjeň gatnaşýarlar.

Narzy Jumaýew, biologiýa ylymlaryň kandidaty,  
Bagtygül Aýdogdyýewa, mugallym

GÜNDOGAR  TÜRKMENISTANDA  GÜL  
KELEMINIŇ  ÝYLADYŞHANA  ŞERTLERINE  

UÝGUNLAŞAN  GIBRIDLERI

Arkadagly Gahryman Serdarymyzyň beýik başlangyçlary esasynda ýurdumyzda 
ene toprakdan alynýan, ekologik taýdan arassa, ýokary hilli önümleriň mukdaryny 
artdyrmak we oba hojalyk ekinleriniň hasyllylygyny ýokarlandyrmak ugrunda 
döwlet derejesinde uly işler durmuşa geçirilýär.

Kelemiň dürli görnüşleri adam bedenindäki ýygnanan ýaglary we duzlary 
eretmäge ukyply bolup, ony horlanmak üçin iýmek maslahat berilýär [1; 2; 3].

Ýurdumyzda azyk howpsuzlygyny üpjün etmek üçin bol hasyl berýän gök 
bakja ekinleriniň sortlaryny we gibridlerini dogry saýlap almak zerurlygy ýüze 
çykýar. Şu nukdaýnazardan ugur alyp, ilatymyzyň islegi ýokary bolan gül keleminiň 
(Brassica cauliflora) ýyladyşhana we ýerli howa şertlerine çalt uýgunlaşýan, ýokary 
hasylly, zyýankeşlere durnukly gibridlerini we olaryň biologik aýratynlyklaryny 
öwrendik.

2021–2024-nji ýyllar aralygynda geçirilen gözegçilikler we ylmy barlaglar Lebap 
welaýatynyň Çärjew etrabynyň çäginde ýerleşen ýerli ýyladyşhanalarda öwrenildi.

Gül keleminiň ýokarky pudaklarynyň güýçli şahalanmagyndan we dykyz 
ýerleşmeginden emele gelen gül toplumy halkymyz tarapyndan ýylyň ähli paslynda 
iýmit üçin giňden ulanylýar [4; 5].

Ýyladyşhana şertlerine laýyklykda gül keleminiň irki we orta ýetişýän gibridleri 
bar. Gül keleminiň ýyladyşhana şertlerinde ösdürilip ýetişdirilýän ýokary hasylly 
gibridleriniň tohum däneleri ýurdumyza Gollandiýa we Russiýa döwletlerinden 
getirilýär. Gül keleminiň ýurdumyzda ösdürilip ýetişdirilýän gibridlerinden: Opal; 
Şambord F; Şambord F1; Stabilis F1; Dexter RZ; Şambor F1; Miramonte, Seul 
F1, Kasper F1; Santamariýa F1 ýaly gibridleri bardyr. Bu gibridleriň arasynda 
Gündogar Türkmenistanyň ýerli ýyladyşhanalarynda Şambor F1, Santamariýa F1, 
Kasper F1 we Seul F1 ýokary hasylly gibridlerdir.

Şambor F1 – wegetasion döwri ekiş döwrüne we howa şertlerine baglylykda 
70-80 gün ir ýetişýän gibrid bolup, gül toplumy ak reňkli, togalak ýasy görnüşinde 
bolýar. Gülünde gül toplumy gür ýerleşendir. Gül toplumynyň uzynlygy 10-12 sm. 
Her bir gül toplumynyň agramy 1,5-2 kg çenli bolýar.

Gül toplumyndaky gülleri birmeňzeş ýetişip, hasyllylygynyň we hiliniň 
ýokarylygy bilen beýleki gibridlerden tapawutlanýar. Gül keleminiň bu gibridi 
ýazyň başynda we iýun aýynyň ortalarynda ekilýär. Tomsuň ýokary ýylylygyna 

çydamlylylygy bilen tapawutlanýar. Ýokary hasyl almak üçin her gektara gül 
keleminiň Şambor F1gibridiniň 25-37 müň düýbüni ekmek maslahat berilýär.

Santamariýa F1 – wegetasion döwri 75-95 gün. Ir we orta ýetişýän gibrid 
bolup, ondan diňe ýyladyşhana şertinde ýetişdirilen ýagdaýda ýokary hasyl alyp 
bolýar. Santamariýa F1-iň gül toplumy dykyz, ak reňkli we togalak ýasy görnüşdedir. 
Gül toplumynyň uzynlygy 12-14 sm, agramy 1,5-2,5 kg. Güýçli ösen kök ulgamy 
bolup, toprakda kalsiniň ýetmezçiligine duýgurdyr.

Gül toplumy özüne çekiji we näzik tagamy bilen tapawutlanýar. Uzak aralyga 
daşamak we doňdurmak üçin amatlydyr. Gibrid uzak wagtlap reňkini we terligini 
saklap bilýär. Ýokary hasyl almak üçin her gektara gül keleminiň Santamariýa 
F1gibridiniň 25-35 müň düýbüni ekmek maslahat berilýär.

Kasper F1 – wegetasion döwri 100 gün. Orta ýetişýän gibrid bolup, iýun 
aýynyň başyndan iýul aýynyň ortalarynda ekilýär.

Gül toplumy gaty, dykyz, ak gar reňkli bolup, tegelek ýasy görnüşinde bolýar. 
Gül toplumynyň uzynlygy 15 sm, agramy 3 kg-a ýetýär. Gibrid ýokary ýylylyga we 
pes çyglylyga çydamlydyr. Uzak aralyga daşamak we doňdurmak üçin amatlydyr.
Ýokary hasyl almak üçin her gektara gül keleminiň Kasper F1 gibridiniň 30-35 
müň düýbüni ekmek maslahat berilýär.

1 2 3 4
Surat. Gül keleminiň ýokary hasylly gibridleri:  

1 – Şambor F1 gibridi; 2 – Santamariýa F1 gibridi;  
3 – Kasper F1 gibridi; 4 – Seul F1 gibridi

Seul F1 – wegetasion döwri 70-75 gün. Orta ýetişýän gibrid bolup, ol diňe 
ýyladyşhanada şertinde däl, eýsem açyk howa şertlerinde-de ýetişdirilýär.

Ýokarky ýapraklary maýda, gysga, süýri we giň ugurdaşdyr. Gibridiň 
ýapragynyň gyralary tekiz we üçburç şekilli dişelen bolýar. Ýaprak plastinkasy 
ellips we lanset görnüşli bolup, uzynlygy 40 sm-e ýetýär. Baldakda ýapraklary 
göni ýa-da ýokary gönügen ýagdaýda ýerleşýär.

Gülünde gül toplumy gür ýerleşip, gül toplumynyň uzynlygy 20 sm-e deň. 
Gül toplumy ak, ellips görnüşli bolup, agramy 1,8-2,2 kg-e ýetýär. Gaýtadan 
işlemek üçin amatlydyr. Gibrid gün şöhlesine sezewar bolanda reňk üýtgemelerine 

çydamlydyr. Ýokary hasyl almak üçin her gektara gül keleminiň Seul F1gibridiniň 
28-32 müň düýbüni ekmek maslahat berilýär.

Gözegçiliklere görä, ýyladyşhana şertlerinde gül keleminiň gibridlerine 
baglylykda olaryň hasyllylygyna täsir edýän şertleriň içinde ýylylyk, çyglylyk 
we ýagtylyk esasy orny eýeleýär. Pes ýylylyk (10°C-den aşak) uzak wagt täsir 
etdirilende gül keleminiň ösüşi haýallaýar, gül toplumlary maýda bolup, hili 
peselýär. Gül keleminiň kadaly gül toplumlaryny emele getirmegi üçin 15-18°C 
ýylylyk gerekdir. Ýylylyk 25°C-den ýokary bolsa çyglylygyň ýetmezçiligi zerarly 
gül keleminde gülleriň emele gelmekligi haýallaýar we gül toplumlary seýreklenip, 
maýda bolýar. Gül kelemi çyglylygy söýýän ösümlikdir. Ol topragyň çyglylygy 
70%, howanyň çyglylygy 80% bolanda has gowy ösýär we ýokary hasyl berýär. 
Eger-de bu görkezijiden çyglylygyň derejesi ýokarlansa, onda gül keleminiň ösüşi 
saklanýar we köküne kislorod ýetmezçiligi ýüze çykýar. Bu ýagdaý gül keleminiň 
guramagyna getirýär.

Gül keleminiň oňat ösmegine ýyladyşhananyň howasynda kömürturşy gazynyň 
köp bolmaklygy oňaýly täsir edýär. Munuň üçin çüýrän ders köp berilýär. Dersiň 
dargamagy netijesinde topragyň üstki gatlagyna kömürturşy gazy köp bölünip 
çykýar. Gül kelemi üçin kadaly ýagtylyk hökmandyr, şeýle hem organiki dökünler 
(1 m2 ýere 4-8 kg) we mineral dökünler (1 m2 ýere 80-100 gr nitrofos we 10 gr 
ikileýin superfosfat) berlende ýokary hasyl almak bolýar.

Netije
1) Gündogar Türkmenistanyň ýerli ýyladyşhanalarynda ösdürilip ýetişdirilýän 

gül keleminiň ýokary hasylly gibridlerinden Şambor F1, Santamariýa F1, Kasper F1 
we Seul F1 ýokary hasylly gibridleriň arasynda ir ýetişýän hem-de ýokary hasylly 
gibridleri Şambor F1 we Santamariýa F1 ýüze çykaryldy.

2) Şambor F1 we Santamariýa F1 gibridleriň ýyladyşhana şertlerine çalt 
uýgunlaşýan, kömelek kesellerine we zyýankeşlere durnuklylygy anyklanyldy.

3) Bu gibridlerden ýokary hasyl almak üçin ýylylygyň, çyglylygyň we 
ýagtylygyň ýeterlik derejede bolmagynyň zerurdygy öwrenildi.

4) Şambor F1 we Santamariýa F1 gibridleriň ýetişen gül toplumy uzak wagtlap 
reňkini we terligini saklap bilýänligi üçin uzak aralyga daşamak hem-de doňdurmak 
mümkinçiliginiň bardygy kesgitlenildi.

Döwletgeldi Kulyýew, fizika-matematika ylymlarynyň kandidaty,  
Begenç Myradow

SANLY  TEHNOLOGIÝALAR  ARKALY  HOWANYŇ  
ÜÝTGEÝŞINIŇ  DEŇEŞDIRME  DERŇEWI

Gahryman Arkadagymyzyň 2020-nji ýylyň 4-nji dekabrynda gol çeken “Takyk 
we tebigy ylmy ugurly dersleriň okadylyşyny kämilleşdirmegiň Konsepsiýasyna” 
[2, 2 s.] laýyklykda, ýurdumyzda matematika, fizika, himiýa, biologiýa, informatika 
we ekologiýa derslerini çuňlaşdyryp öwretmek boýunça önjeýli işler alnyp barylýar. 
Soňky wagtlarda kompýuter we maglumat tehnologiýalarynyň ýokary depginler 
bilen ösmekligi we ylym-bilim ulgamyna düýpli aralaşmagy netijesinde ýokarda ady 
agzalan dersleri çuňlaşdyrylyp öwretmekde sanly tehnologiýalara, sanly derňewlere 
uly ähmiýet berilýär. Gahryman Arkadagymyz “Türkmenistanyň elektroenergetika 
kuwwaty” atly kitabynda şeýle belläp geçýär: “Häzir tutuş dünýäde ýaşyl 
ykdysadyýeti ösdürmeklige aýratyn üns berilýär. Türkmenistanda hem şu babatda 
örän giň mümkinçilikler bar. Geljekde biz hem bu ugurlary ösdürmäge möhüm 
ähmiýet berýäris” [1, 49 s.].

Halkara kadalara gabat gelýän ýurdumyzda tebigaty goramak we tebigatdan 
peýdalanmak babatda: “Tebigaty goramak hakynda”, “Ozon gatlagyny goramak 
hakynda”, “Agyz suwy hakynda”, “Balyk tutmak we suwuň biologik serişdelerini 
gorap saklamak hakynda”, “Galyndylar hakynda”, “Öri meýdanlary hakynda”, 
“Ösümlikleri goramak hakynda”, “Medeni ösümlikleriň genetiki gorlaryny ýygnamak, 
saklamak we rejeli peýdalanmak hakynda”, “Aýratyn goralýan tebigy ýerler 
hakynda”, “Ösümlik dünýäsi hakynda”, “Haýwanat dünýäsi hakynda”, “Ekologiýa 
seljermesi hakynda”, “Atmosfera howasyny goramak hakynda” Kanunlar, şeýle 
hem Türkmenistanyň Tokaý kodeksi we Suw kodeksi ýaly birnäçe kadalaşdyryjy 
hukuknamalar kabul edildi [3, 2 s.]. Belli bolşy ýaly, halkara derejedäki ylalaşyklar 
gözel tebigatymyzdan tygşytly peýdalanmaga we geljekki nesillere ekologiýa taýdan 
arassa gurşawy ýadygärlik galdyrmaga uly goldaw berýär [4, 301 s.].

Meseleleri ylmy esasda derňemekde giňden ulanylýan usullaryň biri hem 
“Hasaplaýyş eksperimenti” usulydyr [5, 39 s.]. Bu usul arkaly ekologik meseleler 
derňelende esas hökmünde alynýan düşünjeleriň biri hem, öwrenilýän tebigy 
hadysanyň matematiki modelini düzmek we ony sanly derňemek bolup durýar.

Işiň gidişinde temperatura, ýel, ygal bilen baglanyşykly (Lebap welaýatynyň 
mysalynda) ekologik modelleriň birnäçesine seredilýär we olara degişli sanly derňew 
işleri geçirildi. Sanly derňewlerde 2000–2023-nji ýyllarda Lebap welaýatynda 
temperaturanyň, ýeliň, ygallaryň özgeriş ýagdaýlary seljerildi. 23 ýylyň dowamynda 

ýokardaky hadysalaryň üýtgeýiş grafikleri berildi we olary häsiýetlendirmek, 
häsiýetli aýratynlyklaryny ýüze çykarmak maksady bilen ol hadysalaryň matematiki 
modelleri esaslandyryldy.

“С++” programmirleme dilinde düzülen programma aşakdaky görnüşe eýedir:
#include <iostream>
using namespace std;
struct umumy_duzum{

int yyl, ay;
float ay_min_temp , ay_max_temp;
float yel, ygal; };

struct esasy {
int yyl;
float min_sowuk, max_yssy, max_yel, max_ygal;
string sowuk_gun, yssy_gun, semally_gun, ygally_gun; };

umumy_duzum netije[3009][13];
esasy result[3009];
int main(){

freopen("giris.in", "w", stdout);
cout << "Yyl, ay boyunca maglumatlary girizin";

for(int i=2000;i<=2023;i++){
for(int j=1;j<=12;j++){

float minus, plus, ygal, yel;
cin>> minus >> plus >> ygal >> yel;

umumy_duzum p ={
yyl: i,
ay: j,
ay_min_temp: minus,
ay_max_temp: plus,
yel: yel,
ygal: ygal};

netije[i][j] = p; }
float or_yel, or_ygal, min_sowuk, max_yssy;
string sowuk, yssy, yel, ygal;
cin>>or_yel >> or_ygal >> min_sowuk >> max_yssy;
cin>>sowuk >> yssy >> yel >> ygal;

esasy b = {
max_yssy: max_yssy,
min_sowuk: min_sowuk,
max_yel: or_yel,
max_ygal: or_ygal,
sowuk_gun: sowuk,
yssy_gun: yssy,
semally_gun: yel,
ygally_gun: ygal };

result[i] = b; }

cout << "Yyl we ayy girizin:";
int ay, yyl;
cin>>ay >> yyl;
cout << yyl << " hakda maglumat" << endl;
cout << "In yssy gun:" << result[yyl].yssy_gun << ": " << result[yyl].max_yssy<< endl;
cout << "In sowuk gun:" << result[yyl].sowuk_gun << ": " << result[yyl].sowuk_gun << endl;
cout << "In semally gun:" << result[yyl].semally_gun << ": " << result[yyl].max_yel << endl;
cout << "In ygally gun:" << result[yyl].ygally_gun << ": " << result[yyl].max_ygal << endl;

cout << endl;
string motth[] = {"yanwar", "fewral", "mart", "aprel", "may", "iyun", "iyul", "awgust", 

"sentyabr", "oktyabr", "noyabr", "dekabr"};
cout << yyl << " yylyn " << motth[ay-1] << " ayy hakda maglumat:" << endl;
cout << "In yssy guni:" << netije[yyl][ay].ay_max_temp << endl;
cout << "In sowuk guni:" << netije[yyl][ay].ay_min_temp << endl;
cout << "In semally guni:" << netije[yyl][ay].yel << endl;
cout << "In ygally guni:" << netije[yyl][ay].ygal << endl; }

Şolaryň esasynda Lebap welaýatynda temperaturanyň, ýeliň, ygalyň üýtgeýşi 
we olaryň özara baglanyşygy soňky 50 ýylyň dowamynda öwrenilip, hakykata 
has golaý netijeler çykarylýar, şeýle hem geljek ýyllara degişli çaklamalar 
kesgitlenilýär.

Programmada howanyň temperaturasy, ýel, ygal bilen baglanyşykly tebigy 
hadysalara degişli maglumatlar seljerilip, soňky 50 ýylyň dowamynda bolup geçýän 
üýtgeşmeler, olaryň özara baglanyşyklary maglumatlary deňeşdirmek esasynda 
seljerilýär. Şeýle görnüşli programmalaryň esasynda ekologiýa bilen baglanyşykly 
beýleki hadysalary hem sanly ulgamlar arkaly derňemek mümkin (1-nji tablisa).

1-nji tablisa

Temperaturanyň ýokarlanmagynyň ýyllar boýunça üýtgeýşi

Ýyllar 20
00

20
01

20
02

20
03

20
04

20
05

20
06

20
07

20
08

20
09

20
10

20
11

Günler

07
.a

w
g

15
.iý

un

12
.iý

ul

18
.iý

ul

21
.iý

ul

16
.iý

ul

09
.a

w
g

20
.iý

ul

22
.iý

ul

18
.iý

ul

27
.iý

un

30
.iý

un

°C 39 40 40 38 36 41 10 39 40 40 41 41

Ýyllar 20
12

20
13

20
14

20
15

20
16

20
17

20
18

20
19

20
20

20
21

20
22

20
23

Günler

21
.a

w
g

27
.iý

ul

13
.iý

un

04
.iý

ul

21
.iý

ul

07
.iý

ul

10
.iý

ul

19
.iý

ul

20
.iý

ul

08
.iý

ul

29
.iý

un

12
.iý

ul

°C 42 42 43 43 44 43 46 47 43 48 46 45

Ýokarky tablisadan görnüşi ýaly, soňky alty ýylda temperaturanyň derejesiniň 
iň yssy günde belli bir derejede ýokarlananlygy, umuman, temperaturanyň 24 ýylyň 
içinde ýokarlanmak tendensiýasyna eýedigi görünýär. Ony aşakdaky grafikde hem 
görmek bolýar (2-nji tablisa).

2-nji tablisa

3-nji tablisa

Temperaturanyň peselmeginiň ýyllar boýunça üýtgeýşi

Ýyllar 20
00

20
01

20
02

20
03

20
04

20
05

20
06

20
07

20
08

20
09

20
10

20
11

Günler

05
.fe

w

13
.ý

an

22
.d

ek

11
.d

ek

08
.d

ek

18
.fe

w

03
.ý

an

30
.d

ek

07
.ý

an

07
.ý

an

20
.d

ek

27
.d

ek

°C -3 -10 -12 -6 -2 -9 -13 -10 -30 -5 -7 -8

Ýyllar 20
12

20
13

20
14

20
15

20
16

20
17

20
18

20
19

20
20

20
21

20
22

20
23

Günler

15
.ý

an

30
.d

ek

02
.fe

w

26
.ý

an

27
.n

oý

13
.d

ek

29
.ý

an

26
.n

oý

08
.d

ek

08
.ý

an

05
.d

ek

18
.ý

an

°C -13 -6 -14 -8 -9 -7 -12 -6 -8 -7 -8 -18

4-nji tablisa

5-nji tablisa

Ygalyň ýyllar boýunça üýtgeýşi

Ýyllar 20
00

20
01

20
02

20
03

20
04

20
05

20
06

20
07

20
08

20
09

20
10

20
11

Günler

10
.fe

w

21
.m

ar

23
.m

ar

26
.m

ar

05
.ý

an

27
.ý

an

27
.m

ar

18
.m

ar

15
.m

ar

27
.fe

w

23
.a

pr

19
.n

oý

mm 23 36 62 36 54 27 32 36 13 50 34 29

Ýyllar 20
12

20
13

20
14

20
15

20
16

20
17

20
18

20
19

20
20

20
21

20
22

20
23

Günler

12
.m

ar

06
.m

ar

07
.n

oý

22
.fe

w

08
.m

ar

14
.fe

w

14
.fe

w

04
.ý

an

04
.ý

an

6.
m

ar

9.
m

ar

4.
ap

r

mm 37 38 44 59 34 54 51 52 70 34 36 38

6-njy tablisa

7-nji tablisa

Ýeliň ýyllar boýunça üýtgeýşi

Ýyllar 20
00

20
01

20
02

20
03

20
04

20
05

20
06

20
07

20
08

20
09

20
10

20
11

Günler

10
.m

ar

20
.m

ar

13
.m

ar

12
.a

pr

15
.a

pr

10
.iý

ul

20
.iý

ul

22
.iý

ul

25
.m

aý

25
.fe

w

20
.m

ar

23
.fe

w
km/sag 12 16 13 13 14 11 12 12 12 11 12 12

Ýyllar 20
12

20
13

20
14

20
15

20
16

20
17

20
18

20
19

20
20

20
21

20
22

20
23

Günler

08
.m

ar

25
.iý

un

01
.iý

ul

15
.iý

ul

14
.iý

un

06
.iý

ul

30
.m

ar

25
.iý

ul

07
.fe

w

28
.iý

ul

19
.iý

ul

19
.iý

ul

km/sag 13 10 12 14 11 11 13 13 13 12 13 13

3-8-nji tablisalarda howanyň üýtgeýşiniň 2020–2023-nji ýyllarda deňeşdirme 
derňewiniň netijeleri görkezildi. 3-nji tablisada ýyllar boýunça sowuk günler barada 
maglumatlar getirilýär. Ol maglumatlardan görnüşi ýaly, soňky 24 ýylda sowuk 
günleriň üýtgeýşi belli bir kanuna (artmak, kemelmek), tendensiýa eýe däl. Iň 
sowuk ýyl 2008-nji ýylda –30 gradus bolup, iň bir yssy, ýa-da iň bir ygally ýyl 
bilen gabat gelmeýär. 2008-nji ýyl soňky 24 ýylyň içinde ygalyň iň az düşen ýyly 
boldy. Şemalyň üýtgeýşi soňky ýyllarda az tapawutlanýar.

8-nji tablisa

1. Ekologik meseleleri çözmekligiň analitiki we model usullary seljerildi.
2. Dev C++ programmalaşdyrma dilinde ekologik meseleleriň sanly derňewini 

almaklygyň programmasy düzüldi.
3. Dev C++ programmalaşdyrma dilinde düzülen programmanyň beren 

maglumatlary esasynda Microsoft Excel maksatnamasynda grafikler guruldy.
4. Makalada alnan ylmy-amaly derňewleriň netijelerini Türkmenistanyň beýleki 

welaýatlarynyň howasynyň üýtgemeginiň fundamental derňewini geçirmekde hem 
ulanyp bolýar.

Geldimyrat Orazow, oba hojalyk ylymlarynyň kandidaty,  
Eziz Artykow, mugallym

LEBAP  WELAÝATYNYŇ  ŞERTLERINDE  ŞALY  
SORTLARYNYŇ  BIOMETRIKI  WE  HASYLLYLYK  

GÖRKEZIJILERINIŇ  SELJERILMESI

Ýurdumyzda şalyçylygy ösdürmegiň möhüm şertleriniň biri onuň ýokary 
hasylly we tehnologik hil görkezijileri bolan täze sortlaryny döretmek arkaly 
bu pudagyň netijeliligini ýokarlandyrmakdyr. Hasyllylygy ýokarlandyrmagyň, 
önümiň çykymyny we hilini oňatlaşdyrmagyň esasy usuly bolsa ekiş üçin arassa, 
ulanmaga rugsat berlen sortlaryň tohumlarynyň seçilip alynmagydyr [1]. Biziň 
ylmy gözegçiliklerimizde ýurdumyzyň Lebap welaýatynyň şertlerinde öňden ekilip 
gelinýän şaly sortlary bilen birlikde, täze introdusirlenen nusgalar hem bellenen 
meýilnama esasynda synag edilýär.

2023-nji ýylda Russiýa Federasiýasynyň Demirgazyk Kawkaz sebitinden 
getirilen şalynyň “Azow”, “Ýubileý-85”, “Rapan-2”, “Istok”, “Prestiž” sortlary 
ýurdumyzyň Lebap welaýatynyň şertlerinde ilkinji gezek ekilip synag edildi. 
Bu iki sebitde agzalan şaly sortlarynyň biometriki ölçegleriniň ösüş we hasyl 
beriş aýratynlyklary deňeşdirilip öwrenildi. Gözegçilik edilýän sortlaryň ählisi 
üçin toprak-howa-suw şertleriniň deňligi üpjün edildi. Synag meýdançalarynyň 
ölçeglerine laýyklykda her gektara 16-20 müň m3 kada laýyklykda göz öňünde 
tutulyp, proporsiýa esasynda suwaryldy. Ýerasty suwlaryň toprak üstünden 1,3-1,5 m 
çuňlukda saklanylmagy gazanyldy. Esasy biometriki görkezijiler hökmünde her bir 
sortuň boýunyň uzynlygy, sümmüliniň ölçegi, dänesiniň şekili, müň dänäniň agramy, 
çüýşe görnüşde ýaldyrawuklygy, dänäniň umumy çykymy we dänede bitin özeniň 
saklanylyşy hasaba alyndy.

Şalynyň “Azow” sorty 2019-njy ýylda döredilip, Russiýa Federasiýasynyň 
Demirgazyk Kawkaz sebiti üçin ulanylyşa goýberildi [2]. 2019–2022-nji ýyllarda 
bu sortuň sebitde ýokary hasyllylyk we kesellere garşy durnuklylyk görkezendigi 
nazara alnyp, 2023-nji ýylyň iýun aýynda Lebap welaýatynyň şertlerinde synag üçin 
ekildi. Wegetasion ösüşiniň dowamynda sortuň ýerli şertlere uýgunlaşyşy, hasyllylyk 
alamatlaryny saklaýşy we kesellere garşy durnuklylygy yzygiderli gözegçilikde 
saklanyldy. Ylmy gözegçilikler netijesinde “Azow” sortunyň ir ýetişýändigi 
ýüze çykaryldy. Ýagny wegetasion döwrüniň 106-110 güne deňdigi anyklanyldy. 
Munuň özi ikinji ekin hökmünde iýun aýynyň soňky ongünlüginden gijä galman 
ekilende, oktýabr aýynda howanyň temperaturasynyň 0 derejä düşmeýän şertlerinde, 
hasylyň noýabryň 10-a çenli bişip ýetişýändigini görkezdi. Toprak-howa şertleriniň 
tapawutlanýandygy sebäpli, ýurdumyzyň Lebap welaýatynda ösdürilip ýetişdirilen 
şalynyň “Azow” sortunyň biometriki ölçegleriniň Russiýa Federasiýasynyň 

Demirgazyk Kawkaz sebitindäkiden belli bir derejede tapawutlanýan modifikasion 
üýtgeýjilikleri hasaba alyndy. 1-nji tablisada sortuň biometriki görkezijilerinde 
sebitler boýunça ýüze çykarylan tapawutlary görkezilýär.

1-nji tablisa
Şalynyň “Azow” sortunyň biometriki ölçegleri

T/b Biometriki görkezijileriň görnüşleri Türkmenistanyň
Lebap welaýaty

Russiýa Federasiýasynyň 
Demirgazyk Kawkaz 

sebiti
1 Boýy, sm 83-87 80-85
2 Sümmüliniň uzynlygy, sm 15,5-16,5 14,5-15
3 Dänesiniň şekili, l/b 1,7-1,8 1,8-1,9
4 Müň dänäniň agramy, g 29-31 27-28
5 Çüýşe görnüşde ýaldyrawuklygy, % 81-83 85-87
6 Dänäniň umumy çykymy, % 61-64 68-70
7 Dänede bitin özeniň saklanylyşy, % 81-84 79-87

Tablisadan görnüşi ýaly, “Azow” sortunyň döredilen sebiti bilen deňeşdirilende, 
ýurdumyzyň Lebap welaýatynda ýetişdirilen nusgalaryň biometriki görkezijilerinde 
biraz tapawutlar hasaba alyndy. Munuň esasy sebäbi görkezilen sebitleriň 
toprak-howa şertleriniň birmeňzeş däldigindedir.

2023-nji ýylyň ylmy gözegçiliklerinde öwrenilen sortlaryň ýene-de biri 
“Istok” diýip atlandyrylýar. Şalynyň bu sorty 2016-njy ýylda döredilip, Russiýa 
Federasiýasynyň Demirgazyk Kawkaz sebiti üçin ulanylyşa goýberilendir [3]. 
Ýurdumyzyň şertlerinde bu sort ilkinji gezek synag edildi. Bellenen deňölçegli 
meýdançalarda 3 gezek gaýtalama esasynda ekildi. Orta möhletli wegetasion 
döwürde ýetişýän sort bolandygy sebäpli, täze introdusirlenen sortlaryň arasynda 
gögerijilik, boý alyş, şahalanyş, hasyla duruş ýaly görkezijiler babatda beýlekilerden 
yza galýandygy hasaba alyndy. 111-116 günde hasyly bişip ýetişýän sortuň ýerli 
şertlere kyn uýgunlaşýandygy anyklanyldy. 1 m2 çäkdäki düýp sany babatda 
öwrenilýän ähli sortlardan yza galýandygy ýüze çykaryldy. Synag meýdançalarynda 
her gaýtalamalaryň arasynda 5-6 gün tapawut goýuldy. Netijede, 1-nji synag 
meýdançada ösümligiň gürlügi bellenen kadadan 25%, 2-nji gaýtalamada 55%, 3-nji 
bölekde hem 80% az boldy. Sortuň öz döredilen sebitinde gektardan 110-120 sentner 
alynýandygyny göz öňünde tutsak, biziň şertlerimizde bu görkezijiniň 30% az 
bolmaklygy hasaba alyndy. “Istok” sortuny köpçülikleýin ekişe goýbermezden 
ozal, ýene birnäçe ýyllap synag meýdançalarynda ösdürip ýetişdirmek hem-de 
ýerli şertlere uýgunlaşdyrmagyň zerurlygy ýüze çykaryldy. 2-nji tablisada “Istok” 
sortunyň biometriki görkezijilerinde sebitler boýunça ýüze çykarylan tapawutlar 
görkezilýär.

2-nji tablisa

Şalynyň “Istok” sortunyň biometriki ölçegleri

T/b Biometriki görkezijileriň görnüşleri Türkmenistanyň
Lebap welaýaty

Russiýa Federasiýasynyň 
Demirgazyk Kawkaz 

sebiti

1 Boýy, sm 88-92 92-96
2 Sümmüliniň uzynlygy, sm 15-16 16-17
3 Dänesiniň şekili, l/b 1,9-2 2,1-2,2
4 Müň dänäniň agramy, g 28-29 28-29
5 Çüýşe görnüşde ýaldyrawuklygy, % 90-92 92-94
6 Dänäniň umumy çykymy, % 66-68 71-73
7 Dänede bitin özeniň saklanylyşy, % 85-89 92-97

Şalynyň “Prestiž” sorty 2022-nji ýylda hasaba alnyp, Russiýa Federasiýasynyň 
Demirgazyk Kawkaz we Wolga derýasynyň aşak akymynyň sebitlerinde ekişe 
goýberilendir [2]. 2023-nji ýylda ilkinji gezek Türkmenistanyň Gündogar 
we Demirgazyk etraplarynyň şertlerinde synag edildi. Lebap welaýatynyň 
toprak-howa şertlerinde ýokary derejede uýgunlaşma alamatlaryny görkezdi. 
Tejribe meýdançalarynda sortuň döredilen sebitlerindäki ýaly biometriki ölçegleriň 
we hasyllylyk görkezijileriniň takmynan birmeňzeşligi gazanyldy (3-nji tablisa). 
“Prestiž” sorty synag meýdançalarynyň 3 gezek gaýtalamalarynda hem gyradeň 
ösüş we hasyllylyk alamatlaryny görkezdi. Orta möhletde bişip ýetişýän sort bolmak 
bilen, wegetasion döwrüniň 110-115 güne deňdigi ýazgy edildi. 3-nji tablisada sortuň 
biometriki görkezijilerinde sebitler boýunça ýüze çykarylan tapawutlar görkezilýär.

3-nji tablisa

Şalynyň “Prestiž” sortunyň biometriki ölçegleri

T/b Biometriki görkezijileriň görnüşleri Türkmenistanyň
Lebap welaýaty

Russiýa Federasiýasynyň 
Demirgazyk Kawkaz 

sebiti

1 Boýy, sm 86-91 85-90
2 Sümmüliniň uzynlygy, sm 16-17 16-17
3 Dänesiniň şekili, l/b 2,2-2,3 2,3-2,4
4 Müň dänäniň agramy, g 34-36 33-35
5 Çüýşe görnüşde ýaldyrawuklygy, % 82-86 85-90
6 Dänäniň umumy çykymy, % 70-72 72-73
7 Dänede bitin özeniň saklanylyşy, % 90-93 88-95

Şalynyň “Rapan” sorty 1996-njy ýyldan bäri Russiýa Federasiýasynyň 
Demirgazyk Kawkaz sebitinde ösdürilip ýetişdirilýär [3]. Ýurdumyzyň Lebap 
welaýatynda 2022-nji ýyldan bäri synag edilýär. “Rapanyň” ýokary hasylly beýleki 
sortlar bilen çaknyşdyrylyp kämilleşdirilmegi netijesinde 2020-nji ýylda russiýaly 
seçgiçiler tarapyndan “Rapan 2” nusgasy döredildi. Bu sort hem 2023-nji ýylda 
ýurdumyzyň şertlerinde ilkinji gezek synag edildi. Wegetasion döwri 112-116 güne 
deň bolan bu sortuň ýerli şertlerde ösüp ýetişişine we hasyl berşine gözegçilik edildi. 
Pirikulýarioz keseline orta derejede durnuklylygy ýüze çykaryldy. Orta we ýokary 
agrofonlarda has oňat uýgunlaşýandygy anyklanyldy. Fungisidler bilen öňüni alyş 
işleri geçirilen meýdançalarda hasyllylyk alamatlarynyň durnuklylygy gazanyldy. 
“Rapan 2”-niň “Rapan” sortundan tapawutlylykda her gektardan 10-12 sentner köp 
hasyl berýändigi hasaba alyndy. 4-nji tablisada sortuň biometriki görkezijilerinde 
sebitler boýunça ýüze çykarylan tapawutlar görkezilýär.

4-nji tablisa

Şalynyň “Rapan 2” sortunyň biometriki ölçegleri

T/b Biometriki görkezijileriň görnüşleri Türkmenistanyň
Lebap welaýaty

Russiýa Federasiýasynyň 
Demirgazyk Kawkaz 

sebiti

1 Boýy, sm 93-98 90-95

2 Sümmüliniň uzynlygy, sm 15-16 14-15

3 Dänesiniň şekili, l/b 2,0-2,2 2,1-2,3

4 Müň dänäniň agramy, g 29-31 28-29

5 Çüýşe görnüşde 
ýaldyrawuklygy, % 89-92 93-97

6 Dänäniň umumy çykymy, % 68-69 70-72

7 Dänede bitin özeniň  
saklanylyşy, % 85-88 90-94

“Ýubileý-85” sorty Russiýa Federasiýasynyň Demirgazyk Kawkaz sebitinde 
2019-njy ýylda ekilip başlandy [2]. Ýurdumyzyň Lebap welaýatynda ilkinji gezek 
2023-nji ýylda synag üçin ekildi. Gözegçilikleriň dowamynda bu sortuň pirikulýarioz 
keseline garşy orta derejede durnuklylyk görkezýändigi anyklanyldy. Orta möhletli 
hasyla durýan sort bolmak bilen, biziň şertlerimizde 115-120 günde doly bişip 
ýetişýändigi hasaba alyndy. N145P50K40 gatnaşykda dökünlenende her gektardan 
95-105 sentner hasyl berýändigi ýüze çykaryldy. Sortuň döredilen sebitinde we 
ýurdumyzyň Lebap welaýatynyň şertlerinde esasy biometriki ölçegleriň görkezijileri 
5-nji tablisada görkezilýär.

5-nji tablisa

Şalynyň “Ýubileý-85” sortunyň biometriki ölçegleri

T/b Biometriki görkezijileriň görnüşleri Türkmenistanyň
Lebap welaýaty

Russiýa Federasiýasynyň 
Demirgazyk Kawkaz 

sebiti
1 Boýy, sm 84-88 85-90
2 Sümmüliniň uzynlygy, sm 18-20 17-18
3 Dänesiniň şekili, l/b 1,9-2,1 1,8-1,9
4 Müň dänäniň agramy, g 26-28 28-29

5 Çüýşe görnüşde 
ýaldyrawuklygy, % 89-91 92-94

6 Dänäniň umumy çykymy, % 68-69 70-72

7 Dänede bitin özeniň  
saklanylyşy, % 84-90 82-94

Geçirilen gözegçilikler netijesinde, şalynyň seçgiçiligi üçin onuň ýerli we täze 
introdusirlenen sortlarynyň toplumy taýýarlanyldy. Lebap welaýatynyň şertlerinde 
gün şöhlesiniň köp düşýänligi bilen baglanyşykly şalynyň dürli sortlarynyň 
wegetatiw synalarynda hlorofiliň saklanylyşynyň we ýaşyl reňkiň goýulygynyň 
Demirgazyk sebitlerden getirilen nusgalara seredende 15-20% az bolýandygy 
ýüze çykaryldy. Russiýa Federasiýasynyň şalyçylyk hojalyklarynda ekiş işleriniň 
aprel-maý aýynda geçirilmegi, wegetasion döwrüniň sentýabr-oktýabr aýlarynda 
tamamlanmagy bilen baglanyşykly, bu sebitdäki ulanylýan sortlaryň ýurdumyzyň 
şertlerinde oňat uýgunlaşýandygy hasaba alyndy. Öwrenilen sortlaryň arasynda 
“Prestiž”, “Rapan 2” we “Ýubileý-85” biometriki we hasyllylyk görkezijileri 
babatda oňat netijeleri berdi. “Azow” sortunyň kömelek kesellerine, ýykylmaklyga 
garşy ýokary durnuklylyk görkezýändigi hasaba alyndy. “Istok” sortunyň ýerli 
şertlere kyn uýgunlaşýandygyna garamazdan, seçgiçilik üçin genetiki materiallary 
taýýarlamakda ulanylyp bilinjekdigi ýüze çykaryldy.

Ylmy gözegçiliklerde alnan maglumatlar geljekde şalynyň täze, ýokary hasylly, 
kesellere garşy durnukly sortlaryny döretmekde, ekiniň özüne düşýän gymmatyny 
peseltmekde, ekologik we ykdysady taýdan has bähbitli nusgalary seçip almak 
işlerinde peýdalanmak üçin ähmiýetlidir.

Hudaýberdi Saparmuradow, mugallym

GÜNDOGAR  TÜRKMENISTANYŇ  AGROKLIMAT  
ŞERTLERINDE  INTRODUSIRLENEN  TÄZE  ALMA  
SORTLARYNYŇ  BIOLOGIK  AÝRATYNLYKLARY

Türkmenistan döwletimiziň agrosenagat toplumynda bagçylyga uly orun 
degişlidir. Bagçylykdan alynýan miweler adam bedeni üçin witaminleriň, 
minerallaryň we organiki maddalaryň baý çeşmesi hasaplanylýar. Şonuň üçin hem 
döwlet derejesinde bagçylyk hojalygyny ösdürmek, dünýä tejribesinden ugur almak 
boýunça düýpli işler amala aşyrylýar. Oba hojalygynda alynýan miweleriň hilini 
we hasyllylygyny ýokarlandyrmak, esasan hem, introdusirlenen sortlara degişli 
bolup durýar [1].

Häzirki zaman bagçylyk hojalygynda täze introdusirlenen sortlary ösdürip 
ýetişdirmek esasy talaplaryň birine öwrüldi. Ýurdumyzda ýokary hasylly sortlary 
ösdürip ýetişdirmek bagçylykda önümçiligi ýokarlandyrmaga uly mümkinçilikleri 
döredýär. Bagçylykda ýokary hasylly sortlar we intensiw tehnologiýanyň ulanylmagy 
bu ugurda has-da uly netijeleri almaga ýardam berýär [2].

Lebap welaýatynyň Saýat etrabynda ýerleşýän ylmy önümçilik synag 
hojalygynda, umumy meýdany 1,5 ga ýerde, M-9 sapylýan introdusirlenen almalaryň 
täze sortlarynda gözegçilik işleri 2019–2023-nji ýyllarda alnyp baryldy. Pes boýly 
podwoýa sapylan alma sortlara: Gala, Golden we Jeromine degişlidir.

Saýat etraby Türkmenistanyň gündogarynda, Amyderýanyň orta akymynyň 
çep kenarynda, demirgazygynda Çärjew etraby, günortasynda Halaç etraby bilen 
araçäkleşip, Amyderýa bilen Garagum çölüniň aralygyndaky bol hasylly toprakda 
ýerleşýär. Ylmy meýdança tebigy şertleri we fiziki-geografik ýerleşiş aýratynlygy 
boýunça günorta oazisli Garagum çölüne mahsus bolan agroklimatly hojalykdyr. 
Bu ýerde, esasan hem, çemenlikli mele toprak ýaýrandyr. Ylmy merkez tomsuna 
yssylygy, gyşyna sowuklygy bilen häsiýetlendirilýär. Klimat şerti boýunça aýazsyz 
günüň dowamlylygy 225-230 güne, ortaça ýylylyk temperatura 15-18°C, birýyllyk 
ygalyň mukdary 160-180 mm-e deňdir.

Häzirki wagtda Türkmenistan döwletimiziň dürli ýerlerinde, bagçylyk 
hojalyklarda introdusirlenen dürli alma sortlary giň gerim bilen ösdürilip ýetişdirilýär. 
Köpsanly sortlar bolsa ýerli şertlere uýgunlaşmagy bilen uly netijeleri berdi. Bu 
uýgunlaşan alma sortlarynyň esasy aýratynlygy hasyla çalt durýanlygy, ýokary 
önümliligi we miweleriň hiliniň has-da gowulygy bilen tapawutlanýar.

Soňky onýyllykda ilatyň arasynda diňe bir agaçlaryň güllerine däl-de, eýsem 
miwelerinde allergiýa häsiýetlerini ýüze çykarýan ýagdaýlara duş gelmek bolýar. Bu 
bolsa güllerde duş gelýän antigenleriň miwelerde saklanýan beloklara örän meňzeşligi 

bilen tapawutlanýar. Şeýle beloklar garaly, ülje we ýertudanasyna seredeniňde alma 
miwelerinde has hem agdyklyk edýär. Bu allergen häsiýetli beloklar adamlaryň agyz 
we damak ýollarynda allergiýa alamatlaryny ýüze çykarýarlar. Emma ösümliklerde 
duş gelýän şeýle allergen häsiýetli beloklaryň biologik wezipesi doly anyklanylan 
däldir.

Germaniýanyň Mýunhen şäherinde dürli alma sortlarynyň genotipindäki 
allergiýa ýüze çykarýan Mal d 1 belogynyň saklanylyş derejesi öwrenilipdir. Alma 
miweleriniň genotipine laýyklykda Mal d 1 belogynyň saklanylyşy 0,1 mkg/g-den 
40 mkg/g-e çenli ýetipdir. Geçirilen immunoferment barlaglaryň netijelerine 
laýyklykda, Mal d 1 belogynyň mukdaryny örän az saklaýan almalary miweleriň 
allergen beloklaryndan ejir çekýän adamlara tejribe üçin berlipdir. Tejribäniň 
dowamynda allergen häsiýeti ýüze çykarýan Mal d 1 belogynyň az mukdarda 
saklanýanlary kabul edilende, allergiýa häsiýetini ýüze çykarmandyr. Ýüze çykaran 
ýagdaýlarynda hem örän ýeňil görnüşde başdan geçirilipdir.

Şeýle-de dürli genotipli alma sortlarynyň düzümindäki Mal d 1 belogynyň 
mukdarynyň üýtgeýşine şertleriň täsirleri öwrenilipdir. Alma miweleri kislorodyň 
az mukdarly, 3-4°C-li holodilniklerde 38 hepdä çenli saklanylypdyr. Şonda wagtyň 
geçmegi bilen Mal d 1 belogynyň mukdarynyň 400%-e çenli artanlygy hasaba 
alnypdyr. Diňe p13 tipli genotipinde azalýanlygy ýüze çykarylypdyr.

Barlaglaryň dowamynda alma miwelerindäki Mal d 1 belogy dürli faktorlaryň 
täsirinde dargadylyp hem olaryň adam bedeninde ýüze çykarýan ýagdaýlary 
öwrenilipdir. Täsir etdirilip dargadylan Mal d 1 belogy izoformalara öwrülmek 
ukyplaryny ýüze çykardy. Bu bolsa adam bedeninde allergiýa ýagdaýynyň has-da 
güýjemegine getirdi. Şeýle-de alma miweleriň dürli ýagdaýlara durnuklylygyny 
peseltdi [4].

Jeromine almasy onat we tiz ýetişýänligi bilen tapawutlanýar (1-nji surat). Bu 
sortuň miwe getirmegi 2–3 ýyl ekilenden soň başlanýar. Miwäniň bişip ýetişýän 
wagty güýzdedir. Her bir agajyň miwe berijiligi örän ýokary bolup, 4 ýyllyk baglary 
eýýäm 15 kg-e çenli hasyl berýär. Birnäçe ýyldan soň agrotehniki çäreleriň dogry 
guralmagy netijesinde hasyllylygy 50-den 80 kg-e çenli ýetirmek mümkindir. Bu 
agajyň ösüşi örän owadan bolup, boýunyň uzynlygy 2,5-3 m ýetip bilýär. Baldagynyň 
reňki çal-goňur reňkde bolup tekizdir. Ýapraklarynyň gurluşy sada ýaprakly, 
gyralary diş-diş görnüşdedir. Ýapraklarynyň reňki goýy ýaşyl reňkde bolup, çala 
ýalpyldysy bardyr. Gül pyntyklary, esasan hem, 2–5 ýyllyk pudaklarda düwýär, 
hatda kähalatlarda birýyllyk pudaklarda-da duş gelmek mümkindir. Almanyň miwesi 
süýnmek-tegelek, çala kesilen görnüşdedir. Miwesiniň gabygy ýuka, emma dykyz 
ýalpyldyly bolup, goýy gyzyl, ak reňkli tegmilli görnüşdedir. Içki etlek bölegi açyk 
gyzgylt reňkde suwly bolup, ýeterlik derejede dykyz ýumşakdyr. Onuň hoşboý 
ysy bolup, örän süýjüdir. Her bir almanyň agramy 170-190 grama ýetip, diametri 
7-8,5 sm-e deňdir. 

Jeromine sortunyň häsiýetli alamatlaryna: ýokary hasyllylyk, sowuga 
çydamlylyk, zyýankeşlere we kesel döredijilere durnuklylygy ýokarylyk, tiz hasyla 
durmaklyk, owadan haryt görnüşlilik, ajaýyp tagamlylyk, hasyly tansport etmäge 
ýaramlylyk we dürli maksatlar üçin peýdalanmaga ukyplylyk degişlidir.

1-nji surat. Hasyla duran Jeromine almasy

Golden alma sorty orta boýly bolup, arasynda pes we uzyn boýly sortlary hem 
duş gelýär (2-nji surat). Ýaş ösümlikleriň sütüni dykyz ýylmanak ýalpyldyly gabyk 
bilen örtülendir. Ýaşyl damarly melemtil reňkdäki pudaklary aýratyn ýogynlygy 
bilen tapawutlanýar. Açyk ýaşyl reňkli ýapraklary ýylmanak plastinkaly bolup, 
gyralary diş-diş görnüşdedir. Ýapraklarynyň ýaprakýany bolup, uzyn ýaprak 
sapaklarynda oturan görnüşdedir.

Goldeniň ýapraklarynyň formasy süýri, esasy tegelek ujuna çenli çekilen 
şekildedir. Oturdylan agajyň miwe getirmegi 2–3 ýyldan soň başlanýar. Golden 
almalarynyň gowy hasyllylygy 15–20 ýyla çenli ýetýär.

Golden alma agajy gyşky sorta degişlidir. Almalaryň hasylyny ýygnamak 
oktýabr aýynyň ahyrynda başlanýar. Olar örän gowy saklanmaga ýaramly bolup, 
haçan-da dogry saklananda özleriniň haryt hilini ýazyň ortalaryna çenli ýetirip bilýär.

Miweleri orta ululykda bolup, massasy 140-180 g ýetýär. Miweleriniň süýri 
koniki ýa-da tegelek şekilleri bardyr. Miwe gabygy ortaça dykyzlykda, ýylpyldyly, 
üsti çal güberçek az sanly tegmilleri saklaýar. Gabygynyň reňki bişip başlanda 
ýaşylymtyl-sary, bişenden soňra altynsow-sary, käwagt gülgüne reňki hem duş 
gelýär. Miwesi açyk sary reňkli, orta dykyzlykda, ýumşak, şireli we örän tagamlydyr. 
Miwesiniň tagamy turşumtyk süýjüdir.

Golden tiz ýetişýänligi, ýokary we yzygiderli hasyl getirýänligi, örän gowy 
tagamy, şeýle-de kesellere we zyýankeşlere durnuklylygy bilen tapawutlanýar. 
Sowuga we gurakçylyga çydamlylygy ortaçadyr.

7 ýyllyk agaç 250-300 s/ga çenli, orta ýaşdaky gibridler 110 s/ga, 18–22 ýaşly 
agaçlar 220 s/ga çenli hasyl berip bilýär. Miweler agaç şahalarynda örän gowy 
saklanýar. Sortuň miweleri ter görnüşinde peýdalanyp, gaýtadan işlemegiň islendik 
görnüşde ulanyp bolýar.

2-nji surat. Hasyla duran Golden almasy

Gala almasynyň watany Täze Zelandiýa hasaplanýar (3-nji surat). Häzirki 
wagtda bu sort ýerli şertlerde giňden ösdürilip ýetişdirilýän görnüşe öwrüldi. Bu 
alma dünýäde öndürilişi boýunça 2-nji orny eýeleýär. Gala sözi Täze Zelandiýanyň 
dilinden terjime edilende “şan-şöhrat”, “dabaraly” diýen manyny berýär. Gala sorty 
Golden Delişes bilen Kids Oranž sortlarynyň çaknyşdyrylmagy esasynda geçen 
asyryň 60-njy ýyllarynda seleksioner Džordž Kidd tarapyndan döredildi. Sort dünýä 
giňişliginde öz ornuny tapyp, Ýewropa, Angliýa we ABŞ ýaly ýurtlarda giňden 
ösdürilip ýetişdirilýän görnüşdir.

Gala almasy özüniň tagamy, şireliligi, terligi we ysy bilen tapawutlanýar. 
Alma dürli görnüşli witaminlere we mikroelementlere baý hasaplanýar. Şeýle-de 
suwsuzlygyňy gandyryjy tebigy çeşmedir. Häzirki wagtda Gala Merkezi Aziýa 
sebitlerinde-de ýaýrap, –30 gradus sowuga çydamlylygy bilen tapawutlanýar.

Her bir miwesiniň agramy 110-180 grama deňdir. Miweleri tegelek ýa-da 
tegelek-koniki şekilde bolýar. Miwe gabygy ýaşyl ýa-da sary-ýaşyl reňkde bolup, 
üst ýüzüniň gyzarmaklygy 65-95%-e çenli ýetýär.



352

Miwesiniň üstündäki açyk reňkli köpsanly tegmilleri onçakly görünmeýär. 
Miwesiniň eti sarymtyl ýa-da limon sary tegmillidir. Tagamy bolsa süýji-
turşumtykdyr. Ýapraklary orta ululykda dykyz bolup, goýy ýaşyl reňkdedir. Sada 
görnüşli ýapraklary uzyn uçly süýnmek görnüşdedir. Ýaprak plastinkalarynyň 
gyralary towlanandyr. Agajyň boýy bolsa orta ululykda bolup, 2,5-3 metrdir. Bu 
alma hasyla 3–4 ýyldan soň durýar. Her agaç düýbünden 65-85 kg çenli hasyl 
almak mümkindir. Güllemekligi bahar paslynyň soňragynda başlanýar [3].

3-nji surat. Hasyla duran Gala almasy

Netije. Gündogar Türkmenistanyň toprak-howa şertlerinde ýokarda getirilen 
sortlar hasyllylygy we intensiw görnüşli baglar üçin ýokary netijeliligi bilen 
tapawutlanýar. Bu sortlaryň esasy aýratynlyklaryna çalt hasyla durýanlygy, önümliligi, 
mezokarpisiniň dykyzlygy we suwlulygy, tagamynyň süýjüligi, miwesiniň ýokary 
hilliligi degişlidir. Şeýle-de alma miwelerinde allergen häsiýeti saklamaýan çydamly 
genotipi geljekde önümçilige ornaşdyrmak maksat edinilýär.

EDEBIÝAT

1. Kerimowa U., Mämmetgulyýew K. Miweli baglary ösdürip ýetişdirmek boýunça 
ylmy usuly gollanma. – A.: Ylym, 2009.

2. Kerimowa U. Miweli agaçlaryň oturdylyşy we olara ideg edilişi // “Täze oba” 
žurnaly. – 2019. – № 12.

3. Калинина О. В., Бурменко Ю. В., Свистунова Н. Ю. Направления в современной 
селекции яблони (Malus Mill) // Садоводство и виноградарство. – 2020. – № 6.

4. Emiliýa Ýohanna Romer. Allergenleriň almanyň Mal d1 genotipinden we Mald1 
belokdan hem-de polifenollaryň mukdaryndan baglylygyny öwrenmek. – Mýunhen, 2020.



353

Aýsoltan Açilowa, mugallym,  
Şemsiýe Babajanowa, pedagogika ylymlarynyň kandidaty

BÜREPISINT  DÄNE  TOMZAGYNYŇ  BIOLOGIÝASY

Bürepisint däne tomzagy (Phyllotreta vittula) däneli ekinleriň we ýabany 
ösýän dänelileriň arasynda giň ýaýran zyýankeşdir. Bürepisint däne tomzagy ýaprak 
iýijiler Chrysomelidae maşgalasyna degişlidir. Türkmenistanda dänäniň bürepisint 
tomzagyny S. K. Durdyýew, K. Mämmetgulow ýaly alymlar öwrendiler. Gündogar 
Türkmenistanda hrizomellid tomzaklary az öwrenilendir [1]. 

Işiň maksady: Bürepisint tomzaklaryň biologik aýratynlyklaryny anyklamak.
Bu tomzak bugdaý, çowdary, arpa, arpagan, dary, mekgejöwen, hytaý darysy 

ýaly ösümliklere zyýan berýär. Şeýle hem atanak gülli ösümlikler bilen iýmitlenýär.
Ösüşi doly, öwrülişikli. Tomzaklary gyşlaýarlar. Wegetasion döwrüniň dowa-

mynda bir generasiýasy ösýär [3]. Gündogar Türkmenistanyň ekin meýdanlarynda 
hem bu tomzaklar däneli ekinlere zyýan ýetirýärler.

Tomzagyň bedeniniň uzynlygy 1,2-2 mm, ini 0,6-0,8 mm, süýnmek-uzyn, 
pökgerip duran, arka öňi üstki ganatlar bilen örtülendir. Bedeniniň reňki, esasan, 
gara, kellesi we arka öňi gögräk ýa-da ýaşyl metallik tegmilli. Üstki ganatlarynyň 
hersinde sary reňkli dikleýin zolak bolýar. Kellesi öňki arka seredende has maýda 
nokatlar bilen örtülendir. Üstki ganatlarynyň sary zolaklarynyň sudury oňat 
bildirýär, esasy içe-de, daşa-da egrelmedik ýagdaýynda. Çotkasypat gyra gaýmasy 
daşardan 5 sany hatar nokatlar bilen araçäklenen. Injigi we penjesi gara, dyzy sary. 
Murtjagazlaryň ilkinji dört bogunjygy gyzylymtyl-sary reňkde. Üstki ganatlary 
ýalpyldawuk, dykyz hatar bolup ýerleşen nokatlar bilen örtülen [2], (1-nji surat).

1-nji surat. Bürepisint däne tomzagy (Phyllotreta vittula)

Bu tomzaklarda jynsy dimorfizme syn edilýär. Dürli jynsly osoblar jynsy 
organlarynyň gurluşy bilen tapawutlanýarlar. Ýumurtgasy solgun sary, uzynlygy 
0,5 mm. Liçinkasy ak, silindr şekilinde bolýar. Skleritleri ahyrky garyn segmentini 
hasaba almanymyzda göze görünmeýär. Ol güýçli sklerotirlenen we uçly ýa-da 
çykyndyly ösüntgi göterýär. Liçinkasynyň uzynlygy 5 mm. Gundagy liçinkadan 
gararakdyr. Doly öwrülişikli ösüşe eýedir. Doly sikli 1 ýyl dowam edýär.

Imagosy topragyň ýokarky gatlagynda we ösümlik galyndylarynyň aşagynda 
gyşlaýar. Ýazda ir oýanýarlar we + 8°C – + 10°C temperaturada meýdana uçup 
çykýarlar. Ilkibaşda güýzlük ekinleri we ýabany dänelileri eýeleýärler. Soňra 
maýsalan ýazlyk däneli ekinlere uçup barýarlar. Esasan, bular bugdaý, arpa, 
mekgejöwen we seýrek ýagdaýda süle ösümlikleridir. Jübütleşme döwri howanyň 
temperaturasy + 17°C – + 20°C bolanda syn edilýär. Bu döwür tomzaklaryň has 
işjeň wagtydyr. Bu döwürde olar iýmitlenýärler we köpelýärler. Urkaçy tomzaklar 
ýumurtgalaryny topragyň 1 sm-den 3 sm-e çenli çuňlugynda goýýarlar. Düwünçegiň 
ösüşiniň dowamlylygy howanyň şertlerine bagly bolup durýar. Liçinkalary 5 mm 
uzynlykda, kellesi garamtyl reňkli, bedeni garamtyl menekli, kükreginde 3 jübüt 
aýaklary bolýar. Olar maýda kökjagazlary gemrip 2-3 hepde iýmitlenýärler, ýöne 
ösümliklere känbir zyýan ýetirmeýärler. Liçinkalary ýeriň jaýryklarynda, toprakda, 
iýmitlenýän ýerlerinde gundaga öwrülýärler. Gundagy iki hepde töweregi ösýär. 
Tomsuň ikinji ýarymynda gundagdan imagosy çykýar [1]. Ýaş tomzaklaryň sany 
birden köpelýärler. Bu wagty olar dürli dänelileriň ýapraklary bilen iýmitlenýärler, 
mekgejöwene zyýan ýetirýärler. Hasyl ýygnalandan soňra uly tomzaklar gyşlaýan 
ýerlerine uçup gidýärler. Bir ýylyň dowamynda bir generasiýasy ösýär. Zyýan 
ýetirijilik çägi 1 m2 meýdana 25-65 tomzakdyr.

Bürepisint däne tomzagynyň – Phyllotreta vittula imagosy morfologik taýdan 
Phyllotreta schreineri diýen görnüşe has ýakyndyr, emma bu görnüşden kellesindäki 
we öňki arkasyndaky ýygyrtly nokatjyklary we bürünç, ýaşyl hem-de gök ýalpyldysy 
bilen tapawutlanýar. Üstki ganatlaryndaky sary zolagy giň we esasynda içe epilen, 
daş tarapdan bolsa egninden gapdal gyrasyna ýakyn gelýär. Zolaklaryň sudury 
ýiti däl, wagtyň geçmegi bilen gara reňke geçýär. Injigi we penjeleri, köplenç, 
tutuşlaýyn sarydyr [2].

Bürepisint däne tomzagy – Phyllotreta vittula Russiýa Federasiýasynyň 
Ýewropa böleginde, Kawkazda, Orta Aziýada, Sibirde ýaýrandyr. Zyýankeşiň arealy 
Demirgazyk Ýewropany, Demirgazyk Afrikany, Merkezi Aziýany we Koreýany 
gurşap alýar [4].

Biziň barlaglarymyzyň görkezişine görä bürepisint däne tomzagy – Phyllotreta 
vittula ýazlyk däneli ekinleriň we arpanyň howply zyýankeşidir. Zyýankeşiň zeper 
ýetirýän ösümliklere bugdaý, arpa, çowdary, dary, mekgejöwen, çumiza, raýgras, 
çaýyr, arpagan, gyrtyç we beýleki däneli ösümlikleri degişlidir. Uly tomzaklar, 
aýratynam, ýazda örän köp zyýan ýetirýärler. Tomzaklar ýapragyň ýokarky 

tarapyndan ýumşak bölegini kertip iýýärler. Ýapragyň zeperlenen ýerleri insiz uzalan 
zolak we tegmil görnüşindedir hem-de ýaprak plastinkasynyň ähli ýerine ýaýrandyr. 
Imagolary maýsalaryň, ilki bilen, ýapragynyň uçlaryny gemirýärler, soňra bolsa 
tutuş plastinkany iýýärler. Ep-esli derejede zeperlenenden soň ekinler sarymtyl-çal 
reňke geçýärler. Zeperlenme ösümligiň ösüşini we önüp ösüşini haýallandyrýar, 
däneli ekinleriň hasyllylygyny peseldýär. Irki ýaz gurakçylykly gelen ýyllarynda 
zyýankeş has hem howply hasaplanýar. Zyýan ýetirijilik çägi ekinleriň maýsalaýan 
fazasynda kesgitlenilýär, saçogy 100 gezek aýlanda 300 sany tomzak ýa-da ekin 
meýdanynyň her inedördül metrinden ortaça mukdarda 25-65 osob tutulsa göreş 
çärelerini geçirmek zerurdyr. Bu zyýankeş tomzaklara garşy göreşmeklik üçin 
agrotehniki, himiki göreş çärelerini utgaşdyryp alyp barmak maksadalaýyk bolýar.

Ylmy barlaglar arkaly Gündogar Türkmenistanyň tebigy şertlerinde bürepisint 
däne tomzagynyň ýumurtgadan uly tomzak döwrüne çenli ösüşine gözegçilik edildi. 
Bürepisint däne tomzagynyň medeni zolakda ähli ertaplarda ýaýranlygy anyklanyldy.

EDEBIÝAT

1. Söýünow O. we başgalar. Oba hojalyk entomologiýasy. – A.: TDNG, 2013.
2. Артохин К. С. Вредители сельскохозяйственных культур. Том I. Вредители 

зерновых культур. – М.: Печатный город, 2013.
3. Агаяни Б. M. Вредители сельскохозяйственных культур: Симптомы, 

профилактика и контроль. – М.: Ламберт, 2019.
4. Гриценко В. В. Вредители и болезни сельскохозяйственных культур. – М.: 

Академия, 2014.

Rasul Toýmuradow, mugallym

TÜRKMENISTANDA  BIOGAZ  ÖNÜMÇILIGINI  OBA  
HOJALYK  TOPLUMYNDA  ORNAŞDYRMAGYŇ  ÄHMIÝETI

Oba hojalyk pudaklarynyň çig mal serişdeleri gaýtadan işlenenden soňra emele 
gelen önümçilik galyndylary we köp mukdardaky ikinji derejeli önümler özleriniň 
gymmatly himiki düzümi bilen häsiýetlendirilýär hem-de halk hojalygy üçin zerur 
bolan gymmatly önümleri taýýarlamakda ulanylýar.

Tebigata ýaramaz täsirleriň mukdaryny azaltmagyň iň ýönekeý usullary – 
häzirki zaman ekologik kadalaryna gabat gelýän üýtgeşmeleri hojalyk işleriniň 
guralyşynda ýola goýmak, bölümler boýunça tehnologiýalaryň enjamlaşdyrylyşyny 
täzelemek we modernizasiýalaşdyrmakdyr.

Işiň maksady: oba hojalyk önümlerini dolulygyna işjeň ýagdaýda gaýtadan 
işlemek, bioenergetik serişdelerini durmuşa ornaşdyrmak we täze önümleri almak.

Biogazyň taryhy. Ýylyň yssy möwsümlerde batgalyklarda emele gelýän 
ýanyjy gaza bolan gyzyklanma biziň has irki ata-babalarymyzda ýüze çykypdyr. 
Ilkinji medeni ekerançylygyň ýüze çykan ýerleri bolan Hindistanda, Hytaýda, 
Persiýada (Eýranda) we Assiriýada 3 müňden gowrak ýyl mundan ozal biogazy 
tejribe edip görüpdirler. Şol gadymy wagtlarda ýewropalylaryň neslinden bolan 
şwablar-alemanlar batgalyklardaky bölünip çykýan gazyň gowy ýanýandygyna 
göz ýetiripdirler. Olar gazy deriden ýasalan turbalar arkaly özleriniň külbelerini 
eltipdirler we ýylylyk üçin ojaklarynda ýakypdyrlar. Şwablar biogazy batgalykda 
ýaşaýan “Aždarhanyň demi” diýip hasap edipdirler [6].

Asyrlaryň we müňýyllyklaryň geçmegi bilen biogaz özüniň ikinji gezek täzeden 
açylma döwrüni başdan geçirdi. XVII–XVIII asyrlarda bir wagtyň özünde iki sany 
ýewropaly alymlar oňa üns berdiler. Öz döwrüniň tanymal himigi Ýan Baptista wan 
Gelmont islendik dargan biomassadan ýanyjy gazyň bölünip çykýandygyny anyklady. 
Belli fizik we himik Alessandro Wolta dargama prosesi geçip duran biomassanyň 
hem-de bölünip çykýan biogazyň mukdarynyň göni baglanyşyklydygyny anyklady. 
Iňlis himigi Jon Dalton metanyň formulasyny açdy, ondan dört ýyl soňra iňlis alymy 
Gemfri Dewi metany batgalyk gazynyň düzüminde ýüze çykardy.

Tejribe taýdan biogazy ulanmaklyga gyzyklanma köçeleriň gaz bilen 
yşyklandyrylmagy bilen döredi. XIX asyryň ahyrynda iňlis şäheri Ekseteranyň bir 
etrabynyň köçelerini hapa akdyrylýan kanaldan alnan gaz bilen yşyklandyrylypdyr.

Biogazyň düzümi. Häzirki günde energiýanyň alternatiw çeşmelerine bolan 
garaýyş düýpden özgerdi. Oňa gyzyklanma artýar, sebäbi öňden ulanylyp gelýän 
energiýa görnüşleriniň bahasy ýyly-ýyldan artýar we mukdary azalýar.

Biogazyň düzümi onuň bioreaktora salynýan substratyna baglydyr (1-nji surat).

1-nji surat. Biogazyň düzümi

Aşakda 1 kg gury substrat agramynyň ortaça maglumatlary berlen:
1. At dersi düzüminde 57% metanly 0,27 m3 biogaz berýär.
2. Iri şahly mallaryň dersi düzüminde 65% metanly 0,3 m3 biogaz berýär.
3. Towuk dersi – 0,5 m3, ondaky metanyň möçberi 60%.
4. Goýun dersi – 0,6 m3, metanyň möçberi 70%.
5. Bugdaý samany – 0,27 m3, metanyň möçberi 58%.
6. Mekgejöwen samany – 0,45 m3, metanyň möçberi 58%.
7. Ot ösümlikler – 0,55 m3, metanyň möçberi 70%.
8. Agaç ýapraklary – 0,27 m3, metanyň mukdary 58%.
9. Ýag – 1,3 m3, metanyň möçberi 88% [6].
Biogazyň ulanylyşy. Ýanyjy ýangyç hökmünde biogaz Germaniýa, Daniýa, 

Hytaý, ABŞ we beýleki ösen döwletlerde giňden peýdalanylýar. Ol gaz paýlaýjy 
ulgamlara ugradylýar, jemgyýetçilik hojalygynda we köpçülik transportynda 
ulanylýar. Häzirki wagtda biogaz tehnologiýalaryny GDA we Pribaltika döwletleri 
hem öz hojalyklarynda ornaşdyryp başladylar [3].

Biogaz gurluşlarynyň iň köp mukdary Hytaýda öndürilýär we ekspluatirlenýär: 
– 40 million kiçi we orta kuwwatlykly biogaz gurluşlary bar, öndürilýän metanyň 
göwrümi ýylda 27 mlrd m3.

Umumy döwlet boýunça ýangyjyň sarp edilişini göterim hasabynda alanymyzda 
Daniýada biogazyň ulanylyşy 18%-e deňdir [3].

Biogaz alnandan soň galan organiki galyndylaryň (organiki döküniň) häsiýet-
namasy:

1. Çig malyň ilkibaşdaky düzümine girýän azot, döküniň düzüminde dolulygyna 
ammoniý ýa-da organiki görnüşde saklanýar. Ösümlikleriň kök ulgamy azody şeýle 
görnüşde çalt we dolulygyna sorup alýar. Şeýle ýagdaýda ulanyjylyk koeffisiýenti 
80%-e çenli ýetýär. Ders görnüşinde bolsa ol bary-ýogy 30%-i düzýär.

2. Döküniň düzümine girýän mikrobiologik maddalaryň täsirinde toprakda 
gumus materiallarynyň emele gelmegine gözegçilik edilýär, topragyň hil 
görkezijilerini ýokary derejä çykarýar: howanyň durnuklylyk derejesine, infiltrasion 
we suw saklaýyş düzümine täsir edýär.

3. Absolýut dezinfeksiýa. Galyndylary gaýtadan işlemek prosesinde haşal 
otlaryň açylman galan tohumlaryndan, zyýankeşlerden we patogenlerden dolulygyna 
arassalaýandygyna gözegçilik edildi.

4. Dezodorasiýa effekti. Adaty galyndylaryň ysyna garanyňda, bu dökünleriň 
ysy has gowşak bolýar.

Biogaz we daşky gurşaw. Daşky gurşawyň täsiri biotehnologiýalaryň kömegi 
bilen zyýansyzlandyryş işleriniň “Adam – önümçilik – tebigat” ulgamynyň özara 
gatnaşygyny üýtgedýär, zähmetiň öndürijiligini artdyrýar, gönüden-göni onuň hilini 
gowulandyrýar.

Biogaz önümçilikde ýangyç hökmünde, vagny ýylylygyň ýa-da awtomobilleriň 
ýangyjy hökmünde peýdalanylýar.

Biogaz gurluşlary fermalarda, guşçulyk fabriklerinde, spirt zawodlarynda, şeker 
zawodlarynda, et kombinatlarynda arassalaýjy enjam bolup hyzmat edýär.

Biogaz önümçiligi atmosfera metanyň zyňylmagynyň öňüni almaga mümkinçilik 
berýär. Metan CO2 garanda 21 esse köp parnik effektiniň döremegine sebäp bolýar 
we atmosferada 12 ýyllap saklanýar. Metany almaklyk – global ýylamanyň gysga 
wagtda öňüni almagyň iň gowy usulydyr.

Gaýtadan işlenen ders we beýleki galyndylar oba hojalygynda dökün hökmünde 
peýdalanylýar. Bu bolsa himiki dökünleriň ulanylyşynyň azalmagyna, ýerasty 
suwlaryň zaýalanmagynyň öňüni almaga mümkinçilik berýär [2].

Häzirki wagtda dünýä döwletleri galyndysyz önümçiligi ornaşdyrmagyň dürli 
hili ýollaryny tapmaklyga we olary durmuşa ornaşdyrmaklyga gyzyklanýarlar. 
Bioenergetik serişdeler hem oba hojalyk önümlerini ekologik taýdan arassa ýagdaýda 
gaýtadan işläp, zynjyrly önümçiligi gurnamaga ýardam berýär [5].

Türkmenistan hormatly Prezidentimiziň baştutanlygynda oba hojalygynyň 
we tutyşlygyna obasenagat toplumynyň ösdürilmegine uly üns berýär. Ýurtda 
obasenagat toplumyny döwlet tarapyndan goldamagyň maksatlaýyn ulgamy 
işlenilip taýýarlanyldy we ol üstünlikli hereket edýär. Obasenagat toplumynyň 
we hyzmat ediş pudaklarynyň gurluşlaryny kämilleşdirmek, tehniki taýdan 
gaýtadan enjamlaşdyrmak, şol sanda oba hojalyk önümlerini gaýtadan işleýän 
kärhanalary, mineral dökünleri öndürýän zawodlary gurmak, ýerleriň suwaryş 
we meliorasiýa ýagdaýlaryny gowulandyrmak, tohumçylygy, ylmy we seçgiçiligi 
ösdürmek, öňdebaryjy serişde tygşytlaýjy tehnologiýalary iň täze ylmy-tehniki, 
işläp taýýarlamalary önümçilige ornaşdyrmak üçin döwlet tarapyndan iri maýa 
goýumlary gönükdirilýär [1].

Oba taslamalaryny durmuşa ornaşdyrmak üçin ýeňillikli karzlaşdyrmagyň 
ulgamy giňden peýdalanylýar. Şular ýaly karzlar oba hojalyk tehnikalaryny, 
mehanizmlerini, suw tygşytlaýjy tehnikalary, enjamlary, suwaryşda ulanylýan 
turbalary satyn almaga 20 ýyllyk möhlete 1 göterim bilen berilýär. Maldarçylygy 
we guşçulygy ösdürmek, önümleri gaýtadan işlemek we hyzmatlary ýerine ýetirmek 
boýunça maýa goýum taslamalaryny durmuşa geçirmek, şeýle hem esasy serişdeleri 
we emlägi satyn almak üçin 10 ýyla çenli möhletde ýyllyk 5 göterim bilen ýeňillikli 
karzlary almak bolýar [1].

Netije. Bioenergetik desgalaryň oba hojalyk toplumynda ornaşdyrylmagy 
bu toplumyň geljekde ýokary girdejililigini üpjün edýär. Olar şu aşakdakylardan 
ybarat: oba hojalyk toplumyndaky artykmaç çykdajylary aýyrýar; maldarçylyk 
fermalarynyň öz çig maly esasynda energiýa bilen üpjün edilmegi; elektrik toguny 
we gazy eltmekde kynçylyklary döredýän ýerlerde biogaz gurluşlarynyň doredilmegi 

bu meseläni aradan aýyrýar; maldarçylyk fermalarynyň golaýyndaky oba-şäherleriň 
ekologik ýagdaýyny gowulaýar; topragyň tebigy hasyllylygyny artdyrýan we gumus 
döredýän organiki dökünler önümçiligi ýola goýulýar.

Aýjahan Weljanowa, mugallym

DAŞAHYR  TOKAÝLYGYNYŇ  ÖSÜMLIK   
ÖRTÜGI  BARADA

Türkmenistan Merkezi Aziýada GDA döwletleriniň arasynda tokaý örtüginiň 
ýaýrawynyň giňligi bilen tapawutlanýar we onuň meýdany 61%-e deňdir [2].

Türkmen topragynyň ajaýyp tebigatyny gorap saklamak, suw, ýer we biologik 
serişdelerini rejeli peýdalanmak adamlaryň saglygynyň goralmagyny hem üpjün 
edýär. Tebigy tokaýlaryň ýurdumyzda tutýan meýdanynyň çäklidigi sebäpli, 
relikt tokaýlary goramak we gerimini giňeltmek hem-de şol tokaýlyklaryň häzirki 
wagtdaky biodürlüligini öwrenmek döwrüň esasy talaplarynyň biridir. Amyderýanyň 
kenarynda goralýan Nargyz, Gabakly, Görelde tokaýlaryndan başga-da olara 
ýanaşyk çäklerde Akrabat, Kendirli, Daşahyr, Seňrabat, Kätmençi ýaly on üçe 
golaý tokaýlyklar bardyr.

Dänew etrabynyň Isbaz obasy bilen Amyderýanyň aralygynda Daşahyr 
tokaýlygy ýerleşýär. Onuň tutýan meýdany 129 ga barabardyr. Tokaýyň içinden 
geçýän ýoluň uzynlygy bolsa 16 km ýetýär (1-nji surat). Bu tokaý Amyderýa 
döwlet tebigy goraghanasynyň çäklerine degişli bolmadyk relikt jeňňellikdir. 
Tokaýyň käbir çäkleri beýleki kenarýaka tokaýlardan has owadanlygy bilen 
tapawutlanýar.

Bu relikt tokaýlyk tebigy ýagdaýda suwda akyp gelen ösümlikleriň 
tohumlaryndan we kökünden ýaýramagy esasynda emele gelipdir. Daşahyr 

tokaýlygynyň ösümlikleriniň ýaşaýşy derýa suwy we onuň joşmagy bilen baglydyr. 
Olar beýlekilerden tapawutly, aýratyn gidrotermiki şertlerde – tomsuň ýokary 
temperaturasy, yzgaryň artyk bolmagynda ýaşamaga, ösmäge we köpelmäge 
ukyplydyrlar. Tohumlar suw joşgunlaryndan soň ýalpaklarda galyp gögerýärler 
we ösüp ulalýarlar.

1-nji surat. Daşahyr tokaýlygynyň içinden geçýän ýol

Daşahyr tokaýlygynda beýik sütünli agaçlardan pette (Populus pruinosa Screnk), 
toraňňy (Populus euphratica (Oliver), türkmen igdesi (Elaeagnus turcomanica 
N. Kozl.), gyrymsy agaçlardan inçe ýaprakly igde (Elaeagnus angustifolia L.), 
jungar söwüdi (Salix songarica Anderss), ýumşak ýylgyn (Tamarix laxa Willd.), 
köp şahaly ýylgyn (Tamarix ramosissima Ledeb.), adaty çemiş (Halimodendron 
halodendron Voss.); köpýyllyk otjumak ösümliklerden süýji buýan (Glycyrrhyza 
glabra L.), adaty garaçaýyr (Cynodon dactylon (L.) Pers.), şeýle hem köpsanly 
birýyllyk otlar ösýär.

Alym Arkadagymyz “Türkmenistanyň dermanlyk ösümlikleri” atly köpjiltli 
kitabynyň XV tomunda: “Men Türkmenistanyň dermanlyk ösümliklerini etnobotaniki 
we etnolukmançylyk ylmy jähtden öwrenmekligi şu günki günlerimiziň möhüm 
meselesidir diýip hasap edýärin” diýip belleýär [1]. Daşahyr tokaýlygynda duş 
gelýän ösümlikleriň aglaba görnüşleriniň dermanlyk häsiýetli bolmagy olaryň 
ähmiýetini has-da artdyrýar.

Tokaýdaky pette (Populus pruinosa Screnk), toraňňy (Populus euphratica 
(Oliver)), türkmen igdesi (Elaeagnus turcomanica N. Kozl.), inçe ýaprakly igde 
(Elaeagnus angustifolia L.), jungar söwüdi (Salix songarica Anderss) ýaly agaçlar 

kenarlary goraýjy, berkidiji we suwy sazlaýjy ähmiýete eýedir. Olar güýçli suw 
bugardyjy häsiýetleri bilen daş-töweregindäki ýerasty suwlaryň derejesini peseldip, 
topragyň melioratiw ýagdaýyny gowulandyrýar. Kenarlaryň gyralarynda ösýän 
ähli ösümlikler toprak berkidiji hasaplanýar. Sebäbi olaryň güýçli ösen kökleri 
kenarlaryň topraklaryny berkidip, kenarlary derýa suwunyň ýuwup almagyndan 
goraýar.

Daşahyr tokaýlygynda, esasanam, atanakgüllüler (Brassicaceae), çylşyrymgül-
lüler (Asteraceae), däneliler (Poaceae), kösükliler (Fabaceae) we selmeler (Cheno-
podoaceae) maşgalalaryna degişli görnüşler agdyklyk edýärler.

Tokaý ösümlikleriniň tohumlary derýa daşgynlarynyň suwy bilen täze dörän 
adalara, boş ýatan derýa derelerine ýaýrap, adaty ýagdaýda ekilip we tebigy şertlerde 
ýaş tokaýlar emele gelipdir. Esasanam, buýanzarlyklar köp meýdanlary eýeläpdir 
(2-nji surat).

2-nji surat. Daşahyr tokaýlygyndaky suw daşgynyndan soň dörän ýaş tokaýlar

Daşgynlaryň aralyk döwründe topraklar ýerasty suwlar bilen çyglanýarlar. 
Gyş döwründe ýerasty suwlaryň derejesi has peselipdir. Adatça, ösgün otly tokaý 
ösümlikleri bilen örtülip, topragyň üstünde çyglylygyň bugarmagyny azaltdy. Şoňa 
görä-de meýdançalar örän haýal şorlaşýarlar. Ýerasty suwlaryň ýüzleý (1-3 metr) 
bolan ýerlerinde, toprak tiz şorlaşandyr.

Amyderýanyň kenarýakasyndaky Daşahyr tokaýlygynyň ösümliklerini 
öwrenmek, biogeografik we geobotaniki barlaglary geçirmek maksady bilen tokaýyň 
çäginde 2023-nji ýylda bellige alnan synag meýdançalarynda ylmy barlag işler 
alnyp baryldy. Bu meýdançalar kwadrat görnüşinde (20 m x 20 m) 400 inedördül 
metr bolup, kwadratlaryň her burçunda reňkli mata bölejikleri asylan gazyklar bar. 

Gyra çetleri belli bolan, synag meýdançasynyň içindäki fitosenozlar ýazylyp bellige 
alnyp, ýylyň dowamynda bir görnüşiň ortaça beýikligi ýörite beýikligi ölçeýän 
abzal bilen, umumy meýdançanyň % proýektiw örtülişi anyklanyldy. Mundan 
başga-da Drudeniň şkalasy boýunça duş geliş ýygylygy hem kesgitlenildi. Agaçlaryň 
diametrleri ölçeg çyzgyjy arkaly amala aşyryldy.

Ösümlik assosiasiýalary dominirlenmek we kodominirlenmek boýunça 
atlandyryldy. Inçe ýaprakly igdäniň önümliligini hasaba almak Daşahyr tokaýlygynda 
2023-nji ýylyň sentýabr-oktýabr aralygynda alnyp baryldy. Gözegçilikler uzynlygy 
3 kilometr bolan marşrutda geçirildi. Hasyl berýän we hasyl bermeýän agaçlary 
sanamak ýoly arkaly anyklanyldy.

Ösümlikleriň gürlügini kesgitlemek işleri 2023-nji ýylda Daşahyr tokaýlygynda 
Drudeniň şkalasy boýunça geçirildi (1-nji tablisa).

1-nji tablisa

Daşahyr tokaýlygynyň synag meýdançadaky ösümlikleriň ölçegleriniň ýazgysy

Görnüş düzümi

Agaç-
laryň we 
gyrymsy-

laryň sany 

Ortaça 
beýikligi, 

m

Ortaça 
diametri, 

sm

Drudeniň 
şkalasy boýunça 

ýygylygy

Umumy 
meýdanyň 
proýektiw 
örtülişi %

Pette – Populus pruinosa 
Screnk 95 6.65 17,0 сop2 61

Toraňňy – Populus 
euphratica (Oliver) 17 6,90 16,6 sp 16

Inçe ýaprakly igde – 
Elaeagnus angustifolia L. 12 4,85 11,9 sol 7

Türkmen igdesi – 
Elaeagnus turcomanica 
N. Kozl.

12 4.18 9.01 sp 9.02

Köp şahaly ýylgyn – 
Tamarix ramosissima. – 14 2,10 5,4 rr 2

Bellik: copiosae2 – görnüşleriň sany köp; sparsae – ösümlik az mukdarda duş gelýär;  
solitariae – ösümlik örän az mukdarda duş gelýär; rarissimae – örän seýrek duş gelýär.

Synag meýdançasynyň meýdany 400 inedördül metre deň (20 х 20 m). 
Bellenen synag meýdançasynda ölçeg işleri 2023-nji ýylyň aprel aýynda geçirildi  
(3-nji surat).

3-nji surat. Daşahyr tokaýlygyndaky ösümlikleriň gürlügi 
kesgitlenen synag meýdançasy (7.04.2023 ý.)

Amyderýanyň kenarýaka relikt tokaýlyklarynyň täsin tebigatyny gorap 
saklamak, öwrenmek, rejeli peýdalanmak, geljekki nesillerimize miras galdyrmak 
borjumyzdyr.

V  BÖLÜM

NANOTEHNOLOGIÝALAR,  HIMIKI  
TEHNOLOGIÝALAR,  ENERGETIKA

Jora Awliýakuliýew, tehniki ylymlaryň kandidaty,  
Aziza Rozyýewa, mugallym

FIZIKANY  ÖWRETMEKDE  ROBOT  
TEHNOLOGIÝASYNY  PEÝDALANMAK

Hormatly Prezidentimiziň baştutanlygynda “Türkmenistanda tebigy we takyk 
ylmy ugurlara degişli dersleri okatmagy kämilleşdirmegiň Konsepsiýasyna”, 
“Türkmenistanda sanly bilim ulgamyny ösdürmegiň Konsepsiýasyna” laýyklykda, 
ýurdumyzy hemmetaraplaýyn ösdürmeklige gönükdirilen işleriň çäklerinde bilim 
ulgamyny kämilleşdirmek babatynda düýpli özgertmeler amala aşyrylýar [1; 2].

Tebigy we takyk ylmy ugurlara degişli dersleriň okadylyşyna aýratyn ähmiýet 
berilýär. Dördünji senagat öwrülişiginiň häzirki döwründe robotlaşan tehnologiýalar 
senagatda ornaşdyrylyp başlandy. Bu tehnologiýalar giňden ýaýrap, oba hojalygynda, 
gurluşykda, aragatnaşykda, jemagat hojalygynda we beýleki pudaklarda has giňden 
ornaşdyrylýar, şoňa görä-de täze tehnologiýalar ulgamynda işlemegi başarýan 
hünärmenleri taýýarlamagy döwür talap edýär.

STEM dersleriň arasyndaky berk logiki arabaglanyşygy ýola goýmaga ýardam 
edýär. STEM çemeleşmede robot tehnologiýasynyň elementlerini peýdalanmagyň 
ähmiýeti uludyr. Robot tehnologiýasynyň kömegi bilen ýaş nesle awtomatlaşdyrylan 
ulgamlary taslamagy, tehnologiýanyň soňky gazananlary we sanly ölçeýji enjamlary 
bilen tanyşdyrmak hem-de işlemegi öwretmek has netijeli bolýar. Şeýle-de bilim 
maksatly robotlary okuwda peýdalanmak ýaş nesliň inženerçilik pikirini kemala 
getirmäge, tehniki döredijilige bolan gyzyklanmasyny ösdürmäge we hünär 
saýlamaga mümkinçilik döredýär.

Ylmy işde mekdep fizikasynda robot tehnikasyny peýdalanmagyň usuly 
aýratynlyklaryna degişli maglumatlar derňeldi.

Häzirki döwürde robot tehnikasyny (RT) okuw işinde peýdalanmagyň üç 
görnüşi tapawutlandyrylýar:

 – robot tehnikasy öwrenilýän obýekt hökmünde;
 – robot tehnikasy akyl ýetirmegiň guraly hökmünde;
 – robot tehnikasy okatmagyň, ösdürmegiň we terbiýe bermegiň serişdesi 

hökmünde [4].

Robot tehnikasy öwrenilýän obýekt hökmünde peýdalanylanda iki düzüjili 
ulgam hökmünde kesgitlenilýär. Birinjisi, jemgyýetiň dürli pudaklarynda ulanylýan 
“taýýar” robotlaryň işleýiş prinsipiniň fiziki esaslaryny öwretmek bilen baglanyşykly, 
ikinjisi robototehniki ulgamyň tehnologiýalarynyň esasy (bazalaýyn) elementlerini 
öwretmek bilen, kesgitli ders okadylanda olaryň usulyýetini döretmekden, şeýle-de 
okuwçylaryň ýönekeý robotlaryň taslamasyny düzmegi, kon struktirlemeginiň 
başlangyç başarnyklaryna we endiklerine eýe bolmaklary bilen baglanyşyklydyr.

Bu ulgamlar fizika, matematika, informatika, tehnologiýa we ş.m. dersleriň 
okuw meýilnamasyny özleşdirmegiň obýektine öwrülmelidir. Her ýagdaýda-da 
okuwçylaryň robototehnika esaslaryna degişli maglumatlary çuňňur we dolulygyna 
özleşdirilen bolmalydyr. Fizikany okatmak prosesinde robototehnikanyň elementler 
bazasynyň ýerine ýetirýän işiniň fiziki prinsipleri öwredilip, sapak robotlaşdyrylan 
okuw eksperimentleri, robototehniki gurluşlaryň modelirlemek we konstruirlemek 
tehnologiýalary bilen gurnalanda oňyn netije alynýar.

Robototehniki ulgamyň ýerine ýetirýän işiniň fiziki esaslary öwredilende 
berilýän maglumatlar okuwçylara elýeterli we özleşdirmekligi aňsat bolan hem-de 
häzirki zaman tehnologik gurşawyň obýekti hökmünde robototehnika baradaky 
garaýyşlaryň bitewiligini üpjün etmelidir.

Dolandyryş nukdaýnazaryndan robot üç esasy ulgamy öz içine alýar (1-nji surat):
 – dolandyryş ulgamy (mikrokontroller, mikroprosessorlar, kompýuterler we 

goşmaça enjamlar);
 – ýerine ýetiriş ulgamy (hereketlendirijiler, aralyk dişli geçiriji enjamlar, iş 

bölekleri);
 – ters baglanyşygy amala aşyrmak üçin maglumat ýygnamak ulgamy (dürli 

datçikler we görnüşleri) (1-nji surat).
 

ters baglanyşyk 

dolandyrmak 
Dolandyryş ulgamy Ýerine ýetiriş ulgamy 

Maglumatlary ýygnaýjy 
ulgam 

1-nji surat. Robotyň kibernetik modeli

Her ulgam öz hususy element bazasy arkaly işleýär. Bazanyň işlemegini üpjün 
edýän hadysalaryň we kanunlaryň esasy bölegi tebigy we matematiki bilimleriň 
hem-de “Tehnologiýa” bilim pudagynyň çäginde öwrenilýär. Bu bolsa dürli 
robot ulgamlarynyň döredilmeginiň we işleýşiniň mysalyny ulanyp, ylmyň dürli 
ugurlarynyň tehniki goşundylaryny aýdyň görkezmäge mümkinçilik berýär.

Kibernetik robot modeliniň her ulgamynyň esasy enjamlarynyň düzümi we 
işleýiş prinsipi seljerilip, fizika mugallymlary üçin esasy fiziki hadysalary we fiziki 
enjamlaryň işleýiş düzgünini açyp biljek kanunlary görkezýän tablisalary düzmek 
mümkin (1-nji tablisa). Şeýle tablisalaryň biriniň mysaly aşakda görkezilýär [3; 4; 5].

1-nji tablisa

Kibernetik robot modeli üçin maglumatlar

Robotyň elementi
Fiziki hadysalar, 

kanunlar, tehnikanyň 
öwrenýän obýekti

Fizika dersiniň temasy 
(bölümi) Synpy

H
er

ek
et

le
nd

ir
iji

le
r Elektrik 

hereketlendiriji

Hemişelik toguň elektrik 
hereketlendirijisi

Elektromagnit 
hadysalary 10,12

Ädimli elektrik 
hereketlendiriji

Elektromagnit 
hadysalary 10,12

Yrgyldyly (wibrasiýa) 
hereketlendiriji

Elektromagnit 
hadysalary 10, 12

Üýtgeýän toguň elektrik 
hereketlendirijisi

Elektrik energiýasynyň 
öndürilişi, aralyga 

geçirilişi we 
peýdalanylyşy

10,12

Gidrawlik 
hereketlendiriji

Paskalyň kanuny, 
gidrawliki pres

Gaty jisimleriň, 
suwuklyklaryň we 
gazlaryň basyşy

7,11

Pnewmatik 
hereketlendiriji Paskalyň kanuny

Gaty jisimleriň, 
suwuklyklaryň we 
gazlaryň basyşy

7,11

A
ra

ly
k 

ge
çi

ri
jil

er

Ilişme arkaly hereketi 
geçiriji

Aýlanma hereketde burç 
tizliginiň üýtgemegi

Periodiki hereketiň 
kinematikasy.

Gaty jisimiň aýlanýan 
hereketi

11

Sürtülme arkaly 
hereketiň geçirilişi Dynçlyk sürtülmesi Mehanikadaky güýçler. 

Sürtülme güýji 7, 9

Ryçaglar, bloklar, 
hyr we buraw 

görnüşli hereketi 
geçirijiler

Mehanikanyň altyn 
düzgüni Ýönekeý mehanizmler 8,11

Daýançlar: şarnir, 
podşipnik, şar şekili 

we beýlekiler

Typma we togalanma 
sürtülme.

Şepbeşik sürtülme

Mehanikadaky güýçler. 
Sürtülme güýji 7, 9

Çylşyrymly 
mehanizmler

Gönüçyzykly we 
egriçyzykly hereket Kinematika 7, 9, 

10



367

1-nji tablisanyň dowamy
Iş

çi
 s

yn
al

ar
y

Hemişelik toguň 
generatory

Elektromagnit induksiýa 
hadysasy

Elektrik öndürmek, 
geçirmek we ulanmak 9

Manipulýatorlar, 
tutawaçlar, 

saklaýjylar, tigirler, 
zynjyrlar

Gönüçyzykly we 
egriçyzykly traýektoriýa 

boýunça hereket.
Jisimleri tutmak we 

saklamak mehanizmleri

Kinematika. Dinamika 7, 9, 
10

Robotyň kibernetik modeliniň ulgamlarynyň hersinde öwrenmegiň birnäçe 
ýoluny kesgitläp bolar. Mysal üçin:

1) dolandyryş ulgamy → apparat bölegi → merkezi enjam → mikroprosessor 
→ ... we ş.m.;

2) ýerine ýetiriş ulgamy → hereketi geçirijiler → elektrik arkaly hereketi 
geçirijiler → ädimli, yrgyldyly we ş.m.;

3) ters baglanyşygy amala aşyrmak üçin maglumat ýygnamak ulgamy → 
parametriki datçikler → temperatura datçikleri → termistor, pirometr, akustiki 
datçik we ş.m.

Okuw sapaklarynyň meýilnamasyna aşakdaky maglumatlary girizimek teklip 
edilýär:

	– häzirki zaman tehnologik gurşawda robototehnikanyň orny, robotlaryň taryhy 
we ösüşiniň geljegi;

	– robotlaryň filosofiýasynyň we usulyýetiniň esaslary (umumy, ýörite): “robot” 
düşünjesi, robotyň tehniki obýekt hökmünde tapawutly aýratynlyklary, robotlaryň 
görnüşleri, robot kanunlary;

	– robot önümçiliginiň başlangyçlary: robotyň kibernetik modeli, RT ulgam-
larynyň taslamasyna esasy çemeleşmeler, ýöriteleşdirilen programma üpjünçiligi 
we robototehniki ulgamy gurmak üçin toplumlar esasynda robotlary kompýuter 
hem-de doly göwrümli modellirleme;

	– robotlary taslamak we programmirlemek ulgamynda häzirki zaman çözgütleri 
we tehnologiýalary: robotyň fiziki manipulýasiýasyny we “duýmak”, “ys almak”, 
“görmek”, “eşitmek”, “gürlemek”, “ýat tutmak”, “nerw ulgamy”, “emeli intellekt” 
ýaly fiziki manipulýasiýalaryny üpjün etmek; topar robotlaryny taslamak (paýlanan 
robot ulgamlary) we özara täsirini guramak üçin dürli aragatnaşyk serişdelerini 
ulanmak; gumanoid robotlaryň modelleri we programma üpjünçiligi we ş.m.

Häzirki wagtda teklip edilýän okatmak tehnologiýasyny durmuşa geçirmegiň 
serişdesi hökmünde fizika dersi okadylanda robotlary ulanmak boýunça täze 
bilim modullaryny döretmek boýunça teklipler taýýarlanyldy. Olary ulanmagyň 
mümkinçiligi we usulyýeti diňe bir esasy okuw işinde hem-de saýlama derslerde 
däl-de, eýsem okuwçylar bilen synpdan daşary işleri geçirmekde hem möhümdir.

ADSORBSIÝA  USULY  BILEN  NORMAL  GURLUŞLY  
ALKANLARYŇ  ALNYŞY

Ýurdumyzyň ösüşlere beslenýän döwründe himiýa pudagynyň hem aýratyn 
orny bar. Himiýa önümçilikleri bilen bagly giň gerimli işler alnyp barylýar. 
Hormatly Prezidentimiz uglewodorod çig mal serişdelerine aýratyn ähmiýet 
bermek bilen, “Ýurdumyzy ykdysady taýdan ösdürmegiň esasy ugurlaryndan biri 
nebitgaz pudagyny ösdürmek we ony döwrebap ýagdaýa getirmek bolup durýar” 
diýip belleýär. Şonuň üçin hem nebit önümlerini gaýtadan işlemek, häzirkizaman 
usullardan peýdalanyp bäsdeşlige ukyply önümleri öndürmek örän möhüm 
meseleleriň biri bolup durýar [1].

Ýurdumyzyň gündogarynda gurlup ulanylmaga berlen Garlyk dag magdan kaliý 
toplumynda öndürilýän dökün önümçiligi üçin zerur bolan daşary ýurtdan getirilýän 
normal gurluşly suwuk parafini almak usullaryny işläp düzmek işiň maksady bolup 
durýar. Suwuk parafinler köpsanly nebit-himiki proseslerde giňden ulanylýar. 
Olardan üst-işjeň maddalaryň we alkilbenzosulfonat, olefinsulfonat, alkilfenol 
ýaly sintetiki ýuwujy serişdeleriň we beýleki önümleriň önümçiligini mysal getirip 
bolar. Nebit fraksiýalaryndan suwuk parafinleri bölüp almak senagat möçberinde iki 
usulda: molekulýar elek – CaA 5A seolitlerde n-alkanlaryň adsorbsiýasy [2; 3; 4] we 
karbamid bilen kompleks emele getirmek arkaly amala aşyrylýar [3; 5; 6]. Häzirki 
wagtda dünýäde nebit fraksiýalaryndan normal gurluşly suwuk parafinleriň aglabasy 
adsorbsion bölüp almagyň dürli usullary bilen alynýar. Olar adsorbsiýa gelýän çig 
malyň faza ýagdaýy bilen – “Moleks” suwuk faza prosesi [7] we “Izosiw”, “Britiş 
Petroleum”, “Ensorb”, “Pareks”, “TSF” we beýl. bug faza prosesleri [8; 9; 10; 11], 

seolitiň stasionar gatlagyny üpjün edýän adsorbsion gurluş boýunça, şeýle hem 
desorbsiýa geçirmegiň usuly bilen biri-birinden tapawutlanýar.

Iş adsorbsion usulda geçirildi. Tejribe işde normal gurluşly alkanlaryň alnyşy 
CaA-5A seolidiniň hereketsiz gatlagynyň üst-ýüzüne adsorbirlenmek ukybyna 
esaslanýar (1-nji tablisa)

1-nji tablisa

Togalak görnüşli seolidiň häsiýetnamasy

Görkeziji Seolit CaA

Seolidiň göwrüm dykyzlygy, g/sm3 0,7

Togalak diametri, mm 3-5

Dinamiki çyglylyk sygymy, mg/sm3 105

1-nji surat. 30°C temperaturada adsorbsiýa usuly arkaly arassalanan benziniň 
hromatografik seljerilmesiniň netijesi

2-nji surat. 60°C temperaturada adsorbsiýa usuly arkaly arassalanan benziniň 
hromatografik seljerilmesiniň netijesi

Türkmenbaşynyň nebiti gaýtadan işleýän zawodlar toplumyndan getirilen 
nebit önümleriniň gerek bolan fraksiýa nusgalarynyň hromatografik usulda 
düzümi öwrenildi. Normal gurluşly parafinleriň saklanylyşy beýlekilere görä 
agdyklyk edýändigi sebäpli göni kowgy edilen benzin tejribe üçin saýlanyp 
alyndy. Adsorbsiýa hadysasyna täsir edýän birnäçe faktorlar bolup, esasan: suwuk 
ýagdaýdaky maddalaryň adsorbsiýasynda onuň akym tizligi we erginiň temperaturasy 
degişlidir. Göni kowgy edilen benziniň 235-236°C temperatura aralygy gaýnaýan 
fraksiýasyndan 3 minudyň dowamynda 32 ml-i bölünip alyndy. Alnan ergin 2-ä 
bölündi we bir bölegi 30°C temperatura çenli, beýleki bir bölegi bolsa 60°C 
temperatura çenli gyzdyrylyp, hersi aýry-aýrylykda 100 g seolit ýerleşdirilen bölüji 
guýguçda adsorbsiýa edildi.

100 g seolit pes temperaturaly nusganyň 8 gr-ny, 60°C temperaturaly erginiň 
9,5 gr-ny adsorbirledi. Soňra ol geksan bilen desorbirlendi we hil, şeýle-de mukdar 
taýdan düzümi öwrenildi (1-2-nji surat, 2-nji tablisa).

2-nji tablisa

N – gurluşly parafinleriň düzümi

Normal parafinler C14H30 C15H32 C16H34 C17H36

Alnan suwuk parafinleriň 
mukdary (%)

a 18.327% 20.944% 14.546% 7.017%

b 17.846% 28.167% 26.693% 19.780%

Netije

1. Adsorbirlenýän maddanyň gyzgynlygynyň ýokarlanmagy bilen, N – gurluşly 
parafinleriň arassalyk derejesiniň artýandygy kesgitlenildi.

2. Adsorbere goýberilýän suwuklygyň temperaturasynyň ýokarlanmagy bilen 
adsorbirlenýän N – gurluşly parafinleriň mukdarynyň artýandygyna gözegçilik 
edildi.

Çary Kulyýew, himiýa ylymlarynyň kandidaty,  
Merdan Atabaýew, mugallym

AMYDERÝANYŇ  ÇEP  KENAR  ŞORAKABA  SUWLARYNDA  
MIKROELEMENTLERIŇ  ÝAÝRAÝYŞ  HÄSIÝETLERI

Suw gurşawlarynda miroelementleriň bellenen kadalaryň çäginde bolmaklygy 
olaryň suwaryş – iýmitlik gymmatyny artdyrýar. Şol sebäpli, suwaryşa ýaramly 
şorakaba suwlardaky mineral iýmit ähmiýetli mikroelementleriň ýaramlylyk 
derejesine baha bermegiň ähmiýeti uludyr. Sebäbi mikroelementler ösümlikleriň 
we haýwanlaryň ýaşaýşynda möhüm orny eýeleýärler. Olar oba hojalyk ekinleriniň 
hasyllylygynyň ýokarlanmagyna we daşky gurşawyň oňaýsyz şertlerine – yssa, 
gurakçylyga, aýaza, gyşa, topragyň duzlulygyna durnuklylygy ýokarlandyrýar. Olar 
ösümliklerde bolup geçýän köpsanly fiziologik-biohimiki hadysalara gatnaşýarlar.

Amyderýanyň orta akymyna degişli dört sany çep kenar şor suw akabalary bar. 
Olaryň suwunyň umumy ýyllyk mukdary 1,0 km3 bolup, bu san derýa suwunyň 
ýyllyk ortaça mukdarynyň 2,55%-ini tutýar. Olara K-1, Halaç-Pelwert, Baş çep kenar 
şor suw akabasy we Darganata baş şor suw akabasy degişlidir. Bu şorakabalardan 
iri göwrümlisi Baş çep kenar şor suw akabasy bolup, onuň ortaça harçlanylyş 
göwrümi 22 m3/s, iň az göwrümlisi bolsa K-1 bolup, onuň harçlanylyş göwrümi 
0,35 m3/s deňdir. Öwrenilen şorakaba suwlaryň ortaça duzlulyk derejeleri 953-3870 
mg/l aralyklarda hasaba alyndy. Olardan K-1, Halaç-Pelwert, Baş çep kenar şor suw 
akabasy duzlulyk derejeleri boýunça suwaryş suwlara bildirilýän talaplara laýyk 
gelýär, Darganata baş şor suw akabasy bolsa bu talaba laýyk gelmeýär. Başky üç 
şorakaba suwlaryny suw geçirijiligi gowy topraklar (çägeli, çägesöw) üçin suwaryş 
işlerinde peýdalanmak mümkin. Olar häzirki wagtda derýa suwy bilen utgaşdyrylyp, 
suwaryş işlerinde peýdalanylýar.

Dürli düzüme eýe bolan bu şor suwlarda saklanýan mikroelementlerden: 
bor – titrometrik usul bilen, Cu, Zn, Co, Mn, Ni elementleri – atom-emisiýaly 
spektrometrde kesgitlenildi. Ol mikroelementleriň çep kenar şorakaba suwlaryndaky 
mukdarlary hakynda maglumatlar 1-nji tablisada berilýär.

Tablisadan görnüşi ýaly, şorakaba suwlaryň duzlulyk derejeleriniň artmagy 
bilen olarda Co, Cu, Zn mikroelementleriň mukdary azalýar, Ni, Mn, B ýaly 
mikroelementleriň mukdary bolsa artýar. Mikroelementleriň suw gurşawlarynda 
ýaýramak häsiýetlerine suwuň gidrohimiki tipi we mineral düzümi düýpli täsir 
edýär. Köp makroelementlerde bolşy ýaly, bu mikrolementler hem suw gurşawynda 
kyn ereýän birleşmeleri emele getirmäge ukyplydyrlar [4]. Olaryň ählisi PO4

2-, CO3
2-

, OH- ionlar bilen suwda eremeýän birleşmeleri emele getirýärler, käbirleri bolsa 
çökündiler bilen bilelikde kolloid bölejikler görnüşinde suwuň düýbüne çökýärler 
[3]. Şeýle hadysalar suwda az ereýän: CaSO4, CaCO3, MgCO3 ýaly sulfatlaryň we 



373

karbonatlaryň çökündileriniň köp emele gelýän suwlarynda has işjeň ýagdaýda 
geçýärler hem-de bu olaryň ýaýramak ukybyny çäklendirýär [1; 2].

1-nji tablisa

Çep kenar şorakaba suwlaryň mikroelementleriniň suwaryş üçin rugsat edilýän 
aňryçäk mukdarlary (REAÇM) bilen deňeşdirme görkezijileri

t/b Suw nokatlar Duzlulyk 
derejeleri

Mikroelementler, mg/l
Co Cu Ni Zn Mn B

REAÇM ˂ 2000 0,005 0,02 0,2 5,0 0,2 < 2,0
Çep kenar şor 
suw akabasy n*103 mg/l

1 K-1 953 7,34 0,41 3,33 2,11 0,143 0,52
2 Halaç-Pelwert 1090 7,05 0,24 2,96 0,47 0,213 0,93

3 Baş çep kenar şor 
suw akabasy 1840 5,21 0,36 6,85 0,76 0,239 1,50

4 Darganata baş şor 
suw akabasy 3870 2,89 0,16 8,28 0,66 0,207 1,07

 Edebiýat çeşmelerinde bellenilişine görä, suw gurşawynda Cl- we Na+ ýaly 
hereketjeň ionlaryň köpelmegi düýp çökündileriň eremegine täsir edýär we suwda 
mikroelementleriň göçüp-ýaýramak häsiýetlerini güýçlendirip bilýär [5]. Çep kenar 
şorakaba suwlaryň gidrohimiki tipleri hem-de olarda makroionlaryň ýaýraýyş tipleri 
hakyndaky maglumatlar 2-nji tablisada berilýär.

2-nji tablisa

Çep kenar şorakaba suwlaryň makroion düzümleriniň ýaýraýşy  
we gidrohimiki tipleriň görkezijileri

T/b Şor suw 
akabalaryň atlary

Ionlaryň ýaýraýyş tertibi, mol*ekw/l
Cl/Na Cl-/SO4

2-

Kationlar Anionlar
1 K-1 Ca2+ > Na+ > Mg2+ SО4

2- > Сl- > НСО3
- 2,10 0,63

2 Halaç-Pelwert Ca2+ > Na+ > Mg2+ SО4
2- > Сl- > НСО3

- 1,61 0,50

3 Baş çep kenar şor 
suw akabasy Na+ > Ca2+ > Mg2+ SО4

2- > Сl- > НСО3
- 1,50 0,57

4 Darganata baş şor 
suw akabasy Na+ > Ca2+ > Mg2+ Сl- > SО4

2- > НСО3
- 1,33 0,78

Tablisadan görnüşi ýaly, öwrenilen çep kenar şor suwlarda Cl- we Na+ ionlaryň 
mukdary ýokardan aşaklygyna kem-kemden artýar. Derýanyň ýokarky bölegindäki 
şor suwlarda SO4

2- we Ca2+ ionlary, aşaky bölegindäkilerde bolsa Cl- we Na+ ionlary 

agdyklyk edýär. Bu ýagdaý çökündiler bilen bilelikde çöken mikroelementleriň 
suw gurşawyndaky mukdaryny artdyryp biler. Onuň ýokarlanmagy Darganata 
baş şor suw akabasynda ýüze çykýar. Bu şorakaba suwlarda Cl/Na we Cl/SO4 
gatnaşyklaryň san bahalarynda uly özgermeler bolup geçýär. Olaryň birinjisi 
2,1-den 1,33-e çenli azalýar, ikinjisi 0,50-den 0,78-e çenli köpelýär. Soňky 
gatnaşygyň san bahasy 0,74-den ýokary bolan suwlarda Cl- iony agdyklyk edip 
başlaýar. Cl/Na gatnaşygyň görkezilen aralykdaky san bahalary hlorid tipli suwlary 
häsiýetlendirýär. Göräýmäge, Darganata baş şor suw akabasynda mikroelementleriň 
mukdary ýokary bolmaly ýaly, emma sulfat ionlary bilen baýlaşan hlorid tipli bu 
şorakaba suwunda olaryň mukdary çökündileriň köp mukdarda emele gelmegi 
netijesinde azalýar.

Hlorid tipli suwlar üçin agzalyp geçilen hadysalardan başga-da, öwrenilen 
şorakaba suwlarda geçmesi mümkin bolan başga bir tebigy hadysanyň netijesinde 
hem mikroelementleriň mukdary ýokarlanyp biler. Salkyn howa şertlerinde 
suw gurşawynda uglerod (IV) oksidiniň artmagy karbonatly çökündileriň 
eremegine täsir edýär. Bu olar bilen bilelikde gowşak siňdirilen ýagdaýda çöken 
mikroelementleriň suwdaky mukdaryny artdyryp biler [7; 8]. Karbonatlar aşakdaky 
görnüşde ereýärler:

CO3
2- + CO2 + H2O ⇔ 2HCO3

-.

Munuň netijesinde Ni, Mn, B ýaly mikroelementleriň mukdary şor suw akabalar 
boýunça yzygiderli artýar, Co, Cu, Zn mikroelementler bolsa tersine, peselýär.

1-nji surat. Mikroelementleriň çep kenar şorakabalary boýunça mukdarlary

Mikroelementleriň çep kanar şorakaba suwlarda ýaýraýyş häsiýetlerine 
aýratynlykda häsiýetnama bermek maksadalaýykdyr.

Kobalt (Co). Kobaltyň ortaça mukdary çep kenar şorakaba suwlarynda 
derýanyň akym ugruna görä 7,34-2,89 mkg/l aralykda azalýar. Onuň iň köp mukdary 
II çärýegiň suwlarynda hasaba alyndy. Bu çärýekde hlorid tipli suwlarda siňdirilen 

uglerod (IV) oksidiniň täsirinde kobaltyň karbonatly birleşmeleriniň eremegi, 
onuň suwdaky mukdaryny artdyryp biler. Ony şu aşakdaky deňleme bilen aňladyp 
bolar:

CoCO3 + CO2 + 2Cl- + H2O → CoCl2 + 2HCO3
-.

Bu hadysa duzlulyk derejesi pes bolan suwlarda işjeň häsiýetde geçýär. 
Duzlulyk derejesiniň artmagy bilen suw gurşawynda uglerod (IV) oksidiniň mukdary 
azalýar. Şeýlelikde, suwuň duzlulyk derejesiniň ýokarlanmagy kobaltyň suwdaky 
mukdarynyň azalmagyny şertlendirýär. Öwrenilen şor suw akabalarynda onuň iň 
az mukdary Darganata baş şor suw akabasynda hasaba alyndy. Bu şor suwlarda 
kobaltyň mukdary Darganata baş şor suw akabasynda suwaryş suwlary üçin rugsat 
edilýän aňryçäk mukdaryň (REAÇM) çäginde, K-1, Halaç-Pelwert, Baş çep kenar 
şor suw akabasynda bolsa bu kadadan 1,5 essä çenli köp saklanýar.

Marganes (Mn). Çep kenar şor suw akabalarda Baş çep kenar şor suw akabasy 
˃ Halaç-Pelwert şor suw akabasy ˃ K-1 hatar boýunça marganesiň ortaça mukdary 
0,143-0,239 mkg/l aralykda köpelýär, Cl:Na gatnaşygy bolsa peselýär. Bu gatnaşygyň 
san bahalarynyň peselmegi şor suwlarda sulfatlaryň we marganesiň mukdarynyň 
köpelmegini şertlendirýär [1]. Şu häsiýet çep kenar şor suw akabalarynda başgaça 
gaýtalanýar. Darganata baş şor suw akabasynda Cl:Na gatnaşygyň san bahasynyň 
azalmagy bilen marganesiň mukdary-da azalýar (0,207 mkg/l). Bu özgerme sulfatly 
we karbonatly çökündileriň köp mukdarda emele gelmeginiň hasabyna bolup biler.

Mis (Cu). Çep kenar şor suw akabalarynda mis diňe IV çärýegiň suwlarynda 
ýüze çykaryldy. Bu şor suwlar boýunça misiň ortaça mukdary 0,41-0,16 mkg/l 
aralykda azalýar. Misiň iň köp mukdary K-1 hem-de Baş çep kenar şor suw 
akabasynda ýüze çykýar. Bulardaky misiň ortaça mukdary degişlilikde, 0,41 we 
0,36 mkg/l deň. Misiň iň az mukdary Halaç-Pelwert hem-de Darganata baş şor suw 
akabalarynda ýüze çykaryldy we ol degişlilikde, 0,243 we 0,16 mkg/l deň. Soňky 
ýagdaý misiň esas duzlarynyň çökme hadysasy bilen bagly bolmagy ähtimal.

Nikel (Ni). Kobaltdan tapawutlylykda, derýanyň akym ugry boýunça 
şorakaba suwlarda nikeliň mukdary yzygiderli artýar. Şor suw akabalary boýunça 
gidrokarbonatlar we sulfatlar bilen birlikde hloridler hem köpelýärler, bu ýagdaý olar 
bilen bilelikde çöken nikeliň eremegine täsir edip, onuň şor suwlardaky mukdaryny 
artdyryp biler.

Sink (Zn). Sinkiň iň köp mukdary (2,11 mkg/l) K-1 şorakaba suwunda, iň 
az mukdary bolsa Halaç-Pelwert şor suw akabasynda (0,47 mkg/l), galan ikisinde 
aralyk derejede saklanýar. Bu özgermeler Cl:Na we Cl:SO4 gatnaşyklaryň san 
bahalary bilen tassyklanýar. Çep kenar şor suw akabalarda sinkiň mukdary K-1 > 
Baş çep kenar şor suw akabasy > Darganata baş şor suw akabasy > Halaç-Pelwert 
şor suw akabasy hatar boýunça azalýar.

Bor (B). Boruň mukdary K-1, Halaç-Pelwert, Baş çep kenar şor suw akabalary 
hatar boýunça 0,52-1,50 mg/l aralykda kem-kemden köpelýär we Darganata baş 

şor suw akabasynda az-kem (1,07 mg/l) peselýär. Edebiýatlarda karbonat we 
sulfat çökündilerde boruň köp mukdarynyň saklanýandygy hakynda maglumatlar 
bar [3]. Suw gurşawlarynda Cl- ionyň we uglerod (IV) oksidiniň köpelmegi şeýle 
çökündileriň eremegini hem-de boruň mukdarynyň köpelmegini şertlendirýär, ony 
şu aşakdaky ýaly aňladyp bolar:

CaSO4 + 2Cl- ↔ CaCl2 + SO4
2-

CaCO3 + CO2 + H2O → Ca (HCO3)2.

Boruň mukdary II, III çärýeklerde köpelýär. Bu çärýeklerde şor suwlarda 
SO4

2- iony bilen birlikde köpelýän Cl- iony boruň we beýleki mikroelementleriň 
çökündilerden ergine geçmegine täsir edýär. I, IV çärýekleriň suwlarynda bolsa 
boruň mukdary düýpli azalýar we 0,1 mg/l çäginde saklanýar. Agzalan çärýeklerde 
Cl- ionyň azalmagy bilen boruň erkin çökmek hadysasy işjeňleşýär. Boruň çärýekler 
boýunça üýtgeýiş häsiýeti PO4

3- ionyňky bilen meňzeşligi ýüze çykarýar. Bu ýagdaý 
boruň fosfatly çökündileriň hem düzümine girýändigini aňladýar.

Çep kenar şor suw akabalarda mikroelementleriň kobaltdan başgalarynyň mukdar 
görkezijileri suwaryş suwlary üçin REAÇM-dan ýüzlerçe esse az saklanýarlar.

Netije

1. Çep kenar şor suw akabalarda mikroelementleriň suwuň mineral düzümine, 
gidrohimiki tipine, Cl-/SO4

2- gatnaşygyň san bahalaryna baglylykda, az ereýän 
birleşmeler bilen bilelikde çökmek we eremek hadysalaryna görä göçüp-ýaýrama 
häsiýetleri ýüze çykaryldy.

2. Öwrenilen çep kenar şor suw akabalarda mineral iýmit ähmiýetli Co, 
Cu, Ni, Mn, Zn, B mikroelementleriň göçüp-ýaýrama häsiýetlerine baglylykda 
çärýekler boýunça ortaça mukdarlary degişlilikde, 7,34-2,89 mkg/l; 0,41-0,16 mkg/l; 
3,0-8,28 mkg/l; 0,143-0,239 mkg/l; 0,47-2,11 mkg/l; 0,52-1,50 mg/l aralyklarda 
hasaba alyndy hem-de olaryň kobaltdan başgalarynyň suwaryş suwlary üçin 
REAÇM-yň çäginde saklanýandygy anyklanyldy.

Abdurahman Çaryýew, fizika matematika ylymlarynyň kandidaty,  
Mahym Orazowa, mugallym

MNEMOTEHNIKANYŇ  TERMODINAMIKADA  ULANYLYŞY

Berkarar döwletiň täze eýýamynyň Galkynyşy döwründe Arkadagly Gahryman 
Serdarymyzyň baştutanlygynda okatmagyň we bilim, terbiýe bermekligiň täzeçe 
usullaryny ulanmakda uly mümkinçilikler döredilýär. Alym Arkadagymyz özüniň 
Atalyk kitaplarynda: “Güýçli döwletde ylym esasy orny eýeleýär, diýmek, biz 
ylmyň iň täze gazananlary bilen aýakdaş gitmelidiris” [1] diýip, ýurdumyzda ylmy 
hem-de bilimi ösdürmäge aýratyn üns berilmelidigini belleýär.

Makalanyň wajyplygy häzirki wagtda uly gyzyklanma bilen öwrenilýän 
pedagogik tehnologiýalaryň biri bolan mnemotehnikanyň tärlerinden peýdalanyp 
sapak geçmek ýaşlaryň ýatda saklaýjylyk ukybyny ösdürmekde uly itergi beriji 
güýç hökmünde çykyş edýär. Geçilýän sapaklarda mnemotehnikanyň tärlerini zerur 
bolan ýerlerde peýdalanmagy başarmak mugallymdan uly ussatlygy talap edýär. 
Mnemotehnika öwrenilýän fiziki düşünjeleriň, adalgalaryň, formulalaryň düýp 
mazmunyna düşünmekde, olary logiki taýdan golaý zat bilen deňeşdirmek arkaly 
ýatda saklamakda uly kömekçi usul bolup hyzmat edýär. Mnemotehnika okuw 
prosesini başlangyç synplarda çagalaryň ähli ukyp-başarnyklaryny işe girizmek 
arkaly guramaga mümkinçilik berýändigi üçin ony pedagogik tehnologiýa hökminde 
ulanmak bolýar [2].

Mundan başga-da ylmy edebiýatlarda fizikanyň termodinamika bölümine degişli 
mnemoniki shemalaryň ulanylýan mysallary gabat gelýär. Mysal üçin, termodinamiki 
hadysalarda ulgamyň ýagdaýyny häsiýetlendirýän T – temperatura, p – basyş, 
V – göwrüm we S – entropiýa hem-de A, G, H, U ýaly termodinamiki potensiallar 
bilen bagly formulalar giňden ulanylýar. Agzalan ululyklary baglanyşdyrýan dürli 
formulalary hem-de olar bilen bagly hadysalary ýatda saklamak kyn bolýar. Olary 
ýatda saklamak talyplar üçin mesele çözmek hem-de degişli okuw maglumatlarynyň 
düýpli özleşdirilmegi üçin zerur bolup durýar. Mnemonik shemadan peýdalanmak 
arkaly bu meseleleri oňyn çözmek mümkin. Onuň üçin termodinamik potensiallary 
aňladýan harplar goşa-goşadan Günüň şöhleleri ýaly şekillendirilip, termodinamik 
ululyklar bolsa Günüň teni boýunça ýerleşen bolýar. Termodinamik ululyklaryň 
üstünden geçýän simmetrik göni çyzyklar arkaly termodinamik potensiallar bir-
birleri bilen birleşdirilýär. Ol çyzgylar (shemalar) termodinamik hadysalary beýan 
edýän formulalary ýazmaga hem-de olary aňsat ýatda saklamaga ýardam berýär [3].

Hormatly Arkadagly Gahryman Serdarymyzyň: “Giň gözýetimli ýaş nesli 
kemala getirmek ilkinji nobatdaky wezipedir” diýýär. Saýlap alan hünärine ökde 
hünärmenleri taýýarlamak biz bilim işgärleri üçin öňümizde uly borç bolup durýar. 
Häzirki wagtda ylymda, tehnikada hem-de tehnologiýa äleminde bolýan täzelikleriň, 

dersiň okuw maksatnamasynda göz öňünde tutulan okuw maglumatlarynyň, 
hadysalaryň, kanunlaryň, düşünjeleriň, fiziki ululyklaryň, formulalaryň many-
mazmunyna talyplaryň oňat düşünmeklerini we olaryň düýpli özleşdirilmegini 
hem-de talabalaýyk ýatda saklanylmagyny mnemotehnikanyň usullaryndan 
peýdalanmak arkaly üpjün edip bolar. Mnemotehnikany häzirkizaman kompýuter 
tehnologiýalary bilen bilelikde ulanmak oňat netije berer.

Fizika tebigatyň kanunlaryny öwredýän ylym bolup, ol durmuşda duş gelýän 
hadysalaryň hemmesini diýen ýaly, düşündirmeklige we kepillendirmeklige 
ukyplydyr. Diýmek, fizika okuw dersi okadylanda, onuň kanunlary öwredilende 
nazary düşündirişler iş ýüzünde kepillendirilmelere mätäçdir.

Talyplara sapak düşündirilende “Eşiden deň bolmaz gören göz bilen” diýilişi 
ýaly, agzalan yzygiderlilik berjaý edilse, öwredilýän maglumatlar ýatda berk 
saklanar we ýerine ýetirilýän işler maksadalaýyk bolar.

Fizikada Maksweliň deňlemeler sistemasy elektrodinamikanyň esasy 
deňlemeleridir. Elektrodinamikanyň esasy düşünjeleri bu deňlemeleriň üsti bilen 
düşündirilip bilner. Ol deňlemeler aşakdaky görnüşde ýazylýar:

 rot E B
t





�� ��
��
��

  (1)

 rot H j D
t

 



�� ��
��
��

  (2)

 div D


�� ��   (3)

 div B


== 0.   (4)

Bu deňlemeler sistemasynda simmetriklik ýok. Munuň sebäbi (1) we (4) 
deňlemelerde degişli agzalaryň ýetmezçilik edýänligidir. Bu agzalar magnit 
zarýadynyň şu wagta çenli tapylmadyklygy bilen bagly. Magnit zarýady bardygy 
baradaky Diragyň monopoly çaklamasyny ulanyp bu deňlemeler sistemasyny 
üýtgedip ýazalyň. (1) we (4) deňlemelere (2) we (3) deňlemelere meňzeşlikde 
degişlilikde magnit togunyň dykyzlygy ( jm) we magnit zarýadynyň dykyzlygyny 
( ρm) girizeliň. Bu üýtgeşmeler bu deňlemeler sistemasy öwredilende ýalnyşlyk bolar 
diýip aýtmagyňyz mümkin. Ýöne täze deňlemeler sistemasyny ýazanymyzda diňe 
ρm = 0 we jm = 0 ýagdaýlary getirsek, ýene ulanylýan deňlemeler sistema getirer. 
Täze deňlemeler sistemasyny ýazalyň:

 rot E j B
tm

 



�� ��
��
��

,   (5)

 rot H j D
t

 



�� ��
��
��

,   (6)

 div D


�� �� ,   (7)

 div B m



�� �� .   (8)

Deňlemeler sistemasynyň ýokardaky görnüşde ýazylmagynyň ýene bir artykmaç 
tarapy bar. Bu deňlemeler sistemasynyň şu görnüşde öwredilme we ρm = 0 we jm = 0 
ýagdaýlaryň ulanylmagy Diragyň monopoly baradaky çaklama talyplaryň ünsüni 
çekmäge mümkinçilik berýär. Geljekde talyplaryň ylmy gözlegleri alyp barmaklary 
üçin itergi bolar.

Geliň, indi mnemotehnikanyň “termodinamik kwadrat” usulyny bu deňlemeler 
sistemasy üçin ulanalyň.

Bu mnemotehnikada termodinamikanyň esasy usullarynyň biri bolan 
potensiallar usulynyň esasy deňlemeleri üçin ulanylýar. Bu deňlemeleri ýatda 
saklamak ýeňil bolmagy üçin bu tehnikany ilkinji bolup 1929-njy ýylda meşhur 
fizik Maks Born ulanypdyr. Ilkinji gezek bu barada F. O. Keningiň termodinamiki 
simmetriýa baradaky makalasynda çap edilipdir.

Bu tehnikada temodinamikanyň dört sany potensiallary (U, F, G, H) 
gapdallarynda, burçlarynda bolsa halyň üýtgeýänleri (S, V, T, P) ýerleşdirilýär. 
Olaryň ýerleşişi we üýtgeýän parametrleri bilen baglanyşygy bu gatnaşyklary düýpli 
ýatda saklamak üçin esasy gural bolup durýar (1-nji surat).

1-nji surat

Elektrodinamikada ulanylýan rot we div operasiýalary gysgaça Nablo 
operatorynyň üsti bilen ýazýar. Eger ���� ��A div A



 we ���� ��A rot A


 aňlatmalary 
ulansak, onda Maksweliň deňlemeler sistemasy aşakdaky görnüşe geçer:

 ���� �� ��
��
��

 



E j B
tm ,   (5)

 ���� �� ��
��
��

 



H j D
t

,   (6)

 ���� ��


D �� ,   (7) 

 ���� ��


B m�� .   (8)

Bu tehnika meňzeşlikde elektrodinamikanyň esasy parametrlerini (H, D, E, B) 
potensiallaryň ýerine goýsak, elektrik we magnit toklarynyň dykyzlyklaryny 
hem-de zarýadlaryň dykyzlygyny atanaklaýyn burçlara ýerleşdirsek, suratdaky ýaly 
kwadraty alarys (2-nji surat).

2-nji surat 3-nji surat

(1), (2) deňlemeleri ýatda  saklamak üçin Nablo operatoryndan başlap 
“amallaryny” ýerine ýetirip alarys. Bu “amallar” ýerine ýetirilende, peýkamyň ujy 
ýokary bolanda şol ýerdäki agza minus alamatyna eýe. Peýkamyň ujy wagt boýunça 
hususy önümi aňladýar (3-nji surat). Şeýlelikde, alarys:

���� �� ��
��
��

���� �� ��
��
��

 



 



E j B
t

H j D
t

m ,

.

Bu amallar ýerine ýetirilende wertikal ugurda -dan gaýdýan bolsa, onda bu 
baglanyşyk  ×, ýagny rot operasiýasyny aňladýar. Gorizontal ugurda bolsa  div 
amalyny aňladýar.

Geliň, indi (3) we (4) deňlemeleri alalyň. Bu deňlemeleri almak üçin  we 

 “amallary” -dan başlap ulansak, suratdaky (4-nji surat) şekili alarys:

Ýokarda belleýşimiz ýaly, eger amal gorizontal ugurda başlansa, onda div 
amalyny ulanyp, aşakdaky deňlemeleri alarys:

���� ��

�� �� ��





D
B m

��

��

,
.

Şeýlelik bilen, Maksweliň deňlemeler sistemasyny aşakdaky şekiliň (5-nji surat) 
üsti bilen çalt ýatda saklamak bolar [4; 5].

4-nji surat 5-nji surat

Makswelliň deňlemelerini öwretmekde mnemotehnikanyň tärlerini ulanmak 
bir tarapdan olaryň oňat ýatda saklanylmagyny, manysyna düýpli düşünmegi 
üpjin edýän bolsa, beýleki bir tarapdan fizika ylmynyň wajyp meseleleriniň biri 
bolan magnit zarýadlary babatdaky alnyp barylýan barlaglara talyplaryň ünsüni 
çekýär.

Sapaklary häzirkizaman didaktiki talaplara laýyklykda guramak hem-de bilim 
ulgamyna ornaşdyrylýan innowasion pedagogik tehnologiýalary hem-de täze 
informasiýa-kommunikasiýa tehnologiýalaryny (TIKT) usulyýetiň kada-kanunlaryna 
laýyklykda ulanmak mugallymdan döredijilikli işlemegi talap edýär. Bu bolsa 
talyplaryň oňat hünärmenler bolup ýetişmeklerini üpjün eder.

Dowlybaý Melebaýew, fizika-matematika ylymlarynyň kandidaty,  
Serdar Myradow, aspirant

WARIZONALY  Au-n-Ga1-xAlxAs  ŞOTTKI  BARÝERINIŇ  
SPEKTRINIŇ  ULTRAMELEWŞE  DIAPAZONYNDAKY  

FOTODUÝUJYLYGY

Hormatly Prezidentimiz bilim we ylym ulgamlaryny ösdürmäge, ylmyň 
gazananlaryny önümçilige ornaşdyrmaga hem-de ylmy esasda döwletiň ykdysady 
kuwwatyny ýokarlandyrmaga uly üns berýär. Häzirki wagtda ylymda we 
tehnikada giň zolakly A3B5 ýarymgeçirijileriň we gaty erginleriň esasynda ýokary 
temperaturada we radiasiýada işlemäge ukyply optoelektron we mikroelektron 
abzallar taýýarlanylýar.

Köp düzümli gaty erginleriň esasynda taýýarlanýan geterowarizonaly barýerli 
ýarymgeçirijili gurluşlar häzirki wagtda dürli optoelektron abzallary döretmekde 
giňden ulanylýar [1-3]. A3B5 warizonaly kristallaryň esasyndaky ýarymgeçiriji 
geterogurluşlaryň güýçli depginde öwrenilmegi warizonaly üst-barýerli (m-s) 
gurluşlaryň ulanylmak mümkinçiligini giňeltdi, ýagny selektiw, zolakly fotodetektorlar 
we optospektrometrik elementler ýaly birnäçe prinsipial täze gurluşlar döredildi 
[4; 5; 6]. Au-n-Ga1-xAlxAs epitaksial warizonaly gatlaklaryň esasynda taýýarlanan 
üst-barýerli (Şottki barýerli) gurluşlaryň fotoelektrik häsiýetleriniň öwrenilmegi 
bilen fotoelektrik fotodetektorlaryň funksional mümkinçilikleriniň giňelýändigine 
ser salsak, onda Ga1-xAlxAs gaty erginleriň metal-ýarymgeçiriji geçişiň çägindäki 
häsiýetlerini öwrenmeklik hem ylmy-amaly gyzyklanma döredýär.

Berlen iş boýunça Ga1-xAlxAs warizonaly epitaksiýal gatlaklar alyndy we olaryň 
esasynda üst-barýerli fotodetektorlar taýýarlandy (1-nji a surat). Umumy galyňlygy 
Z = 80 – 90 mkm bolan n-Ga1-xAlxAs işjeň warizonaly gatlaklar usulyýet boýunça 
n-GaAs (100) podložkalarda suwuk fazaly epitaksiýa usuly bilen ösdürildi [7]. 
Taýýarlanan ähli Ga1-xAlxAs epitaksiýal gatlaklar n-görnüşli boldy.

n-GaAs podložkalarda ösdürilen n-Ga1-xAlxAs gaty erginleriň düzümi 
CAMECA mikroanalizatorynda epitaksial gatlagyň döwlen ýeri boýunça elektron 
zondy geçende mikrorentgenospektral usuly bilen (ФТИ им. А. Ф. Иоффе РАН) 
kesgitlenildi. Ga1-xAlxAs epitaksial gatlaklaryň gatlak-podložka çäginde AlAs (x) 

mukdary has köp boldy. Dürli X0 bahalarda araçäkde 0,35-0,58-den ybarat boldy 
we podložkanyň ugryna endigan kiçelýär. Gatlagyň üstünde XS 0,02-0,08-den ybarat 
boldy (1-nji surat).

1-nji surat. a) Fotodetektoryň konstruktiw shemasy;  
b) m-s – gurluşlaryň energiýa diagrammasy

1-nji a we b suratlarda m-s – gurluşlaryň gurluş çyzgysy we ýagtylanma şerti 
görkezilen. m-s – gurluşlaryň bu görnüşinde (1-nji a surat) barýerli kontaktyň altyn 
(Au) nanogatlagy n-Ga1-xAlxAs warizonaly kristallyň inçezolakly üstünde ýerleşendir 
we n-GaAs podložkada ikigatly omiki kontakt (Ni+Au) döredildi.

n-Ga1-xAlxAs warizonaly kristallyň inçezolakly üstünde [8] usulyýet boýunça 
HAuCl4 (4 g/l) + HF (100 ml/l) suwly erginden 300 K temperaturada altyn gatlagynyň 
himiki çökdürilmesi bilen barýerli kontakt emele getirildi. Nanogatlagyň galyňlygy 
10-15 nm-den ybarat boldy.

Onuň wolt-amper (I-U), wolt-sygym (C-U) häsiýetnamalary we gysga utgaşma 
fototogynyň spektri (If 0-hν) ölçenildi. Derňewleriň esasynda haçan-da d > W0 + LP 
bolanda Au-n-Ga1-xAlxAs-n-GaAs üst-barýerli gurluşlaryň elektrik we fotoelektrik 
häsiýetleri, n-Ga1-xAlxAs gatlaklaryň esasy parametrleri: esasy zarýad äkidijileriň 
konsentrasiýasy Nd + Na, göni optiki geçişleriň energiýasy E0, esasy däl zarýad 
äkidijileriň diffuziýa uzynlygy kesgitlenildi. Şeýle-de m-s-gurluşlaryň parametrleri: 
göwrüm zarýadynyň gatlagynyň giňligi W0, elektrik meýdanynyň iň uly güýjenmesi 
Em0

, ideallyk koeffisiýenti β, potensial barýeriň beýikligi qφB0 kesgitlenildi  
(1-nji tablisa).

1-nji tablisa

Au˗n˗Ga1˗×Al×As˗n'˗GaAs (d > Wo + Lp). T = 300 K

№ Xs, mol,
%

Eo,
eV

Nd-Na,
sm-3

Emo,
W/sm β qφBo, eV 

(C-U)
qφBo, eV 
(Ifo-hν)

1 10 1,56 2,3·1016 7,4·104 1,08 1,07 1,03
2 13 1,61 2,5·1016 7,5·104 1,03 1,10 1,07
3 21 1,72 5,2·1016 1,05·105 1,08 1,16 1,14
4 27 1,78 6·1014 1,3·104 1,20 1,21 1,19
5 34 1,87 7·1016 1,6·105 1,23 1,24 1,22
6 38 1,93 1,7·1017 2,05·105 1,30 1,22 1,17

Au-n-Ga1-xAlxAs warizonaly gurluşlaryň otag temperaturasynda differensial 
sygymynyň C naprýaženiýä U baglylygynyň barlaglary U = + 0,4 ÷ -3 W bolanda 
C ~ (UC – U )–1/2 bolýandygyny görkezdi (2-nji surat).

2-nji surat. Otag temperaturasynda Au-n-Ga1-xAlxAs warizonaly üst-barýerli 
gurluşlaryň sygymynyň naprýaženiýä baglylygy

ХS:1 – 0,06; 2 – 0,13; 3 – 0,16; 4 – 0,32.

Aýyrma naprýaženiýesi boýunça dürli gurluşlarda Ga1-xAlxAs üstündäki metal-
ýarymgeçiriji fazara çäkde emele gelýän alýumininiň düzüminiň 0,1-den 0,45-e çenli 
aralykda bolýandygyny hasaplamak mümkin. Şonda Au-n-Ga1-xAlxAs gurluşlarda 
potensial barýeriň beýikligi 300 K-de 1,03 eV-den 1,47 eV-e çenli çäkde ýerleşýär.

Au-n-Ga1-xAlxAs warizonaly üst-barýerli gurluşlaryň ýarymdury metal 
tarapyndan ýagtylandyrlanda we d > W0 + LP şert saklananda fototogynyň spektri 
gomozonaly üst-barýerli gurluşlardaky ýaly hemişe giň zolakly bolýar (3-nji 
surat, 1-4 egriler). Alnan netijelerden görnüşi ýaly, gurluşlaryň fototogy potensial 
barýeriniň beýikliginiň (qφB0) uly, ýöne gaty erginiň gadagan zolagynyň ininiň Eg kiçi 
bahalarynda fotonlaryň energiýasynda metaldan ýarymgeçirijä tarap elektronlaryň 
fotoemisiýasy bilen şertlenendir we şonuň üçin onuň If

1/2-hν koordinata baglylygy ähli 
barlanylan gurluşlar üçin çyzykly bolýar, ýagny If ~ (hν – qφB0)2 Fauleriň kanunyna 
funksional gabat gelýär. If

1/2 = 0 bolanda çyzykly bölegiň ekstropolýasiýasynda 
potensial barýeriň beýikligi hν = hν0 = qφB0 bilen deň hasaplandy. Alnan netijelere 
laýyklykda Au-n-Ga1-xAlxAs gurluşlaryň potensial barýeriniň beýikligi gatlaklaryň 
üstündäki m-s – geçişde emele gelýän alýumininiň düzümine baglydyr, kesgitli 
dürli düzümler üçin qφB0 ululyk ýokardaky tablisada getirilendir.

3-nji surat. Au-n-Ga1-xAlxAs warizonaly m-s – gurluşlar üçin gysga utgaşma 
fototogyň If 0 fotonlaryň energiýasyna hν baglylygy (1-4)

Bu ýerde getirilen netijelere laýyklykda, Ga1-xAlxAs gaty erginleriň esasynda 
taýýarlanýan m-s – gurluşlaryň fotoduýujylygy spektriň uzyn tolkunly (qφB0 < hν ≤ Eg) 
böleginde bolşy ýaly, kiçi tolkunly (hν > E0) böleginde hem Ga1-xAlxAs epitaksial 
warizonaly gatlaklaryň erkin üstündäki metal-ýarymgeçiriji kontaktda emele 
gelýän alýumininiň düzümi bilen kesgitlenilýär (3-nji surat). Gaty erginleriň (xs) 
gatlaklarynyň erkin üstlerinde alýumininiň düzüminiň 0,21-den 0,45-e çenli çäkde 
artmagy bilen gurluşlaryň fotoduýujylygynyň gyzyl araçägi ýarymgeçirijiniň gadagan 
zolagynyň giňligi bilen berilýär we xs-iň artmagy bilen fotonlaryň energiýasynyň 

artýan tarapyna kanunalaýyklykda süýşýär, ondan başga-da iň uly fotoduýujylygyň 
(hνm) energiýa ýagdaýy hem 2,4 eV-den 2,8eV-e çenli çäkde üýtgäp, spektriň gysga 
tolkunly bölegine tarap süýşýär (3-nji surat, 1-4 egriler).

Xs: 1-0,21, 2-0,34, 3-0,38, 4-0,45.

3-nji suratdan görnüşi ýaly, Au-n-Ga1-xAlxAs warizonaly üst-barýerli gurluşlaryň 
fototogy spektriň ultramelewşe böleginde düşýän fotonlaryň energiýasyna gowşak 
baglydyr. Şeýle-de hν > E0 fotonlaryň energiýasynda fototok fotonlaryň energiýasynyň 
artmagy bilen başda artýar we hν = hνm bolanda, adatça, iň uly bahasyna ýetýär. 
Gurluşlaryň parametrleriniň derňewi Vi Ga1-xAlxAs gurluşlaryň has ýokary gysga 
tolkunly fotoduýujylyga xs = 0,34 – 0,38 bolan düzümlerde ýetýändigini görkezdi 
(3-nji surat).

Netijede, Au-n-Ga1-xAlxAs Şottki diodlarynyň esasynda taýýarlanýan metal-
ýarymgeçiriji kontaktyň çägindäki gatlagyň d > W0 + LP we Nd + Na galyňlygyny 
saýlap alyp, altynyň (Au) optimal galyňlygy bilen ultramelewşe optoelektronika 
üçin ýokary täsirli fotodetektorlary döretmek mümkindir.

Taýyr Mamedow, uly mugallym

HIMIÝADAN  HASAPLAMA  MESELELERI  ÇÖZÜLENDE  
EXCEL  PROGRAMMASYNYŇ  ULANYLYŞ  USULY

Güýçli depginler bilen ösýän häzirki zaman sanly tehniki serişdeler we 
tehnologiýalar halk hojalygynyň dürli pudaklary bilen bir hatarda bilim ulgamyna 
hem giňden ornaşdyrylýar. Gahryman Arkadagymyzyň başlangyçlary bilen 
Türkmenistanyň Prezidentiniň 2017-nji ýylyň 15-nji sentýabrynda kabul eden 
Karary bilen tassyklanan “Türkmenistanda sanly bilim ulgamyny ösdürmegiň 
Konsepsiýasynyň”, 2020-nji ýylyň 4-nji dekabrynda Türkmenistanyň Prezidentiniň 
çykaran Karary bilen tassyklanan “Türkmenistanda tebigy we takyk ylmy ugurlara 
degişli dersleri okatmagy kämilleşdirmegiň Konsepsiýasynyň” kabul edilmegi 
we hormatly Prezidentimiz Serdar Berdimuhamedowyň: “Ylymly-bilimli, giň 
dünýägaraýyşly sagdyn nesli terbiýelemäge örän uly ähmiýet berýäris” diýip 
bellemegi hem bu ugurda alnyp barylýan işleriň aýdyň subutnamasydyr.

Himiýa dersini öwrenmekde hasaplama meselelerini çözmegiň örän uly ähmiýeti 
bardyr. Mesele çözmegiň dowamynda okuwçylar alan bilimlerini berkidýärler, olary 
tejribede peýdalanmagy öwrenýärler, dersara baglanyşygy amala aşyrylýar. Ýöne 
erginleriň konsentrasiýasyny hasaplamak, termohimiki hasaplamalar, bir üýtgeýäniň 
beýleki bir üýtgeýän ululyga baglylygyny tapmak ýaly käbir meseleleri çözmek 
örän köp wagty talap edýär. Şeýle-de bolsa kesgitli kanunalaýyklyklary we himiki 
düşünjeleri özleşdirmekde bu meseleleri çözmek wajypdyr.

Microsoft Office kompýuter programmasynyň Word, PowerPoint, Excel 
we beýleki goşmaçalary ulanylyşda ýönekeýligi we uly mümkinçilikleri bilen 
tapawutlanyp, ulanjylar tarapyndan dürli maksatlar üçin giňden peýdalanylýar. 
Mysal üçin, Word maksatnamasy suratlary, tablisalary, matematiki aňlatmalary, 
himiki formulalary we ş.m. utgaşdyryp tekstleri taýýarlamaga mümkinçilik berýär. 
Excel maksatnamasynda tablisa ululyklary bilen dürli matematiki hasaplamalar 
ýerine ýetirilýär, diagrammalar we grafikler gurulýar, hasabatlar we ş.m. 
taýýarlanylýar. PowerPoint maksatnamasynda bolsa prezentasiýalaryň kömegi bilen 
okuw görkezme esbaplaryny, çykyşlary, hasabatlary, test ýumuşlaryny, öwrediji 
oýunlary we başgalary taýýarlamak bolýar. Şeýle-de himiýa bilen baglanyşykly 
hasaplamalary ýerine ýetirmekde ulanylýan MATLAB, MathCad we başga-da 
birnäçe ýöriteleşdirilen maksatnama serişdeleri hem bardyr. Ýöriteleşdirilen 
maksatnama serişdeleri ulanylyşda çylşyrymly bolup, ulanyjydan ýörite taýýarlygy 
talap etmegi olaryň ýaýramagynda belli bir çäklendirmeleri döredýär. Şonuň üçin-de 
dürli hasaplama meselelerini çözmekde Excel programmasynyň saýlanyp alynmagy 
maksadalaýykdyr. Ýokarda aýdylanlardan ugur alyp, himiýa dersine degişli käbir 
hasaplama meseleleriniň çözülişine seredeliň.

100 g ergindäki erän maddanyň mukdarynyň göterimde aňladylmagyna 
erginleriň göterimdäki konsentrasiýasy diýilýär [1].

Göterim konsentrasiýaly erginlerdäki erän maddanyň massa ülüşini hasaplamak 
bilen baglanyşykly meseleler çözülende iki ýagdaýyň ýüze çykmagy mümkin. Birinji 
ýagdaýda, erän maddanyň we eredijiniň massasy belli bolup erginiň massasyny we 
erän maddanyň massa ülüşini tapmak talap edilýär. Ikinji ýagdaýda, tersine erginiň 
massasy we erän maddanyň massa ülüşi belli bolup, eredijiniň we erän maddanyň 
massasyny tapmak talap edilýär.

Hasaplamalar ýerine ýetirilende aşakdaky formuladan ugur almaly:

 
(%) 100%erän madanyň massasy

eredijiniň massasy
� � �   (1)

Bu ýerde ω) (%) – erän maddanyň massa ülüşi.
1-nji (4-22) mesele. 78 gram suwda 2 g nahar duzy eredilen bolsa, onda erginiň 

göterimdäki konsentrasiýasyny kesgitlemeli [1].
Ilki blen Excel maksatnamasynda bu meseleleriň çözülişiniň ülňüsini (шаблон) 

döredeliň. Onuň umumy görnüşi 1-nji tablisada görkezilýär.

1-nji tablisa

Göterim konsentrasiýaly erginler bilen baglanyşykly hasaplamalary 
ýerine ýetirmek üçin Excel maksatnamasynda düzülen çyzgy

Erän madanyň 
formulasy NaCl Eredijiniň 

formulasy H2O

Berlen
Erän maddanyň 

massasy, g  
(m1)

Eredijiniň 
massasy, g 

(m2)

Erginiň 
massasy, g 

(m)

Erän maddanyň 
massa ülüşi, g  

(w)
2 78 - -

 

Hasaplamanyň 
netijesi

Erän maddanyň 
massasy, g  

(m1)

Eredijiniň 
massasy, g 

(m2)

Erginiň 
massasy, g 

(m)

Erän maddanyň 
massa ülüşi, g  

(w)
- - 80 2,5

Meseläni çözmek boýunça görkezmeler.
1. Sary reňk bilen saýlanan öýjüklere berlenleri giriziň.
2. Eger-de berlen näbelli bolsa, onda “-” belgini giriziň.

2-nji mesele (4-23). 200 g 5%-li nahar duzunyň erginini taýýarlamak üçin 
näçe gram duz we näçe gram suw gerek ? [1].

Bu meseläni çözmek üçin hem ýokarda görkezilen ülňüden peýdalanýarys. 
Onuň netijesi 2-nji tablisadaky görnüşe eýe bolýar.

2-nji tablisa

Göterim konsentrasiýaly erginler bilen baglanyşykly hasaplamalary 
ýerine ýetirmek üçin Excel maksatnamasynda düzülen çyzgy

Erän madanyň 
formulasy NaCl Eredijiniň 

formulasy H2O

Berlen
Erän maddanyň 

massasy, g  
(m1)

Eredijiniň 
massasy, g

(m2)

Erginiň 
massasy, g 

(m)

Erän maddanyň 
massa ülüşi, g  

(w)
- - 200 5%

Hasaplamanyň 
netijesi

Erän maddanyň 
massasy, g  

(m1)

Eredijiniň 
massasy, g

(m2)

Erginiň 
massasy, g 

(m)

Erän maddanyň 
massa ülüşi, g  

(w)
10 190 - -

Meseläni çözmek boýunça görkezmeler.
1. Sary reňk bilen saýlanan öýjüklere berlenleri giriziň.
2. Egerde berlen näbelli bolsa, onda “-” belgini giriziň.

Berlen ýagdaýlaryň ikisinde hem meseläni dogry işlemek üçin Excel 
maksatnamasynda «ЕСЛИ» logiki funksiýasyndan peýdalanyp, degişli öýjüklere 
degişli şertleri girizmeli. Şeýle görnüşli meseleleriň islendigini çözmek üçin 3-nji 
tablisada görkezilen şertleriň ýerine ýetmegi ýeterlikdir.

3-nji tablisa

Berlen öýjüklere degişli logiki funksiýalar

Öýjügiň 
belgisi Degişli logiki funksiýanyň ýazylyş yzygiderliligi

B7 =ЕСЛИ(И(B4="-";C4="-");E4*D4/100%;ЕСЛИ(B4="-";E4*D4/100%;"-"))
C7 =ЕСЛИ(C4="-";D4-B7;"-")
D7 =ЕСЛИ(D4="-";C4+B4;"-")
E7 =ЕСЛИ(И(E4="-";D4="-");B4/D7*100;ЕСЛИ(E4="-";B4/D4*100%;"-"))

3-nji mesele. 0,1 M NaOH ergini bilen 0,1 M HCl ergini titrlenipdir. Titrlemegiň 
egrisini guruň we ekwiwalent nokadyny kesgitläň.

Meseläniň çözüwiniň yzygiderliligi:
1. Umumy kabul edilen düzgünler esasynda meseläniň şertini ýazýarys:

Berlen:

c(HCl) = 0,1 M

c(NaOH) = 0,1 M

Titrlemegiň egrisini 

gurmaly we ekwiwa-
lent nokady tapmaly

2. Goşmaça maglumatlary, ýagny [H+], [OH-], pH ululyklary hasaplamagyň 
formulalaryny ýazýarys:

 pH = – lg [H+]  (2)

 pOH = – lg [OH-]  (3)

 pH = 14 – pOH  (4)

 VHCl ∙ nHCl = VNaOH ∙ nNaOH  (5)

3. Hasaplamalary ýerine ýetirmek üçin HCl ergininiň belli bir mukdaryndan 
ugur almaly. Goý, başdaky erginiň göwrümi 20 ml bolsun. Onda:

[ ]
,

, ; [ ] [ , ] ,H pH H� �
�

� � � � � �
20 0 1

20
0 1 0 1 1 0lg lg

4. Bu ergine aşgaryň belli bir göwrümi goşulyp titrlenende erginiň pH-y 
aşakdaky ýaly üýtgeýär. Meselem, 1 ml NaOH goşulanda, erginiň umumy 
göwrümi 1 ml artýar, ýagny: Vergin = 20 + 1 = 21 ml; berlen şertlerde bitaraplaşma 
reaksiýasy netijesinde duz kislotasynyň ergindäki mukdary 1 ml kemelýär, yagny 
VHCl = 20 – 1 = 19 ml. Onda:

[ ]
,

, ; [ ] [ , ] ,H pH H� �
�

� � � � � �
19 0 1

21
0 09 0 09 1 04lg lg

5. Berlen maglumatlar esasynda Excel maksatnamasynda degişli öýjüklere 
formulalary we duz kislotasynyň ergininiň başlangyç göwrümini girizmek bilen 
hasaplamalar ýerine ýetirilende aşakdaky görnüşe eýe bolan tablisa we titrlemegiň 
egrisiniň çyzgysy alynýar.

Excel maksatnamasynda hasaplamalary awtomatik ýerine ýetirmek üçin duz 
kislotasynyň başlangyç göwrümi 20 ml alyndy. Degişli şertleriň kömegi bilen erginiň 
göwrümi ilkinji basgançakda 1 ml, soňky basgançaklarda bolsa 2 ml tapawutlanýan 
ädim bilen üýtgedildi we aşgar ergininiň göwrümi 25 ml deň bolanda tamamlandy. 
Tablisada pH-ň bahasynyň üýtgeýşinden we titrlemegiň egrisinde birden üýtgeýän 
bölekden görnüşi ýaly titrlemegiň ekwiwalent nokady, ýagny VNaOH = (19 + 21) = 20 ml 
aşgar erginine pH = (2,59 + 11,39)/2 = 6,99 ≈ 7 deň bolanda gabat gelýär.

4-nji tablisa

HCl erginini NaOH bilen titrlemek bilen bagly Excel maksatnamasynda 
ýerine ýetirilen hasaplamalar

Titrlemek üçin 
harçlanan 0,1 M 
NaOH göwrümi, 

ml

Titrlenmedik 
0,1 M HCl 

göwrümi, ml

Erginiň umumy 
göwrümi, ml pH

0,00 20,00 20,00 1,00
1,00 19,00 21,00 1,04
3,00 17,00 23,00 1,13
5,00 15,00 25,00 1,22
7,00 13,00 27,00 1,32
9,00 11,00 29,00 1,42
11,00 9,00 31,00 1,54
13,00 7,00 33,00 1,67
15,00 5,00 35,00 1,85
17,00 3,00 37,00 2,09
19,00 1,00 39,00 2,59
21,00 – 41,00 11,39
23,00 – 43,00 11,84
25,00 – 45,00 12,05

0,00

2,00

4,00

6,00

8,00

10,00

12,00

14,00

0,00 5,00 10,00 15,00 20,00 25,00 30,00

pH

NaOH, ml

HCl erginini NaOH bilen titrlemegiň egrisi

1-nji surat. Titrlemegiň egrisiniň çyzgysy

Himiki hasaplama meselelerini çözmekde MS Excel maksatnamasyny 
ulanmagyň: MS Excel programmasynyň ulanylyşda ýönekeýligi we dürli 
çylşyrymlylykdaky hasaplama meseleleri çözmek mümkinçiligi; matematiki 
hasaplamalara wagtyň az harç edilmegi; meseläniň himiki tarapyny düşündirmäge 
we netijelerini ara alyp maslahatlaşmaga wagtyň tygşytlanmagy; hasaplamalar ýerine 
ýetirilende ýalňyşlyklara ýol bermezlik; dersara baglanyşygyň amala aşyrylmagy 
ýaly artykmaçlyklary bardyr.

Netijede, himiki hasaplama meselelerini çözmekde MS Excel programmasyny 
peýdalanmagyň talyplaryň bilimlerini berkitmekde ähmiýetiniň uludygy subut edildi.

EDEBIÝAT

Nepes Astanow, mugallym

GÜNORTA-GÜNDOGAR  GARAGUMDA  YKJAM  
FOTOELEKTRIK  BEKETLERINI  DÖRETMEKDE  

ULANYLÝAN  MODULLAR

Gadymy hem-de bereketli türkmen topragy nebite we gaza baý döwletdir, 
emma şu günki günde ýurdumyzyň alymlary bu baýlygyň çäksiz däldigi hakda pikir 
edýärler. Gün, ýer, suw, biogaz ýaly energiýanyň dikeldilýän çeşmelerini netijeli 
peýdalanmaga gönükdirilen ylmy-tehniki we innowasion maksatnamalarynyň 
işlenip taýýarlanylmagy hem-de durmuşa ornaşdyrylmagy döwlet syýasatynyň 
ileri tutulýan ugurlarynyň biridir. Türkmenistanyň Garagum sährasynyň Günorta-
Gündogar böleginde ykjam Gün energiýa beketleriniň döredilmegi: bu çäkleri 
gurşaýan gurşawyň howpsuzlyk meseleleriniň çözülmegini üpjün etmäge, energiýa 
baýlyklaryny tygşytlamaga, şeýle-de bu çäklerde durmuş-ykdysady we hojalyk 
şertleriniň gowulaşmagyna getirer [1]. Türkmenistanyň eýeleýän ähli meýdanyna 
düşýän gün radiasiýasynyň ýylyň dowamyndaky ortaça mukdary 3123·1012 MJ 
ýa-da 867,57·1012 kWt·sagada deňdir. Bu görkezijiler ýurduň Gün energiýasynyň 
ýokarydygyny kesgitleýär [2]. Şonuň bilen baglylykda gün radiasiýasynyň 
ýagdaýlary öwrenildi we gün modullarynyň elektrik häsiýetleri derňeldi.

Gün energiýasyndan peýdalanmagyň iň amatly usullarynyň biri hem onuň 
fotoelektrik öwrülmesidir. Häzirki wagtda Gün energiýasyny elektrik energiýa 
öwürmekde fotoelementlerden ybarat bolan Gün panelleri giňden peýdalanylýar. Gün 
panelleriniň energetiki häsiýetiniň üýtgemegi, günden gelýän radiasiýa akymynyň 
dykyzlygyna we onuň işjeňligine täsirini ýetirip biljek amatsyz ýerli howa şertlerine 

bagly bolmagydyr. Seredilýän meýdanda gün fotoelektrik beketlerini gurnamak we 
onuň energetiki häsiýetlerini derňemek üçin, ilkinji nobatda, ýylyň dowamyndaky 
ýerli howa şertleriniň amatsyz günleri öwrenildi.

Seredilýän meýdana Günden gelýän radiasiýanyň ýylyň we aýyň dowamyndaky 
mukdary 1-nji suratda getirilýär.

1-nji surat. Günorta-gündogar Garagumuň çäklerine ýylyň we aýlaryň 
dowamynda gelýän gün radiasiýasynyň möçberi: S – perpendikulýar üste düşýän 

göni gün radiasiýasy; S1 – gorizontal üste düşýän göni gün radiasiýasy; D – diffuzlaýyn 
radiasiýa; Q – jemi radiasiýa; R – serpigýän gysga tolkun uzynlykly radiasiýa

Gün elementleriniň esasy fotoelektrik parametrleri, ýagny onuň wolt-amper 
häsiýetnamasy, spektral duýgurlygy ýarymgeçirijiniň optiki we elektrofiziki 
aýratynlyklary arkaly kesgitlenilýär. Gün elementleriniň esasynda geçirilýän 
derňewleriň netijeleri, fotoelektrik modullarynyň ýokary netijeliliginiň ýetmez-
çilikleriniň sebäplerini anyk kesgitlemäge mümkinçilik berýär. Emma olary 
amalyýetde ulanmak üçin, ilki bilen, onuň esasy aýratynlyklaryny ölçemek 
zerurdyr, bu bolsa iş wagtyndaky ýitgileriň sebäplerine, onuň tebigatyna düşünmäge 
mümkinçilik berýär.

Gün modullarynyň her bir fotoelementi arkaly öndürilýän naprýaženiýe, şol 
bir görnüşdäki beýleki elementleriň parametrlerinden öndürilişine baglylykda 
bir-birinden takmynan 0,6 w tapawutlanýar we bu modulyň meýdanyna bagly däldir. 
Tok güýji bolsa ýagtylyk şöhlelenmesiniň intensiwliligine we modulyň meýdanyna 
baglydyr. Fotoelementleriň temperaturasynyň hem modulyň PTK-ne täsiri uludyr. 
Fotoelementleriň işjeň temperaturasy bolan 25°C-den ýokary her 1°C gyzgynlygyň 
hasabyna, her bir elementlerde 0,002 w naprýaženiýäniň ýitgisi ýüze çykýar [2–3].

1-nji suratda Gün modullarynyň (Solarmodul 36/45) radiasiýanyň dürli 
dykyzlyklaryndaky (100-den 1000 Wt/m2 çenli) 25°С temperaturadaky wolt-amper 
häsiýetnamalary we düli parametrlerdäki kuwwaty Pç getirilýär.

Gün modullary ulanylýan sredasyna baglylykda dürli konstruktiw netijelere 
we kuwwatlyklara eýe bolup bilýär.

2-nji surat. Gün modullarynyň wolt-amper häsiýetnamalary (Solarmodul 36/45)

S = 0.37 m2, ηn = 16%, ηt = 10%, Рt = 35 Wt,  
Uý = 21.7 w, Igu = 2.74 А, Ut = 15.4 w, It = 2.27А.

Рç, Wt: 1 – 10; 2 – 20; 3 – 30; 4 – 40.

Gün elementleriniň PTK-ni ölçemek üçin fotoelementiň üstüne düşýän şöhleleriň 
energiýasyny we bu elementiň öndürýän elektrik energiýasynyň ululyklaryny 
öwrenmek zerurdyr.

Şeýlelikde, Gün elementleriniň PTK-ni kesgitlemek çylşyrymly toplumlaýyn 
mesele bolup durýar we bu gün şöhlelenmesiniň meteorologiýasyny, ýarymgeçirijili 
özgerdijileriň fotoelektrik boýunça barlaglarynda özbaşdak bölüm hökmünde 
öwrenilmegine geirýär [2–3].

Geçirilen derňewleriň netijeleri naprýaženiýeden tapawutlylykda, tok güýjüniň 
temperatura koeffisiýentiniň položiteldigini we 0,7%/°C deňdigini görkezdi. 
Fotoelementleriň ortaça PTK-i ýagtylandyryşyň 800 Wt/m2 we temeperaturanyň 
31-39°C bahalarynda 12–14% çäklerde bolýar.

3-nji surat. Gün elementleriniň PTK-sy: 1 – fotomodulyň PTK-sy;  
2 – τ wagta baglylykda üýtgeýşi; 3 – howanyň temperaturasyna görä üýtgeýşi

Gün şöhleleriniň fotoelementleri gyzdyrmagy bilen her bir elementiň işjeň 
temperaturasy bolan 25°C-den ýokary her 1°C temperaturada işjeň naprýaženiýäniň 
0,002 w peselmesi ýüze çykýar. Eger-de modul 36 sany elementden ybarat bolup, 
gün şöhleleri arkaly 60°C-e çenli gyzdyrylsa, onda işjeň naprýaženiýeden artyk 
bolan 35°C gyzgynlygyň hasabyna tutuş modul boýunça naprýaženiýäniň 2,52 w-a 
çenli peselmesi bolýandygy anyklanyldy.

Mamajan Şükürowa, mugallym

ŞEKER  ÖNÜMÇILIGINIŇ  GALYNDYSYNY  GAÝTADAN  
IŞLEMEK  ARKALY  PEKTINIŇ  ALNYŞY

Hormatly Prezidentimiziň parasatly baştutanlygynda Berkarar döwletiň täze 
eýýamynyň Galkynyşy döwründe, beýleki ugurlar bilen bir hatarda, ylmy yzygiderli 
ösdürmeklige aýratyn üns berilýär. Ýurdumyzda durmuşa geçirilýän özgertmeler we 
ösüşler ylmy barlaglaryň netijelerine we çözgütlerine esaslanýar. Bu özgertmeleriň 

çäklerinde alnyp barylýan işleriň arasynda ýerli çig mallary ylmy barlaglar arkaly 
öwrenmek we tygşytly peýdalanmak arkaly döwrebap, innowasion tehnologiýalary 
ornaşdyrmak bilen, daşarky bazardan alynýan önümleriň ornuny çalşyp biljek, 
bäsleşige ukyply önümçilikleri ýola goýmak möhüm orny eýeleýär.

Çig malyň ýeterlikdigine seretmezden, ýurdumyzda önümçilik galyndylaryndan 
pektiniň alnyşy ýola goýulmadykdyr. Şol sebäpli bu ugurdan ylmy-barlag işlerini 
alyp barmagyň uly ähmiýeti bar.

Häzirki wagtda dünýä boýunça pektiniň önümçiligi azyk senagatynyň ýaş 
pudaklarynyň biri hasaplanýar. Saglygy saklamak we keselleriň öňüni almak 
maksady bilen her bir adama bir gije-gündiziň dowamynda 2-4 g pektin we azyk 
senagaty üçin ýylyna 10 müň tonna golaý pektin zerur bolup durýar [4, 239 s.]. Azyk 
senagaty, lukmançylyk we derman senagaty üçin pektiniň uly ähmiýete eýedigi 
sebäpli, onuň öndürilişi ýyl-ýyldan durnukly artýar (ortaça 3-3,5%). Soňky ýyllarda 
pektin bilen baýlaşdyrylan iýmit önümlerini öndürmeklik azyk senagatynyň öňünde 
durýan möhüm wezipeleriň birine öwrüldi.

Pektin maddalary – bu ýokary molekulýar birleşmeler bolan polisaharidleriň 
bir topary bolup, ösümliklerde sellýuloza, gemisellýuloza, lignin bilen bilelikde 
öýjük diwarynyň we öýjügara maddasynyň düzümine girýärler. Olar köp mukdarda 
miwelerde we köki miweli ösümliklerde (şugundyr) saklanýar. Senagatda pektin 
azyk senagatynyň köpsanly önümçilikleriniň galyndylaryndan, ýagny alma, üzüm, 
şugundyr lötünden, günebakaryň sebedinden we sitrus miwelerinden alynýar [3, 4 s.].

Şeker öndürýän kärhananyň galyndysy bolan gant şugundyrynyň lötünden 
tebigy pektin maddasyny almak we onuň möhüm hil görkezijilerini öwrenmek 
işiň maksady bolup durýar.

Türkmenistanda şeker “Maryşeker” zawodynda gant şugundyryndan öndürilýär. 
Bu kärhana gant şugundyryndan 1 gije-gündizde 3000 t şeker öndürmäge 
niýetlenendir [1, 7 s.]. Gaýtadan işlenilýän gant şugundyrynyň kök miwesinde ortaça 
massasy boýunça 75%-i suw, galan 25%-i gury massa hasaplanýar. 100 kg massaly 
gant şugundyrynyň 25 kg gury madda bolup, şol gury maddanyň hem ortaça 17,5 kg 
esasy önümi şeker hasaplanýar. Galan 25-17,5 = 7,5 kg ýa-da gury maddanyň 30%-i 
galyndy bolýar (1-nji surat). Diýmek, şeker önümçiliginiň galyndysy köp bolup, 
ony gaýtadan işlemek zerurlygy ýüze çykýar [6, 462 s.].

Şeker önümçiliginiň esasy galyndylaryna gant şugundyrynyň löti, filtrasion 
çökündi (defekat) we melassa (şugundyr toşaby) degişlidir. Olar dürli maksatlar 
üçin, esasan, mallar üçin iýmit, dökün hökmünde ulanylýar. Şeýle-de olardan dürli 
peýdaly maddalary bölüp alyp bolýar. Şiresi gysylyp alnandan soň, ähli massanyň 
5%-ine deň bolan kök miwesiniň eti (löti) galýar. Onuň düzüminiň ýarysyna 
golaýyny (50%) pektin maddalary düzýär (1-nji surat). Wegetasiýa döwründe kök 
miwesiniň etiniň mukdary we düzümi üýtgeýär [1, 83 s.].

(2,5 kg)

Sellýuloza (1,2 kg)

Gemisellýuloza 

(1,1 kg)

Pektin maddalary

(2,4 kg)

Beloklar (0,1 kg)

Saponinler (0,1 kg)

Zol (0,1 kg)

1-nji surat. Gant şugundyrynyň himiki düzümi

1000 t gant şugundyry gaýtadan işlenende esasy önümden daşary ortaça 45-50 
kg guradylan şugundyr löti alynýar. Alnan şugundyr lötiniň ýarysy her kg 1 manatdan 
şugundyr tabşyryjylara we galan ýarysy her kg 3 manatdan telekeçilere satylýar. 
Bu galyndy ýurdumyzda, esasan, mallar üçin iýmit hökmünde ulanylýar. Dünýä 
bazarynda 1 kg iýmitlik pektiniň bahasy bolsa 30 amerikan dollary töweregi, derman 
öndürmek üçin ulanylýan pektiniň her 1 kg arassalygyna baglylykda 120 amerikan 
dollary töweregi bahadan satylýar [5]. Diýmek, şugundyr lötüni gaýtadan işläp, 
pektin önümçiligini ýola goýmak ykdysady taýdan peýda berýär.

Gant şugundyrynyň löti gurluşy boýunça kapillýar – öýjükli çylşyrymly kolloid 
ergindir. Onda saklanýan pektin maddalarynyň 95-98%-i sowuk suwda eremeýän, 
gyzgyn suwda ýuwaş-ýuwaşdan ereýän protopektiniň paýyna düşýär.

Barlagyň materiallary we usullary. Işde tejribe üçin “Maryşeker” 
kärhanasyndan getirilen ýörite guradyjylarda guradylan şugundyr löti ulanyldy. 
Ony turşy gurşawda ekstraksiýa etmek usulynda pektiniň ekstrakty bölünip alyndy. 
Alnan ekstraktdan eredijisini çalyşmak usuly arkaly pektin çökdürildi we çykymy 
kesgitlenildi.

Gant şugundyrynyň lötünden pektini bölüp almaklyk aşakdaky ýaly 
yzygiderlilikde amala aşyryldy.

Çyglylygy 14%-e deň bolan guradylan şugundyr lötüniň 10 gramyny ölçäp 
alyp, oňat edip maýdalamaly. Soňra gaty madda bilen erginiň gatnaşygy 1:30 bolar 
ýaly edip, 20%-li limon kislotasynyň ergininde eretmeli we 90°C temperaturada  
4 sagadyň dowamynda ekstraksiýa etmeli. Alnan ergini süzgüç kagyzyndan geçirip 

süzmeli we bölünip alnan filtraty konsentrirlemeli. Konsentrirlenen filtrata 1:3 
göwrüm gatnaşykda 95%-li etil spirtiniň ergininden goşmaly. Netijede, pektiniň 
çökündisi alynýar. Alnan çökündini sentrifugirlemek arkaly bölüp almaly we 
guradyjy şkafda 50°C temperaturada 3 sagadyň dowamynda guratmaly. Çökdürmek 
üçin ulanylýan etil spirti peregonka (kowgy) etmek arkaly regenerasiýa edilip, 
täzeden ulanylyp bilner.

Pektiniň çykymy şu aşakdaky formula boýunça hasaplandy:

100%.guradylan pektin

guradylan şugundyr löti

m
m

� � �

Ekstrakt bölünip alnandan soň galýan galyndyny mallar üçin iýmit hökmünde 
ýa-da bioýangyç (pellet) almak üçin ulanyp bolýar. Hatda onuň iýmitlik gymmaty 
gidrolizden soň has hem ýokarlanmaly.

Eterifikasiýa derejesiniň kesgitlenilişi. Pektiniň eterifikasiýa derejesi 
(molekulada saklanýan metoksil – CH3 O toparlaryň karboksil toparlaryň umumy 
sanyna bolan gatnaşygy) onuň möhüm hil görkezijileriniň biridir [2, 111 s.].

Işde pektiniň eterifikasiýa derejesi kislota-esas titrleme usuly bilen kesgitlenildi. 
Bu usul poligalakturon kislotasynyň erkin karboksil toparlaryny we gidrolize 
sezewar edilenden soň eterifisirlenen karboksil toparlaryny kislota-esas titrlemek 
usuly bilen kesgitlemäge esaslanýar.

Pektiniň nusgasyny 100 ml göwrümli konus şekilli kolba ýerleşdirmeli, 
üstüne bellige çenli 40℃ temperatura çenli gyzdyrylan distillirlenen suw guýmaly. 
Kolbanyň agzyny dyky bilen berk ýapyp, pektin ereýänçä çaýkamaly. Alnan erginden 
nusga alyp, 0,1 N konsentrasiýaly NaOH ergini bilen, fenolftalein indikatorynyň 
gatnaşmagynda 30 sekundyň dowamynda ýitmeýän gülgüne reňke çenli titrlemeli. 
Harç bolan aşgar ergininiň göwrümini bellige almaly. Soňra erginiň üstüne titrlemek 
üçin peýdalanylan NaOH ergininden 50 ml goşmaly. Kolbanyň agzyny dyky bilen 
berk ýapyp, eterifisirlenen karboksil toparlaryň gidrolizleşmegi üçin 3 sagat goýmaly. 
Soňra 50 ml duz kislotasynyň ergininden goşmaly we onuň artyk mukdaryny NaOH 
ergini bilen titrlemeli. Tejribäni azyndan 3 gezek geçirmeli.

Eterifikasiýa derejesi (λ) ähli karboksil toparlarynyň näçe göteriminiň 
eterifisirlenen karboksil toparlaryna degişlidigini görkezýär we şu aşakdaky formula 
bilen hasaplanýar:

� �
�
V

V V
2

1 2

100* %.

Bu ýerde, V1 – birinji titrlemede harç bolan 0,1 N konsentrasiýaly NaOH 
ergininiň göwrümi, ml;

V2 – ikinji titrlemede harç bolan 0,1 N konsentrasiýaly NaOH ergininiň 
göwrümi, ml.

artykmaçlyklary bardyr toparlarynyň kesgitlenilişi. Erkin karboksil 
toparlarynyň saklanylyşy aşakdaky formula bilen hasaplanylýar:

K a
perkin � � �0 0045 100, %.

Bu ýerde: a – titrleme üçin harç bolan NaOH-yň 0.1 N ergininiň göwrümi 
(1 ml NaOH erginine 0,0045 g karboksil topary gabat gelýär);

p – pektiniň nusgasy, g.

Kislotanyň suwdaky                                                                                                           

ergini

Galyndy

                                                                 

Gidroliz we ekstraksiýa 

Ekstrakty süzmek

Sentrifugirlemek arkaly

çökündini bölüp almak
Peregonka

Suwuk faza

Çökündini guratmak

Taýýar önüm

ni gu

Tejribäniň öň ýanynda çig maly gaýtadan işlemek

we e

      

kt

Ekstrakty konsentrirlemek

Etil spirti bilen çökdürmek

arkal

2-nji surat. Pektini bölüp almagyň yzygiderliligi

Gant şugundyrynyň lötünde ortaça 50%-e golaý pektin maddalary bolanlygy 
üçin, ondan pektini almagyň uly ykdysady ähmiýeti bar. Häzirki döwre çenli 
ýurdumyzda miwe galyndylarynyň aglaba bölegi, esasan, maldarçylykda iýmit 
hökmünde peýdalanylýar. Ýurdumyzda azyk we derman senagaty üçin ulanylýan 
pektin bolsa daşary ýurtlardan satyn alynýar. Şol sebäpli önümçilik galyndylaryndan 
pektini almagyň tehnologiýasyny işläp düzmegiň uly ähmiýeti bar.

Bu galyndylary ikilenji gaýtadan işläp, hojalyk ähmiýetli pektin maddasyny 
almaklyk ýola goýlanda, birinjiden, ýurdumyzda çig mal resursy tygşytlanar, ikinjiden, 
daşky gurşawy goramak mümkinçilikleri artar, üçünjiden, ykdysadyýetimiziň 
mundan beýläk ösmegine itergi berer.

Netije

1. Ylmy işiň dowamynda şeker önümçiliginiň galyndysy bolan gant 
şugundyrynyň lötünden pektini bölüp almagyň usuly işlenip düzüldi we onuň 
esasynda pektin maddasy bölünip alyndy.

2. Limon kislotasyny ekstragent hökmünde ulanyp, 80-90°C temperaturada 
gant şugundyrynyň lötüni ekstraksiýa edip, çykymy ortaça, 35%-e deň bolan pektin 
bölünip alyndy. Bu bolsa beýleki önümçilik galyndylaryndan alnan pektiniň çykymy 
bilen deňeşdirilende birnäçe esse ýokarydyr.

3. Işiň gidişinde bölünip alnan pektiniň eterifikasiýa derejesi kislota-esas 
titrleme usuly arkaly kesgitlenildi (45%) we onuň pes eterifisirlenen pektine 
degişlidigi ýüze çykaryldy.

4. Ylmy tejribelerde alnan netijeleriň esasynda gant şugundyrynyň lötünden 
pektini bölüp almagyň yzygiderliliginiň shemasy işlenip düzüldi.

Jeren Altyýewa, uly mugallym, Amantäç Öräýewa, mugallym

FIZIKADAN  MESELE  ÇÖZMEKDE  ÖLÇEGLER  
USULYNY  PEÝDALANMAK

Hormatly Prezidentimiziň ýurdumyzyň bilim ulgamyny kämilleşdirmek 
baradaky aladalaryndan ruhlanyp zähmet çekýän mugallymlaryň öňünde ýaş nesle 
dünýä ülňülerine laýyk gelýän bilim we terbiýe bermekde uly wezipeler durýar. 
Şonuň üçin hem mugallym okatmagyň täzeçe we dürli usullaryny ýerlikli ulanyp, 
sapagy maksadalaýyk guramalydyr. Onuň üçin mugallym irginsiz gözlegde bolmaly. 
Bu makalada orta mekdepde fizika dersinden mesele çözmegi öwretmekde ölçegler 
usulynyň peýdalanylyşy barada maglumatlar beýan edilýär.

Fizikadan meseleler çözmek okuw prosesiniň esasy elementleriniň biri bolup 
durýar. Meseleler çözülýän temany özleşdirmäge, ýüze çykýan hadysalaryň 
kanunalaýyklyklaryna düşünmäge kömek edýär. Eger-de çözülýän meselelerde 
hadysalaryň ýüze çykmasy bilen fiziki kanunalaýyklyklar gabat gelmese, onda 
bilimiň amaly gymmaty az bolýar. Mesele çözmek bu tebigatyň kanunlarynyň 
arabaglanyşygyna düşünmegiň we göz ýetirmegiň bir usulydyr. Mesele 
çözmek prosesinde okuwçylar fizika dersi boýunça alan bilimlerini ulanmagyň 
hökmanylygyna gönüden-göni gabat gelýärler we teoriýa bilen amalyýetiň hem-de 
durmuşyň baglanyşygyna has çuňňur düşünýärler.

Fiziki kanunlary, hadysalary öwretmegiň dürli usullary bardyr. Şeýle usullaryň 
biri hem ölçegler usulydyr. Meseleler çözülende gözlenilýän fiziki ululyk bilen berlen 
ululyklaryň arasyndaky baglylyk näbelli bolsa, onda bu usuldan peýdalanmaklyk 
arkaly onuň çözüwini tapmaklyk ýeňilleşýär. Ölçeg birliklerini derňemäge 
esaslanýan usul peýdalanylanda çylşyrymly matematiki özgertmeleri geçirmezden 
fiziki hadysalary, kanunlary beýan edýän formulalary getirip çykaryp bolýar.

Her bir fiziki ululygyň özüniň ölçeg birligi bolup, olar esasy we getirilen ölçeg 
birliklerinden ybaratdyr. Dünýäniň ähli ýurtlarynda fiziki ululyklaryň halkara birligi 
ulanylýar. Häzirki döwürde ulanylýan ölçeg birlikleriniň halkara ulgamynyň 7 sany 
esasy birligi aşakdakylardan ybaratdyr: uzynlyk birligi metr (m), massa birligi 
kilogram (kg), wagt birligi sekunt (s), maddanyň mukdary mol (mol), termodinamiki 
temperaturanyň birligi Kelwin (K), elektrik togunyň güýjiniň birligi Amper (A), 
ýagtylyk güýjiniň birligi kandela (kd) [1].

Fiziki ululyklaryň ölçeg birligi kwadrat ýaý bilen görkezilýär. Meselem: [t] = s, 
[ℓ] = m we ş.m. Esasy ölçeg birlikleri biri-birine baglanyşyksyz bolýar. Beýleki fiziki 
ululyklaryň ölçeg birlikleri fiziki kanunlaryň we aňlatmalaryň esasynda getirilip 
çykarylýar. Olara getirilen ölçeg birlikleri diýilýär. Meselem, tizligiň we tizlenmäniň 
ölçeg birlikleri olaryň kesgitlemesi esasynda getirilip çykarylýar:

2 1

s s

m s; [ ]
[ ]

[ ]
.

Ölçegler usuly arkaly fiziki ululyklaryň arasyndaky funksional baglanyşygy 
aňladýan formulalary getirip çykarmak üçin aşakdaky yzygiderlilikleri ýerine 
ýetirmeli bolýar:

1. Gözlenilýän y fiziki ululygyň haýsy fiziki ululyklara baglydygyny anykla-
maly:

 y f x x xn� �( , , , )
1 2

  (1)

2. Bu baglanyşygy:

 y c x x xn� � ��� �
1 2

� � �   (2)

görnüşde ýazmaly. Bu ýerde: c – proporsionallyk koeffisiýenti, α, β, ..., γ – näbelli 
dereje görkezijileri.

3. Baglanyşyga girýän fiziki ululyklaryň ölçeg birliklerini kesgitläp (2) – 
deňlemede ornuna goýmaly.

4. Soňra (2) deňlemede meňzeş ölçeg birlikleriniň çep we sag taraplarynyň 
dereje görkezijilerini deňläp, deňlemeler ulgamyny düzmeli.

5. Deňlemeler ulgamyny çözüp, dereje görkezijilerini tapmaly.
6. Dereje görkezijilerini (2) deňlemede ornuna goýup, gutarnykly formulany 

tapmaly.
Berlen N sany fiziki ululyklaryň arasynda käbir çaklama boýunça özara 

baglylyk bar bolsun. Bu ululyklaryň ölçeg birlikleri esasy ölçeg birlikleriniň K sany 
ölçegleri arkaly aňladylsyn (N > K). Eger-de N – K = 1 bolsa bu özara baglylygyň 
çözüwi bardyr we ol ýeke-täkdir [2].

Ölçegler usulynyň meselä girýän fiziki ululyklary diňe bahalandyrmaga, ýagny 
olaryň tertip ululyklaryny tapmaga mümkinçilik berýändigini göz öňünde tutup 
käbir meselelere seredip geçeliň.

1. Mesele m massaly jisim hemişelik F güýjüň täsirinde gönüçyzykly hereket 
edýär. Eger-de jisimiň başlangyç tizligi nola deň bolsa, onda onuň S ýoly geçenden 
soňky 𝜗 tizligini kesgitlemeli.

Çözülişi.
Berlen meseläni ölçegler usuly arkaly çözmeklik üçin jisimiň ahyrky 𝜗 tizliginiň 

berlen ululyklara baglydygyny anyklalyň:

 ϑ = f (F S m).  (1)

Bu baglanyşygy şeýle görnüşde ýazalyň:

 ϑ = c (F α S β m γ).  (2)

Bu ýerde: c – proporsionallyk koeffisiýenti, α, β, γ – näbelli dereje görkezijileri. 
Berlen ululyklaryň ölçeg birliklerini ýazyp alalyň:

[F ] = kg · m · s–2; [ϑ] = m · s–1; [S ] = m; [m] = kg.

Bu ölçeg birliklerini (2) deňlemede ornuna goýup alsak:

m s c kg m s m kg
m s c kg m s
� �

� �

� � � �� �

� � � �

1 2

1 2

( )

( ).

� � � � �

� � � � �

Bu ýerden meňzeş ölçeg birlikleriniň çep we sag taraplarynyň dereje görkezi-
jilerini deňläp, deňlemeler ulgamyny düzeliň:

� �
� �
�

� �
� �

� � �

�

�
�

�
�

0

1

2 1

Deňlemeler ulgamynyny çözüp: � � �� � � �
1

2

1

2

1

2
; ;  alarys.

Bu bahalary (2) deňlemede ornuna goýup:

� � �
�
�

�
�
� �c F

m
S

1

2
1

2 .

Deňligiň çep we sag taraplaryny kwadrata göterip alsak, onda:

� �2 2� � � � � �c F
m
S m c F Sýa-da

bolar. Bu aňlatmadan ýönekeý energiýanyň saklanma kanunyny görmek bolýar. 

Şeýlelikde, c = 1

2
.

Onda jisimiň ahyrky tizligi: � � �
1

2

F
m
S  bolar.

2. Mesele suratda gysylmaýan ideal suwuklygyň 𝜗 tizlikli akymy şardan 
sowlup geçýär. Suwuklygyň şardan uzakda ýerleşen böleginde basyşy nola we 
A nokadynda basyşy P deň bolsa, suwuklygyň basyşynyň akymyň tizligine 
baglylygyny kesgitlemeli.

1-nji surat. Suwuklygyň basyşynyň akymyň tizligine baglylygynyň çyzgysy

Çözülişi.
Suwuklygyň basyşy akymyň tizligine, dykyzlygyna hem-de şaryň radiusyna 

bagly diýip çak edeliň. Onda bu baglylygy şeýle görnüşde ýazyp alýarys:

P = f ( ρ, ϑ, R) (1) ýa-da P = c ( ρα ϑ β R γ) (2)

Bu ýerde: c – proporsionallyk koeffisiýenti, α, β, γ – näbelli dereje görkezijileri.
Ululyklaryň ölçeg birlikleri:

[ ] ; [ ] ; [ ] ; [ ] .P m kg s kg m m s R m� � � � � � ��� � � �1 2 3 1� �

Bu ölçeg birliklerini (2) deňlemede ornuna goýup alarys:

m kg s c kg m m s m
m kg s c kg m

� � � �

� � � � �

� � � � �

� � �

� �

� �

1 2 3

1 2 3

( )

(

� � � � �

� � � � ss�� ).

Deňligiň çep we sag taraplarynda meňzeş ölçeg birlikleriniň dereje görkezi-
jilerini deňläp alalyň:

� � � � �
�

� � �

�

�
�

�
�

3 1

1

2

� � �
�
�

.

Deňlemeler ulgamyny çözüp alsak: α = 1; β = 2; γ = 0 bolar.
Bu bahalary (2) deňlemede goýsak, şeýle aňlatma alnar:

P = c ( ρ · ϑ2).

Bu deňlikden görnüşi ýaly, gözlenilýän basyş şaryň R radiusyna bagly däl. Bu 
aňlatmada suwuklygyň diňe dinamiki basyşy hasaba alyndy. Eger-de suwuklygyň 
statiki basyşyny hasaba alsak, onda bu aňlatma şeýle görnüşe eýe bolýar:

P = P0 + c ( ρ · ϑ2)

bu ýerde P0 – suwuklygyň şardan uzakdaky basyşy.
3. Mesele Birhilli kese-kesikli U görnüşli turba h beýiklikde simap bilen 

doldurylan. Deňagramlylyk ýagdaýyndan çykarylan simap sütüniniň hususy erkin 
yrgyldylarynyň periodyny tapmaly (2-nji surat).

T – perioda täsir edýän üýtgeýän ululyklar ilkibaşda ýüze çykarylanda, 
ilkinji nobatda, onuň g agyrlyk güýjüniň tizlenmesine baglylygyny görkezmeli. 
g ululygyň ulgamyň inersiýasyna baglydygy sebäpli h ululygy hem hasaba almak 
talap edilýär. Beýleki üýtgeýän ululyklaryň arasyndaky baglanyşyklar heniz aýdyň 
däl. Yrgyldylaryň periody simabyň m massasyna ýa-da ρ dykyzlygyna baglymy ? 
Sütüniň başlangyç d wertikal süýşmesi ýa-da turbanyň S kese-kesigi prosese täsir 
edýärmi ?

2-nji surat. U şekilli turbanyň içindäki simabyň deňagramlylyk haly

Çözülişi.
Ähli mümkin bolan üýtgeýän ululyklaryň ölçegleri aşakdaky görnüşde berlen:

[T ] = s; [m] = kg; [h] = m; [d ] = m; [S ] = m2; [ ρ] = kg · m3; [g] = m · s2.

Ilki bilen simabyň massasynyň yrgyldylaryň prosesine täsirini anyklalyň:

 T c m h g� ( ).
� � �   (1)

Bu ýerden ölçegleriň deňlemesi:

s c kg m m s� � � � �
( ).

� � � �2

Bu ýerden α-nyň 0-a deňdigi düşnüklidir. Şeýlelikde, umumy massa we 
simabyň dykyzlygy yrgyldylaryň periodyna täsir etmeýär.

Çözüwiň ýakynlaşma häsiýetlidigi sebäpli şepbeşiklik we sürtülme ýaly käbir 
faktorlaryň hasaba alynmaýandygyny ýatdan çykarmaly däl.

d ululygyň täsiriniň mümkindigi hasaba alnanda deňleme:

 T c d h g� ( )
� � �   (2)

görnüşe eýe. Bu ýagdaýda ölçegler formulasy:

s c m m m s
N K

� � � �
� �

�
( )

.

� � � �2

2

Alarys:

� �
� � �

�
�
�

2 1

0

�
� � �

.

Deňlemeler ulgamyny çözüp, alarys: � � �� � � �
1

2

1

2
; .

Bu dereje görkezijileri (2) deňlemede ornuna goýup alsak:

 
T c d

h
h
g

� �
�
�

�
�
�
�

· .   (3)

Edil şunuň ýaly:

 T c S h g� ( )
� � �   (4)

deňlemäniň esasynda alarys:

s c m m m s� � � �

� �
� � �

�
�
�

�
( )

2 2

1 2

2 0

� � � �

�
� � �

Deňlemeler ulgamyny çözüp alsak: � � �� � � �
1

2

1

2
2; .

Bu alnan dereje görkezijileriniň bahalaryny (4) deňlemede ornuna goýup alarys:

 
T c S

h
h
g

� �
�
�

�
�
�2

�

· .   (5)

Eger-de has kämilleşdirilen usullar peýdalanylmasa ölçegler usuly bilen � d
h

 we 

S
h2  ölçegsiz hemişelikleriň görkezijilerini kesgitlemek mümkin däl. Ýöne ýönekeý 

eksperiment goýmak bolar we d-niň kiçi bahalarynda:

� � �� � �0 2
2

; ;c T h
g

aýdyňlaşýar.

Seredilýän ýagdaýda ölçegler usuly geçirmek üçin zerur bolan eksperimentiň 
görnüşini görnüşini görkezýär.

Şeýlelikde, fiziki formulalaryň ölçegler usuly arkaly getirilip çykarylyşyny 
peýdalanmaklyk öwredilýän maglumatlaryň doly we giňişleýin özleşdirilmegine 
mümkinçilikler berýär.

Rano Narmämedowa, mugallym

HIMIÝADAN  DIDAKTIKI  OÝUNLARY  TAÝÝARLAMAKDA  
“KAHOOT”  KOMPÝUTER  PROGRAMMASYNDAN  

PEÝDALANMAK

Hormatly Prezidentimiziň baştutanlygynda ýurdumyzy durmuş-ykdysady 
taýdan ösdürmek boýunça uly tutumly işler durmuşa geçirilýär. Maksatnamalaýyn 
alnyp barylýan işleriň arasynda Türkmenistanda 2019–2025-nji ýyllarda sanly 
ykdysadyýeti ösdürmegiň Konsepsiýasy hem örän möhüm ähmiýetli bolup durýar. 
Ýurdumyzyň ýokary okuw mekdeplerinde sanly bilim ulgamyny ornaşdyrmak 
boýunça Konsepsiýa meýilnama laýyklykda yzygiderli durmuşa geçirilýär [1]. 
Maglumat jemgyýetiniň döremegi bilen bilim ulgamyna sanly tehnologiýalary 
ornaşdyrmak wagtyň talaby bolup dur. Häzirki döwürde sanly tehnologiýalar 
bilim ulgamyna örän çalt ornaşdyrylýar. Şunuň bilen birlikde bilim ulgamynyň 
sanlaşdyrylmagy mekdep okuwçylaryna, talyplara terbiýe bermek işine nähili 
täsir edip biljekdigini yzygiderli öwrenmekligiň zerurlygy ýüze çykýar. Sanly 
tehnologiýalary ornaşdyrmak hemmetaraplaýyn esaslandyrylan ýagdaýda oňyn 
netijeleri berjekdigini tejribe görkezýär.

Himiýa dersini okatmagyň netijeligini ýokarlandyrmak üçin talyplara 
bilim bermekde biz mugallymlar nusga bolup durmaly we her sapagymyzy 
innowasion usullardan peýdalanyp geçmeli. Talyplara – geljekki mugallymlara 
mekdepde okuwçylaryň himiýa dersine bolan höwesini artdyrmak üçin her bir 
sapagyny döwrebap usullardan peýdalanyp geçmegini öwretmelidir. Kompýuter 
tehnologiýalarynyň sapak döwründe peýdalanylyşy okuwçylaryň nazaryýetde alan 
bilimlerini barlamaga mugallym üçin birnäçe ýeňillikleri döredýär. Şonuň üçin 
häzirki döwürde her bir mugallym habar beriş tehnologiýalar dünýäsinde alan 
bilimlerini özüniň pedagogik işinde peýdalanmagy başarmalydyr [2].

Mugallym her bir sapagyny döredijilikli geçirmek üçin innowasion usullardan 
peýdalanmaly we özüniň pedagogik tehnologiýasyny döretmeli. Sapakda täze 
temany berkitmekde, täze maglumatlaryň özleşdirilişini barlamakda hem-de geçilen 
temalary jemlemekde “Kahoot” atly döwrebap platformasyndan peýdalanmak bolar.

Bu programma soragnamalary, himiki oýunlary we dürli görnüşli ýumuşlary 
taýýarlamagyň täze görnüşini hödürleýär. Ýumuşlary taýýarlanda grafiki materiallary, 
suratlary we wideoşekilleri peýdalanmak bolar. KAHOOT – bu öwrediji platforma 
bolup, onuň web- we ykjam programma görnüşleri bardyr. Islendik oýna gatnaşmak 
üçin okuwçy mugallymyň görkezen Pin-koduny öz kompýuterine girizmeli we 
soragnamanyň soraglaryna jogap bermeli. Jogaplar geometrik şekillerde ýerleşip, 
dürli reňkler bilen boýalandyr [4]. Okuwçy jogabyň birini saýlap ýa-da dogry 
yzygiderlilikde ýerleşdirip bilýär.

“Kahoot” platformasynyň aýratynlyklaryna aşakdakylary bellemek bolar:
1. Programmanyň ýönekeýligi.
2. Soragnamalaryň dürli görnüşlerini döretmek mümkinçiligi.
3. Interaktiw tertibiniň bolmagy (okuwçylar soragnamanyň netijelerini yzarlap 

bilýär).
4. Himiki oýunlary tiz wagtda döretmek.
“Kahoot” programmasynyň soragnamalaryny, oýunlaryny düzmezden öň, onuň 

platformasyna hasaba durmaly, ýagny serwisiň başlangyç sahypasyna girip, “Get 
My Free Account” diýen düwmejigine basmaly (eger akkaunt döredilen bolsa, 
onda “Sign in” basmaly). Soňra öz ornumyzy (I’m teacher) görkezip, anketany 
doldurmaly.

1. Saýlamaly: “School or University” (mekdep ýa-da ýokary okuw jaýy).
2. Adyny düzmeli: “Username”.
3. Elektron poçtanyň salgysyny bellemeli: “E-mail”.
4. (Password) Parol düzmeli.
5. “Create Account” düwmejigini basmaly.
Netijede, hususy sahypamyza girýäris. Oýny düzmekde “Quiz” düwmejigini 

saýlap, onuň adyny girizmeli we “Go!” basmaly (1-nji surat). “Question” diýen 
ýerine sorag ýazmaly ýa-da surat, wideo ýerleşdirmeli (3-nji surat). Her sorag üçin 
wagt bellemeli, onuň üçin “Time limit” düwmesini basmaly (15, 20, 30 sekunt) 
we “Points question” diýen ýerine dogry jogap üçin berilýän balyny ýazmaly. 
“Answer” diýen ýerine jogaplary ýörite 4 sany geometrik şekillerde ýerleşdirmeli, 
şonda oýna gatnaşýan talyplar ýa-da okuwçylar öz pikirine görä dogry jogabyny 
saýlap bilýärler (2-nji surat).

Her jogabyň aşagynda dogry ýa-da nädogry jogaplar baradaky maglumatyny 
(“Correct” ýa-da “Inccorect”) görkezmeli. Birinji soraga jogap berlenden soň “Add 
question” düwmesini basmaly we ikinji soraga geçmeli. Ähli soraglar gutarandan 
soň “Save& continue” düwmejigini basmaly.

1-nji surat. Programma girmek

2-nji surat. Jogap berlişiniň beýany

Mysal üçin: “Wodorody kim açdy?” diýen soragy we onuň dört sany jogaby 
girizilenden soň, beýleki soraglary ýokardaky tertipde düzmeli (4-nji surat). 
Soragnamalary düzüp bolandan soň, ony sapakda temany berkitmekde ýa-da öý 
işini jemlemekde ulanmak bolar. Nädogry jogap saýlanda “Incorrect” diýip ýazgy 
çykýar, dogry jogap berlende “Next” diýip ýazylýar. Bu ýazgynyň üstünden basyp, 
2-nji soraga geçmeli.

3-nji surat. Soraglary girizmek

4-nji surat. Jogaplar

Programmany düzenden soň “Play” düwmejigini basyp, oýna başlamaly. 
Okuwçylar öz kompýuterinde salgylanma girip, oýnuň koduny girizýärler, şonda 
düzülen soragnama ekranyň ýüzüne çykýar. Okuwçylar öz adyny girizenden soňra 

mugallym “Start” düwmejigini basýar. Oýnuň soraglary we jogaplary mugallymyň 
kompýuterinde çykýar we awtomatik ýagdaýda her bir okuwçynyň netijesi 
suratlandyrylýar [3].

“Kahoot” – bu öwrediji oýunlary geçirmekde, soragnamalary düzmekde 
mugallymlar üçin örän amatly programma. Bu programmanyň öwrediji oýunlaryny 
diňe mekdep okuwçylary üçin däl-de, eýsem talyplaryň bilimlerini barlamakda 
mugallymlar öz sapaklarynda, aýlyk jemlemelerinde peýdalanyp bilýärler. “Kahoot” 
programmasynyň “Quiz”, “True or false”, Puzzle”, “Open-ended”, “Poll” ýaly 
ýumuşlaryň görnüşleri bardyr [5].

Ýurdumyzda sanly bilim ulgamyna geçmek bilen baglanyşykly kompýuter 
tehnologiýasynyň, internet maglumatlarynyň giňişleýin ulanylmagy bilim 
bermegiň döwrebap meselelerini has amatly çözmäge mümkinçilik döredýär. 
Bilim bermegiň hili ýokarlanýar, okuwçylarda maglumatlary has giňişleýin 
öwrenmäge mümkinçilikler bolup, okuwa bolan höwesi artýar. Himiýa sapagynda 
täze tehnologiýalary ulanmak bilen sapagyň gyzykly geçmegini, okuwçylarda 
himiýa barada düşünjeleriň çuň ornaşdyrylmagyny, olaryň sapaga bolan höwesini 
we gyzyklanmasynyň artmagyny, sapakda wagty tygşytlap, täze maglumatlary köp 
öwretmegi gazanmak mümkindir.

“Kahoot” kompýuter programmasyny diňe bir himiýa sapaklarynda däl-de, 
eýsem beýleki sapaklarda (biologiýa, fizika, algebra we ş.m.) ulanmak bolar. Kahoot 
platformasy bilen bäsleşik sapaklaryny gurnap, synpda zehinli okuwçylary ýüze 
çykarmakda ýardam berýär. Netijede, innowasion programmanyň ýene-de bir 
artykmaçlyk tarapy onuň köptaraplaýynlygy, ýagny islendik sapakda peýdalanyp 
bolýanlygydyr. Ylmyň we kompýuter tehnologiýasynyň häzirki zamanda ýeten 
sepgitleriniň utgaşdyrylmagy ýokary derejeli hünärmenleri taýýarlamagyň giň 
mümkinçiliklerini döredýär.

EDEBIÝAT

1. Türkmenistanda sanly bilim ulgamyny ösdürmegiň Konsepsiýasy. – A.: TDNG, 2017.
2. Минченков Е. Е. и др. Общая методика преподавания химии. – М.: Лаборатория 

знаний, 2015.
3. Eilert Hanoa, https://kahoot.it. Norge, Oslo, 2022.
4. Аствацатуров Г. О. https://didaktor.ru>kahoot-program... – Киев, 2015.
5. Хазова А. В. https://multiurok.ru. – Россия, 2022.



412

MAZMUNY

SÖZBAŞY ..........................................................................................................................7

I  BÖLÜM

YNSANPERWER  YLYMLARY
Narbibiş Şammaýewa, filologiýa ylymlarynyň doktory
SÖZLERIŇ  SEMANTIKI  MODELI ............................................................................9
Gurbangeldi Muhammedow, taryh ylymlarynyň kandidaty
MAGTYMGULY  PYRAGYNYŇ  WE  GARAMAN  AÝNYNYŇ  
DÖREDIJILIGINDE  “MÜSÜR”  BARADA ..............................................................12
Begenç Hydyrow, filologiýa ylymlarynyň kandidaty
MILLI  TERBIÝÄNIŇ  YLHAM  ÇEŞMESI .............................................................16
Jepbarguly Hatamow, taryh ylymlarynyň kandidaty
SELJUKLYLAR  NESILŞALYGYNYŇ  NEBEREBAŞYLARY .............................21
Peýşembaý Aýdogdyýew, filosofiýa ylymlarynyň kandidaty
“GORKUT  ATA”  EPOSYNDA  HALKYŇ  MIFOLOGIK  WE  DINI  
GARAÝYŞLARYNYŇ  ÝÜZE  ÇYKYŞY..................................................................28
Allanazar Pygamow, filologiýa ylymlarynyň kandidaty
IŇLIS  DILINDE  ÝÖRITE  SORAG  SÖZLEMLERINIŇ  ULANYLYŞ  
AÝRATYNLYKLARY ....................................................................................................32
Hakberdi Gurbanow, filologiýa ylymlarynyň kandidaty
IŇLIS  DILINDE  DEŇEŞDIRME  HABAR  EÝERJEŇ  SÖZLEMLERI ............36
Goçmurat Hanow, pedagogika ylymlarynyň kandidaty,  
Orazjemal Seýidowa, mugallym
SOSIAL  DÖWLETIŇ  MILLI  NUSGASY ................................................................39
Hurmagül Jumabaýewa, filosofiýa ylymlarynyň kandidaty
GARAŞSYZ,  BAKY  BITARAP  TÜRKMENISTAN  DÖWLETINIŇ  
MAÝA  GOÝUM  SYÝASATY  WE  ONUŇ  AÝRATYNLYKLARY ...................43
Ogulbagt Baýramowa, mugallym
GAHRYMAN  ARKADAGYMYZYŇ  “PÄHIM-PAÝHAS  UMMANY  
MAGTYMGULY  PYRAGY”  ŞYGRYNDA  ŞAHYRANA  ŞAHSYÝET ............48
Beşerowa Ýazgül, mugallym
MAGTYMGULY  PYRAGYNYŇ  DÖREDIJILIGINDE  TELMIH  EDEBI  
TÄRINIŇ  ULANYLYŞY ..............................................................................................53
Döwrankuly Narbaýew, taryh ylymlarynyň kanditaty  
Gülbahar Weýisowa, mugallym
MAGTYMGULY  PYRAGYNYŇ  DÖREDIJILIGINDE  WATANÇYLYK  
WE  PARAHATÇYLYKSÖÝÜJILIK  ÝÖRELGELERI ............................................58
Mamajan Agamyradowa, uly mugallym
TÜRKMEN  HALKYNYŇ  SAÇAK  BILEN  BAGLANYŞYKLY  DÄP-
DESSURLARY ................................................................................................................63



413

Akjagül Taňrykulyýewa, uly mugallym
“PAÝHAS  ÇEŞMESI”  KITABYNDA  BAGLAÝJYSYZ  GOŞMA  
SÖZLEMLERIŇ  ULANYLYŞ  AÝRATYNLYGY ....................................................65
Baýram Akatow, filologiýa ylymlarynyň kandidaty
MAGTYMGULY  MEKDEBI  WE  DÜNÝÄ  EDEBIÝATY ...................................69
Hezretkul Babakulow, pedagogika ylymlarynyň kandidaty,  
Gülälek Wepaýewa, mugallym
TÜRKMEN  DILINDE  SINTAKTIK  SINONIMLER ..............................................74
Lola Ýagmyrowa, taryh ylymlarynyň kandidaty, 
Güljahan Jumaýewa, hünärmen
TÜRKMENISTANYŇ  DEŇHUKUKLY  HALKARA  HYZMATDAŞLYK  
ÝÖRELGESI ....................................................................................................................79
Begmuhammet Begseýidow, filosofiýa ylymlarynyň kandidaty,  
Leýli Şammaýewa, mugallym
AHLAKLYLYK  TERBIÝÄNIŇ  ÖZENIDIR .............................................................83
Parahat Jumaýewa, uly mugallym
MAGTYMGULYNYŇ  ŞYGYRLARYNDA  ZENAN  
ÝARAŞYGY  HAKYNDA .............................................................................................86
Şemşat Meredowa, mugallym
RUS  DILINDE  KÄBIR  FONEMALARYŇ  AÝDYLYŞYNA  
INTERFERENSIÝANYŇ  TÄSIRI ...............................................................................88
Aýnur Weliýewa, mugallym
IŇLIS  DILINDE  SÖZ  ÝASALYŞYŇ  KONWERSIÝA  USULYNY  
ÖWRENMEK ...................................................................................................................92
Gunça Mämetniýazowa, mugallym
ÇEPER  ESERLERDE  YNSAN  HÄSIÝETLERI .....................................................96
Maýsa Makgyýewa, Baýram Babakulyýew, mugallym
MILLI  MEDENI  MIRAS  PEDAGOGIK  TERBIÝÄNIŇ  ÇEŞMESI .................98
Ogulaý Soltanowa, mugallym
IŇLIS  WE  TÜRKMEN  DILINDÄKI  SÖZLEMLERDE  
SÖZ  BAGLANYŞYGYNY  ÖWRENMEK ..............................................................100
Agamyrat Allaberenow, aspirant
ÇEPER  EDEBIÝATDA  GIPERBOLA  WE  LITOTA  HAKYNDA ....................105
Rejepguly Annakurbanow, uly mugallym
GARLYK  TÜRKMENLERINIŇ  HOJALYGYNDA  ÇARWADARÇYLYK  
ÖNÜMLERI  BARADA ...............................................................................................108
Gülharman Joraýewa, mugallym
TÜRKMEN  DILINDE  FITONIMLERIŇ  SÖZ  ÝASALYŞA  
GATNAŞYGYNY  ÖWRENMEK ............................................................................... 110
Azatgeldi Hanyýew, mugallym, Azyzgeldi Sultanow, mugallym
HYTAÝ  ÇEŞMELERINDE  EFTALYLAR  DÖWLETINIŇ  TARYHY  
BARADA ........................................................................................................................ 112



414

Leýla Aşyrowa, mugallym
ŞYGRYÝETDE  SANLARYŇ  ULANYLYŞY   
(MOLLANEPESIŇ DÖREDIJILIGINIŇ MYSALYNDA) ...................................... 115
Rahym Rozyýew, mugallym
MAGTYMGULY  PYRAGYNYŇ  DÖREDIJILIGINDE  GÖÇME  
MANYLYLYGYŇ  SINEKDOHA  ARKALY  ÝÜZE  ÇYKYŞY ..........................120
Laura Maksymowa, mugallym
TÜRKMEN  DILINDE  MAKROTEKST  WE  MIKROTEKST  HEM-DE  
OLARYŇ  AÝRATYNLYKLARY ...............................................................................124
Rozmeňli Hojamyradowa, mugallym
AL-FARABYNYŇ  PEDAGOGIK  GARAÝYŞLARYNYŇ  ÝAŞLARY  
TERBIÝELEMEKDÄKI  ÄHMIÝETI .......................................................................127
Narsahat Mamedow, mugallym
RUS  DILINDE  ÝAZYLAN  WE  TERJIME  EDILEN  ÇEPER  
ESERLERDE  TÜRKMEN  SÖZLERINIŇ  ULANYLYŞ  AÝRATYNLYGY .....129
Jennet Narmyradowa, mugallym
NEMES  DILINDE  KOGNITIW  FAKTORLARYŇ  
TÄSIRINI  ÖWRENMEK ............................................................................................134
Dinmuhammet Tekäýew, aspirant
SOLTAN  TEKEŞIŇ  DÖWRÜNDE  HOREZMŞALAR-ANUŞTEGINLER  
DÖWLETINIŇ  ILDEŇIZLER  ATABEGLIGI  BILEN  GATNAŞYKLARY .....137
Sapardurdy Nurmädow, mugallym
TÜRKMEN  MILLI  HALYÇYLYK  SENEDINIŇ  ÖSÜŞ  ÝOLLARY ..............141
Madina Mawlýanowa, mugallym
IŇLIS  DILINDE  “EDUCATION”  SÖZÜNIŇ  SINONIMIKI  MANY  
AŇLADYLYŞYNYŇ  DERŇEWI ..............................................................................144
Dürdäne Muradowa, mugallym, Nazira Halmuradowa, mugallym
HOREZMŞALAR-ANUŞTEGINLER  TÜRKMEN  DÖWLETINDE  
LUKMANÇYLYGYŇ  ÖSMEGINIŇ  TARYHY  BARADA..................................148
Batyr Myradow, tehniki ylymlarynyň kandidaty
MAGTYMGULYNYŇ  DÖREDIJILIGINDE  HÜNÄRLILIGE  SARPA .............151
Ogulbibi Çaryýewa, mugallym
GAMYŞDAN  ÝASALAN  ESBAPLARYŇ  ETNOGRAFIÝASY .......................154
Akmyrat Täjimow, filologiýa ylymlarynyň kandidaty
ANDALYBYŇ  “ÝUSUP-ZÜLEÝHA”  DESSANYNYŇ  
PIKIR-ÇEPERÇILIK  GYMMATY.............................................................................160
Jemal Bazarowa, mugallym, Gülälek Rozyýewa, mugallym
TÜRKMEN  HALKYNYŇ  MILLI  MATA  DOKMAÇYLYGYNYŇ  
TARYHY  HAKYNDA .................................................................................................163
Arzuw Setdarowa, mugallym
MAGTYMGULY  PYRAGYNYŇ  ŞYGYRLARYNDA  PARS  DILINDEN  
ALNAN  PREFIKSLERE  SELJERME .....................................................................166



415

Jeren Atabaýewa, mugallym
HALYL  KULYÝEWIŇ  DÖREDIJILIGINDE  USSAT  MUGALLYMYŇ  
OBRAZY ........................................................................................................................169

II  BÖLÜM

OKATMAGYŇ  USULYÝETI
Babakuli Rustemow, tehniki ylymlarynyň kandidaty
ÜZNÜKSIZ  NOOSFERA  BILIMI – DÖWRÜŇ  TALABY..................................172
Çary Hamraýew, pedagogika ylymlarynyň kandidaty,  
Gülşat Bekmuradowa, mugallym
GEOMETRIÝADA  HASAPLAMAGA  DEGIŞLI  MESELELERI  
ÇÖZMEGI  TEHNOLOGIK  ESASDA  ÖWRETMEK ...........................................174
Narhal Açilowa, pedagogika ylymlarynyň kandidaty
BAŞLANGYÇ  SYNPLARDA  HEREKETE  DEGIŞLI  MESELELERI  
ÇÖZMEGI  ÖWRETMEK  USULYÝETI ..................................................................178
Amandursun Ataýewa, baş hünärmen
ORTA  MEKDEPDE  GEOGRAFIÝA  DERSLERI  OKADYLANDA  
EKOLOGIK  BILIMIŇ  WE  TERBIÝÄNIŇ  BERLIŞI .........................................183
Bäşimbaý Haýdarow, pedagogika ylymlaryň kandidaty,  
Aýna Mirzaýewa, mugallym
TEBIGY  UGURLY  DERSLERE  DEGIŞLI  MESELELER  ÇÖZÜLENDE  
MATEMATIKI  USULLARY  ULANMAK ...............................................................188
Ataniýaz Joraýew, uly mugallym, pedagogika ylymlarynyň kandidaty,  
Babajan Döwranow mugallym
FILOSOFIÝA  DERSINIŇ  SAPAKLARYNDA  ADAM  MERTEBESI  
BARADA ........................................................................................................................194
Röwşen Genjiýew, geografiýa ylymlarynyň doktory
TALYPLARYŇ  EKOLOGIK  DÜŞÜNJELERINI  ÖSDÜRMEGIŇ  
ÝÖRELGELERI ............................................................................................................197
Hasiýet Asadowa, pedagogika ylymlarynyň kandidaty
TEBIGY  UGURDAN  BILIM  BERMEKDE  BIOLOGIK  DÜŞÜNJELER  
ULGAMYNYŇ  ORNY ................................................................................................199
Begenç Hudaýberdiýew, pedagogika ylymlarynyň kandidaty
JEMGYÝETI  ÖWRENIŞ  DERSINDE  OKUWÇYLARYŇ  IŞJEŇLIGINI  
ÖSDÜRMEK ..................................................................................................................202
Nadežda Puharewa, fizika-matematika ylymlarynyň kandidaty,  
Orazmyrat Allaberenow, mugallym
GARYNDYLAR  BILEN  BAGLANYŞYKLY  MESELELER  
ÇÖZÜLENDE  WEKTORLAR  USULYNYŇ  PEÝDALANYLYŞY ....................205
Esen Atdaýew, pedagogika ylymlarynyň kandidaty
NESIL  TERBIÝESINDE  MUGALLYMYŇ  ORNY ..............................................208



416

Ogulşat Töräýewa, mugallym, Ylýas Akyýew, mugallym
“DÜNÝÄNIŇ  YKDYSADY  WE  DURMUŞ  GEOGRAFIÝASY”  
DERSINI  OKATMAKDA  KOMPÝUTER  TEHNOLOGIÝALARYNY  
PEÝDALANMAK .........................................................................................................210
Bahar Jumaýewa, uly mugallym, Bahar Baýmyradowa, mugallym
IŇLIS  WE  TÜRKMEN  DILLERINDE  ULANYLÝAN  ANTONIMLERIŇ  
AÝRATYNLYKLARY ..................................................................................................214
Ahmet Bazarow, uly mugallym
GEOGRAFIÝA  SAPAKLARYNDA  OKUWÇYLARA  EKOULGAMLAR  
BARADAKY  MAGLUMATLARY  ÖWRETMEK .................................................218
Akmyrat Jumaýew, mugallym
SANLY  ELEKTRON  KARTALARY  ULANMAK  USULYÝETI ......................219
Begenç Öwezow, aspirant
TÜRKMENISTANYŇ  ORTA  ASYRLAR  TARYHYNY  ÖWRETMEKDE  
ÄHMIÝETLI  PEDAGOGIK  TEHNOLOGIÝALAR ..............................................222
Bagdagül Kulhanowa, mugallym
MAGTYMGULYNYŇ  DÖREDIJILIGINDE  YNSAN  HÄSIÝETLERINIŇ  
BEÝAN  EDILIŞI ..........................................................................................................226
Gülnara Ýanyýewa, mugallym
TÜRKMEN  WE  NEMES  DILLERINDE  ULANYLÝAN  
INTERNASIONAL  ABBREWIATURALAR  HAKYNDA ....................................229
Näzik Kadyrowa, mugallym
TÜRKMEN  DILINIŇ  MORFOLOGIÝASYNYŇ  OKUW  
KITAPLARYNDA  BERLIŞ  AÝRATYNLYKLARY ..............................................233
Baýramguly Sylapberdiýew, mugallym, Enwer Meredow, mugallym
GEOGRAFIÝANY  OKATMAKDA  INNOWASION  
TEHNOLOGIÝALARYŇ  ORNY ...............................................................................237
Merjen Ýalkapowa, mugallym
IŇLIS  DILINI  ÖWRETMEKDE  INNOWASION  KOLLABORATIW  
OKUW  USULYNY  GURAMAGYŇ  ÝOLLARY ..................................................239
Maýa Satdarowa, mugallym, Tatýana Hoşşiýewa, mugallym
RUS  EDEBIÝATY  SAPAKLARYNDA  MULTIMEDIA  
TEHNOLOGIÝALARYNYŇ  ORNY .........................................................................243
Baýekow Şiraly, mugallym, Şükürowa Göwher, mugallym
MEKDEP  MATEMATIKASYNDA  ÝAKYNLAŞAN  
HASAPLAMALARYŇ  ORNY ...................................................................................246
Miýassar Nurullaýewa, mugallym, Zylaýha Jumaýewa, mugallym
IŇLIS  DILI  SAPAKLARYNDA  ŞYGRYÝETIŇ  ORNY ....................................249
Jennet Abdullaýewa, mugallym
ÇAGALARYŇ  SÖZLEÝŞINI  ÖSDÜRMEKDE  HALK  
DÖREDIJILIGINIŇ  ÄHMIÝETI ...............................................................................252
Göwher Abdyllaýewa, mugallym
BAŞLANGYÇ SYNPLARDA DIL BILIMLERINI ÖWRETMEGIŇ 
USULLARY ...................................................................................................................257



417

Sähragül Muradowa, mugallym, Nartäç Myradowa, mugallym
BAŞLANGYÇ  SYNP  OKUWÇYLARYNYŇ  PIKIRLENIŞINI  
ÖSDÜRMEGIŇ  USULLARY .....................................................................................261
Mährijemal Jumaýewa, mugallym
MAGTYMGULY  PYRAGYNYŇ  “MEÝDAN  ÝOLUKSA”  
GOŞGUSYNDAKY  ŞYGYR  TEKSTINIŇ  AÝRATYNLYGYNY  
TALYPLARA  ÖWRETMEK  USULY .......................................................................264
Ruslan Işangulyýew, mugallym
ÇAGALARDA  KITAP  OKAMAGA  HÖWES  DÖRETMEGIŇ  USULY  
AÝRATYNLYKLARY ..................................................................................................269
Aýjemal Rahimowa, mugallym,  
Şemşat Nobatowa, uly laborant
ÝAŞ  NESILLERDE  KITABA  BOLAN  SÖÝGINI  ÖSDÜRMEGIŇ  
USULLARY ...................................................................................................................272
Jumamurat Baltaýew, filologiýa ylymlarynyň kandidaty,  
Gurbangül Jumadurdyýewa, mugallym
RUS  EDEBIÝATY  SAPAKLARYNDA  TALYPLARYŇ  SÖZLEÝIŞ  
ENDIKLERINI  ÖSDÜRMEK ....................................................................................276
Merdan Kurbanow, uly mugallym, Jumamurad Abdyýew, mugallym
FIZIKADAN  BAŞARNYKLARY  KEMALA  GETIRMEGIŇ  ÝOLLARY.......279

III  BÖLÜM

MAGLUMAT  WE  ARAGATNAŞYK  ULGAMLARY,  
KOMPÝUTER  TEHNOLOGIÝALARY

Çary Temirow, fizika-matematika ylymlarynyň kandidaty,  
Gözel Abdyýewa, mugallym
DRIHLE  FUNKSIÝASYNYŇ  KÖPLÜKLER  NAZARYÝETINIŇ  
MESELELERINI  ÇÖZMEKDE  ULANYLYŞY ......................................................282
Annadurdy Çaryýew, fizika-matematika ylymlarynyň kandidaty,  
Mekan Ilmädow, mugallym
STEREOMETRIÝADA  DEŇLEMELERIŇ  ULANYLYŞY ..................................286
Döwletgeldi Kulyýew, fizika-matematika ylymlarynyň kandidaty,  
Myrat Rahmedow, mugallym, Haýdar Kadyrow, mugallym
IÇINDE  ÝANDYRYLÝAN  HEREKETLENDIRIJINIŇ  GURLUŞYNYŇ  
MATEMATIKI  MODELINIŇ  SANLY  DERŇEWI ...............................................290
Nazarberdi Karýagdyýew, fizika-matematika ylymlarynyň kandidaty,  
Ýoldaş Hemraýew, mugallym
INFORMASIÝANYŇ  MUKDARYNY  KESGITLEMEGI  ÖWRETMEK .........296
Hemra Italmazow, fizika-matematika ylymlarynyň kandidaty,  
Aýnabat Guwançowa, mugallym
BIRNÄÇE  KÖPAGZALARYŇ  IŇ  ULY  UMUMY  BÖLÜJISI  
(KÖPAGZALARYŇ  MATRISASY  ESASYNDA) ..................................................301



418

Möwlamkul Berenow, fizika-matematika ylymlarynyň kandidaty,  
Ajap Taňryberdiýewa, mugallym
INFORMATIKA SAPAKLARYNDA OKUWÇYLARA YKDYSADY 
BILIMLERI BERMEKDE KOMPÝUTER TEHNOLOGIÝALARYNYŇ  
ORNY ..............................................................................................................................304
Atajan Ýoldaşew, mugallym, Döwlet Garaýew, mugallym
MESELE  ÇÖZMEKDE  GRAFLARY  ULANMAK  USULYÝETI .....................310
Diýar Muhanow, mugallym, Döwran Rozyýew, mugallym
PROGRAMMIRLEME  DILLERINIŇ  ESASYNDA  TAÝÝARLANAN  
MAGLUMAT  BERIJI  KOMPÝUTER  MAKSATNAMASY ................................317
Şöhrat Jumalakow, mugallym
BAŞLANGYÇ  SYNP  OKUWÇYLARYNYŇ  INDUKTIW  PIKIRLENIŞ  
ENDIKLERINI  ÖSDÜRMEGIŇ  ÝOLLARY ..........................................................320
Ajap Taňryberdiýewa, Çynar Baýramowa, mugallym
INFORMATIKANYŇ  TARYHYNA  DEGIŞLI  MAGLUMATLARYŇ  
ENSIKLOPEDIK  SAÝTY ...........................................................................................323

IV  BÖLÜM

BIOTEHNOLOGIÝA,  MOLEKULÝAR  BIOLOGIÝA,  OBA  HOJALYK,  
EKOLOGIÝA  WE  GENETIKA

Peýzulla Hydyrow, biologiýa ylymlarynyň doktory,  
Suraýjemal Saparowa, aspirant
MERKEZI  KÖPETDAG  ETEGINIŇ  TOPRAK  
AKARID  SAKYRTGALARY .....................................................................................328
Narzy Jumaýew, biologiýa ylymlaryň kandidaty,  
Bagtygül Aýdogdyýewa, mugallym
GÜNDOGAR  TÜRKMENISTANDA  GÜL  
KELEMINIŇ  ÝYLADYŞHANA  ŞERTLERINE  
UÝGUNLAŞAN  GIBRIDLERI ..................................................................................333
Döwletgeldi Kulyýew, fizika-matematika ylymlarynyň kandidaty,  
Begenç Myradow
SANLY  TEHNOLOGIÝALAR  ARKALY  HOWANYŇ  ÜÝTGEÝŞINIŇ  
DEŇEŞDIRME  DERŇEWI ........................................................................................336
Geldimyrat Orazow, oba hojalyk ylymlarynyň kandidaty,  
Eziz Artykow, mugallym
LEBAP  WELAÝATYNYŇ  ŞERTLERINDE  ŞALY  SORTLARYNYŇ  
BIOMETRIKI  WE  HASYLLYLYK  GÖRKEZIJILERINIŇ  SELJERILMESI .343
Hudaýberdi Saparmuradow, mugallym
GÜNDOGAR  TÜRKMENISTANYŇ  AGROKLIMAT  ŞERTLERINDE  
INTRODUSIRLENEN  TÄZE  ALMA  SORTLARYNYŇ  BIOLOGIK  
AÝRATYNLYKLARY ..................................................................................................348
Aýsoltan Açilowa, mugallym,  
Şemsiýe Babajanowa, pedagogika ylymlarynyň kandidaty
BÜREPISINT  DÄNE  TOMZAGYNYŇ  BIOLOGIÝASY ...................................353



419

Rasul Toýmuradow, mugallym
TÜRKMENISTANDA  BIOGAZ  ÖNÜMÇILIGINI  OBA  HOJALYK  
TOPLUMYNDA  ORNAŞDYRMAGYŇ  ÄHMIÝETI ............................................355
Aýjahan Weljanowa, mugallym
DAŞAHYR  TOKAÝLYGYNYŇ  ÖSÜMLIK   
ÖRTÜGI  BARADA ......................................................................................................359

V  BÖLÜM

NANOTEHNOLOGIÝALAR,  HIMIKI  TEHNOLOGIÝALAR,  ENERGETIKA
Jora Awliýakuliýew, tehniki ylymlaryň kandidaty,  
Aziza Rozyýewa, mugallym
FIZIKANY  ÖWRETMEKDE  ROBOT  
TEHNOLOGIÝASYNY  PEÝDALANMAK .............................................................364
Rejepnur Nurberdiýew, himiýa ylymlarynyň doktory,  
Gadam Amanow, aspirant
ADSORBSIÝA  USULY  BILEN  NORMAL  GURLUŞLY  ALKANLARYŇ  
ALNYŞY .........................................................................................................................368
Çary Kulyýew, himiýa ylymlarynyň kandidaty,  
Merdan Atabaýew, mugallym
AMYDERÝANYŇ  ÇEP  KENAR  ŞORAKABA  SUWLARYNDA  
MIKROELEMENTLERIŇ  ÝAÝRAÝYŞ  HÄSIÝETLERI ...................................372
Abdurahman Çaryýew, fizika matematika ylymlarynyň kandidaty,  
Mahym Orazowa, mugallym
MNEMOTEHNIKANYŇ  TERMODINAMIKADA  ULANYLYŞY .....................377
Dowlybaý Melebaýew, fizika-matematika ylymlarynyň kandidaty,  
Serdar Myradow, aspirant
WARIZONALY  AU-N-GA1-XALXAS  ŞOTTKI  BARÝERINIŇ  
SPEKTRINIŇ  ULTRAMELEWŞE  DIAPAZONYNDAKY  
FOTODUÝUJYLYGY ...................................................................................................382
Taýyr Mamedow, uly mugallym
HIMIÝADAN  HASAPLAMA  MESELELERI  ÇÖZÜLENDE  EXCEL  
PROGRAMMASYNYŇ  ULANYLYŞ  USULY .......................................................387
Nepes Astanow, mugallym
GÜNORTA-GÜNDOGAR  GARAGUMDA  YKJAM  FOTOELEKTRIK  
BEKETLERINI  DÖRETMEKDE  ULANYLÝAN  MODULLAR .......................392
Mamajan Şükürowa, mugallym
ŞEKER  ÖNÜMÇILIGINIŇ  GALYNDYSYNY  GAÝTADAN  IŞLEMEK  
ARKALY  PEKTINIŇ  ALNYŞY ...............................................................................395
Jeren Altyýewa, uly mugallym, Amantäç Öräýewa, mugallym
FIZIKADAN  MESELE  ÇÖZMEKDE  ÖLÇEGLER  
USULYNY  PEÝDALANMAK ...................................................................................401
Rano Narmämedowa, mugallym
HIMIÝADAN  DIDAKTIKI  OÝUNLARY  TAÝÝARLAMAKDA  
“KAHOOT”  KOMPÝUTER  PROGRAMMASYNDAN  PEÝDALANMAK .....407



TÜRKMENISTANYŇ  BILIM  MINISTRLIGI

SEÝITNAZAR  SEÝDI  ADYNDAKY   
TÜRKMEN  DÖWLET  MUGALLYMÇYLYK  INSTITUTY

BERKARAR  DÖWLETIŇ  TÄZE  EÝÝAMYNYŇ  
GALKYNYŞY:  YLYM-BILIM  ULGAMYNDA  

BATLY  GADAMLAR
Ylmy makalalar ýygyndysy

Türkmenistanyň Garaşsyzlygynyň şanly 33 ýyllygyna bagyşlanýar

Redaktor  N. Kakalyýewa
Teh. redaktor  Ý. Peskowa
Kompýuter bezegi A. Abdyrahmanow

Çap etmäge rugsat edildi 22.08.2024.
A – 114551. Ölçegi 70×100 1/16. Edebi garnitura.  

Çap listi 26,25. Şertli-çap listi 33,86. Hasap-neşir listi 24,63. 
Neşir № 85. Sargyt № 00. Sany 100.

Türkmenistanyň Ylymlar akademiýasynyň “Ylym” neşirýaty. 
744000. Aşgabat, Türkmenbaşy şaýoly, 18.

Türkmenistanyň Ylymlar akademiýasynyň Tehnologiýalar merkeziniň çaphanasy.
Aşgabat şäheri, Büzmeýin etraby, Bekrewe ýaşaýyş toplumy, Bekrewe köçesi, 180.


